
Заҳириддин Муҳаммад Бобур 
таваллудинннг 530 йиллигига 

багишланади

н.ғ.низомиддинов

БУЮК БОБУРИЙЛАР ТАРИХИ 
(X V I-X IX  аср)

Тошкент



£ 3 , Ъ( < $ ) / -  Т ^ ^ Х -
УДК:336.1 (575.1)
КБК 74.90 
Н18

Н18 Н.Ғ.Низомиддинов. Буюк бобурийлар тарихи
(XVJ-XIX аср). Монография. -Т .: «Fan va texnologiya», 2012, 
516 бег.

ISBN 978-9943-10-826-4

Мустакиллик йиллари, такдир такозоси билан чет элларда 
яшаган аждодларимизнинг хаёти, ижоди ва фаолиятининг илмий 
жиҳатдан ёритилишида, том маънода, муҳим бир давр бўлди 
десак, муболага эмас. Бинобарин, бобурийлар тарихи юзасидан 
амалга оширилган барча ишлар хам шулар жумласидандир.

Айни шу саъй-харакатларнинг мантикий давоми бўлган 
монография, мазкур сулоланинг ижтимоий-сиёсий хаёти, диний- 
маърифий кадриятлари, маданияти, адабиёти хамда санъати каби 
мавзуларнинг яхлит илмий тахдили ва тадкикига багишланган.

Масъул муҳаррир:
С. Ҳасанов -  филология фанлари доктори, профессор 

Тақризчилар:
А. Рустамов -  академик;

Қамар Раис -  хиндистонлик профессор;
X. Қудратуллаев -  филология фанлари доктори, профессор;

Э. Ибрагимов -  тарих фанлари номзоди;
Н. Мухамедов -  тарих фанлари номзоди 

Монография Ўз.Р ФАнинг Алишер Навоий номидаги 
Давлат Адабиёт музейи хамда Тошкент ислом университети 

«Диншунослик ва жахон динларини қиёсий ўрганиш ЮНЕСКО 
кафедраси»нинг илмий Кенгаши тавсиясига биноан чоп этилди.

Алишер Навоий номидаги Давлат Адабиёт музейи ушбу 
монографияни нашр этишда ҳомийлик қилган «Ўзбекэнерго» 
давлат акциядорлик компанияси хамда «Максам-Чирчик» 

(J I f* '>  • очиқ акциядорлик жамияти рахбарияти ва касаба уюшмаси
I 1 ь Ч /ж л ы тап ч га  v tM U M u r u v i f v n  м и и и а т п п п и и п и г и ы и  й и п ш и п я п и .

"' 'Ml
ISBN 97S-9943-10-826-4

© «Fan va texnologiya» нашрнёти, 2012; 
© Ўз.Р ФА Алишер Навоий номидаги Давлат Адабиёт музейи, 2012.

Alisher Navoiy

2 0 l3 fe # l nom-iJdv.

y / i 3  O ’zbekis tcu MK



Муқаддима
Лслида Марказий Осиё ва Ҳиндистон халқлари ўр- 

тасидаги савдо-иқтисодий ва маданий-маърифий ало- 
қалар узоқ ўтмишдан ибтидо олган бўлса-да,1 лекин улар- 
нинг изчил туе олиши XV ва ундан кейинги асрлардан 
бошланган. Масалан, темурийлардан Ш оҳруҳ бу ўлка 
билан қизиққан ва шу боис «у дастлаб ҳиндлар билан 
яхши қўшничилик муносабатларини ўрнатиш мақса- 
дида 1433 йили Хўжа Абулмакорим бошчилигида Бен­
галия га ўз элчилигини юборган».

Бу олий эътиборга жавобан Бенгалия ҳокими Наси- 
риддин М аҳмудшоҳ ҳам 1437 йили Ҳиротга элчи жў- 
натади. У Ш оҳруҳ номига юборган ўз номасида Жо- 
унпур ҳокимининг ҳужумларидан шикоятланиб, рақи- 
бига нисбатан тегишли чора кўрилишини сўрайди. Шун- 
да Ш оҳруҳ ўзининг навбатдаги элчиси орқали ҳар ик- 
кала томонни ўзаро келишувга чақиради. Акс ҳолда, 
Бенгалияга ёрдам сифатида темурийлар қўшини жўна- 
тилиши мумкинлиги хабар қилинганида, мухолиф то- 
монлар ўртасидаги кескин рақобат дафъатан ўз-ўзидан 
барҳам топади.

Орадан муайян вақт ўтгач, яна Бенгалия ҳокими ўз 
элчисини Ш оҳруҳ саройига юбориб, ундан маҳаллий 
аҳолининг зулмат босган қалбида ислом машъалини 
ёқиб ёритувчи бирор аҳли илм вакили юборилишини 
сўрайди. Ш унда, Ш оҳруҳ ниҳоят Ҳиндистондаги аҳ- 
вол хусусида тегишли маълумотга эга бўлгач, 1442 йи­
ли ўз замонасининг етук давлат арбоби ва олими Аб- 
дураззоқ Самарқандийни Коликутга элчи қилиб тайин-
Л аЙ Д И (69:92б )

Денгиз йўли билан Коликутга етиб келган элчилик 
вакиллари маҳаллий хукмдор томонидан яхши кутиб 
олингач, Вижаянагарга ўтиб, у ернинг шарт-шароити,

1 Қаранг: Низомиддинов Н.Ғ. Ҳиндистонда ислом: тарих, ижти­
моий-сиёсий ҳаёт ва ҳинд-мусулмон маданияти. Т.: 2008. Б. 3-13.

ижтимоий-иқтисодий ва ҳатто маданий ҳаётига доир 
маълумотлар тўплайдилар. Бу борада Абдураззоқ Са- 
марқандий ўзининг «Матла ус-саъдайн» ҳамда «Маж- 
ма-ул-баҳрайн»  асарларида шундай деб ёзган:

«Меп бир гоятда обод ва катта ш аҳарни кўрдим. 
Подш оҳи камолга етган шахс бўлиб, упинг экипзор  
ерлари яхш и ишлов берилган ва ҳосилдор. Ҳукмдор  
чамаси юздан зиёд дввқомат филлар ва ўи  бир лакҳ2 
аскарлардап иборат кўшинга эга. Бижопур шундай жой- 
лаш ганки, ун и н г атрофида етти шаҳар истеҳкоми  
қурилган.

Бозорларда ж авҳарфурушлар ёқут, марварид, ол- 
м ос ва зумрадларпи бемалол ошкора сотадилар. Под- 
ш оҳ хазииасида ҳовузга ўхш аш  қазилмалар бўлиб, 
уларнинг ҳар бирига эритиб яхлит  бир бўлакка ай- 
лантирилгаи олтинлар солинган. Ҳиндлар тахт со- 
ҳибш т  «Рой» деб атар экан. Poii ва Ораҳманлар бора- 
сида сўзловчи «Калила ва Д им на» китоби донолар 
ҳикмапиш инг ҳикояси . . . »

Демак, айтиш мумкинки, Ш оҳруҳ ўз ҳукмронлиги 
даврида Деҳлий султонлиги, Коликут, Вижаянагар хам­
да Ж оунпур каби давлатлар билан сиёсий ва дипло- 
матик ришталар боғлашга интилган. Тўғри, ҳозирча бу 
ришталарнинг амалий натижаси ҳақида хабар берувчи 
бирор манба йўқ. Аммо шуниси аёнки, биз тахлил ва 
тадқиқ этмоқчи бўлган бобурийлар тарихи, темурий- 
ларнинг ҳинд сарзаминидаги XV асрнинг биринчи яр- 
мигача олиб борган сиёсий ва дипломатии фаолияти­
нинг якуний давомидир.

М аълумки, бобурийлар ҳали сулола сифатида ил­
мий истифодага киритилишидан муқаддам ҳиндистон- 
ликлар орасида «Мўгули аъзам» атамасида тилга туш- 
ган эди. Ш у сабабдан бўлса керак, уларнинг Тарихи 
расман илмий муомалага киритилганда хам, айни ном

2 Бир лакҳ — юз мингга тенг.

таржимада «Буюк мўғуллар» дея аталиб, шу-шу дун- 
ёнинг барча гўшаларидаги нашрларда бобурийлар нае­
ли мўгуллар сирасидан эканлиги билан «муҳрланди». 
Бобурийларнинг «мўғуллар» деб номланишига ўз вақ- 
тида акад. В.В.Бартольд эътироз билдириб, сулолага 
хато атама берилганлигини қисқача шундай асослаган 
эди:

«Европаликлар Темур ва унинг ўғиллари ҳамда на- 
бираларини мўғулдан тарқалган деб ҳисоблаб, Бобур 
салтанати учун «Буюк мўғуллар» деган ном тўқидилар».

Ким билсин, ўтган асрнинг тахминан 30-йиллари 
оралигида о л им томонидан бобурийларнинг нотўғри 
номланиши ҳақида билдирилган эътироз илмий жамоат- 
чилик томонидан кай даражада инобатга олинган экан?!

Муҳими, Узбекистон фанининг шижоатли фидойи- 
лари хам В.В. Бартольд каби илмий тадқиқот ва нашр- 
лардаги айрим муаммоли атамаларга аниқлик кири- 
тиш борасида жонбозлик кўрсатишдан ўз хизматлари- 
ни дариг тутмадилар.

Пировардида бобурийларга нисбатан хато атама қўл- 
ланувига бизда биринчи бўлиб эътиборни қаратган 
проф. Ҳ. Сулаймонов 1969 йили Самаркандца ташкил 
қилинган «Темурийлар даврида Марказий Осиё санъ­
ати» халқаро симпозиумда масалага ниҳоятда мухтасар 
ва мусаллам -  ўзга талқини йўқ равишда ойдинлик ки- 
ритди, яъни:

«Темур ва темурийлар ўз этногенезислари бўйича ўз- 
беклардан, шу жумладан, Заҳириддин Мухаммад Бобур
ҳ а м !» (8 5 :3 б ) .

Бу каби илм аҳлининг фанда бобурийлар тарихига 
муносиб ёндашув хусусида жон куйдиришларининг 
юксак баҳоси, Президент И.А.Каримовнинг 1994 йил 4 
октябрда Андижон вилоятига сафар вақтида «Хотира 
дафтари»га ёзиб қолдирган сўзларида айни ўз моҳия- 
тини топди:

5



«Бобур М ирзо бобомизнинг сиймосини абадий- 
лаш тириш га қўл урган инсонларга самимий мин- 
натдорчилик билдираман».

Ш у ерда яна бир жиҳатни таъкидлаб қўйиш жоиз 
кўринади, яъни, ҳинд диёридан тарқалиб дунё илмий 
жамоатчилиги томонидан эътироф этилган сулола ата- 
масидаги «буюклик» сифатини ўзбек тарихчилигида 
ҳам истифода этиш вақти келганлигини. Зеро, сулола 
уз фаолияти ва шонли тарихи билан ўзбек тилида ҳам 
«Буюк бобурийлар» деб аталишга мутлақо ҳақли!

М арҳум устоз Ҳамид Сулаймонов бошлаб берган 
атамаларнинг тақрири хусусидаги ҳайрли анъана, ай- 
ниқса, мустакиллик йиллари кенг кулоч ёзди. Агар шу 
нуқтаи назардан атамалар таҳрири жараёнига тегишли 
мисоллар орасидан бевосита мавзумизга тааллуқли «Бо- 
бурнома» устида олиб борилган ишлар натижасига кел- 
сак, унинг мазмунини проф. С. Ҳасанов шундай изоҳ- 
лайди:

«Бобурнома»нинг ўзбек тилидаги мавжуд нашрла- 
рида Афғонистон ва Ҳиндистонга оид номларнинг жо- 
рий алифбомиздаги матнида фарқлар кўп учрайди, биз 
имкон доирасида уларнинг аниқроқ ифодасини бериш- 
га ҳаракат қилдик. Хусусан, киши номларидан Бикра- 
мажид-Бикроможит, Маллий Сўрдук-М алик Сўрук ёки 
вақт бирлигини англатувчи сўзлардан гарай-гири, па- 
ҳар-паҳр» ва ҳоказо.

Асарнинг кирил алифбосидаги матнларида мавжуд 
фарқланишлар юзасидан амалга оширилган кўп йил- 
лик изланишлар, дарҳақиқат, ўз салмоги билан таҳсин- 
га сазовор. Лекин кези келганда, ҳиндий тилидан олин­
ган атамалар таҳрири юзасидан шуни ҳам айтиб ўтиш 
жоизки, ўз даврида ҳатто, махсус санскритни ўрганган 
Берунийнинг хиндлар тилидаги баъзи сўзларнинг та- 
лаффузи мушкул эканлигини ёзганлиги бежиз эмасди. 
Гарчи аллома учун санскрит тили талаффузини ўзлаш-

тириш қийин кечгани билан сўзлар асл матндан ўқил- 
ганлиги боис балки улар имловий жиҳатдан тўғри ёзил- 
гандир?! Бироқ «Бобурнома»да ҳинд ва бошқа маҳал- 
лий тилларда зикр қилинган кишилар номи, ҳайвонот, 
жойлар ва бошқа атамаларни, ўйлаймизки, муаллиф 
қандай эшитган бўлса, шундай қоғозга туширган.

Ҳа, асарнинг асли матнидаги барча ҳиндча сўзлар- 
нинг мутахассислар томонидан таҳрир қилиниб чоп 
этилиши, бу шубҳасиз муҳим илмий аҳамиятга молик 
иш. Аммо шунинг қаторида, бордию, келгуси нашр­
ларда «Бобурнома»даги таҳрир этилган барча сўзлар 
асл араб алифбосида ёзилганича қолдирилиб, уларнинг 
таҳрири эса иқтибос остида берилса, нур устига нур 
бўлурди. Чунки, қиёсан олганда, нафақат бор-йўғи 
тўрт йил Ҳиндистонда яшаган Бобур, балки Аврангзеб 
воқеанависи М уҳаммад М устаъидхон Соқий ҳам «Маъ- 
осири Оламгирий» асарида ҳинд, бенгал ва бошқа ер- 
лик тиллардаги ном, макон, вақт ва ўлчовлар ёзмасини 
ўз талаффузи бўйича қайд қилган. Ш унинг учун агар 
келгусида барча туркий қўлёзма манбаларнинг жорий 
алифбодаги нашрида юқорида тавсия этилган усул қўл- 
ланса, уларда муаллиф истифода этган хорижий сўз ва 
атамаларнинг илмий тахрирдан олдинги асли нусхаси 
хам сақланиб қолган бўлурди.

Сир эмаски, собиқ шўролар даврида тарихий воқе- 
лик ва ҳодисотларга мавжуд мафкура тақозоси билан 
ёндашишлар, яъни миллий қадриятларга ён босувчи 
омиллар ёки тузум талабига жавоб бермайдиган ҳақи- 
қатлар четлаб ўтилар ва натижада пайдо бўлувчи «кем- 
тиклар анъанаси»га ёзилмаган қонун асосида амал қи- 
линарди. Лекин шундай миллий тафаккур тарзи чек- 
ланган сиёсат ҳукмронлиги даврида ҳам ўзбек олим- 
лари ўтган асрнинг 40-йилларидан бошлаб Бобурнинг 
хаёти ва ижоди га оид мақолалар ва рисолалар қатори, 
хаттоки, «Бобурнома»нинг расман чоп этилишидек

масъулиятли ишга қўл уришга жазм килдилар. Бу жаб- 
ҳада олимлардан Ҳ.Ёқубов, П.Ш амсиев, С. Мирзаев, 
ва 60-йилларда эса М.Салье, В.Зоҳидов, С.Азимжонова, 
А.Қаюмовлар ўз изланишлари билан бобурийлар тари­
хи, санъати ва адабиётининг илмий тарғиботига муно­
сиб ҳисса қўшдилар.

Афсуски, шуниси ҳам ҳақиқатки, «бу илмий ишлар 
-  оммабоп мақола ва рисолаларда Бобур ижоди, унинг 
бадиий маҳоратига йўгрилган ижтимоий-ғоявий дунёқа- 
рашларининг барча қирралари юқоридаги сабаблар боис 
рўй-рост ва ҳаққоний тахлил этиб берилгани йўқ. Ай- 
ниқса, шоирнинг динга, хусусан нақшбандийлик тари- 
қати ҳамда унинг йирик вакили Хожа Аҳрор Валийга 
бўлган муносабатлари четлаб ўтилди. Ижодкор Бобур- 
га эса факат икки томонлама -  биринчидан, истеъдод- 
ли адиб ва олим, иккинчидан темурийзода, феодал синф 
вакили, босқинчи сифатида ёндашилди...»(23 86). Ва фа­
кат истиқлол берган маънавий ва маърифий эркинлик, 
нихоят, илм ахлига ўтмиш аждодларнинг фаолияти, ил- 
мий-ижодий мероси ва турмуш тарзи тажрибаларини 
ўрганиш ҳамда уларни реал баҳолаш имконини берди.

Шу мавзу бўйича бордию ўтган асрнинг 70-йиллари- 
даги чет эллик, хусусан, Ғарбий Европа бобуршунос- 
лари илмий ишларига юзлансак, улар Бобурнинг дав- 
латчилик фаолиятидан кўра кўпроқ, асосан, унинг шах- 
сияти, адабий ва саркардалик иқтидори хусусига зўр 
берганликларини кўрамиз:

«Бобур админстратор ва давлат арбоби сифатида би­
рор жиддий тадбир қўлламаган, ҳа, у хақиқатда етук 
саркарда ва адиб бўлган, лекин давлат арбоби эмас» 
(9:376).

У  ҳолда хорижий тарихчилар хулосасидан шундай 
бир савол тугилади:

«Башарти хар қандай экилган мева дарахтининг си- 
фати унинг уругида мужассам ҳосилига қараб белги- 
ланса, Ҳиндистоннинг собиқ Бош вазири пандит Ж а-

воҳирлал Неҳрунинг одилона хулосалаган «Ягона Ҳин- 
дистон ҳақидаги кўҳна орзуни қайта тиклаган Акбар 
даври» худди ўша Бобурнинг давлат арбоби сифатида 
ҳинд заминига ўтқазган ниҳолининг меваси эмасми- 
ди?» Қолаверса, Бобурнинг ўзи ҳам 1526-1530 йиллар 
мобайнидаги тарихан ниҳоятда қисқа муддат ичида мам- 
лакатда ижтимоий-сиёсий ва иқтисодий барқарорлик, қўш- 
ни давлатлар билан савдо алоқаларини бунёд этиш хам­
да ривожлантириш борасида бир талай давлат манфаат- 
ларига хизмат қилувчи ибратли тадбирларни амалиётга тад- 
биқ этиб улгурган эди!

Тўғри, ўтган XX асрдан то янги асримиз бошигача 
хорижий мамлакатларда Бобур ва унинг давлатчилиги 
соҳасида муайян изланишлар олиб борилди ва бу жа- 
раён ҳамон давом этмоқда. Аммо шунда ҳам мавзу биз 
учун -  ўз қамрови ва мазмун-моқияти билан, мажо- 
зан, гўё энди кўзи очилаётган булоққа ўхшайди.

«Бобурийлар давлатчилиги» тарихи хусусидаги мав­
жуд тадқиқотлар сирасидан бўлган навбатдаги илмий 
таҳлил баёнига ўтишдан олдин, бизнингча, ўта бир му- 
ҳим масалани алоҳида ҳисобга олиб иш тутиш керак. 
Яъни, Бобур асос солиб, авлодлари эса сиёсий, иқти- 
содий, ижтимоий, маданий ва маърифий тараққиёт 
манзилига етказган давлатнинг ҳинд тарихида нима са­
бабдан «маҳаллий салтанат» сифатида эътироф этилган- 
лиги омилини!

Ва бу тарихий омил асосларини -  Ҳиндистонда бо­
бурийлар давлатининг қандай шарт-шароитларда қа- 
рор топганлигини тасаввур қилиш учун, баён ибтидо- 
сини, мантиқан, кадим ҳинд давлатчилиги тарихидан 
бошлаган маъқул.

Фақат шундагина «Буюк бобурий»лар давлатчили- 
гининг маҳаллий муҳитга йўгрилган хусусиятларини 
тўгри англаб етиш мумкин.

Ҳинд давлатчилиги тарихидан
лавҳалар

Д авлат тўғрисидаги дастлабки тушунча ва унинг 
қандай пайдо бўлиши сабаблари ҳинд диний манбала- 
рида жуда қадимдан башорат қилинган. Веданинг Вя- 
садева томонидан охирзамон одамлари учун ёзма ра­
вишда қоғозга туширилишининг узи, борган сари ин- 
соният маънавиятининг шахсий манфаатлар қаршиси- 
да кучсизлана боришининг биринчи белгиси эди. Буни 
машҳур «Маҳабҳарата» достой и даги Юдҳиштра ва Бҳиш- 
ма ўртасидаги суҳбатдан сезиш қийин эмас:

«Гарчи биринчи бор давлат «критаюг»1 даврида 
шакл топган бўлса ҳам, унда подшоҳ, ҳукмронлик ва 
ж азолаш  каби тушунчалир бўлмаган. Одамлар эса, 
бир-бирларипи дҳарма -  эътиқод асосида, демак, энг 
ҳаққоний йўл билан ҳимоя қилганлар. Киш иларда  
ўзига қараш ли бўлмаган мол-дунёга нисбатан ўчли к  
орт иб борган и сари, улар ҳат т о ведалар билан бир- 
га эътиқод туйгусини ҳам унутдилар. Ш унда яри.н- 
худолар Браҳмага мурож аат этдилар. В а у  ж амият  
ҳамда унинг фаолиятини бошқаришга асос бўлган  
«дҳарма-эътиқодда ҳаёт  кечириш», «артҳа-манфа- 
ат» ва «кама-маишат» хусусидаги юз кўрсатмадан

1 Ҳинд диний фалсафасида дунё ўзининг яратилишидан то киё- 
матга қадар тўрт даврли босқичга бўлинади. Даврларнинг навбат 
билан бирининг иккинчисига «ўрин бўшатиб бериш тартиби», 
бевосита одамзоддаги руҳий-маънавий сифат ўзгаришлари нати- 
жасида содир бўлади. Бу жараён оддийдан мураккабликка ўтиш 
ёки пастдан юқорига кўтарилиш сингари тараққиёт қонунига бўй- 
сунмай, аксинча, инсондаги бошланғич баркамолликка путур ети- 
ши, моддий манфаатларнинг маънавият талаб-тақозоларидан ус- 
тун келиши бадалига юз беради. Ўз навбатида ҳар бир даврнинг 
кейингиси аввалгисидан маънан тубанлашуви билан якунланади.

иборат фармойиш ж орий қилди. Қолган уч  давр -  
двапра, трети, калюгга тегишли кўрсатмалар, маъ­
нан тубанлашган инсонларни тўгри йўлга бошловчи 
ва бош қарувчи  «данданити-ж азо сиёсати»дан ибо­
рат  бўлди».

Даврлар утиши билан табақа тизими жамиятда на- 
фақат устувор қонун сифатида жорий этилди, балки у 
шунингдек, Ҳинд ярим ороли шимолида раҳнамолик 
ва фуқаролик тушунчасига йўғрилган муносабатлар- 
нинг биринчи маротаба давлатчилик руқида шаклла- 
нишига олиб келди. Бундай муштарак диний-ижтимо- 
ий тизим замирида аста-секин ўз шароитига мослаш- 
ган шакл, ядов, калия, малла  ва вриж ис каби кичик 
қабилавий давлатлар вужудга келди. Ш унинг учун ўша 
вақтдаги тахт соҳибларини мамлакат эмас, кабила под- 
шоки, деб атаганлар.

Қабилавий ҳинд давлатлари таркибан уч қисмга бў- 
линган: подшоҳ, маъмурият ва хазинабон. Подшо ўз ҳу- 
дудида давлат маблағини тақсимлаш -  ер ёки бутун 
бир қишлоқни ҳадя қилиш ҳуқуқига эга бўлиб, унга 
шунингдек, жанг-жадалларда шахсан қатнашиш шарт 
бўлган. Олий табақага мансуб подшоҳга, одатда унинг 
тахтга чиқиши учун «са6*а-сайлов»да овоз берилган 
ва кейин авом унга бирор илоҳнинг авлоди сифатида 
итоат қилган. Сарой аҳли ва бошқа бадавлат оилалар 
фақат катта ер-мулк эгаларигина бўлиб қолмай, улар 
ўз асосий даромад манбаи бўлган ер-сувдан ташқари, 
яна савдо-сотиқ ишлари билан ҳам шугулланганлар.

Дастлаб ҳинд давлатчилиги маъмурияти таркибида 
сарой диний раҳнамоси-лу/70д;и//ш, бош ҳарбий сар- 
карда-сенонм, хдзншчи-синграҳитар, солиқ йигувчи- 
бҳагадукҳа сингари доимий лавозимлар таъсис этил­
ган. Ригведага асосланган давлат бош кару в тизимида, 
айтайлик, фуқаронинг жонига ёки молига бирор душ ­
ман томонидан қасд қилинганида, айбдор «хунга хун»

эмас, балки молиявий -  марҳумнинг оиласи ёки қа- 
риндош-уруғларига жарима тўлаши асосида жазолан- 
ган(27:1546.) Шу тариқа давлатларнинг бошқарув тар- 
киби ва тизими такомиллашиб бориши ва иқтисодиёт- 
нинг ривожланиши билан муқаддам кулолчилик, ёғоч- 
созлик ва тўқимачилик ривожланган марказлар ўрнида 
бора-бора Чампа, Айодҳя  ва Каши  каби катта-кичик 
шаҳар-давлатлар қад кўтарган(187 50-526 ). К ейинчалик  ур­
банизация жараёни шарофати билан Веда даврининг 
охирига бориб Ш имолий Ҳиндистонда тахминан мо­
нархия русумидаги йигирмага яқин биринчи йирик 
мустақил давлатлар барпо бўлган (39:351б ). Ҳолбуки, ман- 
баларда зикр этилган давлатларнинг сон-саногини ни- 
ҳоятда нисбий тушунмоқ керак, чунки уларнинг сони 
турли сабаблар билан доим ўзгариб турган: бири кен- 
гайган, иккинчиси бошқа бир кучлироқ давлат томо­
нидан босиб олинган ёки унинг таркибига кирган ва 
ҳоказо.

Ўша даврларда гарчи собиқ қабилаларнинг ўзаро 
бирлашувидан давлатлар вужудга келган бўлса-да, ам­
мо аввалига улар фаолиятида кабила тизимидан мерос 
қолган «оилавий муносабатлар»га хос эркинлик руҳия- 
ти хукм сурган. Давлат бошқарув тизими қамрови кен- 
гайиши билан масъулиятнинг ортиб бориши мутасад- 
ди ходимларнинг ҳақ-х,уқуқи ва мавқеини кучайишига 
олиб келган. Натижада барча жамият муаммоларини 
махсус «маҳасаммит -  улуғ кенгаш» орқали хал этиш- 
га ўтилган. Бу хусусда яна шуни алоҳида таъкидлаш 
керакки, у вақтларда тўлақонли монархия тузум и бўл- 
маганлиги учун ҳинд жамиятида браҳманлар таъсир 
доираси хам унчалик кенг эмасди(!87:52-53б)

Ш у аснода бирин-сирин оёққа тура бошлаган дав- 
латларда умумий раҳнамоликка бўлган интилиш рухи- 
яти кучая борди. Нихоят, ушбу жараённинг оқибати 
ўлароқ, милоддан аввалги V асрга келиб Ҳиндистон-

нинг асосий маданий ва сиёсий маркази бўлмиш Ганг 
водийсидаги «Каши, Котила, Вриж ис ҳамда М агадҳа 
давлатлари ўртасида сиёсий ҳукмронлик учун ўзаро 
жанглар бошланди. Қарийб юз йил давом этган бу қон- 
ли қарама-қаршилик, Ганг водийси ва қисман Деканни 
яхлит сиёсий қудудга айлантиришга муваффақ бўлган 
М агадҳанинг ғалабаси билан ту галла нди» ва у илк йи­
рик давлат мақомида тарихга кирди.

М агадҳа доплати
(м.а.600-493 йиллар)

Давлатлараро жангларда ғолиб чиққан Бимбисара 
аввал давлатининг долзарб ички ишларини тартибга 
солди -  маъмурий идора ва солиқ тизимини йўлга қўй- 
ди. Айниқса, қишлоқ хўжалигини тиклашда қуйидаги 
ислоҳотларга катта аҳамият берди: барча экин экила- 
диган ерларни ҳисобга олди; уларни янада кенгайти- 
риш учун ўрмонзор ва тошлоқ ерларни тозалатди; ерга 
ишлов бериш ва ундан ҳосил олиш масъулиятини паст 
табақа вакиллари бўлган шудраларга ю клади.

Барча бажарилган ишлар устидан назорат қилиш ва 
йиллик солиқни йигиш учун эса, махсус мутасадди хо- 
димлар тайинланди. Қишлоқларда маъмурий идоралар 
томонидан ўрнатилган тартиб-қоидалар ерни подшоҳ 
мулки эканлигидан далолат берарди. Чунки «ер эга- 
лари» етиштирилган ҳосилнинг олтидан бир қисмини 
солиқ сифатида давлат ҳисобига ўтказардилар ва захи- 
радаги ерларнинг бўлиб берилиши ҳам подшоҳ вако- 
латида эди.

Экин-тикин ва майдонларни кенгайтириш билан шу- 
ғулланувчи шудраларнинг аксарияти камбағаллар бў- 
либ, қишлоқ жамоаларида ҳатто улардан ҳам қашшоқ 
яшайдиган «бедахллар» қабиласи эса, асосан ўрмон- 
ларда ибтидоий тарздаги овчилик билан кун кечирар- 
Д И Л З р ( 187:55-566).

Бимбисара ҳукмронлик йиллари қишлоқцаги исло- 
ҳотлар қатори, давлат тузумида ўз даври учун кучли 
маъмурий тизимга асос солиниб, шаҳарларда қурилиш 
ва йўллар солиш ишларига ҳам катта аҳамият берилди.

М илоддан аввалги 493 йили ўз отаси жонига қасд 
қилган валиахд Ажаташатру тахтни эгаллагач, аввал 
давлатнинг ҳарбий салоҳиятини кучайтириш учун та­
лай тадбирларни амалга оширди -  қўшинни «маҳа- 
ш илакант ара-ш хсус  тошотар мослама»лар ва «рат- 
ҳамуш ала»  каби тиғ ўрнатилган жанг аравалари билан 
таъминлади. Сўнг, у ўз сарҳадини кенгайтириш мақса- 
дида бирин-сирин қўшни давлатларга юришлар қилди 
ва бу йўлда унга қариндош-уруғчилик ришталари ҳам 
гов бўлолмади. Яъни, гарчи Кошала давлати подшоҳи 
унга она томондан қариндоши бўлса-да, аммо у тоғаси 
давлатини доминион мақомида ўз тасарруфига олиш- 
дан тоймади.

Ниҳоят, Биржи давлати билан олти йил мобайнида 
давом этган урушларда Ажаташатру охири ғолиб чи- 
қиб, М агадҳа шарқий Ҳиндистонда энг кучли салта- 
натга айланди. Ва шу баҳона муқаддам кучсиз бўлган 
монархия тузуми ҳам мустаҳкамланди. Давлатнинг сиё­
сий, ҳарбий, ижтимоий ва иқтисодий маркази бўлган 
-  тўрт томондан табиий тепаликлар билан ўралган Ра- 
жагриҳа шаҳри маурийларнинг гуллаб яшнаган пой- 
тахтига айланди. Магадҳада хилма-хил табиий бойлик- 
лардан унумли фойдаланилиши ҳисобига ёғочсозлик, 
ер ости конларидан темир қазиб олиш, ундан турли қу- 
рол-яроглар ишлаб чиқариш ва жуда даромадли бўлган 
темир-терсак савдоси ҳам тез ривожланди. Боз устига, 
салтанатнинг жугрофий шароити Ганг текислиги бў- 
йича фаол савдо ишларини олиб бориш учун жуда қу- 
лай имкониятларга эга эди.

Лекин Ажаташатру вафотидан сўнг тахтини эгалла- 
ган Ш ишунаганинг ярим асрлик ҳукмронлигида давлат-

нинг кучсизланиши оқибатида узурпатор М аҳападма 
Нанда сулрласи даври бошланди. Чегара нуқтаи наза- 
ридан, тахмин қилинишича, Ганг водийси хамда жану- 
бий Ҳиндистоннинг бир қисмини эгаллаган нандалар 
даврида подшоҳлик Ҳиндистон тарихида биринчи бў- 
либ империя мақомига эга бўлдио87:576).

Шу даврга оид сиёсий воқеалар ҳақида сўз кетган- 
да, милоддан аввалги VI аср бошларида Ҳиндистонга 
бостириб кириб Г анг дарёси бўйидаги вилоятларни қўл- 
га олган эронлик аҳмонийлар салтанати фаолиятини 
ҳам унутмаслик керак. Адабиётларда аҳмонийларнинг 
Ҳиндистонга қилган хужуми икки сабабга асосланган: 
бири, Доро I томонидан қўлланган ташқи савдони ри­
вожлантириш бўлса, иккинчиси, давлатнинг шарқий че- 
гараларини мустаҳкамлаш эди. У аввал ўз кўзлаган мақ- 
сади йўлида Эронга чегарадош мамлакатларга аҳволни 
ўрганиш учун махсус экспедициялар уюштирди.

Аҳмонийлар сулоласи аввал ўз тасарруфидаги ви- 
лоятларга жуда катта микдорда хирож тўлаш мажбу- 
риятини юклаган. Кейин эса эронлик саркардалар ҳат- 
то маҳаллий ҳинд ҳукмдорларидан ўз қўшини сафида 
хизмат қилишга аскарлар етказиб берилишини ҳам та- 
лаб қилганлар.

Шу зайлда кечган эрон-ҳинд муносабатларида, ўр- 
тадаги зиддиятларга қарамай, диний ва маданий жабҳада 
бирмунча ўзаро ҳамкорлик руҳидаги алоқалар боғлан- 
ганлиги ҳам маълум (21 6696 ).

Ақмонийлар ва забт этилган ҳинд вилоятларининг 
ўзаро иқтисодий алоқаларида яна шундай жиҳатлар 
ҳам бор эдики, улар бора-бора ҳинд молларини Евро- 
пага чиқарилишига сабаб бўлди. Яъни, илмий манба- 
ларда хабар қилинган маълумотларга қараганда, «Ев­
ропа халқлари Ҳиндистон билан Эрон орқали таниш- 
ган». Ва бу танишув кейинги ҳинд сулолалари даврида 
ўзаро ҳамкорлик тусини олди.

Н андалар давлати 
(м.а.362-21 йиллар)

Гарчи нандалар ҳақида сақланган маълумотлар жу­
да оз ва у даражада аниқ булмаса-да, аммо сулола асос- 
чисининг энг паст табақа вакили эканлиги ўша давр 
учун кутилмаган «янгилик» бўлиб, бу тасодиф, маъ­
нан, ҳинд давлатчилик тамал тоши тамойилига мутла- 
қо зид воқеа эди. Ш унинг учун қатор илмий нашрлар­
да нандалар ҳукмронлиги кшатрийлар билан муттасил 
ички тўқнашув ва курашларда кечганлиги ургуланади. 
Чунки ҳақикатан мамлакат тахтини Уграсена каби под- 
шоҳликка номуносиб насл-насабли зотнинг эгаллаши 
ҳинд жамияти тарихидаги мавжуд устувор диний-маъ- 
навий ва ижтимоий қонунларга қарши қўйилган даст- 
лабки қадам бўлган.

Устига уста к, бундай нозик вазият хукмдордан, у 
қанчалик уддабурон ва иқтидорли бўлмасин, албатта 
сарой ва унинг ташқарисида ўз таъсирига эга бўлган 
муайян кучлар хамкорлигига суянишни тақозо қилар- 
ди. Акс ҳолда, унинг якка-ёлғиз давлатни бошқариши 
мумкин эмасди. Ажабланарлиси шундаки, подшоҳ на- 
инки ён-атрофидаги наслий «ғанимлари»га -  юқори 
табақаларга бас келди, у балки мушкул бир маънавий 
шароитда ўз давлати сархадларини кенгайтиришга ҳам 
улгурди.

Ҳаттоки, Ганг водийси каби катта бир ҳудудни эгал­
лаган қудратли империя га милоддан аввалги 327 йили 
Искандар Зулқарнайндек жахонгир хам қарши ҳужум 
қилишга ботина олмади. Вахоланки, юнонистонлик бу 
машхур саркарда аҳмонийлар устидан қозонган ғала- 
басидан кейин ўзининг жуда катта қўшини билан Ҳин- 
дуқушдан ўтгач, икки гуруҳга бўлиниб, маҳаллий ҳинд 
давлатлари билан биринчи тўқнашувларида катта за- 
фар қучган эди. Масалан, Ҳинд дарёсидан кечиб ўтган 
Пердикки ва Гефестиона бошчилигидаги юнонларга

Таксиладек азим шаҳар дарвозаси ҳеч бир қаршиликсиз 
очиб берилган эди. Ва ерлик ҳукмрон доиралар юнон­
ларга жангари филлар билан бирга ўз отлиқ аскарла- 
ридан ҳам қўшиб бож тулаганлар. Бундай «хайрихоҳ- 
лик ва хотамтойлик»ка жавобан, ўз сиёсатига содиқ 
Искандар кўшинига қаршилик кўрсатмаган ҳинд ҳукм- 
дорларига автономия ҳуқуқини бериб, бўйсунмаган- 
ларни эса шафқатсиз жазолаган. Чунки қолган қабила- 
лар орасида Таксиладан фарқли ўлароқ, душманга бў- 
йин эгмай жон-жахди билан жанг майдонига чиққан- 
лар ҳам кўп бўлган.

Ш улар орасида Ҳиндистоннинг шимоли-гарбидаги 
энг кучли подшоҳ Порнинг ҳарбий жиҳатдан ўзидан 
кучли душман билан олиб борган жанги таассуротла- 
ри, юнон ёзувчилари қаламида жуда ишонарли тарзда 
баён этилган. Ёки қисқача қилиб муаррих ва ёзувчи Ар- 
рианнинг сўзи билан айтганда:

«Бу ж анг аввалги тўқнашувларнинг бирортасига 
ҳам  ўхш амаган»(2 1 2 № )

Искандар шарқ томон юришини давом эттириш ол- 
дидан Ганг дарёси бўйидаги рақиблари -  нандалар- 
нинг ҳарбий қудратидан хабар топгач, у қўли остидаги 
ерларни мағлуб бўлган ҳукмдорлар ва грек-македон 
горнизонларига қолдириб, ўзи ортига қайтган. Ва юнон 
манбаларида сақланиб қолган хабарда ёзилишича, ўша 
кезлари нандалар ҳарбий кучлари таркиби 20.000 от- 
лиқ, 200.000 пиёда аскар ва ЗООта жангари филлардан 
Иборат бўЛГЗН( 187:586 ).

Афсуски, «Уграсена сулоласи давлатчилик фаолия­
тининг бундай эътиборли -  ички сиёсат ва ҳарбий куч- 
қудрат борасидаги эришган муваффакиятлари саба- 
бини тўла ва асосли ёритиб берувчи бирор маҳаллий маъ- 
лумот ва ҳужжатлар сақланмаган».

Нандалар империяси аграр иқтисодга асосланган 
бўлгани учун давлат хазинасидаги сармоянинг катта

бир қисми су гори ш иншоотларининг қурилиши ва деҳ- 
қончиликни ривожлантиришга сарфланган. Шу боис 
иқтисодга, хусусан, қишлоқ хўжалиги ривожига қай да­
ражада аҳамият берилганлиги натижаларини нандалар- 
нинг юқорида зикр қилинган қарбий салоҳияти ҳақи- 
даги хабарлардан ҳам билиш мумкин.

«Айрим тарихий манбаларда қисман бўлса-да, нан- 
даларнинг диний эътиқоди ҳақида баъзи қайдлар уч- 
раб туради. Хусусан, «Автияка-сутра»да уларнинг 
мутаассиб жайнпараст бўлганликлари қайд этилган ва 
бу маълумот Нанданинг жайнизм муқаддас ашёларини 
ўз пойтахтига олиб келганлиги билан тасдиқланган. Ҳол- 
буки, «пураилар»да нандалар подшоҳлари адҳармика- 
дахрийликда айбланган» эди.

Ҳиндистон давлатчилик тарихида нандалардан кейин 
тахтга чиққан сулоланинг дастлабки вакили наели ва 
фаолияти ҳақида хам гоҳо бир-бирига у қадар мос туш- 
майдиган маълумотлар учрайди. Яъни, «уларнинг би- 
рида Чандрагуптанинг Искандар колдириб кетган юнон 
қўшинлари билан бўлган жангларда ўз ватандошлари- 
га саркардалик қилгани, иккинчисида, юнонлар қўли 
билан унинг зоти паст нандаларни тахтдан ағдармоқчи 
бўлгани, ва учинчисида. Пор каби кучли ҳукмроннинг 
ўлимидан сўнг, унга нандаларни маглуб этишга имкон 
тугилганлигининг хабари».

Аслини олганда, ҳақиқатдан кўра кўпроқ тахминга 
мойил ҳар уч маълумотга, бизнингча, Жавоҳирлал Неҳ- 
рунинг ўз қизи Индира Гандига йўллаган хатидаги му- 
лоқазасидан қисман аниқлик киритиш мумкин:

«Искандар Зулқарнайн Ҳиндистоннинг шимоли-rap- 
бига юриш тараддудини бошлаганида Паталипутрада 
нандалар сулоласи ҳукмронлик қиларди. У  ерда под- 
шоҳга қариндошлик риштасида бўлган Чандрагупта 
номли жуда сергайрат ва шижоатли йигит яшарди. У 
ўта ақлли ва тадбиркор бўлганлиги ёки бошқа бирор

жиҳати ёқмаганлиги учунми, уни подшоҳ мамлакат ҳу- 
дудидан ташқарига чиқариб юборади. Ш унда Чандра­
гупта Искандар ва юнонлар ҳақидаги ҳикоялардан таъ- 
сирланиб, Таксилага равона бўлади.

Унга сафарда жуда бир иқтидори кучли Чанакя исм- 
ли браҳман ҳамроҳлик қилади. Ҳамроҳларнинг ҳар 
иккиси ҳам кўнгли бўш ёки дуч келган тасодифларга 
бўй бериш нималигини билмайдиган ва ўз мақсад- 
ларига етиш йўлида ҳеч бир қийинчиликдан чекин- 
майдиган кишилар эди.

Ким билсин, балки Чандрагуптани Искандарнинг эриш­
ган ютуқлари лол қолдириб, уни ўзига ром этгандир. 
Бу йўлда эса Чанакя Чандрагупта учун энг яхши дўст 
ва маслаҳатчи бўлиб, улар Таксилада бўлаётган во- 
қеалардан ўз мақсадлари учун қулай бир шароит туғи- 
лишини кутиб яшаганлар. Ва шундай имконият туғи- 
лиши билан Чандрагупта Таксила ва унинг атрофи- 
даги аҳолини тўплаб, юнон фотиҳи қолдириб кетган 
ҳарбий горнизонни шаҳардан қувиб чиқарган. Шундан 
сўнг, Чандрагупта Паталипутрага йўл олган ва шу ерда 
милоддан аввалги 321 йилдан маурийлар сулоласининг 
ҳукмронлиги бошланган».

М аурийлар давлати 
(м.а. 321-231 йиллар.)

Чандрагуптанинг дастлабки ҳукмронлик йиллари- 
да Искандарнинг ҳарбий саркардаси Селевк Ҳинд дарё­
си орқали яна Ҳиндистонга ҳужум қилади. Аммо у им­
ператор томонидан қақшатқич зарбага учрагач, ўз қўл 
остидаги ерларни бой бериб ортига қайтади. Чандра­
гупта Селевкнинг қизига уйланганидан кейин, унинг 
империяси бутун Ш имолий Ҳиндистон, Афгонистон- 
нинг бир қисми -  Кобулдан то Бенгалияга ва кейин­
чалик Араб денгизидан то Бенгал қўлтиғигача бўлган 
худудга кенгаяди (31:91б ).

Императорнинг ҳаёти ва фаолияти ҳақида келтирил- 
рилган юқоридаги маълумотлар ичида муҳими ва му- 
аммолиси, бу сулола асосчисининг наслан қайси табақага 
мансуб бўлганлиги , яъни қуйими ёки юқори?

Чунончи, ушбу хусусда ҳамон турлича фикрлар мав­
жуд: «Пуранларда бирор аниқ маълумот булмаса-да, 
аммо уларнинг матнида Чандрагупта Нанда подшоҳи 
хотинларининг биридан тугилганлиги хамда жайнлар 
анъанаси бўйича, унинг табақага дахлсизлиги билди­
рилган». Гарчи тарихий ва илмий манбаларда ҳинд жа­
мияти тарихида юз бера бошлаган табака тизимига нис­
батан терс вокеликнинг асосий сабаби аниқ очиб бе­
рилган бўлмаса хам, назаримизда, унинг илдизини ма­
урийларнинг энг машхур император и А шока салтана- 
тида буддизмнинг давлат дини даражасига кўтарили- 
шидан муқаддам юза га келган руҳиятдан изламоқ ке­
рак. Қолаверса, айни табақаланишга қарши бўлган жай­
низм, нандалар ва Чандрагуптанинг узок йиллар жараё­
ни да давом этган тахт учун курашида жорий диний эъти- 
қод мавқеига муяссар эди.

Сарҳади кенг ҳудудларга ёйилган маурийлар импе- 
риясида бош кару в тизими ва иқтисодий ривожланиш 
бўйича бирмунча ислохотлар жорий этилди: давлат идо- 
ралари марказлаштирилди, савдо йўллари тартибга со- 
линди, фуқароларнинг иқтидори, касб-корига қараб иш­
га жалб қилиш жорий этилди.

Маурий сулоласининг асосчиси вафотидан сўнг унинг 
ўғли Биндусара йигирма беш йил салтанатда хукмрон- 
лик қилди. Ўтган чорак аср ичида Таксила ва бошқа 
вилоятлардаги аҳолининг норозилик чиқишлари бўлиб 
турди. Бундай ҳолатларда императорнинг кўллаган ич­
ки сиёсати ту файл и ундан «душманлар котили» деган 
ном қолди.

Одатда мутахассислар салтанат ичкарисида вужуд­
га келган кескин ижтимоий-сиёсий ҳолатни икки сабаб

асосида изоҳлайдилар: бири, муқаддам тасарруфга олин­
ган рожаликларнинг ўз мустақиллигини тиклаш йўли- 
да бошлаган курашлари бўлса, иккинчиси, сарой аҳли 
ўртасидаги кескин мухолифат руҳи.

Антик давр муаллифлари хабарларида, Чандрагуп­
та анъанасига биноан, Биндусара давлатида хам импе­
рия сархадларини кенгайтириш мақсадидаги ҳарбий 
юришлар ҳамда Ғарб мамлакатлари билан алоқаларни 
ривожлантириш анъанаси давом этганлиги зикр қилин- 
ган. Диний эътиқод масаласида, тахт соқибининг ди­
ний фалсафага бўлган қизиқиши албатта ҳинд тарихи­
да беиз қолмаган. Бинобарин, аж ивика сектасидан бул- 
ган уз даври машҳур дарвешининг саройдаги обрў - 
эътибори ёки императорнинг шахсан браҳманизм ғоя- 
ларига содиқ бўлганлиги нафақат диний муҳит, балки 
ҳинд давлатчилиги тарихи учун ҳам диққатга сазовор 
воқеа ЭДИ(27:244-245б).

«М аурийлар ҳукмронлиги давридаги давлат тарки­
би -  бошқарув тизими, ички ва ташқи сиёсат, адлия, 
иқтисод хамда маданият масалалари қисман «артҳ- 
шастр»д,а2 ҳам баён этилган. Бун га сабаб, артҳшастр 
муаллифи Чанакя Чандрагупта саройида император мас- 
лаҳатчиси мартабасида фаолият кўрсатган».

М аурийлар сулоласи ичида Биндусара угли Ашока 
даври ҳинд тарихига олтин ҳарфлар билан ёзилган де­
сак, хато бўлмайди. Зеро, Жавоҳирлал Неҳру фикрича: 
«Ҳиндистон тарихида икки буюк император утган. 
Уларнинг бири Ашока II бўлса, иккинчиси Акбар». Со- 
биқ Бош вазирнинг бундай юксак таърифида, биринчи 
навбатда, императорларнинг кўп миллатли Ҳиндистон 
хал қл ар и яшаган ҳудудларни бир давлатга бирлашти- 
риш ва адолат асосида бошқариш хусусида эришган му­
ваффакиятлари ётади, албатта.

2. Сиёсий-иқтисодий масалаларга доир қадимги қинд трактата.

Ашока ҳақиқатдан ҳам турли тил, диний эътиқод, 
маданият ва ижтимоий-иқтисодий тараққиёт даражаси- 
даги қабила ва элатлардан ташкил топган давлатни 
бошқаришдек мушкул ва мураккаб ишни салкам чорак 
аср давомида ўз замонаси учун прогрессив асосда 
олиб борди. Ёш императорнинг эришган ютуқларида 
унинг Ужайни ва Таксила каби ривожланган шаҳарлар- 
да яшаганлиги ва яхши таълим-тарбия кўрганлиги кат­
та роль ўйнади. Ашоканинг милоддан аввалги 272 
йилдаги Калинга подшолиги билан бўлган жангда го- 
либ чиқиши Ҳиндистоннинг йирик бир империяга ай- 
ланишига сабаб бўлди.

Фанда Калинга жангидаги ғалаба тўғрисида, аниқ- 
роги, унинг Ашока руҳиятига кўрсатган таъсири хусу­
сида хилма-хил нуқтаи назарлар билдирилган. Хусу­
сан, айрим жанг воқеалари тафсилотида, гўё «100 минг- 
дан ортиқ жанг қурбонлари Ашокани хаёлпараст қи- 
либ қўйган ва бунинг оқибатда у Будда динини қабул 
қилган». Ҳолбуки, бошқа бир манба таҳлилида уруш 
император рухиятини чўктириб, уни янги динни қабул 
қилишга эмас, балки империядаги диний муҳит маса- 
ласига янада жиддийроқ эътибор беришига бир туртки 
бўлганлиги айтилган. Ва шундан кейин тахт соҳиби 
империя ҳудудини кенгайтириш мақсадидан воз кеч­
ган. Бу маълумотнинг нисбатан тўгрилиги «Ашока эдикт- 
лари»да хам қисман акс этган, яъни унинг урушларда 
қон тўкишдан тавба қилиб, асл ғолиблик йўлини анг­
лаб етганлигида, зеро:

«Ҳар қандай кшишишг энг ҳақиқий ва ягона га- 
лабаси -  бу унинг ўзи  уст идан голиб чиқиши ва одам- 
ларнинг қалбини қоэонишидир».

Мамлакатда бутун ҳокимият император қўлида бў- 
либ, унинг ваколати қуйидаги амаллар ижросидан ибо­
рат эди: қонун чиқариш, қўшинга қўмондонлик қилиш, 
турли лавозимларга мутасаддилар тайинлаш, солиқ ти-

зимини назорат қилиш ва бошқалар. Бу ваколат бўйи- 
ча бошқарув ишларининг энг мураккаб жиҳати, импе­
рия худудининг Ашока ҳукмронлигидаги Ҳиндистон 
тарихида кузатилмаган кенглиги эди. Яъни, империя 
сарҳади шимолда Кашмир ва Ҳимолайдан жанубда Май- 
сургача, ғарбда ҳозирги Афғонистондаги вилоятлар- 
дан то шаркда Бенгал қўлтиғигача бўлган ерларни иш-
ГОЛ ҚИ ЛГаН ДИ (27:247б ).

Бир ярим асрлик маурийлар сулоласи ҳукмронлиги- 
да узоқ вақтгача ташқи ҳужум хавфидан холи бўлган 
йилларга тааллуқли Ашока империяси Ҳиндистон халқ- 
ларининг иқтисодий ва айниқса, маданий-маърифий жи- 
ҳатдан ривожланишида ўзига хос бир босқич бўлди. 
Шу йилларда бунёд этилган ступа ёдгорликлари, Па­
талипутрада ёғоч уйлар ўрнидан жой олган тош қаср- 
лар хамда Кашмир ва Ш ринагардаги касалхоналар қу- 
рилиши давлат миқёсида олиб борилган иқтисодий, иж­
тимоий ислохотлар хусусидаги амалий тадбир-чора- 
ларнинг ижобий самараси эди.

Ашокани хиндлар «деванамприя -  илохиёт севган 
зот», деб аташган. Бу илоҳий севгида императорнинг 
инсонпарварлиги муҳим ўрин тутарди. Тахт сохиби- 
нинг айнан фуқароларга бўлган одилона муносабати на- 
тижасида мамлакатнинг шаҳар ва қишлоқлари жамоат 
боглари, ер ости сув қудуқлари, касалхоналар ва йўл- 
лар билан таъминланди. Илм-фан соҳасида эса, тўртта 
катта олийгоҳ таъсис этилди -  Таксила, Матхура, 
Уджайн ва Бихарда. Хитойлик сайёх Сюань Цзан ўз эс- 
даликларида Наланда олийгоҳи ҳақида жуда қимматли 
маълумотлар ёзиб қолдирган, негаки у ўзи ҳам шу дар- 
гохда тахсил кўрган эди.

Наланда университети буддизм ва хинд маданияти- 
ни дунёга таргиб қилишда мухим рол ўйнаган, айниқ- 
са, Хитой ва Тибетда. «Бу ерга Индонезия, Урта Осиё, 
Ҳинди-хитой, Корея, Ш ри-Ланка ва Япониядан уз би-

лимларини мукаммаллаштириш учун Будда эътиқо- 
дидаги олимлар ташриф буюрганлар».

Давлат миқёсида қўлланган тадбир-чоралар ичида 
ярим орол жанубидаги рожаликлар ҳамда Бирма, Су- 
рия ва ҳатто, Миср билан ўрнатилган алоқалар Ҳиндис- 
тоннинг ташқи дунёга чиқиш йўлидаги дастлабки рас- 
мий қадамлари эди. Энг муҳими, «пойтахт ва вилоят­
лардаги ишлар ва ташқи сиёсатга доир барча амалий 
тадбирлар марказлашган услуб асосида бошқарилди».

Диний йўналишда, илк буддизм руҳиятидаги «ҳи- 
нояна» фирқаси айнан маурийлар ҳукмронлигида ом- 
малашди. Шу билан бирга турли диний эътикоддаги 
миллат, элат ва қабилалардан иборат империя аҳолиси 
орасида «дҳарма»  ёки пали тилидаги «дҳамма» маф- 
кураси тамойилларининг қўлланилиши фуқаролик масъ- 
улияти, маънавияти ва ўзаро бағрикенглик руҳияти 
барқарорлигига рағбат бахш этди. Ваҳоланки, дҳамма 
гарчи ўз фалсафий ва ижтимоий талқинига эга бўлса- 
да, лекин «махсус қонун ва бошқарув талабига таал- 
луқсиз» эди.

Буддизм фалсафасига биноан, бутун борликдаги 
жами махлуқот ҳаракатдаги дҳаммадан иборат бўлиб, 
уни англаб етмоқ, бу -  мантиқан «ҳаяжондаги дҳам- 
мани тинчлантирмоқ», яъни ҳаёт жараёнини қўлга олиб, 
унинг мушкилотларидан холи тарзда Будда ҳолатига 
киришга муяссарлик дегани эди. Дҳамма тушунчаси- 
нинг кенг маънодаги ижтимоий моҳияти эса, инсон­
ларга нисбатан газаб ва нафрат туйгусидан воз кечиш, 
унинг ўрнига ўзаро фидойилик тамойилини ихтиёр 
этиш, ота-онага бўйсуниш, қариндош-уруг ва дўст-ёрон- 
ларга нисбатан кечиримлилик ва сахийлик кўрсатиш 
масъулиятидан иборат эди.

Бу маънавий масъулиятнинг шахсан Ашока томо­
нидан амал қилинишига унинг қуйидаги шахсий хис- 
латларидан мисол келтириш мумкин. Масалан, Ашока-

нинг меҳр-шафқатли табиати ҳатто, жониворларга ҳам 
тааллуқли бўлган. Чунки у жониворлар муолажаси 
учун махсус шароит яратиб, уларни қурбонлик қилиш- 
ни ман этган. Ёки императорнинг шахсий ташаббуси 
билан мамлакатда вегитарианлик амалда қўллана бош ­
лаган. То бундай одат урф бўлгунича, кшатрий ва браҳ- 
манлар гўшт истеъмол қилиб, шароб ва бошқа мает қи-
Л у В Ч И  И Ч И М Л И К Л Зр  И Ч З р  ЭД И Л ар(27:!07-110б ).

Ашоканинг ички ва ташқи сиёсатда борган сари буд­
дизм гоялари таргиботига берилиши брахманизм ру- 
ҳидаги сарой ахли ва шаҳар музофотдаги боёнлар ора­
сида норозилик кайфиятига сабаб бўлганди. Шу бо- 
исдан хам кейинги йилларда вилоятлардаги ҳокимлар 
ва буддизмнинг давлат дини мақомини эгаллашига зим- 
дан қарши бўлганлар -  илгариги ўз нуфузи ва мақо- 
мидан айрилган брахманлар табақаси орасида эътироз 
кучая борди. Бу хусусда императорнинг энг асосий му- 
холифлари мутаассиб жайнпараст Сампади ва қироли- 
ча Тишяракшита эдилар.

Ёши ўтиб кучдан қолган Ашоканинг ҳукмронлиги 
чоғидаёқ фуқаролар ичида норозилик руҳи кучайиб, 
ғалаёнлар кўтарилиши одат тусига кирганди. Бунинг 
оқибатида, империя унинг вафотидан кейин кичик мус- 
тақил давлат ва рожаликларга бўлиниб кетди.

Куш онлар давлати
(милодий I-Ш  аерлар)

А'ушонлар салтанатини кимлар барпо этганлиги ҳа- 
қида ҳамон фанда аниқ маълумот йўқ. Бори эса хитой 
тарихий манбаларига кўра, қуйидагича: юэч-ж ей қа- 
билалари Бақтрияни босиб олгач, уни беш қисмга бўл- 
ганлар ва уларнинг бири кушонлар бўлган.

Ш аркдан келган қабилаларнинг Бақтрияга хужуми 
антик давр муаллифлари Страбон ва Помпей Торга ха­
барларида қисман кўрсатилган(27480б). Ёки кушонлар

этноси, давлати ва маданиятининг шаклланиши, акад. 
Б.Г.Ғофуровнинг эътирофича, қадимдан ўтроқ тарзда я ша­
гам Бақтрия аҳолиси анъаналарига асосланган (28 96 ).

М илоднинг I асрида пайдо бўлган кушон салтанати 
сарҳадига жуғрофий жиҳатдан бир-бирига яқин бўлган 
Ҳиндистон, Афгонистон ҳамда Ўрта ва Марказий Осиё 
ерларининг маълум бир қисми кирган. Лекин икки йи- 
рик минтақа ҳудудида жойлашган кушонлар давлатига 
Ҳиндистоннинг қайси вилоятлари кирганлиги аниқ маъ­
лум эмас. Ҳозирча бундай маълумотлар кушон танга- 
лари ва бошқа археологик топилмалар жуғрофиясидан 
тахмин қилинади.

Мисол учун, Варанаси шақри музофотидан кушон 
подшоҳларининг битиклари чиққан. Шунингдек, Орис- 
сада олиб борилган археологик қазилмаларда ҳам ку­
шон тангалари топилган. Ҳолбуки, булар эндиликда 
маълум тангаларнинг фақат бир қисми, холос. Чунки 
бу топилмалар рўйхатида яна қуйидаги подшоҳ ва ху- 
долар тасвири туширилган намуналарни учратиш мум- 
кин: Каииш ка, Гелиос, Селена, Сарапис, М итра, Мао, 
Ат ш а, Фарро, Ҳванинда, Лроасп, Ваҳш у, Ардоҳшо, 
Будда, Ш ива, Вишну ва ҳоказо (93:246 ).

Шу ва шу каби бошқа археологик материаллар ҳам- 
да битиклардаги ёзувлардан айтиш мумкинки, кушон­
лар давлати ўз замонасининг йирик империяларидан 
бири бўлган. Бу хулосанинг ҳақиқатга яқин эканлиги- 
ни яна шундан ҳам билса бўладики, қадим Хитой 
махфий хизмати манбаида дунё уч қисмга бўлиниб, 
уларни хитойлик, римлик ва кушонлик уч «Осмон ўғли» 
қўлида эканлиги қайд этилган(93 12б.).

Бундан чикди, кушонлар империяси чегаралари, ун- 
га Панжоб ва Кашмирни ҳам қўшганда бутун Шимо- 
лий Ҳиндистон ва Ўрта Осиёнинг катта бир қисмини 
ташкил қилган. Ёки Жавоҳирлал Неҳру берган таъри- 
фига кўра:

«Осиёни эгаллаган баҳайбат паҳлавонни эслатувчи 
кушонлар давлати Ҳиндистону Рим ҳамда Ҳиндистону 
Хитойнинг ярим йўлида жойлашган эди. Аввал кушон- 
ларнинг пойтахти Кобул бўлган, чамаси, кейинчалик 
Пурушапуру -  ҳозирги Пешавор. Бу ерда асосий ди- 
ний эътиқод буддизм бўлиб, Канишканинг ўзи «дхарма 
таълимоти» тамойилига ниҳоятда берилган шахе бул- 
ган.

Кушонлар империясида куруқлик ва сув йўллари 
орқали савдо-тижорат ишлари жуда ривожланган эди, 
айниқса, Рим билан. Ҳиндистондан гарбга зираворлар, 
шойи, парча, зардан тўқилган матолар ва қимматбаҳо 
тошлар юборилган. Кушонлар Ҳиндистонда чет эллик- 
лар сифатида ҳукмронлик қилмаганлар, чунки улар 
эътиқодда буддавий бўлиб, давлатнинг бошқарув та- 
мойилларини орийлардан ўрганган эдилар. Шунинг учун 
хам улар Ҳиндистонда қарийб уч юз йил умргузарон-
Л И К Қ И Л Г З Н Л а р »  (30:131-1326 ).

Агар масалага янада мозийга қайтиб ёндашеак, ку­
шонлар давлатининг шаклланиши аслида Геродотнинг 
кичик замондоши Ктесей Книднинг ёзишича, аҳмоний- 
ларгача бўлган «бой ва қудратли Бақтрия подшоҳли- 
ги»дан кейинги даврга бориб тақалади. Гарчи фанда 
Бақтриянинг дунёдаги кўплаб мамлакатлар билан олиб 
борган турли соҳалардаги алоқалари эътироф этилса- 
да, аммо афсуски, бу маълумотлар хамон турли баҳс- 
ларга йўйилиб келади. Бақтрия ҳақидаги маълумотлар 
ичида, фанда фақат унинг аҳмонийлар таркибига кир- 
ганидан кейинги -  милоддан аввалги VI-IV аерларга 
тааллуқлилари нисбатан тасдиқланган. Аҳоли нуқтаи 
назаридан эса, Бақтрия сарҳадидаги халқлар таркибига 
суғдлар, хоразмликлар, саклар ҳамда шарқий эронлик 
этнолингвистик гурухдарнинг кирганлиги.

Яна қатор илмий нашрларда Бақтриянинг Ҳиндис- 
тон билан муносабатлари асосан аҳмонийлар даврига

туғри келиши ва Бақтрия орқали Кичик Осиёдан Ҳин- 
дистонга йўл ўтганлиги хабар қилинган (iso 316). Лекин 
иккинчи бир йўналишдаги тадқиқот натижаларига Ка­
раганда, кушонлар давлати ибтидоси Искандардан ке- 
йин қолган Ю нон-Бақтрия подшолигига қарши кўчман- 
чи қабилалар ҳужумлари давридан бошланган.

«Хоуханьшу» хроникасида ҳам, юқорида айтилгани- 
дек, Бактриянинг бешга бўлиниши оқибатида Кушон 
давлатининг вужудга келганлиги зикр қилинган. Де­
мак, бешликнинг ичида Кио-цлокю  қолган тўрт рақиб- 
ларини мағлуб этиб, ўзини Кушон подшоҳи, деб эълон 
қилган. У узоқ йиллар хукмронлик қилиб, унинг ўли- 
мидан сўнг ўғли Яньгаочж ен  тахтга ўтирган. Шу ора- 
да тахт соҳиби Ҳиндистонни тасарруфига олган ва уни 
бошқаришни ўз ҳарбий саркардаларидан бирига топ- 
ширган.

Ш унингдек, аввалига кушонлар давлатининг бирин- 
чи маҳаражалари-подшоҳлари Кудзули Кадфиза  ва 
B u m  Кадфиза  бўлганлиги Ҳиндистон ярим оролининг 
икки эпиграфик манбаидан маълум: бири, Ҳинд дарё- 
си қирғоги -  Панжитарадаги кҳароштий ёзуви, иккин- 
чиси эса, Таксилада топилган тарихий саналардан(9317- 
186). Энди империя таркибига кирган «ҳинд ҳудудла- 
ри» масаласи бўйича фандаги талқинларга келсак, му- 
аррихлар бу муаммо ечимини Ҳиндистоннинг муқад- 
дам босиб ўтган иқтисодий ва маданий тараққиёти ҳам- 
да унинг ташки дунё билан бўлган алоқаларида кўра- 
дилар. Яъни, кушон подшоҳлари зарб эттирган тан- 
галарда ҳинд илоҳий пантеонининг намуналари мав- 
жудлигида. Ёки ҳинд олий шоҳона унвонлари кушон 
подшоҳларига манзур бўлганлиги боис, уларнинг бу 
унвонлардан баъзиларини амалда ўзлаштирганликла- 
ри каби омилларда.

Тарихан кушонлар империясининг энг гуллаган дав- 
ри Канишканинг ҳукмронлик йилларига тўгри келади.

Бу иқтисодий тараққиёт даражасига, аввало, ҳунарманд- 
чилик, ички ва ташқи савдонинг ривожланиши ҳисо- 
бига эришилиб, унинг қандай миқёсга эга бўлганлиги- 
ни кушонларнинг Рим билан олиб борган савдо ало- 
қалари тасдиқлаши мумкин. Ҳаттоки, кушонлик сав­
до rap лар Марказий ва Ўрта Осиё ҳамда Рим ўртасида- 
ги савдо-иқтисодий алоқаларида хам воситачи сифатида 
фаолият кўрсатганлар.

Империянинг маданий-маърифий ҳаёти ҳам ўзининг 
турфалиги билан характерли эди. Чунки унинг ҳуду- 
дида истиқомат қилувчи аҳоли турли эти и к гурухдан 
иборат бўлган, демак, шунга яраша маънавият, урф- 
одат ва анъаналар хам. Балки шу сабабдан давлат идо- 
раларида асосан бақтрий ёзуви жорий этил га н бўлса 
ҳам, аммо унинг қаторида юнон ёки кхароштий ёзув- 
лари хам қисман истифода этил га н. Қолаверса, турли 
тасвир ва тилларда ёзилган нумизматик матнлар ўша 
вақтдаги диний эътиқодлар хусусидаги маълумотлар 
бўйича энг ишончли омиллар сирасига киради, яъни: 
кадим эрон, юнон, зардушт илохлари тасвири ва ёзув- 
лари. Агар мавзуга янада яқинроқ ёндашеак, Канишка 
тангаларидаги илоҳлар пантеони уч қисмга бўлинганли- 
гини кўрамиз: эрон, ҳинд ва эллин. Ва тангалардаги 
ички багрикенглик сиёсатининг тимсоли бўлган турли 
илоҳлар тасвири, пул-савдо муомаласидан ташқари, яна 
мавжуд элат, мил лат ва қабилалар ўртасида тенгликни 
таъминловчи таргибот омили сифатида хам хизмат кил- 
га н(27:491.493б.).

Бақтрияда буддизмнинг таркалиши билан Гандхара- 
дан хинд маданияти унсурлари кириб келган. Гарчи 
ушбу унсурлар Бақтрияда тармоқ ёзгани билан, лекин 
улар «четдан келган» бўлганлиги учун, Будда ибодат 
даргоҳлари чегарасидан нарига ўтолмади. Ҳолбуки, 
бевосита буддизм динига тааллуқли хинд услубидаги 
қурилишлар хамда ўзга ашёлар ўз  аслича қолди ва бун-

га Далварзинтепа яқинидаги топилмалар мисол бўла 
олади. Яъни, Термиздаги тошдан, лойдан ва гипсдан 
қуйилган Будда ҳайкаллари ва унинг қаётига оид бў- 
лак унсурлар(93:208б ).

Салкам чорак аср кушонлар давлатини бошқарган 
машҳур тахт соҳиби Канишкадан кейин сулоланинг 
қолган намояндалари тахминан бир юз эллик йилча 
хукмронлик қилдилар. Аммо шундай узок муддатга қа- 
рамай, Канишкадан кейинги кушонлар империяси йил­
лар ўтган сайин ўзининг куч-қудратини йўқота бош- 
лади, айниқса, Ҳиндистон ҳудудида. Оқибатда II аср- 
нинг ўрталарида Гужарот, ундан кейин III асрнинг бош- 
ларига бориб Ражастҳон ва Панжоб империядан муста- 
қил вилоятлар сифатида ажралиб ч и к д и (93:361-3626 ).

Кушонлар империясидаги диний-маърифий жараён 
қақида сўз юритганда яна шуни айтиш керакки, Каниш­
ка ҳам Ашока сингари ўз вақтида буддизмнинг кенг 
тарғиб этилишига жуда катта хисса қўшган. Шу маъ- 
нода Кашмирда ўтган буддавийларнинг IV умумий 
йиғилишини алоҳида таъкидлаш жоиз. Анжуманда ғоя- 
вий-таркибий масалаларнинг муҳокамасидан ташқари, 
унинг амалиёти шу бўлдики, ҳинд ўлкасидан илк бор 
буддизм миссионерлари Ўрта Осиё ва Хитойга томон 
йўл олдилар. Дин тарғиботи соҳасида амалга оширил- 
ган маърифий саъй-ҳаракатларнинг рамзи -  Пуруша- 
пурадаги гоятда муаззам ибодатхонанинг қурилиши Ка­
нишканинг Будда масканларига бўлган муносабатининг 
Ж О Н Л И  ифодаси ЭДИ(187:98б ).

Наслий жиҳатдан Канишканинг келиб чиқиши ҳақи- 
да ҳали-ҳамон маълумотлар турлича. Дунхуан экспе- 
дицияси вақтида санскрит тилидаги матндан қилинган 
таржимага кўра, Канишка Балх ҳукмронлари наслидан 
бўлган. Лекин император номининг таҳлилидан маъ­
лум бўлишича, унинг лингвистик асоси қадимги «кучи

тили» учун характерли, яъни шарқий Туркистондаги Ку­
чи шаҳри тилига (93 25б ).

Маълум далилларга қўшимча сифатида яна шуни 
айтиш мумкинки, кушонлар тарихига тааллуқли ил­
мий таҳлиллар ичида С.П.Толстов ва В.И.Вайнберг- 
ларнинг Хоразм тарихига бағишланган асарларида қуйи- 
даги тахминлар берилган, яъни:

«Хоразмдаги кушон мис тангаларининг бой топил- 
маси туфайли, айтиш мумкинки, вилоят кушонлар сал­
танати таркибида бўлган».

Ёки Б.Е.Ставискийнинг ёзишича: «Сосонийлар шоҳи 
томонидан зарб этилган тангаларнинг муомалага кири- 
тилиши боис уларнинг кушонлар билан бўлган муноса­
батлари завол топган».

Империянинг инқирозга учрашининг энг жиддий са- 
бабларидан бири, кушонларнинг ҳиндлар ҳамда со­
сонийлар билан тўқнашуви бўлган. Агар III асрнинг 
ўрталарида кушон империясининг муайян қисми Эрон 
шоҳи Ш опур I тасарруфига ўтган бўлса, Гупталар эса, 
шимолий Ҳиндистондаги кушонларга тегишли ерлар- 
да ўз ҳукмронлигини ўрнатиб улгурган эди.

Гупталар давлати 
(319-415 йиллар)

I V  аср бошлари Ҳиндистон тарихида турли тарақ- 
қиёт даражасидаги майда давлатлар кўпайганлиги би­
лан ажралиб туради. Бундай, яъни кушонларнинг со­
сонийлар билан, сосонийларнинг эса римликлар билан 
олиб борган жангларидан сўнг, ниҳоят, кейинги йил- 
лардаги ташқаридан ҳарбий хужум хавфи йўқ бўлган 
бир шароитда, яна Ҳиндистонда йирик давлат вужудга 
келишига имкон тугилган эди. Ва М агадҳа давридаги 
иқтисодий соҳада эришилган ютуқлар ҳамда нандалар 
ва маурийлар марказлашган давлатлари тажрибаси ян- 
ги бир кучли империя учун мантиқий пойдевор вази-

фасини ўтади. Қисқаси, гупталар сулоласининг тахтга 
чиқиши бўсағасидаги ички ва ташқи вазият қуйидаги- 
ча эди:

«Кушонлар империясига путур етганидан сўнг бу­
тун шимолий ҳудуд гоҳ саклар, гоҳ скифликлар, гоҳ 
турклар ҳукмронлигидаги турли кичик давлатларга бў- 
линиб кетди. Уларнинг аксарияти Хитойнинг тазйиқи 
остида ўз юртларидан қувилиб Ҳиндистонга келгач, қай- 
сидир маънода ўз мақсадларига етган -  қисман бўлса- 
да маҳаллий аҳоли билан аралашиб кетган эдилар. Ер- 
ликлар, айниқса, кшатрийларнинг чет элликлар хукм- 
ронлигига нисбатан қарши кайфиятлари охири халқ 
орасига ҳам сингиб, афкор омма ўз ичидан курашга 
лаёкатли ҳарбий саркарда бошчилигида озодлик йўли- 
даги «муқаддас жанг»га киришди. Бу йўлда энг муно- 
сиб йўлбошчи Чандра Гупта бўлди»(301б0б.).

Чандра Гупта I ҳукмронлигида бошланган иқтисо- 
дий жиҳатдан кучайиш, унинг ўғли Самундра Гупта 
даврида янада жадаллашди. Ҳа, гупталар империяси 
Ҳиндистон миқёсида ўзининг атрофидаги чегарадош 
давлатларга нисбатан иқтисодий ва ҳарбий жиҳатдан 
қудратли эди. Аммо шунда ҳам -  гупталарнинг сал­
кам ярим асрлик қукмронлиги даврида марказлашган 
давлат таркибига хос бошқарув ва назорат тизимида 
қатор камчиликлар йўқ эмасди. М асалан, салтанатнинг 
таъсир кучи фақат Ш имолий Ҳиндистон ҳудудида тар- 
қалганлиги учун, жанубий вилоятлар цивилизацияси 
ўзининг милод бошидаги даражасидан нарига ўта ол- 
мади.

Самундра Гупта ўз сарҳадларини кенгайтиришни 
Ганг водийсидаги давлатларни босиб олишдан бошла- 
ди. Ва у марказдан то Паталипутрагача етиб келгач, ўз 
олдига бутун субконтинентни забт этишни мақсад қи- 
либ қўяди. Лекин амалда эса, Декан ва жанубий под- 
шоҳликлар тасарруфдан холи ҳолда марказга ўлпон

тўлаб турдилар, холос(187:13б-137б.). Ваҳоланки, Оллоҳо- 
бодда топилган энг сўнгги битик-манбада Самундра 
Гуптанинг жанубга юриши тўғрисида қуйидаги хабар- 
лар келтирилган:

«Самундра Гупта ўзининг жанубга томон юриши- 
да дастлаб Кошалани забт этган. Кейин у Орисса то­
мон йўл олиб, паллавлар  давлатигача етиб борган. Им­
ператор ўзининг жанубий вилоятларга қилган юриши- 
да мағлуб давлатларни расман ўз салтанати худудига 
қўшмаса-да, аммо ҳар сафар ортига жуда катта ўлжа- 
лар билан қайтган. Шундай қилиб, IV асрнинг ўртала- 
рида гупталар империяси чегараси асосан Ганг во- 
дийси ҳудудидан иборат бўлиб, унинг атрофи эса Гу­
жарот, гарбий Ражастҳон, Синд ва Кашмир вилоятла- 
ридаги катта-кичик қўшни -  сиёсий жиҳатдан гупта­
лар таъсири остидаги давлатлар билан ўралган эди»

Ўтган вақт ичида давлат миқёсида эришилган ҳар- 
бий ва иқтисодий муваффақиятларда, императорнинг 
шахсий иқтидори, ақл-заковати, унинг барча жангу жа- 
далларда бир неча бор яраланишига қарамай шахсан 
иштирок этганлиги, жисмонан кучли ва ўз ахдига со- 
диқ ҳукмдорнинг лаёқати, ахдига садоқати қамда бе- 
мисл шижоатининг исботи эди.

Самундра Гупта ҳинд тарихида «илм-фан, санъат, ма- 
даният ҳомийси» ҳамда «гайриоддий одам» ва ҳаттоки 
«ердаги худо» мақомида ўзидан яхши ном қолдирган. 
У нинг бундай хусусиятлари табиийки, императорлик 
нуфузига маҳобат багишлаган. Император шахсияти 
ва маърифатга мойил табиати борасидаги таърифу таҳ- 
синлар албатта бесабаб эмасди. Чунки ҳақиқатан ҳинд 
мумтоз адабиёти, драматургияси, мусиқаси ва санъати- 
нинг ривожланиши айнан унинг ҳомийлигида амалга 
ошган.

Гупталарга замондош ҳинд бадииятининг энг кўзга 
кўринган намояндаси Калидаса асарлари адабий ҳамда

тарихий маънода жуда қимматли манбалардир. Чунки 
ижодкор ўзининг лирик ва эпик поэмалари ҳамда маш- 
кур М алвика ва Агнимитра  ҳамда Ш акунт ала  каби 
драмаларида тарихий мавзуларга қўл урган. Натижада 
унинг адабий мероси тарихчилар учун ҳам ўз замени 
воқеликлари кўзгуси сифатида хизмат қилган. Ёки 
панд-насиҳатларга йўғрилган масал ва ҳикоялардан ибо­
рат «Папчатантра-Ьеш  китоб» хамда Ш удракийнинг 
«.Мриччҳикатика-Яой арава» драмалари гупталар адабий 
муҳитининг ғурури бўлиб, улар маурийларнинг тарихи 
ва давлатчилиги тўгрисидаги маълумотларнинг сўз санъ- 
ати ҳамда саҳнада сақланган намуналари эди.

Гупталар салтанатида ишлаб чиқарилган мақсулот- 
лар ичида пахтадан йигирилган ип, ундан тўқилган 
газлама ва шойи матоларга ички ва ташқи бозорларда 
талаб катта эди. Савдо-иқтисоднинг юксалиши мада- 
ний-маиший ҳаётнинг турли жабҳаларига ҳам ўз таъ- 
сирини кўрсатди. Илм-фанда математика, астронономия, 
тиббиёт ва узоқ умр кўриш қақидаги фан -  «Аюрведа»  
соҳасида сезиларли силжишлар юз берди. Темирга иш- 
лов бериш ва унинг таркибини бойитиш бобида шун­
дай муваффақиятларга эришилдики, натижада ўз замо- 
наси учун ноёб кашфиёт намунаси бўлмиш узунлиги 
7,2 м., огирлиги 6,25 тонна бўлган пўлат устун қуйил- 
ди. Бу нодир намуна ҳатто қинд субтропик иқлимида 
ҳам бир ярим минг йил мобайнида ўз сиртига занг юқ- 
тирмади.

Гупталар империяси ибтидосидаги қўлга киритил- 
ган ютуқлар Чандра Гупта II раҳнамолигида ўзининг 
меърожий нуқтасига кўтарилди. Тахт соҳибининг «ило- 
ҳий насл»га дахлдорлиги эса, унга давлат ишларида 
чексиз ҳуқуққа эгаликни таъминлади. Нафсиламр, «Чан­
дра Гупта империяси ўз сиёсий барқарорлиги, иқтисо- 
дий ва маданий ривожланиш тенденцияси туфайли Ҳин-

дистон тарихида «гупталарнинг олтин аср и» номи би­
лан қайд этилди».

Чандра Гупта II валиахди Кумара Гупта хукмронлик 
йиллари жанубий вилоятлардан империя сарҳадлари- 
да Ўрта Осиёдан гунлар ва эфталитлар ёки қиндлар 
атамасида «лунлар»нутт хужуми хавфи тугилади. Ам­
мо Кумара Гупта ўзининг уддабуронлиги ва тинчлик- 
севар сиёсати билан маълум муддатгача мамлакатни ёв- 
лар хужумидан сақлаб қолади. Лекин император то­
монидан кўрилган хавфсизлик чоралари гупталар су­
лоласининг сўнги йирик вакили Сканда Гупта ҳукм- 
ронлигида ўз кучини йўқотади -  ахир кўчманчи каби- 
лалар Ҳиндистонга ҳужум қиладилар. Гупталар билан 
бўлган оғир жангларда енгилган хунлар Эронга қараб 
юрадилар. Ва у ерда сосонийлар шохи Фируз устидан 
ғалаба қозониб, У рта Осиё, Афгонистон ва шарқий Эрон 
худудида ўз давлатларини тузадилар. Сканда Гупта ва- 
фотидан кейинги тахт ворислари даврида империя куч- 
сизланиб, гупталар яна узок давом этган хунлар босқи- 
нига дучор бўлДИ(27:512-513). ШуНДЗЙ ҚИЛИб, бир ТОМОН- 
дан, кучли хунларнинг ҳарбий тазйики, иккинчи то- 
мондан, ички сиёсий зиддиятлар туфайли бора-бора гуп­
талар империяси ахир майда подшоликларга ажралиб 
завол ТОПДИ( 179:1416.)

Жанубий Ҳиндистон давлатлари
Л ксарият -  хинд ёки хорижий бўлсин, илмий тад- 

қиқотларда Жанубий Ҳиндистон қадим тарихини ўрга- 
нишдаги асосий муаммо -  бу қадимий ёзма хужжат- 
ларнин!1 тақчиллиги. Захирадаги махаллий тилларда 
ёзилган манбалар эса, нисбатан кейинги аерларга те­
гишли. Ш унинг учун бу ердаги тарихни тиклашда хам 
фақат археология ва эпиграфик материалларгина қўл 
келади.

М анбалар муаммосидан ташқари, ҳиндларнинг даст- 
лабки жанубий давлатлари тарихи бўйича узоқ йил- 
лардан бери олиб борилаётган изланишлар натижала- 
рида ҳам айрим фарқланишлар мавжуд. Бу борадаги 
баъзи тадқиқотларда ҳатто «ҳиндларнинг ўзи туб ма­
халлий халқми ёки орийлардан олдин Ҳиндистонга ки­
риб келганми», деган саволлар хам учрайди. Хусусан, 
инглиз антропологи ва этнологи X. Фюрер-Хейменд- 
роф ўзининг «Дравидлар муаммосининг янги аспект- 
лари» номли китобида уларни марказий Эрондан миг­
рация қилганлигини ёқлаб чиққан. Лекин масалага та­
рихий манбалар юзасидан ёндашеак, Мегосфен ёзган 
«Индика» асарида келтирилган мисолда «Ландя  мам- 
лакатининг зикр этилиши бир йўла икки тахминга ой- 
динлик киритади. Яъни, дравидларнинг туб ерли аҳо- 
ли эканлиги ва уларнинг милоддан аввалги IV аерда- 
ёқ Жанубий Ҳиндистонда ўз давлатларига эга бўлган- 
ликларини далиллайди».

Тўғри, наинки маданий, балки иқтисодий жиҳатдан 
ҳам милодга қадар жанубий вилоятлардаги ривожла­
ниш ярим оролнинг шимолий қисмидаги тараққиёт д а­
ражасидан анча паст эди. Ярим орол худудидаги бун­
дай фарқланишга муайян сабаблар бўлиб, улардан би­
ри ва энг муҳими, махаллий иқлимнинг қишлоқ хўжа- 
лиги учун нисбатан ноқулай эканлиги бўлса, иккинчи- 
си, унинг илк хинд цивилизацияси марказларидан узоқ- 
да жойлашганлиги! Аммо янги эра яқинлашган сари 
жанубий ҳудудлар хаётида хам айрим ижобий ўзгариш- 
лар кузатила бошлаган.

Деканнинг маълум бир қисми маурийлар сулоласи 
чегараси га кирганлиги жанубда янги ерларни ўзлаш- 
тириш ва хунармандчиликни ривожлантиришга ёрдам 
берди. Яъни, темир асбоб-ускуналарини ишлаб чиқа- 
риш, ер ости бойликларини қазиб олиш ва денгиз орқа- 
ли узоқ-яқиндаги хорижий мамлакатлар билан савдо

ишларини йўлга қўйишда. Ш унингдек, жанубга чега­
радош шимолий вилоятлардан маданий-маърифий ун­
сурлар билан жайнизм ва буддизм динлари ҳам кириб 
келди. Давр тақозоси билан маурийлар сулоласи та- 
наззулга учрагач, муқаддам тобе ерларда айрим шун­
дай мустақил давлатлар оёққа турдики, улар ҳатто вақ- 
ти-вақти билан шимолдаги давлатларга хужум уюшти- 
риш пайига хам тушдилар (39 ззбб).

Биз назарда тутган дравид давлатлари ичида милод­
дан аввалги I асрдан ибтидо олган «сатаваҳанлар» дав- 
ри ўзининг сиёсий ва маданий юксалиши хамда Ғарб 
мамлакатлари, хусусан, Рим билан ўзаро алоқаларининг 
кучайиши билан характерли. Ҳолбуки, «бу даврнинг та­
рихи хронологияси хам фақат эпиграфик ва нумизма­
тик материаллар билан чекланган».

Шу ўринда сатавахан давлатининг ўз даври учун ни- 
ҳоятда мухим фаолиятининг бир жихатини алоҳида 
таъкидлаш керак. Чунки бу давлат, ижтимоий-сиёсий 
хамда маданий алоқалар бобида шимол ва жанубнинг 
ўртасида асосий воситачи вазифасини ўтаб, у шунинг­
дек, субконтинент миқёсидаги савдо ишларининг жон- 
ланишида хам қатнашган. Оқибатда Ҳиндистон ярим 
ороли ташқи алоқалари учун денгиз ва қуруқликда ян­
ги савдо йўллари очилган. Улардан энг йириги Такси- 
ладан Кобулга қадар чўзилган карвон йўли эди. Ж а­
нубга таалуқли бу каби талай тарихий воқеалар «JCy- 
рал»  ёки «Ш иллаппадигарам»  сингари тамил тилида­
ги адабий асарларда ўз аксини топган. Шу маънода та­
мил адабиёти нафақат бадиият, балки шунингдек, ве­
дал ар рухидаги ўтмиш тарихини ўзида мужассам эт­
ган аНТОЛОГИЯ ХаМ ДИр( 187:105-1066 ).

Аслида жанубдаги бундай жадал ўзгаришлар қай- 
сидир маънода ўз ўтмиш асосларига хам эга эди. Ҳали 
Ашока даври тарихий хужжатларидаёқ жанубий Ҳин- 
дистоннинг хозирги Андхра, Мадрас, М айсўр ва Кера-

л а ҳудудидаги Чола, Папдя, Сатияпутра, Керала- 
nympa каби давлатлар зикр этилган бўлиб, бу даврни 
тарихан кабила тизимининг давлатчилик шаклига ути­
ши сифатида баҳолаш мумкин. Уч подшоҳлик -  Че- 
рас, Чола ва Пандя ўртасидаги муттасил урушлар, ай­
рим тахминлар бўйича, «Маҳабҳарата» эпосида Куру- 
кшетра жанг майдони мажозида тасвирланган.

Гупталар куч-кудрати ва кенг таъсир доираси Ш и­
молий Ҳиндистонда ўз аҳамиятини йўқотганидан ке­
йин, тараққиёт жанубга -  Декан ва Тамилнаду га юз тут- 
ди. Шу вақтдаги энг муҳим воқеа -  бу орийлар ва дра­
видлар маданиятининг ассимиляцияси эди. Жанубий 
Ҳиндистондаги Паллава даври фанда ушбу ассимиля- 
циянинг кульминацияси сифатида эътироф этилган. Гар­
бий Декан подшоликлари эса, бу жараёнда Ш имол ва 
Жануб ўртасидаги муҳим восита — кўприк вазифа­
сини бажарган.

III асрнинг ўрталарида сатаваханлар давлати қудра- 
тидан қолишмайдиган Вакатака давлати қарор топди. 
Унинг шаклланишида кўп жиҳатдан Декан ва Гарбий 
Ҳиндистондаги сиёсий шарт-шароитлар ижобий таъ­
сир кўрсатди. Лекин шуниси ҳам борки, жанубий ви­
лоятлардаги давлатлар ўртасидаги алоқалар доим ҳам 
юқорида зикр этилган ўзаро ҳамкорлик руҳиятига жа- 
воб бермасди. Шу каби муносабатларга VI асрнинг ўр- 
таларида Чалкуя, Паллава ва Пандя  давлатларининг 
қарийб уч юз йил да во м и да ўзаро зиддиятда бўлган- 
ликларини мисол қилиш мумкин. Аммо шуниси ҳам ха­
ки қатки, ҳатто, жанубдаги бундай давлатлараро зид­
диятлар ҳам тараққиёт йўлини тўсиб қўёлмади.

Шу тариқа жанубий ҳудудларда йирик давлатлар- 
нинг вужудга келиши билан у ерлардаги ишлаб чиқа- 
риш кучлари ва воситалари ўртасидаги мутаносиблик 
жанубий подшоҳликларни шимолга қараганда баъзи 
соҳаларда илгарилаб кетишини жадаллаштирди. «Ўрта

ер денгизи ва Жануби-Ш арқий Осиё мамлакатлари би­
лан сув йўллари орқали савдо кучайди ва бу вақтга ке­
либ Ҳиндистон ўзаро савдо йўллари кесишган бир мар­
казга айланди».

Ички ва ташқи савдо ҳамда ҳунармандчилик ва қиш- 
лоқ хўжалигидаги жонланиш, Декан давлатларининг 
кўмагига муҳтож шимолни энди кўшнилар билан тенг 
ва ўзаро манфаатли ҳамкорликка ўтишга мажбур қил- 
ганди. Бундай феноменнинг асосий сабаби, жанубий 
ўлканинг Ғарб билан савдо алоқаларидаги мустақил- 
лиги ва қолаверса, унинг чет эллик босқинлар хавфи- 
дан холи эканлигида эди. Бироқ, бу ҳолат муқаддам эс- 
латилган жанубий давлатлар ўртасидаги муаммоли му- 
носабатларни истисно этмасди. Шу аҳволда ҳам зид- 
диятларга қарамай, мавжуд мухолиф кучлар орасида 
П аллава  ва Чера фуқаролари кейинчалик ягона Мала- 
бар ороли аҳолисини ташкил қилди. Малабар ороли бу 
вақтда -  VIII ва ундан кейинги асрларда жанубдан ке- 
ладиган чет эллик савдо кемалари учун энг асосий бай­
дар гоҳ мавқеини эгаллади.

Ҳинд давлатчилик тарихи хронологиясида зикр этил­
ган -  жанубий вилоятларда ниҳоятда катта худу дни 
эгаллаган баҳмонийлар подшоҳлиги гарчи бу ерларда 
узок йиллар хукмронлик қилган бўлса ҳам, аммо ўтган 
бир ярим аср ичида мамлакатда доим қарама-қарши- 
лик руҳияти, зўравонлик ва қашшоқлик ҳукм сурди. 
Ва «XVI асрнинг бошида, -  Жавоҳирлал Неҳру ёзиши­
ча, -  ҳукмдорларнинг қобилиятсизлиги туфайли дав­
лат беш султонликка бўлиниб кетган: Биж опур, Аҳ- 
маднагар, Голконда, Бидар ва Берар».

Баҳмонийлар давлатидан фарқли ўлароқ Виж аяпа- 
гар  тахминан икки юз йил давомида гуллаб яшнади. 
Бу давлат ҳақидаги чет элликлар ёзиб қолдирган маъ- 
лумотлардан, унинг ўтмишда эришган тараққиёт дара- 
жаси ва маданияти тўғрисида нисбатан тўла тасаввур

хосил қилиш мумкин. 1420 йили Вижаянагарга келган 
италиялик Никколо Конти сўзларидан шаҳарнинг қан- 
чалик муаззамлиги, унинг музофотидаги богу роглари 
ва муҳими, тахт соҳибининг уз даврида энг кучли хукм- 
рон бўлганлигини англаш кийин эмас. Ёки Ўрта Осиё­
дан келган Абд ар-Раззоқ бус-бутун мисдан қуйилган 
ибодатхонани кўргач, у ўз таассуротини шундай таъ- 
рифлаган:

«Бундай ш аҳар билан твнглашиши мумкин бул- 
ган бошқасини бирор ерда на куз курган ва на кулоқ  
эшитган. Ш аҳарга кираверишдаги бозорлар пешпюқ- 
лар билан безатилган. Лекин ш оҳнинг саройи булар- 
нинг ҳаммасидан ҳа.и маҳобатли. Ақлни ром  қилув- 
чи бу масканда текис ва т аротланган тош ариқ- 
лардан сувлар оқиб туради. М амлакатнинг аҳолиси  
шу қадар зич жойлашганки, уни  батафсил тавсиф- 
лаб бериш ж уда ҳам мушкул»{30.359-зш).

Милоддан аввалги биринчи мингйилликнинг ўрта- 
лари ҳамда ундан кейинги асрларда ташкил топган йи­
рик ҳинд давлатлари тарихига тааллуқли маълумот­
лар. юқорида маълум бўлганидек, жуда чекланган. Шу 
сабабдан бўлса керак, фанда «олтин давр» ҳисоблан- 
ган гупталар хукмронлиги хронологик жиҳатдан «ка­
дим хинд тарихи»нинг поёни сифатида қабул қилин- 
ган.

Гупталар давридан кейинги асрларда тарихан ҳинд- 
лар учун энг характерли воқеа -  бу араб савдогала- 
рининг жанубий вилоятларга ташрифи билан Ҳиндис- 
тонга исломнинг кириб келиши бўлди.

Ҳиндистонда ислом
/Телом тарихига дойр нуфузли бир манбада берил­

ган хабарга кўра, арабларнинг «Ҳинд»га юриш режаси 
аслида М уҳаммад Пайгамбар(с.а.в.) давридан бош лан­
ган экан. Аммо афсуски, асар муаллифининг ушбу маъ- 
лумотни қаердан олганлиги ва нима сабабдан режа- 
нинг амалга ошмай қолганлиги нашрда қайд этилма- 
ган (169 96). Ш ундай булса-да, маълумотда жон борде к 
кўринади. Чунки Ҳинд ярим оролининг жанубий ва жа- 
нуби-гарбий қисми исломдан муқаддам араб савдогар- 
лари учун тижорат марказларидан бири бўлган.

Арабларнинг бу ердаги аҳоли ва махаллий хоким- 
лар билан жуда яхши муносабатда бўлиб, уз савдо-ти­
жорат фаолиятлари билан ярим оролнинг жанубий ви­
лоятлари ривожига тегишли ҳисса қўшганликлари ҳинд 
муаррихлари асарларида алоҳида таъкидланади(1б7112б ).

Керала ва бошқа вилоятларга ўз маҳсулотларини 
келтирган араблар, қайтишда Ҳиндистон, М алайзия ва 
Индонезия молларини олиб Европа мамлакатларига ет- 
казганлар( 109.546 ). Демак, акад. В.В.Бартольднинг таъри- 
фидаги «М усулмон савдогарлари ва мадаиият арбоб- 
ларининг ҳеч қандай курол ёрдамисиз ҳарбий гуруҳ- 
лардан узоқроқ ерларга кириб бора олиши»нинг нақа- 
дар тўгри эканлигини мавзу мисолида қам кўриш мум­
кин.

Арабларнинг хулқ-атвори ва ўзга эътиқод вакилла- 
ри хузурида ерлик урф-одатлар, диний анъаналар ва 
бошқа маънавий-ижтимоий ҳаёт хусусларига бўлган 
эътиборларидан таъсирланган ҳиндлар уларни ҳатто 
ўз тилларида эркалаб «МарШа - яхши й иг и п и  ар», деб 
атаганлар.

Аслини ол ганда, араб савдогарлари нинг ҳинд маъ- 
навий муҳити ва ижтимоий ҳаёти шароитида ўзлари- 
ни илгаридан -  мусулмонликка қадар нега «бегона» ҳис 
этмаганликларига таҳлилий ёндашеак, унинг сабаби-

ни Арабистон ярим оролининг ўтмишидан англаш ки­
йин эмас. Нега десангиз, «Ислом арафасида араблар ора­
сида бутпарастлик шунчалик авжида эдики, хагго ҳар 
бир хонадоннинг ўз санами бўлган. Ибн ал-Асирнинг 
уқтиришича, 630 йили Мухаммад(с.а.в.) М аккани забт 
этганида, Каъбанинг ичида ЗбОта санамни курган ва 
уларни синдириб ташлашни буюрган...

Аммо арабларнинг бутпарастлигини фақат тотеми­
зм, фетишизм сингари ибтидоий илк дин шакллари си­
фатида эмас, балки узок йўлни босиб ўтган, нисбатан 
юқори даражада турган кўпхудолик сифатида кабул 
қилмоқ керак. Ваҳоланки, шўро даври исломшуносла- 
ри жохилия арабларида диний тасаввур ривожланма- 
ган, жуда паст даражада, муайян идеологик тизимга 
бирлашмаган, хуллас, синфий жамиятлардан олдинги 
даврларга хос холатда эди, деб ҳисоблаганлар. Бу таъ- 
риф марказий Арабистон сахроларида яшаган баъзи 
араб қабилаларига нисбатан тўғри келса-да, лекин ярим 
оролнинг бошқа қисмлари учун бутунлай хатодир»( 122: 
176,182,1986).

Рухан, араблар хусусида қайд қилинган эътиқодда- 
ги тараққиёт даражасидан ҳиндлар ҳам қолишмасди. 
Аммо бунда икки турли миллат ва диний эътиқод ки- 
шилари ўртасидаги холис хамда дўстона алоқа ришта- 
ларининг богланишидан кейинги кучайиши, биринчи 
навбатда, исломий мафкуранинг этик ва эстетик асос- 
лари шарофатидан эди. Шу билан бир қаторда, Ал- 
лоҳнинг наздида наслий, миллий ва ижтимоий жиҳат- 
дан барча бандаларининг баробарлиги, хинд жамияти- 
нинг қон-қонига сингиб кетган табақа тизими қонун- 
лари хукм сурган ерда, албатта, авом эътиборидан чет- 
да қолмаган. Боз устига, браҳманлар томонидан қуйи 
табақа вакилларига ибодатхоналарда сигиниш ман этил­
ган бир жамиятда, «гайрдинлар» масжидида мусулмон-

ларнинг барига баравар эшик очиқлиги янги диннинг даъ- 
вати учун энг ошкора ва оммабоп восита эди.

«М ухаммад Пайгамбар(с.а.в.) таълимоти замирида 
адолат, тенглик ва тинчлик каби инсон ҳаёти учун энг 
муҳим омилларнинг савдо-сотик атрибутига айланиши», 
араблар ва хиндлар ўртасида ижтимоий-иқтисодий ало- 
қаларнинг хатто ўзига хос руҳий ҳамкорлик даража­
сига кўтарилишига туртки бўлди. Оқибатда, бевосита 
маҳаллий хокимларнинг расман рухсати билан хинд 
ту прогида хорижий тожирлар ва улар билан келган 
суфийлар учун махсус масжид ва хонақоҳлар қури- 
лишига ижозат берилди.

«Айтишларига Караганда, арабларнинг хулқ-атвори 
ва мардликларидан таъсирланган Каннаноре рожаси 
Чераман Перумал мусулмон савдогарларни уз саро- 
йига таклиф қилиб сухбат курган. М улоқотдан мутаас- 
сир рожа мехмонлардан Мухаммад Пайгамбар(с.а.в.) 
ва унинг сахобалари билан учраштиришни илтимос 
қилган. Сафар тайин этилгач, рожа араблар билан бир- 
га М адинага йўл олган. Бирок, олий мартабали меҳмон 
манзилга етолмай, хасталик ту'файли йўлда дунёдан 
кўз юмган. Лекин у сўнгги нафаси олдидан атрофида­
ги ўз яқинларига Ҳиндистонга қайтиб исломни тарғиб 
қилишларини васият қилган».

Гарчи рожанинг Мадинага қилган сафари вақти аниқ 
бўлмаса ҳам, аммо унинг ўз вата ни да ислом дини таш- 
виқотига қўшган хиссаси -  бу шубҳасиз эди! (157:556.). 

Яна шуниси хам маълумки, рожа васиятига мувофиқ, 
унинг М алабар ва Замориндаги издошлари масжидлар 
курилиши ва исломнинг тарқалишига талай қўшимча 
имкониятлар яратиб берганлар (1671126.). Янги дин ибо­
дат масканларининг барпо этилиши, жанубий вилоят­
лар хамда уларга якин ороллар худудида мусулмонлар 
сонининг кун сайин ортиб борганлигининг энг ишонч­
ли кўрсатгичи эди.

М аҳаллий ва хорижий илмий-тадқиқий манбалар- 
да кўрсатилишича, ислом Ҳиндистонга турли даврлар- 
да асосан турт тарафдан кириб келган. Биринчиси, юқо- 
рида маълум бўлган жанубдан -  Кераладан, кейинги- 
лари эса Синд, Бенгал ва шимолий вилоятлар орқали. 
Ш унингдек, Яқин ва Ўрта Ш аркдан чиққан мусулмон 
савдогарлар ҳамда воизларнинг Ҳиндистонга келиши, 
вақт ҳисобида VII асрнинг иккинчи ярмидан тахмин қи- 
линади.

Бундан ташқари, мусулмон манбаларида ёзилиши- 
ча, илк ислом араб савдогарлари билан М алабар қир- 
ғоқларида пайдо бўлиб, кейин Цейлонгача етиб кел­
ган. У ердан эса Лакадив, Мальдив ва бошқа ороллар- 
га тарқалган.

Ибн Баттутанинг сафар материалларида, ҳатто унинг 
муқаддас зотлар дафн қилинган мозорда Ш айх Абдул- 
ло Ҳаниф, Ш айх Усмон ва Бобо Тоҳирнинг қабрлари- 
ни кўрганлиги зикр этилган. Демак, араб мусулмонла- 
ри ҳали Ҳиндистоннинг забт этилишидан анча илгари 
маҳаллий аҳоли билан алоқада бўлиб, улар билан бир- 
га келган суфийлар ҳам ўша кезлардан бошлаб ўз фао- 
лиятни бошлаган.

Ҳинд ярим оролининг жанубий вилоятларидаги ис­
лом тарихига тегишли маълумотлар орасида яна шун­
дай хабарлар хам борки, уларда «Исломнинг дастлаб- 
ки хиндлар билан юзлашуви М акран  ва Капкан  ўрта- 
сидаги ҳудуднинг араблар босиб олишидан кейин бош­
ланган» (195:336).

Даврий жиҳатдан маълумотларнинг кай даражада 
ҳақиқатга яқинлигини «ҳинд тақводори Бобо Ратан- 
нинг икки марта Маккага қилган сафари» натижасига 
қиёслаш билан аниқлаш мумкин. У ҳар икки сафар Му- 
ҳаммад(с.а.в.) билан учрашган -  аввал У зотнинг пай- 
гамбар бўлишларидан муқаддам ва кейин эса, пайғам- 
барлик вақтларида( 195:1196 ).

Исломнинг Ш имолий Ҳиндистондаги тарихи ҳам 
деярли жанубий вилоятлардаги каби мусулмон ҳар- 
бий юришларидан муқаддам бошланган, яъни VII аср­
нинг иккинчи ярмидан. Ҳинд рожалари билан савдо 
қилишдан манфаатдор бўлган Эрон, Ироқ ва Ўрта 
Осиёдан чиққан савдогарлар Кашмир, М ултон ва шу­
нингдек, ўша пайтда Гужаротнинг машҳур маркази Ан- 
хилварада ўтроқлашиб яшаб қолганлар. Ва шу аснода 
зикр қилинган шаҳарлар ва уларнинг музофотларида 
ўзга юртлардан келган хорижий фуқаролар ҳамда ис­
ломни кабул қилган ҳиндлардан иборат биринчи му­
сулмон қароргоҳлари таркиб топганов 353б ).

Агар илк мусулмон савдогарлари ташрифидан ке­
йин Ҳиндистонда юз берган воқеаларга келсак, улар 
арабларнинг VIII асрда Синд ва IX асрда Панжобга 
килган юришлари билан характерли. М асалан, араблар 
Синд истилоси вақтида, ҳинд манбалари маълумотига 
кўра, вилоятнинг катта бир қисми чўл ва овлоқ ерлар 
бўлганлиги учунми, у кадар қаттиқ каршиликка учра- 
маганлар. Гарчи «пратиҳар» ва «раш тракутлар» му­
сулмон қўшинларига қарши жангга чиққан бўлсалар- 
да, бирок уларнинг бу уринишлари субконтинент сар- 
ҳадларини ҳимоя қилиш каби кенг миқёсдаги тушун- 
чадан анча узок бўлган. Ва оқибатда ерлик ҳимоячи- 
лардан устун келган араблар VIII асрнинг охирида Ра- 
жастҳон ва Ужжаиннинг катта бир ҳудуди қаторида 
Канаужни хам босиб олганлар( 187 2226 ).

Араблар ўз юришларида нафакат Ҳиндистонни ҳар- 
бий жихатдан забт этишга, балки улар ерлик илм-фан 
намояндаларининг ўз изланишларида эришган муваф- 
фақиятларини ўрганиш ва эгаллаш пайида ҳам бўл- 
ганлар. Ҳаттоки, VIII асрнинг иккинчи ярми ва IX аср­
нинг бошларидаги Яҳё ва Холид даврларига тааллуқли 
араб адабиётларида хинд динларига дойр дастлабки 
хабарлар пайдо бўлган. Бу хабарларда шунингдек, қа-

димдан ҳиндлар билан алоқада бўлиб, уларнинг бой 
маданиятидан бохабар Ўрта Осиё халқлари ҳам тилга 
олинган.

М усулмонларнинг дастлабки хинд юришлари хусу­
сида суз юритганда шуни хам унутмаслик керакки, 
«бу вақтларга келиб араблар шарқий Эрон вилоятла­
ри да илгариги ўз устунлигини йўқотган эди. Шу боис 
ислом таргиботчилари сифатида эронликлар ва улар­
нинг ҳарбий таркибида эса туркийлар хам фаолият кўр- 
сатардилар».

Бундай -  бир мусулмон саркардаси ўрнини иккин- 
чиси эгаллай бошлаган шароитда, тарихий реалликни 
тўғри тасаввур қилиш учун бевосита ҳинд муаррих- 
ларининг араб, турк-афгон ёки «мўғул» саркардалари 
фаолиятига берган баҳолари ниҳоятда муҳим. Чунки 
улар узок ўтмишдан ҳинд-мусулмон муносабати ва 
маданиятидаги тарихий жарёнларнинг жонли гувоҳи 
бўлган ҳинд халқининг илм-фандаги намояндалари.

Биз ҳам ўз баён ва таҳлилларимизни, имкони бори- 
ча мусулмон юришлари ва ҳукмронлигида ҳинд тари­
хи гувоҳ бўлган жанглар, ижтимоий-сиёсий ислоҳот- 
лар ҳамда маданий ҳаётни аввал ҳинд ва кейин бошқа 
хорижий манбалар негизида асослашга ҳаракат қила- 
миз. Бинобарин, бунинг муқаддимаси сифатида С инд­
ии ишгол этган Муҳаммад Қосим фаолияти ҳақидаги 
айрим ҳинд нашрлари хулосалари билан Синд ва Бағ- 
дод ўртасидаги маърифий алоқалар мисоли қиёсида қис- 
қача танишиб чиқамиз.

«М уҳаммад Қосимнинг Синдга юриши ерлик аҳоли 
ичида душманлик ёки нафрат руҳининг кучайишига 
сабаб бўлмади, чунки араблар фотиҳ сифатида маҳал- 
лий эътиқод ва анъаналарни оёқости қилмадилар. М а­
салан, Халифа Умар бир неча денгизчиларнинг ерлик- 
ларга килган қўпол муомала ва номуносиб ишлари учун 
жазолаб, барча ҳинд урф-одати, анъаналари ва қадри-

ятларига тегишли қурмат билан қарашга буйруқ бер- 
ган»(1б9:1136 ). Ёки бош саркарда ҳиндларнинг сигирни 
муқаддас билишларини Дамашққа хабар қилганида, 
марказдан бу жониворни фақат Синдца эмас, балки бош- 
қа қўл остидаги ерларда ҳам сўйиш ман этилиши ҳа- 
қида буйруқ олган.

«Синд ўша кезлари ўз тутган мавқеи билан араблар 
учун ҳинд илмий-фалсафий тафаккурининг трансмис­
сия тармогига айланган эди. Браҳмапутранинг «Ча­
рок»  ва «Сусрута» асарлари, юзлаб математика, ас­
трономия ҳамда мусиқа манбалари санскритдан араб 
тилига ўгирилди. Ана шундай ўзаро маърифий муно- 
сабат асносида Синдца тахминан олтмиш фоиз хинд­
лар ислом га ўтдилар».

Бу каби хинд диёрида исломнинг таркалишини таъ- 
минлаган омиллар «ҳинд-мусулмон муаммоси» ечими 
амалиётига хос кўринишлардан бири эди десак, янглиш- 
масак керак. Чунки, акад. В.В. Бартольднинг талқини- 
да «Ислом хал и ўз асосчисининг ҳаётлигидаёқ, хрис- 
тианликнинг ҳаворийлардан то Буюк Федосейгача, буд­
дизмнинг Ш акямунадан то император Ашокага қадар 
эришган тараққиёт йўлини босиб ўтганди. Гарчи му­
сулмонлар учун сиёсий муваффақиятлар омадсизлик- 
ларга алмашган бўлса ҳам, аммо бу исломнинг ёйили- 
шида сезилмасди. Исломни мажбурий равишда тар- 
қатиш М ухаммад пайгамбарнинг масъулиятига кир- 
масди, аксинча, биринчи бор -  бирон бошқа бир ди­
ний китобда ўз ифодасини топмаган қуйидаги тамо- 
йил эълон қилинган эди»:

jiL  iljil V

«Динга зўрлаб (киритиш) йўкдир. (Зеро) ҳақ йўл за- 
лолатдан ажраб бўлди. Бас, ким шайтондан юз ўги- 
риб, Аллоҳга имон келтирса, у ҳеч ажраб кетмайди- 
ган мустаҳкам ҳалқани ушлабди»(1.2:25бб.).

Аммо Ҳиндистонда салкам минг йиллик мусулмон­
лар хукмронлигининг шундай томонлари ҳам бор эди­
ки, уларнинг асосида аксарият хинд олимларининг 
фикрича, «ислом таргиботидан кўра кўпроқ моддий 
бойлик ортгириш мақсади ётарди. Бунинг учун газна- 
вийлар, гурийлар, хилжийлар даврини мисол қилиш- 
нинг ўзи кифоя».

М асалан, М ахмуд Ғазнавийнинг 1001-1027 йиллар 
мобайнида ўн етти маротаба Ҳиндистонга қилган юри­
ши ҳинд тарихида ислом таргиботи хусусидаги тасар- 
руфларнинг энг огир кечган даври сифатида муҳрланган. 
Яъни, М атҳура, Сомпатҳ сингари шаҳарлар вайрон 
қилиниб, ибодатхона ва саройлар таланган. Муттасил 
хужумлар силсиласи натижасида Панжоб ва унга яқии 
вилоятларда газнавийлар хукмронлиги ўриатилган.

Ғазнавийларнинг Панжобдаги 175 йиллик хукмрон­
лик даври хинд тарихи саҳифаларида асосан салбий 
рухиятда баён этилса-да, лекин улар орасида Маҳмуд- 
нинг давлатчилик фаолиятидаги Ҳиндистонга тааллуқ- 
ли баъзи ижобий тадбирлари хам учраб туради. Хусу­
сан, Сайид Эхтишом Хусайн асарида шундай маълу- 
мот берилган:

«М ахмуд Ғазнавийнинг қандайин камчиликлари бўл- 
масин, у илм-фанни қадрловчи ва санскрит тили аха- 
миятини тан олувчи шахе эди. У ўзини Ҳиндистонга 
яқин тутишини намойиш қилиш мақсадида хатто сан­
скрит тилида тангалар зарб эттирган»(91:21б).

Ғазиавийларнинг салжуқийлар билан кураши вақ- 
тида Афгонистондаги Ғур хонлигининг кучайиши бо­
ис 1186 йили Ғиёсиддин М ухаммад Ғурийнинг Ғазна- 
ни ва унинг укаси Муйиддин М ухаммаднинг эса Ла-

ҳорни ишгол қилиши билан, газнавийларнинг Ҳиндис- 
тондаги хукмронлиги ту гати лд и. Ш ундан кейин М у­
хаммад Ғурийнинг Ҳиндистондаги кучли рақиби -  
ерлик ҳукмдор Притҳвираж мусулмон истилочиларига 
қарши кураш олиб бориб, 1191 йили уларга зарба бе- 
ришга муваффақ бўлди. Лекин гурийларнинг Притҳ- 
виражга қарши уюштирган иккинчи жангида, кучсиз- 
ланиб қолган ражпутлар рақиблари ҳамласига дош бе- 
ролмай Сарсути, Самана, Ханси, Лж мир  каби муҳим 
қалъа ва шаҳарларни қўлдан бой бергач, рожанинг узи 
эса қатл қилинди. Асрнинг охирига келиб Сена давла- 
тидаги ўзаро курашларда кучсизланган Бенгалия ҳам 
мусулмонлар тасарруфига ўтди.

Ш ундай қилиб, М ухаммад Ғурий харбий саркарда- 
ларининг жангларда қўли баланд келиб, Ҳиндистон- 
нинг шимолида биринчи мусулмон ҳарбий-феодал хукм­
ронлиги ўрнатилди. Шу вақтда босиб олинган ерлар- 
нинг катта бир қисми ва «Ҳинд ислом маркази» бўлган 
Лаҳор Қутбиддин Ойбекнинг қўлида эди. Ҳинд дарёси 
қиргогидаги жангда М ухаммад Ғурий «хохар қабила- 
си» томонидан ўлдирилгач, Қутбидцин Ойбек ўзини гу­
рийлар тасарруфидаги ерларнинг султони деб эълон 
қилди, Деҳлийга эса пойтахт мақоми берилди.

Деҳлий султоилиги
(1206-1526 йиллар)

Д ехдий султонининг «умри» газнавийлар сулола- 
сидан қолган саркардаларнинг муттасил ҳамлалари ту­
файли узоққа чўзилмади. Ва унинг ўрнига нуфузли 
туркий доиралар томонидан тахтга ўтқазилган Қутбид- 
дин Ойбекнинг собиқ қули Ш амсиддин Илтутмиш, ўз 
марҳум хожасига нисбатан султонликда анча узок, яъни 
1211-1236 йиллар мобайнида ҳукмронлак қилди. Бу 
даврда Деҳлий султонлиги сархадлари кенгайиб, мар-

казнинг таъсир кучи ҳам ортди. Бевосита султон бош- 
чилигида ўтказилган тадбирларнинг муваффақияти сул- 
тонликнинг Бағдод халифалиги томонидан расман тан 
олиниши билан мустаҳкамланди(15:35-42б ).

Муаррих К.З.Ашрафяннинг «Дехлий султонлиги» мо- 
нографиясида Илтутмиш даврига оид «Тарихи М убо- 
ракш оҳий»  асаридан келтирилган айрим иқтибослар 
ва инглиз муаррихи Н.М. Эллиотнинг баъзи маълумот- 
ларини бизнинг тарих учун ҳам ниҳоятда муҳим факт, 
дейиш мумкин:

1.0лимнинг «The History of India» китобидан мўғуллар 
Ўрта Осиёдаги йирик шаҳарларни ишғол этиб, Хо- 
разм давлатини босиб олганида, Жалолиддин Мангу- 
берди душманга қарши ягона қудратли куч тўплаш мақ- 
садида Хуросон ва Ҳиндистонга мурожаат қилганли- 
ги ҳамда ҳинд ва афғон бекларининг 20 минг киши- 
дан зиёд қўшин билан ёрдамга етиб келганликлари маъ- 
лум (164:396-).

2.«Чингизхон босқинидан сўнг, оз сонли қўшин би­
лан Синд, ғарбий Панжоб ва шимолий Гужаротни эгал- 
лаган Хоразмшоҳ ўғли Жалолиддин Лаҳор яқинига 
келганида, Илтутмиш ҳузурига вакилларини йўллаб, 
ундан ўз ерларини қайтариб олишда ёрдам беришни 
сўрайди. Ш амсиддин Илтутмиш илтимосни рад этиб, 
ўз чопарлари орқали совға-саломлар билан «Жалолид- 
диндек аслзотга бу ерларнинг иқлими тўғри келмас- 
лигини айтади». Ва у бир қанча вақт ўтгач, султон Хо- 
размшоҳ валиахдига қарши жангга чиқиб, уни жануби- 
шарққа, яъни Синд ҳамда Саҳвану томон чекинишга маж- 
бур қилади».

3.Баронийнинг «Тарихи Ферузшоҳий» асарида эса, 
150 мингга яқин мўғуллар Ҳиндистонга бостириб ки- 
риб талон-торож билан Сунамага етиб келганида, Ж а­
лолиддин уларнинг устидан ғалаба қозонгач, рақиб қў-

шинлари Ҳиндистонни ташлаб чиқиб кетганлиги ёзил- 
ГаН ( 15:516).

Ўйлаймизки, бу маълумотларга келгусида даврий ва 
жугрофий жиҳатдан аниқлик киритилиши ҳинд ҳамда 
ўзбек халқларининг ўтмишдаги ўзаро ҳамкорлиги та- 
рихинииг янги бмр саҳифасини кашф этса, ажаб эмас.

Яна, «Тарихи М уборакшоҳий» ва «Тарихи Ферузшо- 
ҳий» мисолида кўрганимиздек, «Мусулмонларнинг Ҳин- 
дистонга келиши билан бу ер учун янги тарихнавис- 
лик соҳаси пайдо бўлди ва ривожланди. М уаррихлар 
одатда мамлакатдаги ижтимоий, сиёсий ва маданий 
ҳаётдан хабардор ҳолда тегишли хат-ҳужжатлар билан 
ишлаганлар. Улар бу манбаларда давлат ишларидан таш- 
қари, ҳукмдор ва унинг атрофидаги нуфузли зотларнинг 
ҳам таърифини берганлар».

Ёки, XIII асрнинг энг таниқли ҳинд солномачила- 
ридан бири Абу Умар Минҳожиддин Деҳлий султони 
Насриддин М аҳмуд назарига тушиб, оқибатда у ўз асар- 
ларидан бирини султон шарафига «Тибақоти Наси- 
рий»  номи билан атаган. Ва кейинги давр тарихнавис- 
лари Зиёвуддин Бароний ва Ш амс Сирож Афифий- 
ларнинг қўлёзмалари эса, ўз тарихий қиймати қатори 
бадиий жиҳатдан ҳам етуклик даражасига муяссар бўл- 
ган.

Афсуски, XIII асрнинг охири ва XIV асрнинг бошла- 
ридаги тарихий асарларнинг аксарияти бизгача етиб 
келмаган. Тарихий маълумотларда бунга асосий сабаб 
деб, ўзаро урушлар ҳамда баъзи ҳукмдорларнинг му- 
қаддам эришилган муваффақиятлар изини ўчиришга 
бўлган уринишлари тахмин қилинади(37:331б ).

Илтутмушнинг узоқ йиллар мобайнида олиб бор- 
ган тинимсиз ҳарбий фаолияти Ш имолий Ҳиндистон- 
да бир қадар султонлик кудратини мустаҳкамлаб, унинг 
таъсир доирасиии кенгайтирди. Бироқ, султоннинг ва- 
фотидан сўнг, унинг ворислари ҳукмронлигида марка-

зий ҳукуматга ўзаро феодал зиддиятлари туфайли пу- 
тур етиб, султонлик аввалги ўз қудратини йўқота бош- 
лади. Аммо кейинги ҳукмдор Аловуддин даврида эса, 
яъни «XIV аср бошига келиб, Деҳлий султонлиги сар- 
ҳади яна Ш имолий Ҳиндистон ҳудудида кенгайди. Ва 
1306-1313 йиллардаги Малик Кафурнинг тўрт юриши 
натижасида Аловуддин жанубий Ҳиндистонни ҳам ўзи- 
га бўйсундиришга муваффақ бўлди. Жанубий сарҳад- 
лар Ш ри-Ланка каршисидаги Рамеш варам  кўрфазига 
етиб боргач, султон маҳаллий рожаликларни бевосита 
бошқариш қийинлигини тушуниб, тобе вилоятларни 
бож тўлаш шарти билан яна собиқ ҳокимларига топши- 
ради».

Гарчи Аловуддиндан кейин унинг ворислари ва Му­
хаммад Туғлоқ ўз даврида чегараларни кенгайтириш 
йўлида кўп юришлар қилган бўлсалар-да, бора-бора 
маҳаллий вилоятлар ўзларини султонликка доимо тобе 
бўлиб қолишларини истамасдилар. Аммо шундай ша- 
роитда ҳам, Деҳлий султонлиги ҳинд тарихида XIII- 
XIV асрларда Ҳиндистон сархадидаги биринчи ва энг 
йирик мусулмон-феодал давлати бўлиб қолаверди. Бу 
даврларда султонлик хокимияти асосан ўрта осиёлик 
ва хуросонлик ҳукмронлар қўлида бўлди(б818б.)

Айни даврнинг яна бир муҳим воқеаси -  бу Темур- 
нинг Ҳиндистонга юриши эди. Агар мазкур юришни 
мухтасар хулосаласак, буни шундай қайд этиш мум­
кин: «Сохибқирон, -  ушбу юришда бевосита қатнаш- 
ган Насриддин Умарнинг эсдаликларига асосланган Ғиё- 
сидцин Алининг асарида ёзилишича, -  Деҳлийни забт 
этгач, Панжобда ўз ноибини қолдириб ортига қайт- 
ган»3.

Ш ундан сўнг, кўп ўтмай, туглоқлар ҳукмронлиги ту- 
габ, «Деҳлий саййидлар вакили қўлида эканлигида, қу-

J Қаранг: Гиясаддин Али. Дневник похода Темура в Индию. Изд. 
вост. лит. М., 1958, стр.34.

53



лай имкон туғилиши билан шимолий вилоят ҳокими 
БахлулЛ ўдий 1451 йили султонлик тахтни эгаллаган».

Бордию, баён этилган Деқлий султонлиги ҳудудида- 
ги сўнгги ўзгаришларга Бобур кўзи билан қарасак, 
унинг қаламида ота-бола лўдийларнинг бир вақтнинг 
ўзида икки пойтахтни бир ҳукмронлик тизимига ўтказ- 
ганлиги шундай изохланган:

«Дехди Султон Аловуддиннинг илигида эди. Бу 
табақа сеййитдур. Темурбек Д еҳлини олгонда Д еҳли  
хукумат ини буларнинг оталарига бериб, бориб эди. 
Султон Бахдул Лодий афгон ва угли  Султон Секан- 
дар Д ехди пойтахти била Ж ўнпур пойтахтига қобиз 
бўлдилар. Ҳ ар икки пойтахт бир подш оҳниш ин бўл-
<)«»(23:196б.).

Ш у воқеадан сўнг Деҳлий султонлиги деярли чора- 
кам бир аср лўдийлар сулоласи қўлида қолди. Ҳол- 
буки, афгон сулоласи вакилларининг тахтга интилиш- 
лари билан боғлиқ фаолиятлари ўзига хос тарихга эга. 
Ва бу тарихнинг ўзга хослиги шундаки, ўша даврдаги 
афгонларга мансуб тарқоқлик хусусияти ва шунинг- 
дек, ҳукмронликка имкон тугилганида яна ўзаро жипс- 
лашув каби икки ўзаро зиддий жиҳатлар кези келганда 
муштарак асосда кечган.

Лўдийлар сулоласи
(1451-1526 йиллар)

Лфгонларнинг Ҳиндистонга кириб келиши ҳақида 
турли маълумотлар мавжуд бўлиб, агар бир манбада 
бу жараённинг бошланиши X1II-XIV асрлар оралиги 
ҳисобланса, бошқа бир тарихий манбада уларнинг XIV 
аср бошидан Ҳиндистонга келиши Аловуддиннинг буй- 
руги билан холиса ерлари рўйхатига киритилган Аф­
гон пур шаҳри мисолида таъкидланган(15:73б)

Деҳлий султонлигида хизматда бўлган афгон сар- 
кардалари ўз қўл остидаги қўшинлари билан гоҳ мус-

тақил ва гоҳо султонликка қарши курашган кучларга 
қўшилганлар. Шу жумладаги ҳаракатлардан бири, 1341- 
1342 йиллари М уҳаммад Туглоқ хизматида бўлган Шо- 
ху Афгоннинг ўз атрофидаги барча афгонларни йиғиб 
қўзғолон билан Мултон шаҳрини эгаллаши эди.

Айни вақтда ерга ишлов бериш ва қарздорлар ма- 
салалари билан банд бўлган султонга Мултон ноиби 
Беҳзоднинг қатл этилганлиги хабари етгач, у зудлик 
билан қўзғолончиларга қарши мухсус жазо гуруҳига 
ўзи бошчилик қилиб йўлга тушади. Лекин султон ҳа- 
ли ўз манзилига етиб бормай, унинг айгоқчилари Шо- 
ху Афгоннинг тавба қилиб, Мултонни ташлаб Афго- 
нистонга равона бўлганлигини етказишади. Шунда Шо- 
ҳу Афгон қўзголонидан газабланган султон М уҳаммад 
Туғлоқ ўз ходимларига барча афгонларнинг йиғиб ҳибс- 
га олиш ҳақида хат орқали буйруқ беради.

Афгонларнинг Деҳлий султонлиги худудида ўзлашу- 
ви, ўша давр таърифи бўйича «мўгуллар», яъни туркий- 
лар учун ҳам деярли одатдаги ҳол эди. Ва турли мил- 
лат ёки қабилалар жамоасидан ташкил топган жамоа- 
лар яшайдиган маконлар ҳам худди «Афгонпур» син- 
гари бирор миллат ёхуд қабилага мансуб номлар би­
лан аталган.4 Вақт ўтган сари афгонларнинг ҳинд ерида 
адади ортиб, охири маҳаллий халқ орасида махсус ата- 
мага эга бўлган шаҳар мақомидаги худудда ўзлашу- 
вини инобатга олганда, уларнинг мавжуд юрт ижти- 
моий-сиёсий ҳаётидаги иштирокини ҳам инкор этиб 
бўлмайди.

4 Гарчи ҳинд тшшдаги «пур» сўзи луғавий жиҳатдан фақат шаҳар 
маъносини англатса ҳам, аммо амалда унга бирор унсур, шахс 
ёки миллат номи кўшилиши боне у билан муайян худуддаги аҳо- 
ли яшайдиган маконлар ҳам иомланган. Масалан, Бобурпур, Мў- 
гулпур ва бошқаларни шу тушунчадаги номлар сирасига кири- 
тиш мумкин.

XIII асрнинг биринчи чорагида Ш имолдан то Декан- 
даги вилоятларгача чўзилган Деҳлий султонлиги сар- 
ҳади XIV асрнинг охири -  XV асрнинг иккинчи ярми- 
га келиб аввалги ҳудудига нисбатан бир неча бор кич- 
райиб кетди. Албатта бунинг бош сабабларидан бири, 
Ш имолий Ҳиндистондаги турли сиёсий ўзгаришлар 
оқибатидаги ўзаро қарама-қарши кучларнинг муттасил 
тўқнашуви билан боғлиқ эди. Бу жараёнда афгонлар­
нинг султонлик тахтини эгаллаш олдидан ва ундан ке­
йин олиб борган уз миллатларига нисбатан хайрихоҳ- 
лик сиёсатлари, кўплаб қабила ва уларга яқин элат- 
ларни Афғонистондан Ҳиндистонга кўчиб келишга рағ- 
батлантирди. Яъни, «Баҳлул Лўдий ўзининг кучли ра- 
қиби Ж овунпур ҳокими Маҳмуд Ш арқий билан қилган 
жангидан олдин афгонистонлик биродарларига хат йўл- 
лаб, уларни Ҳиндистонга келишга даъват этди». Шу 
мазмундаги хатларнинг бирида Деҳлий султони афгон 
қабила бошлиқларига қуйидаги мазмунда мурожаат қил- 
ган эди:

«Худо у з  мехрибоп ч ил иг и ила бизларга Деҳпий тах­
тини инъом этди. Бироқ бошқа ҳинд хукмрочлари  
бизларни бу ерлардан қувиб чиқармоқчи; Ҳиндис- 
тон мамлакат и беповн ва бойдир, у  кўп кишиларпи  
боқа олади. Ш ундай булгач, бу ерга т езроқ ташриф  
буюринглар. Қандай ерларни босиб олмайлик, бу ер­
лари и биз сизлар билан ака-укалардек бўлиш иб ола- 
миз».

«Бундай хабарни эшитгач, -  деб ёзган эди тарихчи 
Аввосхон Сарвоний, -  афгонлар Ҳиндистонга чигирт- 
ка ва чумолилар сингари ёпирилиб кел а бошладилар» 
(8046) Гарчи султон афгонларга ер-мул к юзасидан қил- 
ган ваъдаси устидан чиққан ва ўз қўшини сафини улар 
билан тўлдирган бўлса-да, кейинчалик афгон саркар- 
далари ва катта ер эгалари ўртасидаги келишмовчи- 
ликлар доимий руҳ касб эта бошлади. Ушбу ички мил-

лий зиддиятларнинг дал ил и сифатида Деқлийнинг сўнг- 
ги тахт соҳиби Иброҳим Лўдийга афгонлар томони­
дан бўлган муносабатни олайлик. Султон ўзи билган 
ва иқтидорига ишонган афғон жангари саркардалари- 
ни кўл остига ўтказиш ҳаракатида юрган бир пайтда, 
унга қарши Бобурни отлантириш ниятидаги ўз им- 
тиёзларидан маҳрум бўлган Давлатхон ва Оламхон лў- 
дийлар худди ўша зикр этилган афгонларнинг «анъа- 
навий» вакиллари эди. Ёки шу каби лўдийлардан бўл- 
ган Ш ерхон, Иброҳим Лўдий билан жангга чиққан Бо­
бур қўшини сафидаги Ж унаид Барлосга ўз ерларини 
қайта қўлга киритиш илинжида қўшилган.

Афгон ҳокимлари мисолида кузатилган хатти-ҳара- 
катларидан шундай хулоса қилиш мумкинки, улар учун 
лўдийлар сулоласи хукмронлиги бардавомлнгидан шах- 
сий манфаатга йўгрилган мақсадлари устивор бўлган. 
Ўз қабиладошлари юрагидаги гоҳ очиқ ва гоҳ пинҳон 
манфаатпарастлик руҳияти Иброҳим Лўдийга аввал- 
дан маълум бўлганлиги учунми, у Бобурга «норасмий 
элчи» юборган. Қўлида расмий хати бўлмаган Ибро- 
ҳим элчисига жавобан Бобур ҳам саройга ўзининг ва- 
килини йўллаган. Бироқ «Бобурнома»даги маълумотга 
кўра, бундай элчилик қуйидагича хиёнаткорона тарзда 
якун топган:

«Лрўпардии кўчуб, Саҳричд тўгриси Кармалга ту- 
шуб эдукким, бир ҳипдуспюний: “Султои Иброҳим- 
пинг элчисидурмеп», деб келди. Агарчи, хат  ва ки- 
тобати йўқ эди, биздип бир киши злчиликка ис- 
т идъо қилибдур. Биз ҳам аш шг муқобаласида бир- 
икки Саводий тупқаторни йибордик. Бу фақирлир 
етгич, ҳар иккисичи Иброҳим банд қилдирур. Ўшал 
кунким, Иброҳимни бостук, ўш ал залюн Саводии хи­
лое бўлиб келди»(2У\ т)

Элчи ҳақиқатдан ҳам Иброҳим томонидан юборил- 
ганми ёки унинг Бобур ҳузурига келишида бошқа бир

шахсий сабаб бўлганми, ҳозир буни аниқлашнинг ҳеч 
иложи йўқ. Аммо шуниси аёнки, икки ўртадаги бена- 
тижа элчиликдан қатьи назар, агар Бобур бор имко- 
нини ишга солиб Тангрига таваккал билан «Ҳинд юри­
ши» га чиққан бўлса, Иброҳим эса марказидан йироқда 
-  Патнада султонликка содиқ қолган афгонларни ўз 
атрофига жамлаб, зўр бериб бўлгуси жангга тайёргар- 
лик кўрарди. Чунки султон учун ташқаридан кел га н 
душмани устидан ғалаба қозониш, тахтига кўз тиккан 
«ички душ ман лари» олдида унинг куч-қудрати имко- 
ниятларининг жонли иамойиши бўлиши мумкин эди. 
Қолаверса, Иброҳим Лўдий учун Ш имолий Ҳиндис- 
тонии мусулмон ҳукмронлигидап озод этишга шайлан- 
ган Мевара ҳокими Рано Сангадек ҳарбий жиҳатдан 
кучли ва тажрибали душманининг устига устак «ама- 
киси Оламхон Лўдийнинг тахтга даъвогарлиги ҳамда 
Панжоб ҳокими Давлатхон Лўдийнинг мустақил сиёсат 
юргизиши» ташқи душманлардан ҳам каттароқ хавф туғ- 
дирарди.

Хуллас, бир томондан, XV аср охирида бошланиб XVI 
асрнинг биринчи чорагигача давом этган султонлик тар- 
кибидаги ички зиддият ва тарқоқлик, иккинчи томон­
дан, Бобур қўшини билан бўлажак жангнинг муқар- 
рарлиги ва учинчи томондан, Рано Санга, Оламхон ва 
Давлатхонларнинг Иброҳимга қарши руҳиятдаги му- 
носабатлари лўдийлар сулоласи кудратига путур ети- 
ши мумкинлигидан дарак берарди.

Бобурнинг «Ҳинд юриши»га қадар 
Ҳиндистондаги ижтимоий-маънавий 

муҳит
Лўдийлар сулоласи ҳукмронлиги билан ўз тарихи- 

ни тугатган Деҳлий султонлигининг XIII-XIV асрлар- 
лардаги фаолияти тўгрисида гапирганда, гарчи унинг 
иқтисодий-ижтимоий ҳаётига дойр маълумотлар так-

чил бўлса-да, аммо ўша даврдаги катта бойлик ва ер- 
ларга эга бўлган хинд диний арбоблари ва ибодатхо- 
налари такдири масаласига қисман тўхталиб ўтишни 
лозим, деб ўйлаймиз. Чунки султонлик хукмдорлари 
маҳаллий диний эътиқод ва унинг арбобларига нисба­
тан мухолиф кайфиятда бўлишларига карамай, улар­
нинг орасида ерлик фуқаролар дини, миллий анъана- 
лари ва табақа тизими қонун-қоидаларини инобатга 
олиб сиёсат юритиш кераклигига амал қилган ва шу 
йўлни хатто сарой аҳли орасида таргиб этган олий мар- 
табали зотлар хам йўқ эмасди.

Демак, «султонлик х>'кмронлик қилган асрлар мо­
байнида айрим бузилган ёки масжидга айлантирилган 
ибодатхоналардан ташқари, хинд диний тизимига те­
гишли қимматбахо ашёлар ва ерга эгалик ҳуқуқи, де­
ярли ўз ахамиятини йўқотмади. Брахман ва улар қара- 
могидаги диний даргоҳлар солиқ тўлаш масъулия- 
тидан мутлақо озод эдилар. Мазкур тарихий хақиқат 
асоси ўз даврида хатто инглиз генерал губернатори 
хисоботида хам таъкидланган».

Марказий ҳокимиятнинг «гайридинлар»га бундай 
муносабати, мохиятан, икки сабабга бориб тақаларди: 
бири -  бу ҳинд эътиқодидаги аҳоли диний рахнамо- 
ларининг ҳокимият назаридаги нуфузи, иккинчиси, 
султонликда сон жихатдан фуқароларнинг асосини 
ташкил қилган ҳинд оммаси газабига дучор бўлмаслик 
ва шу билан барқарорликни сақлаш. Ҳинд диний ар­
бобларига нисбатан бундай ички сиёсатнинг яна учин­
чи бир омили бу -  мусулмон зиёлиларининг хинд ва 
ислом эътиқодидаги айрим муштарак жиҳатлардаи бо- 
хабарлиги ҳамда уларнинг ҳиндларни янги динга жалб 
этиш йўлидаги багрикенглик сиёсати эди. Албатта, 
бундай муносабатларда гайридинларга нисбатан муқад- 
дам қўлланган баъзи бир огир жазо турлари хам истис- 
но эмасди.

Масалан, Қутбиддин Ойбек ҳукмронлигида ибодат- 
хоналар ўрнига масжидлар қурилиб, М ухаммад Бахти­
ер Хилжий томонидан Бихар шахри талон-тарожга ду­
чор бўлганида ёки Ш амсуддин Илтутмуш уламолари 
ҳиндларга исломни кабул қилишни мажбур этилиши- 
ни талаб қилганларида, баъзи мусулмон ҳарбий-феодал 
аъёнлар ерлик аҳолига нисбатан ўзгача йўл тутишни 
таклиф этганлар. Яъни, Зиявуддин Баронийнинг «Саҳ- 
фаи паъпш М уҳаммадий»  асарида келтирилган хабар- 
га кўра, вазир Низомулмулк Ж унайдийнинг ҳиндларга 
бўлган муносабати хусусидаги мулоҳазаси узоқни кўз- 
лаб иш тутиш жоизлигига бир ишора эди:

«Ҳиндистоп эндигипа забт этилди ва мусулмон- 
лар бу ерда бамисоли катта лаганга сузилгап таом  
тузидек оз. Бордию, ҳиидларга исломга ўт иш  ҳақи- 
да маж бурий буйруқ берилгудек бўлса, улар ўзаро  
бирлаш иб газабга келсалар, камчилик бўлган мусул- 
монлар бундай газабў тини ў чира олмайдилар».

Дарҳақиқат, бундай шароитда мутаассиб чақириқ- 
лар ва шу рухдаги кабул қилинган қарорларнинг жо- 
рий қилиниши исломнинг манфаатларига жавоб бер- 
масди.

Ҳа, баъзан ҳинд феодалларини исломга ўтказиш маж­
бурий туе олган вақтлар ҳам бўлган. Маҳаллий жами- 
ятдаги нуфузли шахсларнинг исломга ўтиши уларнинг 
мусулмон ҳукмдорларига тобе лиги белгиси ҳисоблан- 
ган. Лекин ер-мулк эгалари қўл остидаги қавм ёки ки- 
чик қабилаларга бу сиёсат дахлсиз бўлиб, улар ўз эъти- 
қодларида қоим қолаверганлар(38 355-35бб). Аммо шунинг 
қаторида мусулмон юришлари натижасидаги мағлуби- 
ят, паришонлик ва парокандаликлар аҳоли руҳиятига 
турлича таъсир этган ҳоллар ҳам бўлиб, бу ҳолат ҳинд 
манбаларида қайд этилишича, ҳатто, тоат-ибодатга му- 
носабатда ҳам сезилган. Яъни, жамиятда шу маънода 
қандайдир «суверенлик руҳияти» ҳукм сурган.

Ҳолбуки, мусулмонлар тасарруфидан олдин хам бун­
дай кайфият Будда, Шива ёки Вишнуга эътиқод қи- 
лувчилар орасида кузатиларди, аммо бу қадар -  ҳинд 
каби мусулмонлар ҳам орасидагича даражада эмас(1б7:114б) 
Яъни, ушбу маъиавий-ижтимоий вазиятлар вакуумида 
юзага чиққан шундай оқимлар бор эдики, улар ўз тур­
фа талаб ва ғояларини ўртага ташлаб, гоҳ очиқ ва гоҳо 
хуфия фаолият кўрсатишга ўтганди. Қисқаси, мамла­
катдаги содир бўлаётган қарама-қаршиликлар гирдо- 
бида аросатда қолган баъзи фуқаролар, аслида ҳатто 
хиндга хам, мусулмонга ҳам мансуб бўлмаган секта- 
ларни ихтиёр этган эдилар. Айтайлик, таркибида хинд- 
лар билан бирга мусулмонлар ҳам қатнашган «зуи- 
нардар»  ёки фақат ҳиндлардан ташкил топган, баъзи 
ўз ташвиқоти билан ҳиндупарастлик маънавиятига терс 
«ибаҳати» каби жамоалар.

Энди, Ҳиндистонда шиа мазҳаби ташвиқотининг 
кучайиши тарихига келсак, бу ташвиқот Эронда сафа- 
вийлар сулоласининг хукмронлиги ўрнатилиши билан 
бевосита боғлиқ ҳолда кечди. Деҳлий султонлигида 
шиалар фаолиятига муносабат ижобий эмасди. Хусу- 
сан, Феруз-шоҳ шиа мазҳабини тарғиб қилувчиларни 
жазолаб, китобларини ўтга ташлатди. Ш унда ҳам шиа- 
ликка қарши кўрилган чоралар, унинг ҳинд мусулмон- 
лари, айниқса, нуфузли доиралари орасидаги таъси- 
рини тугал йўқ қилолмади. Феодал гуруҳларда сун- 
ний ва шиалар ўртасидаги кураш кўринишида узоқ 
давом этган рақобат охири султонликни инқирозга 
олиб келди. Ва Бижопур, Голконда хамда Аҳмаднагар 
каби султонликнинг парчаланган сарҳадларида шиа су- 
лолалари ҳукмронлик қилди.

Хуллас, мамлакатдаги хукмрон қатлам ва авом ўр- 
тасидаги сиёсий, ижтимоий ва маънавий зиддиятлар- 
дан ташқари, ҳиндуизм ва ислом эътиқодларининг ўз 
ички -  фирқаланиш ёки тарафкашлик муаммоларини

англаб етиш ва улардан тегишли хулосага кслиш оддий 
халқ учун ниҳоятда мушкул ва мураккаб масала эди.

Бир тарафдан, ҳиндларнинг кўз олдида азалдан ота- 
боболари сиғиниб, ардоқлаб келган ибодат масканла- 
ридаги муқаддас маъбуд ва маъбудалар мусулмонлар 
қиличидан олий табақа браҳманни ҳам, энг паст таба­
ка вакили шудрами ва ҳаттоки, ўзларини ҳам ҳимоя қи- 
лишга ожиз эдилар. «М авжуд шароитда бутпарастлар 
ноилож, кучсиз ва ҳалокатли аҳволда бўлиб, истило- 
чилар кучли, омадли ва художўйдек кўринардилар. 
Тангрининг мусулмонларга бу ишларида ёр бўлаётган- 
лигини кўрган ҳиндларнинг бутларга бўлган ишонч- 
эътиқоди борган сари йўқолиб борарди» (169 36 ). Иккин­
чи тарафдан эса, янги дин тартиб-такозоларидан дар- 
газаб дин пешволари ва уларнинг атрофидаги аксарият 
ҳиндлар орасида борган сари норозилик руҳияти авж 
оларди.

Гарчи икки ўртадаги зиддиятлар қамрови кенгайиб 
бораётган бўлса ҳам, кейинги тарихий жараён кўрсат- 
ганидек, эртами-кечми, ахир бир кун оддий ҳинд деҳ- 
кони ёки хунарманди назаридаги «чигал муаммолар» 
ўз ечимини топиши керак эди. Сабаби, «М усулмонлар 
ҳиндлар орасида яшаганлиги учун ерлик ахоли билан 
доим мухолифатда бўлишлари мумкин эмасди ва шу­
нинг учун ҳам ўзаро алоқалар ҳамкорлик тусини ола 
бошлади. Истилодан кейинги хаяжонлар сўнгач, ҳинд 
ва мусулмонлар аста-секин муросага келиб ўрталарида 
қўшничилик муносабатлари пайдо бўлди»(199132б.).

Умуман, исломнинг хинд еридаги тарихига нисба­
тан фанда мавжуд турфа ёндашувлар ҳақида сўз юрит- 
ганда, уларнинг барини бир марказда бирлаштирувчи 
яна бир мухим нуқтани назардан қочирмаслик керак, 
яъни, суфизм феноменини. Ҳали араб савдогарлари- 
нинг Ҳиндистондаги ҳаёти ва фаолияти ибтидосидан 
то бобурийлар салтанати хукмронлигигача ўтган аср-

лар давомида Ҳиндистондаги турли миллат ва эъти- 
қоддаги авом халққа доим маънан яқин бўлган суфий- 
лар, бундай ишонч ва иззат-икромга, аввало, ўзлари- 
нинг барча учун ибратли комил инсоний фазилатлари 
туфайли муносиб бўлган эдилар. Ва ушбу муносиблик 
шарофати билан Ҳиндистондаги суфийлар ҳаёти ва 
фаолияти, ўйлаймизки, фанда «Ҳинд тасаввуфи» таъ­
рифи билан кайд этилишига ҳақли.

Балки кимдадир шундай бир табиий савол туғили- 
ши мумкин: «Нега энди Ҳинд тасаввуфи?». Савол ҳа- 
мон диншуносликда ўзининг аниқ илмий тасдигига эга 
бўлмагаиидек, расман инкор қам этилмайди. Бизнинг- 
ча, бу саволнинг жавоби. мантиқан, ҳинд мусулмон- 
чилигининг ўзига хос хусусиятларига бориб тақалади. 
Баъзи шу фикрга яқин тадқиқотларда ушбу масала 
ҳинд ва ерлик мусулмонларнинг фақат ўзигагина хос 
маданий-ижтимоий муштараклик асносида хулосалан- 
ган ( 51 :2156 . )

Агар мазкур саволга бевосита ҳиндистонлик олим- 
лар таҳлилидан жавоб изласак, янги дин шароитида 
ҳам маҳаллий анъаналарнинг устуворлиги қиид му- 
сулмончилиги мафкурасига сингиб улгурганлигини се- 
замиз:

«Исломни кабул қилган аҳолининг кўпчилик қис- 
ми учун галати бир ҳолат вужудга келганди. Собиқ 
эътиқоднинг ботиний таъсирига қарши ўлароқ қадим- 
дан бор удум ва урф-одатлардан дарҳол кечиш енгил 
эмасди. Мисол учун, хос кийимда чироқлар ёқиб ибо- 
датхоналарга бориш ёки «тиртҳя/пра» -  муқаддас мас- 
канларни зиёрат қилиш ҳиндуизмдаги вожиб амаллар- 
дан эди. Уламолар тушунчасида бундай амаллар «янги 
дин»га мое тушмасди. Мана шундай мушкул муҳитда 
ҳинд мусулмонлари жонига суфийлар оро кирди. Ибо­
дат вақтида кийиладиган хос либос -« janeo»  шароитга 
мослаштирилди ва уларга икки хил ранг бериб шундай

номланди: «қалава ёки калава». Худди шунингдек, 
шам ёқиш жойи ҳам ўзгартирилди, аммо май килинма- 
ди -  ибодатхона ўрнини масжид эгаллади.

Авомдан чиққан янги мусулмонлар илгариги ўз дин- 
лари асосини яхши билмаганларидек, янгисини ҳам ҳа- 
ли уқиб олмаган эдилар. Ҳолбуки, шу аҳволда ҳам улар 
аста-секин ўзларини мусулмон санай бошладилар, би­
рок, мусулмончилик собиқ эътикод таъсири кўриии- 
шида эди -  «ҳиндистоний ранг»да.

Янги динга ўтиш жараён и нинг бошлангич погона- 
ларига хос бўлган шакл ва мазмундаги «ўзгариш ва ўз- 
лашув»лар, хинд ё мусулмон учун инсоний мехр-му- 
хаббат маъносидаги туб хаётий масалаларда бири ик- 
кинчисига зид келмади. Бу ўринда Ҳиндистонда жуда 
кўплаб диллардан тилларга ўтган, яъни Деҳлий музо- 
фотидаги Панипатда рўй берган воқеа сингари ўнлаб 
тарихий мисолларни келтириш мумкин:

«Айтишларича, бир мусулмон му л л ас и ҳиндларнинг 
махалласига кўчиб келади. У хал и тўла-тўкис ўз кўч- 
кўронини янги уйига келтириб улгурмай, хотинини 
тўлгоқ тутади. Мулла нима қилишни билмай тургани- 
да, бир қўшни браҳман оиласидан келинчак чиқиб аёлli­
ra ёрдам беради. Аммо кўзи ёриган аёл тўсатдан вафот 
этади. Ш унда ўз эмизукли қизчаси бўлган бойвучча 
брахман келин мусулмон чақалоғига сут бериб, кейин 
уни ўз тарбиясига олади. Ҳинд брахмани оиласида 
тарбия топиб улғайган мусулмон фарзанди машҳур су­
фий хазрат Гхаус Али Ш ох Қаландан Панипатий эди.

М усулмон боласига тарбия берган браҳман оиласи­
да ўғил бўлмаган. Ш унинг учун асранди ўғил ўз брах­
ман ота-онаси дунёдан кўз юмганида, хиндларнинг уду- 
мига мувофиқ, уларнинг жасадини ўтда ёндириб, бар­
ча дафн маросимларини мукаммал адо этган. Ҳинд су- 
фийлари учун бундай у ёки бу эътиқод удумларини 
ўрнига қўйиб инсонга иззат-икром кўрсатиш одатдаги

масъуллик булган»(]88:746). Худди шу рухдаги иккинчи 
бир мисол «Бҳактий адабиёти»даги «хинд-мусулмон бир- 
лиги» таргиботининг яловбардори Кабирдаснинг тар- 
жимаи ҳолига оид. Ш оирнинг ҳаёти ҳам, ижоди ҳам 
икки диний эътиқод ўртасидаги инсонпарварлик туй- 
ғуларининг тантанаси рамзида ҳали-ҳамон ҳиндистон- 
ликлар тилида.

Ш убҳа йўқки, мазкур ривоятларга асос бўлган ўн- 
лаб ҳаққоний воқеалар юқоридаги «ҳинд тасаввуфи»- 
га тааллуқли қонуний саволнинг мантиқий жавоби!

Тарихан ҳинд тасаввуфи тахминан VIII асрда араб 
савдогарлари билан бирга келган суфийлар ташрифи 
билан бошланган бўлса-да, лекин уларнинг бу диёрда 
қўним топганликлари санаси ва улар кимлардан ибо- 
рат эканлиги қўлимиз остидаги манбаларда турлича 
баён этилган. Ш унинг учун шароитдан келиб чиққан 
ҳолда, мавзу хулосасини Абулфазл Алломийнинг «Ойшш 
Акбарий»  асаридаги маълумотдан бошлаймиз.

М уаллиф зикрича, Ҳиндистонда йирик сулуклардан 
жами ўн тўртта бўлиб, уларнинг ичида халқ назарига 
тушиб кенг тарқалганлари олтита бўлган: чиштия, суҳ- 
равардия, қодирия, шаттария, фирдавсия ва кейинча­
лик нақшбандия. Вахоланки, баъзи нашрларда Мултон- 
дан то Лакҳнаугача ва Панипатдан то Деогиргача яна 
бир неча катта-кичик сулуклар бўлганлиги ёзилган.

Абулфазл асаридаги маълумотга қўшимча қилиб яна 
шуни айтиш мумкинки, Ш аҳобиддин Оламаронинг 
«Масолик ул-абсар» китобидаги қайдга кўра, XVI аср­
да Деҳлий ва унинг музофотида икки мингга1 яқин хо- 
нақоҳлар фаолият кўрсатган (194 216). Ш унга қарамай, 
тасаввуфнинг Ҳиндистонга кириб келиши ҳақида тад- 
қиқотчи олимлар ҳали ҳам бир умумий тўхтамга кел- 
ганларича йўқ. Ва хозирча, диншуносликда мавзу юза-

1 Мазкур ракам ғарбдаги нашрлар маълумоти билан фаркланиши 
мумкин.

сидан қуйидаги уч даврга таалуқли талқинлар мавжуд, 
яъни:

1 .Арабларнинг илк «Ҳиндистон юриши» даври.
2.XIII асрдан суфийларнинг жанубга -  Ҳиндистон 

ва Ғарбга, яъни Кичик Осиёга миграцияси даври.
3.Тасаввуфнинг ҳинд адабиётига кучли таъсир кўр- 

сатган XIII-XIV асрлар оралиги даври (107:1376.).
Аммо сўнгги манбалар таъкиди бўйича, «Ҳиндис- 

тонда тасаввуфнинг биринчи таргиботчиси Ш айх Ис- 
моил Бухорий ва «Кашф ул-маҳж уб» асарининг му- 
аллифи Дата Ганж Баҳшлар бўлиб, дастлаб ўз фаоли- 
ятини бошлаган биринчи жамоа эса, Ажмирдаги Чиш­
тия сулуки эди». Ш унингдек, нақшбандия, қодирия, 
суҳравардия, шаттария ва фирдавсия сулуклари хам 
ҳинд диёрида, хусусан лўдийлар ва бобурийлар суло­
ласи салтанатида оддий авомдан то тахт соҳиблари си- 
расидаги уз солик ва муридлари адади билан машҳур 
бўлган. Бунда Искандар Лўдийнинг қодирия, Бобур­
нинг нақшбандия, Акбарнинг чиштия, Ж аҳонгирнинг 
нақшбандия тариқатига бўлган муносабатларини ино­
батга олишнинг ўзи кифоя.

Лўдийлар сулоласи билан инқирозга учраган Дех­
лий султонлиги давридаги диний, маънавий ва ижти­
моий хаётнинг ички ва ташқи воқеликларига назар 
ташласак, икки муҳим омилга дуч келамиз: уларнинг 
бири, марказдаги бебошликлар музофат ва узок ви- 
лоятлардаги аҳволни ҳам четлаб ўтмай, баъзи тобе но- 
ибликлар ўзларини мустақил дея эълон қилишга ўтди- 
лар; иккинчиси, XIV-XVI асрлардаги ўзаро хокимият 
учун курашларда Ҳинд ярим оролига янги бир оқим 
кириб келди -  европалик савдогарлар. Ва Марко Поло, 
Николо Канти, Барбосе хамда Афанасий Никитинлар- 
нинг ўз ватанига Ҳиндистон ҳақида келтирган хабару 
маълумотлари Европа тижорат ахдида кучли қизиқиш 
уйғотди. Ш у йўсинда хиндлар ўлкасига «аввал ер ва

кейин су в йўлидан келган хорижийлар»нинг савдо-со- 
тиқ асносидаги жўшқин «сиёсий-дипломатик фаолия­
ти» авж олди.

М ухтасар баён этилган шароитда агар «мўғуллар» 
-  бобурийлар ўз салтанати асосини барпо этишга ки- 
ришган бўлсалар, европаликлар -  португаллар ва бош- 
қалар ўз савдо монополияларини ўрнатишга тушди- 
лар. Бинобарин, хар икки томон охир-оқибатда Ҳин-
Д И С ТО Н Н И  «Я Н Г И  а с р » Г а  О Л И б  КИ рД И (187:322,336б )

Бобур Ҳиндистопда
(1526-1530Й.)

Гарихий мавзуларни ёритишда ҳамон ўз илмий қий- 
матини йўқотмаган шундай бир ихтиро борки, у -  ҳа- 
қиқат олдида воқеликни яширмай ва бўямай баён этиш 
борасида беш юз йил муқаддам истифода этилган «Бо- 
бурнома» муаллифининг услуби:

« Чун бу тарихда аидоқ илтизом қилил ибтуркам, 
ҳар сўзиинг рост ини битилгай ва ҳар ииш ииг баён и 
воқиъипи тахрир этилгай»(2У.2 0 \а)

Шу боис «Унинг асарларида инсон ва табиат гўзал- 
лигининг муҳиби, энг яхши ахлоқий фазилатларни қадр- 
ловчи, рўй берган тарихий воқеаларни аниқ акс этти- 
рувчи, зулм ва риёкорликни қораловчи, тарихий шахс-

лар фаолияти ни холис мушоҳада қилиб, олимлар ва 
шоирлар ижодини замоннинг илғор анъаналари нуқтаи 
назаридан баҳолай олган аллома ва дониш манд сий- 
моси китобхон кўз ўнгида намоён булади»(12318б.). Би­
нобарин, биз ҳам «Буюк бобурийлар тарихи» мавзуини 
яхлит илмий муомалага киритишда имкон қадар айни 
бобурона баён тамойилига амал қилишга интилдик.

Ҳинд сарзаминида Заҳириддин Мухаммад Бобур асос 
солган марказлашган давлатнинг тарихи ҳақида сўз 
юритганда, мавзуни тарихан «Ҳинд юриши»га замин 
яратган куйидаги уч омил зикридан бошлашни фарз, деб 
билдик:

Бири, бу -  темурийлар инқирозидан кейин юзага 
келган сиёсий, ижтимоий ва иқтисодий беқарорлик ша- 
роитидаги феодал тарқоқлиги асоратлари.

Иккинчиси, бу -  темурийзодаларниг собиқ салтанат 
худудида ўз давлатларини барпо этиш мақсадидаги хат- 
ти-ҳаракатлари.

Учинчиси, бу -  ниҳоят, Ҳиндистонда «қотиб қол- 
ган диний ақидалар ва турмуш асосини ташкил қилган 
ўзгармас ижтимоий тартибнинг тараққиёт жараёнини 
тўхтатиб қўйганлиги»(31:272-2736.)

Маълумки, Бобурнинг Ҳиндистонни тасарруф эти- 
шидан муқаддам унинг турт бор ҳинд вилоятларига қил- 
ган хужумлари аксарият тадқиқотларда негадир худди 
«Рано Санго тахмин қилган»идек, гўё фақат моддий 
манфаатлар мақсади руҳида эътироф этилган:

1.1519 йили Бажур ва Бехра вилоятларининг бўйсун- 
дирилиши.
2.1519 йилнинг ўзида яна Пешаворгача кириб бори- 
лиши.
3.1520 йили Панжобдаги қалъаларни бўйсундири- 
лиши.
4.1524 йили Лаҳоргача бўлган худудни эгаллани- 
ши.

Ҳолбуки, «Ҳиндга тўрт маротаба черик тортилиши», 
моддий манфаатлардан ташқари -  балки аввалдан ре- 
жалаштирилган юриш учун маҳаллий вазият ва ҳарбий 
жиқатдан зарур бўлган маълумотлар тўплашга хизмат 
қилган бўлиши мумкин. Чунки «Бобурнома»да берил- 
ган ўша вақтдаги мавжуд ҳинд давлатлари сони ва тав- 
сифи гарчи расман «Ҳиндистон фатҳи тарихи» баё- 
нидан бошланган бўлса-да, лекин улар ҳақидаги те­
гишли хабарлар фотиҳга анча илгаридан маълум бўлган 
кўринади:

«Бу тарихдаким, мен Ҳиндустонни фатҳ қилдим, 
беш мусулмон подш оҳ ва икки кофир Ҳиндуст онда  
салт анат  қилурлар эди...

«Бнр афгонлар эдиким, Д еҳли пойтахти аларда 
эди... ”

«Иккинчи, Гуж аратга Султон М узаффар эди..».
«Учинчи, Д еканда Баҳ.ианийлар эди...»
«Тўртинчи, М олва вилояпшдиким, Мандав ҳам дер- 

лар, Султон Max^tyd эди...»
«Бешинчи, Бангала вилоятида Н усрат ш оҳ эди...»
Улуқ ва муът абар ва мусулмон ва қалин черик- 

ли к  ва бисёр вилоятлиқ бу беш подш оҳ эдиким, маз- 
кур бўлдип(23:1966.)

Ёки бўлғуси рақиби Иброҳим Лўдийнинг ҳарбий куч- 
лари ва иқтисодий имкониятлари тўғрисидаги маълу­
мотлар мажмуини олайлик:

“Ғанимнинг ҳозир черикини б и рл ак  ченарлар эди. 
Узининг ва умаросининг минг-икки мингт а ёвуқ фи- 
ли бор дерлар эди. Икки отасидан қолган хазина худ 
нақд илигида эди ...'\2У2Ш )

Ва ҳаттоки, Иброҳим Лўдийнинг таъб-табиатига те­
гишли баъзи шахсий мулоҳазалар:

«Ҳиндистонда бир расм е бордурким, мундоқ иш 
т уш ганларда ярмоқ бериб мийод била навкар ту- 
тарлар. Бу элни «бадҳандий» дерлар. А гар мундоқ

хаёл қилса эди, бир лак, икки лак  ҳам навкар тута 
олур эди. Тенгри таоло рост  кел турд и, не йигитини 
рози  қила олди, не хазинасини улаш а олди. Қандин  
йигитини рози  қила олурким, табиатига имсоқ куп 
голиб эди...»

«Бобурнома»дан эътиборга ҳавола қилинган қисқа 
иқтибослардан шундай хулосага келиш мумкинки, уларда 
акс этган аниқ ва шунингдек, тахминий хабарлар асар 
муаллифининг хинд ерига қўйган биринчи қадамидан 
то унинг тўла тасарруфига кадар маълум мақсад ва ре- 
жасига асос сифатида йигилганга ўхшайди. Зотан, ба- 
лоғат ёшидан давлатчилик масъулиятига дахлдор бўл- 
ган подшоҳ ва қолаверса, етук олим ҳамда ижодкор- 
нинг «Ҳинд юриши» борасида Тангрига таваккал қи- 
лишдан илгари барча ўз ақл-заковати ва имконини иш­
га солганлиги табиий. Бу хулосанинг қанчалик ҳақи- 
қатга яқинлигини, тасарруф режасининг қуйида кейин- 
роқ қайд қилинажак маънавий жабҳаси таҳлилида ҳам 
кўриш мумкин.

Лекин ҳозир навбат мазкур юришнинг ҳинд ва хо- 
рижий нашрлардаги хулосаларига.

М асалан, ҳинд тарихчиси Л.П. Ш арма наздида «Шай- 
бонийлар ва эронийлар ўзаро урушда бир-бирларини 
енга олмаганидан сўнг, уларнинг қеч бири Бобурнинг 
Кобулдаги давлатини безовта қила оладиган вазиятда 
эмасди лар. Ш унинг учун ҳам Бобур бемалол Ҳиндис- 
тонни эгаллаш ишлари билан шуғулланиш имконияти- 
га эга бўлган эди»(Ю8:9б.)

Инглиз шарқшуноси Денисон Росс эса, Бобурда Ҳин- 
дистонни забт этиш орзуси, унинг Кобулдаги янги дав­
лати ишларини тартибга солиш вақтида йиллик солиқ- 
ни йиғишдаги муваффақиятсиз уринишларидан кейин 
тугилган, деб ҳисоблайди. Ваҳоланки, «тарихий ман­
баларда Бобур даврига тааллуқли Афгонистоннинг ич­
ки ҳолати ҳақида маълумотлар ниҳоятда чекланган бў-

либ, «Бобурнома»дан ташқари, ҳукмдорнинг афғон қа- 
билаларига нисбатан юритган ички сиёсати ва ҳоказо- 
ларни етарли даражада очиб берувчи бирорта жиддий 
маълумот йўқ. Бобурнинг ўзи берган гувоҳликлари эса 
бор-йўги 910 (1504-1505) ва 914 (1508-1509) йилларга
Т С Г И Ш Л И » , ХОЛОС(9:10-116 ).

С.Лень-Пуль5 эса, Бобурнинг Ҳиндистонга юришини 
узоқ йиллар кўзланган орзунинг натижаси эканлигида 
кўради, яъни:

«У кўп йиллар давомида Ҳиндистонга юриш қилиш- 
ни ўйлаган ва фақат 1526 йилга келиб, Лоҳурни қўли 
остидаги турклари билан Панжоб орқали ишгол қи- 
Л И Ш Г З  Қ З р О р  Қ И Л Г З Н ...»(52:2726)

Агар Уильям Эрскин Бобурнинг «Ҳинд юриши»ни 
бобокалони Темурнинг Ҳиндистонга қилган сафари 
ҳақида эшитган-билганларининг оқибати дея, тахмин 
қилган бўлса:

«Эҳтимол, ёш шаҳзоданинг чекка бир қишлокдаги 
кекса кампирдан ҳинд мўъжизалари ҳақидаги эшитган 
ҳикоялари, унинг алангаланган қалбида ўша узоқ ўлка- 
га саёҳат қилиш ҳавасини уйғотгандир...» (97 286 )

Рус муаррихи К.А.Антонова хулосасига биноан, «Бо­
бур бу юришдан я на Кобу л га қайтгудек бўлса, унча 
катта бўлмаган ҳудуднинг кичик бир ҳокими бўлиб 
қолишини яхши биларди. Шу сабабдан у ўзи барпо 
этишни истаган қудратли давлати учун асосий марказ 
вазифасини Ҳиндистон ўташи керак эди»(12:37б ).

Ёки, инглиз ёзувчиси Ҳаролд Ламб фикрича: «Бо­
бур ёши қирқ иккига кирганлигига қарамай, ўттиз йил­
лик муттасил кураш ва саргардонликдан кейин ҳам 
ақалли бирорта ўз асосий қўним ерига эга бўла олма- 
ганди. Лекин у ҳали ҳам шижоат ва етарли куч-қув- 
ватга эга эканлиги учун унга Кобулнинг «путури кет-

5 Айрим нашрларла Лейн-Пуул, деб ёзилган.



ган девори» билан чекланган сарҳадлари тор кўринар- 
Д И .. .»(172:2376).

Узбек олимаси акад. С.Азимжонова ниҳоят ушбу ма- 
саланинг ечимини бевосита Бобурнинг ўз сўзларидан 
излаб ва изоҳлаб, бу борада ортиқча исбот талаб қил- 
майдиган йўлни танлаган:

«Бу сўзлар орага туштиким, узбек  ва Ш аибочий- 
хондек ёт эл ва қари душман ж ами Темурбек авло- 
дипинг илкидаги внлоятқа мут асарриф бўлднлар. 
Турк ва чигатойдип ҳар гўш а ва каж рда ҳам  ком  қо- 
либ эрдилар, баъзи рагбат  била, баъзи қаҳр ила уз-  
бакка пайваст  бўлдилар. Бир мен К обулда қолиб  
эдим. Д уш м ан бисёр қавий, биз куп заиф, не масла- 
ҳат  қилмоққа эҳтимол, не муқовамат  қилмоққа ма- 
жол. М унча қувват ва кудрат. Ўзимизга бир ер фик- 
рини қилгулукдур ва бу миқдор фурж а ва фурсатга  
қандаи душмандин иирокроқ а йрил гулу ктур, ё  Ба- 
дахш он ж ониби, ё  Ҳиндуспюн сори азим қилмоқ ке­
рак...

М ен ва баъзи ички бек tap Ҳиндуст он тарифа бор- 
моқни пшржиҳ қилиб, Лагмопга мутаиажжуҳ бўлдук».

Яъни, юқорида «Бобурнома»дан келтирилган парча 
Бобурни Ҳиндистон юриш и га ундаган сабабларни қан- 
чалик ойдинлаштирса, унинг сафар вақтини аниқлаш 
борасидаги шахсий режаларини хам шунчалик ёритиб 
бера олади»(9:1076.).

Таҳлилларда кўрганимиздек, Бобурнинг «Ҳинд юри­
ши» аллақачон дунёнинг купгина олимлари томони­
дан турли сабаблар асосида шарҳланиб бўлган. Лекин 
шундай бўлса-да, бугунги кун да ўтмиш тарих ҳақиқат- 
лари «кемтик ерлари»ни мустакиллик ва миллий мен­
талитет руҳида асл манбалардан қайта тиклаш , ҳамон 
фанимиз учун долзарб мавзу. Худди шу нуқтаи назар­
дан Бобурнинг илк давлатчилик фаолиятидаи то унинг

етуклик давригача кўрган-кечирган сир-синоатларини 
фанда тула-тукис ўрганилган, дейиш қийин.

Шу хусусда биргина мисол. М асалан, илк манбалар 
сирасидан бўлган Гулбаданбегимнинг хотирасида қол- 
ган маълумотга кура, Бобурни «Ҳинд сари чорлаган 
орзу-ҳавасининг амалга ошишида дастлаб унинг на ўз 
укалари ва на сарой аҳли орасида қўллаб-қувватлаган 
суянчи бўлган. Аммо бу муаммони ҳал қилишда, асо­
сан, бўлғуси «Ҳинд тахти ҳукмдори»нинг интуитив ва 
интеллектуал феномени ўз ролини ўйнаган, десак хато 
бўлмас. Зеро:

«(Ҳазрат нииг-Н .Н ) доим Ҳиндистоппи кулга ки­
рит иш  \аваслари бор эди. Амирларпипг сустлиги- 
дап ва биродарларининг иоаҳиллигидаи бу орзуга эри- 
ша олмаган эдилар. Охирги вақтда ака-укалари ке- 
т иб қолишгач, амирларпипг ичида ҳам подш оҳнинг 
бу мацсадларига хилоф суз айта оладиган ҳеч ким  
қолмагач, тўққиз юз йигирма бешинчи йили подшоҳ
икки-уч март а ж анг қилиб, Буж урни эгалладилар»
(34:346.)

Ш у билан бирга, назаримизда, Бобурнинг Ҳиндис- 
тон юриши учун руҳан қулай вазият яратган яна қа- 
тор муҳим сабаблар бор эдики, улар қуйидагилардан 
иборат:

1 .Бир тарафдан, Давлатхон ва Оламхон Лўдий каби 
сўнгги йилларда имтиёзларидан маҳрум этилган амир- 
лар Кобул ҳокими Бобур билан алоқа ўрнатиб, уни 
Иброҳимшоҳга қарши кураш га даъват этсалар(14 966), ик­
кинчи тарафдан, ҳинд рожаси «Рано Санго кофир агар­
чи биз Кобулда эканда элчи келиб эдиким, подш оҳ  
(Бобур-Н .Н .) у л  тарафдин Деҳли навоҳисига келса­
лар, мен бу соридин Огра уст ига юриймен» деган так- 
лифлар билан подшоҳни Ҳиндистонга қўшин тортиб 
келишга довларди Боисики, Ш имолий Ҳиндистонда 
ҳукмрон бўлиш йўлида кураш олиб бораётган Рано Сан­
го Бобур билан иттифоқ тузгач, «у Деҳлига бостириб

кириб, катта бойлик олгач ортига қайтади» деган хаёлда 
эди.

2.Бобурнинг Ҳинд истон юриши ху су с ида юқорида 
келтирилган хулосалардан кўрдикки, С.Лень-Пульдан 
бўлак муаррихларнинг аксарияти мазкур тарихий во- 
қеани 1526 йил бўсағаси ва мобайнида юзага келган 
вазият ҳамда у билан боғлиқ Бобур хотиралари асоси­
да шарҳлаб фикр билдирган. Аммо бу юришнинг сиё­
сий, ижтимоий ва муайян иқтисодий сабаблари неги- 
зида хукмдор Бобур учун, бир қарашда, кўз илгамас 
«фарз туйгуси»дек маънавий пойдевор хам бор эди. 
Сабаб, қарийб 28 давлатни тасарруфига олиб, бую к бир 
салтанатга асос солган темурийлар хонадонининг нае­
ли наздида «Темурбек авлодининг илкидаги вилоят­
лар» сирасига «Ҳинд» ҳам кирарди.

3.Ва ниҳоят, ўша давр қонунчилигида диний жихат­
дан «мерос» тушунчасининг устуворлик хусусияти эга­
лик туйгусини маънавий рагбат билан хам кафолатлар 
эди. Бизнингча, худди мана шу нуқтада Бобур фикри 
-  олдин тождор ва кейин шоир сифатида бир-бирига 
қарама-қарши икки қутбга ажралади. Дастлаб тождор 
Бобур шундай деб ёзган:

« Чун ҳамиш а Ҳиндустон олмоқ хопш рда эди, бу 
бир неча вилоятларким, Бехра ва Хуш об ва Чаноб ва 
Чанут бўлгай, неча маҳал т урк тасарруфида эди, 
буларни худ мулкимиэдек тасаввур қилур эдук. Зур 
била ё сулх, била узимиэнинг мутасарриф бўлуримиз- 
га мут аяққин эдук».

Лекин кейинчалик шоир Бобур ўзининг «мерос» қол- 
ган мулкига келишини қуйидагича бахолаган:

Толиъ йўқки ж онимга балолиг бўлди,
Ҳ ар ишники айладим хат олиг бўлди.
Ўз ерни куйиб Ҳинд сори юзландим,
Ё  раб, нетайин, не юз қаролиг бўлди.

Бобур 1526 йилнинг ноябр ойида Кобулдан бошлан­
ган Ҳиндистон юришида олдин Панжоб ҳокими Дав­
латхон билан тўқнашди. Бу урушда маглуб бўлган ҳо- 
ким ўзини вассал деб тан олгач, Бобур Деҳлий музо- 
фотидаги Панипатга яқин майдонда сон жиҳатдан нис­
батан жуда кичик -  тахминан ўн икки минг кишилик 
қўшин билан Иброҳимшоҳнинг юз минг аскар ва жан­
гари филлардан тузилган қўшинига қарши жангга чиқ- 
ди. Жангда қатнашган Бобур ва Иброҳим қўшинлари- 
нинг сони тўгрисидаги илмий нашрларда зикр этилган 
рақамларда баъзи фарқланишлар кўзга ташланади, ма­
салан:

1 .У.Рашбурк ҳисобида Бобур қўшинининг умумий 
сони 8 минг ас кардан ошмаган.

2.А.Л.Ш риваставнинг ёзишича, Бобур Панипатда 25 
минг аскар билан жангга кирган.

3 .Л.П.Ш арма маълумотича, Иброҳим қўшинининг со­
ни 100 минг эмас, 40 минг бўлган.

4.Гулбаданбегим хотираси бўйича эса:

«Султон Иброҳим юз саксон м инг от лиқ аскар в а 
бир м инг беш юзга яқин ҳарбий филга эга эди. Под- 
ш оҳ ҳазрат ларининг аскарлари савдогарлар ва яхши- 
вмон билан кўш ганда ў н  икки м инг кишидангина ибо­
рат  бўлиб, булар ичида ж ангга қатнаш а оладигани  
фақат олти-етти минг киши...».

Ваҳоланки, Бобурнинг ўзи берган маълумот, хори- 
жий манбалардаги рақамлардан буткул ўзгача:

«Аввал навбатким, Бҳирага келдук, м инг беш  юз, 
ниҳояти икки минг киши бўлгаи эдук. Бешинчи нав­
батким келиб, Султон Иброҳимни босиб, Ҳиндус- 
тон мамоликини фатҳ қилдим, ҳеч қачон Хиндус­
тан юруш ида мунча черик била келилмайдур эди.

Н авкар ва совдар ва чокар ж амиъ черик била бўлгон- 
лар ўп  икки м инг киши қала.ига келди».

Панипатдаги жанг тарихига дойр тадқиқотларда на- 
инки фақат қўшинлар сони, балки икки тараф ўртаси- 
даги фатҳ ва мағлубият сабаблари бўйича ҳам турлича 
ёндашувлар мавжуд. Баъзи муаррихлар Бобур эришган 
ғалабани асосан унинг қўллаган ҳарбий усуллари му- 
ваффақиятида кўрадилар. Ва шундай тадқиқотлар ҳам 
борки, уларда муаллифлар жангдаги ҳал қилувчи рол- 
ни фотиҳ Бобурга хос ҳар уч жиҳат -  ақлий, жисмо- 
ний баркамоллик ҳамда ҳарбий иқтидорнинг мушта- 
раклиги асосида талқин этганлар. Ш улардан бири бўл- 
ган ҳиндистонлик олим Л.П. Ш арма олдин Бобур шах- 
сияти, сўнг унинг ҳарбий иқтидорига тааллуқли ва таъ- 
рифга муносиб томонларини шундай таъкидлаган:

«У жисмонан жуда бақувват бўлиб, ҳатто қалъа де- 
вори устида икки кишини қўлтиқлаб ўта оларди. Ҳин- 
дистонда дуч келган ҳар қандайин дарёдан сузиб ўтар 
ва саксон милча масофани дам олмай бир кунда босиб 
ўтар эди. У шайбонийлардан урушнинг «тўлғама»6 усу- 
лини, мўғуллардан эса пистирма қўйишни ўрганди. Аф- 
ғонлардан порохли милтиқ ишлатишни эгаллаган бўл- 
са, эронийлардан тўпни ишлатишни ва турклардан су- 
ворийлар сафидан унумли фойдаланишни ўзлаштир- 
Д И » (  108:10-216).

Яна, Бобурнинг «Ҳинд»ни олишидаги саркардалик 
салоҳияти ва шунингдек, инсон сифатидаги имон-эъти- 
қодига доир Ҳасанхожа Нисорийнинг «М узаккири аҳ- 
боб» тазкирасидаги маълумотлар ҳам шуниси билан 
эътиборлики, уларда ўша даврда юз берган мазкур во- 
қелик нафаси ҳамда унинг қаҳрамони хусусида шакл- 
ланган хулосалар руҳияти яққол сезилиб туради:

«(У -Н .Н .) Чигатой султоиларипипг эиг сараси  
ва зўр шиж оатлиси эди. Ш амш ир зарби билан М о-

6 Рақиб жанг олдидан тўпга тутилган.

вароупнаҳр мамлакатларига эга бўлиб, ун и  сақпаб  
қолиш да кўп саъй-ҳаракатлар ва ж онини аямасдан  
ж аҳду ж адаллар кўрсатди. М ардона тўқнашувлар 
қилди, аммо тақдир ўқига тадбир қалқони дош бера 
олмагач, бирор натиж а чиқара олмади. Байт:

On чи саъй аст, мап талабаш бинамудам,
Ип қадар ҳаст , ки тагйири қазо натавоп кард.

(Неки саъй-ҳаракат бўлса, барини қилдим,
Ва билдим, такдир битигин ўзгармаслигин.)

М улк қўлдап кетгач, табъ тўтиси ҳинд шакарис- 
топига майл билдириб, денгиз мавж ли эътиборини  
Ҳиндиспюп мам.т каппарш ш  эгаллаш га сарф қилиб, 
қоропгулик ўлкасш ш  куёш ёгдули қиличи муъласи  
пурлари билап чарогоп этиб, хумоюп толеъ туфай- 
ли  мухолиф лаш карт а шикает етказиб, феруз бахт  
билан ш оҳликпииг феруз тахтига ҳазрат  Деҳлийда  
комрон ўлтирди...

П одш оҳнинг нақшбандия олий хопадоиига иро- 
дат нисбати бор зди. Ю қори ш ои-ш авкатли бобоси  
ва салт апат  пиш опли отасининг ҳазрат  Хож а А ҳ- 
рорга иродати бўлгап. Бобур подш оҳ ҳам  бу улуглар  
хонадопига писбатан иззат-икромни соатма-соат  
ош ирар ва бироп дақиқа бу ишии капда қилиб, гаф- 
лат да қолмас эди. Барча дарвеш ларга лут ф эш иги-
ни очиб, ниёзмаидлик юмушипи баж о келтирарди»
( 1 1 6 :52- 5 3 6 ).

Ғолибнинг бирма-бир санаб ўтилган ижобий хис- 
латлари ичида яна бир ҳукмдор саркардалар учун кам- 
ёб жиҳати шу эдики, у ўз мулозиму навкарларига ғам- 
хўр, уларга нисбатан қўли очиқ, «Бобурнома» саҳифа- 
ларида акс этган иссиқ ва совуққа чидамлилик, сафар 
қийинчиликларида барча билан баробар азобларга дош 
беришда намуна кўрсатиши қўшин ичида мустаҳкам

интизомни таъминлашга асос бўлган. Агар Бобурнинг 
саргардонлик ва сафар йилларининг энг оғир ва ҳатто 
умидсиз дамларида хам уз атрофидаги мулозимлари ва 
қул остидаги аскарларига бўлган муносабати тамойи- 
лини мухтасар равишда бир форсий мақол мисолида 
мажозан ифодаласак, унинг учун «М арг бо ёрон сур 
аст» -«Ўлим ҳам дўстлар билан байрам» эди.

Инсон ва саркарда сифатидаги Бобурнинг фазилат 
ва иқтидорига яна шуни қўшимча қилиш мумкинки, у 
«қор тепиб йўл очиш» вақтида совуқ қотган аскарла- 
рини ўзининг шахсий жасорати билан нафақат руҳлан- 
тиришга, балки уларни сўзсиз қойил қолдиришга хам 
муваффақ бўлган эди. Яъни, Деҳлий университети про- 
фессори Фаруқий ўз расмий маърузасида қайд этган 
воқеага кўра, «Бобур атрофидаги совуқ қотган сарбоз- 
лари кўзи олдида йўл устидаги суви музлаган кўлга 
тушиб чўмилишга ахд қилган ва унинг устидан чиқ- 
қан».

Сираси, илмий ва бадиий адабиётлардан қарийб беш 
аср муқаддам бўлиб ўтган қонли жанг-жадалларни оз- 
ми-кўпми балки хаёлан тасаввур қилиш мумкиндир, 
аммо унинг барча азобу уқубати, заҳмату машаққатла- 
рини рухан ва жисмонан хис қилиш имконсиз бўлга- 
нидек, узоқ ўтмишда қолган қонли қирғинбарот уруш 
сахналарини жонли баёнлаб беришнинг хам хеч иложи 
йўқ. Ш унинг учун уларнинг чин тарихий жараёнини 
фақат ўз даври хужжати бўлган қўлёзма асарлар ёки 
солнома маълумотларидан англаш мумкин. Ва бу бо- 
рада мутлақо иккиланмай тасдиқлаш жоизки, «Бобур­
нома» ўз илмий, адабий ва воқеий қиймати билан ай- 
нан ана шундай тарихий манбалар сирасига киради. 
Башарти навбат Панипат майдони жанги таҳлилига 
етиб келган экан, бу жабҳада шубҳасиз энг ҳаққоний 
баён бевосита Бобурнинг қаламидан қолган жанг лав- 
халари:

«Офтоб бир найза буии чиқиб эдиким, уруш  анги- 
зи бўлди. Кун туш гача зарб уруш  эди. Кун туш бўла 
аъдо м аглуб ва макхур ва аҳиббо мубт аҳиж  ва мас- 
рур бўлдилар. Тенгри таоло фазл ва карами била мун- 
доқ душ вор шипи бизга осон қилди ва андоқ қалин  
черикни ярим кунда андоқ ер била яксон қилди. Беш- 
олт и м инг киши И броҳимнинг яқинида бир ерда-ўқ  
қат лга етибтурлар. Ўзга ҳар ерда ўлганларни бу 
маъракада ўн  беш-ўн олти минг тахмин қилур эдук. 
Сўнгра А грага келганда, Ҳиндустон эли такриридин  
андоқ маълум бўлдиким, қирқ-эллик минг киши бу маъ­
ракада ўлган экандур...

И броҳим ўрдусининг ичи била ўт уб, сароча ва уй -  
ларини сайр қилиб бир қора сув ёқасига туштук. 
H iL \tози  дигар борэдиким, Тоҳир Табарий халифа- 
нинг қайининиси Султан И броҳимнинг ўлугини қа- 
лин ўлуклар ичида таниб, бошини келтурди»

Ёдда бўлса, пировардида «Ҳинд юриши» мавзуида 
сўзимизни Бобурнинг Тангрига таваккалидан бошла- 
ган эдик. Ҳолбуки, бир қарашда, шарқ саркардалари 
учун одат бўлган «Тангрига таваккал» анъанасини Бо­
бур юриши борасида алоқида таъкидлашнинг ҳожати 
йўқдек. Ленин шундай бўлса-да, рақиб кучларнинг 
тенг эмаслигию, «мўгуллар» аксариятининг муқаддам 
дуч келмаган Ҳиндистон жангари филлари ва иқли- 
мини инобатга олганда, Бобурнинг таваккали келтир- 
ган фатҳ, сўзсиз, Тангрининг ўзи унинг тақдирига бит- 
ганлигидан дарак. Яъни, ўз ортидаги қўшинига нисба­
тан, таъриф жоиз бўлса, ақл бовар қилмас даражадаги 
ҳарбий куч -  «Султан Иброҳимдек қалин чериклик 
ва васеъ м улуклук подш оҳ била рўбарў»  бўлишликда- 
ги мардона шижоат илоқий марҳаматдан бўлак ran 
эмас! Ёки айни ҳақиқатни Бобур ифодаси-ла иқтибос 
қилганда:

«Таваккулимизга яраш а Тенгри т аоло ранж в а ма- 
шаққатимизни зойиъ қилмай, мундоқ зўр ганимни  
маглуб қилиб, Ҳиндуст ондек кенг мамлакат ни маф- 
т уҳ аилади. Бу давлатни ўзум изнинг зур ва кувва- 
тидин курмасмиз, балки Тенгрйиинг маҳзи лут ф  ва 
ш афқатидиндур ва бу саодатни ўзум изнинг саъй ва 
ҳиммат идин билмасбиз, балки Тенгрининг айни ка­
рам  ва ШЮЯтидиндур» (23 270а)

Иброҳим устидан қозонилган ғалаба ҳали ҳинд ери- 
да Бобур учун ўз ҳукмронлигининг тугал нуқтаси эмас- 
лиги бир йилга ҳам чўзилмади. Чунки Ҳиндистондаги 
энг йирик, кучли ва тажрибали Рано Санго билан қон- 
ли тўкнашув Панипатдаги суронли жангдан фарқли 
ўлароқ, қўшинда пайдо бўлган хавотир ва хиёнат кай- 
фияти билан хавфлироқ эди. Бу ҳолат хусусида «Бо- 
бурнома»даги хабарга кўра, бизнингча, «Ҳумоюннома» 
маълумоти шароитнинг қай даражада мураккаб экан- 
лигини аниқроқ ёритиб берган:

«Султон Иброҳим фатҳидан бир йил ўт гач, Рано 
Ҳиндистон томондан ҳисобсиз аскарлари билан 
пайдо бўлди. Ҳинд рож алари амирларининг рожалар- 
дан подш оҳ ҳазрапишрига мулозимит қилганлари- 
нинг ҳаммаси подшоҳдан бўйин товлаб Ранога бо- 
ри б  кўшилдилар... Ш у вақт мунаж ж им М уҳаммад  
Ш ариф аскарларга мурож аат қилиб, ш укур юлдузи  
бир-бири билан баробар турибди, бу вақтда ж анг 
қилмасинлар дедилар. Подиш оҳ аскарлари ўрт асида  
ҳайронлик найдо бўлди, кўн нарокандалик ва кўркув 
бошланиб, улар  умидсизликка т уш иб қолдилар. По- 
диш оҳ аскарларнинг бу аҳволини кўриб, чукур фикр 
қилдилар. Д уш м ан яқинлаш иб қолганида, у  киши- 
нинг муборак хот ирларига келган нарса шу бўлдики, 
ҳамма амирлар, хонлар ва султонлар, кат т а ва ки- 
чик; баланд ва nacm қочиб кетган киш илар ҳамда  
бўйин товлаганлардан бошқа ҳамма қолганлар бир

80



ж ойга йигилсинлар, деб буюрдилар. Ҳаммалари йи- 
гилиб келдилар. Подш оҳ уларга қараб:

«Ш уни эсингиздан чиқармангизки, ватанимиз ва 
шаҳри.низдан бизни неча ойлик йўл аж ршпиб т у­
рибди. Худо у  кундан асрасин, агар аскарларимиз бу 
ж ангда енгилса, Худо бизни ҳимоя қилсин, биз қа- 
ерларда қолиб кетамиз. Ш ахримиз қаерда, ват ани­
м из қаерда? Иш аж набиилар ва бегоналар кулига 
т уш иб қолади. Аҳвол шундай экан, икки йўлдан би- 
рин т аилаб олиш керак. Агар душ манни ўлдирсак, 
гози бўламиз, агар ўлдирилсак, шаҳид бўламиз. Ш у 
ҳар иккала тақдир ҳам бизникидир. Бизнинг улуг да- 
раж амиз ва олий мартабамиздир» дедилар».

(Бу гапларни) ҳамма бир огиздан қабул қилди. По- 
дишоҳ, «Худо хохдаса, то ж ону т анимизда охирги  
нафасимиз қолгунча уруш амиз, ж он фидоликда ва 
қон сочиш ликда ўзимизни аямаймиз, агар шу гапдан  
қайтсак, хот инимиз талоқ бўлсин» деб Қуръон билан 
қасам ичдилар»(34 3S-396 ).

Гулбаданбегим хотирномасида Рано Санго билан 
бўлғуси жангдан икки кун олдин Бобур ва унга ҳам- 
жиҳатлик билдириб тўрт юз йигит шароб ичишни таш- 
лаганлиги ҳамда тилла жом ва пиёлалар синдирилиб 
бева-бечораларга тарқатилганлиги маълум қилинган. 
Бундан ташқари, Бобур буйругига биноан бож, тамга, 
закот ва бошқа турли солиқлар, мажбуриятлар бекор 
қилингани айтилган. Умуман, «Ҳумоюннома» ва «Бо- 
бурнома»даги тарихий, ижтимоий-сиёсий ва маданий- 
маиший мавзулар ҳамда бошқа ҳаётий воқеалар баёни 
борасида баъзи фарқлар борлиги Г улбаданбегим кала- 
мига мансуб асарнинг қанчалик илмий аҳамияти му- 
ҳимлигини кўрсатади. Ва бу қўлёзмани ўзбек тилига 
таржима ҳамда илмий жиҳатдан илк дафъа таҳлил қил- 
ган акад. С.Азимжонова фикрича, «Ҳумоюннома» ўр- 
та асрларда М овароуннаҳр, Кобул улуси ва шимолий

Ҳиндистоннинг машҳур муаррихлари ёзиб қолдирган 
асарларидан ўзига хос нозик услуби, тарихий воқеа- 
лар баёнининг соддалиги ҳамда сермаънолиги билан 
ажралиб туради(34: зб)

М абодо ушбу юриш ва урушлар арафасида маҳал- 
лий ҳинд эътиқодидаги аҳолининг руҳияти ва кайфия- 
ти масаласига келгудек бўлсак, бу ҳақда америкалик 
муаррих Персивал Спиер мавжуд шароитда ҳукм сур- 
ган ҳолатни мухтасар равишда шундай изоҳлаган: 

«Ҳиндуизмда интеллектуал ва социал фаоллик бў- 
лишига қарамай, у ҳар икки жиҳатдан ҳам ўзига нис­
батан терс ғоялари, қадрияти ва тажрибасига эга ис- 
лом факторига мослашганлиги учун, ўша кезлари ҳинд 
жамияти бирор-бир катта кўламдаги реал хатти-ҳара- 
катлар олиб боришга тайёр эмасди»(Ш:21-23б)

М уаллиф хулосасидаги «Ҳиндларнинг катта кўлам- 
даги хатти-ҳаракатлар олиб боришга тайёр эмаслиги»- 
нинг асл сабабларидан бири, гарчи Ҳиндистонда Рано 
Санго сингари мусулмон юришларига қарши курашга 
тайёр кучлар ўз рақиблари билан беллашишга тайёр 
бўлсалар-да, аммо ҳинд ва мусулмонлар ўртасидаги му- 
холифатнинг бутун мамлакат қамровида қатьий тус оли- 
шига маънан монелик қилувчи шундай бир омил бор 
эдики, унинг таъсири ижтимоий жиҳатдан ҳинд жами- 
ятининг аксарияти ҳаётида муҳим ўрин тутарди. Яъни, 
асрлар оша ҳукмронлик қилган мусулмонларнинг қа- 
димдан табақа тизими хукм сурган Ҳиндистон ижти­
моий ҳаётида барчанинг баробар тенглигини кафолат- 
ловчи диний маънавияти афгор омманинг асосий қис- 
мини ташкил этувчи энг паст табақалар учун чин маъ- 
нода кутилмаган бахт эди.

Шу ва шу каби жамиятда ўзаро тенгликни мустаҳ- 
камлаш йўлидаги юқорида айтиб ўтилган суфиёна ин- 
тилишлар Деҳлий султонлиги давридаёқ багрикенглик 
руҳиятини касб этиб, бора-бора хинд ва мусулмонлар

ўртасидаги бегоналик пардасини кўтариб ташлашга 
муваффақ бўлганди. Бу жабҳада бутун ҳинд эли учун 
муқаддас ва муҳтарам саналувчи зотларидан бири Ни- 
зомиддин Авлиёнинг ҳаёти ва фаолияти, ўз давридан 
қатто то ҳозиргача ҳинд ва мусулмонлар ўртасидаги 
биродарлик туйғусининг энг нодир мисолидир десак, 
муболаға бўлмас!

Ўз илми ва ибратли ҳаёти билан «Султонул-авлиё» 
мақомига муяссар ҳазрат Низомиддин 91 ёшда вафот 
этиб, Ғиёспурда дафн қилинган. Авлиёнинг ўз яқин- 
лари билан суҳбат вақтида ёдга олишни яхши кўрган 
миллат ва унга беминнат хизмат хусусидаги панд-на- 
сиҳатлари ҳамон ys  ибратомуз ҳақиқати билан ҳин- 
дистонликлар дилида ва тилида. У зоти бобаракотнинг 
таъкидича: “Инсонда икки жиҳат бебаҳо ва бемисл: 

«Тасбиҳи миллаш  ва пшжриди хидмат »  -  
«М иллатга т асбиҳ айтиб, унииг хизматидан  

хормаслик».
Миллат, яъни Ҳиндистон шароитида ҳинд ва мусул- 

монлардан иборат фуқаро бирлигини таъминлашдек 
ҳукмдор учун шарафли масъулиятга хулу с и дилдан 
беминнат хизмат қилишда Бобур ҳам ўз зурриётларига 
арзигулик мерос қолдирди. Зеро, у ўз қукмдорлиги- 
нинг дастлабки кунларидан бошлаб давлат ишларини 
тартибга солиш мақсадида ички сиёсатдаги асосий йў- 
налишни -  узоқни кўзловчи фотиқ учун зарур бўлган 
ижтимоий-иқтисодий масалаларни бартараф қилишга 
қаратди. Бу хусусда у шунингдек, Иброҳимшоҳ даври- 
да «жабрланган» афғон саркардалари, қабила бошлиқ- 
лари ҳамда ўзига ҳайрихоҳлик билдирган ҳинд ва бош- 
қа киборларга катта инъом, мансаб-мартабалар бериш 
бадалига уларни давлат ишларига торта бошлади. Са- 
баби, унинг ёшликдан давлат ишларини юритиш соҳа- 
сидаги орттирган тажрибаси ва давлатчилик тарихи 
сабоқларидан олган билим ва саботлари мамлакат ич-

ки сиёсати стратегиясини тўғри белгилашда жуда кўл 
келди. Бобурнинг давлат арбоби ва зукко сиёсатчилар- 
га хос хусусиятлари, айниқса Шимолий Ҳиндистон ша- 
роитидаги энг нозик -  ҳиндларга нисбатан диний му- 
холифатдан воз кечиш каби муаммога тўғри ёндашиш- 
да ҳал қилувчи роль ўйнади.

Бу тадбирлар натижасида аста-секин вужудга кела- 
ётган сиёсий барқарорлик мамлакатда савдо ва хунар- 
мандчиликнинг изга тушиб, қишлоқ хўжалигининг тикла- 
нишига йўл берди. Ш аҳарларда ободончилик, таъмир- 
лаш, богу роглар барпо этиш ва экинзор ерларда суго- 
риш ишларининг йўлга қўйилиши, Самбҳал ҳамда Аг- 
рада масжиду мадрасаларнинг қурилиши Бобурнинг 
амалга оширган ижтимоий ва иқтисодий ислоҳотлари- 
нинг илк куртаклари эди.

Аҳолидан олинадиган солиқ хусусида бевосита Бо­
бур маъмурияти амалиётига келсак, бу тизим, айрим 
солномаларда сақланган хабарларга қараганда, муқад- 
дам жорий этилган асосда фаолият кўрсатган. Ва дав­
лат солиқ тизими синовидан ўтган хизматчилар кейин- 
чалик бориб умуман жогирдорлар хўжалик ишларига 
мутасадди этилган. Ер эгаларидан фарқли ўлароқ од- 
дий фуқаролар эса, асосан, ўзларидаги мавжуд имко- 
ниятлар бўйича солиққа тортилган.

Бобур деярли доим узоқ ва яқин шаҳар ҳамда вило- 
ятларига борганида, у ерларнинг табиати ва шароити- 
га мое ва зарур ишларга катта аҳамият берган. Бу тар- 
тибда амалга оширилган чора-табдирлар албатта би­
рор мутасадди орқали қайд этиб борилган бўлиши ке­
рак. Ш унинг учун ҳам улар вақти келиб «Бобурнома» 
саҳифаларида ёдга олинган:

«Доим хот ирга етар эдиким, Ҳиндуст оннинг бир 
ул уг айби будурким, оқар суви йўқтур. Ҳ ар ерда ўл-. 
т уруш луқ бўлса, чархлар ясаб, оқар сувлар қилиб, 
т архдиқ ва сиёқ ерлар ясаса бўлур. Аграга келгандин

бир печа кундии сўнг уш бу маслаҳат қа Ж уун суви- 
дин ўпгиб, бог ерларни мулоҳаза қилдук...

Ёки: “М ундоқ бесафо ва бесиёқ Ҳиндта тавр тар- 
роҳлиқлар ва сиёкдик богчалар пайдо бўлди. Ҳар гў- 
ш ада мақбул чаманлар, ҳар чамапда муваж ж аҳ гул 
ва пастараплар мурат т аб ва м у комм ал бўлди».

Бундан буён хам шу за й л да кўзланган барча режа- 
ларни поён и га етказиш учун салтанатдаги ички шаро- 
ит, аввало, узок вилоят ва қўшни давлатлар билан тинч- 
тотув яшашни тақозо қиларди. Ушбу долзарб сиёсий 
масаланинг туб мохиятини тушуниб етган Бобур, узоқ- 
яқиндаги дин пешволари ва давлат арбобларига совга- 
саломлар йўллади. Кечаги душманлари бўлган афгон- 
лар масаласида хам Бобур уз сиёсий стратегияси тамо- 
йилига сод и к қолди. Маглуб Дехлий султонининг ука- 
си М ухаммад Лўдий афгонларни яна бирлаштириш 
пайида бўлган бир вақтда, Бобур ўз истаги билан бўй- 
сунган афгон беклари ва бошқа саркардалардан ҳур- 
мат ва эътиборини дариг тутмади. Уларни катта ман- 
саблар ва тегишли ер-мулк билан эъзозлади. Ҳатто му- 
заффар подшоҳ мархаматидан, унинг жонига қасд қил- 
ган Иброҳим Лўдийнинг онаси ва шунингдек, отаси 
хам да беклари ҳам бенасиб қолмади:

«И броҳимнипг отасига етти лаклик паргана пақд 
иноят бўлди. Еекларига ҳар қайсига парганалар берил- 
ди. И броҳимнинг отасшш байрилари била чиқариб, 
Аградин бир курўҳ сув куйи юрт(2б9а) берилди.

Ш унингдек, Бобурнинг Эрондаги баъзи ўз хайрихоҳ- 
ларига кўрсатган марҳаматлари қудратли қўшни мам­
лакат билан дўстона муносабатда қолиш ниятида экан- 
лигини билдирарди. Бу фикр 1526 йили Хўжа Асаднинг 
Тахмасп саройига элчи қилиб юборилганлиги ва шу 
йилнинг оёқларида Эрон шоҳининг туркман милла- 
тига мансуб Сулаймон номли вакилининг Ҳиндис- 
тонга келган лиги билан тасдиқланади. Умуман, «Ш ох

Тахмаспнинг Ш айбонийхонга бўлган муносабати ва 
уни жангда тор-мор келтирганлиги ҳақидаги Ҳумоюн 
Мирзо ва бошқа манбалардан олинган хабарларнинг 
«Бобурнома»да қайта-қайта зикр этилиши, Бобурнинг 
Хуросон-Турондаги воқеаларни зўр қизиқиш билан ку- 
затганлигини кўрсатади»(18518-196).

Бобур Ш имолий Ҳиндистонда ўз хукмронлигини 
ўрнатгач, Кобулга хат йўллаб, унда дин, илм, сиёсат ва 
улар билан харам аҳлини ҳам саройга чақирган. Ш у­
нинг қаторида Бобур қолган барча вилоятларга элчи- 
лар юбориб, қуйидагиларни хабар қилган:

«Кимдаким агар бизга келиб мулозамат  қилса, 
ҳар томонлама раъийят  қиламиз, агар улар ичида 
от а-боболаримизга хизмат  қилгап киш илар бўлса 
катта мукофот га сазовор бўладилар. Соҳибқироп 
ва Чипгизхои авлодидан бўлгап ҳар бир киш и биз­
нинг даргоҳимизга қайтиб келсинлар» маъносида буй- 
руқ берган ва унда: «Худо бизга Ҳиндистон мамлака- 
тини ато қилди, келсинлар, то бу давлат ни бирга 
сурайлик»  дейилган (34:76 ).

Деҳлийдан йўлланган нома ва буйруқлар темурий- 
лар хонадонининг тарқоқ вакиллари ва қариндош-уруғ- 
ларни йўлга тушишга чорлади.

Давлатда маҳаллий фуқаролар сонининг чегарадош 
вилоятлардан кириб келаётган турли ижтимоий тар- 
кибдаги оқимлар ҳисобига ортиши ва улар орасидан 
нуфузли зотларга қилинган ваъдага биноан инъомлар- 
нинг ҳадя этилиши давлат иқтисодини мустаҳкамлаш 
ва сарҳадини кенгайтиришни талаб қиларди. Шу масъ- 
улият туфайли Бобур Ҳиндистон гарбидаги давлатлар 
билан савдо алоқаларини ўрнатиш мақсадида Чанд- 
рий қалъасини забт этиш га отланди. 1529 йилнинг 29 
январида Чандрийга ҳужум бошланганда қалъа ҳоки- 
ми М едини Рао жангда халок бўлгач, асирга тушган- 
лар ичида Раонинг икки қизи бўлиб, такдир экан, улар

Ҳумоюн ҳамда Комронга никоҳ қ и л и н д и (1 0 8 1 9 б .) .  Ш ун­
дай қилиб, бобурийлар оиласига ҳинд қизларининг ке- 
лин бўлиб тушиши, уларнинг Ҳиндистондаги ҳукмрон- 
лигининг учинчи йилидан бошланди.

Чандрий қалъаси забт этилгач, Бобурнинг Гогра қир- 
гоқларидаги олиб борган жанги унинг Ҳиндистондаги 
сўнгги ҳарбий фаолиятининг якуни эди. Ҳолбуки, Дех­
лий султонлигидан кейинги энг йирик ҳинд тахти со- 
ҳиби Бобур, «Бобурнома»да зикр қилинишича, гарчи 
ўзи қатнашмаса-да, Самарқандни шайбонийлардан тор- 
тиб олиш ниятида бўлган ва бу юришга Ҳумоюнни та- 
йин этган эди. Ҳумоюн эса рақиблар билан сулҳ туз- 
ганлиги ёки саломатлиги туфайлими, кўп ўтмай Ҳис- 
ордан ортига -  Аграга қайтган.

Бобур ўз давлати келажагига ишониб, авлодлари- 
нинг эртами-кечми истилочи эмас, маҳаллий ҳукмдор 
сифатида ҳатто узоқ ўлкалардаги давлатлар билан сав- 
до-дипломатик алоқаларни ўрнатишига умид боглаган. 
Йўқса, унинг масофа нукгаи назаридан Россиядек узок 
бир мамлакат билан алоқа боглашга бўлган интилиши- 
ни яна қандай баҳолаш мумкин?

Баъзи солномалардаги маълумотларга Караганда, Бо­
бур Россия билан дўстона муносабат ўрнатиш фикри- 
да бўлган ва «... биринчи хинд элчиси М осквага 1533 
йили етиб келган. У мусулмон савдогари7 бўлиб, ўзи 
билан «Буюк мўғуллар» давлати асосчисининг дўстлик 
ва биродарликни таклиф этувчи ёрлиқини келтирган. 
Бордию хинд элчиси каллоб эмас, инсофли бўлган так- 
дирда ҳам, хар қалай ёрлиқни буюк князь Василий Ива- 
новичга Бобурнинг вафотидан уч йил кейин топшир- 
ган бўлиши керак. Ёрлиқ сакданиб қолмаганлиги са- 
бабли солномачи хабарини текширишнинг имкони йўқ».

7 Сўнги маълумот бўйича, Бобур номидан Россияга келган 
савдогарнинг номи Ҳусайн Хўжа бўлган.

Башарти Бобур Россиядек узок бир ўлка билан сиё- 
сий-дипломатик алоқа ўрнатиш ниятида бўлган экан, 
демак, у муқаддам икки минтақа мамлакатлари ўрта- 
сида мавжуд савдо-иқтисодий муносабатлардан хабар- 
дор бўлган бўлиши керак. Нафақат хабардор, балки 
келгусида бундай муносабат Ҳиндистон учун фойда 
келтиришига ҳам у ишонганки, элчи юборган. Биз бу 
масалада факат 1469 йили Москва князи Иван III то- 
монидан берилган расмий рухсат билан Ҳиндистонга 
келган Афанасий Никитин сафаринигина эмас, балки 
«IX-X асрларда Волга бўйи -  булгарлар мамлакати- 
даги рус ва ҳинд тожирлари савдо-сотиқ қилган»лик- 
лари омилини ҳам назарда тутдик. Чунки Россия За­
кавказье, Эрон ва Ўрта Осиё билан асосий сув йўли 
бўлмиш Волга-Каспий орқали боғланган бўлиб, бу 
йўлдаги савдо-сотиқ ишларида ҳиндлар ҳам қатнаш- 
ган. Узоқ даврлардан Ҳиндистонда шуҳрат қозонган 
рус мўйнаси ва зигир поядан тўқилган матоси у ердаги 
бозорларга Ўрта Осиёдан ўтиб борган. Ва рус моллари 
билан савдо қилган хинд савдогарлар катта фойда кўр- 
Г аН Л ар»(81:5-66).

Ҳусайн Хўжа келтирган «Ёрлиқ»нинг кейинги ало- 
қаларга таъсири бўлмаганлиги ўша вақтда рус под- 
шоҳининг Ҳиндистон ҳақида тегишли маълумотга эга 
эмаслиги сабабли бўлса керак. Чунки Бобурнинг ёрли- 
қида Россиядан Ҳиндистонга савдогарларнинг келиб- 
кетишига розилик билдирилган бўлса-да, лекин рус 
подишоҳи «Бобур мустақил ҳукмронми ёки бирор под- 
шоҳликка қарамми» каби фикрлардан аниқ қарорга кел­
маган чоғи.

М азкурда ҳинд-рус савдо алоқалари узоқ тарихига 
мурожаат қилганимиз боиски шундаки, «Ҳумоюнно- 
ма»даги Ҳиндолнинг никоҳ тўйида ҳадя қилинган сов- 
ға-саломлар тавсифида Ҳиндистондаги русларга таал- 
луқли маълумот учрайди:



«Тўй шундай яхш и бўлган эдики, бундай туй отам- 
нинг бошқа фарзандларига муяссар бўлмади. Ҳамма  
нарсани ҳозирлаб бердилар: эгар ва ж абдуқлари ўй-  
м акорлик билан зар қадаб ишланган тўққизта тулпор 
от огари), т илла ва кумуш асбоблар, турк, черкес, 
р ус  ва ҳабаш  гуломларнинг ҳар биридан тўққизта- 
дан т ақдим қилдилар>цз4 5Аб )

Иқтибосдан хулоса шуки, Бобур келин-куёвларга 
тақдим қилган ғуломлар ичидаги русларнинг бир эмас, 
тўққиз нафарлиги, уларнинг ё хорижий қулдорлардан 
сотиб олинганлиги ёхуд хинд ер и да қандайдир муси- 
батга дучор бўлиб, қулга айланиб қолиб кетганлиги- 
дан далолатдек. М авзуга дахлдор русларнинг Ҳиндис- 
тонда яшаганлиги муаммосининг илмий асосдаги ечи- 
ми, шубҳасиз келгусида Бобурнинг Россия билан дипло- 
матик ришта боглашга бўлган қизиқиши сабабларини 
янада кенгроқ очиб берган бўларди.

Ҳа, Бобурга Россия билан узи истаган муносабатни 
ўрнатиш насиб қилмади. Аммо у 1526-1530 йиллар мо- 
байнида уз салтанатининг сиёсий, ижтимоий, дипло­
матии ва савдо алоқаларини бунёд этиш ҳамда ривож- 
лантириш йўлида, нисбатан бир талай давлат манфаат- 
лари учун ибратли тадбирларни амалга ошириб ул- 
гурди. Бобур нисбатан қисқа вақт ичида мамлакат ич- 
кариси ва ташқарисида қўллаган сиёсат ва ислоҳотла- 
ридан ташқари, «Амударёдан то Бенгалия чегараси 
ҳамда Ҳимолойдан Гвалиоргача чўзилган катта бир қу- 
дудда ўз ҳукмронлигини ўрнатишга муваффақ бўлди». 
Уни шунингдек, салтанат иқтисодий қудратининг бош 
ом или -  савдо-сотиқ масалалари қақида ҳам жиддий 
ўйлаганлиги «Бобурнома»да зикр этилган ўша давр бо- 
зор иқтисоди ва муносабатлари хусусидаги хулоса ва маъ- 
лумотлардан маълум:

«...Қошгор ва Фаргона ва Туркистон ва Самарканд 
ва Бухоро ва Балх ва Ҳисор ва Бадахш ондан карвон

Кобулга келурлар. Бисер яхш и савдохоиадир. Савдо­
гарлар Хит ой ё Румга борсалар, уш м унча -  ў қ  савдо  
қилгайлар... куйи Ҳиндистондап ўн , ўн  беш -йигирма  
м инг уйлук  карвон Кобулга келур. Ҳиндуст ондин оқ  
рахт  ва қанд ва набот ва шакар ва ақоқир келти- 
рурлар. Хуросон ва И роқ ва Рум ва Чин мат ои Кобул- 
да пюпилур. Ҳиндистоннинг худ бандаридур».

Салкам тўрт йил ичида Бобур амалга оширган сал- 
танатнинг ички ва ташқи сиёсати қатори ижтимоий, 
маъмурий, маданий жабҳалардаги жорий ва ислох та­
лаб вазифа ҳамда тадбирлар ичида, уз кундалик азияти 
билан улардан кам бўлмаган -  Бобур ўзи шикоят қил- 
ган мухим бир муаммо бор эди:

«Ҳиндустоннинг яна уч  ишидин мутизаррир эр- 
дук: бири иссигидин, яна бир гардидин, яна бир тунд  
елидин».

Натижада:
«Биз Аграга келганда иссиқ вақтлари эди, хало- 

йиқ т аваҳхумдин пигмом қочиб эдилар...Бу ж иҳат- 
лардин аскар беклар ва ўбдон-ўбдон йигитлар кўнгул 
солиб эдилар. Ҳиндуст онда турмоққа рози  эмас эди- 
лар, балки кептрга юз куюб эдилар...

Элнинг бу музабзаблигини билиб, томом беклар- 
ни шила и кенгаштук. Мен дедимки: “Салтанат ва 
жах;онгирлиг беасбоб ва олот дас бермас. П одш оҳ- 
лиқ ва амирлиқ бенавкар ва вилоят мумкин эрмас. 
Неча йил саъйлар қилиб, маш аққатлар куруб, узок, 
ерлар қатъ этиб, чериклар юруб, ўзум узни ва черик­
ни ҳарб ва қитол мухотара(295б)ларига солгайбиз...»

Айтгандек, хинд иқлими иссигининг ўзбекона таъ- 
рифдаги «чидаганга чиқарган» шароитларида яшаш- 
дан ташқари, яна унинг шундай «мўъжизакор» жабха- 
лари борки, уларга ўзга иқлимда тугилганлар учун умр 
бўйи харакат қилган такдирда ҳам кўникиш амри ма- 
ҳол. «М ансун» -  ёмғирлар мавсумининг баъзан гўё

чеки йўкдек чўзилишларидан ҳавода пайдо бўладиган 
димлик, хона ва хужраларни мағор босиши, ёмғир су- 
вига тўлган ин ва тешиклардан қурт-қумурсқалар на­
тори илон ва чаёнларнинг чиқиб истаган ерида йўр- 
ғалаши, кийим-кечакни нам тортиши, озиқ-овқатнинг 
тез бузилиши, гоҳо муттасил ёмғирнинг қуйишидан 
кўча-кўйлардаги лойгарчиликда юриш-туришнинг ни- 
ҳоятда мушкуллиги каби бардавом холатларни ино­
батга олганда, Бобурнинг ўзи учун бегона иқлим изти- 
робларидан шикоятланишини тўғри тушуниш мумкин. 
Бундай огир иқлим ва сафар қийинчиликлари туфайли 
Ҳиндистонни тарк этиш истагидаги кишилар учун, 
Бобур беклар кенгашида ўз айтган сўзларини шундай 
шарт билан якунлаган эди:

<(Ҳар ким давлатхоҳдур, мундин сўнг мундоқ сўзлар- 
ни иитмасуп, ҳар ким тоқат келтура олмай кетар- 
га ioj  қуйса, боргопидин қайтмасун».

Бобур «давлатхоҳлар»га қилган мурожаатида, би­
ринчи навбатда ўзига яқин билган ва ишонган сарой 
ҳамда вилоятлардаги мутасадди кишиларни назарда 
тутган бўлиши керак, албатта. Улар кимлар эканлиги- 
ни асарни кўчирган котиб, яъни “мусаввиди авроқ” - 
нинг «Бобурнома» хотимасида қолдирган маълумотла­
ридан пайқаш қийин эмас:

«Ва бир неча аҳли табъким, уш бу подш оҳ дои.чул 
авқот  суҳбатдин айру кўймас эди, булардур: Абул- 
бақоким, (3926) илми ҳикчат  бобида бебадал зди, Ва 
Ш айх садрким,... пазм ea иншодин салиқалиг ea Ҳ у- 
моюп подш оҳ замопида ум аролш  ҳам т опиб эди. Ва 
Ш айх Абдулвоҳид Форигийким, Ш айх Зайн Xaeo- 
фийни абаси бўлур зди, хуш табъ ea ш еър ҳа.и айтур 
эди. Ва Султон М уҳаммад кўсак1Ш, М ир Алиш ер- 
нинг мусоҳибларидип эрдиким, подш оҳ суҳбатида 
иззат пюпиб, сарафроз бўлуб эрди. Ва М авлоно Ш и- 
ҳоб  М уаммойики.ч, «Фақирий» т ахаллус қилиб эди.

фазойил ва шеърдин насибаси бор эди. Ва М авлоно  
Ю суфи табибким, ани Хуросондин т илат иб эдилар, 
набз кўрмогдин ва таш хис қилмог аиинг иши эди. Ва 
Сурх Вадоийким, тур кий ва форсийда н а ш  айтур  
эди. Ва М улло Бақоийни салиқаси куп эрди ва «Мах- 
занул асрор» вазнида подш оҳ отига маснавий айт иб  
эди. Ва Хож а Низомиддин А ли Халифа хизмат  ва 
махрамият  ва вазоратқа ақп ва тадбири бор эди ва 
подш оҳ олида хурм  am ва иззат онча бор эдиким, куп 
сўзи мақбули табъ бўлур эди ва тибдин ҳам  сали- 
қаси бор эди. Ва (393а) М ир Д арвеш  М уҳаммад сор- 
бонким, Хож а Ахрорни яхш и муридларидан эди, 
хуш суҳбат  киш и эрдиким, фазилатдин ул  баргоҳда 
курб ва эътибор топиб эди. Ва Хондамир муаррих- 
ким, турфа киши эди. Тасонифлари борким, халқ  
орасида маш хурдур: «Ҳабиб ус-сияр» ва «Хулосат  
ул-ахбор» ва «Дастурул анвор» ва ўзга  т аснифлари  
ҳам бор. Ва Хож а Калонбек умаролардин эди ва под- 
шоҳ хизмат ида ўлт урур эди, фазойил ва сахийлиг 
бобида мумтоз. В  а а нинг иниси К  ичи к Хож а мухр- 
дор ва хос ах/гидин эрди в а подш оҳ хизмат ида бу 
ҳам ўлт урур эди. Ва Султон М уҳаммад дўлдой улуг  
умаролари эди. Хуш луг киши эди».

Тахт соҳиби ишонган бу нуфузли зотлар орасида 
Ҳиндистонда яшашга кўнгли йўқ мулозимлар бор эди. 
Уларнинг орасида Хожа Калоннинг ортга қайтиш ис­
таги албатта сарой аҳли учун яхши ибрат эмасди. Ам­
мо шунинг баробарида Бобурнинг ҳам хулосасига Ка­
раганда «зори бору зўри йўқ» эканлиги Хожа Калон­
нинг бир байтига жавобан ёзган рубоийсидан маълум. 
Хожа Калон:

А гар бахайру саломат гузар зи Синд кунам,
Сиёхрўй шавам, гар ҳавои Ҳ инд қунам.

(Ўтиб олсам агар Синд дарёсидан соғу саломат,
Ҳинд ҳавосин ҳавас қилсам қаро бўлсин юзим албат8)

Бобур:
Ю з шукр де, Бобурки, к а р м у  гаффор,
Берди сет а Синду Ҳинду мулки бисер. 
Иссиқлигига гар сеида йўқдур тоқат,
Совуқ юз и и и кўргай десанг Ғазна бор.

Фикримизча, Ҳиндистоннинг иссиқ иқлимию, «Ғаз- 
нанинг совуқ юзи» оралиғида Бобур учун ўзи ҳис эт­
ган шундай бир хушҳол кайфият бахш этувчи ҳинд 
неъматлари ҳам бор эдики, уларнинг зикрисиз «Бобур­
нома» ўзида акс эттирган ажибу гариб табиат тавсифи- 
нинг муҳим ва манзур қисмидан ажралиб қолган бў- 
лурди:

«Тог ва дарёси ва жангал ва саҳроси, м авозъ ва 
вилояти ва ҳайвонот  ва иабототи, зли ва т или ва 
ёмгири ва ели барча ўзга  воқиъ булубдуррз тб.)

Бобур барпо этган марказлашган давлатнинг энг ҳа- 
ётбахш характера и хусусияти, яъни диний муросасоз- 
лик руҳияти, келгусида унинг зурриётларига салкам уч 
асрлик тарихга эга бўлган «Буюк мўғуллар» аталмиш 
маҳаллий -  ҳинд сулоласи мақомини бахш этди.

Азим Ҳимолой тоги ортидан келган бобурийлар су- 
лоласининг ҳинд тупроғида «маҳаллийлик мартабаси»га 
эришганлиги, муқаддам ва улардан кейин келган хоҳ 
мусулмон ёки христиан ҳукмдорлари бўлсин, улар­
нинг бирортасига ҳам насиб қилмади. Ш унингдек, де­
ярли уч аср мобайнида бобурийлар салтанатида фуқа- 
ролар манфаатига хизмат қилган -  ижтимоий-маиший, 
маърифий ва маданий соҳаларида жорий этилган ама­

8 Асардаги форс, браж, хинд, урду, инглиз ва рус тилидаги 
шеър ва матнлар муаллифнинг эркин таржимасида берилди.

лий чора-тадбирлар ўз маромига етганки, бу ҳақиқат 
бевосита ҳинд ва хорижий тадқиқотчилар назарига туш- 
ган. Хусусан, ҳинд муаррихи Р.П. Трипатҳий «Бобу­
рийлар империяси тантанасини унинг ҳарбий қудра- 
тида эмас, балки уз сиёсатида диний эътиқод эркин- 
лигини амалга оширгани ҳамда маданий ҳаётга катта 
ҳисса қўшганлигида», деб билади.

Агар бундай хайрли ишларнинг ибтидоси тарихига 
қисқача экскурс қилсак, Бобур шахсияти ва фаолия­
ти га фанда берилган юксак баҳоларнинг яна аллақан- 
часи билан танишиш мумкин. Уларнинг энг характер- 
ли жиҳатларидан бири, ҳинд муаррихи Сайид Сабо- 
ҳиддин Абдураҳмоннинг «Мўглия аҳд» асарида баён 
этилган бобурона давлатчиликка хос саъй-харакатлар- 
нинг мухтасар баёни:

«Айтишларича, Бобур жуда баҳодир сипоҳ ва иқ- 
тидорли илм аҳли сирасидан бўлган. У  ҳали Афгонис- 
тондалик вақтидаёқ айрим ислоҳотларни ўтказишга 
қўл ургану, лекин унинг натижалари яхшилик билан 
тугамаслигини англаган. Чунки қабилавий тизимга хос 
урф-одат ва анъаналарнинг айрим талаб-тақозолари ку- 
тилмаган оқибатларга олиб келиши мумкин эди. Шу 
боис у ўз режаларидан воз кечган.

Ҳиндистонда Бобур Панипат яқини майдонидаги 
жангдан сўнг уч йилу саккиз ой умр кўрди. Бу давр 
ичида у дастлаб ички мухолиф кучлар ҳаракатини бос- 
тиришга киришди. Зеро, нотинч ва нохуш аҳволдан за­
да бўлган аҳоли хавф-хатар ичида яшарди. Шу боис 
зудлик билан пароканда авом орасида тинчлик ўрна- 
тиш керак эди. Мазкур долзарб вазифани амалга оши- 
риш -  муқаддам жорий маҳаллий ижтимоий-иқтисо- 
дий холатни тиклаш ва ислоҳотларни ўтказиш, албат­
та, барча маҳаллий расм-русум ва урф-одатлардан во- 
қиф бўлишликни талаб қиларди.

Боз устига, бундан олдинги Аловиддин Хилжий ва 
М уҳаммад бин Туғлоқнинг аҳволни ҳисобга олмай ўт- 
казган ислоҳотларининг аччиқ натижаларини ҳамон 
аҳоли унутмаган ва қолаверса, бу ерда ажнабий ҳукм- 
дор учун энг яхши чора -  бу ҳинд қонун-қоидаларини 
билиш ва уларга нисбатан тегишли муносабатда бў- 
лиш эди.

Ш у тариқа қўлланган тадбирлар сабабли аста-секин 
салтанатда тинчлик қарор топиб, одамлар орасида ҳукм- 
дорга ишонч туйгуси пайдо бўла бошлади. Бобурнинг 
ниҳоятда тўғри тутган йўлларидан яна бири шу бўл- 
дики, у муҳитни яхши билган ерлик амирларни ишга 
тортиб, янгилари учун эса иш ўрганиш ва юритишга 
имкон яратди. Бундан ташқари, салтанатда Агра ва 
Кобул ўртасидаги йўлда тинчлик ҳамда чегара мустаҳ- 
камлиги таъминланиб, икки орадаги хат-хабар алоқаси- 
ни яна қайта тикланди.

Бобур ўз диний эътиқодини эъзозлаб, машойих ва 
диндорларни иззату эҳтиром қилса-да, аммо уларни уз 
сиёсий муаммоларига дохил бўлишларига имкон бер­
мас ва фирқапарастлик хусусидаги маслаҳатларни ка­
бул этмасди. У шунингдек, мазҳаб, табақа ва бошқа их- 
тилофли масалаларнинг саройда тарқалишига изн бер- 
масди. Гарчи Бобур тақволи мусулмон бўлсақам  «маз- 
ҳабий жунун»га табиати мойил эмасди. Ҳа, ҳукмдор 
хинд ва афгон амирлари салоҳиятига у қадар эътимоди 
бўлмаса-да, лекин уларга доим муносиб муомала қи- 
либ, дўстона муносабатда бўларди.

Қисқаси, Бобур бу ерда ўз зурриётларига куйидаги 
амалга ошган ислохотлари натижасини қолдирди: у 
наинки мамлакатда сиёсий ахволни ўзгартирди, балки 
салтанатни гарбий вилоятлар билан бирлаштирди; Ку- 
шон рожаликларидан кейин Афғонистон ва Ҳиндис- 
тоннинг ўзаро ало қа л ар и узилган ва собиқ турк султон- 
лари хукмронлигида чегаралар қаровсиз ҳолга тушган-

ди. Бобур эса, Афғонистон ва Ҳиндистон ўртасида ўз 
салтанатини барпо қилиб, сўнг ўртадаги шимолий ва 
жанубий чегараларини мустаҳкамлади. Қачонлардир 
жангу жадал майдони бўлган бу сарзамин савдо-тижо- 
рат ҳамда маданий-маърифат марказига айланди»
(206:2856.).

Бобурнинг Ҳиндистондаги фаолиятига доир ҳинд 
тарихчиси баёнида келтирилган «мазҳабий жунун» ху­
сусидаги мухтасар, лекин аниқ нишонга олинган мав­
зуга озроқ қўшимча қилиш керакдек кўринади. Ҳолбу- 
ки, «М убаййин»дек асарни сзган муаллифнинг диний 
масалаларга муносабатига махсус тўхталиш ёки унинг 
диний туйғуларини эътиқод талабларига қай даражада 
қойим эканлигини таҳлил қилишга журъат этиш на ин- 
соний ва на исломий нуқтаи назардан жоиз эмас. Зотан, 
Бобурнинг ўз динида бўлган мавжуд фирқапарастлик- 
дан тортиб, то унинг Ҳиндистондаги ўзга динларга нис­
батан муносабатлари бизга, мантиқан, Қуръони карим- 
даги «Наҳл» сурасининг 125-оятини эслатади:

*  у *

«Улар билан энг гўзал йўлда муж одала  - мунозара  
қилинг\»9.

Бобурнинг барпо этган давлати ҳақида фикр юрит- 
ганда, фақат ўтган давр қонун-қоидалари ва талаб-та- 
қозоларидан келиб чиқиб реал хулосага келиш мум­
кин. Айнан шундай муносабатда -  «масаланинг ҳар 
иккала томонини ички диалектик бирликда таҳлил қил- 
ганда»гина, тўрт йиллик тарихий муддат ичидаги Бо­
бур ижтимоий-сиёсий фаолиятининг асл моҳияти ўзи- 
нинг бор жиқатлари билан намоён бўлади.

Ҳа, агар Бобурнинг марказлашган давлати иқтисо- 
дий жиҳатдан барча ўзига тобе вилоятлардан тушади-

9 Исломда бўлмаган ўзга дин вакиллари назарда тутилади.

ган бож-хирожлар эвазига қарор топган бўлса, маъна- 
вий жиқатдан эса, Ш имолий Ҳиндистонда фуқаро осо- 
йишталиги ва фаолияти барқарорлигига халал бераёт- 
ган уруш ларга чек қўйиб, қатор амалга оширилган ис- 
лоҳотлар туфайли маданий-маърифий тараққиёт учун 
имкон яратди. Ва бу имконият, аввало, Бобурни уз за- 
монасининг забардаст адиби ва олими бўлгаилиги са- 
мараси эди, чунки:

« У  т ур кий шеъриятида фақатгина Алиш ер На- 
воийдап кейинги ўринда эди. У соф ва нафосатли  
т уркийда девон тартиб этди. У  назм йўлида «Му- 
бай йин» аталмиш асарни мратибу шу билан купчи- 
ли к томонидан фойдали деб топилган исломий  лу- 
қуқш уносликка доир таълимотнинг муаллифи бул- 
ди. У  шунингдек, туркийдаги аруз вазни ҳақида бе- 
назир рисола езди ва «Рисолаи Волидия»ни т арж и­
м а қилди. Унинг бекусурликда ягона ҳсшда ж ўн ус-  
лубда ёзилган «Вақойеъ» ёки «Тарихи туркий» аса- 
р и  ҳа.ч бор. У  мусиқа ваўзга  санъатларни гоятда но­
зик идрОК ЭП1арди»(\ 97:173-1746 ).

М уҳаммад Ҳайдарнинг «Тарихи Рашидий»сида бе­
рилган барча Бобур иқтидори кенглигига доир маълу­
мотлар бешак унинг асарларида ўз аксини топган.

«М ухтасар»да қўшиқ матни ва унинг мусиқий таҳ- 
лили юзасидан билдирилган фикрлар, Бобурнинг клас­
сик аруз назарияси ва мусиқа соҳасида мукаммал би- 
лимга эга эканлигига ёрқин бир дал ил.

Ш оҳ ва шоирнинг ижодий иқтидори таърифи М у­
хаммад Ҳайдардан ташқари яна бошқа унинг замон- 
дош лари диққатини ҳам жалб этган, жумладан, Ҳасан- 
хўжа Нисорийнинг:

«Бобур подш оҳнинг фазилатлари бисер ва камо- 
лот лари бешумордур. Аруз бўйича ёзган рисоласи  
бир денгиздурким, ичи т ўла ж авоҳиру дурдона, фиқҳ  
масалаларини даги бир рисолада мубайян қилган-

ким, ёзгучиси допишмандлигидан бир пит она: тур- 
кий ва форсийда яхш и шеърлари бор. Ўшал фиқҳ  
рисоласининг помп «Мубаййин»дур»{ пб 536 )

Бобур шеъриятдаги каби ҳаётда ҳам тилнинг асо­
сий ифода кучини у ндаги соддалигу баённинг равон- 
лигида, деб билган. У бу ҳакда ўғли Ҳумоюнга ёзган 
хатида шундай маслаҳат берган:

«И млонг ёмон эмас. Агарчи хейли рост  эмас ил- 
тиф о пит «то» била битибсен хапшнгни худ ҳар тавр 
қилиб ўқиса бўладур. Гол ибо хат  бит ирда коҳилли- 
гинг ҳам  уш бу жиҳаттипдур. Такаллуф қилай deu­
ce и, у л  ж иҳатдан муглақ бўладур. М ундин пари бе­
та каллу ф ва равш ан ва пок алфоз била бит, ҳам сен- 
га ташвиш  озроқ бўлур, ҳам укувчига».

Ш оир Бобурнинг таъб-табиатига хос ижобий маъно- 
даги айрим «саркашлик» хусусияти, унинг сиёсий ва 
илмий-адабий фаолиятида хам сезилиб туради. У уз 
давлатчилик ва ижодий ишларида наинки ҳиндлар би­
лан муросасозлик килди, балки ўрта аср ислом мафку- 
раси шароитида араб ҳарфларининг ислоҳи орқали 
«Хатти Бобурий»нч  ихтиро килиб, манбалар хаба- 
рига кўра, янги алифбода кўчирилган Қуръони карим 
нусхасини ҳатто М аккага юборишга журъат этди(8). 
«Хатти Бобурий»да Қуръони каримни кўчирилганлиги 
«Хумоюннома»даги куйидаги лавҳадан тахмин қилина- 
ди, яъни:

«Сикридаги богда (Бобом-Н .Н ) ш ийнон бино қил- 
ган эдилар бу шийпонда тўрхона -  юқори хуж ра кур- 
дириб, ун да  ўт ириб Қуръон ёзар эдилар».

Бобурнинг журъатли бу «хусусияти»дан ижодга мо­
йил зурриётлари ичида Аврангзебдан ташқари, бирор- 
таси хам бенасиб қолмаган.

Табиатан изланувчан Бобур, уз масъулиятидаги ва- 
зифалари ташвишига қарамай, давлатнинг иқтисоий ва 
маънавий муҳити учун зарур бўлган масалалар устида

ҳам бош қотиришга фурсат топа билган. У йўл ва қу- 
рилиш ишларида қулайлик туғдирувчи «Гази Бобу- 
рий» ўлчов бирлигини амалга тадбик қилди ва мазкур 
ўлчов салтанат ҳу дуд и да то Ж аҳонгир ҳукмронлиги- 
нинг охирги йилларигача истифода этилди (108 286 ).

Ёки, салтанат соҳиби ижодкор сифатида маҳаллий 
тилларга нисбатан хам ижобий муносабатда бўлган ва 
уларни эгаллашга бефарқ қарамаган. Унинг девонида- 
ги урду-туркийда ширу шаккар услубида ёзилган ижод 
намунаси бадиий жиҳатдан ҳеч бир туркий ёки фор- 
сийдаги ашъоридан кам эмас. Ва айниқса, Бобурнинг 
қинд диёрида туркий тили ва адабиётининг ўзлашуви, 
унинг ривожи ва таргиботи йўлида бошлаб берган хай­
рли амалиёти алоҳида эътиборга сазовор.

«Бобурийлар давлати, Ҳиндистон тарихида бир то­
мондан ҳинд, Ўрта ва Яқин Ш арқ халқлари маданий 
анъаналари унсурларини ўзига сиғдирган «ҳинд-му- 
сулмон маданияти»нинг гуллаган даври ҳисобланса, 
бош ка томондан, Бобурнинг она тилиси -  «Чигатой 
туркийси»нинг XVIII аср охиригача саройда эга бул- 
ган аҳамияти билан характерлидир»(10:1526). Яъни Бо­
бур, Ҳумоюн ва Акбар хукмронлиги йилларига о ид 
тарихий манбалар ва адабий асарлардаги маълумот бў- 
йича, бобурийлар сарой и да эски узбек тили сезиларли 
даражада уз таъсирига эга бўлган. Форс ва урду тилла- 
ри қатори узбек тили ҳам XVI аср Ҳиндистон санъати 
ва маданиятининг ривожланишида маълум роль ўйна- 
наган”(8 б4б) Ва «Миръотул мамолик» сафарномаси наш- 
ри сўз бошисида ёзилганидек: «Деҳлийда, Ҳумоюн са- 
ройида буюк Алишер Навоий тили, ўша замона атама- 
си билан айтган да чигатой турки йсида шеър ёзиш ва 
мушоира кил ишга кўп урин берилган...»

Асарда шунингдек, ўша давр сарой аҳли ва шоир- 
лари ўртасида алоқа мактублари туркийда битилиб, бу 
ҳол одат тусига кирганлиги хабар қилинган. «Хумо-

юннома»даги Г улбаданбегим истифода этган туркий 
жумлалар ҳам шулар жумласидан.

Гарчи дастлабки қинд сафари материаллари асоси­
да маҳаллий матбуотда эълон қилинган мақолаларда 
туркий тили ва адабиёти Ҳиндистонга бобурийлар дав- 
латининг қарор топишидан илгари кириб келганлиги 
ҳақида баъзи мулоҳазалар бирдирилган бўлса ҳам, ам­
мо уларни тўла-тўкис тасдиқловчи девон ва баёзлар 
етарли эмасди. Сўнгги йилларда олиб борилган изчил 
изланишлар ва қўшимча топилган манбалар истифода- 
си аввалги мантиқий хулосаларимизни ҳақиқатга яқин 
эканлигини кўрсатди. Яъни, 1991 йили Ҳайдаробод- 
нинг «Солоржанг» фондидаги XVI, XVII, XVIII асрларга 
доир шеърий услубда насх ва настаълиқ хатида тузил- 
ган туркий-форсий ва форсий-туркий лугатлар ораси­
да XV асрнинг биринчи чорагига мансуб лугат қўлёз- 
маси борлиги аниқланди. Ва келгусида бу мавзу юза­
сидан фикр юритганда, доимо мавзуга Бобурнинг қу- 
йидаги эътирофи негизида ёндашмоқ лозим:

«Элнинг лаф зи каломи била рост... А ни учунким , 
М ир Алиш ер Навоиининг мусаннифоти бовуж уди- 
ким, Хирийда нашъу намо т от ют ур -  бу тил била- 
дур»

Демак, Ҳиндистон туркийзабон адабиёти тўғрисида 
хулоса чиқарганда, биринчи навбатда, XV ва ундан ке­
йинги асрлардаги халқ оғзаки тилига анча яқин асар­
лар ҳамда уларда ифодаланган бадииятни назарда тут- 
моқ керак.

Ибтидода Бобур бошлиқ сарой шоирлари доираси- 
да чегараланган Ҳиндистон туркийзабон адабиёти хам 
шу даврнинг маҳсули бўлиб, унинг тарихига оид бош- 
лангич маълумотлар «Бобурнома»да ўз аксини топган. 
Яъни, Бобурнинг Ш айх Абул Вожиб, Ш айх Зайн Садр, 
М улла Алижон ва Тўғонбек Хокисор каби икки тилда 
ижод этувчи амиру мулозимлар номини қаламга олган-

лиги ёки Хўжа Калон билан туркий тилидаги ёзишма- 
ларию ўғиллари Хумоюн, Комрон, Ҳиндолга ўзининг 
баъзи таржима ва шеърларини юборганлиги. Ш унинг- 
дек, Абдулбоқи Ниҳавандийнинг «М аас up и Раҳимий» 
асарида Бобурни ёш Байрамхоннинг туркий назми би­
лан қизиққанлигини баён этилиши ҳам бежиз эмас- 
ди(17:70б). Зотан, Бобурнинг серқирра ижоди ва унинг дав- 
ридаги адабий муҳит кўпгина сафдош ҳамда ёш қа- 
ламкашларни илҳомлантириб, Ҳиндистон туркийзабон 
адабиётининг равнақи учун йўл очди.

Бундам чикди, гарчи ш оҳ-Б обур  умрининг сўнгги 
йилларидаги орзуси -  бутун Ҳиндистонни ягона куч 
остида бирлаштиришга эриша олмаган бўлса ҳам, ам- 
мо ш оир-Б обур, такдир такозоси билан туркий халқлар 
адабиётини осмонўпар Ҳимолой тоғларидан олиб ўтиб, 
Ҳиндистондек азим бир мамлакатда унинг бадиияти 
сарҳадларини кенгайтириш шарафига муяссар бўлди. 
Шу боис «Ҳиндистон адабиёти нафақат ҳинд ва форс, 
балки «Чигатой туркийси» аталувчи шарқий туркий 
тилида ҳам ривожлана борди»о8:876 ). Бинобарин, Ҳин- 
дистонда Бобур ва ундан кейин ўз мантиқий давомига 
муяссар бўлган туркий тили адабиётининг ғоявий жи- 
ҳатдан ҳинд адабий муҳити билан муштарак ривожи, 
унинг ишқий лирикаси ва бадиияти ҳамда қўлёзма ман- 
балари тавсифини қуйида махсус бобларда баён этиш- 
ни маъқул кўрдик. Ҳозир эса, бир қисми расман Ҳин- 
дистон туркийзабон адабиёти ибтидоси учун маёқ бўл- 
ган Бобурнинг шоҳ асари ҳақида.

М аълумки, одатда бирор жиддий тарихий-бадиий 
асар тўгрисида сўзлашдан олдин, мантиқан, унинг ёзи- 
лиш сабаби аниқланади. Зеро, Бобурнинг «Вақойеъ»си 
ҳам шу жумладан бўлиб, ундаги бир рубоийнинг ўзиёқ 
муаллифнинг асардаги мужассам изтиробли ҳаёти та- 
рихининг бадиий талқини рамзидир. Рубоий руҳия- 
тидан шоҳ-ижодкор гўё шеъриятга сиғмаган воқелик-

лар ва кўрган-кечирган азобу уқубатларини насрда му- 
айян бир тизимга солиб, келгуси авлодларига мерос 
қолдиришни ихтиёр этгандек...

Бу олам аро ажаб аламлар кўрдум,
Олам эл иди и турфа ситамлар кўрдум,
Ҳар ким бу “Воқойеъ”ни ўқур, билгайким, 
Не ранжу, не меҳнату не ғамлар кўрдум.

Ўз замонаси ҳамда кейинги даврлар учун ҳам тари- 
хий, ижтимоий-сиёсий, жуғрофий, ҳарбий ва бошқа жи- 
ҳатларда мухим қийматга эга Бобурнинг мемуари жа- 
ҳон илмий жамоатчилиги эътиборига тушганидан бе­
ри, мана ҳали-ҳамон тил, тар их, адабиёт, табиат, набо- 
тот, ҳай во нот ва ҳарб мавзулари мутахассислари диқ- 
қат назарида. Ш унга яраша «Бобурнома» турли даврлар- 
да турфа номлар билан ўнлаб хорижий тилларга тар­
жима қилинди:

1.1826 йили инглиз тилига.
2.1828 йили немис тилига.
3.1871 йили француз тилига.
4.1921 йили эса инглиз тилига.
5.1943-1946 йиллари турк тилига.
6 . 1972 йили ҳиндий ва урду тилига.
7.1948, 1958 йили узбек ва рус тилига х.к.

«Бобурнома» тадқиқоти ва унинг илмий-танқидий 
матнини яратишда Ғарб ва Ш арқ мамлакатларида чоп 
этил га н каталог маълумотлари ҳам жуда катта аҳами- 
ятга эга. Бу омилнинг илмий моҳиятини англаш учун, 
биргина Туркиядаги «Ислом тадқиқотлари институти»- 
нинг 1960 йилга тааллуқли каталог нашридан бир пар­
ча келтиришнинг узи етарли:

102



“Вақайииъи бабурий 1524-25 де язилмиш  ш аҳане 
бир нусха. Баш та Бабурун туркче дивани ee дигер 
манзум есерпери, «Мизан ал-авзан»иним там бир 
нусхаси. Д иван ин сияҳле язилан туркче, аслина catnp 
араларинда кирмизи муреккепле ве даха инша бир 
язи ила фарсча терж умаси илава эдилмиш. Язма- 
нин ўрт асинде «Бабурнаме» башлиёр, я  не асл метн  
сияҳ ве ири ҳарфлере, camp арасинда кирмизи м урек­
кепле фарсча терж умеси верилмиш. Язманин ке- 
нарларида муш кул келимелерин изаҳи япилмиш. Ба­
бур эсерлеринин эн отантик нусхаси бу нусхадир, 
эйни заманда бу язма Бабурлулер серайиндан калан 
бир хуснихат  намунесидир».

Ўтган асрнинг сўнгги чорагида «Бобурнома» тадқи- 
қоти ва нашри бўйича «Ю НЕСКО» томонидан қилин- 
ган хайрли ишлар асарнинг халқаро мавқеини янада 
оширди. Мазкур ташкилот нашри уч қисмдан иборат 
бўлиб, улар: «Бобур М овароуннахрда», «Бобур Афғо- 
нистонда» ва «Бобур Ҳиндистонда» деб аталди. Ва ҳар 
уч қисмга номи зикр этилган ҳудудлардаги мамлакат- 
ларнинг кўзга кўринган бобуршунослари сўз боши ёз- 
дилар. «Бобурнома» тадқиқоти ва тарғиботига бағиш- 
ланган илмий изланишлар келгусидан умидимиз шу- 
ки, бобуршунослар асардаги хронологик узилишлар 
ўрнини янги нусхалар кашф этилиши ҳисобига тўл- 
дирсалар, ажаб эмас. Чунки Ҳиндистондаги қўлёзма 
фондлари билан танишув вақтида яна бир бор шунга 
имонимиз комил бўлдики, Калькутта ва Хайдаробод- 
нинг форсий ва туркий манбалар захираларида ҳали 
кўл тегмаган ва ҳатто каталогга киритилмаган адабий, 
тарихий ва хронологик мазмундаги асарлар шунчалик 
кўпки, уларни санаб адоғига етиш қийин. Ҳеч шуб- 
хасиз шуни таъкидлаш мумкинки, бу соҳада Ҳиндис- 
тондаги давлат ва шахсий фондлар худди ҳали кўзи 
очилмаган бир булоқдек. Асарнинг янги туркий ва

форсий матнларининг топилиши ҳамда унинг тенге из 
илмий-тарихий қийматининг бот-бот ургуланиши са­
баби, «Бобурнома»нинг, инглиз шарқшуноси Ф.Талбот 
таърифлаганидек, узоқ ўтмиш ва шунингдек, ҳозирги 
кун учун аҳамият касб этувчи мазмун-моҳияти:

«Ҳозирги Ҳиндистонни ўрганмоқчи бўлган киши, иш- 
ни Бобурнинг хотираларини мутолаа қилишдан бош-
Л а г а Н И  Я Х Ш И » (1 2 3 : 236.)

Бобурнинг навбатдаги ижодий мероси -  диннинг 
асосий рукнлари ва қонун-қоидалари тўғрисидаги ҳу- 
қуқ илмига бағишланган «Мубаййин», нафақат исло- 
мий теология, балки шунинг билан бирга философия, 
тарих ҳамда тилшунослик соҳалари учун ҳам ниҳоятда 
муҳим манба. «Асар беш қисмдан иборат бўлиб, би- 
ринчиси «Эътиқодия», иккинчиси «Китоб ус-салот», 
учинчиси «Китоб уз-закот », тўртинчиси «Кит об ус -  
савм» ва бешинчиси «Китоб ул-ҳаж» дея аталади. «Му- 
баййин»да диний масалалар чуқур билимдонлик ва юк- 
сак маҳорат билан шарҳланганизлбб.). Асарнинг фиқ- 
ҳий, тарихий, фалсафий мавзулари юзасидан берил- 
ган таърифларга қўшимча қилиб яна шуни ҳам айтиш 
керакки, унинг тил бойлиги ва баён услуби ҳақида тил- 
шунос ҳамда адабиётшунос олимларнинг бақоси жуда 
ҳам юксак.

Истиқлол йиллари «Мубаййин»ни ўрганиш ва унинг 
нашри устида иш олиб борган маҳаллий олимлар си- 
расидан бўлган проф. С.Ҳасанов хулосаларида зикр эти- 
лишича, муқаддам тадқиқотга тортилган асарнинг на- 
тижалари, тоталитар тузум қолипи тақозоси туфайли 
фақат унинг сиёсий ва ижтимоий-иқтисодий жиҳатла- 
рига багишланган эди. Шу нуқтаи назардан келиб чи- 
қиб, баъзи нашрларда «Мубаййишжи фақат давлатни 
бошқариш ҳақидаги тажриба талқини -  трактат сифа- 
тида тушунилган. Яъни, давлатчилик қонуни ва анъа- 
налари, ҳосилнинг деярли ярми миқдорида солиқ со-

линиши, савдо йўллари хавфсизлиги, маҳаллий ва хо­
рижий савдогарлар ҳифзи ҳимояти ва бошқалар(38:382б ).

Ниҳоят, эндиликда «М убаййин»нинг қиёсий матни­
ни тузиш, бадииятини ўзлаштириш ҳамда шунингдек, 
унинг диний-фалсафий талқинларида мужассам мил- 
лий маънавий тизимга ҳамоҳанг ахлоқий асослари му­
ку р илмий таҳлилга киритилди. Яна, хозирча Бобур­
нинг «Ҳарб ишиу> ҳамда «Мусиқа рисоласи» номи би­
лан маълум асарлари каталоги изланиш жараёнида. Ва 
ишончимиз комилки, бу масалада ҳам Ўзбекистон-Ҳин- 
дистон халқлари маданий алоқаларида нуфузли ўрин 
эгаллаб бораётган илмий-тадқиқий ҳамкорлик руҳияти 
Бобур адабий меросини янги манбалар билан бойитиш 
ишига ҳам муҳим ҳисса қўшади.

Хуллас, жаҳон туркийзабон адабиётига ўзининг ол- 
ти юздан зиёд газал, рубоий, туюқ, қитьа, фард ва мас- 
навий жанрларидаги ашъори билан кириб келган Бо­
бур асарлари, қарийб беш асрдирки, ҳамон шеърият 
мухлислари орасида севиб-ардоқлаб ўқиб келинади. Ва- 
ҳоланки, шоирнинг ҳар қандай таърифу таҳсинга му- 
носиб иқтидори ва ижодий камолоти унинг ўз замон- 
дошлари томонидан аллақачон муносиб баҳоланган:

Ва фазилат бобида камлиги йўқ эрдиким, н а ш  
ва наср ва туркий ва форсий бебадал айтур эди. А л ­
ая ху су с  туркий девони бордурким, анда т оза маз- 
м унлар топиб, айтибтур ва маснавий китоби ҳам  
бор ким, от и «Мубаййин»дур. Тил билур дано халқ  
орасида анингдек латойиф йўқтур. Ва Хож а Ахрор  
айтган рисолаким, анинг оти «Волидия»дур, ўшал 
подшоҳ наш  қилибтур. Ушбу китобким, «Бобурия»  - 
дур, Байрамхонни ўгли  М ирзохонга буюрдиларким, 
т уркийдин форсийа келтургилким, туркий билма- 
гон халойиққа осон бўлгай. Ул подш оҳ мусиқа илми- 
дин ҳам хабар и бор эди ва бу рубоийни форсийда ай- 
т иб эдилар:

(392а)Дарвешоиро агар па аз хешоне.и,
Л ек  аз дилу ж оп муътиқиди эшонем.
Д ур  асм магўй шоҳй аз дарвешй,
Ш оҳем, вале бандаи дарвешонем.

(Гар дарвешлар бизга яқин бўлмасалар ҳам,
Лек мухлисмиз бажону дил бизлар уларга. 
Демагилки, дарвешлардан шохликни узоқ,
Ш ох бўлсак-да, бандалармиз биз дарвешларга).

Ва у л  подш оҳ аруз ва қофияга ҳам рисолалари бор 
ва ул  жумладиы, «Муфассал» деганкам, ушбу фан шар-
ҳп бўлгап, кўпдин-кўп яхш и таспиф қилибт урлар»
(23:2676.)

Бобур замондошлари фикрига қўшимча қилиб яна 
шуни айтиш жоизки, сўнгги йиллардаги адиб мероси- 
нинг мустақиллик рухида илмий-тадқиқий шархланиб 
қайта нашр қилиниши, ниҳоят, шоирнинг қалбига хос 
имон-эътиқоди, мақсад ва маслагини янада яқиндан ҳис 
этиш имконини берди.

Ш ахсан калам ва тахт соҳибининг ҳомийликка мо- 
йиллиги билан «Ҳиндистонда рўй берган ўзгаришлар 
меъморчилик, санъат ва маданиятнинг барча турлари- 
га янги нафас билан қайтадан ҳаёт бахш этди». Ва XV 
асрнинг охири -  XVI асрнинг биринчи чорагидаги сиё­
сий беқарорлик ва иқтисодий танглик гирдобида Мо- 
вароуннахр хамда Хуросондан фан, санъат ва адабиёт 
намояндалари оқимининг Ҳиндистонга кириб келиши 
Бобур бошлаган маданият борасидаги жараёнга янада 
рагбат ва куч багишлади. Уларнинг орасида муаррих 
Хондамир, тажрибали табиблар М авлоно Ю суф, Хўжа 
Низомиддин Али Халифа Абдулбақо, адиб ва уламо- 
лардан Ш айх Зайн Садр, Ш айх Абдулвоҳид Форигий, 
Абдураҳмон Жомийнинг шогирди Асифий ва бошқа- 
лар бор ЭДИ(63:58б ).

Она ватанидан таъқиб остида ажраб ҳинд ерида ку­
пим топган Бобур, бу вақтга келиб илм-ирфонда етук

олим, «шеъриятга классик поэзиямиз учун янги бўлган 
мавзу ва образларни олиб кириб, газалнинг айрим тур- 
ларини тажриба қилиб курган баркамол шоир» ҳамда 
давлат арбоби сифатида танилган эди. Лекин шунда 
ҳам, унинг ижоди га кўчган руҳий кечинмаларида давр- 
нинг бешафқат қонунлари ўз куч и да кола верди. Балки 
худди шу сабабдандир Бобур бошида тожи, остида 
тахти бўла туриб «норасо дунё», адолатсиз «такдири 
азал»нинг найрангларию жамиятнинг ношудликларига 
бефарқ қаролмай, у ҳам ҳамма тараққийпарвар ижод- 
корлар сингари уз замонасига сигмади!

Д аврон м ени ўт карди сару сомондин,
Лйирди бир Нули мени хонумондин,
Гаҳ бошима тож, гаҳ балойи таъна,
Н ел арки бошимга келмади даврондин.

Охири, яхшилик эвазига ёмонлик қайтарувчи хун- 
хўр даврнинг бебурдлигию бевафолиги шоирни «бу 
замонни нафъй қилишга»ча мажбур этди:

Бу замонни нафъй қилсам айб қилма, эй рафиқ,
Кўрмадим ҳаргиз, нетайин, бу за.иондин яхшилиг.

М исралардан куйилиб келаётган аламангез таассуф 
ва шикоят оҳангларига, бордию, Бобурнинг дунёни фал­
сафий и дрок этиши нуқтаи назаридан қарасак, улар 
мутлақо шоирнинг тушкунлиги ёки ночорлигининг бел- 
гиси эмас, балки унинг адолатсизликни пеша қилган 
давр риёкорлигидан тортган азобларининг инкишофи, 
холос. Аслида шоҳ ва шоир тортган изтироблари бо- 
иси, пешонасига сиғмаган «ёру диёр»идан «Ҳинд сари 
ихтиёри билан келиб» айру тушганлигида эди. Ваҳо- 
ланки, Бобур на ҳаётда ва на шеъриятда ўз хатоларига 
очиқ-ойдин иқрор бўлишдан бош тортмади. Чунки кўн-

гил майли деб ҳақиқатдан ортга чекинмаслик, шоир­
нинг прозаси каби поэзияси учун ҳам масъулият мезо- 
ни бўлган.

Кўпдин бериким ёру диёрим йўқтурур,
Бир лаҳзаву бир нафас қарорим йўқтурур, 
Келдим бу сари ўз ихтиёрим бирла,
Лекин борурумда ихтиёрим йўқтур.

Адибнинг поэзиясидаги «ихтиёр ва беихтиёрлик» 
ҳамда «ёру диёр» мотивлари баёни қисман унинг про­
заси -  «Бобурнома»да ҳам айрим унсурлар воситасида 
ифодаланган. Масалан, шу аснодаги ватанни қўмсаш 
жараёни, унинг тупрогида битган бетакрор ширин-ша- 
кар неъматлари тавсифида берилган:

«Тенгри еткурса, мутаваж ж уҳ бўлгумдур. Ул ви- 
лоят ларнинг латофатларини киши нечук унутқай. 
Алалхусус мундоқ т ойиб ва т орик бўлгонда қовун ва 
узум дек маш руъ ҳазни киши не тавр хот ирдан чи- 
қаргаи. Бу фурсатта бир қовун келтуруб эдилар, ке- 
сиб егач, гариб таъсир қилди. Тамом йиглаб эди м ...»

Айриликдаги ватан согинчи ижодкорни уз диний- 
дунёвий аъмоли самараларига ҳам нисбий қарашга ун- 
дайди. Йўқса, подшоҳ давлат ишларидан воз кечиб 
тарки дунё қилишга -  Аградаги богининг бир бурча- 
гини ихтиёр этиш га орзуманд бўлармиди? Бобурнинг 
бу гўшанишинлик кайфияти ҳақидаги маълумот Гул- 
баданбегимнинг асарида отаси тилидан шундай зикр 
қилинган:

«Кўнглим салтанат ва подшоҳликдан олинди; шу 
Зарафш он богидаги бир бурчакда ў тирсам. М енинг 
хизмат им учун  Тоҳир офпюбачи ҳам етиб ортади».

«Ҳумоюннома»да ёзиб қолдирилган «Бобур сўзла- 
ри»даги бу маълумот ҳақиқатдан узок бўлмай, балки 
унинг тортган ғам-ғуссасидан қалбини қамраган «қа-

зога ризо» руҳиятининг рўй-рост тасвири бўлса, не ажаб? 
Бу қолни, гўё шоирнинг мазкур мисралари ҳам тасдиқ- 
лагандек:

Н еча даврон гуссаси бўлгай менинг ж онимга хос,
Кошки ўлсам , доги бу гуссадан бўлсам халос.

Ю қорида кўрганимиздек, гоҳо ҳатто энг мардюрак, 
шижоатли ва собитқадам инсон кўнглида ҳам кечувчи 
тушкунлик хуружи ёки хаётдан безиш каби хиссиёт- 
лар Бобур руҳияти учун хам бегона эмасди. Бироқ шу­
нинг қаторида, шоир табиатига эзгулик бахш этган умид 
уммонининг ўткинчи долга ли дунё тазйиқларидан ус- 
тун келиши ҳолатлари ҳам кундек равшан хақиқат эди. 
Чунончи, Бобур «Неким азалда Тенгри тақдир қилиб- 
тур, андин ўзга  бўлмас» эканлигини билса ва унга ху­
лу с и дилдан эътимод қилса-да, лекин унинг дилу жо- 
нига жо шеъриятида акс этган Ҳакдин тилаклари, ҳар 
қандай дунёдан боумид ижодкор учун ҳам хавас тим- 
соли эди:

Будур тилагим икки ж аҳонда Ҳақдин...

Азалдан бизда дунёдан кўз юмган азизу авлиёлар, 
олиму фузалолар номи уларнинг ибратли ва хайрли 
амаллари зикри билан эсга олинади. Ва эътиқодда во- 
жиб этилган бу анъананинг хикмати шундаки, ўтган 
аждодлар диний-дунёвий фаолиятининг энг ёрқин са- 
хифалари доимо келгуси авлодлар учун хақиқий ҳаёт 
мазмуни инъикоси вазифасини ўтайди. Шу маънода 
оддий инсон ва адолатли шох сифатида Бобурга хос 
юксак маънавий фазилатлар барча унинг илмий-ижо- 
дий, харбий ҳамда ижтимоий-сиёсий фаолияти муваф- 
фақиятларининг гарови бўлганлиги қуйидаги саҳифа- 
лар таърифидан маълум ва манзур:

«Ва маҳолдурким, у л  подишоҳи қобилнинг яхш и- 
лигларини айтган билан ва битган билан тугангай.

Лекин муж аммал буким, секкиз сифати асил анинг 
зот ига м у т m ac ил эди: бириси, буким наж ҳат и ба­
ланд эди, иккимчиси, ҳиммат и арж уманд эди; учум - 
чиси, вилоят олмог; туртумчиси, вилоятсахламог; 
бешумчиси, маъмурлуг; олтимчиси, раф оҳият  ния- 
ти Тенгри таоло бандаларига; еттимчиси, черикни 
қунгли(ни) қулга олмоқ; секкиз им чей, адолат  қил- 
моқ».

Тарихий манбаларда Бобурнинг ўлимига кайси ка- 
саллик сабаб бўлганлиги ҳақида аниқ хабар йўқ. Қизи 
Гулбаданбегим унинг ич касаллиги огирлашиб бор- 
ганлиги аломатини Султон Иброхимнинг онаси берган 
заҳар таъсиридан курган:

«...у бадбахт Байда у з  канизаги кулига бир тул- 
ча,и заҳарни бериб, шуни олиб бориб Аҳмад чошна- 
гир"  кулига бериб айтгинки,(шу заҳарни) қандай қи- 
либ бўлмасин подш оҳнинг хос ошига солсин, деб у н ­
га куп ваъдалар қилди. Подш оҳ ҳазрат лари эса бу 
Байда бадбахтни онам деб, ер ва ж ойлар бериб, ж у­
да қат т иқ ҳурмат  ва риоя қилардилар ваун га , мени  
Султон Иброҳимнинг ўрнида деб билгил дер эдилар. 
Ш унга қара.чай, у  мана шу ишни қилди...Подш оҳ- 
нинг кундан-кунга заифлашиб, озиб кетаётганлиги  
сабабиўш а заҳар таъсири эди...»(34А5бу

Ва «М усаввиди авроқ -  варақаларни кўчирувчи» 
котибнинг хабарига кўра, Бобур қуйидаги санада ва- 
фот этган:

«...тўқкуз юз ўт т уз еттида ж умодиулаввал ойи- 
ни олтисида Чаҳорбогидаки.н, ўш ал подш оҳ ў з  қўли  
билан обод қилиб эрди, ҳоли мутагаййир бўлуб, бу 
олами бевафони падруд килдищьмыь )

10 Т ўлча-озгина.
11 Ч ош нагир-подиш ох дастурхончиси.

Ш у тариқа дунёдан кўз юмган Бобурнинг вафоти ав- 
валига сир сақланди. «Охири, ҳинд амири бирорта под- 
шоҳнинг бошига шу каби иш тушганини эшитса одам- 
ларнинг бозорни талаш одатлари борлигини айтганда, 
қарор қилинди:

«Бир киш ига қизил либос кий газ и б фил устига мин- 
дирилсип ва у  фил устидан шундай жар солсинки, «Бо­
бур подш оҳ ҳазрат лари дарвешликии ихтиёр этиб, 
давлатни Хумоюнга топширдилар.'щгллбб )

Кабул. 
Бобур қабри.

Насириддин Муҳаммад Хумоюн
( 1530- 1540, 1555- 15561 .)

Хумоюннинг тахтга ворислиги хасталикдан бошини 
кўтариши биланоқ тасдиқланди. Бу шундай юз берди. 
Ш аҳзода Самбалда олти ой яшаб, об-ҳавоси ёқмай дард- 
га чалингач, фармойишга кура огир иситма билан отаси 
ёнига келтирилди. М уолажада беморга берилган дори-

дармонлар кор қилмади. Ш унда Бобурга фарзанди са- 
ломатлиги учун «дунё молларидан яхшисини тасаддуқ 
қилиниши керак»лиги айтилди, хусусан, Иброҳим ха- 
зинасидан тушган олмосни! Ота эса бу йўлда барча дунё 
молларидан азиз ва бебаҳо ўз жонини тасаддуқ қилиш- 
га тайёрлигини билдирди:

«Тилга келдиким, дунё .ноли анинг ивазига нечук  
булгай, мен анинг фидоси қилурменким, ҳол анга 
муш кул бўлубтур. Ва андин ўт убт урким, м ен анинг 
бетоқатлигини тоқат кел турга имен. Ўшал ҳолат - 
га кириб, уч  қатла бошидин ургулуб, дедимким, мен 
кўтардим ҳар не дардинг бор. Ушал замон мен огир 
бўлдум, ул  енгил бўлди. Ул сиҳҳат бўлуб кўпти. М ен  
нохуш бўлуб йиқилдим. Аъёни давлат ва аркони  
мамлакат ни чорлаб, байъат кулларини Хумоюнни  
кўлига бериб, жойнишинлигига ва валиаҳдлигига насаб 
қилдши. Ва тахти и анга топшурдим».

Расман тахтнинг топширилиши Хожа Халифа, Қам- 
бар Алибек, Турдибек, Ҳиндубек каби сарой аҳли гу- 
воҳлигида ўтган бўлишига қарамай, бош вазир фикри- 
да тахтга Хумоюнга нисбатан анча ёши у луг ва таж- 
рибаси кўпроқ бўлган Бобурнинг куёви М ахди Хўжа 
ўтириши маъқулроқ эди. Отаси вафотидан тўрт кун 
ўтгач Ҳумоюннинг тахтга чиқишини, ҳинд манбалари 
тасдигича, шаҳзоданинг ганимларига қарши билдир- 
ган кескин огоҳлантириши ҳал қилган. Яъни, «Агар 
Аллоҳнинг иродаси билан тахтни қўлга киритгудек 
бўлса, унинг албатта фитначилар терисига сомон ти- 
қиши муқаррарлиги» ахди!

Тахтни Хумоюнга топширилиши билан боғлиқ Бо­
бур васияти Гулбаданбегимнинг хотирасида шундай 
сақланган:

«Ҳаммангиз Хумоюнни менинг ўрним га деб би- 
линглар ва унинг хукмронлигини камситманглар. У  
билан мувофиқ ва ҳамж иҳат  бўлинглар».

Табиатан жасур ва кўнгилчан, ижодкор ва танти 
Ҳумоюн шахсиятини унга замондош муаррих М ирзо 
М ухаммад Ҳайдар шундай таърифлаган:

«М ен ун га  ух ш а м  ту гм а қобилият ва саховат  со- 
ҳибини ка.м учратганман. У  у з  кули остида хизмат  
қилган М авлоно М уҳаммад Фаргоний ва шу каби бу- 
зуқ кишилар билан учраш иб, улардан баъзи ёмон  
одатлари и ўрганди. Аммо шунга қарамай, у  аж ойиб  
хислат ларга бой, очиқ кулли ҳамда мард ва моҳир  
саркарда бўлиб, тантана ва дабдабаларга кўнгли мо- 
йНЛ ҲОКНМи МуШЛОҚ Эди»(\91Л696 ).

Хумоюнга катта, бироқ ҳали жипслашиб улгурма- 
ган давлат мерос колганди. Унинг устига, бу вақтда 
Ш имолий Ҳиндистон гоҳ феодал зиддиятлари оқиба- 
тида ижтимоий тенгсизликка қарши авом норозили- 
гининг кучайиши, гоҳ афгон саркардаларининг тахт 
учун кураши майдонига айланган эди. Шу рухдаги 
воқеалардан бири, Шайх Абдулла Ниёзий ва унинг из- 
дош и Ш айх Алоий раҳбарлигидаги махдичилар ҳара- 
кати бўлиб, шунга яраша салтанатда етарли сабаблар
Х а м  М З В Ж у Д  ЭДИ(49:90б ).

Яна шуни унутмаслик керакки, шаҳзода тахтга ўти- 
риши билан ҳотамтойлик ва тажрибасизлик оқибати- 
да анчагина тузатиб бўлмас хатоларга йўл қўйди. У 
отаси вафотидан сўнг «исён байрогини кўтариб, гала- 
ён ногораларини чалдирган М ирзо М ухаммад Замон 
сингари аъёнлар»ни катта инъомлар билан такдирлаб, 
укалари Комрон, Ҳиндол, Аскарийларга Панжоб, Ко- 
бул хамда Қандахордан ташқари яна қўшимча вило- 
ятлар тортик қилиш билан салтанатни муҳим иқтисо- 
дий таянчларидан маҳрум этди. Ҳотамлик билан вило- 
ятларни тортик этилиши ҳали масаланинг бир тарафи 
бўлиб, ундан-да хавфлиси бу -  Хумоюннинг укалари 
салтанат яхлитлигидан кўра муҳимроқ бўлган шахсий 
манфаатлари ва давлатни бошқаришда ўз истак-иро-

далари билан иш тутишга интилардилар. Бундай кай- 
фиятда улар, албатта, имкони бўлса акаларига қарши 
бош кўтаришдан ҳам тоймасликлари аниқ эди.

Шу шароитда Ҳумоюн дастлаб марказини Аградан 
Деҳлийга кўчириб, давлатни маъмурий бошқариш ти- 
зимига баъзи бир ўзгаришлар киритди. «У сарой муло- 
зимларини тутган мақоми ва вазифаларига қараб «Аҳ- 
ли давлат», «Аҳли саодат» ва «Ахли мурод» номлари би­
лан уч гуруҳга бўлиб, уларнинг ҳар бирига алоҳида 
мутасаддилар тайинлади. Қолаверса, давлатни идора 
этишни янада мукаммаллаштириш мақсадида ҳарбий- 
лар учун «Олов маҳкамаси», сарой хўжалиги учун 
«Ҳаво маҳкамаси», ер-сув ишлари, қурол-яроғ ва ши- 
ринлик захиралари устидан назорат қилувчи «Сув маҳ- 
камаси» ҳамда холиса ерларини бошқариш ва қури- 
лиш масалаларини ўз ичига олган «Ер маҳкамасш жи 
жорий қилди».

Д авлат чегараларини мустаҳкамлаш ва кенгайтириш 
хусусида Ҳумоюн Сур ва Лоҳан кабила бошлиқлари 
ўртасидаги низолардан фойдаланиб Гужарот, Биҳар ва 
Рожпутаннинг бир қисмини босиб олиб бирмунча му- 
ваффақиятга эришди. Ҳатто Гужарот ҳокими Баҳодир- 
шоҳга ҳужум қилиб, унинг маркази ҳисобланган Аҳ- 
мадободни босиб олди. Хумоюннинг Баҳодиршоҳ би­
лан тўқнашуви бобурийларга 1530 йилдан бери карши 
кайфиятдаги афғон қабилалари коалициясига раҳнамо- 
лик қилиб келаётган Ш ершоҳ учун айни муддао бў- 
либ, у Биҳарда мустаҳкам жойлашиб олгач, тўгри Бен- 
галияга бостириб кирдщн 102.1 озб) Ва нисбатан янги бо- 
бурийлар давлатидаги ички ҳамда ташқи сиёсий-иқти- 
содий тадбирлар негизида аста сезилиб бораётган бар- 
қарорлик руҳига бўлган зиддий муносабат, чоракам 
бир аср Ҳиндистонда ҳукмронлик қилган ва ҳали мод- 
дий ва ҳарбий томондан етарли кучга эга «тобе афгон 
амирлари»ни яна «умуммақсад» йўлида ягона иттифоқ-

ка бирлаштирди. То Ҳумоюн ўз укалари Аскарий ва 
Комрон билан Кобул ҳамда Балх учун ўзаро курашиб, 
сўнг уларни авф этса-да, кейин барибир ўрта бузилиб 
душ манлик қайта кучга кириши билан, афғонлар Ҳин- 
дистонда ўз ҳукмронлигини тиклаш қаракатига туш- 
дилар.

Турган гапки, Ҳумоюн ғарбдан давлатига таҳлика 
солаётган Ш ершоҳга бефарқ караб туролмасди. У 1537 
йили ўз хавфли рақибини бартараф этиш учун яна Бен- 
галияга отланди ва 1538 йили Гаура шаҳрини эгалла- 
ди. Айни шу вақтда укаси Ҳиндол Аграда бош кўтар- 
ган эди. У Хумоюннинг яқин маслаҳатчиси Шайх Пул- 
ни қатл эттириб, ўз номига хутба ўқитади. Бирок янги 
подшоҳни «...шаҳар чеккасидаги амирлардан бирорта- 
си хам тан олмайди». Ш унда у Деҳлийга қараб юради. 
Хумоюн амирлари шаҳарни топширишдан бош торт- 
гач, икки томон ўртасида беаёв жанг бошланади. Ҳин- 
дол шу тарика ишлар билан банд бўлганда Ҳумоюн 
Бенгалиядан чиқиб Чаус ва Пайкка келиб тўхтайди. Ва 
шунда пайт пойлаб юрган Ш ершоҳ унинг йўлини тў- 
сади.

Бенгалияда отларидан ажраб, унинг устига афгонлар, 
туркманлар ва чигатойликлар каби турли миллат ва элат- 
лар вакилларидан ташкил топган қўшинлари заифлаш- 
ган Ҳумоюн, Ш ершоҳ қаршисидаги қўр тўккан ерида 
уч ой қолиб кетади< 197 4696). Ҳумоюн укаларидан ёрдам 
сўраб кетма-кет мактублар йўллайди. Бу вақтга келиб 
Мирзо Комрон укаси Ҳиндол қўзғолонига чек қўйган 
бўлса ҳам, аммо яқинлари маслаҳатига қулоқ солиб 
акасига ёрдам кўрсатишга иккиланади. Хуллас, у «бо- 
лаликка хос калтабинлик билан зарарли насиҳатларни 
донишмандликка йўйиб, ўзининг Ҳумоюнга ёрдам бе- 
риш учун режалаштирган юришини кечиктиради».

1539 йили Ҳумоюн укалари билан етти ой давомида 
музокаралар олиб бориб, фурсатни қўлдан бой беради.

Мирзо Комрон касалликка чалиниб орқага қайтаётган- 
да, қўшин хамда қурол-аслаҳаларининг бир қисмини 
қолдириб кетиш ҳақидаги Ҳумоюннинг талабларини рад 
этганлиги «Ш ершоҳнинг кучайиши ва чиғатойликлар 
қудратига путур етишида ҳал қилувчи нуқта эди».

Шу тариқа икки ўртада сулҳ хусусидаги келишув 
натижа бермагач, 1540 йили май ойида Ҳумоюн ва Шер- 
шоҳ сўнгги бор тўқнашдилар. «Тўқнашувнинг илк пал- 
ласида Шершоҳ чекингандек бўладию, лекин тунги уч 
томонлама ҳужумда рақибидан устун келади».

М аълумотларга қараганда, Ҳумоюн жанг сўнгида 
ўзини дарёга ташлаб жонини сақлаб қолган. Тарихда 
Канауж номи билан машҳур бўлган бу жангдаги мағ- 
лубият Ҳумоюнни қувғинликка дучор этиб, уни охир 
оқибатда Ҳиндистонни ташлаб чиқиб кетишга мажбур 
қилади. Мағлуб шоҳ Ҳиндистондан тўғри Кобулга юз- 
ланади, лекин укалари Комрон ва Аскарий уни шахар- 
га йўлатмагач, у Эронга -  шох Тахмасп саройидан па- 
ноҳ излашга мажбур бўлади. Бобурзода учун иснодли 
бундай огир аҳволни Гулбаданбегим «Хумоюннома»да 
шундай надоматлар билан баён қилган:

«Лка-укаларш шг ноаҳиллиги ва амирлариииг но- 
мувофикдиги туфайли поилож  бўлиб, ҳазрат  Худо- 
нинг у з  иг а таваккал қилиб Хуросонга борти масла- 
ҳат ини кўрдилар. Бир қаича ер ва йўл босилгандаи  
кейии Хуросон атрофига етдилар. Ҳилм анд сувига 
етилгап ҳам эдики, бу хабарии эш ит иб Ш оҳ Тах­
масп гаддор фалакнинг тескари айлапиш идан им -  
пинг носозлиги сабабли чегарага келдилар.,.

П одиш оҳ ҳазратларини қарши олим  учун  бутун 
халқни -  олимлар, давлат арбоблари ва ҳам м а пас­
ту баланд ва катта-кичикларни подм оҳнинг йўл- 
ларига чиқардилар. (Ш аҳарга) яқинлам иб қолингач, 
Ш оҳнинг ў зи  от га миниб (ҳазратга) пем воз чиқди- 
Лар...»(М:Ш)

Эронда Ҳумоюн ва унинг атрофида бирга келган 
нуфузли зотлар катта ҳурмат ва тегишли хадялар би­
лан кутиб олинади. Ҳатто «Тахмасп Ҳумоюннинг Қан- 
дахорга қайтиши вақтида керакли қурол-яроғлар би­
лан қўшинига лашкарлар хам қўшиб беради».

Ҳумоюн тахтига чиққан Ш ершоҳ Ш имолий Ҳин- 
дистонда бобурийларга қарши кайфиятдаги афгон қа- 
билалари коалициясига рахнамолик қилиб келарди. У 
кучли қўшинга эга бўлган тажрибали саркарда ва йи- 
рик харбий ташкилотчи ЭДИ(175:207б). Хумоюнга бирин- 
кетин қақшатқич зарбалар бериб, бобурийлар хукм- 
ронлигига чек қўйган Ш ершох қисқа муддат ичида 
талай ислоҳотлар ўтказди: савдо ҳамда харбий мақ- 
садлар йўлида салтанатдаги мавжуд йўлларни пойтахт 
билан боглаб, уларни янада ривожлантиришга катта 
аҳамият берди; ички ва ташқи савдодан олинадиган 
божларни камайтирди, бозорларда нарх-наволар усти­
дан қаттиқ назорат ўрнатди(во 2 3 6 ) .

Ш ершоҳнинг иқтисодий, харбий ва маъмурий жи- 
ҳатдан амалга оширган ишлари -  қишлоқ хўжалиги, 
йўл қурилиши ва савдо-сотиқ ишларида қўллаган чо- 
ралари қандай ижобий натижа берганлигидан қатъи 
назар, хазинадаги тушумлар асосан нуфузли афгон до- 
иралари манфаати учун хизмат қилса-да, улар айни 
пайтда шунингдек, қисман маҳаллий аҳоли норозили- 
ги туфайли содир бўлиб турадиган турли тўқнашув- 
ларни бостириш ва назорат қилиш ишларига ҳам сарф- 
ланарди.

Ш ершох 1545 йили рожпутанлар билан бўлган жанг- 
да тасодифан ўз тўплари ўқидан ҳалок бўлгач, тахтни 
унинг ўгли эгаллади. Чамаси ўн йилча ҳукмронлик қил- 
ган шахзоданинг вафотидан сўнг, 1554 йили яна афғон 
саркардалари орасида қиргин бошланиб кетди. Бу -  
деярли ўн беш йил давомидаги сарсон-саргардонлик-

дан кейин Хумоюннинг Ҳиндистонга келиб қайта тахт­
ни эгаллаши учун энг қулай вазият эди!

То ҳинд тахти яна эгаси кулига қайтгунича ораликда 
бўлиб ўтган барча кўнгилсиз воқеаларга, бир томон­
дан, Хумоюннинг кўнгилчанлиги ва тажрибасизлиги, 
иккинчи томондан эса, унинг укаларига хос хасад ва 
ўзбошимчалик сабаб бўлганди. Майли, ўгай бўлсин, 
лекин барибир бир отадан тарқаган ака-укалар ўртаси- 
даги мухолифат йилларга чўзилиб бобурийлар салта- 
нати барқарорлигига катта зарар етказди. Бу соҳада 
Хумоюнга ташқи душманларидан хам кўра хавфлироқ 
рақиб укаси Комрон эди.

«Хумоюннома»да Комрон шахсиятидаги ношудлик 
ва қаттоллик, фаолиятидаги нофармонлик ва самарасиз- 
лик, қондош биродарларига нисбатан бевафолик син­
гари нуксонларининг саҳифаларга сиғмай қайтарили- 
ши ҳам шундан эди. Аммо Комроннинг номуносиб 
гаддор қилмишлари «ўзининг муродига етиши учун» 
олдинда ҳали йиллар ўтиши керак эди. Ва ўтган йил- 
лар мобайнида, «Хумоюннома»дан маълум бўлишича, 
Гулбаданбегим ҳам амакиси Комроннинг гоҳ тавбаси- 
га таяниши ва гоҳ яна акасига қарши чиқишлари сар- 
ҳисобини ҳеч ўз эътиборидан қочирмаган:

«М ирзо Комроннинг куёви Оқ Султон унга: «Сиз 
ҳамма вақт  ҳазрат  Хумоюн подш оҳга қарш и чиқа- 
сиз, бунинг n iu ta  маъноси бор? Сизга бу м уносиб иш  
эмас. Ҳазрат нинг фармонларини баж аринг ва улар­
га итоат этинг ёки менга (шундай қилиш га) pyx- 
cant беринг, чунки одамлар буни б издан, деб билмоқ- 
далар!» деганда, Комрон куёви Оқ Султон дан аччиқ- 
ланиб, «М енинг ишим шундай дараэкага етибдики, 
энди сен ҳам менга насиҳат қиладиган бўлиб қол- 
дингми», деди. (Ш унда) Оқ Султон газабланиб, «Агар 
мен Сизнинг олдингизда бўладиган бўлсам, ҳалолим

ҳаром бўлсин», дея шу опдаёқ (оиласидан) аж ралиб  
Бекҳарга кет ди»(и.№  )

Хумоюннинг ҳам ака ва ҳам подшоҳ сифатида ука­
си га кўрсатган ҳар қандай меҳрибончилиги ва марҳа- 
матларига Комрон шубҳа кўзи билан қарарди. У оғир 
касалга чалинганида, унинг онаси ўғлига подшоҳ кўр- 
сатмаси билан заҳар берилган деб, гумон қилган. Бу 
синоатдан хабар топган Ҳумоюн укаси дардига мут- 
лақо дахли йўқлигига қасам ичса-да, Комрон ва онаси 
кўнгли гумондан чикмаган. Гулбаданбегим гувоҳлик 
беришича:

«Ҳазрат ҳар қапча бирлик билан кўнгил овлашни  
истасалар ҳам , M u pw  Комрон борган сари ҳаддан  
ошиверирди...».

Хумоюн тоглик белужлар яшайдиган томонга от- 
ланганида Комрон ва Аскарий ерлик белужларга Ху­
моюнни тутиб келтиришни буюрадилар, агар иш амал­
га о ш гуде к бўлса, подшоҳнинг барча бойлигу қурол- 
яроглари уларга қолиши керак эди. Ш унда Ҳумоюн 
бахтига белуж тилини биладиган бир аёл уни укалари 
сиридан огоҳлантириб фитнадан қутқариб кол ад и.

Комроннинг ўз ака ва укаси Хин до л га кил га н душ ­
манлик руҳидаги қилмишининг энг мезоний нуқтаси, 
Хумоюн Тангиҳога йўлга тушганида юз берди. Жосус- 
лар Комрон ҳужумидан подшоҳни огоҳ этганларида, 
жангга тайёр аскарлар каторида турган Хиндол ўз та- 
воқчисини қиличга тортаётган душман хамласидан кут- 
қараман деб, ҳандаққа тушиб хал о к бўлади.

Комрон ва Аскарийга нисбатан Хумоюннинг Хин- 
до л га меҳр-муруввати ўзгача бўлиб, Гулбаданбегим кат- 
нашган бир суҳбатда у укаси ҳақида шундай илиқ сўз- 
ларни айтган эди:

«Ҳиндол м енинг кўл ва қанотимдир, бизга кўз ну- 
р и  ва куч-кувват қанчалик керак бўлса, Ҳиндол ҳа.м 
ш унчсиик керак».

Ҳолбуки, Ҳиндолнинг ҳам то акаси ишончига эриш- 
гунича, унга қарши баъзи хатти-ҳаракатлардан тойма- 
ганлиги қуйидаги тазкира хабаридан аён:

«Ҳумоюн подш оҳ Банголда қолиб кетганларида, 
айримлар ҳукуматга қарши бош кўтариш ган, ўш ан­
да моликона маслаҳат га биноан (Ҳиндол-Н.Н) мала- 
кий хут бани ў з  номига ўқит иб, подш оҳлик помига 
м уяссар этилган. М амлакатни забт  этишда(у-Н.Н) 
Хумоюн подш оҳнинг тарафдорларидан бўлган Ш айх  
П улни ўлдиртирган»( 116 64).

Хуллас, қадимдан подшоҳзода оға-инилар ўртасида 
бўлиб келган гоҳ пинҳон ва гоҳ очиқ равишда тахт 
учун кураш бобурийзодалар учун ҳам истисно бўлмай, 
бу одат ўз анъанавий руҳига содиқ қолди. Ёки айни 
фикрнинг ҳинд нашрларидаги талқинига келсак, улар- 
да билдирилишича:

«Ҳумоюн укаларининг ёрдамига муҳтож бўлган кез- 
лари, улар акасини асосий давлат ишларидан чалғитиб 
халақит бериш билан овора бўлдилар». Хусусан, ўз ука- 
сининг жонига қасд қилишдан тоймаган М ирзо Ком­
рон ҳеч ерда -  на ўз ака-укалари ва на Шершоҳнинг ўгли 
Салимшоҳ ҳузурида ишлари ўнгидан келмагандан сўнг, 
охири ҳатто ўз қўл остидаги одамларини ҳам ташлаб 
қочиб кетади. Хумоюнннинг чегарадаги одамлари ҳий- 
ла-найранг билан уни қўлга тушириб подшоҳ олдига 
олиб келадилар. Ш унда Комрон дастидан кўп азият 
чеккан нуфузли мансабдорлар, амирлар, мулозимлар 
ва ҳаттоки, оддий авом ҳам бир ёқадан бош чиқариб, 
давлат тепасидаги ҳукмрон шоҳга биродарлик расми 
билан иш тутиш муносиб эмаслигини пеш қилиб, охи­
ри дейдилар:

«Агар кўнглингиз биродарликни истаса, подш оҳ- 
ликдан воз кечинг, агар нодшоҳликни хоҳ/шсангиз, 
биродарликдан! Ахир шу М ирзо Комрондан Д аш т и  
Қинчоқда муборак бошингизга не дардлар етмади.

Афгопларга .чакр ва ҳийла билан бирлашиб, итти- 
фоқ бўлиб, М ирзо Ҳиндолни ўлдирди, куп чигатой­
ликлар нобуд бўлишди, уларнинг хот ин бола-чақа- 
лари, одамлари асир қилиниб, беномус бўлишди. Бу 
биродар эмас, балки душман!».

Гапнинг қисқаси, ҳамма бирлашиб бир огиздан 
ҳазрат дан мамлакат га раҳна солганнинг боши ке- 
силсин, дейишди. Ҳазрат : «Агар бу маслаҳат га ҳам- 
мангиз рози  бўлсангиз, қарорни ёзиб беринг», деди- 
лар. Ҳамма чапу ў н г  амирлар «М амлакатга раҳна  
солганнинг боши кесилсин» деган мисрани ёзиб бер- 
дилар. П одш оҳ ҳазратлари Рахт ос атрофига ет- 
ганда маж буран Саид М уҳаммадга М ирзо Комрон­
нинг ҳар иккала кузига мил тортиш ни буюрдилар».

Ваҳоланки, ўз мақсади йўлида ака-укаларига нисба­
тан бевафолик қилган Мирзо Комроннинг замондош 
олими Ҳасанхожа Нисорий калами маълумотига кара- 
ганда, у ниҳоятда фуқаропарвар ва доим унинг аҳво- 
лидан бохабар бўлган:

«М азлумларнинг арз-додини, керагини ўзи сўрар- 
ди ва уларнинг девон маҳкамаси олдида саргайиб  
туриш ларига йўл кўймасди... Саховатда васфи чек- 
сиз ва ш иж оат бобида тенгсиз э<)и»(116:606).

Орадан йиллар ўтиб «Туркийда Навоийга етсам» дея 
орзу қилган сўқир шоир Мирзо Комрон тахту давлат 
илинжида ўзи йўл қўйган хатоларига -  ака-укаси ва 
ўзгаларга килган жабру зулми учун қуйидаги афсус ва 
надоматли мисраларни гўё тавба қилгандек ёзган:

Эй куз, эмди не қилурсен, найлабон бинойилиқ, 
Сенга бинойилиқучун давлати дийдор қани? 
Гулдин айру тушиб бир йўли бебарг ўлган,
Ушбу гулш анда мснингдек яна бир хор қани?

Ҳумоюннинг Ҳиндистонга қайтиб келиши арафаси- 
да афгонлар давлати ҳарбий ва иқтисодий жиҳатдан ўз 
салмогини йўқотган эди. Яъни, Исломшоҳ вафотидан 
кейин тахтга ўтирган ёш Ферузшоқни ўлдириб, ўзини 
М уҳаммад Одилшоҳ деб эълон қилган тоғаси тажри- 
басиз бўлгани боис давлат ишларини олиб боришни ҳинд 
вазирига топшириб қўйганди. Салтанатда аҳвол танг- 
лигидан хабардор сарой аъёнлари Иброҳимшоҳ ва Ис- 
кандаршоҳ эса, Деҳли тахтини эгаллаш йўлини излар- 
дилар( 108446.) Шу алфозда афгонлар билан икки тапқур 
бўлган жангда Ҳумок)Н ғолиб келиб, 1555 йили ниҳоят 
Деҳлийни ва ундан сўнг Агра ҳамда Самбҳалга қадар 
ўз собиқ салтанати ҳудудини тиклади. Бироқ подшоҳга 
ўз тахтига қайтгач, режалаштирган ишларини амалга 
ошириш насиб қилмади. У ўзи қурдирган «Дини па- 
ноҳ» кутубхонаси зинасидан тушиб келаётганда сирға- 
ниб йиқилиб, вафотидан олдин ўйлаб қўйган ишлари­
дан фақат ўғли Акбарни тахт вориси этиб тайинлай ол­
ди, холос.

Ҳумоюн дафн этилган қабри устига қачон ва ким 
томонидан мақбара қурдирилганлиги то XX асрнинг 
иккинчи ярмигача номаълум эди. «Ҳиндистон архе­
ология бош бошқармаси мутахассислари император 
мақбараси устидаги форсий матн устида қарийб 18 
йил давомида олиб борилган тадқиқот ишлари нати- 
жасида маълум бўлишича, XVI асрнинг охирларида 
қад кўтарган бу иншоот лойиҳасининг муаллифи Мар- 
казий Осиёдан чиқкан Мироқ Мирза Ғиёс номли меъ- 
мор экан».

Энди Ҳумоюн давлатчилик фаолиятининг натижа- 
ларига келсак, улар қуйидагича: ички ва ташқи душман- 
лар тахдиди ва тазйиқи ҳолатида XVI асрнинг иккин­
чи чорагида салтанатда сезилган ижобий ўзгаришлар, 
Ҳумоюн ўтказган маъмурий ислоҳотлар сабабли юз 
берган ижтимоий-иқтисодий силжишларнинг натижа-

си эди, шу жумладан маданият соҳасида ҳам. Биноба­
рин, гарчи фанда «XVI асрнинг иккинчи чорагига те­
гишли маданият масаласига етарли аҳамият берилма- 
ган» бўлса-да, ҳақиқатда эса бу қисқа, лекин сермаз- 
мун кечган давр бобурийлар салтанатида адабиёт, санъ­
ат ва бош қа соҳаларнинг келгусидаги ривожланиши- 
да ўзига хос пиллапоя вазифасини утади.

Хумоюннинг хукмронлигида ҳам отаси бошлаб бер­
ган анъаналар кенг тармоқ ёзди. Ҳиндистонга келиб 
ижод қилишга илҳақ адиб ва санъаткорлар сафи бор­
ган сари купая борд и. Мисол учун, Хумоюн Табриз са- 
фарида танишган хаттот ва мусаввир Мирзо Сайид 
Али хамда Хўжа Абдусамадлар ҳинд ерида қўним топ- 
дилар( 1 6 8 2 196). Ш унингдек, Султон Ҳусайн Бойқаро за- 
монида Беҳзод устахонасида ишлаган наққош Дарвеш 
Мухаммад, хушнавис Мир М ухаммад Асгар -  «Мир 
мунши», шикаста услубининг моҳири Хўжа Аминиддин 
Мухаммад сингари санъаткорлар ўз иқтидорларига яра­
ша подшох илтифотига сазовор булдилар(20134,586 ).

Бир суз билан айтганда, Ҳиндистонда хаттотлик, ки- 
тобат ва мусаввирлик санъати бобурийларнинг кутуб- 
хоналарида сақланган бухоролик, ҳиротлик, табризлик 
устозларнинг асарлари таъсирида ўзига хос услуб ва 
йўналишларига эга мактаб сифатида шаклланди ва бу 
масалага биз қуйида яна қайтамиз.

Хумоюн фан ва маданиятни қадрловчи, адабиётни 
севгучи киши эди. У ер ва коинотга дойр илмлар би­
лан қизиқиб, имкон қадар расадхона қурилиши ишла­
ри билан ҳам шугулланган(198:7о-71б). Ш унингдек, замон- 
доши Ҳасанхожа Нисорий таъкидича:

«(П одш оҳнииг-Н .Н .) турли хил илмларга муноса- 
бати шу дараж ада эдики, баён қалами унинг таъ­
рифидан ож излик қилади. Хусусан, ҳакамиёт  илми-

пинг риёзат  соҳасига катта қизиқиш билан қара- 
ган...

Каш фу ихтирода лат иф табъи ишлари аж иб ха- 
ёлот лар қиларди. Ва шу ж умладан бири шуким, ер 
куррасини унсурлар ва фалаклар билан т ўла чизиб, 
тегиш ли ранглар билан бўяб, ҳар фалакда унинг  
ж исмларини  Ж0ШШЛШ»(116:55-566.).

М анбалардан етиб келган шеърий намуналарга Ка­
раганда, Ҳумоюн форсий ҳамда туркий тилларда рубо­
ий ва газаллар ёзган. Агар «форсий шеъриятда уни Ҳо- 
физ Ш ерозийнинг сирли тили мафтун этган» бўлса, 
туркийда у отамерос поэзия гулшанидан баҳраманд бўл- 
ган.

Айрим ҳинд нашрларида, «Хумоюн туркийни на- 
зар-писанд қилмаганлиги учун бу тил тез орада ҳинд 
адабий давраларида ўз ўрнини йўқота бошлаган» де­
ган фикр баён қилиниб, унинг исботи учун шоир де- 
вонининг ҳатто ягона нусхасида хам бирорта туркий 
мисра учрамаслиги мисол келтирилган(3б:70б ).

Бизнинг ўйлашимизча, ҳиндистонлик олим М.Ғани 
томонидан Хумоюннинг ўз она тилига бўлган муноса- 
бати хусусида бундай «тугал хулоса»га келиниши ха- 
ли асоссиз ва бу масала, хозирча, илмий мунозара учун 
очиқ кола тургани яхши. Негаки, баъзи тарихий қўлёз- 
малар Хумоюннинг туркийда ижод этганлигини кўр- 
сатса, юқоридаги замонавий манба эса, шоирнинг тур­
кийни «кўзга илмаганлиги» туфайли XVI асрнинг ик­
кинчи чорагидаги Хиндистон туркийзабон адабиёти 
мавқеини белгилаяпти.

Ю қоридаги тарихий ва замонавий манбалардаги фарк- 
ланишларга, Ҳумоюн туркий газалиётининг бадиия­
ти га тегишли бобда сўнги топилган манбадаги мисол- 
лар орқали ойдинлик киритиш ниятидамиз.

Ҳукмдор саройига ташриф буюрган хорижий меҳ- 
монлар орасида энг ёрқин сиймолардан бири -  XVI 
аср ўрталарида Туркия, Ҳиндистон, Афгонистон, Ўрта 
Осиё ва Эронда юз берган сиёсий воқеалар ва бошқа 
иқтисодий муносабатлар масаласига оид қимматли та­
рихий материалларни ўзида мужассам этган «Миръ- 
отул мамолик»  сафарномасининг муаллифи -  турк ад- 
мирали Сейди Али Раис эди(82 5б)

Нуфузли «меҳмон бир куни Хусрав Деқлавий ғазал- 
ларидан баъзиларини Ҳумоюнга ўқиб берганида, под­
шох шеърлардан таъсирланиб унга таҳсинлар айтиб- 
ди». Муаллиф ўз китобида ушбу суҳбатни батафсил 
келтириб, охирида уни шундай сўзлар билан якунлаган: 

«Бу гапларпи ёзишимдан мақсад, мен ўзимни шеъ- 
рият даги дидимпи кўрсатмоқчи эмисмеп, балки Ҳу- 
моюп подш оҳпииг шеъриятга нисбатан бўлган ях­
ши муносабат и, унинг зийраклигини англатмоқчи- 
мен, холос»(П.ш.)

Я на, Сейди Али Раис ўз асарида Хумоюннинг мир- 
золари -  Хушҳолбек ва Абдураҳмонларнинг мушоира, 
адабий баҳслардаги иштироки ҳамда ўз газалларини 
хинд вилоятида шухрат топиб, хамма уларни ёд олиб 
ўқий бошлаганлигини таъкидлаган(70 81-83б.). Модоми- 
ки Ҳумоюн даври адабий муҳити жонли гувохининг 
ў з и -

Руҳпари кайфияти майдин кечонким олдир, 
Соқиё тонирмен ул  гулчехрани хушҳолдур.

Ва:
Чиндурур зулфунга ж одулик оти, ёлон эмас, 
Куфр исноди хатинга, эй санам, бўҳтон эмас.

матлаъли газалларга берилган таърифу таҳсин ҳақида 
ёзган экан, ундан подшоҳ ва «Ҳинд вилояти»нинг тур­
кий тили ва шеъриятига қандай муносабатда бўлган-

лиги шунчалик яққол кўриниб турибдики, бунда ор- 
тиқча изоқга ҳожат йўқ.

Ҳумоюннинг ҳукмронлик йиллари Бобурнинг фан ва 
адабиёт соҳасидаги замондошлари сафи — «Гулшан» 
номли дидактик достони билан танилган Нажмиддин 
Абулқосим Коҳий, туркийгўй шоир Баҳром Дарвеш 
Сақо, Алиқулихон бин Ҳайдар, шоир ва тарихчи Хони 
Аъзам Мирзо, шоир ҳамда фалакиёт мавзуидаги илмий 
рисолалар муаллифи Али Акбар Санихондек кўплаб 
ИЖОД аҳли билан боЙИДИ(49:99,101б).

Ижодкорлар орасида бизнинг ватандош қаламкаш- 
ларни ҳам учратиш мумкин эди: мовароуннаҳрлик Фи- 
роқий -  Хўжа Аюб, Бухорода таҳсил кўрган Х)Ока Х у­
сейн бинни Хўжа Мир Дўст, самарқандлик Нодирий, 
Мерожий Тошкандий ва бошқалар(б127-ззб ).

Ҳумоюн салтанатидаги адабий муҳитни унинг саф- 
доши ва саркардаси Байрамхон хони хонон, укаси Ком- 
роннинг баркамол ижодисиз тасаввур қилиш қийин. 
Зеро, уларнинг туркийда тузган девонлари Ҳиндистон 
туркийзабон адабиёти пойдеворини мустаҳкамлаш ва 
уни ривожлантиришда улкан ҳисса бўлиб қўшилган.

Баъзи манбаларда Ҳумоюн даврида Ҳиндистондан 
Мавароуннаҳрга ҳам фан ва адабиёт вакиллари келиб 
турганлиги қайд этилган. Шулардан бири, 1553-54 йил­
лари Бухорога ташриф буюрган Бадириддин Кашми- 
рий Бухоро хонлигининг ижтимоий-иқтисодий ҳаёти- 
га дойр илмий асар яратиш билан бирга маҳаллий ада­
бий жараёнда иштирок этиб, қасидалар хам тўплаган.

Бобурийлар тарихида 1530-1540 йиллари катта меъ- 
морчилик иншоотлари барпо этилганлиги зикр этил- 
маса-да, аммо қурилиш ишлари олиб борилганлиги 
ҳам инкор қилинмайди. Ҳинд олими Нилканта Шастри 
ўз рисоласида қайд этганидек, пойтахтда «Дини па- 
ноҳ» мажмуи ҳамда Агра, Фотиҳобод, Панжобда мас- 
жид ва мадрасалар қурилган(179 148б).

М азкурда Ҳумоюн даврига оид фан, адабиёт ва санъ- 
ат хусусида берилган қисқача маълумотлар, мавзу учун 
асло сўнгги нуқта эмас. Ва «ҳинд-мусулмон мадания- 
ти»нинг барқарорлашувида XVI асрнинг иккинчи чо- 
рагидан ўрин олган маданий ҳаёт воқеликлари ҳали кўп- 
лаб янги манбалар билан тўлдирилишига шубҳа йўқ. 
Чунки Акбаршоҳ ўтган аждодлар тарихини абадий- 
лаштириш мақсадида ўз қариндош-уруғлари, амирла- 
ри ва сарой олимларига «Бобур ва Хумоюн подшоҳ- 
лар даври ҳақида нимаки билсангиз ёзингиз!» деб бу­
юрган ЭДИ(Ю8 36 )

Бас, шудан кейин Гулбаданбегим «Ҳумоюннома» - 
ни ёза бошлаган экан, демак, Акбар буйруги билан ёзил- 
ган асарлар сони ҳозиргача фанга маълум манбалар 
билан чекланмаган бўлиши керак. Бу дегани, худди 
Тож-маҳалнинг тархини чизган муаллифнинг асл но- 
мига сўнгги топилган қўлёзмадан аниқлик киритил- 
ганидек, келгуси изланишларда янги манбалар кашф 
этилса, бунинг ҳеч ажабланарли ери йўқ!

Шу умидда Ҳумоюн тарихига нуқта қўйиш билан 
Акбаршоҳ даврига ўтишдан олдин, унинг тугилиши 
ҳақида қилинган башорат тўғрисида аммаси Гулба- 
данбегим хотирасидан бир парча келтирсак. Мақсад, 
Ҳиндистон тарихида буюк ҳинд императорлари сира- 
сига кирган Акбарнинг ажиб ҳаёти ва серқирра фаоли- 
яти каби унинг дунёга келишини ҳам бежиз воқеа эмас- 
лигини урғулаш:

«Хумоюн уйқуга кетгап эдилар тушларида бош- 
дап-оёқ сабзаранг либос кийган ва кўлида асо ушла- 
гап бир азиз зот келиб дебди:

-М ардона бўл, гам чекма, -  деб ў з  ҳассасини поди- 
ш оҳпинг қўлларига тутқазиб, -  Худо т аоло сепга 
бир фарзанд беради, помипи Ж алолиддин М уҳаммад  
Акбар қўигин».

Бу башорат қанчалик ҳақ эканлиги, албатта бизга 
номаълум. Лекин Акбарнинг давлатчилик фаолияти бир 
тарафдан башоратни оқлаган бўлса, иккинчи тарафдан, 
унинг бағрикенглик сиёсатини азим Ҳиндистон халқи 
ёқлади. Акбарнинг ушбу ҳар икки тарафдан эъзозлан- 
ган давлатчилик фаолиятининг қанчалик ҳақиқатга яқин 
эканлигини баҳоли қудрат навбатдаги фаслда таҳлил қи- 
лишга интилдик.

Жалолиддин Муҳаммад Акбар
(1556-1605 йнллар.)

Хиидистон тарихида икки шундай забардаст салта- 
нат соҳиблари ўтганки, уларнинг номи неча-неча аср- 
лардан буён ҳинд диёри халқлари орасида ғурур ва бе- 
ниҳоя ҳурмат-эҳтиром билан тилга олиниб келади. Ўт- 
мишда бу давлат арбобларининг ўз ватани келажаги -  
иқтисодий, ижтимоий ва маданий тараққиёти йўлида 
кўрсатган бемисл хизматлари турли диний эътиқодда- 
ги кўп миллатли қиндистонликлар назарида ниҳоятда 
улуғ ва бебаҳодир. Уларнинг бири -  юкорида айтиб 
ўтилган Ашока II бўлса, иккинчиси, Бобурнинг наби- 
раси Акбаршоҳ.

Акбар бобоси Бобур каби жуда эрта, яъни 13 ёшида 
оталиқ тарбиячиси Байрамхон томонидан Панжобда- 
ги Каланаура ҳарбий истеҳкомида Ҳиндистон тахти- 
нинг тождори деб эълон қилинди. Ва ёш подшоҳ номи- 
дан 1560 йилга қадар барча давлат ишларини «оталиқ» 
олиб борди.

Янги тождорнинг тахтга чиқиши билан бажарили- 
ши вожиб бўлган асосий вазифаси, бу -  салтанат хавф- 
сизлигини таъминлаш эди. Чунки Ҳумоюннинг ҳали 
давлат тизимини тиклаб улгурмай кисқа муддат ичида 
тўсатдан вафот этганлиги Деҳлийга кўз тиккан рақиб- 
ларда умидли жонланиш уйгонишига сабаб бўлди. Шун- 
да таназзулга учраган собиқ афғон коалицияси раҳна-

моей жияни Одилшоҳнинг саркардаси Хему имкон- 
дан фойдаланиб, Дехлий томон қўшин су рад и. У пой- 
тахтни эгаллагач, афғонлардан холи ҳолда ўзини Вик- 
рамадия давлатининг рожаси дея эълон қилади. Рақиб 
босқинидан хабар топган Акбар уз фотих бобоси Бо­
бур жанг қилган Панипатда душман билан тўқнашади.

Асли наели ҳинд савдогари оиласидан чиққан Хе­
му муқаддам жангларда тобланган, ўта тажрибали сар- 
карда сифатида ўзининг ишонган қудратли жангари 
филлари билан деярли ғалабани қўлга киритганида, 
тасодифан кўзига теккан ўқ туфайли зафарни қўлдан 
бой бераДИ(38:387б )

Акбар назарида жанг ва давлатчилик ишларида бор- 
ган сари Байрамхон обрў-эътиборининг ортиб бораёт- 
ганлиги киборлар ичида ғашлик туғдириб, уни «под- 
шохга яқинлар» Макка зиёрати бахонасида Ҳиндистон- 
дан бадарға қилишга киришдилар.

Подшоҳ хонадони аъзолари орасида «Хон бобо» де- 
ган ном билан машҳур ва манзур Байрамхоннинг Макка 
зиёратига жўнатилишига сабаб бўлган гўё шундай «кир- 
дикорлари» бор эдики, улар ҳақида бир оз тўхталмай 
иложи йўқ. Акс холда, бобурийлар салтанати пойдево­
рини мустахкамлашда муҳим роль ўйнаган давлат ар- 
боби, етук саркарда ва зуллисонайн шоир хақида му- 
айян маълумот бермаслик, тарихий ҳақиқат тамойили- 
га терс келган бўлурди.

Аввало, ушбу масалада шуни қайд этиш жоизки, бо­
бурийлар салтанатидаги Байрамхон хизматини фанда 
баъзи тарихчилар сидқидил амри сифатида таъриф- 
ласалар, қолганлар эса, уни шахеий манфаатга йўйиб, 
бунда кўпроқ унинг шиа мазҳабига мансублигига шама 
қиладилар. Акбарга оталиқ йиллари Байрамхоннинг 
«ўзини вазирлик лавозимига тайинлаши» ва унинг «Хо­
ни хонон»дек юксак унвони, табиийки, давлатни ўз 
ихтиёрича мустақил идора қилишига имкон яратди.

Байрамхоннинг давлат ишларини бошқаришда ўзи- 
ни бундай ҳақли қисоблашини ўспирин подшоҳнинг 
тажрибасизлигидан ташқари, унинг узоқ йиллар даво- 
мида садоқат билан Ҳумоюн хизматини адо этиб кел- 
ганлиги билан ҳам оқлаш мумкин эди. Ва қолаверса, 
Канаужа жангида жасорат кўрсатгани ҳамда айниқса, 
Акбар тахти такдирига тааллуқли ишлардаги тадбир- 
корлиги Байрамхонга салтанатнинг сиёсий, молиявий 
ва ҳарбий соҳаларигача раҳнамолик қилишига маънан 
изн берарди.

Аммо Байрамхоннинг хизматлари баробарида А к­
барнинг шоҳона гурури ва қўлдан кетган Қандахор ўр- 
нига Ш имолий ҳудуддаги ерларни ўзлаштирилиши ка­
би дастлабки ҳарбий муваффақиятлари уни энди дав­
лат ишларини мутлақо мустақил равишда юритишга 
ундарди. Бу ҳам етмаганидек, Байрамнинг шиа мазҳа- 
бидаги кишиларни давлат ишларига торта бошлаган- 
лиги ва унинг борган сари наинки сарой, балки салта­
нат миқёсида нуфузининг ортиб бораётганлиги сунний 
мазҳабига мансуб подшоҳ атрофидаги қариндош-уруғ 
ҳамда аъёнларни шубҳа ва ғаразли фикрларга чулғай бош- 
лади.

Охири, Байрамхон ғанимлари Акбарга ўз холис гам- 
хўрликлари боисини исботлаб, уни истеъфога чиқа- 
ришга кўндирадилар. Ўз ихтиёри билан М акка сафа- 
рига чиққан Байрамхон, ортидан қўйилган жангарилар 
билан жангга кириб таслим бўлгач, Акбарнинг сарой- 
да қолиш мумкинлиги хусусидаги таклифини рад этиб, 
яна иккинчи марта Маккага йўл олади. У ҳали Ҳин- 
дистон ҳудудидан ташқари чиқиб улгурмай, анчадан 
бери ўз отаси хунини олишга қасд қилган бир афғон 
томонидан ўлдирилади.

Байрамхон худди ўз ҳаёти фожиали якунини башо­
рат қилгандек, унинг ўша дамларда қоғозга туширган 
тўртликлари ҳозиргача туркий-форсий девони саҳифа-

ларида сақланиб қолган. Фикримизча, айни мисралар 
шоир, саркарда ва давлат арбобининг ўз хизмати ҳақ- 
қи бадалига чеккан ташвиш, изтироб ва аламларининг 
энг ҳаққоний ҳужжатидир.

Аянчли қисмат Байрамхонни ўлимга маҳкум этса- 
да, уни аёвсиз кисмат эмас, балки бу ёруғ дунёдан кўз 
юмишидан илгарироқ сарой аъёнлари томонидан чи- 
қарилган ўлимдан ҳам бешбаттар -  тахт соҳибига хи- 
ёнат «ҳукми» ларзага солганди. Ш унинг учун бўлса ке­
рак, навбатдаги мисраларда ғурбатда хору зор бўлган 
дилхаста шоир ўкинчидан кўра кўпроқ, унинг ёвуз ни- 
ятлиларга билдирмоқчи бўлган нафрат ўти сезилади:

Байримга басе гариблик кор этпш,
Ғурбат  сени хору зор ва белгор этти,
Ё рабки, балоларга гирифтор ўлсун,
Ҳар ком они гамларга гирифт ор этти.

Ш оир рубоий ва ғазалларида сиртидан сирли ва улуғ- 
вор кўринувчи сарой ҳаётининг ички кирдикорларининг 
очиб ташланиши Байрамхоннинг ўз кўрган-кечирган- 
лари сабоғидан олган аччиқ ҳақиқати ҳосиласи эди.

Айрим ҳинд нашрларида келиб чиқиши эронлик деб 
тахмин қилинган Байрамхон, адабиётшунос Г.Ю .Алиев 
таъкидича, аслида туркман бўлган. Ва унинг ҳаётида 
моҳиятан сиёсий ва ҳарбий фаолиятдан кам бўлмаган 
ижодий жараён ҳам муҳим ўрин тутган. Шу боисдан 
ҳам Байрамхон вафоти нафақат бобурийлар салтанати, 
балки Ҳиндистон форсий ва туркий адабиёти учун хам 
катта йўқотиш эди. Аммо унинг ўгли Абдураҳим ўз 
отаси сиёсий ва адабий фаолиятини давом эттириб, ба- 
дииятда эса Алишер Навоийга эргашиб, беш тилда ижод 
қилди. Абдурахимнинг отаси дан кейин саройда яна 
«хони хонон» олий унвони ва юқори лавозимларга му-

яссар бўлишида Акбарнинг тарбияси ва ҳомийлиги му- 
ҳим ижобий таъсир кўрсатди.

Бобурийлар сулоласининг учинчи бўғини Акбар жис- 
монан кучли, табиатан жангчи-саркарда, ёшига нис- 
батан уддабурон сиёсатчи-дипломат эди. У мустақил 
ҳукмдорлигининг дастлабки йилларидаёқ Гондвана ва 
Ражастхонни ишгол этиб, кейин мусулмон жогирдор- 
лари ва рожпут отлиқ аскарларидан тузилган қўшин 
билан савдо учун қулай вилоятлар ҳисобланган Гужа- 
рот ва Бенгалга юриш қилди. Ёш «ҳукмдор 60-йил- 
ларга келиб ўз салтанати ҳудудини шимолда Тибет че- 
гарасидан жанубдаги Гондвери дарёсигача, гарбда Гу- 
жаротдан шаркдаги Бенгал кўлтигигача кенгайтириб», 
бир йўла Декандаги мусулмон султонликлари Берар, 
Ақмаднагар ҳамда Хандешга қарши ҳужум бошлади
(12:446).

Икки ўртадаги қақшатқич ҳужумлар вақтида баъзи 
шундай ғайриоддий ҳодисалар ҳам содир бўлдики, 
уларни фақат Ҳиндистондагина кўриш мумкин эди. Ху- 
сусан «Читора қалъаси қамалга олинганда, жангчи чи- 
тораликлар ўз хотин-қизларини тириклайин ўтга таш- 
лаб, сўнг ўз охирги жангларига қалъадан чиққанлар. 
Ёки Гондвана рожалигида бўлган жангни ортдан ту- 
риб бошқарган регент Рани Дургавати хоним, ҳал қи- 
лувчи тўқнашувда фил устида жангга кириб, ас кар- 
лари мағлуб бўлганидан кейин ўзига ўзи ханжар уриб 
жонига қасд қилган».

Акбарнинг ҳарбий юришлари муваффақиятида унинг 
жанг майдонидаги шижоати ва қудратидан ташқари, 
яна шундай бир ўз шароити учун кучли қуроли бор 
эдики, салтанат сарҳадини кенгайтиришда унинг мо- 
ҳияти ҳеч бир ҳарбий галабадан қолишмасди. Яъни, 
подшоҳнинг ҳинд рожаларига юритган муросасозлик 
сиёсати ва бу сиёсатнинг амалдаги натижалари баъзи 
ҳолларда рожаларнинг ўз ихтиёри билан Акбар томо- 
нига ўтиши билан якунланарди. Ёки, шахсан подшоҳ-

нинг ўзи рожпутанлик рожалар билан қариндош-уруғ- 
чилик ришталарини боғлаб, кечаги кучли рақибларини 
ўз томонига оғдира билганди.

Аввалдан Кобул муҳим стратегик аҳамиятга эга бўл- 
ганлиги учун Акбар бобоси Бобур орзусини рўёбга чи- 
қарди. Ҳолбуки, Кобул ҳокими Акбарнинг ўгай укаси 
бўлса-да, у -  Мирзо М ухаммад Ҳакимхон 1566-67 йил- 
ларда Панжобни ва ундан сўнг Дехлий тахтини эгал- 
лашга журъат этди. Чунки унинг бундай умидли юриш- 
даги журъатида Акбар диний сиёсатидан норози жаҳо- 
латпараст диндорлар қўли ва кўмаги бор эди. Г ап ўзи- 
га қарши Ман Синг бошчилигида қўшин юборилиши- 
га етиб боргач, бўлғуси тўқнашувдан хабардор Мирзо 
М ухаммад ўз юришидан Кобулга қайтиб, сўнг уни яна 
жангсиз ташлаб қочади. Афгонистон Акбар салтанати- 
га қўшиб олиниб унга Ман Синг хоким этиб тайинла- 
нади (Ю 8 61-62) Ш у тариқа «Акбар бобурийлар тарихида 
биринчи марта тили, диний эътиқоди, урф-одати ва шу- 
нингдек иқтисодий, ижтимоий, маданий жихатдан тур­
ли тараққиёт босқичидаги халқлар, элатлар ва қабила- 
лардан иборат мисли кўрилмаган қудратли салтанатга 
эга бўлди». Ёки пандит Ж авохирлал Нехру сўзлари би­
лан айтганда:

«Буюк мўғуллар давлати фақат Акбар даврига келиб 
Ҳиндистонда хинд салтанати қиёфасида қарор топди»
(30:61-626.).

Бу қадар харбий-иқтисодий куч хамда жугрофий 
кенгликларга эга салтанат соҳибининг кўшни давлат- 
лар билан муносабатларида мактубот омилига хам кат­
та сиёсий-дипломатик ахамият берилган. Ана шундай 
ҳужжатлар сирасидан саналган ва сақланган «Акбар- 
шоҳ Ғозийнинг Турон мамлакати сипохдори Абдулла- 
хон Узбекка юборган хитобномаси» матнининг кириш 
қисмидан қуйида келтирилган намуна, ўйлаймизки, ўт- 
миш тарихини янада равшан хис этишга ёрдам беради:

«М ақсадпинг каптш йўлидаи борувчи каре о и бо- 
шилар (яъни пайгамбарлар) руҳига олам-олам ҳамду  
саиолар бўлсинким, улар бу маънш ш  танлагап худо- 
ж ўйларни ва бу борлиқ оламда яш овчи бапдаларни  
гумроҳлик чапгалидаи ва ихтилоф биёбонидан иқ- 
тидо ва ҳамж иҳат лик дорулмулкига олиб кириб, 
мақт овга арзийдиган муваффақият  ва оқибати бах- 
т иёрлик билан боқий хилват хона (яъни ж апиат) 
том он шошплдилар...

Сулҳ асосини мустаҳкамлаш ва ҳамжилатлик чаш- 
масш ш  тозалаш йўлида ҳар икки томон аҳамият  
берсин деб, хуш бўи ҳома билан ёзилгап ва Ҳипдикуҳ  
ўрт ам изда бўлсин(деган) сўзлар маъкул назаримизда 
ж илва қилади.

М аълумки, (пайгамбарлар) бу мавж уд ва фасод 
оламида муҳаббат  ва (ҳамж иҳатликка) тааллуқли  
бўлмагап парсапипг пайдо бўлишини мақсадга муво- 
фиқ деб кўрсатмадиларким, коипот сиясиласш ш пг 
иптизоми япа ш ут а (ҳа,чжиҳатлпкка) боглиқ ва 
алоқадордир. Ва ҳар қачопки, бу маъни қудрат лик  
боргоҳ уст уплари бўлмиш султоплар табақаси дав­
рида зоҳир бўлса, (бу ҳол) ҳамми вақт молу м улк  ба- 
ракали, самарали ва яхш и натиж али бўлади ҳамда  
мипг-мипглаб аҳоли ва (турли) қатлам (ипсои)лари  
сиҳат-саломатлик бешигида ором т опадилар»12.

Агар шу ердан яна Акбар салтанатининг қудратига 
асос яратган омиллар тарихига қайтсак, бобурийлар 
давлатида XVI асрнинг иккинчи ярми ишлаб чиқариш 
кучларининг ўсиб бориши ва феодал иқтисодий йирик- 
лашуви даври бўлди. Ерга ишлов бериш ва умуман деҳ- 
қончиликда дон-дун масаласини ҳал қилиш учун қиш-

|2М азкур хуж ж атлар матни мархум проф. И .Н изом иддиновнинг 
«Ф ан» наш риёти томонидан 1966 йили чоп этилган «X V I-X V III 
асрларда Ў рта О сиё-Ҳ индистон муносабатлари» номли моногра- 
фияеидан олинди(67-68,96-976).

134



лоқ хўжалигида ҳам муайян тартиб-қоида асосида ис- 
лоқот ўтказилиши лозим эди. Ушбу соҳада Акбар ик­
ки нарсага муҳим аҳамият берди: биринчиси, солиқ ти­
зимини яхши йўлга қўйиш учун экин экиладиган ер­
ларни махсус ўлчовдаги бамбук таёкда аниқ ўлчаб чи- 
қишга; иккинчиси, маҳсулот билан олинадиган солиқ- 
ни расман пул тўловига алмаштиришга фармон чиқар-
Д И (3 8 :3 9 4 б ).

Фармоннинг ижроси эса, деҳқонни ўз маҳсулотини 
энди алмашлаш ёки солиқ сифатида тўлаш ўрнига уни 
бозорга чиқариб сотишига масъул этди. Деҳқон учун 
бундай янги бозор муносабатларига ўрганиш ва шу ас- 
нода ўз хўжалигини юритишда яхши савдодаги қулай- 
ликлар билан бирга нарх-наводаги дафъатан ўзгариш- 
ларнинг мушкул томонлари ҳам бор эди ва ҳоказо.

Аграр ислоҳотлар хусусида гапирганда наинки Ак­
бар, балки умуман бобурийлар салтанати учун анъана- 
вий давлат қарамогидаги «холиса» ва «жогир» ерлари- 
га тегишли маълумотларни ҳам фаромуш қилиш мум­
кин эмас. Зеро, қиёсан ниҳоятда катта майдонга эга 
ҳар икки ер туридан келадиган фойда, бири давлат ҳи- 
мояси ва қарбий юришларига хизмат қилса, иккин­
чиси, давлат хазинасини керакли сарф-ҳаражатлар учун 
сармоя билан таъминларди.

«Холиса» бу -  асосан давлат томонидан забт этил­
ган ёки босиб олинган ерлар бўлиб, одатда улар соли- 
гидан хазинага тушадиган сармоя подшоҳ томонидан 
турли заруратлар учун харж килинган.

«Ж огир» эса, бу -  ҳарбий саркардаларга маош си­
фатида инъом этилиб, ундан жогирдор ўз кўрган фой- 
даси ҳисобига унвони ва мақомига яраша қўл остида 
муайян сондаги аскарларни жангга тайёр ҳолда сақла- 
ган.

Одатда холиса ва жогир ерлари маълум йиллар муд- 
датига берилиб, унга эгалик килган феодал ёки саркар­
да вафотидан кейин ерлар яна давлат ҳисобига ўтка- 
зилган. Яъни, холиса ва жогир ерлари муқаддам эга­
лик қилган шахе зурриётларига мерос сифатида қолма- 
ган. Ерга эгаликнинг бу услуби ўз даврида подшоҳни 
шахеий қўриқчилари жамоасидан ташқари, давлат до- 
ирасида махсус тегишли сондаги қўшин, унинг курол- 
аслаҳаси, от-араваси сингари бутун бошли катта бир 
ташкилий масъулиятдан озод қилган, дейиш мумкин. 
Яна мавзу юзасидан шуни албатта таъкидлаш шартки, 
холиса ва жогир ерларига давлат томонидан эгалик ва 
уларнинг истифодаси барча бобурий ҳукмдорлар учун 
бир хил ўзгармас тизим ва конунга эга бўлмай, маз- 
мунан бир бўлса-да, шаклан ўзгариб турган(38.398)

Бошқача қилиб айтганда, ҳар бир бобурий ўз ту- 
шунчаси, имконияти ва албатта манфаатидан келиб 
чиқиб холиса ва жогир ерларини тақсимлаб тарқатган 
хамда зарур келганда мазкур тизимга ўзгартишлар ки- 
ритиб борган. Ш унингдек, қисман подшоҳ томонидан 
хадя қилинадиган ва ҳажм жиҳатдан у қадар катта 
бўлмаган «суюрғол» ерлари фақат дин арбоблари, шайх- 
лар ва суфийларга берилиб, уларга солиқ солинмаган. 
Суюргол ерлари солиқдан озод бўлиб, мерос сифатида 
бир авлоддан иккинчисига ўтаверган. Ерга эгалик кил­
ган дин пешволари бундай мархамат учун фақат под- 
шоҳнинг ҳаққига дуолар қилганлар, холос(38 402б.).

Бобурийлар давридаги ер эгалигининг учинчи шак- 
ли «заминдорлик» деб аталган. Заминдор -  катта ер 
эгаси, холиса эгаси ва жогирдордан фарқли ўлароқ, у 
ернинг ҳақиқий эгаси бўлган. Аввалдан келишилган 
шарт бўйича заминдор давлат хазинасига йиллик со- 
лиқ тўлаган ва қолган масалаларда ўзи мустақил иш 
юритган: деҳқонларни ёллаш ёки уларга ижарага ер 
бериш, етиштирилган ҳосилдан олинадиган улуш ва

бошқалар. Заминдорнинг ери унинг ўзидан кейин ўғил- 
ларига мерос бўлиб ўтган ва бу ҳолат давлатнинг те­
гишли идорасида расмийлаштирилган.

Аҳоли ва давлат ўртасидаги муносабатларда моли­
явий ва хўжаликка доир ўтказилган ислоҳотлардан 
ташқари, салтанат куч-қудратини мустаҳкамлаш учун 
яна бир муҳим омилга эътибор қаратилиши керак эди, 
яъни ҳиндлар билан бир ерда яшовчи турли миллат ва 
эътиқоддаги фуқаролар ўртасида ижтимоий барқарор- 
ликни таъминлашга. Ҳумоюндан кейинги мамлакат ич- 
карисидаги вазият ҳам ҳокимиятнинг манфаатларини 
таъминловчи давлат диний сиёсатини янги ижтимоий 
муносабатлар негизида такомиллаштиришни талаб қи- 
ларди.

Акбар салтанатнинг тараққиёти учун зарур бўлган 
жамиятдаги икки бир-бирига қарама-қарши қинд-му- 
сулмон бирлигига, уларни фақат руҳан яқинлаштириш 
орқалигина эришиш мумкинлигини яхши тушунарди. 
Бу жи/\атдан тасаввуф ва «бҳактий»13 гояларидан бо- 
хабар салтанат соҳибининг фикр эркинлиги шаклла- 
нишида Ш айх Муборак Нагорий ва унинг ўгиллари 
Абулфазл ҳамда Абулфайз каби алломаларш жг таъси- 
ри катта бўлдин8 93-946) Натижада Акбар Ҳиндистон- 
даги йирик диний таълимотлардан ўз ички сиёсатига 
лаёқатли томонларини янги дини -  «Дини илоҳий»14- 
сида уйгунлаштириб, «Тангри барчага баробар» экан­
лиги тамойилини дин пешволари онгидаги мутаассиб- 
лик кайфиятига қарши қўйди.

У ҳатто ўз назарий таълимотининг амалий кўрини- 
ши сифатида, 1580 йили расмий қабул вақтида ҳинд

|3Бҳактий диний-ф алсаф ий таълимоти ҳакида кейинги бобда мух- 
тасар м аълум от берилади.
|4Баъзан м азкур дин «сулхи кулл» мазмунида ҳам талқин қилина- 
ди.

браҳманларига ўхшаб билагида қимматбаҳо тошлар 
билан безатилган «боғич» ва табақани англатувчи белги 
остида жамоат олдига чиққан. Ёки сарой оташпараст- 
ларига хос одатга кўра ўчмас шамчироқ ёқтириб, улар 
сингари йиғилганлар кўзи олдида қуёш ва олов қарши- 
сида тиз чўккан(14:1126.). Булардан мақсад, ҳар қандай ди­
ний адоватларга барҳам бериш ҳамда мусулмонлар ка­
би ҳинд ва бошқа миллат вакиллари ҳам ҳокимият на­
зарида тенг ҳуқуқли фуқаро эканликларини намойиш 
қилиш эди. Диний бағрикенглик намойишининг дав­
лат даражасига кўтарилиши соҳасида қатор амалий тад- 
бирлар жорий этилди, яъни: ҳинд браҳманлари ва бош- 
қа диний арбобларга суюрғол ерлари берилиши, пор- 
тугал миссионерларига эса, аҳолини ўз диний эътиқод- 
лари асослари билан таништириш ҳуқуқига эгалиги ва 
бошқалар.

Лекин мазкур диний сиёсат қобиғидаги тарғибот асо­
сида пайдо этилган «Дини илоҳий»га наинки салтанат, 
балки сарой худудида ҳам оммалашув насиб бўлмади. 
«Сунъий равишда жорий қилинган диний таълимот сал­
танатнинг сиёсий жипслашувига хизмат қила олмаса- 
да, аммо у Акбар сиёсатининг мақсади йўналишига гу- 
вохдик берарди».

Ҳ и н д  ва хориж ий тадқиқотчилар рисолаларида бу  
мавзу турли нуқтаи назардан танқид ва талқин килин­
ган. Бизнинг туш униш им изча, А кбарнинг «Д и ни  ило- 
ҳи й»сидаги  асосий гоя бҳактий фалсафий таълим оти­
нинг марказий хулосалари билан муш тарак кўринади. 
С абаби, А кбар болалик чогидан ислом ди ни  м уҳитида  
балогатга етган бўлса ҳам , ам мо ёш и улгайиш и билан  
уни  бош қа ди ни й  эътиқодлар магз-мантиги ҳам қизиқ- 
тира бош лади . У ўттиз-ўттиз уч  ёш ларидан «А сл  ҳа- 
қиқат»ни идрок этиш га багишланган хос сухбатлар уюш- 
ТИрДИ( 175:2136.). Ва буНДЗ бҳЗКТИЙ ТЗЪЛИМОТИ ТЗрГибоТИ 
ҳам истисно бўлм аган. У м ум ан, ш у йўсинда «и бодат-

хона»да бўлиб турадиган диний-дунёвий мунозара ва 
мубоҳасаларда оташпараст, ҳиидупараст, насроний ва 
яхудий дини вакилларига иштирок этиш ҳамда эркин 
фикр билдириш ҳуқуқи берилган.

Ушбу фикр эркинлиги кафолатланган йигилишлар- 
да суфийлар ҳам у ёки бу масала бўйича ўз  ижобий 
ёки салбий муносабатларини билдириш мақсадида иш­
тирок этган бўлишлари керак.

М асалан, нақшбандия сулукининг машҳур намоян- 
даси Аҳмад Форуқий мусулмонлар орасида тарқалган 
айрим гайр тушунча ва бидъатларга чек қўйиш билан 
диннинг мусаффолигини тиклаш борасида куп саъй- 
ҳаракатлар олиб борган. Ва ўша кезлари пайдо бўлган 
Акбаршоҳнинг «Дини илоҳий»си суфий томонидан ин­
кор этилган. У  ўз мақсади йўлида ҳатто Акбарнинг мас- 
лакдошлари ака-ука Алломийларни хам тутган йўлла- 
ридан қайтаришга уриниб кўрган.

Ибодатхона баҳс мавзуларида суфийларнинг иш- 
тироки ургуланиши бежиз бўлмай, балки унинг бево- 
сита подшоҳ шахсияти билан боглиқ томони бор эди. 
Чунки Акбарнинг суфийларга бўлган алоҳида эҳтиро- 
ми ва эътимоди унинг айрим шахеий ҳамда оилавий 
қаётидаги воқеалар мисолида ҳам ўз изини қолдирган: 
хусусан, Акбарнинг Ажмирдаги Хожа Муҳйиддин Чиш- 
тий мақбарасини зиёрат этгани ёки ўйлаган ниятлари 
амалга ошгудек бўлса зиёратгоҳга пиёда боришга ахд 
қилганлиги ҳамда хотини -  рожпутанлик малика огир- 
оёқ бўлганида уни кўзи ёриши олдидан Ш айх Салим- 
нинг хузурига юборган и ва ўша ерда ту г ил га н ўғлига 
суфий шарафига Салим деб ном берганлиги ва ҳоказо.

Хуллас, янги пойтахт Фатиҳпур сикрийда махсус 
бунёд этилган хонақоҳ ва мақбара подшоҳнинг суфий­
ларга бўлган ғамхўрлигининг ёрқин нишонаси эди.

Акбар давлатчилигининг ўзига хос хусусиятлари- 
дан бири -  бу ҳиндлар орасидан иқтидорли кишилар-

ни давлат маҳкамаларига ишга торгиш ҳамда Бобур 
даврида Ҳиндистонга келиб ўриашиб қолган мансаб- 
дорлар авлодларини маҳаллий шарт-шароитларга кў- 
никтириш сиёсатининг жорий этилиши эди. Ш унинг­
дек, жамиятдаги ижтимоий жиҳатдан зарарли бўлган 
одат ва уду мл ар хам подшоҳ назаридан четда қолмади: 
қул савдоси, болаларни ўлдириш, балогатга етмаган- 
ларнинг турмуш қуриши каби ҳолатлар қатьиян ман 
этилди.

Яна, Акбар томонидан саройда ҳиндлар учун муқад- 
дас бўлган сигирни сўйиш ва гўштини истеъмол қи- 
лиш ёки ҳиндларнинг «сатий» - бева қолган хотин- 
ларнинг ўзини ўтга ташлаши вожиблиги каби одат ва 
анъаналар таъқиқланиб, гайрдинлардан олинадиган 
жон солиги «ж узъя» расман бекор қилинди. Акбар­
нинг бу диний-ижтимоий ислохотлари жамиятни ил- 
латлардан тозалашга. уни маънавий жиҳатдан соглом- 
лаштиришга олиб келдииозтдб). Ш у аснодаги инсоний 
қадриятларни тиклаш замирида хинд ва мусулмон фу- 
қароларига тенг хукуқлар берилиши ва ражпутанлар- 
га нисбатан олиб борилган бегараз сиёсат хукмдор- 
нинг муқаддам мустахкам салтанат пойдевори учун қўй- 
ган мухим қадамларнинг давоми бўлди.

Албатта, Акбарнинг «гайридинларга ёнбериш сиёса­
ти» мутаассиб ва мухолиф кучлар орасида норозилик 
уйғотиши аник эди. Ва баъзан, «мусулмон жогирдор- 
ларининг бутпараст ҳиндларга бўлган газаби ёки ма- 
ҳаллий дехқонларнинг ўз зулмкорларига нисбатан наф- 
рати, гўё «ҳинд-мусулмон ихтилофлари» кўринишида 
намоён бўлиб турарди». Акбарнинг жамиятдаги диний 
мухолифат муаммосини ҳал этишга қаратилган «сулҳи 
кулл сиёсати» доим ҳам мавжуд шароитларда қўл ке- 
лавермасди. Чунки бир ёкдан «янги жогирдор»лар, ик­
кинчи ёқдан, махаллий ер-мулк эгалари омманинг жабр- 
дийда қисми -  камбағал ҳунарманд, майда савдогар ва

деҳқонларни сиқув ости га олар ҳамда уларга асқотувчи 
ҳар қандай сиёсат ва таълимотларга нафрат кўзи билан 
қарардилар. Мана шу боисдан кескин ижтимоий-сиё- 
сий тенгсизлик тиғи остида диний асосда тенглик, би- 
родарликни таргиб қилган «Бҳактий ҳаракати» бобу­
рийлар даврида ҳам ўз аҳамиятида барқарор қолди.

Гарчи мавжуд шароитда Акбарнинг «қўшқиёфа» ис­
лохотлари аслида феодал ҳукмронлигини мустаҳкам- 
лашга қаратилган бўлса қам, лекин диний фанатизм, 
зулм ва истибдод ҳукм сурган давр учун ҳар қалай ижо­
бий воқеа эди»(б4 226) Аммо шунда ҳам, XVI асрнинг 
сўнги чорагидан бошлаб Ҳиндистонда кечган ижобий 
иқтисодий-ижтимоий ўзгаришларнинг ўзига хос муаммо- 
лари ҳам йўқ эмасди. Масалан: турли вилоятлардаги 
ҳокимларнинг ўз билгича махаллий аҳолига нисбатан 
нохақ ва номуносиб муносабатлари туфайли Бихор, 
Бенгалия ва Гужаротда бирин-кетин кўтарилган кучли 
норозилик исёнлари; Акбарнинг толерантлик сиёсати 
замиридаги гайридинларга мусулмонлар билан тенг 
хуқукли фуқаролар сифатида муносабати боис «Ш айх- 
лардаги суюргол ерларини қисқартирилиши ва жогир- 
дорларга нисбатан назоратни кучайтирилиши сабабли 
Бенгалия ва Панжобда «ислом химояси» шиори остида 
ўтган қўзголонлар» ёки рошанитлар сектасининг фео- 
далларга қарши бош кўтариши ва бошқалар.

Акбар ҳар сафар исёнларни бостиришга муваффақ 
бўлгани билан бундай холатларга салтанат миқёсида 
чек қўёлмасди. Ш унинг учун у фуқароларга маломат 
қилган ёки уларни ўз манфаати дея «газаб оти»га мин- 
дирган хоким ва бошқа давлат мулозимларини жазога 
тортиш  ёки қувғин қилишдан хам тоймасди. Биноба- 
рин, Акбарнинг ички сиёсатдаги миллат ёки диний эъти- 
қоддан қатьи назар авомга адо лат юзасидан ёндашуви 
самаралари сарҳадларни ташқи душманлар хамласи-

дан ҳимоя қилиш каби муҳим ишларига кўпроқ эъти­
бор қаратишга шароит яратарди.

Аслида давлат манфаатларига путур етказувчи куч- 
ларнинг ички ва ташқи қисмларга ажралишининг нио­
бий эканлигини Акбар яхши биларди. Зеро, вилоятлар­
даги ҳар қандай ички нотинчлик ёки ташқи кучларни 
ҳаракатга келтирувчи омиллар одатда подшоҳ илти- 
фотидан умидвор сарой аҳлининг ўзаро зиддияти ёки 
хиёнатидан вужудга келарди. Ва ниҳоят, барча қайд 
этилган салтанат тинчлиги ва барқарорлигига зарар 
етказувчи кучлар ичидан бобурий хукмдорлар учун маъ- 
нан энг огири ҳамда мураккаби тахт ворислари исёни 
эди.

Ҳа, Акбар бу жихатдан тахт учун олиб бориладиган 
хуфия ёки очиқ-ойдин ака-ука курашларидан икки ўғ- 
лининг вафотидан сўнг холи яшади. Аммо шунда хам 
ёлиз қолган ва ўта меҳр-муҳаббат билан тарбияланган 
ўгли Салимдан буюрмади. У ёшлигидан май ва ўзга 
сархуш этувчи воситаларга ружу қўйиб, хоким сифа­
тида Ажмирдаги ўзбошимчаликлари устига устак, ота- 
га қарши бош хам кўтарди.

Ота ва ўғилни ўзаро келиштириш учун ўртага туш- 
ган -  Акбарга энг яқин маслахатчи ва дўст Абул Фазл- 
ни ўлдиртиришгача журъат этган валиахд, бир неча 
бор гунохидан ўтилган бўлса-да, ўз мудҳиш -  ёши 
ўтиб қолган отадан тезроқ тахтни тортиб олиш ахди- 
дан қайтмади.

Ҳинд муаррихи док. Ишварий Прасад томонидан 
«Фақат Ҳиндистон тарихида эмас, балки бутун дунёда 
хам энг буюк шоҳ» деб таърифланган Акбар, ўзининг 
деярли ярим асрлик ҳукмронлик давридан кейин 1605 
йили 66 ёшида дунёдан кўз юмди.

Акбар шахсиятидаги туғма қобилият, ноёб жасур- 
лик, изчил тадбиркорлик ва гўзалликка ошно баркамол 
инсоний фазилатлар хақида ўтган беш аср давомида жу-

да кўп турфа эсдалик ва илмий-оммабоп рисолалар ёзил- 
ган, чоп этилган. Улар давр масофаси ёки мафкураси 
сабабли гоҳ шаклан, гоҳ мазмунан бир-биридан фарқ- 
ланса-да, аммо бир жиҳатдан умумий маъно касб эта- 
ди, яъни таассуротлар тавсифининг анъанавий мубола- 
ғадан кўра кўпроқ ҳаётийлигида!

М азкур фикр тўгрисида аниқ ва асослироқ тасав­
вур ҳосил қилиш учун, қуйидаги уч мисол ёрдамида 
шундай -  Акбарнинг замондошлари ва ундан кейинги 
чет элликлардан колган тарихий ҳамда замонавий ёзма 
далилларни келтирамиз:

А кбар хақидаги  яхудийлар 
хабарларидан:

«У меҳрибон, хушфеъл ва хотам бўлибгина кол май,
соглом фикр-зикрли, эҳтиёткор ҳамда ниҳоятда ақлли
эди. У  шунчалик қизиқувчан эдики, нафақат сиёсат ва
ҳарб, балки та лай бўлак соҳалардан ҳам хабардор эди.
У ҳатто кўнглини огритган кишилардан ҳам меҳр-
шафқатини дариғ тутмасди. Ундаги бу сифатлар улуғ
ишларни бошлаб адогига етказишга қодир шахсларга
хос жасурлик билан уйғунлашган эди. У жуда камдан-
кам ҳолларда ўзини жаҳлдан тутолмай қоларди, агар,
бордию, шундай воқеа содир бўлса, подшоҳ бир зумда
газабидан тушарди -  бу ҳол ҳеч узоққа чўзилмас эди»(ЗО бЗ- 
646).

А кбарга  замондош  португал  миссионери 
эсдаликларидан :

«М енинг билишимча, у ўз фуқароларига бир вақт- 
нинг ўзида иззат-ҳурмат ва тобелик, севги ҳамда қўр- 
қув туйғуларини сингдира олган ҳукмдор сифатида бе- 
шак улуғ шоҳ эди. У баобрў раҳнамо бўлиб, кучлилар- 
га нисбатан қаттиққўл, паст табақаларга ва умуман фу- 
қароларга -  қўни-қўшни ё муҳожир ёхуд бутпарастми

ким бўлмасин, меҳр кўзи билан қарар ва қисқаси, ҳам- 
ма уни ўзи тарафида, деб биларди».

А м ери кал и к  м уаррих П ерснвал  
С пиар  асаридан:

«У саводси з бўлса қам хотирасининг кучлилиги хам­
да зукколиги билан бетакрор эди . У ўқитиб тинглаш - 
ни обдан  эгаллаган ва хатгот орқали ў з  фикрини равон  
баён  этиш нинг устаси  бўли б, қаерга борм асин, ўз оҳан- 
рабоси билан ўш а гуруҳнинг диққат маркази ҳи соб-  
ланарди. У ҳар би р  ишга ж иддий киришар ва эн г од- 
ди й , қулай услубларда м ухолифларига қараганда осон -  
лик билан уни амалга ош ириб, дои м  кўзлаганининг у д -  
даси дан  чиқа оларди»(181:37-38б ).

Акбар шахсияти, фаолияти ва беназир салоҳиятига 
берилган бундай юқори баҳоларга қарамай, унинг Ҳин- 
дистон тарихига битган «Аъмолнома»си хусусида тў- 
лақонли асар яратиш вазифаси, ҳамон фанда ўз моҳи- 
ятини йўқотгани йўқ, деб ўйлаймиз. Чунончи Ҳиндис- 
тон, Бобур ва Хумоюн хукмронлик қилган йилларга 
нисбатан Акбар даврида наинки сиёсий, ижтимоий-иқ- 
тисодий тараққиётга юз тутди, балки хорижий, хусу­
сан мовароуннаҳрлик, хуросонлик ҳамда эронлик фан, 
маданият аҳли учун маҳаллий ижодкор ва санъаткор- 
лар билан ҳамкорлик қилишда ижод лабораториясига 
айланди. Унинг ташаббуси билан сарой мусаввирлари 
департаменти ташкил этилиб, бу ерда ҳинд ва мусул­
мон мўйқалам соҳиблари ижод қилдилар. Тасвирий 
санъатда бир йўла икки мактабнинг ижодий юксалиш- 
га юз тутиши салтанатдаги диний-ижтимоий тенгликка 
йўналтирилган ички сиёсатнинг илк нишоналари эди.

Ж умладан, турли адиб ва санъаткорлар қаторида 
кашмирлик хатгот М ухаммад Ҳусайн ўзининг бена­
зир иқтидори ва малакаси билан «Заррин қалам» де- 
ган унвонга мушарраф бўлди(1б8 219-221б). Ш у давр меъ-

морчилигининг йирик намуналари Дехлий-Агра, Деҳ- 
лий-Лоҳур йўлларидаги карвонсаройлар, бухоролик Ми- 
рак Мир Ғиёс тарҳи бўйича қурилган Ҳумоюн мақба- 
раси ва ўн беш йил мобайнида бунёд этилган Фатиҳ- 
пур сикрий шаҳри тимсолида қад кўтарди. Ўтган йил­
лар ичида бу шаҳар кошоналарини безаш ишларида тас­
вирий санъат усталари Дасвантҳ ва Баса ван лар фао- 
лият курсатдилар.

Тарих фанида Абулфазл Алломийнинг «Tapiixu Лк- 
баршоҳии», «Ойини Акбарий», Низомиддин Аҳмад- 
нинг «Табақоти Акбарий», Бадавоиийнинг «М унта- 
хаб ат-таворих», Гулбаданбегимнинг «Ҳумою/ш ома» 
сингари д у р д о н а  асарлари дунёга келди. Булар ичида 
Абулфазлнинг <.<Акбарнома»СУ\ бобурийларнинг илк рас­
мий тарихи эди. Ўз замонасининг йирик давлат арбоби 
ва ижодкорлари ака-ука Абулфазл ва Абулфайз Акбар­
нинг юришлари ва давлатни идора этиш ишларида фа- 
ол қатнашиб, айни вақтда тарихий аҳамиятга эга ил му 
ижод билан шугулланишда хам давом этганлар(б2:4б .)

Мисол учун «Абулфазлнинг «Макотиботи Алло- 
мий» ёки унинг иккинчи номи билан атаганда «Лпш о- 
йи Абулфазл» асарида Акбаршоҳнинг 12 вилоят ҳоким- 
лари, Бухоро хонлиги, Эрон подшоҳлари ва Туркия 
султонлари билан олиб борган ёзишмалари жамлан- 
ган. Мактублар бобурийлар давлатининг қўшни Шарқ 
мамлакатлари билан бўлган иқтисодий-савдо ва сиё­
сий муносабатларини ўрганишда қимматли манбадир. 
Олим шунингдек, қадимий хинд фалсафий асарлари- 
дан айрим парчаларни форс тилига таржима қилиб, 
уларни «Айёри допиш» номи билан бир китобга тўпла-
Г аН »(7:402б ).

Ҳиндистон адабиётида XVI асрнинг иккинчи ярми 
Абулфазл ва Абулфайз Файзий -  Фаёзий учун айни 
сермаҳсул ижод палласи бўлган. Саройда «М алик уш -  
ш уаро» унвонига сазовор Абулфайз, устоз шоирлар

Низомий Ганжавий ҳамда Хусрав Дехлавийга тахассуб 
қилиб, ўз «Ҳамса»сини яратишга ахд қилган. У ижод- 
да биринчи бўлиб қадимги хинд адабиёти сюжетла- 
рига мурожаат этган ва ҳаттоки Инжилни маснавий 
жанрида форс тилига агдаришга харакат қилгаомовб.).
Унинг фалсафа, адабиётшунослик ва аниқ фанлар бу- 
йича ёзган асарлари Ҳиндистон узра донг таратган. 
Абулфазл ижодкор сифатида ҳаётни севгучи, ундаги 
қувончли онларни ардоқлагувчи шоир эди. Унинг ли- <
рикаси шаклан анъанавий бўлса хам, мазмунан, кўп- 
роқ дунёвий гўзалликка интилиши ва ҳаётбахш руҳи 
билан фарқ қиларди(б2:Юб)

Ўша даврнинг «ҳинд-мусулмон маданияти»даги гоя- 
вий якдиллик, ижодий ҳамкорликнинг энг жонкуяр ва- 
кили ва туркий хамда махаллий адабиётнинг билим- 
дони Абдураҳим хони хонон эди. Ҳинд манбаларида, 
«Раҳим» тахаллуси билан қалам сурган бу эркин фикр- 
ли шоирни, айни вақтда, маҳаллий расм-русумларга чу- 
қур ҳурмат билан қаровчи хоким ва ўзга эътиқоддаги 
фуқароларни на хизматда ва на иззатда камситмаган 
шахе бўлганлиги алоҳида ҳурмат билан қайд қилина- 
ДИ (202:2б).

Ҳиндистонда XVI асрнинг иккинчи ярмида асли ўр- 
та осиёлик Урфий Ш ерозий, Назирий, Файзи Даканий 
сингари машҳур шоирларнинг номи билан боғлиқ ада­
бий ҳамкорликнинг авж олиши «Сабки ҳипдий-\ш д, ус- 
луби»нинг шаклланиш даври бўлди(5741б.). Ва мазкур 
«услуб» келгусида кўплаб ҳиндистонлик ва ўрта осиё­
лик шоирлар учун ижод мактаби вазифасини ўтади.
«Ҳинд услуби»нинг XVIII аср оёқларига бориб ўрта 
осиёлик шоирлар ижодидаги акс-садоси, икки минтақа 
орасидаги адабий алоқаларнинг янги қиррасига айлан­
ди. Ш унингдек, ҳинд шоирлари Алифий Ш омий, Ту- 
лун Кашмирий, Кимолий, Мирзо Маъсум Рамзий, Ло- 
\урий  ва Жоний Кобулийларнинг Мовароуннахрга таш-

рифи ёки Файзи Даканийнинг «Кашмир» қасидасига 
жавобан М урод Самарқандийнинг ёзган асари» юко­
рида баён этилган ҳинд ва туркий халқлар ижодий ҳам- 
корликларининг яна бир амалий кўриниши эди.

Шу тариқа «Ниш тар и ишқ»(\4Ь), «Тазкират аш- 
ш уарощ т), «Нафоис ал-маосир»(\4Т) каби бир қатор 
тазкираларда номи зикр этилган олим ва шоирлар -  
Мирзо Боқий Анжумий, Қилич М уҳаммад Балхий, Ға- 
юрий Ҳисорий, Ж удоий, Сабуҳий, Чиғатоий, Хўжа 
Ҳусайн, Мир Маъсумхон Беҳкорий, қози Муқаммад 
Содиқ, Мир Абдулло -  Васфий, Ханжарбек Чиғатоий 
ва Қосим Арслонлар Ҳиндистон фани ва адабиётининг 
тараққиёти тарихида турфа асарлари билан ном қол- 
дирдиларсб! 516 ).

Агар шу ўринда салтанатда фан ва санъат равнақи- 
нинг негизи бўлган иқтисод ва демак, унинг натижаси 
бўлмиш маданий аҳвол ўртасидаги мутаносибликка 
бир назар солсак, Акбар ислоҳотларининг Ҳиндистон 
халқига келтирган моддий ва маънавий манфаатлари 
янада аниқроқ кўзга ташланади. Аммо инглиз олими 
М еткалф, гарчи фан оламида кўпчиликка маълум та­
рихий фактларни инкор қилмаса-да, бирок, бобурий­
лар ҳукмронлигида ҳам улардан илгариги ва кейинги 
даврлардаги каби мамлакат фуқароларининг асосий қис- 
мини ташкил қилган қишлоқ аҳолиси ҳаёти мутлақо 
ўзгармаганлигини таъкидлаган:

«...ҳинд, патхон, мўғул, маратҳ, сикҳ ва инглизлар 
ҳукмронлиги бирин-кетин ўзгараверди, лекин қишлоқ 
жамоаси эски ахволда қолаверди».

Ҳақиқатда эса, «инглиз мустамлакачилари даврида 
ҳинд деҳқонларининг аҳволи шу қадар хароблашган 
эдики, уларга Акбар ҳукмронлигидаги қашшоқликда 
кечирган кунлари, кўз ўнгиларида гўё «олтин давр»- 
дек туюларди»( 12:636.) Сабаб, «Акбар қадим замонлар- 
дан бери хаёл қилиб келинаётган бир давлатга фақат

сиёсий жиҳатдан бирлашган бир бутун Ҳиндистонни 
эмас, балки бир халққа органик қўшилган Ҳиндистон 
ҳақидаги кўҳна орзуни қайта тиклади»(31:272б.). Ва шу 
аснода вақт ўтиши билан ҳиндистонлик мусулмонлар 
чинакам ўз замини -  шу тупроқ фарзандига айланди- 
лар.

Акбардан кейинги -  ўша давр учун тараққий этган 
империянинг янада юксалиши ва ўз мавқеини сақлаб 
қолиши, кўп жиҳатдан ижобий ва салбий хусусият- 
ларга эга тахт соҳиби Ж аҳонгирнинг муқаддам кўтар- 
ган исёнида қандай мақсадларни кўзда тутганлигига 
боглиқ эди. Чунки тарихчилар таърифидаги икки бир- 
бирига зид, яъни одил ва беписанд, хушфеъл ва бад- 
жаҳл, тадбиркор ва маишиатпараст подшоҳнинг дав­
латчилик фаолиятида қандай йўл тутиши унинг атро- 
фидагилар қатори умуман сарой ахли учун ҳам бами- 
соли жавобсиз бир савол эди. Саволки, шаҳзоданинг 
ўзидан бўлак тахтга даъвогар бўлмаган такдирда исён 
кўтариши отасининг қариб қолганлиги боисми ёки би- 
рор бошқа эътирозлар сабабиданмиди?

Бу саволга биз қуйида ҳинд ва хорижий муаррихлар 
хулосаларига ёндашган ҳолда жўяли бир жавоб топиш- 
га уриниб кўрамиз.

А кбар.
XVII аср бобурийлар 
миниатюра мактаби.



Нуриддин Жаҳопгир
(1605-1627йиллар.)

Л кбар вафоти олдидан тахт вориси қилиб тайинлан- 
ган М ухаммад Салим жуда барвақт маишатга берилиб, 
ўша даврнинг кўзга кўринган олим ва уламоларидан таъ- 
лим олганига қарамай, маънан уз истак-ихтиёрига му- 
телигича кол ганди. Агар Бобур ва Акбарнинг балогат 
ёшига етмай давлатни бошқариш каби мураккаб вази- 
фага масъул бўлганлигини инобатга о л ганда, Ж аҳон- 
гир бобоси ва отаси га нисбатан анча ҳаётий тажрибага 
эга вақтида -  35 ёшида тахтга чикди.

Ҳа, у кўп жихатдан отасига ўхшаб кетарди, аммо 
уни Акбаршохга нисбатан «айнан ўзи» деб бўлмасди. 
Унинг кўп мақсадлари сиёсатга қовушмай қолиб ке- 
тар, янгиликка ташна интилишлари эса ҳавойиликдан 
нарига утмасди. Тождорнинг динга муносабати хам 
феълига монанд бўлиб, гарчи у ҳинд дарвешлари ёки 
насроний миссионерлар билан суҳбат қуриб баҳра- 
ланса ҳам, илло кейин диний соҳада амалга оширмоқ- 
чи бўлган тадбирларининг бирор натижаси кўринмас- 
ди. Бундай ҳукмдор қўл остидаги салтанат сарҳадла- 
рининг кенгайиши, табиийки, қийин эди( 175 2326 ).

«Ҳиндистоннинг қисқача тарихи» китоби муаллиф- 
лари У.Х.М ореленд ва Ч.А.Чатержийларнинг юқорида 
Ж аҳонгирга берган «таърифи»ни Акбарнинг ҳарбий, 
сиёсий ёки ижтимоий-иқтисодий муваффақиятларига 
қиёслаш мумкин бўлмаса ҳам, лекин уни тўла-тўкис 
ҳақиқатга йўйиш ҳам жоиз эмас. Ҳар қалай ҳукмдор 
тахтга чиқиши билан илгари отаси кўзлаган ерларни 
босиб олиш илинжида маглуб ҳокимларга нисбатан ўз- 
гача -  узоқни кўзлаб сиёсат қўллади. Масалан, Мева- 
ра учун жангда Ж аҳонгир устун келса-да, баъзи шарт- 
лар билан яна ҳоким Амар Сингҳга ўз ерларида ҳукм- 
дорлик қилиш ҳуқуқини берди. «Бу ҳотамтойлик зами­
рида Декандаги бошқа давлатларни осонгина қўлга ки-

ритиш мақсади ётарди». Ваҳоланки, беш йил давоми­
да чўзилган Кангара қалъаси қамалини ҳисобга олма- 
ганда, бундам олдинги Ассомга қилинган ҳужум Жаҳон- 
ҳонгир учун маглубият билан тугаган эди.

Акбарнинг Жанубий Ҳиндистондаги давлатларга бош­
лаган юришини давом эттирмоқчи бўлган Ж аҳонгир 
Хандеш ва Аҳмаднагар учун олиб борган жангидан на­
рига ўта олмади, Қандахор эса 1621 йили эронликлар 
қўлига ўтди. Ш ундай қилиб Жаҳонгирнинг ҳарбий со- 
ҳада эришган дастлабки муваффақиятлари ичида са- 
раси Кашмирдаги Киштивара рожалигининг енгилиши 
бўлди, холос.

Ж аҳонгир ўз ҳукмронлигининг дастлабки даврида- 
ёқ сарой ақли орасида мавқеини мустаҳкамлаш ния- 
тида «отаси хизматида бўлган мулозимларга эгаллаб 
турган жогир ерлари ва мансабларини бир умрга қўл- 
ларида қолишини кафолатловчи 12 моддадан иборат 
қонун таъсис этди». Унинг уз те вара к атрофидаги аъён- 
ларга килган марҳаматидан шунингдек, катта ер-мулк 
эгаларидан жабр тортувчи фуқаролар хақ-хуқуқи ҳам 
бенасиб қолмади -  ҳимояланди. Яъни, подшоҳ ўз қальа - 
сидан то Ж амна дарёси қиргогигача қўнғироқли олтин 
занжирни шу мақсадда торттирган эдики, уни истаган 
вақтда ҳуқуқидан маҳрум бўлган жабрдийдалар тор- 
тиб-чалиб ўз шикоятини саройга маълум қилсинлар!

Бундан ташқари, муқаддам таъсис этилган «Қонун- 
лар мажмуи»га жогир ерлари ва фуқароларга тиббий 
ёрдам кўрсатиш бўйича қуйидаги кўрсатмалар жорий 
қилинди: жогирдорлар мулкининг оила аъзоларига ме­
рос қолиши ва уларга деҳқонлар ерини тортиб олиш- 
нинг ман этилиши ва шунингдек, катта шаҳарларда дав­
лат ҳисобидан шифохоналар қурилиши(38 432-433б).

Амалда эса, мавжуд қонунлар ижросидан қатъи на- 
' зар, у ёки бу мансабга эришиш, низоли ёки шикоятли 

масалаларни ҳал қилиш ишлари сарой ва бош қа мах-

кама идораларида пора бериш йўли билан бажарилар- 
ди.

Бу вакгга келиб Жаҳонгир саройида узок муддат яша- 
ган Англия вакиллари ҳам ўз савдо ишларига тегишли 
хужжатларни подшоҳ ва мулозимларга қимматбаҳо сов- 
галар бериш ҳисобига расмийлаштириш йўлига ўтган 
эдилар. Лекин «пешкаш» асносида йўлга қўйилган ол- 
ди-бердиларнинг шундай қалтис жиҳатлари ҳам бор 
эдики, саройда подшоҳ рухсати билан битириладиган 
ишларнинг ҳаммаси ҳам ўз керакли натижасини бера- 
вермасди. Яъни, гоҳо ҳадялар қийматининг талаб да- 
ражасида эмаслиги туфайли ёки мастлик таъсири ос- 
тидаги кечаги ўз ҳукми ёхуд қарорини, Ж аҳонгир эр- 
тасига ҳушига келгач жаҳл устида ўзгартириб хам ту- 
рарди.

Табиийки, юзага келган бундай шароитда бир то- 
мондан, подшоҳ фармони билан расман қабул қилин- 
ган қонунлар истифодасининг талаб-тақозолари, ик- 
кинчи томондан, сарой ва умуман салтанат тизимида 
авж олган ғайриқонуний амалиёт вилоятларга ҳам ўз 
таъсирини ўтказмай қолмади. М асалан, Бенгалияда жо- 
гирдор ва заминдорлар орасидаги ўзбошимчалик -  ило- 
жи бўлса марказий хокимиятни четлаб ўз ихтиёри би­
лан ҳукмронлик қилиш ва ҳатто мустақил рожалик- 
ларга ажралиш ҳаракати бу ерларда давлат таъсирининг 
заифлашувидан дарак берарди.

Ҳиндистонда XVII асрнинг биринчи ярми икки йў- 
налишдаги оппозициянинг юзага келиши билан харак- 
терланади. Улардан бири, Ахмад бошчилигидаги ро- 
шанийлар ва иккинчиси, Ҳар Говинд томонидан мах- 
фий равишда уюштирилган сикхдар кураши эди. Бу 
каби давлат хавфсизлигига тахдид солиб турган воқеа- 
лар Ж ахонгирни Ҳиндистон жанубини забт этиш режа- 
ларидан воз кечишга ундаса хам, айни пайтда у отаси 
даврида катта ўлжалар олишга ўрганган саркардалар-

нинг хоҳиши билан ҳисоблашишга мажбур эди. Шу са- 
бабдан Жаҳонгир Декан давлатлари ичида энг кучсизи 
Аҳмаднагарга қужум қилиб, унинг бир қисмини қўлга 
киритди. Гарчи қолган икки давлат -  Бижопур ва Гол- 
кон да тўлов тулаш шарти билан салтанатнинг васса- 
лига айлансалар хам, улар уз ички ишларида бедахл- 
лигича қолдиларс 173 26 ).

Салтанатда ички ва ташқи кучларга қарши бир вақт- 
да курашиш доимо мураккаб кечган, бордию бу жабҳа- 
да агар шақзодаларнинг қўли бўлса, ундан ҳам мушкул- 
роқ. Бу борада Ж аҳонгирнинг фарзанди Хусрав хам ис- 
тисно эмасди. У жуда ёшлик чоғидан тахтни орзу қил- 
ди. Она томонидан сикҳларга қондош бўлгани учунми, 
Хусрав ўз даврининг машҳур сикҳ роҳиби Аргун Дев 
фотиҳасини олиб, ўзига эргашган аскарлари билан ота­
си юборган қўшинга қарши жангга ҳам чикди. У жанг- 
да енгилиб Жаҳонгир қўлига тушгач, ҳибсга олинди. 
Кейинги воқеалар жараёнида Хусрав укаси Хуррам ёл- 
лаган киши қўлида қатл этилди. Хусрав ҳақидаги сўнг- 
ги маълумотга яна шуни қўшимча қилиш мумкинки, 
сикҳлар билан бобурийлар ўртасида муқаддам бирор 
жиддий зиддият бўлмай, сикҳлар жамоасида фақат Хус­
рав вафотидан кейинги муносабатлар маънан диний кам- 
ситилиш руҳини уйготди.

Тахт можаросини Хусравдан кейин Хуррам -  Ш оҳ 
Ж аҳон давом эттирди. Шу ўртада Ж аҳонгирнинг ке­
йинги ўғли Ш аҳриёр Ш ер Афкан билан бўлган бирин­
чи никохдан кейин Нур Жаҳон қўлида қолган қизига 
уйлангач, малика-қайнона куёвини тахт вориси қилиш 
пайига тушади. Кечагина Ш оҳ Ж аҳонга яхши муноса- 
батда бўлган Нур Ж аҳоннинг тубдан ўзгаришида икки 
мақсад ётарди: бири, қизи манфаати туфайли Шаҳри- 
ёрга қомийлик, иккинчиси, Ш оҳ Жаҳондан фарқли ўла- 
роқ, куёви ортидан салтанат тизгинини қўлга олиш. 
Бунинг учун Ш оҳ Жаҳонни олдин отаси, кейин сарой

аҳли орасида унинг юқори мақомидан маҳрум қилиш 
керак эди. Шу йўрукда Ш аҳриёрга инъом қилинган жо- 
гир ерлари каби Ш оҳ Жақон ҳам Панжоб вилоятини 
сўраганида унга рад жавобининг берилиши, ота-ўғил ўр- 
тасидаги зиддиятни янада кескин тус олишига туртки 
бўлди.

Гужаротдаги сув йўли орқали олиб борилган савдо- 
дан тушган катта фойда ҳисобига Ш оҳ Жаҳон отасига 
қарши исён кўтариш учун етарли кўшин тўплаган эди. 
Аммо исённинг юз беришига Қандахор масаласи хала- 
қит берарди. Г ап шундаки, Эрон наздида Ҳиндистонга 
дарвоза ҳисобланган Қандахорни Ш оҳ Аббос қамалга 
олади. Қамалдан хабар топган Жаҳонгир ўглига Қан- 
дохорга ёрдам бериш учун зудлик билан йўлга тушиш- 
га буйруқ беради(38 4606) Ш аҳзода ёмғиргарчилик ва 
йўллардаги лойгарчиликни рўкач қилиб буйруқдан бў- 
йин товлагани камлик қилганидек, баъзи манбаларда, 
унинг эронликлар билан сулҳ тузгани ва бошқасида 
эса ҳатто эронликларни Қандаҳорни эгаллашга рагбат- 
лантирганлиги айтилган.

Ш оҳ Ж аҳон Қандахор воқеаларидан қатъи назар 1622 
йили исён кўтаради. Орадан кўп ўтмай Ж аҳонгир ис- 
ённи бостириш учун ўғли Парвез ва унга йўлдош қи- 
либ М аҳобатхонни юборади. Ш унда шаҳзода Гужарот- 
да ўзига тегишли тарафдорларни тополмай Аграга, ун­
дан эса хазина бойлигини қўлга киритиш учун Жаҳон- 
гир пойтахти М андуга йўл олади. «У Асирга келганда 
барча Декан давлатларини отаси Ж аҳонгирга қарши 
иттифоқ тузишга чақиради». Аммо уринишларидан на- 
тижа чиқмагач, Ш оҳ Жаҳон Бенгалияга чекинганида, 
унинг тўсатдан тоби қочиб қолиши билан қўшинида 
тартибсизлик бошланади. Аввал тузилган исён режа- 
сида, қартайган Жаҳонгирнинг бетоблиги боне унинг 
бўлажак жанг майдонига етиб келиши истисно қилин- 
ганди. Лекин иш ўйлагандек чиқмаганидан сўнг Ш оҳ

Ж аҳоннинг ноилож отасига таслим бўлиши ва авф сў- 
рашдан ўзга иложи қолмайди.

Салтанатда Ш оҳ Жаҳон исёни хавфидан қутилиш 
тадбирлари тузилгунча, Нур Жаҳон яна ўз куёви душ- 
манларига зимдан чоҳ қазишда давом этди. М алика 
тўплаган Асафхон бошлиқ сарой қўшини М аҳобатхон- 
нинг ражпутлардан тузилган қўшини билан тўқнашди. 
Жангдан сўнг аслида Жаҳонгирга нисбатан кўнглида 
гараз бўлмаган Маҳобатхон авф этилиб саройга кел­
ганда, у яна Hyp Жаҳоннинг найрангларидан қочиб охи- 
ри Ш ох Жаҳон хузуридан макон топади. Сўнги йил- 
ларда бот-бот тоби қочиб бораётган Жаҳонгир эса, Каш­
мир сафари вақтида аҳволи янада огирлашиб, 1627 йили 
шу ерда вафот этади.

Айтиш керакки, Ҳиндистонда Жақонгир шахсияти 
ва давлатчилик фаолиятига маҳаллий тарихчилар то­
монидан берилган баҳо билан европалик олимларнинг 
хулосаларида жуда фарқ катта бор. Фарқ шуки, агар 
ҳинд тадқиқотчилари аксарияти Салимнинг то под- 
шоҳлик мақомига эришгунча ҳамда ундан кейинги ҳа- 
ёт йўлини ижобий таҳлил қилган бўлсалар, европалик 
муаррихлар Жаҳонгир салтанати тарихига аввало унинг 
маишатга ўч табиати ва турмуш тарзи замирида ён- 
дашадилар. Ваҳоланки, ҳиндларнинг фикрича, Ж аҳон- 
гирнинг майхўрлиги ва кўнгилчанлиги, қаҳри ва меҳ- 
ри ўртасида тез ўрин алмашиб турадиган қарори ва 
қилмишлари, умуман олганда, ҳеч қуюшқондан таш- 
қари чиқмаган ва у умрининг сўнги нафасигача отаси­
га фарзандлик ва фуқаросига подшоҳлик бурчини му- 
носиб адо этган, яъни:

а) отага қарши исённинг охири чуқур таассуф ва узр- 
манзур билан якунланган;

б) у отасининг вафотидан сўнг муттасил унинг мо- 
зорини зиёрат қилиб турган;

в) Нур Жаҳоннинг давлат ишларига аралашуви сал­
танат миқёсида авж олишига изн бермаган;

г) эътиқод соҳасида барча гайридинларнинг фука- 
ролик ҳуқуқлари ҳимояланган бўлса, худди шунинг- 
дек, мусулмон қизларга уйланган ҳиндларнинг аёлини 
ўз динига мажбуран ўтказилиши жазоланган.

д) христиан миссионерлари ҳинд диний эътиқодига 
тегишли муносабатда бўлишга чақирилишига писанд 
қилмай сигир сўйиб байрам қилганларида, шунга жа- 
вобан уларнинг ибодатхоналаридаги маъбудлари сувга 
улоқтирилган.

Яна диний масалаларга одил муносабатда бўлиш- 
нинг бевосита мисолларидан бири -  суфий Аҳмад Фо- 
руқийнинг фаолияти давлат хавфсизлигига путур етка- 
зиши мумкинлиги боис, Ж аҳонгир уни Гвалиор қалъа- 
сида уч йил тутқинликда ушлаган. Лекин ҳолат ойдин- 
лашгач, бегуноҳ табиат ва кароматлар соҳибининг шах- 
сиятидан мутаассир подшоқ уни ҳибсдан озод этиб, 
охири, ўзи ҳам унинг муридига айланган. Ш ундан 
бошлаб, «Девони ом» яқинида янги масжид қурилиб, 
суннийлик мазҳаби давлат қонуни билан мустаҳкамлан- 
ган.

Ж аҳонгирнинг ҳиндистонлик олимлар таҳсинига са- 
зоворлиги сабаблари, унинг ер солиқларини фақат рас- 
мий сарой фармонига биноан белгиланиши билан зи- 
роат аҳли турмушининг яхшиланиши ва умуман, давлат- 
латчилик ишларида қонунчилик ва адолатнинг барқа- 
рорлиги эди (Ю 8:99б  ). Шунга қарамай, XVII асрнинг би­
ринчи ярмида Жаҳонгир сиёсатига қарши рухдаги куч- 
лар яширин ва хонаси келганда очиқ ўз норозиликла- 
рини билдиришга тайёр турганлар. Сикҳларнинг гуру- 
си Ҳар Говинд ўз аскарларини етарлича қуролланти- 
риб Ж аҳонгир қўшини билан жангга чиқишга отлан- 
тирган. Ш у кезлари саройга чақирилган сикҳлар раҳ- 
бари, ҳозирча бизга номаълум сабабларга кўра, ўз қў-

шини билан Ж аҳонгирнинг хизматига кирган, аммо ке­
йин ўзини ўта мустақил тутиши боис уни подшоҳ 12 
йил ҳибсда ушлаган.

Гарчи «Жаҳонгир ўз гуруси -  раҳнамосидан айрил- 
ган сикҳлар қўзғолонини бостириш учун 1628-34 йил- 
лари бир неча бор ҳарбий экспедициялар уюштирган 
бўлса-да, муваффақият қозона олмаган». Қолаверса, 
Ж аҳонгир ҳукмронлиги даврида авж олган катта ер- 
мулк эгаларининг ўзбошимчалик билан аҳолидан но- 
қонуний равишда ерларни тортиб олиши каби ҳолат- 
лар маратҳларда ўта норозилик кайфиятини кучайтир- 
ган.

Акбардан кейинги Ж аҳонгир ҳукмронлик қилган 
бобурийлар салтанати қудрати ва салоҳиятини англаш- 
да, унинг дипломатик муносабатлари ҳам муҳим ўрин 
тутади. Жумладан, Жаҳонгир давридаги ташқи дунё 
билан алоқаларнинг энг ёрқин саҳифаларини Эрон 
ҳамда Бухоро хонлиги билан дипломатик муносабат­
лар ташкил этган. Масалан, Жаҳонгирнинг тахтга ўти- 
риши муносабати билан Имомқулихон саройга ўз эл- 
чисини юборади. Бунга жавобан Ҳиндистондан Бухо- 
рога ўз замонасининг атоқли олими Ҳаким Хозиқ бош- 
лиқ элчилик келади. Элчилик ўзи билан ниҳоятда қим- 
матли совгалар олиб келади. Совгалар орасида айниқ- 
са олтин балиқ тиши ва турли қимматбаҳо тошлар қа- 
далган чодир ноёблиги билан диққатни ўзига тортар 
эди. Баъзиларнинг айтишича, бу чодирга қадалган тош- 
ларнинг баҳоси бутун Ҳиндистондан йигиладиган бир 
йиллик хирож солигига баробар бўлган15. Ш унингдек, 
1625 йили Ўзбекхўжа бошчилигидаги Бухоро элчиси 
Кашмирда қабул қилиниб, сўнг Мир Барак бошчили- 
гида Ҳиндистон вакилларининг Бухорога юборилиши 
каби элчилик айирбошлашда мавзуимиз учун жуда

15 Қаранг: Мухаммад Юсуф Мунший. «Тарихи Муқумхоний» . 
Асарни русчага А.А. Семенов таржима қилган. Т.: 1956. Б-98.

бир муҳим жиҳат бор. У шуки, Мир Баракнинг вата- 
нига қайтишида хамроҳ бўлган Бухоро элчисининг 
Имомқулихон номидан Ҳиндистонга олиб келган сов- 
галари орасида хатготлар ва наққошлар безаб кўчир- 
ган қимматбаҳо қўлёзма асарлар ҳам бўлган. Демак, ўз 
замонаси забардаст тождорларининг куч-қудрати ифо- 
даси бўлган совга-саломлар ичида китобат санъати на- 
муналарининг учраб туриши, ўша даврда бу манбалар- 
даги маънавий ва моддий қийматининг қанчалик юқо- 
ри эканлигидан далолат.

Ана шундай Мовароуннахр ва Ҳиндистон ўртаси- 
даги элчилик ва бошқа дўстона борди-келдилар тари- 
хида самарқандлик олим ва шоир Мутрибийнинг «Ҳин- 
дистон сафари» асарида Жаҳонгир шахсияти ва сал­
танати хусусида талай маълумотлар қолган. «У 1626 
йил мартида Ҳиндистон сари йўлга тушиб, шу йил- 
нинг май ойида Балхга етиб борган ва у ерда икки ой 
туриб июлда бобурийлар давлатига қарашли Нилоб, Нав- 
шаҳра ва Пешавор орқали Жаҳонгир салтанатининг 
пойтахти Лохурга етиб олган. Бир ойдан сўнг, яъни 
1626 йил 9 декабрь куни ижодкор саройда подшоҳ му- 
лоқотига муяссар бўлган...»16

Адиб ўз сафари таассуротлари остида «Тазкират  
уш -ш уаро»  ва «Нусхаи звбоий Ж аҳонгир» номли таз- 
кираларни ёзиб, уларда, «Ҳинд»да кўрган-билганла- 
рини алоҳида мамнуният билан эслаган:

«Фақиру фуқаро, балки, барча пюифа кишилар учун 
подшоҳлир хизматидап бўлак яна қаерда мўл-кўл 
манфаатлар ва сон-саноқсиз мехрибонликлар келур? 
П одш оҳларга яқинлик халойиқ ҳож аппарининг раво  
бўлмогига сабабдир. Айниқса, Ҳиндуст он мамлакат- 
лари подш оҳлари барчасининг подшоҳи, оламни бе-

16 Қаранг: Мутрибий Самаркандий. «Ҳинд сафари». (Таржима, 
муқаддима, сўнгги сўз ва изохлар муаллифи И. Бекжонов)Т.2005.

зовчи ва ж аҳои олгувчи ҳукмрон, қаҳрамони замон 
ва бўйинтовловчилар адабини берувчи қаҳҳори дав- 
рон, ҳазрат и Раҳмоннинг лутфига макон ва манбаи  
эҳсон, малики манноннинг ердаги сояси, олам ва олам 
аҳли яратгувчисига эҳтиёж  изҳор этувчи, маърака 
ва йигин урмонипипг шеъри «Нурил-миллата вад- 
дунё вад-дин Ж аҳонгир подшоҳ ион Ж алолиддии М у- 
ҳаммад Акбар подшоҳ гозий» -  Аллоху т аоло мулки  
ва салтанапиши абадий қилсин ва адолат ва эҳсони  
дастурхони м ангу очиқ ту теин -  хизмат ида бўлмоқ  
уларнинг барчасидан ҳам аълороқ эмасми!?

Биринчи воқеа.
Ўша ил к  мулоқот куни ярат гувчи эгам ва хало- 

йиқнинг қози ул-ҳож от и танлаган бўлмиш бу шоҳ 
хузурида ул  зотни улуглам  ва алқаш вазифаси адо 
этилгач, ҳазрат и подш оҳ дур сочувчи тилини мўъ- 
ж иза осор гуфтор учун очиб, шундай лут ф  этди- 
лар:

- Д оруссурур Лохурга етиб келганингизга неча кун 
бўлди?

- Бир ой бўлди, - дедим.
- Ш у чоққача, остонамизни ўпиш  учун  келмай, 

қайларда юрдингиз? - дедилар...
- М алик ошиён остонангизга туҳфа қилиш мақ- 

садида «Нусхайи зебоий Ж аҳонгирий»ни ёзмоқ би­
лан маш гул эдим, - дея ж авоб бердим.

- У  китобнинг тугалланиш тарихини қандай шакл- 
да топгансиз, - деб сўрадилар.

Ушбу рубоийни халифайи илоҳийнинг хузурига  
етказдим.

Бар ном и Ж аҳонгир шаҳи чарх шиям.
Ин нусхайи дилгушо чу омад ба қалам.

Таърихи тамомаш хиради хурдашинос,
Зад: «Нусхайи зебоий Ж аҳонгир»1 paKflM.

Мазмуни:
« Гардун хислатли шоҳ -  Ж аҳонгир номи,
Безади бу дилкаш китобни тамоми.
Шу сабаб қилни қирқ ёрар ақл дедики:

«Жаҳонни олгувчи гўзал китоб номи».

Ва «ҳинд сафари» хотимасини Мутрибий қуйидагича 
изоҳлаган:

«Аллоҳнинг ердаги сояси -  халифайи илоҳий му- 
лозамат и ва шу мулозамат куилари ҳамда алар ил- 
тифотидан ёгду топган тунлари рўй берган воқе- 
алар зикридадир. Аммо маълум ва равш ан бўлсун- 
ким, хот им а уш бу варақларда китобимизга илова 
сифатида киритилган, чунки, у  тазкира ёзиб туга- 
т илганидан кейинги давр ичида қалссчга олинган. 
Аллоху акбар».

Ж ахонгирнинг борган сари маиший ҳиссиётларга 
берилиши, унинг ўз яқинлари орасида бебурд бўлиб 
қолиши ва давлат ишларининг севикли хоти ни Нур Жа- 
хон измига ўтишига олиб келди. Аввал саройда, ке- 
йинчалик эса музофот ва вилоятларда танилган мали­
ка хусусидаги ҳақиқату ривоятлар турлича. Ш уларга 
кўра, «Эронда омади юришмаган Мирзо Ғ иёсбек ои- 
ласи билан Ҳиндистонга кўчиб келади. Унинг шу ерда 
туғилган қизи Меҳринисо, туртинчи хотин сифатида 
Ж ахонгирнинг никохига ўтади. Ҳолбуки, бу аёл аввал 
Алибек исмли йигитга турмушга чиққан бўлиб, «Шер 
Афкан» лақаби билан танилган эрининг ўлимидан сўнг 
у тасодифан подшох кўзига тушиб ўз бахтини топган 
эди».

'Абжадда бу ҳарфлар йиғиндиси «1034» сонига тенгдир. 
(Ҳижрий йил милодда 1624 йил октябрь -  1625 йил сентябрь 
ойлари оралиғига тўғри келади(21б ).

Ж аҳонгир ва Hyp Жаҳон тўғрисида сўз бошлаганда 
биз уларнинг тарихини халқ тилига кўчган ривоят би­
лан бирликда зикр этдик. Негаки, ҳатто фанда ҳам ҳар 
икки -  расмий ва норасмий жувон ва ҳукмдор ўр- 
тасидаги ишқий ёки тасодифий учрашув ҳамда хаё- 
тий муносабатларнинг мавҳум жиҳатлари йўқ эмас. Шу 
боис таниқли ҳинд тарихчилари Ишвари Прасад, Бени 
Прасад, док. Шарма, Трипатҳий ва яна бир неча чет 
эллик олимлар тадқиқотида баъзан мутлақо бири-ик- 
кинчисига терс ёки )^хшаш, ўзаро муштарак ёки му- 
қобил мулоҳаза, мубоҳаса ва хулосалар мавжудки, уларни 
қай даражада тарихий манбаларга асосланганлигини 
аниқлаш ниҳоятда мушкул. Ушбу турфаликни назар- 
да тутиб, биз қуйида олимлар қайдидан фақат айрим 
эътиборли иқтибосларни келтирдик:

A.«Ж аҳонгир Меҳринисони шаҳзодалик пайтида кў- 
риб қолганлиги ҳақида ўша пайтдаги қўлёзма манба­
ларда ҳеч қандай фикр йўқ.

Б.Меҳринисо Салимни севарди. Лекин Ш ер Афкан- 
нинг ўлдирилишида Жаҳонгирнинг қўли борлигини б ил- 
ганда, Hyp Жаҳондек қатъий иродали аёлнинг эри ко­
тил идан кўнгли қолган.

B.Агар Салим Меҳринисони севиб қолганида Акбар 
Ш ер Афканни Салимнинг хизматига қўймас ва у ўзи 
тахтга чиққанидан кейин Ш ер Афканни юқори марта- 
бага йўлатмаган бўлар эди.

Ё к и :  .
A.Ўша даврдаги тарихчилар шоҳнинг шахсий ҳаё- 

тига доир фикрни ёзиб қолдиролмас эдилар.
Б.Одатда кундалик воқеани ёзиб борадиган Ж аҳон- 

гир ҳам Шер Афканнинг ўлими тафсилотини қолдир- 
маган.

B.Жаҳонгир Меҳринисонинг эри вафотидан сўнг 
тўрт йилгача унга уйланиш нияти борлигини ошкор 
қилмаган» ва ҳоказо.

Ким билсин, балки бир томондан шунчаки Караган­
да бобурийлардек бой сиёсий, иқтисодий, ижтимоий, 
маданий ва маърифий вокеликларга эга сулоланинг та­
рихи баёнида унинг ўнлаб машқур аёллари ичида Нур 
Ж аҳон шахсияти ва хусусиятига алоҳида зўр берили­
ши шарт бўлган эмасдир. Илло шундай бўлса-да, Жа- 
ҳонгир ҳукмронлиги йилларида наинки ўзининг дав­
лат ишларидаги иштироки, балки аёл боши билан гоҳо 
буткул сарой ва салтанат сиёсатини юргизган малика 
иқтидорига бефарқлик, гўё айни давр тарихига кем- 
тиклик киритиш билан баробардек. Шу хулосага кўра, 
Нур Ж аҳоннинг давлат ишларида тутган ўрнига «Бо- 
бурий аёллар» мавзуида тўхталамиз.

Гужарот -  Жаҳонгир давлатининг иқтисодий ри- 
вожланган маркази эди. Унинг ички бозорларида ҳу- 
нармандчилик ва қишлоқ хўжалик маҳсулотлари кў- 
пайган, ташқи савдо эса Сурат порти орқали Эрон қўл- 
тиги ва Араб денгизи бўйлаб олиб бориларди.

Сурат портидан англиялик ва голландиялик савдо- 
гарлар ҳам қароргоҳ сифатида фойдаланар эдилар. Ев- 
ропаликлар ўз фаолиятини янада самарадор қилиш 
мақсадида Жаҳонгирга қимматбаҳо совгалар инъом 
этиш натижасида ўз эҳтиёжларини тўлароқ қондириш- 
га уринардилар. Ниҳоят, 1612 йили Томаст Бест Пор­
тугалия флотига зарба бериб Англия обрўсини кўтар- 
гач, инглизлар 1613 йили Суратда фактория очиш ҳа- 
қидаги подшоҳ фармонини олиш билан, шундан бош­
лаб улар Ҳиндистонни «ўзлаштириш» пайига тушди-
Л ар (9 0 :2 9 7 б ).

Турфа табиатли Жаҳонгирда шеърият, мусаввирлик 
ва хушнависликка мойиллик бўлиб, унинг мазкур со- 
ҳаларда бир кучини синаб кўриш мақсадида Бобурнинг 
«Дл/<0 еь»сини ўз қўли билан кўчирганлиги маълум. 
Ёки айтайлик, адабиёт бобида ҳинд олими Рам Ш арма 
таъкидлаганидек, «У ўз ҳукмронлигининг 17-йилигача

«Тузуки Ж аҳонгирий»  ёки «Ж аҳонгирнома» номи би­
лан ҳам аталувчи мемуарини ёзишда давом этиб, сўнг 
уни тугаллашни М ўътамидхондан илтимос қилган. 
Унинг хотираномалари савия жиҳатдан Бобур қала- 
мидан бўшроқ бўлса ҳам, аммо баён тили муаллифнинг 
форсийни мукаммал билганлигини кўрсатади. Жаҳон- 
гир асарда фақат ҳаёти давомида бўлиб ўтган воқеалар- 
нигина эмас, балки ўзи кўрган мамлакатлар, у ерлар- 
даги халқлар ва табиат гўзалликларини ҳам ёритиб бер­
ган. Айниқса, у Кашмир табиати ни тасвирлашда жуда 
бобокалонига ўхшаб кетарди»:

«Салобагпхон бобосининг амакиси Давлат хон Иб- 
роҳим Jlyduit бин Искапдар Лўдий авомларига куп ёмон- 
ликлар қилш ини бошлагандан сунг иниси Д иловар  
Хонни Бобур подшох, хузурига ж ўнатиб, Ҳиндис- 
т онга ҳам ла қилишга даъват зтгаи. Бобур подш оҳ  
Ҳиндистонпи фатҳ этиб Лохурда тўхтаганида Дав­
лат хон унинг хизматига ҳозир бўлган. Д авлат  Хон  
нек сийрат умррасида одам эди. Уни куриб Бобур  
подш оҳ ж уда хурсанд бўлган ва ўзининг отаси ата- 
ган ҳамда муҳаббат  билан муносабат да булган. Ун­
га П анж об субаси хукуматини топшириб, Д иловар- 
хонни олиб Кобулга қайтиб келган...»

Бош қа сафар у  Ҳиндистонга луж ум қилганида 
Давлат хон унинг хизматига ҳозир булган ва бир оз 
муддатдан сунг вафот этган. Унинг ўрнига Д ило- 
вархон хони хонон хитоби билан сарафроз қилин- 
ган ва у  Бобур подш оҳ ва Иброҳим Л ўдий ж ангида  
яхш и хизмат  кўрсатган. Ундан сунг Хумоюн под- 
ш оҳхизмат ида ҳам булган»'1.

Ж ахонгирнинг хукмронлик йиллари билан боғлиқ 
адабий мухит тарихида, унинг Ш оҳ Аббос билан яхши 
муносабати сабабли Ш икебей, Анисий Ш омлу, Зуху-

17 Қаранг: Йўлдошев Б. Бобурпур. Т. «Сано-сталдарт нашриёти» Т.: Б- 
34.

рийдек машҳур шоирларнинг ташрифи сингари талай 
воқеалар хинд ерида Эрон маданиятини ўзининг энг 
юқори чўққисига эришганлиги рамзи сифатида зикр 
этилган< 185:1686). Шу вақтдаги М овароуннахр ва Ҳин- 
дистон адабий алоқалари хусусида эса Чандуний, Саб- 
рий ва Мутрибий ижодини кўрсатиш мумкин:

Чандуний -  бухоролик «М алик уш-шуаро» Ҳасан- 
хожа Нисорийнинг шогирдларидан бўлиб, у тирикчи- 
лик қийинчиликларидан Ҳиндистонга келгач, шаҳзода 
Салимнинг хизматида юрган чоглари «Фитратий» та- 
халлусида ижод этгащбгззб.).

Рохий -  М авлоно Ғазанфар Ҳиндистонда «Сабрий» 
тахаллусида шеърлар ёзган. У ҳам шаҳзоданинг маъ- 
мурий хизматида булган кезлари, уз даврининг маш- 
хур шоири ва мутафаккири Тоқи Ахводий билан дўс- 
тона муносабатда хамкорлик килгащбз мб).

XVII асрнинг биринчи чорагида хам Ҳиндистон ада- 
биётида ҳамон кўзга кўринган намоянда, шуаронинг 
ғамхўр устози Абдураҳим хони хонон эди. Унинг ҳомий- 
лигидан бахраманд бўлган ижодкорлар орасида мова- 
юуннаҳрлик адиблар хам бўлган: Мавлоно Қосим Тош-

кандий ўгли мулла Хушҳолбек 
-  Мирак, самарқандлик шоир 
Мирдўстий. Бу даврга келиб оз- 
ми-кўпми Акбар сиёсатидан че- 
киниш холлари аста-секин мам- 
лакатнинг маданий ҳаётида хам 
сезила бошлаганлиги боис фан, 
санъат ва адабиётнинг нафаси, 
образли қилиб ифодалаганда, 
худди куннинг қайтиши олди- 
даги ҳароратини эслатарди. Ҳол- 
буки, мажозий маънодаги «ҳа- 

рорати пасайган маданият нафаси» Шох Жахон даврида 
наинки яна тикланди, балки ўзининг кучли харорати

билан меъморчиликка доир барча санъат турларини 
кўкларга кўтарди.

Шаҳобиддин Ш оҳ Жаҳон
(1627-1658 йиллар)

Д унёнинг қайси бир гўшасида бўлмасин, Ҳиндистон- 
нинг миллий қадриятлари ва маданий обидалари ҳақи- 
да суз очилганда, албатга афсонага айланган муҳаббат 
қасри «Тож -маҳал» ва унинг каҳрамонлари -  Мум- 
тозбегим ҳамда Ш оҳ Жаҳонни эслаб ўтмай иложи йўқ. 
Зеро, бу меъморий мажмуа яратилишининг асл сабаби 
чин мухаббат садоқати бўлса, унинг бу даражада — мўъ- 
жиза мақомида маъно касб этиши эса, Ш оҳ Жаҳонга 
хос ноёб иқтидорнинг ёрқин намунаси бўлиб. бу фе- 
номеннинг ўз ирсий асослари ҳам бор эди.

Бобурийлар Ҳиндистонда етти пуштига қадар мада- 
ниятнинг у ёки бу соҳасини қадрловчиси ё мутахасси- 
си сифатида ўзидан кейин албатга бирор ёдгорлик оби­
далари колдирган сулолалар сирасидан саналади. Би- 
нобарин, Ш оҳ Ж аҳоннинг хукмронлик йиллари хинд 
манбаларида «меъморчиликнинг олтин даври» деб ата- 
лиши хам шундаж 174216). Агар шу таърифни бевосита 
тождорнинг шахсиятига татбиқ этиб изоҳласак:

«Ш оҳ Ж ахоннинг ижодий тафаккури абадий гўзал- 
ликни меъморчилик санъатининг турли шакллардаги 
монументлари орқали ифодалади»( 198:706).

Дарҳақиқат бу даврда ҳинд, эрон ва ўрта осиёлик меъ- 
морлар байналмилал гуруҳининг ижод махсули бўлган 
«Тож -маҳал»  ва шунингдек, «Наққорахопа», «Девони 
ом», «Ранг-маҳал», «Девони хос»  каби кошоналардан 
ташкил топган «Лаъл қила» ҳамда «Ж омеъ масж ид»  
Ш оҳ Жаҳон даври меъморчилик санъатини бутун дун- 
ёга кўз-кўз қилди.

Айтгандек, бобурийлар сулоласи ичида Ш оҳ Ж а­
хоннинг саройи ўзининг серҳашамлиги ва дабдабадор-

лиги билан мағрибу машрикда ном чиқарган. Бунга 
мисол тариқасида подшоҳнинг етти йил давомида қим- 
матбахо тошлар териб ишланган « Товус тахти»нч 
кўрсатишнинг ўзи кифоя. Ҳукмдорнинг салоҳият дои- 
раси фақат шон-шуҳратга интилиш ё меъморчилик санъ- 
атига қизиқиш ёки «хаёлий тарҳлар»ни ранго-ранг 
шакл-шамойилда бино қилиш билангина чегараланган 
эмасди. У отадан мерос қолган хаттотлик бобида «зар 
қадрини билган заргар» хушнавислардан эди. Шоҳ Жа­
хоннинг айнан меъморчилик ва хаттотликка бўлган бун­
дай қизиқишида муштарак бир мантиқ бўлиб, унинг мо- 
хияти шундан иборат эдики, араб ёзувининг турли ус- 
лубларидаги ҳуснихат санъати меъморчилик ва ўйма- 
корликда нақш сифатида ниҳоятда кенг қўлланиларди
(59:446).

Хуррам ўз аждодларига Караганда ниятига нисба­
тан осонроқ эришди. Қачонлардир Махобатхон билан 
бирга жангларда қатнашган ва Нур Жаҳон наздида 
тахтга эгалик қилиши мумкин бўлган Парвез вафот эт- 
ганидан сўнг, энди Ш оҳ Жаҳонга қолган-қутган тахтга 
умидворлар билан хисоб-китоб қилиш вақти келган эди. 
У кўп ўйлаб ўтирмай барча муқобил вакилларини қатл 
этишга буйруқ бериб, Нур Жаҳонга эса, отаси арвохи 
хотираси юзасидан бўлса керак, куёви Ш аҳриёрдан 
қолган набираси билан бирга яшаши учун жогир хи- 
собидан катта ер ажратиб берди.

Амалга оширилган талай тадбир-чораларга қарамай, 
яна шуни таъкидлаш жоизки, Ш оҳ Жаҳон салтанат но- 
тинч, яъни феодал исёни бошланиши арафасида тахтга 
чикди. Чунки, бир тарафдан Жаҳонгир бошқарув тизи- 
мидаги Нур Ж ахоннинг роли, иккинчи тарафдан тахт 
учун кураш вақтидаги исёнлар салтанатда идора маҳ- 
камалари назоратини кучсизлантириб, берқарорлик ва 
тарафкашлик кайфиятига ихтиёр берган эди. Бундай 
нотинч аҳвол, уч умумий сабабга кўра муайян маънода

Шоҳ Жаҳон хукмронлик даврининг дастлабки йиллари- 
дан то охирига қадар давом этди:

а) бири, шоҳ томонидан саркарда ва амалдорларга 
ҳарбий ҳамда давлат ишларида кўрсатган хизматлари 
эвазига жогир ерларини ҳадя асосида тарқатилиши ва 
уларнинг аста ворисий ерларга айланиши;

б) иккинчиси, кўнгли дабдабага мойил подшоҳнинг 
сарой ҳаёти, тахти равоси, машҳур меъморий обидала- 
рининг қурилиши;

г) учинчиси эса, хазина ҳисобидан бўлган сарф-ха- 
ражатлар ўрнини оғир солиқлар бадалига тўлдирили- 
ши.

Ана шундай фуқаро манфаати учун зид, аммо под- 
шоҳлик нуқтаи назаридан «ҳаётий заруриятлар сираси- 
га кирувчи қонуний анъаналар» боис кўтарилиб тура­
диган исёнлар яна хазина ҳисобидан бостириларди. Бир 
Сингҳ ўғли Бунде л а ёки Жаҳонгир вақтида подшоҳ- 
нинг яқинларидан саналган, лекин Шох, Ж ахоннинг 
тахга чиқишига монелик қилган Хон Жаҳон Лўдийлар 
исёни хам шулар жумласидан эди.

Д арвоқе, бобурийлар салтанатидаги исёнлар тарихи- 
дан қолган сулоланинг барча вакилларига хос шундай 
бир багрикенглик ва кечиримлилик одати бўлганки, 
унинг амалиётини нима мақсадда анъанавий равишда 
барда во м қўлланганлиги хал и хам номаълум. Яъни, 
балки бу -  хар қандай киши хатоликларини биринчи 
сафар кечиришликми ёки яхшилик билан кечаги душ- 
манни бугун дўстга айлантириш йўлимиди, бунга хо- 
зир бир нарса дейиш қийин!

Ушбуда биз урғулаётган нуқтанинг бобурийлар учун 
яна иккинчи бир анъанавий жиҳати хам бор эдики, ун- 
да кечиримлилик марҳаматидан кейин кайта содир этил- 
ган гунох ёхуд омонатга хиёнат хоҳ фарзанд, хоҳ жи-

гарбанд ва хоҳ ғайр бўлсин, жазодан омон қолмас ва 
бу ҳам ҳақиқат эди!18.

Бобурийлар тарихида мисли кўрилмаган очарчилик 
Ш оҳ Жаҳон ҳукмронлиги йилларига тўғри келди. Кет- 
ма-кет Гужарот, Голконда ва Декан ҳудудига кириб кел­
ган қургоқчиликдан сўнг тинимсиз ёмғиргарчиликдан 
шундоқ ҳам оғир аҳволда қолган аҳолига Ҳиндистон- 
нинг ҳосил олинган вилоятларидан кириб келадиган 
карвонларнинг талон-тарожга учраб туриши дард ус- 
тига чипқон эди. Солномачилар ёзишича, аҳвол шу да- 
ражага етган эдики, ота-оналар ўлган ўз болалари гўш- 
тини еб, майдаланган суяклар эса унга аралаштирил- 
ган. Ш унингдек, ит гўшти ҳам эчки эти сифатида со- 
тилган(38 4686). 163 0-33 йиллари хукм сурган қаҳатчи- 
ликдан чиқиш мақсадида Ш оҳ Жаҳон ердан олина- 
диган солиқ тизимига сезиларли ўзгартишлар киритиб, 
ўта огир ҳолатларда тўловларни анча камайтирган. Ва- 
ҳоланки, шу аҳволда ҳам жогирдорлар қўл остидаги 
аскарлар солиқ баҳонасида камбағал аҳолининг бор- 
йўғини қоқиб олишгача борганлар.

Очлик ва табиий офат бутун бошли қишлоқ ва ҳат- 
то шаҳар аҳолисининг қирилиб кетишига сабаб бўлиб, 
бундан деҳқончилик ва хунармандчилик ёппасига ка- 
содга учраган. Ҳиндистонда юз берган фожиадан Ев- 
ропага олиб кетиладиган моллар -  пахта, газлама, ша- 
карқамиш ва бўёқлар тайёрлашда ишлатиладиган инди­
го каби ўсимликлар билан савдо қилувчи инглиз шир- 
катлари ҳам катта зарар кўрган.

Савдо билан боғлиқ масалада яна шуни айтиш ке­
ракки, бобурийлар даври нуқтаи назаридан Ҳиндис- 
тоннинг ташқи дунё билан савдоси соҳасида Ж аҳон- 
гир давлати даврида бошланган Россия билан савдо 
алоқалари тарихи алоҳида аҳамият касб этади. Зеро,

18 Жахонгирнинг ўз ўглига қамда Ҳумоюннинг укаси Комрон 
кўзига мил торттирганлиги назарда тутилади.

ушбу омилни, Бобурнинг хукмронлик йиллари Рос- 
сияга юборган «Дустлик ва ҳамкорлик» ёрлиқининг 
мантиқий давоми десак, хато бўлмас. Шу ерда Ш оҳ 
Жахон хукмронлиги йиллари юз бериши мумкин бул­
ган бир воқеликни зикр этмоқчимиз.

Мархум проф. Илёс Низомиддинов архиви мате- 
риалларини ўрганиш вақтида қўлимизга тушган унинг 
«Россия билан Ҳиндистон ўртасидаги иқтисодий ва 
сиёсий алоқалар» мавзуидаги мақоласида янги бир 
маълумотга дуч келдик. Воқеа мазмуни шуки, XVII аср- 
да умумроссия бозори ташкил топгач, рус подшохлиги 
ва йирик махаллий савдогарлар Ш арқ мамлакатлари, 
хусусан бевосита Ҳиндистон билан савдо қилишга ин- 
тилганлар. 1646 йили -  Ш оҳ Жаҳон даврида подшо 
Алексей Михайлович фармони билан «Буюк мўгул- 
лар» саройига рус элчилари -  қозонлик савдогарлар 
Никита Сирожин ва астраханлик Василий Тушковлар 
юбориладилар. Ҳолбуки, руслар ўша йили тахтда утир- 
ган Ж аҳонгир эмас, балки Ш ох Жаҳон эканлигини бил- 
маганлар. Ва элчилар «Буюк мўғул» Ж ахонгир номига 
ёзилган рус подшоҳининг ёрлиқи билан сафарга чиқ- 
қанлар.

Ёрлихда то шу даврга қадар Россия билан Ҳиндистон 
ўртасидаги ўзаро муносабатлар ўрнатилмаганлиги са­
бабли «Буюк мўгул»ни қандай унвон билан улуглаш 
рус подшоҳи учун номаълум эканлиги айтилиб, тез фур- 
сатда Ҳиндистондан Россияга элчилик юбориб, бу ҳақ- 
да маълум қилиниши лозимлиги сўралган.

Ёрлиқда яна Ҳиндистоннинг Эрон билан дўстона 
муносабатлари ва бундан рус хукумати мам ну н экан­
лиги таъкидланган. «Эндиликда, -  ёрликда ёзилиши- 
ча, - Биз, у луг подшоҳ -  Сизнинг биродарингиз, ўр- 
тада биродарларча мустахкам дўстлик риштаси бўли- 
шини истаймиз...»

Россия ёрлиқи рус ва татар тилларида битилган бў- 
либ, улардаги хар икки матн остита давлат мухри бо- 
силган. Элчиларга эса, Россиядан то Ҳиндистонгача бул­
ган савдо йўлларини диққат билан ўрганиб бориш ва 
Россиядан Ҳиндистонга хамда Ҳиндистондан Россияга 
келтириладиган маҳсулотлар турини аниқлаш вазифаси 
топширилган эди. Ш унингдек, уларга ёрлиқни фақат 
«Буюк мўғул» қўлига топшириш, аммо унинг оёгини 
ўпмаслик ва қабулга кирганда умумий қоидага биноан 
бўйин эгишлари тайинланган эди.

Лекин Ҳиндистонга юборилган рус элчилари му- 
ваффақиятсизликка учрайдилар. Эрон шоҳи Аббос II 
Ҳиндистон билан Бухоро ўртасидаги Балх учун бўла- 
ётган тўқнашувни баҳона қилиб, рус элчиларига йўл 
бермайди. Эрон шохининг бундай муомаласидан мак- 
сад, у Россия билан Ҳиндистоннинг яқин муносабатда 
бўлишини истамасди. Ш ундай қилиб, биринчи рас­
мий рус элчилиги ортга қайтишга мажбур бўлади.

Москвадаги йирик савдогарларнинг илтимосига кў- 
ра подшох Алексей Михайлович иккинчи маротаба 
1651 йили -  энди Ш ох Жаҳон даврида Родион ва Иван 
Никитинларга Эрон орқали Ҳиндистонга боришларига 
рухсат бериб, уларга Эрон шоҳи ва «Буюк мўгуллар» 
номига ёзилган ёрлиқларни топширади. «Буюк мўғул» 
номига ёзилган ёрликда Ҳиндистон қандай рус мол- 
ларини сотиб олиши ва Россияга қандай молларни чи- 
қариши мумкинлиги айтиб ўтилганди. Такдир ёки та- 
содифми, иккинчи рус элчилиги хам Россия-Эрон му- 
носабатларининг кескинлашуви сабабли натижасиз ту- 
галланади. Албатга, Россия-Ҳиндистон ўртасида му- 
қаддам Афанасий Никитин сафаридан бошланган илк 
савдо муносабатларининг давлатчилик мавқеида давом 
этиши иккала тараф манфаатлари учун хам фойдали 
бўлиши мумкин эди. Бирок бунга -  хинд моллари- 
нинг ташқи дунёга чиқишига савдо сохасидаги мухо-

169



лиф Европа мамлакатларининг қандай қараши мум- 
кинлигиии тасаввур қилиниши, балки шарт ҳам эмас­
дир!

Мавзу европаликларга келиб тақалган экан, Хугли 
бандаргоҳидаги португалларнинг хиндларга муносаба­
ти ва айрим диний тарғиботи тўғрисидаги маълумот- 
ларга эътибор берамиз. Улар уз таъсир доирасини кен- 
гайтириш учун маҳаллий ахолига ўз эътиқодларини 
мажбуран қабул килдириб, қолганларни эса зиндонга 
ташлаганлар. Тасодифан португаллардан жабрланган 
аёллар ичига М умтозбегимнинг севимли оқсочлари 
хам тушиб қолганида, ғазабланган Ш ох Жаҳон порту- 
галлар маскани Хуглини катта қўшин билан қўлга олиб, 
диний жабҳада португалларга жавоб тариқасида улар­
ни исломни қабул қилишларига мажбур қилган ва хрис- 
тианликда қолганларни эса, фуқаролар кўзи олдида ўлим 
жазосига махкум этганов 4726)

Ш ох Жахон салтанатда ахволнинг мушкуллашгани 
сабабли Бухоро хонлиги билан яхши муносабатда қо- 
лишга интиларди. У 1632 йили Балхдан келган Ваққос 
Хожи элчилигига жавобан келаси йили Балхга Тар- 
биятхон бошлиқ хинд элчиларини юборади. Бухорога 
вассал Балхнинг хокими М ухаммад Нодир Ш ох Ж а- 
ҳондан ёрдам сўраганида эса, у зудлик билан ёрдам 
кўрсатишга шошилиб қўшин жўнатади. Чунки Балх ва 
Қандахор масаласига бобурийлар ҳеч қачон бефарқ бўл- 
маганидек, ўз аждодлари ерида Шоҳ Жахоннинг ҳам 
манфаати бор эди. Ш у боисдан бўлса керак, орадан му­
айян вақт ўтгач, хоким ҳинд қўшинларининг кириб ке- 
лишида ёрдамдан кўра кўпроқ Балх давлатини қўлга ки­
ритиш мақсади ётганлигини пайқаб, Эронга отлана- 
ДИ(81:756).

Бу орада Ялангтўш бошчилигида Балхда пайдо бўл- 
ган Бухоро қўшинлари Ш ох Ж ахоннинг ўз қўшинига 
юборган озиқ-овқат ва аскарлари ойлик маошидан ибо-

рат катта бойлик ортилган карвонга хужум қилади. Му- 
қаддам ҳинд аскарлари қўмондони М урод Бахши ўр- 
нига Балхга юборилган Аврангзеб кўрадики, Тошкент 
ва Хивадан келиб Ялангтўшга қўшилган рақиблар ку- 
чига бас келиш қийин. Қолаверса, тогу тошлик ерлар­
да жанг қилишга ўрганмаган ас кар л ар га яқинлашиб 
келаётган кишки сову к мавсумида Балхда қолиш маг- 
лубиятдан ўзга нарса эмас эди. Ортга қайтиш мақса- 
дида йўлга тушган ҳиндистонлик аскарлар жуда огир 
машаққатлардан ташқари молу жондан ҳам айрилади- 
лар. «Ш оҳ Жаҳон хазинасига жуда қимматга тушган 
Балх юриши шундай муваффақиятсиз тугалланади».

Баъзи ҳинд нашрларида Ш оҳ Ж ахоннинг Балх учун 
олиб борган курашини Марказий Осиё миқёсида тал- 
қин қилинган. Яъни, «Имомқулихон укаси Назир Му­
хаммад хамда унинг ўгли Абдулазизнинг отасига қар- 
ши урушларидан фойдаланмоқчи бўлган Ш оҳ Жаҳон 
М арказий Осиё худудини хам ўз салтанати га қўшиб 
олишни ўйлаган». Ҳинд муаррихининг Қандахор ёки 
Балх хусусидаги бобурзоданинг уринишларида қанча- 
лик Марказий Осиё худуди назарда тутилганлигини 
хозир билиш қийин, албатга. Буни фақат ўша давр ёки 
ундан кейинги муаллифлар қўлёзма манбаларидан аниқ- 
лаштириш мумкин.

Маълумки, ўзаро сиёсий-дипломатик рухдаги элчи­
лик алоқаларида расмий мактублар ҳам томонлар ўр- 
тасидаги муаммолар ечимида муҳим восита сифатида 
истифода этил ган. Бу восита -  «Ж аннат ошён хоқон 
Абдулазизхоппинг Ҳиндистон подшоҳи Шох, Ж аҳоп- 
га битгап очиқ-ошкора мактуби»да ёрқин намоён 
бўлган мисоллардан бири:

«Подшоҳи олий, тоэку тахтни мислсиз ва м и- 
солсиз безатувчи, ум ид пиҳоли, иқбол ва шопу шав- 
кат ш аж араси, ш авкат ва ҳаш амат мадори, ота- 
л и к  ва мехрибонликпипг серҳосили, юксаклик ва

ҳаққопият ни орият қилган, мамлакат лар шаҳриёр- 
ларининг соҳиби виқори, кудрат ж анг майдонидаги  
қаҳрамон шиъор, кўрагоп т ахтш ш нг садророси, со- 
ҳибқиронлик илмини ривож лаптирувчи хисрав, ди­
ну давлат  тугини баланд кўтарувчи, мулку миллат  
юзини ёритувчи, «маликул насир» (Аллох)нинг ар- 
мугони билан қувват топган, Тангри бандалари- 
нинг равнақи (бўлмиш ул  ж аноб)ни (Тангри) омон- 
ли к  ва ум ид богида бахтсиз тўс-тўполонлар ва кўн- 
гилсиз ёмон кўзлардан асрасин ва сақласин ва (Ал­
лах) олий садоқат ва бахтиёрликнинг ҳамда ўзаро  
мувофиқликнинг ҳимоясини то қиёмат қоиимга қа- 
дар (унинг пешонасига) битган бўлсин. (Чунки, са- 
доқат ва мувофиқлик) А ллоҳ амрига таъзи.ининг 
шартларидандир ва Тангри ярат ганларга нисбатан  
шафқат фақат ш ундагинаўз ифодасини топади.

Ш ундан сўнг, махфий қолмасинки, илгари ўт ган  
бузруг авлод-аж додлар замонида ўрт ада ош нолик  
муносабатлари ва якж иҳат лик алоқалари ж орий  
бўлган ва тартиб топган экан, (энди) хоҳиш  шулки, 
шу замонда ҳам ўтмиш даги ўш а муносабат ларга  
ўхш аб ўзаро элчи ва мактублар юбориш барқарор бўл- 
са ва кучайса...»19

Лекин Ш оҳ Жаҳон ҳукмронлиги шароитида, ташқи 
дипломатик алоқалар ёки салтанат сарҳадлари доира­
сини кенгайтиришга қараганда ҳал қилиниши шарт 
бўлган ички ишлар муҳимроқ эди, мисол учун, сикҳлар 
исёнини бостириш ва ҳоказо.

Сикҳлар жамоаси билан Ш оҳ Жаҳон ўртасидаги ке­
либ чиққан зиддиятлар кўринишидан гўё жиддий са­
бабларга эга эмасди. Масалан, «подшоҳнинг овчи лочи- 
нини Гуру Говинд қароргоҳига учиб ўтиши ёки сарой 
отхонасида Гуруга совға қилиш учун отларнинг ўғир-

19 Қаранг: Низомиддинов И. XVI-XVIII асрларда Ўрта Осиё-Ҳин- 
дистон муносабатлари. Т.: «Фан», 1966. Б-95.

ланиши» сингари кўнгилсиз воқеалар, холос. Бундан 
чикди, тасодифий ёки онгли бўлсин, аммо жанг қилиш- 
га сабабчи баҳоналар икки тарафни ўзаро тўқнашувга- 
ча олиб келган экан, демак, бобурийлар тахти ва сикҳ- 
лар орасида норасмий бўлса-да пайдо бўла бошлаган 
қарама-каршиликлар ва кейинчалик Аврангзеб даврида 
юзага чиққан душманлик, аслида, аввалдан мавжуд бо- 
тиний зиддиятнинг зоҳирий белгиси эди.

Ш оҳ Ж ахоннинг вақти-вақти билан сикхдарга қар- 
ши юбориб турадиган ҳарбий гуруҳлари мамлакатда 
тинчлик ва баркарорликни сақлаш ва уни ҳимоя қи- 
лиш учун фаолият кўрсатган. Сикҳлар билан бўлган 
тўкнашувлар одатда катта жангларгача етиб бормаган 
бўлса-да, лекин муттасилликда давом этган.

Пировардида турли ҳарбий юришлар, исён ва қўзго- 
лонлар олдини олиш ёки бостириш каби долзарб тад- 
бирлар учун қилинган сарф-ҳаражатлар туфайли хази- 
нанинг бўшаб қолиши давлат хавфсизлиги учун жид­
дий йўқотиш эди. Бу кетишда тарқалиб кетиш хавфи 
туғилаётган салтанатни сақлаб қолиш учун Ш оҳ Жа­
хон зудлик билан Аҳмаднагар, Бижояпур ва Голкон- 
дани бўйсундириш мақсадида асосий кучларни Де- 
канга сафарбар қилди. Ҳолбуки, Декандаги давлатлар 
аҳволи, нафақат марказ режаларига жавоб беришга, 
балки маҳаллий урушлар ва босқинлар тазйиқидан ўзи- 
ни ўнглаб олишга ҳам қодир эмасди. Ю зага келган 
кескин вазиятни юмшатиш мақсадида Аврангзеб иш- 
тирокида девонбеги Муршид Қулихон, «Ночор шаро­
итда ҳар бир деҳқон ёки ерга ишлов берувчи истаган 
уругини ерга кадаб, ундан қўшидаги ҳар бир омоч ҳи- 
собидан давлатга солиқ тўлаш каби қадимдан қолган 
«Декан солиқ тизими»ни жорий этади». «Дҳара муршид 
Қулихон»  номи билан юритилган бу солиқ услуби асо- 
сан, қишлоқ аҳлига давлат томонидан қарзлар бериб,

аҳолини экин-тикин ишларига кўпроқ ж алб қилишга 
қаратилган эди(38 478б).

Деканда қўлланган солиқ тизимидан кўрдикки, бо­
бурийлар Ҳиндистоннинг жанубий вилоятларига нис­
батан ўзгача сиёсат юритганлар. Чунки ҳинд-мусулмон 
муносабатлари, монографиянинг «Ҳиндистонда ислом» 
фаслида қайд этилгандек, Ш имолга Караганда Ж ануб- 
да анча фарқли кечган. Ҳинд диний ибодатхоналари ва 
браҳман коҳинларини мусулмон ҳукмдорлар ҳеч бир 
соҳада камситмаганлар. Қайтага улар вақти-вақти би­
лан мусулмон давлатлари томонидан такдирланиб тур­
ганлар. Буни муаррихлар Р.Свелл ва А.Сиддиқий наш- 
рида келтирилган фактлардан билишимиз мумкин, ма­
салан:

«Лаълхон 1586 йили Мухаммад Кули Қутбшоҳнинг 
дин йўлидаги хизматларини янада орттириб кўрсати- 
лиши учун браҳманларга ерлар тортиқ килган»(193 253б) 
Голконданинг сўнги шоҳи Абул Ҳасан эса икки хинд 
ибодатхонасига учтадан қишлоқ совға қилган(203 31бб) 

М усулмон хукмронлари каби ҳинд рожалари хам ис- 
ломга нисбатан ғаразгўйлик руҳиятида бўлмаганлар. 
Хусусан, Мадура рожаси Вираппанаяка шаҳрида му- 
сулмонларга масжид курилиши учун махсус ер ажра­
тиб берган. Ҳиндистон тарихида икки диний эътикод 
вакилларининг бундай ўзаро қўни-қўшничилик, хам­
корлик ёки биродарлик туйгуси акс этган омиллар етар­
лича топилади. Ва бу соҳада бобурийлар тарихи хам ис­
тисно эмасди.

Хуллас, Ш ох Жахон даври тарихида унинг 1646-1652 
йиллари Балх ва Бадахшонга қилган муваффақиятсиз 
юришлари хамда Декан давлатларини салтанатга қўшиб 
олиш ёки тобе қилишдаги харакатларидан ташқари, бў- 
лак катта харбий юришлар қайд этилмайди.

Шох Жахон ҳаётининг сўнги йилларига илмий-тад- 
киқий ёки қўлёзма манбалар асосида ёндашганда, ҳа-

174



мон бири-иккинчисини инкор этувчи маълумотлар мав- 
жудлигига иқрор бўламиз. Жумладан: хинд тарихчиси 
Л.П.Ш арма хулосасида Аврангзебнинг отасига ниҳоят- 
да қаҳрли муносабатда бўлиб, хазина бойликларини 
ўзлаштиргач, хаттоки ундан кундалик эҳтиёжига бе­
рилиши керак бўлган буюмларни дариг тутганлиги; 
Америка тарихчиси Персивал Спиар асарида эса, Ав­
рангзеб Ш ох Ж ахоннинг хавфсизлиги учун уни мах­
сус «асирликда сақлаган»лиги; М ухаммад М устаъид- 
хон Соқий қаламида эса, бу воқеанинг ижобий рухда ке- 
чиб тугалланганлиги шундай берилган:

«Акбаробод мухбирларипинг ёзишидан маълум бул- 
дики, уп  иккинчи раж абда бирданига Ҳазрат и олий- 
да пеш об т ўхт аб қолиш воқе бўлиб, огриги ж уда 
зўрайган. Ва табиблар муолаж ага кўл узат иб, кур- 
қинчни бар т араф эт ганлар...

Эҳтиёткорлик юзасидан мазкур ойнинг йигирма 
учи  да нодш оҳзода Муҳаммад Муаззамни авваолроқ 
(подш ох ёнига етиб) боришга буюрдилар. Йигирма 
олтинчи раж аб, душанба куни кечқурун Олийҳаз- 
рат  таъбида касаллик кучайиб кетди(47а) ва у л  хо- 
қоннинг фатҳларга кон руҳи ж аннат богларига пар- 
воз этди.

Бу кўнгилсиз воқеа содир бўлгач, Раъд А н доз нинг 
рафиқаси муқаддас навоб Қаббоббегим ва Хўж а Бе- 
хул ва Саййид М уҳаммад Кунуж и ва Қори Қурбон гу- 
сулхона ичкарисида хозир бўлиб, ж ихозлар ва ка- 
фанликларни тайёрлаганлар ва мурда солинган то- 
бутни саккиз том о ига қараган минора дарвозаси ор- 
қали қалъадан олиб чиққанлар. Ва Хуш дорхон су- 
бадор ҳам роҳ бўлиб, тобутни Ж амна дарёсидан ўт - 
казиб, замоннинг мумтози олияси ётган ж ой -  пур­
га т ўла равзога етказдиларки.м, бу (равзин)нинг ус-  
тига ул  Ҳазрат нинг ҳиммати билан (ажойиб) бино 
курдирилган эди ва ж аноза u c l u o j u h u  ўқиб, гумбаз

ичига Худо раҳмат ининг ҳимоясига топширдилар. 
Нотиқлардан бири «Ш оҳ Ж аҳон вафот кард» (Ш оҳ 
Ж аҳон вафот этди) деб т аърих топди, бош қаси эса 
(куйидаги таърихии ёзди).

«Соли таърих и фавти Ш оҳЖ аҳон, 
Разийаллоҳ гўфт Ашрафхон».

(Ш оҳЖ аҳон вафот этган йили тарихи: 
Аш рафхон айтди: «Разийоллоҳ»)

(Ҳазрати олийнинг) ҳаёт  муддати етмиш  олти  
йилу уч  ой, хукмронлик қилган вақти ўт т из бир йи- 
лу икки ойдир. Вафот (этилган) кечанинг охирида, 
бу (кўнгилсиз) хабардан етти соат ўт гач, шаҳзо- 
дага маълум  қилиндики, у  дафн зт илгани купи бар- 
вақт шаҳирга етиб бориб, таъзия маросимипи ба- 
ж о келтирсин. Кулфатасар хабар етиб келгач, Ҳаз- 
рат и ж аҳонбони ва подшоҳзодалар м уносиб мотам  
либосини кийдилар. Ва хукм бўлдики, рақам и китоб  
ва манш урларда Олий Ҳазрат  (Ш оҳ Ж аҳон)нинг ко­
м и «Ҳазрати фирдавс ошиёии» коми билан ёзилсин» 
(54:47а).

Содир бўлган синоатлар ичида энг муқими, бу бо- 
бурийлар тарихига дойр ҳинд тадқиқотчилари фикри- 
ча, Ш оҳ Жаҳон хукмронлик йилларида фуқаролар 
нисбатан тинч-осуда ва рисоладагича ҳаёт кечирган- 
лар. Негаки, савдо-сотиқ, қунармандчиликнинг ривожла- 
ниши, очарчилик йилларидаги да в лат идора тизими- 
нинг амалий фаолияти ва подшоҳнинг фуқаро манфа- 
ати йўлида қилган меҳнати ва назорати зое кетмади. 
Акбардан кейинги «олтин давр»ни, майли меъморчи- 
лик соҳасида бўлсин, Ш оҳ Жаҳон салтанати илмий 
таҳлилида ҳам қайд этилганлиги ҳам шундан бўлиши 
керак.

Бобурийлар шеъриятга бевосита ёки билвосита та- 
аллуқдор бўлганликлари учунми, тахт соҳиблари сал-

танатдаги адабий жараённинг ривожига ҳамиша ўз ҳис- 
саларини қўшиб келганлар. Жумладан, Ҳиндистонга 
келган Абутолиб Комилнинг тинимсиз меҳнати ва 
қобилияти Ш оҳ Ж аҳонга маъқул тушиб, қукмдор уни 
мумтоз шоир Амулий вафотидан сўнг сарой шуароси- 
га раҳнамо этиб тайинлаган. Ш оирнинг «.Куллиёт» ва 
«Ш оҳж аҳош юма» достонлари форсийзабон адабиёт- 
да чинакам ўз даври бадиияти савиясига муносиб асар- 
лар эди. Ва адиб ҳақида турк манбаи «Қомус ул-аъ- 
лол#»да ёзилишича:

«Алҳий, Ҳамадон шуаросидан ўлуб, Ҳиндистона  
риҳлат -ла, Ж аҳопгир ва Ш оҳ Жаҳошшиг хидмати- 
да бўлмишликдин сўнгра 1057 тарихинда вафот  эт- 
миш дир. Таржим аҳвола доир «Ганж  Алҳий» упвон- 
ла бир китаби ва мурат т аб диван и вордур»(\52)

XVII асрнинг биринчи ярмида ижод этган шоирлар 
орасида М ир Маъсум -  Коший ҳамда урдунавис ка­
лам соҳиблари Назир Афзалий Аллоҳободий ва Пан- 
дит Чандрабҳан номларини кўрсатиш мумкин. Под­
т о к  саройида адиблар қатори илму фан аҳлига ҳам 
етарли эътибор берилган. Мисол учун, машҳур олим -  
«Баҳр ал-асрор  -  Сирлар денгизи», «Ахлоқи Ҳ)’сайн» ном- 
ли илмий рисолаларининг муаллифи Муҳаммад ибн 
Валининг 1628 йили Ҳиндистонга қилган иккинчи са­
фари Ш оҳ Жаҳон ҳукмдорлигининг дастлабки йилига 
тўғри келиб, унинг саройда олий илтифотга сазовор 
бўлганлиги ҳақида маълумотлар бор<б).

Акбар бошлаб берган санскрит тилидаги асарлар- 
ни ўқиб ўрганиш ва таржима қилиш сингари ишлар 
Ш оҳ Жаҳон вақтида ҳам сўнмади, аксинча ривожланди. 
Бу жиҳатдан подшоҳнинг тўнғич ўғли -  Акбар сиёса- 
ти руҳида тарбияланган, ислом тарихига оид «Сафи­
на т ул-авлиё», «Тариқ ул-ҳақиқат », «Рисолаи ҳақ- 
нома»дек монументал асарларнинг муаллифи Доро Шу- 
куҳ илм-фанда камолотга етган олим эди. '

У  анъанавий исломий илмлар билан чекланмай ҳинд 
фалсафаси ва маданиятини атрофлича эгаллади. Шайх 
Муҳиббулло, М уҳаммад Лисонулло Рустаки каби су- 
фийлар ва Бобо Лал Дос, Ж аганатҳ Мисром, Сармад 
Кишанга ўхшаш ҳинд мистиклари билан сухбатлар 
қурган Доро, худди Қуръони карим ва ведалар қатори 
Забур ва Инжилни хам чуқур узлаштирдиов 139-1 доб).

Доро Гита, Рамаяна ва 52 упанишад таржимасидан 
сўнг, хатто «Рисолаи ҳақиома»д,а М ухаммад алайхис- 
салом нуридан сўнг вужудга келган илохиёт олами -  
«лодути», буюклик опами-«ж абарут», фаришталар 
опш и-«ма.1 акут» ва жисмлар олами-«//ос>’/и»га қиё- 
сан упанишадларда хам бу оламлар айрим фарқлар би­

лан муқаддам қайд этил- 
ганлигини эътироф этишга- 
ча жазм қилди, улар: «jaga- 
rana» -«жагарана», «svapa» - 
«свапа», «sushupta»-« суш-
упта», «turiya» - «турия»

* (183:2506).
Олим ўз асарларида шу-

* нингдек, Веданинг илоҳий 
калом эканлиги, хинд му-

, каддас зотлари ва мистик­
лари эътиқодда монотеист 

бўлганликлари хамда веданта ва тасаввуфда талай муш- 
тарак дунёқарашлар мавжудлигини илмий жиҳатдан 
асослади.

Валиахд Таврот, Забур ва Инжилни ўрганиб, шунинг- 
дек, ўз тўплаган билимларига суянган холда Веда та- 
роналаридаги монотеистик асосни кашф этди. Узи- 
нинг «М аж маъ ул-баҳрайн  -  Икки денгиз маъноси» 
номли китобида хинд ва мусулмон мистицизмида фа- 
қат огзаки фарқлар мавжудлигини исботлади(171:170б ).

Унинг тоғаси Ш оҳистахон таржимада орттирган би- 
лимлари натижасида ҳатто санскрит тилида шеърлар

ёзиш даражасига етди. Мирзо Рошан Замир ҳинд клас­
сик мусиқасига доир «Лариатика»  китобини форс ти- 
лига ўгирди. Шу йўналишда фан, санъат ва адабиётга 
тааллуқли манбаларнинг форс тили орқали оммалашу- 
ви «ҳинд-мусулмон маданияти» тарихидан муносиб жой 
олиб, келгуси авлодларга янги-янги мавзуларда асрлар 
ёзишга илҳом бағишлади.

Биз гарчи бобурийлар маданиятига багишланган на- 
шрларда, «Акбар уз саройини Эрон санъати билан яна- 
да нозик дидли қилиб кўрсатишни истаган»лигини ёки 
«М ўгулларнинг ўзи Эрон санъатидан мутаассир бўл- 
ганликлари учун бу санъат Ҳиндистонга ўтган» экан- 
лигини кўрсак-да, лекин айн и шу манбаларда, муал- 
лифларнинг Турон маданияти ва унинг намояндала- 
рига тааллуқли ҳақиқатни эътироф этиб ўтган ҳолла- 
рини ҳам учратамиз.

М асалан, Ш оҳ Жаҳон томонидан эронлик мадани- 
ят арбобларига катта эътибор берилганлиги бу -  тўғри, 
бирок, «ҳукмдорнинг туронликларга кўрсатган иззат- 
икроми ва илтифотлари олдида эронликларнинг нуфу- 
зи уларга бас келолмаган» ва ҳоказои85:169-1706.).

Гапнинг сираси, бобурийлар даври маданиятини 
«эронийлаштириш» ёки «туронийлаштириш» шу ҳар 
икки улуғ маданият унсурларини ўз багрига сигдир- 
ган кўҳна ҳинд маданиятига мансуб қайишувчанлик 
хусусиятини унутишга уриниш бўлурди. Зотан, бу ди- 
ёрда ҳар уч -  Ҳиндистон, Эрон ва Турон фани, санъати, 
адабиёти намояндаларининг изчил ижод и й ҳамкорли- 
ги ҳосиласи бўлган «ҳинд-мусулмон маданияти»дан 
нафақат мазкур минтақалар халқи, балки қолаверса, бу- 
тун бир башарият манфаатдор бўлди.

Одатда бобурийлар тарихига оид қўлёзмаларни ва­
ра қл а ганда, кўпинча бир нарса беихтиёр ўқувчи диқ- 
қатини ўзига тортади. У ҳам бўлса, ушбу мавзудаги 
баёнларда салтанат соҳиблари фаолиятининг ижобий ё

салбий оқибатларидан қатъи назар, уларнинг шахси- 
ятига тегишли айрим одат ва камчиликлар тафсилоти- 
нинг берилиши. Бундай реал муносабат замирида, 
фикримизча, асосан уларнинг ўз истак ва орзуларини 
хулуси дил ва фақат кўнгил майли билан амалга ошир- 
ганликлари ётади. Ш ахсан «Ш оҳ Жаҳон ҳар бир кўз- 
лаган мақсадини амалга оширишда ўз ишига нисбатан 
меҳр-муҳаббати билан бетакрор эди».

Ҳеч бир шубҳа йўқки, тождорнинг изланувчанлиги 
ва бош-қошчилигисиз юқорида ном-баном қайд қилин- 
ган меъморий мажмуа ва Агра фортига ўхшаш иншо- 
отлар буткул барпо бўлмасди. Ва у ўз иқтидори ҳамда 
ақл-заковати туфайли Ҳиндистонда қаттиққўллик би­
лан ўттиз йил мобайнида хукмронлик қилиб, ўз ортида 
афсонавий гўзаллик, норасо адолат ҳамда бемисл шон-
шуҳрат К О Л Д И рД И ( 181 54-556 )

Бу шон-шуҳрат ҳиндлар наздида, тор ё кенг маънода, 
муқаддам сулола вакиллари юритган диний бағри- 
кенглик сиёсатининг маданиятдаги мантиқий мезони 
эди. Аммо тарих ё такдир тақозоси билан Аврангзеб- 
нинг тахтга чиқиши ва унинг диний ислоҳатлари, ом- 
мавий ҳиндуизм тарқалган бир шароитда узоқ йиллар 
жараёнида ўзини оқлаган ички сиёсатда ўзига хос бир 
«бурилиш нуқтаси» бўлди. «Нуқта»нинг ибтидоси эса 
шундай бошланган эди...

Ш оҳ Ж аҳон фаолиятида биз санаб ўтган ҳарбий, 
сиёсий, иқтисодий ва ижтимоий масалалар баёнида шу- 
ни унутмаслик керакки, аввалги ўзаро ўгай шаҳзо- 
далардан фарқли ўлароқ, бир қориндан туғилган тўрт 
ака-ука орасидаги тахт учун кураш бу сафар ўз анъа- 
насидан янада кучлироқ «фаоллик»да кечди. Ва улар 
ниятларига эришишда ким ўз ишонган дўсти, ким 
маънавий суянчиғи ва ким танҳо ўз ақл-заковати изми- 
да ҳаракат қилди. Бир манзилга тўрт тарафдан бара- 
вар интилган кучлар шахсияти, дунёқарашлари турли-

ча бўлиб, уларни ёқлайдиганлар ҳам тарафкашликда шаҳ- 
зодалардан қолишмасди: агар диний бағрикенглик си- 
ёсати руҳида балоғатга етган Доро Ш укуҳнинг тахтга 
чиқишини аксарият ҳинд эътиқодидаги фуқаролар қўл- 
лаб-қувватлаган бўлсалар, Аврангзебни Ҳиндистонда 
исломни мустаҳкамлаш ишига бел боғлаган диний ар- 
боблар ва улар таъсири остидаги авом; Бенгал ҳокими 
Шоҳ Шужони эса шиа мазҳабига мансуб жамоалар; ва 
М урод Бахшни, унинг қилич ва устомонлик билаи ечи- 
ладиган масалаларда $̂ з акаларидан анча ортда бўлга- 
ни учун фақат хеш-акраболари.

Ҳали отанинг кўзи тириклигида «Ш оҳ Шужо Бен­
гал ияда ва М урод Бахш Гужаротда ўзларини шоҳ, деб 
эълон қилдилар». Ваҳоланки, Шоҳ Жаҳон расман тахт 
ворислигига Доро Шукҳни тайин қилган эди. Шу ёки 
бошқа сабабданми, бетобланиб қолган подшоҳ умри- 
нинг сўнги палласида ўғилларининг бебошлиги оғир 
ботиб, уларнинг тафтини босиш учун Ш оҳ Ш ужо ва 
Муродга қарши қўшин йўллайди. М урод билан итги- 
фоқ тузган Аврангзеб тахт борасидаги асосий рақиби 
-  катта акаси билан Агра музофотида жангга киради 
ва уни мағлуб этади. Навбат М уродга етганда Ав­
рангзеб уни макр билан қуролсиз қўлга туширгач, яна 
Доро йўлини тўсишга ахд қилади, аммо акаси қуролли 
тўқнашувга чап бериб, Лаҳорга жўнаб кетади.

Ш ундан кейин Доронинг сарсонлиги вақтида сот- 
қинлик қилган белуж амалдори уни Аврангзебнинг одам- 
ларига тутиб беради. Ва Аврангзеб акасининг юзига 
қора суртиб фил устига ўтқазган ҳолда Деҳлий кўча- 
ларида сазойи қилади. Ўлим ҳақидаги ҳукмдан сўнг 
Доронинг жасади яна сазойи қилиниб, сўнг Ҳумоюн 
мақбарасига дафн қилинади(!08:114б).

Турли илмий иқтибослардан маълум бўлган Ш оҳ 
Ж аҳон ўғилларининг тахт учун кураши ва уларнинг бу 
хусусда тутган йўллари натижаси Аврангзеб воқеана-

виси баёнидан сезиларли даражада фарқ қилиши би­
лан эътиборли. Мухтасар шуки, «М аосири Оламги- 
рий» асаридаги ушбу фарқланиш, Доро Ш укуҳнинг 
ота марҳаматларига қилган салбий рухдаги жавобида 
ифодаланган:

«Ў /1 етпшпчи зулҳиж ж а бир ми иг олтмиш  ет- 
тиичи ҳиж рии йилида соҳибқирон соний Ш оҳ Ж а- 
ҳон подш оҳ гозийнипг мезож ида (бас, бундап сўнг 
«Олийҳазрат» пом и билап аталадилар) дорулхило- 
фат (196.) Ш оҳж аҳопободда(шупдай) касаллик вуж у- 
дига келдиким, (патижада) ж иҳопбоплик ишлари- 
дап узоқлаш дилар. Ва Олийҳазрапшипг катта угли  
Д оро Ш укуҳ фурсатпи гапимат билиб, ат роф ва 
чегиралирги хабар бериш йўлипи т ўсиб куйди ва шу 
сабабдап мамлакат га катта халалликлар етди.

Олийҳазратиииг Гуж арот субадари бўлган тўр- 
типчи угли  М урод Бахш (у ерда) тахтга чиқди. Оп- 
ҳазрат пипг иккипчи ўгли  Ш оҳ Ш уж о ҳам Бапголда 
шу хил йўлпи тутиш ликпи у з  ига эп кўриб, П атпа  
уст ига лаш кар тортди.

Д оро Ш укуҳ давр хоқопипипг иқболи қудратидан  
хавф-хат арда бўлгани туфайли Олийҳазратнипг 
таъби посоглиқ вақтида бундап абадий саодатмапд 
бўлиб қолиш учун  урипди ва турли хил уст аликлар- 
пи ишга солиб, мамолик паноҳи шиҳапшоҳ ж илови  
хизмат идаги аскарларпи ў з  хузурига чақирди. Ва  
уларпи (Доро Ш укух) Олийҳазрат ҳаёт лик daepu- 
даёқ (упипг) қўллаб-қувватлаши билап Ш оҳ Ш уж о 
ea М урод Бахш лар ишипи тугатиш ea сўпг хот ир- 
ж амлик билап Декап ҳамда А ллоҳ таплагаппипг20 
ишлари юзасидап (лозим бўлгап) т адбирларпи амал­
га ошириш апдишасида  -  Опҳазратпипг айпи ка- 
саллиги кучайгапида Акбарободга келтирадч ҳамда 
Рож а Ж ай Сипгҳпи подш олик аскарлари ea ў з  си-

20 Аврангзеб назарда тутилган.

поҳпаршш катта угла  Сулаймон Ш укуҳ сардорли- 
гида Ш оҳ Ш уж о уст ига юриш қилишга тайинлай-
< > «»(54:196)

Афтидан, ота учун кўзи тириклигида ўғиллар ўрта- 
сидаги тахт талашуви иснод келтирган бўлса керак. 
Айнан шунинг учун ҳам «Маъосири Оламгирий» му­
аллифи баёнда на унинг Арангзеб билан мулоқоти ва 
муносабатини, на мухбирнинг хабарию ва на подшоҳ- 
нинг вафот этган ери -  саройни тилга олмаган. Балки 
«тахтни қилич билан қўлга киритиш анъанаси» му- 
қаддам шахсан Шоҳ Ж аҳоннинг ўзига ҳам тегишли 
бўлганлиги учунми, воқеанавис масаланинг бу жиҳа- 
тига тегишли аҳамият бермаган бўлса керак.

ШоҳЖаҳон.
X V II аср миниатюраси

Муҳйиддин Аврангзеб Оламгир I
(1658-1707йиллар)

Лврангзебнинг шахсий ҳаёти ва давлатчилик фао­
лиятининг аждодларига нисбатан бирмунча ўзига хос 
томонлари ҳақида ҳатго ҳозиргача фанда турли фикр- 
мулоқазалар мавжуд. Яъни, ҳукмдорнинг ички ва таш-

қи сиёсатидаги бобурийлар анъанавий бағрикенглик 
руҳиятига нисбатан айрим мутлақо терс жиҳатлари ху- 
сусида. Бу ҳолат наинки маҳаллий ҳинд, балки шу- 
нингдек, чет эллик муаррих ва шарқшунослар асарла­
рида ҳам кузатилади.

Ҳақиқатан, Аврангзебнинг ярим асрлик хукмронлик 
даврида ўтказган барча сиёсий, иқтисодий, ижтимоий 
ва «маданий ислоҳотлари» таъсирида салтанатда юз 
берган ўзгаришларда бобурийларнинг муросасозлик сиё- 
сатига зид келадиган жиқатларни инкор этиб бўлмай- 
ди. Лекин қамров жиҳатидан чекланган бир бобда, аф- 
суски, бу борада маълум бўлган нашрлардаги барча 
хулосаларни батафсил таҳлил қилишнинг ҳам ҳеч ило- 
жи йўқ. Ш у сабабдан мазкурда фақат Аврангзеб даври 
тарихига доир манбалардаги унинг шахсияти ва фао- 
лиятига хос баъзи ижобий ва салбий рухдаги талқин- 
ларга имкон қадар реал ёндашиб кўрамиз:

Ўтган асрнинг 70-йилларида чоп этилган «Ҳиндис- 
тоннинг ўрта аср тарихи» китобида ёзилишича, «Ав­
рангзеб салтанатида асосий давлат диний доктринаси 
ислом бўлиб, қолган барча диний таълимотлар ман 
этилган. Тахт соқиби жуда шафқатсиз бўлган, аммо 
уни «зинда пир» деб билганлар»(38492б) Ҳолбуки, ик­
кинчи бир муаррих Персивал Спиар ёзган «Ҳиндис- 
тоннинг қисқача тарихи»да Аврангзеб ҳукмронлиги 
амалиётининг диний, ижтимоий-сиёсий масалаларда бо­
бурийлар сулоласининг дастлабки вакилларидан кес- 
кин фарқланиши, унинг давлатчилик сохасидаги бой 
тажрибаси билан боғлиқ ҳолда таърифланган:

«У тахтни эгаллаган вақтида ўзидан кейин салта­
нат сарҳадларини анчайин кенгайтириб қолдириб кет- 
ди. Унинг тахтни қўлга киритишидаги драматизма бош- 
қаларникидан кўп ёки кам эмасди. У ўз фаолиятида 
қаттиққўл бўлгани учун эмас, балки давлатни бошқа- 
риш ишларидаги тажрибаси ва самарадорлиги билан

муваффақият қозонган. У қеч қачон кераксиз ерда қон 
тукмаган, отасини ҳам аслида тутқунликда эмас, балки 
унинг тахтига кўз олайтирганлардан четда ушлаб сақ- 
лаган. У ўзининг забардаст подшоҳ эканлигини амалда 
исботлаб, то дунёдан кўз юмгунича куч-қувватини йў- 
қотмаган. Унда фақатгина ота-боболарида бўлган маг- 
нитизм етишмас эди, холос.

У кундалик шахсий ҳаётда буюк аждодларига нис­
батан оддий ва дарвешона ҳаёт тарзи билан ажралиб 
турарди. Унинг ҳиндларга бўлган муомала-муносаба- 
ти, тўгри, Акбарнинг муросасозлигидан фарқ қилар- 
ди. Лекин умумий тасаввурдаги унинг «муросасизли- 
ги» фақат Банорас ибодатхонаси ўрнида барпо этилган 
масжид воқеасига асосланган эди, вассалом!»(i8i:556 )

Бироқ муаллиф ўз асарида Аврангзеб тўғрисидаги 
бундай янги -  ижобий фикрларни қайси қўлёзма ёки 
замонавий манбадан олганлигини кўрсатиб ўтмаган. 
Ҳолбуки, бу чигалнинг алохида ургуланишига сабаб, 
тарихий хужжат мақомидаги «Маъосири Оламгирий» - 
даги маълумотларда Аврангзебнинг ҳиндлар эътиқо- 
ди ва уларнинг диний масканларига бўлган муносаба- 
ти оқибати «Банорас ибодатхонаси бузилиши» билан- 
гина чекланмаган. Балки манбадаги туб ерлик аҳоли- 
нинг подшоҳликка қарши чиқишлари ёки мавжуд қо- 
нун-қоидаларга бўйсунишдан бош тортганларида уларга 
берилган жазо қаторида тарихий ва жорий ибодатхо- 
наларни ҳам қўпориб ташланган. Аммо бу омил, шунинг- 
дек, ҳали Аврангзебнинг умумдавлат миқёсида ҳинд 
фуқароларига бўлган тугал муносабати асосини ҳам 
белгиламайди. Чунки воқеанавис баёни бўйича, шуни- 
си ҳам ҳақиқатки, сарой томонидан фуқаролик масъу- 
лиятига бефарқ ёхуд норози ҳиндларга қарши қўллан- 
ган чора-тадбир ва жазолар муайян чек-чегаралар за­
мирида бўлган. Бунинг исбот-далили сифатида айтиш 
мумкинки, биринчидан, нафақат марказдан узоқ вило-

ятларда, балки бевосита саройнинг уз и да ҳам ўнлаб ва 
ундан-да ортиқ нуфузли ҳинд мансабдорлари хизмат 
қилган; иккинчидан, бордию, агар улар орасида давлат 
сиёсати билан келишмаган ва натижада бирор гуруҳ 
ёки жамоа қўзғолонида қатнашиб мағлуб бўлгач айби- 
ни тан олиб, тавба қилганларнинг деярли барчасини 
Аврангзеб авф этганлиги ва яна уларни ўз мансаб-мар- 
табасига тиклаганлиги асарда кўп маротаба қайд қи- 
линган.

Бундан ташқари, ҳатто тавбага таянмай подшоҳлик 
аскарлари билан сўнги нафасигача жанг қилиб ҳалок 
бўлган сарой ёки вилоятнинг ҳинд мансабдорлари ёки 
мухолифлари вафотидан кейин, уларнинг оила аъзо- 
лари жазодан жабр тортмаган. Аксинча, марҳумлар- 
нинг бола-чақалари давлат томонидан муайян маош ва 
бош қа турдаги моддий заруриятлар билан таъминлан- 
ган. Бу каби подшоҳ марҳаматларини биргина Авранг­
зебнинг энг ашаддий душмани Сабанҳо зурриётлари 
ва укалари такдири мисолида кўриш мумкин:

«Саианҳо қулга туширилмасдап аввал Эътиқод- 
хонга ёвузнинг ватами ва гўри (бўлмиш) Роҳири қалъ- 
асими босиб олишга рухсат  қилинган эди, уш бу за- 
фармазмун йилмимг ўн  бешинчи муҳаррами (ойи)да 
мазкур қалъа давлат волийларшшмг тасарруфига ки- 
ритилди. Ва у  паст ҳамда беном хомадоминимг бар­
ча хотим-қизлари ҳамда унинг ўгиллари в а у л  лаъна- 
типипг куволгам укаси Ромо асирга тушдилар.

Гарибпарвар ва ожизмавоз хоқоммимг ҳукм и чиқ- 
дики, Сабамҳомимг омаси, Сивомимг хотимига ва ул  
жаҳапмаммакомга тегишли кишиларга хаз и мадам 
улар  эҳтиёж ларига яраш а таъмимот белгиламиб, 
ҳар бир киши йиллик маош  (тайимламиши) билам 
эъзозламди. Сибамҳомимг тўққиз ёш лик катта угли  
Соху етти.чимгчи етти мимг суворли мамсаб, ро- 
ж алик хит обига сирфароз этилиши ҳамда хилъат

ва олтин суви юритилган ж амдҳар ва от ва фил ва 
нақора ва байроқ (иноят қилиниши) билан барча р о ­
ж ал ар орасида (1606) иззат байрогини баланд кўтар- 
ди. Унинг укалари Надн Сингҳ (Бади Сингх) ва Удху 
Сингҳ мансаб ва илтифотлар билап эъзозланиб (улар­
га) навозишлар курсатилди. Хукм бўлдики, улар уз  
она ва бувилари хузурида бўлсинлар. Ва ҳар бири- 
нинг саркорлигига подшоҳликдан мутасаддилар та- 
йинландиларким, (саркорлар) уларнинг уй-рузгор иш­
лари тадориклари билан маш гул булсинлар»{5А\\т.).

Ю қор и да берилган айрим «ўзаро қарама-қарши маз- 
мундаги иқтибослар»га аниқлик киритувчи яна бир 
шундай омил борки, бу -  тарих аталмиш сангимар- 
марни замона зайли билан турли тарафларидан тарош- 
лаб бориб, унинг қаърига яширинган янги-янги излар- 
ни кашф этувчи давр нигоҳи! Ш унинг учун, кези кел- 
ганда, мавзу юзасидан Ҳиндистон ва Покистон сафа­
ри да йиғилган илмий-оммабоп адабиётлар ва маҳал- 
лий муаррихлар мунозараларида аён бўлган маълу- 
мотларни хам эслаб утишни лозим топдик.

Кўп миллатли Ҳиндистон халқининг бобурийлар, 
жумладан Аврангзеб ҳукмронлиги даврига бўлган му­
носабати уларнинг диний эътиқоди негизида шакллан- 
ганлиги табиий ҳол. Бинобарин ҳиндуизм, ислом ва 
христиан динидаги олимлар бу борадаги ўз дунёқараш- 
лари билан, адашмасам, асосан уч гурухга бўлинади: 
реал, радикал ва мўътадил. Агар улардан баъзилари 
Аврангзебга «давлат дини ҳимоячиси» сифатида қара- 
салар, бошқалари, унинг фаолиятига давлат хавфсиз- 
лиги ва ички сиёсатга карши бўлган шахе, гурух ва 
жамоаларга карши олиб борган муттасил курашлари 
асосида баҳо берадилар. Учинчи тоифадаги тадқиқот- 
чилар эса, подшоҳнинг салтанатдаги мавжуд миллий, 
диний ҳамда ижтимоий-сиёсий муаммолар ечимига та­
рихий зарурият тақозолари нуқтаи назаридан қарай-

дилар. Ушбу турфа нуқтаи назарларни аниқ тасаввур 
қилиш учун, қисқача, Аврангзебнинг ички ва ташки 
сиёсатидаги ҳиндистонлик тадқиқотчилар эътиборини 
ўзига тортган энг характерли -  маънавий, диний ва 
ижтимоий-сиёсий жиҳатларига тўхталамиз:

а) исломий жиҳатдан жамиятга маънавий зарар кел- 
тирувчи омиллар -  сармаст қилувчи ичимликлар ёки 
гиёҳвандлик ўсимлиги бўлган «бҳанга» экиш ва уни 
истеъмол қилиш ҳамда сарой ва вилоятларда маънавий 
бузуқчиликга қарши қўлланган талай тадбирларнинг дав­
лат мақомида жорий этилганлиги;

б) салтанат соҳибининг ғайридинларга муросасиз 
муносабатда бўлиб, уларга фил устида юриш қамда 
миллий Ҳўлий ва Дивалий байрамларини оммавий ра- 
вишда нишонлашни ман этибгина қолмай, ҳатто «Ба­
норас, М атра ва бошқа шаҳарларидаги талай ибодат- 
хоналарнинг бузилиши хусусида ҳукм чиқарганлиги».

в) сулоланинг сўнгги йирик вакили даврида ҳунар- 
мандчилик ва ташқи савдонинг ривожланганлиги, Де- 
каннинг забт этилиб, узок-яқиндаги мамлакатлар би­
лан дипломатик алоқалар ўрнатилганлиги ва манбалар­
да қайд қилинишича, Авранпебнинг Балх, Бухоро, Эрон, 
Дания, Эфиопия, Макка, Урганч, Россия ва бошқа ев- 
ропалик элчилар қамда савдогарлар фаолиятига жид- 
дий аҳамият берганлиги.

Яна, Аврангзебнинг шахсияти ва давлатчилик фао­
лиятига берилган турли ургуларга имкон қадар реал 
руҳ бериш учун, назаримизда, яна бир бор мозийга 
қайтиб, унинг тахтни эгаллаш бўсағасидаги воқеалар- 
га холисона назар ташлаш керак. Бунинг учун эса, мух­
тасар бўлса-да, сўзни дастлаб Ш оҳ Жаҳон ҳукмронли- 
гининг сўнгги йиллари ҳамда тахтни эгаллашга умид- 
ворлар тарихидан бошлаган маъқул.

М аълумки, Ш оҳ Жаҳон ички сиёсатда нафақат ҳин- 
дуизм эътиқодидаги аҳоли, балки уларнинг кўҳна ма-

даниятига муносабатда ҳам деярли аждодлар йўлини 
тутди. Бу жабҳада подшоҳнинг тўнғич ўғли Доро Шу- 
куҳнинг илмий-ижодий изланишлари жуда самарали 
бўлди. Табиатан Акбар сиёсати руҳидаги шаҳзода 
илм-фаьда сарой муҳитидаги исломий илмлар билан 
чекланмай, ҳинд диний фалсафаси, унинг асосий ман- 
балари ҳамда кўҳна маданиятини атрофлича ва чуқур 
ўрганди. Лекин бу хусусда шуниси ҳам борки, Доро 
Ш укуҳнинг илмий дунёқарашлари ва унинг ёзган асар- 
лари сарой аҳлига кўпда маъқул келмаганлиги «М аъ­
осири Оламгирий»да келтирилган баъзи салбий рух­
даги баёнларда акс этган ва махсус хулосаланган:

«Доро Ш укуҳ май т абъинипг хоҳиш и, ҳинд урф - 
одатларипи тарқатиш ва динсизлик ҳамда куфр йў- 
лш ш  ёритишдап иборат эди. Ш у туфайли дин ва 
давлат номусипи сақлаб қолишликни ўзларига во- 
ж иб билган Аврангзеб Олийҳазрат мулозиматига  
кириш да М урод Бахшни ҳам олиб боришга қарор қил- 
дилар...».

Ҳинд-мусулмон диний-ижтимоий бирлигининг та- 
рафдори Дородан фарқли ўлароқ, укаси Аврангзеб бу 
масалада унинг акси эди. У Ш оҳ Жаҳон ногоҳон ка- 
салликка учраб, давлат ишлари норасмий равишда 
Доро Ш укух кўлига ўтгач, ўз оға-инилари Ш ужо ва 
М урод билан иттифоқ тузиб, акасига қарши чиқади. 
Ака-укалар ўртасида уч йил давом этган уруш тугаб, 
салтанат охири Аврангзеб қўлига ўтади. Йиллаб да­
вом этган ака-укалар ўртасидаги кураш тафсилоти Му­
хаммад - М устаъидхон Соқий томонидан шундай қа- 
ламга олинган. Яъни, Доро Ш укуҳнинг тахтни эгал­
лаш мақсади олдида ҳатто мамлакатнинг бўлиниб ке- 
тишига бўлган беэътиборлиги надомат билан тасвир- 
ланиб, содир бўлаётган хуфиёна тадбирларни эса Ш ох 
Ж аҳоннинг ўз ўғли садоқатига ўта ишонганлиги охи- 
бати да н кўрилган:

«Ш оҳж аҳонободда (шундай) ҳолат  вуж удига кел­
диким, (натиж ада Ш ох) жаҳонбонлик ишларидан 
узоқлашдилар. Ва Олийҳазратнинг катта угли  Д оро  
Шукух{ фурсатни ганимат билиб, атроф ва чегара- 
ларга хабар бериш йўлини тўсиб куйди, шу сабабдан  
мамлакат га катта халалликлар етди...».

Сарой қўшинлари билан тўқнашувларнинг бирида 
Доро Ш укуҳ мағлубиятга учраб қўлга олинади ва Хиз- 
рободда асирликда сақланади. Асардаги жанглар тав- 
сифи охирида собиқ тахт ворисининг қатл этилганли­
ги шундай маълум қилинган:

«Турли сабабларга биноан унинг вуж уди беҳосил 
губори (тупроги) мамлакат майдони узра  туришига 
зарурат қолмаганлиги туфайли йигирма биринчи 
зилҳиж ж а панж шанба купи кечаси унинг ҳаёт  чи- 
роги ўчди  ва ж аннатошён Хумоюн подш оҳ қабри 
ёнига дафн этилди».

Гарчи Аврангзебнинг тахтга эгалик қилишига мо- 
нелик қилган Доро Ш укуҳ муаммоси хал этилган бўл- 
са-да, аммо хал и LLiojf Ш ужонинг ҳукмронликка бўл- 
ган жиддий уринишларига хам чек кўйилиши керак 
эди. Ваҳоланки, воқеанавис талқинича, гўё аввалида 
бўлғуси тахт соҳиби ака-укалар ўртасидаги низоларга 
барҳам беришни истаган:

«(Аслида) пурпур (Ҳазрат) кунглида, агар мумкин  
бўлса, (бўлаётган синоатларга нисбатан) билмаган 
киши бўлиб қўяқолиш бор зди. Бироқ Шоҳ Шужо жа- 
сорат билан то Банорас ҳудудигача яқинлаш иб ке­
либ, ж ангу ж адал қилишга қасд қилди...

Ва ж аҳон шаҳаншоҳи шикорчилар манзили то- 
мон йўл олиб, учинчи раббиул охирда Сурун қиш- 
логига етдилар ea шу ердан бошлаб Ш оҳ Ш уж они  
муросаи мадорага келтиришликни поёнига етка- 
зиш ни хоҳладилар (ва) бир неча бор насиҳат омуз 
саҳифалар юбордилар, токим унинг кўнгли кайфия-

ти равш ап тортсин. Лекин унинг муросаи мадора- 
дан ҳеч бир наф олмаслиги аниқ бўлиб қолди. Ш у­
нинг учун  мазкур оининг бем ида унга қарш илик кўр- 
сатиш учун Сурундан тугларини баланд кўтарди- 
лар...»

« ...Б ангола воқеаларидан арзга етдики, Ш оҳ Шу­
ж о Акбарнагардан Тонда томон кетаётганда... Ра- 
дихон (Ш ужони) таниб қолиб, уни  ўгли  Сайфуллоҳ 
билан биргаликда қатл қилган».

Ш ундан сўнг, муаллиф Аврангзебнинг тахтга чи- 
қиш воқеасини муборак рамазон ойининг шарофати асо­
сида қуйидагича таърифлаган:

«Бир м инг олтмиш тўққизинчи ҳижрий йили бах- 
т иёр А ллоҳ ой и хурдоднинг йигирма бешига муво- 
фиқ рамазонул муборак ойининг йигирма тўртин- 
чисида, бахтиёр якш анба купи абадий ум р шаМси 
ҳисоб билан қирқ йил, етти ой ва ўн  уч  кунга, қа- 
марий ҳисобда эса қирқ йил, икки ой ва ўн  икки кун­
га етган эди, осмондек тахт, куёш дек т ож  хоқони  
бошида ж аҳонбонилик (ж аҳонни куриқлаш) каро- 
мат ига эга тож и ва эгнида(зоб) бахтиёрликнинг сао- 
дат нигор хилъат и бўлган адолатпарвар ш аҳанш оҳ  
Оламгир кудрат ва шавкат тахтига ўт ирдилар».

Ш у муносабат билан тахт соҳиби номига хорижий 
давлатлардан келган қутловномалар сирасидан бўлган 
Абдулазиз М уҳаммад Баҳодирхоннинг подшоҳга йўл- 
лаган мактуби матнидан айрим жумлалар келтирамиз: 

«Аврангзеб тахтда ўлт ирган хисрав, осмон каби 
юксак саройнинг кувончи, фалакнинг тўртинчи ча- 
ҳор болиш ида' тахт безатувчи хоқон, замен ва за- 
миннинг кувончи, яратилган олам куринишининг обод 
гулш ани, ихтиро ва иж од ўлкаси, чаққон юрувчи-

1 Фалакнинг тўртинчи болиши ибораси «чахордонак» атамасининг 
синоними сифатида ишлатилган, яъни Ҳиндистон.

ларш ш пг ж авлонгоҳи бўлиб, у  лсиҳонгирл и к  зуҳури- 
дан баланд тахтга ўтирш иликнинг ёруг нури, халқ- 
лар ум ид силсиласининг пайваста пайванди ва олам  
аҳволи низомининг бошқарувчисидир...».

Аврангзеб иқтисодий жиҳатдан заифлаша бошла­
ган салтанатнинг қудратини тиклаш учун «мусулмон- 
парвар хоқон» сифатида маҳаллий ҳинд феодаллари 
қўлидаги ерларни қисқартирди, улар учун зиёрат ва 
жузъя солигини қайта жорий қилди. У янги ҳарбий 
юришлар ҳисобига хазинани бойитиш ниятида 1686- 
1687 йиллари Бижояпур ва Голкондани уз тасарруфи­
га олиб, марказий ҳокимият таъсирини бутун Ҳиндис- 
тон бўйича кенгайтириб юборишга эришди. Сулола 
сўнги йирик вакилининг ички сиёсатдаги каби ташқи 
сиёсатида хам ўзига монанд дипломатияси бор эди. 
Яъни, гарчи Аврангзеб рус тожири Семен М алень- 
кийга маҳаллий савдогарлар билан савдо борасида бож 
тўлаш масаласида шоҳона тантилик қилган бўлиб, ва 
ҳатто, унинг даврида ҳиндистонлик савдогарлар Мос- 
квага келганларида хам, у негадир давлат миқёсида 
Россия билан иқтисодий хамкорликни хуш кўрмаган. 
Подшохнинг нима сабабдан Россия элчилиги олиб кел­
ган ёрликдаги таклифларга рад жавоби берганлиги эса, 
илмий манбаларда шундай асосланган:

«1663 йили Москвага «Буюк мўғул»нинг савдогар- 
лари келади. Улар подшоҳ Алексей М ихайловичга тур­
ли олтин ва қимматбахо тошлар қадалган олмос узу к, 
олтин тож ва бошқа совгалар қиладилар. Подшоҳ сав­
догарлар тортиқларининг асосийларини ўзларига қай- 
тариб бериб, қолганлари эвазига хазинадан 10.472 пул- 
лик савсар, сукно ва бошқа моллар берилишига буй- 
рук беради. Бу билан рус подшохи ҳиндистонлик сав- 
догарларнинг Россияга келиб зиён кўрмасликларини хоҳ- 
лаган эди.

Ҳиндистон билан иқтисодий алоқаларни ўрнатишга 
интилган рус подшоҳи 1669-1672 йилларда Бухоро ва 
Хивага юборилган Борис Андреевич ва Семен Ивано­
вич Пазухинлар элчилигига Ҳиндистонга олиб борув- 
чи савдо йўллари тўгрисида маълумот йигишни топши- 
ради.

1673 йили Пазухин Москвага қайтиб келгач, Астра- 
хандан Деҳлигача бўлган йўл ҳақида тўла маълумот 
беради. Пазухин маълумотини текшириб кўриш учун 
подшох бу борада Москвадаги хинд савдогарлари Ба­
тарей Леле ва Ченай Макарандавлардан фикрини сў- 
райди. Улар Хива орқали ўтадиган йўлни узок ва хавф- 
ли деб, Астрахандан Ҳиндистонга боришда Караган 
бандаргоҳидан Ургенч томон қайрилиб, сўнг Бухоро ҳу- 
дуди орқали боришни маъқул, деб топадилар. Шунда, 
Ҳиндистонга Урта Осиё орқали элчилар юборишга қа- 
рор қилинади ва астраханлик Момет Исуп (Муҳаммад 
Ю суф) Қосимов элчи қилиб тайинланади.

1675 йили 23 февральда Қосимовга «Буюк мўғул» 
Аврангзеб номига ёзилган ёрлиқ берилади. Элчиликка 
Ҳиндистондан Россияга бир мингдан то уч минг пуд- 
гача кумуш, русларга номаълум бўлган экин уруглари 
ва ерлик паррандалар ҳамда қўли гул хинд наққош- 
ларининг жўнатилиши ва уларнинг Россияда тургун бў- 
либ қолиши мумкинлигини аниқлаш вазифаси юклати- 
лади.

1676 йилнинг охирларида Қосимов ўз сафдошлари 
билан Кобулга етиб келиб, бу ерда қабул қилинган 
одоб ва хурмат юзасидан Аврангзеб қабулига рухсат 
тегишини кутади. Бир неча ойдан сўнг, ниҳоят 1677 
йили Кобул хокими Бектемирхонга Аврангзебдан хат 
келади. Хатда «Буюк мўгуллар»дан Россия узоқ мам­
лакат бўлганлиги ва то шу вақтгача рус давлати билан 
алоқада бўлмаганлиги учун элчиликка қабулни кут- 
маслиги хабар қилинади”(8 1 5-бб ).

Гарчанд эътиборга ҳавола қилинган Россия ва «Буюк 
мўғуллар» давлатлари ўртасидаги савдо-иқтисодий ало- 
қаларнинг ўрнатилишига бўлган интилишлар муваффа- 
қиятсиз кечган булса-да, мазкур давр иқтисодий тизи- 
мига доир маълумотлар бобурийлар тарихи билан шу­
гу лланувчи ва қизиқувчи ўқувчилар тушунчасини ян­
ги билимлар билан бойитишига умид қиламиз. Ва ишо- 
намизки, асрлар оша дунё миқёсида ўрганилиб кели- 
наётган буюк аждодларимиз давлатчилик тарихи мав- 
зуи келгусида албатта янги дан янги манбалар асосида 
тўлдирилади, деб.

Аслини о л ганда, Аврангзеб қўллаган ташқи ва ички 
сиёсатининг биринчи муваффақиятлари, ҳаққоний ра­
вишда ифодалаганда, ҳали салтанатнинг пойдеворини 
мустаҳкамлаш каби тушунчадан анча йироқ эди. Ху- 
сусан, муқаддам бобурийлар қўллаб келган ички сиё- 
сатдан «бурилиш», айниқса мусулмон бўлмаган ер- 
мулк эгаларининг манфаатларига зид келиб, оқибатда 
бу ерлардаги мавжуд қарама-қаршиликлар янада кес- 
кин туе олди. Зеро, ҳинд феодалларининг олдин хуку- 
қи, кейин эса мол-мулкларининг чекланиши шароити- 
да уларнинг аввалги мақомига нисбатан давлат вази- 
фаларидан четлатилиши вақт тақозосига айланиб қол- 
ган эди. Худди шу жараён давом и да Аврангзебнинг аг- 
рар сиёсати бўйича жогирдорлар ери ҳинд феодалла- 
ридан тортиб олина бошлаган ерлар ҳисобига кенгая 
борд и. Бу каби диний ва ижтимоий камситилиш оқиба- 
тида М аҳараштрада маратҳлар, Панжобда сикҳлар ва 
Деҳлий хамда А града жотлардан ташкил топган фео- 
даллар ўз ҳақ-ҳуқуқлари учун курашда майда хунар- 
манд ва дехконлар билан хамкорликда харбий гурух- 
ларга бирикдилар.

Мазкур ҳамжиҳатликнинг иккинчи бир муҳим сабаби, 
кечаги хинд жамиятидаги ўзаро айри олий ва паст та­
бака вакилларининг Аврангзеб сиёсатига жавобан кўр-

сатган бирлиги -  ҳиндларнинг ягона диний платформа- 
га эгалигининг намойиши эди.

рида учраган Сурат каби бой шаҳарлар ва қишлоқ- 
ларни талон-тарож қилишдан ҳам тап тортмасдилар. 
Шиважий ва Аврангзеб қўшинлари ўртасида бўлган 
жанглар гоҳ у томон ва гох бу томоннинг фойдасига 
ҳал бўларди. Муттасил тўқнашувлар охирида, ниҳоят 
1674 йилнинг 6 июнида Ш иважий Рамгарҳ қалъасида 
маратҳларнинг мустақил давлати тузилганлигини эълон 
қилди21.

Ёки, агар дастлаб бобурий хукмдорлар сикхларнинг 
диний жамоа шаклида йириклашувига тўсқинлик қил- 
маган бўлсалар, лекин аста-секин сикхизм тарафдор- 
лари сони ортиб, йирик диний ва ҳарбий куч сифати­
да шакллана бошлаганида, улар таъқиб остига олинди.

Бироқ таъқибга қарамай, 1699 йили Анандапурда Гу­
ру Говинд «То шу дамгача олий хокимият тирик худо- 
лар қўлида бўлган бўлса, энди халса -  сикхлар жамо- 
аси қўлига ўтди» деган расмий хабар тарқатади(б0 б8б). 
Шу бўйича «Аврангзеб томонидан тўққизинчи Гуру- 
нинг огир жазога тортилиши, сўнгги ўнинчи Гуру Го-

21 Новая история Индии. М., 1961г. стр.63.

Маратҳларнинг қўзғолонига 
бошчилик қилган Ш иважий 
ёшлигидан турли қуролли тўқ- 
нашувларда қатнашиб чини- 
қиб етилган саркарда бўлиб, 
унинг узок йиллар олиб бор­
ган курашида фақат мусул­
мон ҳукмронлигидан озод бў- 
лишгина эмас, балки маратҳ- 
лар мустақил давлатини бар­
по этишдек у луг мақсад ётар- 
ди. Қўзголончилар ўз йўлла-

винда раҳбарлигида кўтарилган қўзғолон билан тугал- 
ланди».

М аратҳлар ва сикҳлардан ташқари жотларнинг озод- 
лик учун бир неча бор олиб борган мардонавор жанг- 
лари ҳатто Аврангзеб воқеанависи томонидан ҳам эъти­
роф этилган. Ва подшоҳ ҳамда жотлар сардори Гокла 
қўшинлари ўртасида бўлиб ўтган қонли қиргинлар, 
бора-бора Ҳиндистон халқлари ичида Маҳабҳарата дос- 
тонидаги машҳур Курукшетр жангларига қиёсланган.

Давлатнинг ички сиёсатидаги ҳинд фуқароларга нис­
батан бундай муносабат диний-ижтимоий зиддиятлар- 
нинг фақат устки бир қисми бўлиб, унинг остида эса, 
мусулмон динидаги икки мазхаб -  шиа ва суннийлар 
ўртасидаги тарихий мухолифат намоён бўлиб турарди.

Хуллас, А вранпебнинг ташқи кўринишидан рав- 
нақ топган салтанати ички томондан мустаҳкам эмас­
ди. Бундан ташқари, баъзи узок вилоятлардаги тобе 
хукмдорлар подшох кўзини чалгитиб бойлик ортти- 
риш билан овора эдилар. Натижада мамлакатда юзага 
кела бошлаган ички мураккаб вазият -  қўзғолонлар ва 
ерлардаги вилоят ҳокимларининг ўзбошимчаликлари 
даргазаб подшохнинг янги-янги қонли юришларига са­
баб бўларди. Ш унинг учун хам А вранпеб борган сари 
бутун давлат ишларини ўз қўлига олиб, уларни шахсан 
ўзи бажаришга интиларди. Солномачи Хафийхоннинг 
маълумотида ёзилишича:

«Салтанатнинг ақалли бирор вилоятида на ж о- 
гирдор, на фауж дор ва на заминдор юрагида ҳуку- 
мат га нисбатан курку в ту игу с и сезилм асди»т  186)

Қисқаси, Ҳиндистонда муқаддам юритиб келинган 
муросасозлик сиёсатидаги бурилиш мусулмон бўлма- 
ган фуқаролар манфаатига зид келиб, бу қарама-қар- 
шиликлар А вранпеб хукмронлигининг кейинги йил­
ларида жуда кучайиб кетди. Оқибат натижада мара-

тҳлар, жотлар ва сикҳлар сингари ҳаттоки сунний маз- 
ҳабидаги афғонлар ҳам бош кўтардилар.

Собиқ бобурийлар саройи мухитидан фарқли ўлароқ, 
мутаассиб хукмдорнинг салтанатда амалга оширган ди­
ний-ижтимоий ислоҳот ва жорий этган қонун-қоида- 
ларидан, қалам ахлидан ташқари, санъат ва маданият 
сохалари хам четда қолмади. Ҳолбуки, марказ, музо- 
фот ва вилоятларда ўтказилган «маданий ислоҳотлар»- 
да хали-ҳамон фанга номаълум муаммоли жиҳатлар ҳам 
учраб туради.

Мисол учун, «маданий ислохотлар»да қайд этилган 
бобурийлар саройидаги айрим «номақул анъаналар», 
хусусан, му си қа ва рақс санъатининг ман этилиши, ас­
лида, сўнги топилган хинд манбаларидан маълум бўли- 
шича, бевосита шаҳаншоҳ шахсий ҳаётига дахлдор 
кўнгилсиз бир воқеадан ибтидо олган экан. Чунки му- 
си қа санъати Аврангзеб хукмронлигининг бошлангич 
йиллари ўз мавқеида бўлган :

«Хилофат тахт и пояси хуш овоз му т риб (ашула- 
чи)лар ва дилнавоз созапдалардан иборат хурсанд- 
чилик базмини ораста этувчилар, севинч-кувонч би­
сот ин и шодиёпа ортдиручиларнинг ж амлангаи ж о- 
йи бўлишига қарамай ва гарчи ж улусиинг биринчи 
йиллари гоҳ-гоҳ хурсандчиликни ош ирувчи (ашула ва 
куйлар) эшитган бўлсалар ва бу фанда ниҳоятда 
баркамол ва қиқаёб (тухумнинг ички пардасини қи- 
дирувчи, яъни нозик дид ва серзавк) бўлсалар ҳамки, 
(Онҳазрат) камоли таваззуъ ва парҳезкорлик юзаси­
дан ҳа.има нарсадан (узларини) тортиб. т урар эди­
лар».

Демак, М ухаммад Соқий таърифида, мусиқани ни- 
ҳоятда нозик ҳис қилувчи нуктадон Аврангзебда санъ- 
атнинг бу тури га бўлган ўзгаришни кейинчалик фақат 
исломий назарга йўйилганлиги, мантиқан у қадар под­
шох аслиятга хос сабаб кўринмайди. Шу ерда, яна қўл-

ёзма манбанинг хотимасидан бир суҳбат лавқасини эс­
лаб ўтиш фойдадан холи бўлмас:

«М усиқий фанш ш нг моҳирдаридап бўлмиш  М ир­
за М укаррамхон Сафавий Ҳазрат дан аш ула (  оҳаиг) 
ҳақида нима дейсиз, деб сўради. Гавҳар сочувчи тил 
дед и: А хд (авом хал к) учун м ум кин... ».

Иқтибосдан аён бўлдики, ҳинд халқи диний эъти- 
қодининг ажралмас қисми22 бўлган мусиқанинг бу юрт- 
да авом учун ман этилмаганлиги, муайян маънода юқо- 
рида қайд қилинган Аврангзебнинг мусиқий иқтидори 
ҳақидаги фикрни тасдиқлаши мумкин. Ш ундай булса- 
да, биз ушбу таҳлилда тахт соҳибининг шахсий ҳаё- 
тида тасодиф ёки такдир туфайли содир бўлган ҳодиса 
асосида унинг фаолияти ни «саралаш»дан жуда йироқ- 
миз. Сабаби, миллий маънавиятимизга хос ўтмиш аж­
додлар ҳаётига бўлган муносабат тақозоси, не бахтки, 
истиқлол туфайли яна ўз қадр-қийматини топди.

Аврангзеб фаолияти тўғрисида зикр қилинган таҳ- 
лил ва талқинлар хусусида суз кетганда, тарихий ха­
ки қат ҳаққи, Ҳиндистонда яшаган европалик Бернье, 
Тавернье ва Мануччи сингари дипломат ва савдогар­
лар маълумотларини ҳам унутмаслик керак. Чунки улар­
нинг кузатуви бўйича, «Оламгир даврида бобурийлар 
салтанати смирила бошлаган ва бунинг натижаси ўла- 
роқ ақоли қашшоқлашган, айниқса деҳқонлар, ҳунар- 
мандларнинг яшаш шароити оғирлашиб, ишлаб чиқа- 
рилган маҳсулотлар сифати пасайган, кўп сонли қў- 
шиннинг жанговорлик қудратига путур етиб, оқибатда 
салтанат қўзголонларга юз тутган» Ва шубҳасиз, бу 
ҳолатда фанда расман номланган «ҳинд-мусулмон ма­
данияти» ҳам инқирозга учраган. Ш ундай қилиб, қа- 
чонлардир бобурийлар саройининг кўрки бўлган му- 
сиқа ва рақс санъати таъқиқланиб, мусаввирлар эса пой- 
тахтни тарк этганлар.

22 Бу ерда «Самаведа» назарда тутилади.

Аммо ҳали бу буткул салтанатда маданий тараққи- 
ётга путур етди, деган и эмасди. Негаки, XVI-XVIII аср­
лар мобайнида маданият ҳамда маърифат соҳасида яра­
тилган барча ноёб асарлару тарихий ёдгорликлар, ав- 
вало, турли миллат ва эътиқодга мансуб -  ҳар қандай 
диний адоват ва низолардан устун келган чин инсоний 
туйгулар асосидаги ҳамкорликка интилган ақл-зако- 
ватнинг амалий ифодаси эди.

Ш у жумладан, масалан, миллий тилимизнинг тари­
хи учун тегишли бўлган «Ҳиндистон туркий тили ва 
адабиёти» тараққиёти билан боғлиқ воқеаларга бир на­
зар ташлайлик. Тиллар мозегоҳи бўлган Ҳиндистонда 
маҳаллий санскрит, пали, пракрити ва бражбҳашадаги 
сўз санъати даргоҳида форсий шеъриятдан кейин ўз- 
лашган туркий тили бадииятининг вужудга келишида 
иштирок этган ўзбек шоирлари қатори туркман, озар- 
байжон ва бошқа туркий халқлари ижод намояндала- 
рини ҳам кўриш мумкин эди. Чунки туркий тили Ав­
рангзеб даврида давлат мақомини йўқотмади. Агар 
Россия элчиси Семен М аленький учун божсиз савдо- 
сотиқ қилишга ҳуқуқ берувчи туркий тилида ёзилган 
фармон бир жиҳатдан худди «Темур давридан девонда 
икки -  форс ва туркий тилларида иш юритиш анъана­
си» га кўра туркийнинг давлат маҳкамаларидаги мав- 
қеини белгиласа, бошқа жиҳатдан, туркий тилига бўл- 
ган бундай муносабат ўша вақтдаги Ҳиндистоннинг 
Бухоро ҳамда Балх билан бўлган дипломатик алоқала- 
рига ҳам боғлиқ эди.

Бундан чикди, Ш оҳ Жаҳон ҳукмронлигида маълум 
даражада ўз моҳиятини йўқота бошлаган «Чиғатой 
туркийси» Аврангзеб даврида яна қайтадан тикланган. 
Энг муҳими, туркий тилини илмий нуқтаи назардан 
тадқиқ ва таш виқ қилишда шахсан Аврангзебнинг ўзи 
қам муайян ҳисса қўшган. Бевосита унинг кўрсатма- 
сига биноан «ўн беш қисмдан иборат туркий тили грам-

матикаси масалаларига багишланган М уҳаммад Ёқуб 
Чингийнинг «Келурнома» ҳамда айнан шу мавзуда 
Касабан Барбаланинг «Ҳафт ахтар» асарлари ёзилган».

Ҳинд тарихчиси Ж адунатҳ Саркорнинг маълумо- 
тича, «Аврангзеб араб ва форс тилларида дурустгина 
ёза билган. У хинд тилида гапирганида, ўша кезлари 
кенг тарқалган ҳикматли сўзлардан талқини билан фой- 
даланган. Ва шунингдек, шаҳзода Балх ва Қандахор- 
даги кўпчилиги ўрта осиёликлардан ташкил топган қў- 
шинда узоқ хизмат қилганлигидан бўлса керак, у ай- 
ниқса чигатой туркийсини мукаммал билган». Туркий 
тилининг давлат мақомидаги мавқеи, том маънода ҳат- 
токи, Аврангзеб фарзандлари учун ҳам беэътибор бўл- 
маган. Унинг ўғиллари М уҳаммад Султон, М уҳаммад 
Муаззам Ш оҳиолам, М уҳаммад Акбар ва М уҳаммад 
Комбахшлар туркий тилида ўқиш ва ёзишни яхши бил- 
ганлар.

М еъморчилик бўйича Деҳлий ҳамда Л оқурда Мўтий 
Масжид, Бадшон масжид каби иншоотлар қад кўтар- 
ди. Адабий жараён борасида «Мавлоно Иброҳим Хи- 
сорий, Мунъим Самарқандий, М улла М уфид Балхий, 
М ирсаид Жалол, Носир, Шамим ва Саодатга ўхшаш 
ўрта осиёлик олим ва шоирларнинг Ҳиндистонга кел- 
ганликларини қайд этиш мумкин». Ўрта Осиё, Ҳиндис- 
тон, Эрон ва Озарбайжон халқлари орасида ҳали ҳаёт- 
лигидаёқ чуқур ҳурмат ва эътибор қозонган мутафак- 
кир шоир Мирзо Бедил ҳам мазкур давр адабиётининг 
улкан сиймоси эди.

М уаррихларнинг аксарияти бобурийлар сулоласи сал- 
танатининг таназзулга юз тутиш сабабларини, аввало, 
ички сиёсатнинг диний муросасозликдан муросасиз- 
ликка ўтишида кўрадилар. Агар масалага фақат мана 
шу жиҳатдан қаралса, тўғри, Акбар вақтида юксалиш 
жараёнини бошидан кечирган Ҳиндистон қудрати ва 
маданияти XVIII асрнинг бошига келиб ўзининг кенг

маънодаги аҳамиятини йўқотган эди. Лекин яхлит та- 
рихий давр нуктаи назаридан Ҳиндистонда турли давр- 
лардаги мусулмон юришларидан кейин шаклланган 
бобурийлар салтанати ҳинд давлатчилиги тарихида 
ўзидан тоабад ўчмас из қолдирди.

Фикримизча, ана шу давлатчилик моҳияти ва унинг 
хусусиятларини тўғри англаш ва асосли хулосалашда, 
бобурийлар сулоласи фаолияти ҳақида энг ҳаққоний 
хабар берувчи биринчи ишончли манба -  бу ўз даври- 
нинг ижтимоий-сиёсий, маданий ва маърифий ҳаётининг 
кўзгуси бўлган қўлёзма асарлардир.

Айни шулар сирасидан бўлган «М аъосири Оламги- 
рий», Аврангзеб давлатидаги сарой ва бошқа маҳка- 
малар мутасадди ходимларининг вазифаси, мансаб-мар- 
табаси, номи-нишони, сарой ички ҳаёти, подшоҳ фар- 
монлари ҳамда унинг ўз яқинлари, мансабдорлари, меҳ- 
монлари, фуқароларига кўрсатган марҳаматлари, гу- 
ноҳкор ва душманларни жазога тортиш борасидаги 
ҳукмлари қамда салтанатнинг иқтисодий ва ҳарбий қуд- 
ратию, ташқи алоқалари тарихигача ёритиб берганли- 
ги билан муҳим илмий мақомга молик асар. Ш унинг 
учун энди икки оғиз сўз Аврангзеб воқеанависи ҳақи- 
да.

Аёнки, воқеанавислик каби масъулиятли давлат иши- 
га жалб этилажак кишининг сарой аҳли назарига туш- 
ган бўлиши кераклиги исбот талаб қилмайдиган ҳақи- 
қат. Сўзни бу қадар муаллифнинг сарой хизматига но- 
ил бўлиши шартига ypry беришимиз сабаби шундаки, 
ҳатто сарой муаррихига ҳам давлат ишларига тегишли 
барча маълумотларни муттасил ва мукам мал баёнлаб, 
уларни бирма-бир шарҳлаш шарт бўлмаган. Воқеа- 
навис эса, узоқ ўтган йиллар давомида юз берган бар­
ча катта-кичик воқеа ва ходисалар, фармонлару рас- 
мий қабуллардан тортиб, то Аврангзеб томонидан му- 
лозим ва меҳмонларга ҳадя этилган қимматбаҳо туҳ-

фаю тўнлар сифати ва сонигача тўла-тўкис хатга олган. 
Балки бундай батафсил қайдлар мажмуи оддий ўқув- 
чини зериктирар, аммо имонимиз комилки, бобурий­
лар давлатчилик тарихи билан шуғулланувчи магис­
трант, аспирант ёки илмий ходимлар учун қўлёзма- 
даги бирор тарихий аҳамиятга эга унсур ҳам эътибор- 
сиз эмас.

«М аъосири Оламгирий» муаллифининг ҳақиқий зиё- 
ли ва илмли зот эканлиги ҳақида гапирганда, шуни 
ҳам унутмайликки, қўлёзмада унинг ўзи тўғрисида ғо- 
ятда камсуқумлик билан маълумот берганлиги мавжуд 
муҳит қалам аҳлининг анъаналари тақозосидан. Ҳол- 
буки, таржимаси ҳавола этилган манбанинг ёзилиш са­
баби аслида қуйидагича:

«Лбунаср Қутбиддип Ш оҳиолам Баҳодир подш оҳ  
Ғозийнинг хуш  хабаридан сўнг Ҳазрат  Оламгириинг 
хос муриди Ин о я тулл о.ҳхоп беистеъдод ва ҳеч пар- 
сани билмайдиргап Муҳамлшд Соқий М уст аъидхон- 
га сабабчи бўлиб (деди):

«Бас, ж апобларипипг шонли қирқ йиллик (дав- 
ри) воқеалари, хабар ва ишлари, умуман, ўн  ииллик  
даврпи чиқариб ташлаганда ж аҳондорлик ж аҳду 
ж адали ва оламгирлик шуҳрати ёзиб баён қилинма- 
ган. Сен маъпи ж омидан бол тотиб кўргансен, Олам- 
гирпи мақташ  ва таърифлаш юзасидан ет арлик  
дараж адасен, сенинг салоҳиятинг буни уддасидан  
чиқишга тайёрдир».

Айтдимки, мепипгдек бом дан-оёқ камчиликлар- 
дап иборат киши учун  бу хилдаги ж уда огир юмуш - 
ни баж ариш (фақат) корчалон ҳамда т ерап фикр  
в а бил им дон бўлмиш қадрдон дўстларнинг лут ф  
қилиш ига боглиқдир. Уларнинг ёрдамисиз (бу иш) 
ёддан кўтарилган тоқига айланиб қолади.

(Асарни) ёзиш даги муш килларни ҳал қилиш пи  
осонлаш тириш  учун  сарой ва атроф субалардаги во-

қеалардап хабардор кишиларни ж амлаш  керак эди. 
Бас, мафт ункор муҳаббат  ва ихлос олдида ҳар бир 
дил исшаган нарсапи амалга оширишдан ва давр са- 
ҳифасига ёдгорлик кўйишдан ўзга  мақсад йўқ бўлга- 
ни т уфайли кўпгилга бу (вазифани баж ариш)дан  
ўзга  фикр келмади. М енипг илтимосим ҳам огирлик 
қилмади. Камина банданинг х,ам ишонч зиммасида 
лутфу карам ш оҳлигининг ҳоқони, коинот пири ва 
м урш идининг туз ҳақини (оқлаш) заруратлиги бор 
эди, у  ҳаёт ининг бир қанча аақтида давлат ишлари 
ҳалқасидан четда бўлиб, ҳар бир ў з  кўзи билан кўр- 
ган ва ҳар бир ўш а давр ишларига тайин қилинган  
арбоблардан эшшпган воқеаларни аниқлаб, сўнг қо- 
гозга туширди».

Дарвоқе, «М аъосири Оламгирий»нинг бевосита та- 
рихий ва маърифий қийматидан ташқари, унинг биз- 
лар учун я на икки бебаҳо жиҳатига ypry бермоқчимиз.

Биринчиси, бу -  ундаги исми-шарифи, фазилати, 
мартабаси ва бажарган вазифаси кўрсатилган ватан- 
дошларимиз номи ва фаолияти ёд этилган саҳифалар- 
нинг келгусида фанимизни янада янги маълумотлар 
билан бойитиши мумкинлиги.

Иккинчиси эса, Аврангзеб саройининг Марказий 
Осиё давлатлари билан савдо-дипломатик муносабат- 
ларидаги янги қирралари бўлиб, қуйида улардан фа- 
қат баъзиларини зикр этмоқчимиз:

« Фузалоларнинг хурматлик раҳнамоси Мулла Аваз 
важ иҳ фоний олам билан видолашди, унинг ватани  
Самарқанд вилоятларидан Ахсикентдир, у  Мир Аваз 
(Мир Ғавс) Тошкандий дарсининг идрок нурларидан 
олий ва юксак дараж ада сабоқ олганлардан эди. Бир 
қанча вақш Балхда даре бериш билан шугулланган. 
Фирдавс осшон олий Ҳазраш ж улусининг ўн  сакки- 
зинчи йили фузалопаноҳ даргоҳига (92а) (келиб, муло-

зимлар гуруҳидан тартиб топ и б, афтойи урду (урда 
фатвочиси) хизмат и билан мумт оз эт илган эди. Ва 
муборак (Ҳазрат) даврида «иҳтисоби аскар» (аскар- 
лар муҳтасиби) хизматига эга бўлди ва ҳеч ким у  
кишидан бу хизмат да ўт кир ва ш иж оатли ҳамда  
фисқу-фуж урлар маконини купорувчиси бўлолмаган. 
Умрининг қолган (даври)да даре бериш билан маш - 
гул булга н у  соҳиби дилларга яқин ва м арт абали хос- 
ларга мақбул эди».

Навбатдаги иккинчи иқтибос расман Ҳиндистонга 
келган Урганч ҳокимининг элчиси ҳақида:

«Хон М ирзо рабиъул аввал ойининг ў н биринчиси- 
да мулозимат га кириб, хилъат ва камар-ҳанж ар ва 
кетиш га руҳсат  олган вақтда, рабиассони ойининг 
еттинчисида зарҳалланган ж ига ва беш м и иг рупия  
ва эллик м ухрлик мухр ва юз рупия олди ва у  орқали  
Урганч ҳокими Ануш ахонга қиймати икки м инг ру- 
пиялик зарҳалланган шамшир бериб юборилди».

Ва ўйлаймизки, юқорида мухтасар келтирилган маъ­
лумотлар моҳиятининг гувоҳи бўлиш учун таржима- 
ни тегишли соҳанинг мутахассислари кўзи билан ўқиб 
чиқилса бас. Шу умидца асарнинг асл нусхаси билан иш- 
лаш истагида бўлган тадқиқотчиларга қуйида қўлёзма

23каталоги матни илова қилинди.

” «А ламгиров доблестные деяния». Автор -  М ухаммад Саки М устаъидхан. (ум .в 
1136/1723 -  1724). Труд по истории Индии периода царствования Аурангзеба 
(1068/1658 -  1118/ 1707) от восш ествия его на престол до смерти. С очинение 
написано в 1122/1710-1711г. (год зашифрован в названии труда -  л .57а) при Ш ах- 
и А лам Бахадурш ахе (1119/1707 -  1124/1712) по просьбе патрона М уста’идхана -  
И нна-йа-таллах-хана, приближенного мюрида А врангзеба (л. 566). С очинение 
состоит из двух частей. Первая часть (л. 18-55а) представляет собой краткое 
изложение труда М ухам мад Казими «Книга об А врангзебе» (см. опис № 742 и 
является продолжением истории царствования А врангзеба: в ней излагаю тся 
исторические события с  одиннадцатого года правления А врангзеба д о  его  смерти. 
Н ачало после «бисмиллах»: Насталык, индийская бумага. Ф ихрист (л  - 16-17а) 
составлен 3 зу-л-хиджа. С осгавители: канд.филол.наук Д .Ю .Ю супова, Р.П. Д жа- 
лилова.

Аврангзеб.
XVIII аср бобурийлар миниатюра мактаби

Бобурий аёллар
А ёлларнинг кишилик жамияти ибтидоси бўлмиш 

оилада тутган ўрни ва унинг моҳияти ҳақида Одам Ато 
зурриётлари пайдо бўлгандан то ҳозиргача турлича 
фикр-мулоҳазалар билдириб келинади. Мазмунан улар­
нинг ичида биз учун энг тўғри ва ҳаққонийси пайгам- 
баримиз М уҳаммад (с.а.в.) томонидан марҳамат қи- 
линган ҳадиси тар и ф  мазмунидаги «Яхши аҳли аёл- 
нинг йигит бахти эканлиги».

Бу башоратга ҳаётий нуқтаи назардан Караганда 
бобурийлар аксарияти такдирдан йигитлик бахтига но- 
йил бўлганлиги ҳеч шубҳасиз. Чунки буни ўша давр 
қўлёзма манбаларида номлари қолган бобурий аёллар 
иффати ва иқтидори таърифи тасдиқлайди. Ва шу маъ- 
нода бобурийларнинг халқ орасидаги ҳукмрон сифати- 
да эришган эътибори ва муваффақиятларида улар хо- 
надонидаги аёллари ва қизларининг ҳам ўз улуши бўл- 
ган десак, хато бўлмас. Ш ундай экан, ҳозирги қўл ос- 
тидаги манбалар тақчил бўлса-да, улар асосида, айрим 
ўзининг ижодий, сиёсий, маданий ва маиший фаолия­
ти билан сулола тарихида ном қолдирган бобурий аёл-

лар шахсияти билан мухтасар танишувга ўтамиз. Ба- 
ёнда бобурий аёллар ҳақидаги маълумотларни иложи 
борича ўша даврларда яратилган илк қўлёзма асарлар- 
дан бериб борамиз.

Гул б а дан бег itit
Сулола боши Бобурнинг никоҳида Кобулда талоқ 

қилинган хотинидан ташқари яна икки хотини бўлган: 
каттаси Моқимбегим ва кичиги Дилдорбегим24. Ҳинд 
нашрларида Бобурнинг хар иккала хотинига нисбатан 
ҳам муомала-муносабати жуда яхши бўлганлиги ёзил- 
ган. У кичик хотинидан кўрган қизини Г у л бадан номи 
билан атаган.

Отадан ёш қолган Гулбаданбегим уз оиласида му- 
носиб тарбия топиб илмли-билимли аёл бўлиб етиш- 
ган. У йиллар ўтиб жияни Акбар шоқ тахтга чиққач, 
унинг илтимосига кўра «Ҳумоюннома» асарини ёзиш- 
га киришган, яъни акаси Ҳумоюнга атаб, том маънода, 
ўз даври учун янгилик бўлган манбани яратишга журъ- 
ат этган. Чунки ўрта асрлар шароитида бундай мавзуга 
қўл уриш нинг аёллар учун мушкул томонлари бор 
эди. Гарчи бобурийлар оиласи даврасида аёлларга нис­
батан муайян эркинлик бўлган бўлса-да, лекин сарой 
аҳли билан машваратда битгувчи ишларнинг барча 
баҳси ёки мушоҳадаси жараёнида асар муаллифининг 
қатнашиши на маънан ва на жисмонан мумкин эмасди. 
Ш унга қарамай, Г улбаданбегим шижоат билан фар- 
зандлик ҳаққи-ҳурмати ўз хотиралари баёни ибтидо- 
сини падарбузруквори Бобур ҳаёти ва фаолияти га ба- 
ғишлашга қарор қилган.

Бу масъулиятли ижодий изланишда тегишли маълу­
мотларни тўплаш ва уларни муомалага киритишда.

24 Айрим хинд нашрларидаги маълумотлар юкоридаги кайддан 
кескин фаркланади, шунинг учун уларни келгусида янада аник- 
лаштириш мумкин.

бизнингча, тарихнавис олиманинг ўзига яраша имко- 
ниятлар захираси ҳам бор эди. Биринчиси, ижодга та- 
аллуқли наслий иқтидори бўлса, иккинчиси, сарой ку- 
тубхонасига яқинлиги ва учинчиси форсий, дарий ҳам- 
да туркий тиллари бўйича эгаллаган мукаммал били- 
ми. «Ҳумоюннома»нинг яратилиши илмий жиҳатдан 
дастлаб шуниси билан муҳимки, ундаги Бобурга ба- 
ғишланган саҳифаларда «Бобурнома»да учрамайдиган 
янги маълумотлар ҳам ўрин олган(34: бб).

М асалан, Ҳиндистон фатҳ этилганидан сўнг хоти- 
рада сақланиб қолган маиший ва ҳарбий мазмундаги 
воқеалар ёки Бобур буйруги билан сарой доираси ва 
қароргоҳларда нишонланган байрамлар ва улардаги хо- 
тин-қизларнинг иштироки ҳамда улар томонидан тур­
ли расм-русумларнинг адо этилиши. Ёки бевосита Бо­
бур иштирокида ўтказилган шаҳзодалар никоҳ тўйлари 
ва бошқа шу рухдаги маросимлар тугрисидаги ноёб 
хабарлар. Шу ноёблик сирасига кирувчи омиллар ичи­
да бобурий аёлларнинг номи, қариндош-уруғчилик риш- 
талари ва тўй-ҳашамларда ўтирадиган жойларидан улар­
нинг қанчалик подшоҳ ва унинг оила аъзоларига яқин- 
лиги ойдинлашади. Шу хусусда «Тилсим» тўйхонаси 
шодиёнасида қатнашган аёллар ва зикр этилган риш- 
таларга дойр бир мисол:

«Тилсим тўйи учун оном тақдим қилган олтин 
т ахт куйилиб, зардўзи кўрпачалар ёзилган эди. П од- 
ш оҳ ҳазрат лари билан онажоним тахт қарш иси- 
даги бир курначага ўтириш ди. Онаж онимнинг ўн г  
т омонларидан у  киш ининг аммалари  -  Султан Абу  
Саид М ирзонинг қизлари Фахри Ж аҳонбегим, Бади- 
ул  Жамолбегиму Оқбегим, Султан Бахтбегим, Гав- 
ҳарш одбегим ваХ адича Султонбегимлар ўтириш ди.

Баш қача кўрпачада аммаларимиз -  ф ирдавсча- 
кон Ҳазрат нинг сингиллари Ш ахрбонубегим, Ёдгар 
Султонбегим, Султан Хусаин М ирзонинг қизи Ой-

ша Султонбегим, подш оҳ ҳазрат ларининг аммала­
ри  Зайнаб Султонбегимнинг қизи Улугбегим ва под- 
ш оҳнинг амакилари Султан Аҳм ад М ирзонинг қиз- 
лари О йм а Султонбегим, подш оҳнинг аммалари...».

Асардаги маълумотлар ичида яна шундай муқаддам 
қўлёзма манбаларда кўзга ташланмаган ўйинлар бор- 
ки, улар тавсифига кура, аёллар шодиёналарда эркак- 
ларнинг кийимида уларнинг мардонавор -  чавгонбоз- 
лик, тирандозлик сингари ҳар хил ҳунарларида ўз ма- 
ҳоратларини намойиш этган лар:

«Подш оҳ аммалари -  М е.\рликбегим, нодш оҳнинг 
холалари, Султан Хусаин М ирзонинг набиралари  
Ш одбегим, М узаффар М ирзонинг қизи М ехрангезбе- 
гимлар мардона кийгииарни кияр ва зазгирт арош - 
лик, чавгонбозлик, т ирандозлик каби ҳар хил хунар- 
ларга уст а ва созлардан купчилигини чалар эдилар. 
Ўтиришда бошқа бегимлар ҳам куп чили к бўлиб, 
уларнинг сони тўқсон олтига борарди»(34 50-5\б)

«Ҳумоюннома»нинг таржимони С. Азимжонованинг 
фикрича, «асар ўша даврнинг кўпчилик шу мазмун­
даги манбаларидан ўзининг нозик услуби, тарихий во- 
қеалар баёнининг соддалиги хамда сермаънолиги би­
лан ажралиб туради». Яна шунинг билан бирга муал­
лифнинг ижод маҳсули Бобурдан кейинги бўлиб ўтган 
синоатлар тарихини хам ўзида жамлаган.

Бу сохада шуни унутмаслик керакки, «Ҳумоюнно- 
ма»га киритилган шахслар, тарихий, ҳарбий ва мада­
ний хаётга оид лавҳалар бари Гулбаданбегимнинг шах- 
сий тахлили ва мантиқий тадқиқи самарасидир.

Бир аёл сиймосида мужассам олимлик, шоиралик, 
ижтимоий-ижодий фаоллик каби хусусиятлар мажмуи 
ифодасидан бемалол айтиш мумкинки, «Гулбаданбегим 
ўрта аср Ш арқ аёллари учун рамзий тимсол эди».

Ҳсим идабонубегим
Хумоюннинг хоти ни Ҳамидабону ҳақидаги маълу­

мотлар унда-бунда учраб қоладиган маълумотлар дои- 
расида чекланган. Ш у сабабли уни бобурийлар хона- 
донига келин бўлиб келишидан олдин яхши билган Гул- 
баданбегимнинг асаридаги никоҳ тўйи олди лавқала- 
рини зикр этишни маъқул кўрдик:

«М аж лисда М ирзонинг ҳара.ч аҳплари ҳамда ки- 
шилари Ҳазрат  подш оҳнинг мулозамат ларида бў- 
лиш ди. Ҳамидаионубегимни, «Бу ким?», деб сўради- 
лар. «М ирбобо Д ўст нинг қизлари», деб ж авоб берди- 
лар...

Ш у кунлари Ҳ ам идабонубегим кўпинча М ирзо­
нинг уйларида бўлар здилар. Иккинчи куни ҳазрат  
оналари -  Дилдорбегимни кўргани унинг олдига ке­
либ, «М ирбобо Д ўст  бизнинг яқин кш ш ш из, қизини  
бизга никоҳлаб берса dypycm  бўлар эди, дедилар. 
М ирзо Ҳиндол узр  сўраб дедиларки, бу қизни мен  
х уд д и ў з  синглим ва фарзандим деб биламан. Ҳазрат  
подш оҳ «мабодо яхш и турмуш бўлмаса, кулфатга 
сабаб бўлади», дедилар...

Хуллас, қирқ кунгача Ҳа.нидабонубегим масаласи- 
да кўп тортиш ув бўлди, лекин бегим рози  бўл,мади- 
лар. Сўнг волидаи ҳазрат лари Дилдорбегим насиҳат  
қилиб:

«Ахир бир кишига тегасан-ку, подшоҳдан ҳам ях- 
ш ироқ киш и борми, дедилар».

«Тўгри, лекин мен кўлимни узат сам бўйнига ета- 
диган кишига тегаман, кўлимни узат ганимда, эта- 
гига ҳам епш аидиган кишига эмас», дедилар.

Ш ундан сўнг волидам бегимга яна қўп насиҳат  
қилдилар. Н иҳоят  948 йили ж умодил аввал25 ойи­
нинг душ анба кунининг ярми эди. П от ир ж ойда

25 Милодий хисобда 1541 йил 8 сентябрь.

подш оҳ ҳазрат лари И стирлобни ў з  муборак кўлла- 
рига  киритдилар в а бахтли соатпи топиб, М ир Абу  
Бақони чақириб, иикоҳ қилишни буюрдилар. М ир  
Бақога никоҳ ҳақи икки юз минг маблаг бердилар. 
Н икоҳдан сўнг уч  кунгача у  ерда турдилар, кейин 
отланиб кемага ўт ирдилар ва Биҳарга қараб кетди- 
лар...»(Ъ4Ы-бшу

Нуржаҳонбегим
Б т  Ж аҳонгир ҳукмронлигига бағишланган бўлим- 

да қисман унинг 34 ёшли Нуржаҳонбегимга уйлани- 
ши тарихидан хабар топдик. Аёл боши билан сарой 
шароити ва қаётидан тортиб то давлат ишларига дахл- 
дорлик даражасигача етиб келишда албатта Нуржаҳон- 
нинг таъб-табиатига йўғрилган назокати, ақл-идроки, 
зийраклиги ва билимдонлиги муҳим роль ўйнаган. У 
ўзидаги барча ижобий фазилат ва хислатларни аввало 
зоҳиран дидли кийиниши, зийнатланиши ва меҳр-му- 
ҳаббати туйгуси устуворлиги билан лутфан подшоҳ 
қалбини ром қилишда намоён қилишга эришган.

Агар дастлаб маликадаги айни шу хусус Ж аҳонгир- 
нинг майпарастлик одатини чеклаб чегаралаган бўлса, 
кейинчалик эса, унинг маъмурий ва сиёсий соҳаларда- 
ги ўзига хос тадбирли фикри, мулоҳазаси унга давлат 
ишларида ҳам ҳамкорлик қилишга имкон берган. Уз 
ғайрати, шижоати билан подшоҳ ишончига кирган 
Нуржаҳонбегим расмий қабул маросимларида қатна- 
шиши ҳамда саройда муҳтож ва камбағалларга инъом 
этиладиган ерлар тақсимотига бошчилик қилиши саба- 
бидан бўлса керак, тангаларда ҳам унинг номи зарб эти­
ла бошлаган(108 85б.).

М алика борган сари саломатлиги кетиб, давлат иш­
ларида н узоқлашаётган Жаҳонгир қўлидан қисман дав­
лат масъулиятини ўз зиммасига олиб, куёви Хуррам 
ёрдамида, саройда кучайиб бораётган мухолифатга қар-

ши курашди ва ўз мақомининг пасайишига йўл қўйма- 
ди.

Нуржақон ўзининг биринчи эридан қолган қизини 
шаҳзода Ш аҳриёрга узатгач, кечаги садоқатли Хур­
рам, Нуржаҳоннинг махфий режалари -  рисоладаги ту- 
шунчадан узоқ бўлган куёвини тахтга чиқариб, «қў- 
ғирчоқ» ортидан давлатни ўзи бошқариши каби иста-, 
гига кўндаланг келаётган гов эди. У шунда, айтиш- 
ларича, отаси Эътимодуддавла, онаси Асматбегим, ака­
си Асафхон каби ўзига яқин кишилардан ташкил топ­
тан «Жанта» жамоасини тузади ва уни янада кучли- 
роқ қилиш учун унга ҳатто Хуррамнинг ҳам келиб 
қўшилишига эришади. Натижада Нуржаҳонбегим ўз 
жамоаси аъзоларини масъул мартабаларга кўтариш ва 
сиёсатнинг бошқарув ишини назоратга олишга муваф- 
фақ бўлади. Аммо Хуррам -  Ш оқ Жаҳон унвонида 
тахтни эгаллагач, малика ва подшоҳ ўртасида келиш- 
мовчилик ту файл и орада ажралиш юз беради(18б37б.).

Ҳинд нашрларида, Нуржаҳоннинг давлат ишларига 
аралашуви омилининг асоратлари Ш оҳ Ж аҳон ва са­
ройда жуда катта мартабага эга М аҳобатхоннинг қўз- 
голон кўтаришига олиб келганлиги ва бундан бобу­
рийлар салтанати га путур етказганлигида урғуланган. 
Акс ҳолда, Ш оҳ Жаҳон ҳам, Маҳобатхон хам Ж аҳон- 
гир тахтига қўл кўтаришгача етиб бормасдилар. Яъни, 
башарти Ш аҳриёр келажаги учун Нуржаҳон отага ўгли 
Ш оҳ Ж аҳонни қарши қўймаганида ва энг тажрибали 
ва садоқатли саркарда М аҳобатхоннинг эса обрўсини 
тўкмаганида, уларни охири подшоҳга қарши қўзгалиш- 
гача мажбур қилолмасди. Ваҳоланки, кучлар ўртаси- 
даги рақобат боис бўлиб ўтган жангларда Маҳобат- 
хон яна Ж аҳонгир ишончини қозонади, Ш оҳ Жаҳон 
эса муродига етади. Икки ўртада аросатда қолган Нур- 
жаҳоннинг куёви Ш аҳриёр кўзига мил тортилиб, сўнг 
қиличдан ўтказилади.

Сулола тарихида Бобурдан мерос қолган -  Искан- 
дар Лўдий онасига кўрсатилган шундай бир ноёб ин- 
сонпарварлик анъанаси бор эдики, унга бобурийлар­
нинг деярли жами вакиллари амал қилганлар. Яъни, 
кечагина душманлик қилган ака-ука, қавму қариндош 
ва ҳатто нуфузли рақиблардан қолган оила аъзолари ва 
уларнинг зурриётларига сарой хазинасидан доим яшаш- 
га стар л и даражада пул ва маблаг ажратилган. Биноба- 
рин, 1645 йилгача Лоҳурда яшаган Нуржаҳонбегимга 
ҳам то умрининг охиригача Ш оҳ Жаҳон томонидан те­
гишли нафақа тайинланган.

Мумтозбегим
Л/аликага берилган «М умтозбегим» исми лугавий 

жиқатдан «машқурабегим» маъносини англатади. Биз 
танишган адабиётларда бу номни унга қачон ва нима 
сабабдан берилганлиги хусусида бирор маълумот уч- 
рамади. Асл и да Аржумандбону исми билан аталган 
Ш оҳ Ж аҳоннинг хотини Ҳиндистонда ҳали-ҳамон на- 
инки мусулмон, балки ҳиндларда ҳам иффат, нафосат, 
фаҳм-фаросат ва айниқса севги-садоқат бобидаги аёл- 
лик рамзи сифатида ардоқланади. Асрлар оша бундай 
илоҳий иноят ва инсоний шарофатга муяссар зотнинг 
ушбу фазилатларга нойиллиги нишони Ш оҳ Ж аҳон 
томонидан барпо этилган ва дунёнинг етти мўъжи- 
заси мақомига кўтарилган «Тож-маҳал»да уз акс-та- 
роватини топган. Мумтозбегим фақат имон-эътиқод- 
лигина бўлиб қолмай, у шунингдек, уз эътимодини га- 
риб-губаро ва бева-бечораларга бўлган раҳм-шафқати 
билан ҳам мустаҳкамлаб турарди, ким га хайр-садақа, 
яна ким гад ир лутфан марҳамат ва мурувват орқали.

Асафхон хонадонининг бу зиёли вакиласи, эрининг 
энг огир таҳликали кунларию мағлубиятида садоқатли 
ёр, музаффарлик ва муваффақиятларда эзгуликка тар-

ғиб этувчи оқила сифатига умри бўйи ўз ёстикдошига 
содиқ қолгаи.

Муқаддам яшаб ўтган бобурийлардан фарқли ўла- 
роқ, Ш оҳ Ж аҳоннинг барча ўн тўрт фарзандини М ум­
тозбегим дунёга келтирган ва сўнги фарзандига кўзи 
ёришида вафот этган.

«Ш оҳ Ж аҳон ёдгорликлари» бунёд этилибдики, тад- 
қиқотчилар уларни тинмай ўрганиб янги-янги кашфи- 
ётлар очиб келадилар. Агар бу ҳақида конкрет факт- 
ларга мурожаат қилсак, шу вақтгача биз билган Тож- 
маҳал тўгрисидаги маълумотларга ҳинд олими Канвар 
тарафидан муҳим бир янгилик киритилди:

«Агра мақбарасида «Н одирул-Асра»  битиги вақт 
ўтиши билан «Устод Аср»  ва кейин ҳатто «Устод  
И со»  ўқилгани аниқланди. Шу важдан Лутфулло Муҳам- 
маднинг «Девони муҳандио>ч топилгунича, Тожма- 
ҳалнинг асл меъмори Устод Аҳмад Лоқурийнинг номи 
нотугри ўқилиши боис хато ёзиб келинган»(П4)

Баъзи маълумотлар бўйича, оқ мармардан қурилган 
Тожмақалга турдош қора мармардан ҳам айнан шун­
дай қаср қурилиши режалаштирилган, лекин қандай- 
дир сабаблар билан режа амалга ошмай қолган.

Зебуннисобегим
Лврангзебнинг беш қизидан тўнгичи -  Зебуннисо 

Ш оҳнавозхоннинг қизи Дилрас бонудан дунёга кел­
ган. Унинг ҳаёти, ижоди, иқтидори ва саройдаги во- 
қеаларга тааллуқли жиҳатлари хусусида маҳаллий қа- 
тори чет элларда ҳам талай мақола ва рисолалар чоп 
этилган ва бу жараён ҳамон давом этиб келмокда26. 
Лекин шунга имонимиз комилки, Зебуннисо ҳақидаги

26 KapannRekha Mirza. Women in Mughal India (1526-1748). Al­
lahabad. 1967; Montaham Kaur. Role o f  women in the freadom mo­
vement. Delhi. 1968; Shridevi.S. A century o f Indian womanhood. 
Mysore. 1965; «Tazkiratun al-khavateen». Bombay. 1888.

213



мавжуд маълумотлар ичида воқеанавис Муҳаммад Мус- 
таъидхон Соқийнинг «Маъосири Оламгирий» асарида­
ги қайдлар энг қимматлисидир. Чунки муаллиф нис­
батан бевосита сарой ҳаёти, демак, подшо фарзанд- 
ларини билган, уларнинг тарбияси ва илми-билимидан 
хабардор бўлган. Ш унинг учун биз қуйида Зебунни- 
содан бошлаб то Аврангзебнинг қолган қизларигача, 
фақат қўлёзма матнидаги маълумотларни эътиборга ха- 
вола қилдик:

«Ҳазратнинг аёл авлоди ҳаш амати ва иқбол бо- 
гининг пиҳоли Зебуннисобеги^и 1048 йили ўнинчи  
ш авволда т аваллуд пюпди. Худо огоҳ подш оҳиинг 
ирш од ва ҳидоят и туфайли бегим Каломи маж идни  
тўла ёд олди в а бу саодапшинг му ко фот и сифатида 
Ҳазрат  хазинасидан ўт т из минг аш рафий инъомга 
сазовор бўлди. У арабий ва форсий илмлар таҳси- 
лида тўла бахра топиб, хат  турларидан настаъ- 
лиқ, пасх ва шикастани ёзиш да юксак маҳорат  касб 
этган эди.

И лм ва санъатнинг турли соҳалари, китобларни  
ж ом эт им , асарлар ярат им  ишларига м у  қадар ки­
риш ган эдики, фазлу камол арбобининг аҳволларини  
яхш илаш га интилганидин, улар унинг кут убхонаси- 
га йигилишарди. Ж уда кўп олимлар, фозиллар, со- 
лиҳлар, шоирлар, ет ук м унм ийлар ва соҳирқалам  
хат т от лар шу тарзда у л  иззат ва улуглик ойининг 
саховат нурларидан комёб бўлишди. Чунончи, М ул­
ла Сайфиддин, фармонга кўра, Д еҳлидан Каш мирга  
бориб ўрнаш гач, «Тафсири кабир» ёки «Зебуттафо- 
сир» деб но.нланган тафсир китоби тарж имасига  
маш гул бўлди. Ш унингдек, у  бу сиймо (Зебуннисо)га 
багишланган яна бир қанча рисола ва китоблар (2546) 
ёзди.

У Ҳазрат  ҳаётлигида ҳиж рий 1113 йилга мут о- 
биқ бўлган қирқ олтинчи Оламгирий санада вафот  
этди».

Зийнатуннисо. 
«Зийиатуннисобегим 1053 йили шаъбон ойининг 

биринчи кунида таваллуд пюпди. Яхш и тарбиялар 
т уфайли у  Ҳанафия ақойиди ва бошқа зарур диний 
аҳкомларни етарли дараж ада эгаллаган. Анчагина  
халқ ун и н г эҳсон ва саховат дастурхонидан бахра- 
манд бўлди».

Бадрунн исобегим
«Бадруннисобегим 1057 йили йигирма тўққизин- 

чи ш авволда т аваллуд топди. Ҳазрат  шаҳаншоҳ- 
нинг тақозосига кўра у  Каломуллони ёдлаш  ва ди­
ний илмларни ўрганиш га машгул бўлди. Солиҳ амал- 
лар билан шугулланиб, баракотлар топди. Улуг ота­
си тахтга ўт ирганининг ўн  учинчи йили йигирма 
саккизинчи зулҳиж ж ада уни  Ҳ ақ ў з  рах^натига ол­
ди».

Зубайданисобегим 
«Зубайданисобегим 1061 йили йигирма учинчи ра- 

мазонда борлиқ оламига ташриф буюрди. Тоат- 
ибодат ва илм таҳсилига маш гул бўлди. Д оро Ш у- 
куҳнинг ўгли  Сипехр Шукуҳнинг завж аси эди. Ҳазрат  
риҳлат  қилган ойда у  ҳам ж аннатга юзланди ва 
унинг вафоти хабари падарга маълум бўлмади».

Меҳрунн исобегим 
«М ехруннисо бегим 1072 йили сафар ойининг учин­

чи куни саройдаги хос канизакларнинг биридан ту- 
гилди. Отаси тахтга ўтирганининг қирқ саккизин­
чи йили, яъни ҳиж рий 1116 йилда охират саройига 
кўчиб ўт ди».

Бобурийлар салтанати инқирози
Аврангзеб вафотидан сўнгги уттиз йил давомида аф- 

ғонлар, маратҳлар, сикҳлар ва жотлар ҳарбий қудрати- 
нинг кучайиши билан бобурийлар салтанати ҳудуди ва 
уларга вассал бошқа давлат ва рожаликларда марказий 
ҳокимият таъсирига Караганда кўпроқ сепаратизм ру- 
ҳи устуворлик қила бошлади. Қачонлардир Шаркда энг 
қудратли салтанатлардан бири ҳисобланган бобурий­
лар давлати сўнгги вакилининг кейинчалик тушган аянч- 
ли аҳволини и игл из мустабидлари шундай таърифла- 
ган:

«Бир ердан иккинчи ерга қувгинга дучор бахтсиз му- 
гул подшоҳи, гоҳ император ва гоҳида эса бамисоли 
асирни эслатарди. Гарчи унинг ҳаққига барча масжид- 
ларда дуо ўқилса ҳам, айни шу ернинг ўзида унинг ҳо- 
кимиятига кар ши фитна-фасод уюштириларди; унинг но- 
мидан танга зарб қилинса ҳам, худди шу тангаларнинг 
ўЗИГЗ уНИ СОТИЛарДИ»(13:12, 146 ).

М арказий ҳукуматнинг мустақил давлат статуей га 
яқинлашган маратҳлар ва бошқа жангари кучлардан 
ўзини ҳимоялашга доим ҳам кучи ва имкони етавер- 
масди. Шу аҳволда бошқа давлатларнинг Ҳиндистонга 
бостириб кириши дард устига чипқон эди. Жумладан, 
эронлик Нодиршоҳга қарши ҳимояга чиққан бобурий 
шаҳзодалар галаба у ёкда турсин, ҳатто салтанат сар- 
ҳадларини сақлаб қолишга ҳам чоглари келмади. Бун­
дан ташқари, ҳали бобурийлар салтанати барпо бўли- 
шидан илгари XIV асрнинг биринчи чорагидан сув йў- 
ли билан Гоага келган голландлар бошлаб берган Ҳин- 
дистонни қадам-бақадам забт этиш истаги XVI асрдан 
инглизларнинг измига ўтганди. Португаллар эса, Ҳинд 
ярим оролининг жануби-ғарбий вилоятларидаги қа- 
роргоҳларидан бойлик орттириш мақсадида наинки хо- 
рижий, балки денгиз орқали савдо қилувчи маҳаллий

ҳинд савдогарлари йўлини тўсишгача етиб борган эди­
лар.

Португалларнинг ҳинд савдогарлари ва ерлик аҳо- 
лига нисбатан олиб борган беандиша ва тажовузкор 
фаолиятига қарши ўлароқ, Жаҳонгир инглизларнинг 
«Ост-Индия» ширкатига имтиёзли савдо қилиш ҳуқу- 
қини берганди. Шу асосда расмий имтиёзлардан ўрин- 
ли фойдаланган инглизлар ўз ширкатлари ҳудудини 
кенгайтириш билан жиддий шуғулландилар. XVII аср­
нинг иккинчи ярмидан инглиз тожирларининг фаоли­
яти янада жадаллашди. XVII асрнинг бошида илк бор 
Ҳиндистонга етиб келган французлар эса фақат 1664 
йилда ўз ширкатларини тузишга муваффақ бўлдилар 
(60 5 2 6 ) Вақт ўтиши билан йиллар жараёнида икки ғар- 
бий ширкат ўртасидаги кучайган қаршилик муаммо- 
сини эса инглиз денгиз флотининг қудрати ҳал қилди.

Европалик ширкатлар -  голландлар, французлар ёки 
инглизларга тегишли бўлсин, Ҳиндистонда узоқни кўз- 
лаган ўз режаларини асосан йирик маҳаллий савдогар 
ва феодаллар ҳамкорлигида амалга ошириш йўлини 
танладилар. Ғарб ширкатлари билан савдонинг жонла- 
ниши Ш арқ тожирларини ҳам Ҳиндистон томон оқиб 
келишига йўл очди. Ташқи омиллар ҳисобига савдо- 
иқтисодий жараёнлар ривож топа бошлаган бир шаро- 
итда дастлаб французлар ва улардан сўнг инглиз қа- 
роргоҳлари мустақил худудлар мақомида ўз ҳарбий- 
стратегиясини ишга солдилар. Яъни, хусусан узоқ 
йиллар давомида зимдан бобурийлар салтанати қудра- 
тига раҳна солган инглиз ҳокимияти ва унинг гумаш- 
талари аста-секин Ҳиндистонни қурол кучи билан эгал- 
лашга ўтдилар. Ш ундай маккор ва қудратли душманга 
жисмонан бас келиш мумкин бўлмаган шароитда ҳам 
Ҳиндистонда бобурийлар, то инглизлар Баҳодиршоҳ И 
га унинг «сулоланинг охирги подшоҳи» эканлиги тўғ- 
рисидаги огоҳномани юборгунича, расман яна 150 йил

тахтга эгалик қилди. Ва сулоланинг сўнгги вакили заиф 
ва танг аҳволда қолганида, инглизлар тазйиқига қарши 
бош кўтарган авом ўз раҳнамоси этиб тахтнинг ҳақи- 
қий эгасини танлади (70:47б ). Аммо исён бостирилгач, под- 
шоҳ оиласи билан Бирманинг Рангун шаҳрига бадарға 
қилиниб, у шу ерда -  бегона юрт тупроғига бош қўй- 
ди. Ва бу воқеа шундай юз берган эди...

Баҳодиршоҳ II 
Бобурийлар миниатюра мактаби

Орадан ўтган йилларда йўл қўйилган хатолар бобу­
рийлар салтанати иқтисодий, демак, сиёсий ва ҳарбий 
қудратига чек қўйиб, унинг келгуси таназзули томон 
силжитган эди. Таназзулга юз тутиш эса, Аврангзеб ва- 
лиахди М ухаммад М уаззамнинг тахтга чиқиши билан

ўз тарафдорлари ишончини оқлаш мақсадида уларга 
катга-катта шоҳона тортиқлар, жогир ва суюрғол ерла- 
рини улашиб беришидан -  давлат хазинасини деярли 
бўшаб қолишидан бошланган эди. Ҳатто қўшин ва са­
рой ҳамда бошқа идора ходимларига маош тўлашга 
қурби етмай қолган Баҳодиршоҳ I, бу билан атрофи- 
даги мухолиф кучларга янада ўзини мустақил сезиб 
ҳаракатланишга шароит яратади. Ш у орада акасига 
тиш қайраб юрган Комбахш ҳам марказга бўйсуниш- 
дан бош тортади.

1712 йили вафот этган Баҳодиршоҳ I дан сўнг тахт­
га унинг ўгли М уъизиддин Ж аҳондор ўтиради. У ай­
рим аждодлари каби собиқ тахт ворислари тазйиқидан 
қутилган бўлса-да, унинг ҳукмронлиги узоққа борма- 
ди. Деҳлийдаги қўзголонни бостиришга юборилган сай- 
йидлар наслидан бўлган саркардалар Ш ариф Абдул- 
лоҳ ва Ш ариф Хусайнлар бирлашиб подшоҳга қарши 
бош кўтариб, тахтга ўзларига яқин тутган Фаррух Си- 
ёрни ўтқазиб, унинг ортидан давлат ишларини ўзлари 
қўлларига оладилар. Саййидлар билан подшоҳ ўртаси- 
да кескин ихтилоф пайдо бўлганда эса, улар наслан под- 
шоҳзода Рафиъ уд-Давлани Ш оҳ Ж аҳон II лақаби би­
лан тахт соҳиби қилиб тайинлайдилар. Аммо янги под- 
шоҳ орадан уч ой ўтар-ўтмас сафар вақтида дунёдан 
кўз юмади.

«Саййидлар кўришсаки, ҳолат чатоқ. Тезликда Баҳо- 
дирш оҳнинг бошқа бир набираси бўлмиш Равшан Ах- 
тарни топиб, мавжуд тахт номзодларини четлаштир- 
гач, уни тахтга ўтқазиб, номини Абу М узаффар Наси- 
риддин М уҳаммадшоҳ, деб эълон қилишади»(70 41б.).

Давлат ишларидан мутлақо холи М уҳаммадшоҳ дав- 
ридаги бобурийлар давлати учун маратҳлар, сикхдар 
ва жотлар хавфидан ҳам ҳалокатли бўлган сўнги воқе- 
алардан бири бу -  эронлик Нодиршоҳ ҳужуми эди. 
М уҳаммадшоҳ ҳатто маратҳлар ва бошқа рақиблар би-

лан банд қўшинини эронликларга қарши қўйганда ҳам 
уларга бас кела олмагач, Нодиршоҳга асир тушиб, 
унинг вассали сифатида ўзи Деҳлий дарвозасини очиб 
берди. «Бу босқинга қаршилик кўрсатган шаҳар аҳоли- 
сини Нодиршоҳ ўз аскарларига бир хафта талон-тарож 
қилишни буюрди». Ш ундай қилиб, сурункали иғволар, 
ички ва ташқи ҳужумлар тазйиқи остида қолган бобу­
рийлар давлати Аҳмадшоҳ Баҳодир (1748-1754), Ази- 
зиддин Оламгир II (1754-1760), Ш оҳ Ж аҳон III (1760), 
Жалолиддин Али Ж авҳар Ш оҳ Олам II (1760-1788), 
Бидор Бахт (1788), Ш оҳ Олам 11(1806-1837), Сирожид- 
дин Баҳодиршоҳ II (1837- 1858) сингари нисбатан узун - 
қисқа йиллар ичида ҳукмронлик қилган тахт соҳибла- 
ри даврида ҳам ўнгланмади.

М аълумки, қадим замонлардан юнонлар, эронийлар, 
араблар, ғазнавийлар ва лўдийлар каби ўнлаб хорижий 
хукмдорларнинг бирортаси ҳам ўз даврида Ҳиндистон 
халқлари орасида бобурийлар сулоласи муяссар бўл- 
ган мақомга эриша олмади. Ва мазкур хулосанинг ха­
ки қати, бу -  аввало бобурийлар давлатчилиги ва ис- 
лоҳотлари туфайли Ҳиндистоннинг ижтимоий-иқтисо- 
дий ва маданий-маърифий ҳаёти ҳосиласи таҳлили юза­
сидан ҳинд олимлари берган ижобий баҳолардир.

Албатта, маҳаллий ҳинд ва бошқа хорижий тадқи- 
қотларда бобурийларга берилган ижобий баҳоларга нис­
батан эътирозли, баъзан эса уларга мутлақо салбий на- 
зарда қаралиш ҳолатлари ҳам фанда «янгилик» эмас.

Ш у нуқтаи назардан шаҳзодаларнинг тахт учун ўза- 
ро курашларида намоён бўлган шижоати ва иқтидори 
билан ёндош камчилик ва турфа табиатларию дунё- 
қарашлари қайсидир маънода уларнинг давлатчилик 
фаолиятида ҳам беасар кечмади. Ва бу омиллар амали- 
ёти қуйидаги хусусларда таркиб топди:

биринчидан, Ҳумоюннинг давлат ишларида тажри- 
баси етарли эмаслиги, ҳотамтойлиги, укаларининг уз- 
бошимчалиги ва кейинги қарама-қаршиликлари;

иккинчидан, Жаҳонгирнинг маишатга мойиллиги, дав­
лат ишларида баъзи Нур Жаҳон изн-ихтиёрининг таъ- 
сири ҳамда европаликлар фаолияти доирасининг кен- 
гайиши;

учинчидан, Ш оҳ Жаҳон саройи хашами ва дабдаба- 
ли қурилишлари сарф-харажатлари оқибатида қайта- 
қайта бўшаб қолган ҳазинани тўлдириш борасида қи- 
линган интилишлар;

тўртинчидан, Аврангзебнинг диний масалаларда су­
лоланинг багрикенглик сиёсатидан чекинишининг бор­
ган сари салтанат барқарорлиги ҳамда яхлитлигига ўз 
салбий таъсирини кўрсатганлиги;

бешинчидан, бобурийлар сулоласи инқирозида ич­
ки зиддий сабаб-оқибатлар таъсири қатори ташқи дунё, 
хусусан, европалик савдо ширкатларининг ўз манфа- 
атлари йўлидаги изчил ва муттасил иштироки.

Европаликларнинг Ҳиндистонга 
кирио келиши тарихига do up

X V  асрнинг сўнги чораги охирида европаликлардан 
дастлаб Ҳинд ярим ороли жанубидаги М алабар қирго- 
ғига лангар ташлаганлар португаллар эди. Ҳали ўша 
вақтларда португал савдогарлари европаликлар учун 
ниҳоят ноёб ҳисобланган дориворлар учунгина Ҳин- 
дистонга сафар қилганмидилар ё бошқа сабабданми, 
ҳозир бирор нарса дейиш қийин. Лекин шуниси аниқ- 
ки, М алабарнинг Каликут бандаргоҳига тушган порту­
галлар ҳинд бозори молларини кўришлари билан, у 
ердан нималарни Европага олиб чиқиб кетилиши ке­
раклиги хусусида сира адашмаганлар. Тахминимиз тўг-

рилигига Г. Хартнинг рисоласида зикр қилинган пор­
тугал тилидан хабардор арабнинг суюнч ва хаяжон тў- 
ла сўзларини келтириш мумкин:

«Ом а б) келди, омад! Ёкуту зумраднинг куплигш ш  
қаранг! Бизни бундай бойликлар бор ерга етказган 
Аллоҳга ҳамду санолар айтинг\»

М ажозан таърифласак, европаликлар учун кўз кў- 
риб, қулоқ эшитмаган бойликларни ўзларига қулай жой­
да сақлаб, сўнг уларни ўз вақтида кемаларга ортиш- 
лари учун ўз қўл остиларидаги бандаргоҳ керак эди. 
Ва Гоа худди шу мақсад учун энг қулай вилоят деб то- 
пилганди. Буни Португалия қарамогидаги ерларнинг 
губернатори ёзиб қолдирган маълумот тасдиқлайди: 

«Гоани тасарруф этмасдан туриб, Португалиянинг 
Ш аркдаги забт этган ерларини сақлаб қолиниши дар- 
Г уМ О Н »(13:35б).

Қарийб бир асрдан ортиқ Ҳиндистоннинг жанубий 
қирғокларида ўз тасарруфоти ва савдо ишларини ри- 
вожлантирган порту галл ар га XVII асрнинг бошлани- 
ши, уларнинг Европа бозорларидаги савдо-иқтисодий 
манфаатлари учун муваффақиятсиз келди. Яъни, Ҳин- 
дистон денгиз йўлида голланд ва инглиз кемаларининг 
пайдо бўлиши португаллар учун бемуболага бамисоли 
«томоққа тиқилган суя к» эди. Чунончи, айни даврда 
мануфактура -  тор мутахассислик ва меҳнат қуролла- 
ри техникаси асосида ишлаб чиқариш услуби яхши 
йўлга кўйилган Буюк Британияда денгиз кемалари ва 
уларга тегишли қурол-яроқлар сифати португал денгиз 
кучларига Караганда анча юқори эди. Ш у сабабдан 
дунё денгиз йўлларида инглиз кемаларининг қатнови 
хам жуда жадал эди!

Португалларнинг маҳаллий аҳолига аввалбошдан қўл- 
лаган бераҳм ва беаёв муносабатлари қаршисида гол­
ланд савдогарлари нисбатан улардан инсофлироқ кўри- 
нардилар. Ш унинг учун португал ва голландлар тўқна-

шувида ҳинд ва мусулмонлар ўзларини кейинги «меҳ- 
монлар» тарафига мойилроқ тутардилар. Нидерландия 
кемалари тазйиқига дош беролмаган португалларнинг 
қуруқликда ҳам маҳаллий маратҳлар қужумидан сўнг 
бирин-кетин жанубий вилоятларидан маҳрум бўлиш- 
лари, ҳиндистонликлар кўзида уларга сиёсий ва иқти- 
содий жиҳатдан катта зарар етказгандек кўринарди. 
Ж аҳонгирнинг инглизларга салтанат ҳудудида эркин 
савдо қилиш ҳақидаги берган фармони ҳам аслида пор­
тугаллар мавқеини синдиришга қаратилган эди.

Аввал Сурат бандаргоҳидан савдо олиб бораган инг­
лизлар, голландларнинг ҳинд дориворлари экспортига 
очиқ қарши чиқолмагач, мажбуран пахтадан тўқилган 
матолар савдоси билан машғул бўлдилар. Бир йўла 
улар шу баҳона Бенгалияда ўзлашиб, ўз факториялари 
аҳволини Калькутта шаҳрида кучайтириш ҳаракатига 
тушдилар -  вилоятнинг талай жойларида ип йигириш 
ва тўқимачилик билан шуғулланувчи туманларнинг пай­
до бўлишига имкон яратдилар. Табиийки, инглизлар­
нинг Бенгалия ерларида ўз корхоналарни очиб, уларга 
ерлик аҳолини жалб қилиши маҳаллий «навоблар»га27 
тинчлик бермасди. Бу ҳолатни инобатга олган инглиз­
лар, навоб ва рожалар билан бўладиган муносабат- 
ларда сарой ходимлари хизматидан фойдаланиш би­
лан тижорат дипломатияси соҳасида маълум муваффа- 
қиятларга эришдилар. М уваффақиятки, «Бенгалиядан 
Англияга пахта ҳамда ипакдан тўқилган матолар би­
лан бирга пилла, селитра, шакар, индиго, ўсимлик мо- 
йи ва гуруч каби маҳсулотлар экспортини ўз кўлла- 
рига олдилар»(13 44б ).

Европаликлар ичида кеч бўлса-да французларнинг 
Ҳиндистонга келиши, ўз иши ва мавқеини ўнглаб олиб 
катта бойлик орттиришга улгурган инглизлар учун «ку- 
тилмаган ташриф» эди. Гарчи французлар денгиз фло-

27 Бобурийлар салтанатининг музофотлардаги ноиблари.

ти соҳасида ўзларининг бўлажак рақибларидан кучсиз 
бўлсалар-да, аммо қуруқликда инглизларга бас келиш 
умидида эдилар. Янги шарт-шароитларда тахминан 
йигирма йилча француз колониал сиёсатини юргизиш- 
да кагга хизмат кўрсатиб Пондишери губернатори да- 
ражасига кўтарилган «Дюплекс Ҳиндистонда француз 
империясини барпо қилиш мақсадида биринчи бўлиб 
ҳарбий сохада ўзига хос ноёб бир тактик усулни жо- 
рий этди. Яъни, у ҳинд сипоҳийлардан қўшин тузиб, 
французлар билан жанг олиб бораётган рожаларга қар- 
ши кураш олиб боришга киришди. Ва ерлик сипоҳий- 
лар ўз вазифаларини шундай яхши адо этдиларки, бу 
тактик услуб оқибатида инглизлар ҳам французлар йў- 
ригини ўз қўшинлари сафида қўллашга қарор қилди- 
лар»(60:91б.).

Ҳиндистонда европаликлар истифодасида ўзини оқ- 
лаган мануфактура тизими деҳқончилик ва ҳунарманд- 
чиликда қисман бўлса ҳам ишлаб чиқариладиган маҳ- 
сулот сифати ва унинг сонининг ортишида ҳам муҳим 
янгилик бўлди. Гарчи Европага экспорт қилинадиган 
сифатли моллар ҳинд бозорларида етарлича ўз хари- 
дорларига эга бўлмаса ҳам, аммо улар чет эллардаги 
Ост-Индия ширкатларига жуда катта фойда келтирар- 
ди. Ш иркатлар фойдасига дахлсиз бўлган Ҳиндистон 
иқтисодининг ривожи ёки заволи эса, ўз хом ашёлари 
бадалига хазинага тушадиган солиқлар тушуми дара- 
жасида белгиланарди.

Ҳинд жамиятида чарх ва тўқув дастгоҳи учун хом 
ашё етиштириб берадиган деҳқончилик ва хунарманд- 
чилик соҳаларида ҳам маҳаллий табақа тизими тамо- 
йилларига тўла-тўкис амал қилинарди. Лекин шу аҳвол- 
да ҳам -  «Ост-Индия ширкатлари» экспорти маҳсу- 
лотларидан фарқли ўлароқ, ишлаб чиқариш шароити 
ва қуроллари ниҳоятда примитив бўлишига қарамай 
ҳинд хунармандларининг беназир ва харидоргир санъат

асарлар и даражасига етган моллари ва донғи кетган 
матолари наинки Европа, балки дунё миқёсида қадрла- 
нарди.

Ажабланарлиси шундаки, бобурийлар давридаги ип 
йигириш ва туқув дастгоҳлари ўрнини қисман Англия- 
дан келтирилган техник воситалар эгаллаган ва ишлаб 
чиқариш кучларининг уса борган муҳитида ҳам мўъжи- 
закор қинд ҳунармандчилик анъаналари ўз миллий ус- 
лубий тажрибасидан воз кечмади, қайтага табақа ти­
зими профессионализми тақозолари талабида янада 
ўсди, камол топди. Ва бу жабҳада ҳам ўз тадбиркор- 
лик ва кейинчалик колониал анъаналарига содиқ инг­
лизлар ҳиндистонликлар меҳнати ва иқтидоридан ўз 
манфаатлари ҳисобига «намунали равишда» фойдалан- 
дилар. Яъни, бир томондан, ҳинд хом ашёсидан ману­
фактура асосида ерлик бозордаги арзон қўл кучи би­
лан ишлаб чиқарилган пахта ва ипак газламалар тайёр 
маҳсулотга айлангач ташқи бозорда уз  асл қийматига 
нисбатан бир неча бор ортиқ нархларда сотилса, иккин­
чи томондан, Европа учун осори атиқа даражасидаги 
ҳинд ҳунармандчилиги маҳсулотларининг савдоси, инг­
лиз ширкатларига «бир ўқ билан икки қуённи овлаш» 
асносидаги -  айни вақтда эса, моддий манфаат асоси- 
даги «ҳинд қадриятлари таргиботи» қам эди!

«Хўш, юқорида европаликларнинг Ҳиндистондаги 
савдо фаолиятлари баёнига бунчалик эътибор берили- 
шининг бобурийлар тарихи таназзули саҳифасига ни­
ма дахли бор?» дея, сўралиши мумкин. Жавоб жуда кис­
ка -  Ҳиндистоннинг бирин-сирин Португалия, Голлан­
дия, Буюк Британия ва Франция ману факту рал ари маж­
муи га ипсиз богланиши бобурийлар давлатчилиги ти- 
зимининг аввал иқтисодий, сўнг ижтимоий-сиёсий мус- 
тақиллигининг емирилиши жараёнини жадаллаштирди. 
Бинобарин, европалик ишбилармон ширкатлар ўз иб-

тидосидан савдо жараёнида ватанининг манфаатили ке- 
лажаги учун замин яратиш мақсадига хизмат қилди.

Хуллас, тарихан гоят қисқа бир муддатда оёққа ту- 
риб улгурган Бобурнинг марказлашган давлатида зур- 
риётлари томонидан жорий этилган байналмилаллик 
сиёсати салтанат қудратини дунёга таратган бўлса, сўнг- 
ги ўтган ярим аср ичида Аврангзебнинг мутаассиблик 
руҳиятига зўр бериши оқибати боис муқаддам «ҳинд 
ва мусулмонлар ўртасидаги бегоналик пардаси» кута- 
рилган ерда «ҳинд-мусулмон муаммоси» девори ҳосил 
бўлиши билан, Ҳиндистон секин-аста Буюк Британия 
империяси мустамлакасига айлана бошлади.

Бобурийлар даври 
«ҳинд-мусулмон маданияти»

Л/авзу тарихига ўтишдан аввал табиий равишда пай- 
до бўлиши мумкин шундай бир саволга ойдинлик ки- 
ритиб кетайлик, яъни: «ҳинд-мусулмон маданияти»- 
нинг негизи ва шаклланиши нимага асосланган эди?» Са- 
волнинг энг қисқа ва мантиқий жавоби шуки, «М усул­
монлар ҳиндлар орасида яшаганлиги учун ерлик аҳо- 
ли билан доимо мухолифатда бўлишлари мумкин эмас- 
ди ва шу боисдан ҳам ўзаро алоқалар бора-бора ҳам- 
корлик тусини олди. Истилодан кейинги ҳаяжонлар 
чўғи сўнгач, ҳинд ва мусулмонлар аста-секин муроса- 
га келиб, ўрталарида қўшничилик муносабатлари пай- 
до бўла бошлади. Ва бу муросасозликнинг мустаҳкам- 
ланиши ҳаётнинг кўпгина жабҳаларида бор бутунли- 
гича на ҳиндлару ва на мусулмонларники ҳисоблан- 
майдиган янги бир маданиятни юзага келтирди. Бу -  
ўзининг туб мазмуни билан ҳинд-мусулмон мадания­
ти Э Д И » (  199:1376).

Агар сўзни мазкур маданиятнинг ибтидосидан бош- 
ласак, бу жараён шундай кечган. Дастлаб икки эъти- 
қод ижод аҳли ҳосиласи бўлмиш «ҳинд-мусулмон ма-

данияти»нинг чатишуви VIII асрдаги арабларнинг юри- 
ши ва XI асрга келиб Ш имолий Ҳиндистоннинг бир 
қисмини босиб олган Ғазнавийлар давлатининг барпо 
бўлиши била и бошланиб, кейинчалик Деҳлий султон- 
лигида нисбатан изчил давом этиб, бобурийлар дав- 
рида эса ўзининг сарбаланд нуқтасига етган. Ушбу жа­
раён да энг муҳими, ҳинд маданияти, илм-фани, адаби- 
ёти ва санъатига бўлган мусулмонлардаги жонли қи- 
зиқиш, даврлар ўтиши билан ўзаро ҳамкорликда муш- 
тараклик руҳини касб этиб, унинг натижасида яратилган 
асарлар охир-оқибатда умумбашарий қадриятларнинг 
ажралмас бир бўлагига айланди.

Дарвоқе, воқеанинг туб илдизига назар солсак, унинг 
асосида аждодларимизнинг асрлар оша қилган меҳнат- 
машаққати ётганлигининг ҳам гувоҳи бўламиз. Ма- 
салан, Берунийнинг юқорида қайд этилган Ҳиндистон- 
даги илмий фаолиятининг энг бебаҳо томони шу эди- 
ки, алломанинг ўз сўзлари бўйича, «у қаерга борма- 
син, бор кучи ва маблағини китоб тўплашга сарфлаб, 
уларни илмий асосда тадқиқ қилган»(4:б8б ). Биргина шу 
тарихий мисолнинг ўзидан хулоса қилиш мумкинки, 
Беруний ва унинг кейинги издошлари томонидан тўп- 
ланган маълумот ва манбалар, шубҳасиз келгусида Ҳин- 
дистон ва Мовароуннаҳр ижодкорлари учун ўзига хос 
маданий-маърифий ҳамкорликка асос солган. Ва давр­
лар ўтиши билан ўзаро илмий-ижодий ҳамкорлик анъ- 
аналари тарихи Б.С.Мажиндар, Г.С.Чоудҳрий ва К.Датт 
каби қатор таниқли ҳинд олимларнинг асарларида ўз 
тасдигини топган(177)

Бу борада яна шуни алоҳида таъкидлш керакки, аср­
лар давомида шаклланган маданий муносабатларимиз- 
нинг энг салмокдор ҳиссасини қадимдан адабий алоқа- 
лар ташкил этган. Бордию, бу масалада мозийга му- 
рожаат қилсак, мамлакатимиз худудида -  Қувада то- 
пилган Будда ибодатхонаси ва унда сақланиб қолган

архитектура ёдгорликлари узоқ ўтмишдан халқимиз- 
нинг ҳиндлар билан яхши муносабатда бўлганлигини 
билдиради. Ва мазкур алоқалар тарихи билан шуғул- 
ланган олим А. Ирисовнинг ёзишича, бу орада ўрта осиё- 
ликлардан ҳиндларга, ҳиндлардан эса ўрта осиёлик- 
ларга адабиёт намуналари ўтиб турган»(4028б.). Ёки 
айтайлик, туркий халкдар орасида «Калила ва Димна» 
номи билан кенг тарқалган «Панчатантрашп биринчи 
марта Ифтиҳориддин М уҳаммад томонидан таржима 
қилиниши ўз даври адабий ҳаётида катта воқеа бўлган 
эди.

Афсуски, икки минтақа ўртасида узоқ муддатдан 
бери ривожланиб келаётган маданий алоқалар XIII 
асрнинг биринчи чорагидан инқироз хавфи остида бе- 
шафқат давр машаққатларини бошидан кечирди. «Аср­
нинг 20-йилларидан бошлаб Ўрта Осиёнинг шаҳар ва 
қишлоқларига мўғуллар хужуми бошланиб, санъат ва 
маданият марказларининг кули кўкка совурилди. Бу 
машъум даврда ўнлаб ўрта осиёлик фан ва маданият 
арбоблари Ҳиндистонга келиб қароргоҳ топдилар». Ва 
не тақдирки, орадан ўтган синов йиллари ва асрларда 
ҳам «ҳинд-мусулмон маданияти» ўз байналмилал ижо- 
дий тамойилига содиқ қолиб, юзлаб қўлёзма манбалар- 
да ўз аксини топди.

М аълумки, «маданият» сўзининг энг кенг қамровда- 
ги -  илм-фан, адабиёт ва санъатнинг барча соҳалари 
маъносини «қинд-мусулмон маданияти» моҳияти ва маз- 
мунига қўллаган такдирда ҳам, унинг ўз халқи қатори 
башариятга берган маънавий ва маърифий тортиғини 
тўла-тўкис таърифлаш жуда мураккаб. Шу сабабдан 
мазкур маданиятнинг қайси жабҳаси бўлмасин, айрим 
олимлар ўртасида ҳамон давом этиб келаётган бир му- 
аммоли баҳсга аниқлик киритилиши лозим кўринади: 
«Ҳинд маданияти билан муштаракликда шаклланган 
«ҳинд-мусулмон маданияти»га кўпроқ таъсир кўрсат-

ган Эрон маданиятими ёки Туронми?» Бизнинг тушун- 
чамизда, бу омихта маданиятнинг асл моҳияти олдида 
тарафкашлик руҳиятининг устиворлиги, гўё ер курра- 
сининг куни учун қанчалик қуёшнинг тафтию, туни 
учун қанчалик ойнинг нури зарурлигини «аниқлаш 
шарт» дегандек ran. Ваҳоланки, ер юзининг куни ва 
туни учун қуёшнинг тафтию ойнинг нури фақат ўз вақ- 
ти ва ўрни билан бетакрор. Ва агар бу масаланинг оп- 
тимал ечимига етмоқчи бўлсак, унда ҳинд илмий ман- 
баидаги қуйидаги бир хулосани инобатга олиш ўрин- 
лидир: «Эрон ва Турон м адан и яти н н н г ч ати ш ган  
унсурлари  ҳинд тупрогида «Б ую к м ўғуллар»  м ада­
н и яти  кел аж аги н и  белгилаб берди»( 166:286 ).

Бизнингча, бу таъриф таркибида яна шундай омил 
ҳам мавжудки, ҳинд-мусулмон эътиқодига мансуб 
ижод аҳли ҳос и л ас и бўлган бобурийлар адабиёти ва 
санъати ҳам асл ид а кўҳна ҳинд маданияти багрида шакл- 
ланди ва равнақ топди. Бинобарин, бобурийлар мада- 
ниятининг қайси бир соҳаси бўлмасин, унинг илмий 
талқини, мантиқан, бевосита ҳинд ижодиёти тарихи 
билан боғлиқ равишда олиб борилмоги лозим. Бундай 
мухтасар лирик чекинишдан асосий муддао, бобурий­
лар даври «ҳинд-мусулмон маданияти» тараққиётида 
ўз жинси, эътиқоди ва миллатидан қатьи назар фаол иш- 
тирок этган адабиёт, санъат ва маданият аҳли асарлари 
таҳлилига ҳам маҳаллий ҳинд қадриятлари билан муш­
таракликда мурожаат этилиши лозим. Акс ҳолда, ил­
мий таҳлилнинг, мажозан олганда, денгизнинг таг сни­
ми қолиб, унинг юзига чиққан тўлқини ҳақидаги тал- 
қинидан фарқи қолмайди.

Мана энди шу нуқтаи назардан мавзуни аввал ада- 
биётдан бошласак, биламизки, кўп миллатли ҳинд сўз 
санъати башарият бадиияти меросининг энг қадимий 
сарчашмаларидан бири. Зеро, «Унинг юксак ғоявий- 
эстетик хазинаси фалсафий диалог, диний тароналар,

монументал эпик асарлар ҳамда санскритдаги классик 
драма, поэма ва роман сингари хилма-хил жанрларга 
Н И Ҳ О Я ТД З б 0 Й Д И р » (  103:46 ).

Ҳинд адабиёти шунинг учун хам ноёбки, у ўзининг 
энг ибтидоий обидаларидан бошлаб то «адабий бир- 
лик» вужудга келгунга қадар, наинки ҳинд адабий ти- 
лига ягона даъвогар бўлган санскритда, балки бошқа 
тиллар оиласига ҳам мансубликда ривожланди. Оқи- 
батда милоддан аввалги I асрга келиб, аста-секин пали 
ва пракритий каби мамлакатдаги бошқа бенгал, ма­
ратхи, гужарот, малаялам, телегу, каннада сингари йи- 
рик тиллар адабиёти ҳам майдонга чикди(79 46)

Ўз-ўзидан равшанки, Ҳиндистонда мусулмон эъти- 
қодига мансуб хукмдорлар томонидан давлат барпо эти­
лиши ва ислом динининг тарқалиши сингари муҳим 
воқеалар адабиёт ва санъатга ўз таъсирини ўтказмай 
колиши мумкин эмас эди ва амалда шундай ҳам бўл- 
ди. Аникроги, мазкур давр адабий тараққиёти босқи- 
чининг характерли томонларидан бири бўлган ҳинд ва 
мусулмон маданиятининг чатишуви XI-XIV асрларда 
Ҳиндистонда олдин форсий, урду ва кейинчалик тур- 
кийзабон адабиётнинг расман вужудга келиши ҳамда 
ривож топишига муайян шарт-шароит яратди.

Тўгри, ҳинд адабиётидек улуғ ва кўҳна ижод дарго- 
ҳига форсийгўй ва туркийгўй шоирларнинг ташрифи, 
аввало мамлакатда юз берган ижтимоий-сиёсий ва иқ- 
тисодий ўзгаришларнинг маданият тараққиётида тут- 
ган ўрни билан боглиқ эди. Аммо кези келганда яна 
шуни ҳам айтиш жоизки, ўша даврдаги хинд адабиё- 
тида мавжуд «бирликдаги умумийлик»ка хос руҳий 
уйғунлик, ёки «мушоиравий кенглиюжа бўлган инти- 
лиш форсий ва туркий шеъриятига хам хос хусусият 
эди! Лекин бу хусусда фикр юритишдан олдин, қис- 
қача бўлса-да, дастлаб сўз форсий ва туркий адабиёт-

ларнинг Ҳиндистонда ўзлашуви ва ривожланишига 
йўл берган бобурийлар даври ҳинд бадииятига.

Ҳинд адабиёти
А/ўътабар манбаларда зикр этилишича, қинд адаби­

ёти азалдан ўзининг маҳаллий ва хорижий мухлисла- 
ри қатори дунё адабиётшунос олимларининг ҳам диқ- 
қат-эътиборини жалб қилиб келган. Дарҳақиқат, ми­
лоддан аввалги V-IV асрлардан матнига асос солинган 
машҳур ҳинд эпик достонлари «Маҳабҳаршпа» ва «Ра- 
манна»д.ан  бошлаб бизнинг давргача ҳинд адабиёти- 
нинг тарихига дойр чоп этилган илмий-тадқиқий ва ом- 
мабоп асарларни санаб адоғига етиш қийин28.

Лекин шунга қарамай, мавжуд адабиётлар тадқиқо- 
ти рўйхатида бобурийлар салтанатидаги ҳинд бадиия- 
тининг тарихи ва бадиий-ғоявий жиҳатлари, адашма-

28 Қаранг: Denison Ross. The Pcrcian and Turkic diwans o f  Bayram Khan. 
Bibliatheka Indika, Calcutta, 1910; Denison Ross. The poems o f the emperior 
Babur. Calcutta, 1910; Roy Chandhury. Folk tales o f Bihar. New Delhi,1968; 
Nansukhalal Jhaveri. History o f  Gujarati literature. New Delhi, 1978; Eknathe 
Aswaran. The Upanishads. New Delhi, 1978; Cumulative index to «Indian 
literature». Sahitya Academy, New Delhi 1981; Harold Lamb. Babur the tiger. 
New York, 1983; Asian variations in Ramayana. New Delhi, 1983; Alijawad 
Zaidi. A history o f  Urdu literature. New Delhi 1981; Sisir Kumar Das. A 
history o f  Indian literature. New Delhi, 1991; A critical inventory o f 
Ramayana studies in the world. Vol.MI, Sahitya Academy, New Delhi, 1993; 
Щербатский Ф.И. Теория поэзии в Индии. ЖНМП.Сб. 1902г.; Олденбург 
С. Индийская литература. «Литература Востока», пер. выпуск. 1939; 
Самойлович А.А. Собрания стихотворений императора Бабура. Пг.,1917; 
Баранников А.П. Изобразительные средства индийской поэзии. Л,. 1947; 
Серебряков И.Д. Древнеиндийская литература. М,. 1963; Челышев Е.П. 
Литература хинди. М,. 1968; Рабинович И.С. Сорок веков индийской 
литературы. М,. 1969; Серебряков И.Д. Литературный процесс в Индии 
(VII-VI11) М,. 1970; Гафурова Н.Г. Кабир и его наследие. М,.1976; Амир 
Хусров Дехляви. Избранные газелы. М,. 1975; Ҳасанов С. Бобурнинг 
«Азуз рисоласи» асари. Т., «Фан» 1981; Пригарина Н.И. Мирза Талиб. 
М., 1986; Иномхожаев Р. Тюрко-персидское двуязычие в литературной 
жизни Индии XVIb. Т., «Фан» 1993; Низомиддинов Н.Г. «Ҳиндистон 
туркийзабон адабиСти»(ХУ-Х1Хаср) Т. 2005 ва хоказо.

сак, ҳали махсус ўрганилмаган. Ҳолбуки, «ҳинд адаби- 
ётшунослари фикрича, агар аввал мусулмон шоирлари 
шеъриятида ҳинд поэзияси ва унинг мавзуига қизиқиш 
уйғонган бўлса, ҳинд ва мусулмонлар бир ерда яша- 
ганликлари учун ҳинд адабиётида ҳам мусулмонлар- 
нинг баъзи дунёқарашлари сезила бошлади». Ҳаттоки, 
«бҳактий-садоқат» поэзиясининг бутун бир «Прем ка- 
вя -  муҳаббат шеърияти» қисмини ҳинд мазҳаблари, 
урф-одатлари ҳамда оғзаки ижодини мукаммал билган 
Кабир, Сажубҳай, Дарё Соҳиб ва Жайси сингари му­
сулмон шоирлари ташкил этган».

Худди шу аснодаги икки тоифа дунёқарашларнинг 
маънан яқинлиги шарофати билан бўлса керак, қачон- 
лардир ҳинд сарзамини даҳолари яратган кўҳна, ада­
бий, диний-фалсафий обидалар -  М аҳабҳарата, Ра­
маяна, Лилавати ва ведаларни Абдулқодир Бадавоний, 
Нагибхон, Абулфазллар санскритдан юқори савияда 
форс тилига таржима қилиб, ҳинд тафаккури нодир 
намуналарини дунёга таратдилар. Ёки «браҳманизм» 
манбаларининг тафсири сифатида яратилган «упани- 
шадлар» фалсафасига берилган холисона аҳамиятнинг 
рамзий натижаси ўлароқ, Акбар даврида «Аллоқ упа- 
нишад»нинг ёзилиши хам мусулмон ҳукмронлари ва 
улар саройидаги ижод аҳлининг ҳинд диний адабиёти, 
санъатига бефарқ ёки беписанд бўлмаганлигининг ёр- 
қин ифодаси эди.

Агар бевосита бобурийлар салтанати ҳинд бадии­
яти ижодкорлари масаласига келсак, масалан, Акбар 
мусулмон шоирлари қаторида таниқли ҳинд адибла- 
ридан ҳам ўз марҳаматини дариғ тутмаган. Зеро, Ма- 
ноҳар, Бирбал, Хал Pay, Ражас Бҳагават Дас, Ман 
Сингқ, Нар Ҳарийлар ҳукмдор назарига тушган шоир 
ва носирлар эди. Ш имолий Ҳиндистон худудида ёзил- 
ган «Бҳаван дипак», « Чанд варнан ки маҳима»  каби 
дастлабки прозаик асарлар ҳам бобурийлар даври ҳинд

адабиёти маҳсули бўлган(175:321б). Шу адабий муҳит- 
нинг яна Сурдас, Тулсидас ва Мирабай каби кўзга кў- 
ринган шундай намояндалари бор эдики, уларнинг ижо- 
дий маҳорати ҳам мусулмон ҳукмдорлари назаридан 
четда қолмаган. Номлари эслатилган шоирлар ҳинд 
адабиётининг энг халқчил йўналиши бўлган «Бҳактий 
поэзияси»нинг вакиллари эди. Ш унинг учуй уларнинг 
ижодий йўлига назар солишдан олдин, қисқача бҳак- 
тий фалсафий таълимоти ва унинг бадииятдаги моҳияти 
ҳақида.

«Бҳактий»  сўзи лугавий жиҳатдан муҳаббат, са- 
доқат ва қисман ибодат маъноларини билдиради. Бу 
сўзнинг бевосита ҳинд диний эътиқодидаги истифо- 
даси шунчалик кенг ва чуқурки, унинг гоявий ибти- 
доси қаттоки, ведалар даврига бориб тақалади. Веда- 
ларга оид сўнгги маълумотлардан аён бўлишича, Танг- 
ри Н араян, яна Бҳагавад номи билан ҳам аталган. 
Ш унинг учун «бҳач, бҳаж, бҳага» -  улуш, бўлиниш, 
насиба сўзлари этимологияси рамзида ризқ-рўзни бў- 
либ берувчи Тангрига нисбатан шукрона қабилидаги 
эмоционал муносабат «бҳактий» атамасида изҳор қи- 
линган»29. Муқаддам «Бҳагавад-гита»д,а қайд этилган 
бҳактий мазмуни ва гояси ўрта асрга келиб мустақил 
таълимот мақомида кенг қулоч ёйди.

Бҳактлар одатда уч тоифага бўлинганлар: норасо, 
тугма, ҳақиқий. Бу уч тоифадаги бҳактлар ўз табиати 
ва феъл-атворига қараб яна тўртга ажралганлар, яъни 
сокин, қизиқувчан, дунёвий ҳамда илоҳий билимга но- 
ил садоқатпешалар.

Уларнинг орасида биринчи учтаси мўътадил бҳактлар 
бўлиб, тўртинчиси, дунёвийликдан узоқ бўлганлиги 
учун Тангрига энг яқини ва ёқимлиси ҳисобланган(204:

29 Қаранг: Культура древней Индии. М.: «Наука». 1975. стр .132.

290б ).Тангри билан бҳактлар ўртасидаги садоқат риш- 
талари, одатда уларнинг маънан шаклланиши асосига 
қараб белгиланган:

1 .Моддий оламдан бошланиб ш аклланган мажо- 
зий садоқат.

2.Руҳий оламдан бошланиб ш аклланган тугма 
илоҳий садоқат.

Гарчи ҳар икки садоқат шаклан ўзаро фарқланса-да, 
лекин уларда мақсад тамойили бир бўлган: инсонга му- 
ҳаббат -  бу Илоҳга садоқат!

Пировардида XI-XII аср ҳинд диний реформатори 
Раманужа яратган бҳактий фалсафий таълимоти солиҳ 
«бҳакт бандаси»нинг Тангрига бўлган чексиз муҳаб- 
батини эътиқоднинг энг олий кўриниши деб тарғиб қил- 
ган. Янги фалсафий оқим дастлаб «сагун бҳактий», 
деб номланган. «Сагун» сўзининг маъноси бирор маъ- 
лум сифат ёки аниқ кўринишга эгаликдир. Сагун бҳак- 
тийга амал қилувчилар Вишну, Ром ёки Кришнанинг 
инсон кўринишидаги маъбудига сиғинганлар. Рама­
нужа -  «Сагун бҳакти» асосчиси Тангрининг қандай- 
дир конкрет шаклда эканлигини рад этса ҳам, лекин 
унинг одамлар орасига «Аватар»лар қиёфасида ту- 
шишига ишонган. Таълимотда бҳактдан ўз Аслига қай- 
тиши учун «ж от» -  насл қоидаларига қатъиян бўй- 
суниш талаб этилиб, бу масалада фақат браҳманларга 
мурожаат қилинганлиги учун унинг амалиёти ўз маз- 
ҳаби доирасидан ташқари чиқишга муваффақ бўлма-
ГаН(89:59б ).

Ҳиндуизм тарихида бҳактий ғояларининг кенг миқ- 
ёсда оммалашуви XIV асрдан бошланганлиги зикр этил­
ган. Чунки Раманужадан кейин унинг издоши Рама- 
нанд -  янги оқим асосчиси ўз устозидан фарқли ўла- 
роқ, «Тангри бандаси борки -  бой ва камбағал, фуқа- 
ро ва хукмдор, брахман ва шудра, хуллас, кибор ва 
авомга баробар дардкаш ва мехрибон», деган гояни

ёқлаб чиққан. Янги «ниргун бҳактий» оқими аниқ 
бир сифат ё кўринишга эга бўлмаган шаклан мавқум 
илоҳий кучга кўрсатилган садоқатни улуғлаган. Рама- 
нанд таълимотининг табақаланишни инкор этувчи ва 
аввалбошдан инсонларнинг ўзаро тенглигини даъво қи- 
лувчи ғояси жамиятнинг барча қуйи қатламлари ман- 
фаатига, орзу-истакларига мос келарди.

Ҳинд олимларининг эътирофича, бҳактий таълимо­
тининг халқ орасида кенг ёйилишида ислом дини ҳам 
муҳим роль ўйнаган. Масалан, Ҳиротда Абдураҳмон 
Ж омий қўлида таҳсил кўрган суфий шоир Ж амолид- 
дин Канбу «покланиш ва жисмоний такомилликда на- 
фақат мусулмонлар, балки ҳиндларга ҳам аҳамият бе- 
риш керак»лигига даъват қилган. Ҳиндлар билан бун­
дай маънавий ва ижодий ҳамкорликда бўлган суфий- 
лар қинд-мусулмон нифоқу низоларини бартараф қи- 
лишда бебаҳо инсонпарварлик намуналарини кўрсатиб 
ном чиқарганлар.

Бҳактийнинг ғояда «янги дин»га маслакдошлиги, жа- 
миятда ўзаро ижтимоий тенглик таргиботини юритиб, 
ўз тарафдорлари сафини ҳинд-мусулмон фуқаролари ҳи- 
собига кенгайтирган. Ш ундай бир ҳолатда ҳинд ва му­
сулмонлар ўртасидаги мухолифат бҳактий ва ислом- 
нинг муштарак инсонпарварлик руҳияти таъсири ту- 
файли аста-секин муросасозлик кайфиятига ён берган.

Аслида Рамананднинг ғоявий концепциясини қин- 
дуизм учун янгилик, деб бўлмасди. Чунки ҳиндлар яра- 
тилишидан М утлақ руҳнинг зарраси бўлганликлари 
учун ҳаётда ва эътиқодда ибтидодан ўзаро тенглик қу- 
қуқига эга эдилар. «Ниргун бҳактий» ҳам ана шу тенг- 
ликка асосланиб ирқий, диний ва миллий тафовут- 
ларни рад этган. Шу нуқтаи назардан инсон ҳақ-ҳу- 
қуқининг табақа тизими туфайли поймол эти лиши ёки 
унинг юксалиши «сагун ва ниргун бҳактий» асосчи- 
лари Раманужа ва Рамананд ғоялари ўртасидаги прин-

ципиал зиддият эди: агар Раманужа инсон омилининг 
улуғланишига фақат «жот» ва табақа тамойиллари на- 
зари билан қараган бўлса, Рамананд инсоннинг насл- 
насабларга ажратилиши ва шу рухда унга нисбатан 
муносабат билдирилишига буткул қарши чиққан.

Гўё бҳактий таълимоти мисолида кўрганимиздек, 
ҳиндуизмнинг ўз ўтмиш ортодоксал асосидан фарқли 
ўлароқ, умуммиллий диний эътиқод мавқеидаги энг 
муҳим новаторлик жиҳати -  бу ундаги муросасозлик 
руҳияти эди.

Шу зайлда барпо бўлган икки диний эътиқод киши- 
ларининг ўзаро маънавий яқинлашуви ўртадаги мав­
жуд бегоналик ҳиссиётига барҳам бериб, унинг ўрнида 
диний муросасозликнинг дастлабки куртакларининг ниш 
уришига муҳит яратди. Ва ўз даврида диний мухоли- 
фатга муқобил тенглик ва биродарликни таргиб қил- 
ган бҳактизм, бутун ўрта аср мобайнида ҳинд адаби­
ётининг марказий мавзуи даражасига кўтарилган «Бҳак- 
тий поэзиясш жинг машҳур бўлишида улкан ҳисса қўш- 
ган Кабирдас ижодида чинакам ўз бадиий ифодасини 
топди. Ш унинг учун шоирнинг халқ ичида афсонага 
айланган машаққатли ҳаёти ва сермазмун ижод йўллари 
ҳақида муайян маълумотга эга бўлмай, бобурийлар 
даври «Садоқат адабиёти» ва унинг муҳитида пайдо бўл- 
ган янги адабиётлар тарихини тасаввур қилиш қийин.

Кабирдас
Адабий мероси ҳинд мумтоз сўз санъати жавонидан 

муносиб ўрин олган шоир гарчи саводсиз бўлса-да, у 
веданта, упаниш ад, пурана, гита, йога ва ислом ди­
ни ҳамда турли ерлик миллатлар тили, урф-одатлари- 
дан хабардор бўлган. Албатта, шунча илмлардан боха- 
бар зотнинг саводсизлиги кишида шубҳа тугдириши 
табиий. Аммо шуниси ҳам ҳақиқатки, Ҳиндистонда 
чоп этилган нуфузли манбаларда Кабирнинг билим бо-

расидаги салоҳияти қайд қилиниши билан бирга, унинг 
саводсиз эканлиги ҳам инкор этилмаган. Қизиғи, бу 
фикрни шоирнинг ўзи ҳам тасдиқлаган:

Meyn kehta hun ankhin dekhi I 
Tu kehta he kagd ki likhi II30 

|Мен сўйлаймен фақат кўз кўрганини,
Сенчи, ссн қоғозда ёзилганини.|

Адибнинг шеърияти аввал мухлислар ичида ёд оли- 
ниб куйланган, кейинчалик шогирдлари томонидан 
ёзиб олиниб, қуйидаги намуна тарзида китобат этил­
ган. ^  с

Кабиршунослар ҳозиргача шоирнинг қачон ва қаер- 
да тугилганлиги ҳамда қайси динга мансуб эканлиги 
тўғрисида қатъий ва муфассал маълумотга эга эмас- 
лар. Шу боисдан унинг туғилган ва вафот этган сана- 
сини маҳаллий ва хорижий олимлар бирон бир тари­
хий воқеа ёки манбага боғлаб аниқлашга ҳаракат қил- 
ганлар.

М азкурда бҳактий дарғасининг ҳаёти ва ижод дав­
ри қанчалик бобурийлар салтанатига асос солиниши- 
га яқин эканлигини аниқлаш учун, айрим таниқли ка-

30 Бражбхашадаги шеърларни асл матнда ўкишни истаганлар учун 
сакҳийлар «Лотин алифбоси»да берилди.

биршунос олимларнинг тахминий хулосаларидан қис- 
қача маълумот келтириб ўтамиз:

Ҳинд ва Тахминан Тахминан
хорижий шоирнинг шоирнинг вафот

олимлар номи тугилган иили этган иили
Симя 1400 1518
Хантер 1303 1420
Пракҳар 1400 1517
Р.Весткот 1497 1575

Дҳарамдаснинг «Нириҳай гян  - Далил билим» ном- 
ли рисоласида баён қилинишича, Кабирнинг вафоти- 
дан сўнг уни қайси дин расм-русумларига мувофиқ дафн 
этиш масаласида ҳиндупараст Вирсингҳ Багҳела билан 
мусулмон Бижлийхон ўртасида тортишув бошланган. 
Аммо эртаси куни тобут қўйилган ерга келган хар ик­
ки дин вакиллари кутилмаган ҳодисанинг жонли гуво- 
ҳи бўлганлар -  тобут ичидаги шоирнинг жасади ўрни- 
да бир даста нилуфар гулларини кўрганлар. Ш ундан 
кейин шоирнинг хотираси учун ҳиндлар ўзича, мусул­
монлар ўзича мақбара қурдирган эканлар(204 76).

Олимларнинг кўп йиллик изланишларига қарамай, 
бу мавзу ҳамон муаммолигича колмоқда. Чунки ада- 
биётларда берилган саналар бир-биридан катта фарқ қи- 
лишидан ташқари, турли ва аксарияти ўзаро зид бўл- 
ган фактлар билан белгиланган. Шу каби яна талай маъ- 
лумотлар орасида шоирнинг лўдийлар сулоласи под- 
шоҳи Искандар Лўдий даврида яшаганлиги ва уни «ко- 
фир»лиги учун ҳукмдор томонидан ўтга, сувга ва қу- 
турган фил оёқлари остига ташлаб жазоланганлиги тўг- 
рисида машхур бир афсона бор.

Ажабланарлиси шундаки, ўша афсонани Кабирнинг 
ўзи ҳам шеърларида ёдга олган. Ҳар қалай, ушбу шеъ- 
рий тасдиқнинг мавжудлиги учун бўлса керак, ҳинд

адабиётчиларининг кўпчилиги шоирни 1400 ва 1518- 
йиллар оралигида яшаган, деб тахмин қиладилар.

Кабирнинг ҳаёти ва адабий меросига оид Ҳиндис- 
тонда 1887 йили чоп этилган дастлабки илмий манба- 
лардан бири, панжоблик тадқиқотчи Пармананддас қа- 
ламига мансуб урду тилидаги «Кабир маисур»  рисо- 
ласидир. Китобда бошқа муҳим маълумотлар қатори 
шоирнинг Бағдод, Бухоро ва Самарқандга сафар қил- 
ганлиги ёзилган. Аммо афсуски, муаллиф сафар тўг- 
рисидаги хабарни қайси манбадан олганлигини изоҳ- 
ламаган.

Буюк мутафаккир ҳаёти билан боғлиқ бўлган жой- 
лар рўйхатида Ҳиндистоннинг Магхар шаҳри алоҳида 
ўрин тутади. Худди шу шахарнинг ёнгинасида «Омий 
надий  -Амбах дарёси» номли бир дарёча оқиб ўтади. 
Ўзи кичик, лекин шоир номи билан машҳур бўлган дарё 
ҳақида шундай бир ривоят бор:

«Қачоилардир М агҳардан тахминан йигирма фар- 
сахча узоқпикда анбаҳ дар ахпги ў с  и б чиққан экан. 
Кунларнинг бирида, шу дарахт соясида Гуркҳнатҳ  
исмли бир йог билан шоир суҳбат қуриб ўт ириш ган- 
да, йигит шоирга йоглар нималарга қодир эканли­
гини курсат иб куйиш учун дафъатан у з  кудратини  
ишга солиб, оёги остидан сув чиқарибди. Бу мўъж и- 
зини курган Кабир йог-йигитга қараб ш ундай дебди: 

-Агар ҳақиқатдан ҳам кудратли бўлсангиз, бир 
йўла бир дарё сув чиқазинг, оёгингиз остидаги ж ил- 
гага халқ чанқогини қоидиролмайди.

Й ог ҳар қанчауринса ҳамки, бунингуддасидан чи- 
қа олмабди. Ш унда шоир бармоги билан ерда бир не- 
ча чизиқ тортган экан, зум ўт май, чизиқпардан жил- 
галар оқиб чиқиб дарёга айланибди».

Қарийб беш аср давомида тилдан тилга ўтиб кела­
ётган бу ривоят гарчи орзуларнинг хаёлий баёни бўлса 
хам, аммо у Кабирнинг асрлар оша Ҳиндистон халқ-

ларининг эркка, тенгликка, эзгуликка бўлган чанқоғи- 
ни қондириш каби буюк мақсадларининг рамзи сифа­
тида қадрлидир.

«Адабиёт, - деган эди В.Г.Белинский, - албатта хал к 
ички ҳаётининг ифодаси -  рамзи бўлмоги керак!»(25). 

Ш у нуқтаи назардан Кабир шеъриятини, унинг узи яшаб 
ижод этган ижтимоий тенгсизлик, диний мухолифат 
ва жаҳолат авж олган даврдаги заҳматкаш омма аҳво- 
лини ўзида акс эттирган бир кўзгуга қиёс қилиш мум­
кин.

Ш оирнинг кишилар қайси мазҳаб ёки табақага ман­
суб бўлишларидан қатъи назар, уларнинг тенг эканлик- 
лари, ҳеч бир инсон боласи туғилишидан ҳинд ё му­
сулмон бўлиб дунёга келмаслиги ва ниҳоят, Тангрини 
осмону фалакдан эмас, ер юзида яшовчи инсонлар қал- 
бидан излаш кераклиги ҳақидаги даъватлари диний 
адоват ва миллий низолар оқибатида икки ўт орасида 
қолган оддий халқ аҳволини енгиллаштиришга қара- 
тилган эди. Шу боис Кабир жаҳолат ва худбинлик ту­
файли теваракда юз бераётган хунрезликдан одамлар- 
ни огоҳ қилишга, уларни гафлат уйқусидан уйготишга 
интилди:

Unami biyai badali barsan I age angar|
Uthi Kabira dhah de, dajhat he sansar ||

|Булутлардан сув ўрнига оташ ёгмокда,
Кабир дод сол, дунёга у даҳш ат солмоқда.|

Улуғ гуманист Кабир ижодида куйланган инсон мав­
зуи ва шу борадаги унинг фалсафий дунёқарашлари, 
шоирнинг фақат шахе сифатида баркамол фазилатлар 
эгаси бўлганлигидан эмас, балки айни маҳалда, унинг 
инсонпарварлик гоялари йўлида тинмай курашганли- 
гидан ҳам дарак беради.

Ш оир ўз ижодида «Садоқат йўли»ни барча баробар 
ҳис қилиши учун, турли эътиқодларга хос диний қад- 
риятлар образидан кенг фойдаланган. Хусусан, қуйи- 
даги мисраларда Кабир сўзни ҳинд ва мусулмон учун 
муқаддас бўлган Каъба ва Коший-Банорасдан бошлаб, 
ҳар икки маскандан олинадиган маънавий озиқани эса, 
мажозий буғдой донига қиёслайди. Адиб бу билан ҳинд 
ҳам, мусулмон ҳам Ҳақ таолонинг моддий неъмат- 
ларига бўлгани каби дину диёнатга хам якдил муноса­
батда бўлиши керак, дейди:

Kaba phir Kasi bhaya, Ram bhaya Rahim |
M o’t chun meyda bhaya, beythi Kabira jim ||

Ha Каъбаю Кошийда фарқ, на Раҳим ва Ром,
Ш у «Дон» донаси унидир Кабирга таом!

Ф ақат шундай муносабатда инсонлар ўртасидаги 
диний ва миллий тушунчаларда жахолат ўрнини адо- 
лат эгаллайди. Зеро, Яратганнинг асл макони, ўз бан- 
даларининг қайси миллат ёки эътиқодга мансублиги- 
дан қатъи назар, уларнинг юрагида:

Kabir duniya dehurey, sis navaanvan jai |
H irda bhitari hari baseyn, tun  tah i s un ly lai||

Сажда учун маъбуд томон ошиқар дунё,
Бир разм сол, макон этган юракни Худо.

Ҳолбуки, шунда ҳам бандаси хатодан холи яшол- 
майди ва бу хусусда йўл қўйилган узрсиз хато ва гу- 
ноҳларидан, адиб наздида, уни фақат «С ат гуру»- хақ- 
қоний устозгина қутқариб қолиши мумкин:

Ham bhi pahn pujte, hote ran ke ro’jh  |
Satgur ki kripa bhai, darya sir they bojh||

|Тош маъбудга сажда қилсам,
фарқ қилмасдим ҳаммолдан,

Пири муршид айлаб карам,
қутқарди бу аҳволдан.)

Чунки бундай гумроҳликнинг вақтида олди олин- 
маса, унинг оқибати шуки -

Pahn kera putla, kari pujey kartar |
Ihi bharo’se je  rahe, te bure kali dhar||

|Тош ҳайкални Худо дея сажда қилган бор 
Ки, билсин у шум ва кора тақдир унга ёр.|

Инсондаги «суз ва иш бирлиги», яъни «карни аур 
катҳни»  бҳактий адабиётида комил фазилат ва бут 
имон аломатидир. Лекин ҳаётда тез-тез унинг аксининг 
учраб туриши Кабирни ташвишга солади. Ш оир баъзи 
тили бошқаю, дили бошқа кишиларнинг «ширин забо- 
нида яширинган» мунофиқликдан ниҳоятда эҳтиёт бў- 
лишни маслаҳат беради:

Jeta mitha bo’lnan, teta sadh najan in  |
Pahli thah dikhai kari, uunde desi aanninj

Ш ирин сўзловчининг дарҳол бўлма қурбони, 
Дили сув қаърига деса, қиргоқ забони.

Ш оир ҳикмати магзини ташкил қилган инсоннинг 
Илоҳга бўлган садоқати бирор кимсанинг бошқа бир 
кишига чин дилдан, пок ният билан ҳалол хизмат қи- 
лиши жараёнида ҳам намоён бўлади. Бу ҳақиқатни 
тасаввуф ҳам ёқлайди, чунки илоҳий муҳаббат билан 
инсоний муҳаббат орасида зиддият йўқ. Аксинча, «ило- 
ҳий муҳаббат инсоний муҳаббатнинг ривожланиб, ка- 
мол топган кўриниши».

Кабир «инсонга ҳиммат -  Илоҳга хизмат» маъно- 
сида, бу олий мукофотга наинки у ё бу кимсага ҳим- 
мат кўрсатаётган киши, балки уни шу йўлга чорлаган 
зот ҳам ҳақли равишда сазовор эканлигига ишонч бил­
диради. Ва бу билан у инсонпарварлик туйгуларига 
илоҳий руҳ багишлайди.

Ёки адиб улуглаган «Гуманизм илмий таърифини 
тўла келтирмай, қисқа бир жумла билан ифода этмоқ- 
чи бўлсак, уни инсонга муҳаббат, унга хурмат ва инсо- 
ниятга хизмат деб таърифлаш мумкин»(Юб:7бб.).

Ш у жиҳатдан мазкур бобда Кабирнинг адабий-фал- 
сафий хулосаларига атрофлича мурожаат этишимизга 
сабаб, улар ўзининг ҳаётий моҳияти ва халқчил бади­
ияти билан бевосита бобурийлар даври маданий-ижти- 
моий ҳаёти, хусусан туркийзабон шеърияти мавзулари 
учун ҳам ўзининг қуйидаги жиҳатлари билан харак­
терли:

Биринчидан, шоир ўз оташин мисралари оркали умр 
бўйи нола чеккан, ҳимоясиз кишиларни мушкулотлар- 
га ақл кўзи билан қаровчи онг, гурур ва сабот эгалари 
-  аҳли донишларга эргашишга, тушкунликни тарк этиб 
мақсад йўлида курашишга рагбатлантирди. Зотан, ин­
сон -  шоир учун Тангри яратган табиатнинг энг му­
каммал ва салоҳиятли мўъжизаси.

Иккинчидан, шоир ўзи мадҳ этган инсон куч-қудрати 
тантанасини мазҳаб, табақа, насл-насаб ёки мансабда 
эмас, аксинча, унинг табиатан илм-билимга интилув- 
чи ақл-идрокида, қолаверса, поклиги, одиллиги ва ҳа- 
қиқатгўйлигида, деб билди. Адиб доим инсоннинг ти­
ли оркали дилини тинглаш, дардини англаш ва у би­
лан ҳамнафас бўлиш орзусида яшаган.

Учинчидан, Кабир панжобий, синдҳий, гужаротий, 
авадҳий, кҳари-болий, форсий, туркий каби тиллари- 
нинг сўз ва ҳикматлари мужассам топган жонли халқ 
тили -  бражбҳашада ижод қилди. У халқ тили ибора-

лари ва бадиий воситаларидан моҳирона фойдаланиб, 
уз шеърларида асосий эътиборни жамиятдаги жорий 
адолатсизлик, тенгсизлик ва риёкорликдек салбий қу- 
сурлар мавзуига жалб қилди.

Ижодда Илоҳга бўлган садоқатини инсонга нисба­
тан муҳаббат оркали мадҳ этишни узи га фарз билган 
Кабирнинг эзгу ниятлари, инсоний ҳақ-ҳуқуқ хусуси- 
даги гоялари ҳамда шу муқаддас мақсад йўлида ада- 
биётда кўрсатган ҳимматию хизмати асрлар оша за- 
вол кўрмади. Зеро, «Кабир ижоди учун гуманизм, -  
кабиршунос Т.Н.Дикшит таъкидлашича -  энг улуг 
анъанадир». Инсонга раҳм-шафқат, меҳр-муҳаббат кў- 
зи билан қаровчи шоир ашъори умрбоқийлигининг асл 
сабаби шундаки, у ўз асарларида турли миллат ва маз- 
ҳаб кишиларининг ҳар тарафлама тенг эканликларини 
баралла куйлаб, бир-бирлари билан шу «кенг, бепоён 
заминда биродарларча ақил яшашларини орзу қилди»:

V o’hi M ahadev, vo’hi Muhammad,
Bramha, Aadam kahiye 

К о ’ hindu, ko’ turuk kahavey,
ek zamin par rahiye||

IБу М аҳадев деганлари ўша Мухаммад,
Ёхуд майли, Браҳма ё Одам Ато денг,
Атасинлар унисин турк, буни ҳинду деб,
Бир заминда яшангизлар у -  бепоён, кенг!|

Адолат куйчисининг шоирона иқтидорию пок сий- 
моси тўгрисида унга замондош ва издош қалам соҳиб- 
лари назму насрда жилд-жилд таърифу таҳсинларга 
йўғрилган асарлар ёзиб қолдирганлар. Ж умладан, Ка­
бирни ўзига устоз деб билган Ғарибдас шундай деган: 

Eysa nirmal nam he, nirmal kare sarir |
Aur gyan mandalik he, chakve gyan Kabir ||

|Ш ундай бир ном борки, ҳатто
жисминг поклайди, 

Илм-урфонда «кабир»лигин
билими оқлайди.|

Ёки Абулфазл Алломийнинг «Ойини Акбарий» 
асарида шоир ҳақидаги қуйидаги таърифини ўқиш мум­
кин:

«М увоҳид -  бирлик ошиги Кабир ва унинг асарла­
р и  билан боглиқ ж уда куп ривоят лар бор. У ўзининг 
пок ва ибратли ҳаёт и билан таҳсинга сазовор эди».

Ш унингдек, ҳиндистонлик машҳур файласуф, ёзув- 
чи, шоир ва драматург Рабиндранатҳ Тагор ҳам ўрта 
аср ҳинд адабиётига хос жиҳатларни зикр қилар экан, 
бу маънода бҳактий шоирларининг ижоди га жуда юқо- 
ри баҳо берган:

«Ушбу даврда садҳак - дарвеш ва шоирлар томони­
дан «изҳору баён» этилган пок ҳиссиёт ва садоқат ни- 
ҳоятда ажибу гариб тарзда ифодаланиб, бу йўналиш- 
нинг икки -  оғзаки ва ёзма шакли ўзаро уйгунлашиб 
кетганлиги билан ноёб»(19б:30б ).

Кабирга хос тафаккур ва дунёқарашларнинг шакл- 
ланиш масаласи қарийб икки аср ўтибдики, ҳали-ҳа- 
мон ҳинд ва хорижий адабиётшунослар диққат мар- 
казида. Қизиғи шундаки, шоир туғилиб ўсган шаро- 
итда қадимий ҳинд маданий-маърифий қадриятлари 
билан танишиш ва уларни ўқиб ўрганишнинг имкони 
бўлмаган. Лекин шунга қарамай, Кабирнинг иқтидор- 
ли ва билимдон шоир сифатида жамият ичида ўз ўр- 
нини топа билганлиги -  сўз санъатида ислоҳотчи да­
ражасига кўтарила олганлиги ва унинг меросини мут- 
тасил тадқиқ қилиб келинаётганлиги, бешак, шоир 
ижодий меросининг бой ва серқирра эканлигидан. «Са- 
доқат» фидойисининг ҳаёти ва адабий фаолиятига ба- 
гишланган юзлаб илмий мақола ва рисолаларда унинг 
шахсияти ва асарлари ҳақида бири-биридан оригинал

мушоҳадалар баён этилган. Аммо уларнинг ичида ўта 
мухтасар шаклда шоирнинг инсоний ва ижодий ҳақи- 
қатини ўзида мукаммал мужассамлаштиргани, кабир­
шунос Говинд Тригунаятнинг ушбу сўзлари бўлса ке­
рак:

«Кабир мутлақо ортга чекиниш нималигини бил- 
майдиган, ўз фикру зикрида қагьий турувчи инсон- 
ижодкор эди. У ана шу буюк фазилати билан Ҳиндис- 
тоннинг «сватантр» - эрксевар шоирларининг энг йи- 
рик ва етук сиймоси бўлишга сазовор». Ва айни шу 
фазилатлар туфайли, унинг ашъори Ҳиндистон ярим 
оролидан дунёнинг турли мамлакатларига тарқалди.

Ҳозирги кунда адибнинг босиб ўтган ижод йўли ҳа- 
қида ҳинд, урду, форс, инглиз, француз ва итальян ти- 
лида йирик илмий-тадқиқий асарлар чоп этилган. Рус 
ҳиндшунослигида Кабир номи илк бор акад. А.П.Баран- 
ников рисоласида тилга олинган. Ҳинд халқ шоири ме­
росини ўрганиш ва ундаги прогрессив гоялар билан 
илмий жамоатчиликни яқиндан таништириш борасида 
Е.П.Челышев, И.Д.Серебряков сингари олимлар олиб 
борган илмий тадқиқот ишлари ҳам диққатга лойиқ- 
дир.

Бҳактий поэзияси яловбардорининг адабий мероси­
ни маҳаллий ё хорижий адабиётшунос ва файласуфлар 
қанчалик чуқур таҳлил қилмасинлар, бу улкан шеъ- 
рият даҳосининг сўнмас фикр хазинаси ҳали ҳам қўл 
тегмагандек. Бу хусусда ўзбек олимларининг ҳам қис- 
ман ҳиссалари бўлиб, диёримизда шу топгача мазкур 
мавзу юзасидан амалга оширилган изланишлар, кел­
гусида олиб борилажак илмий ишлар олдида фақат би­
ринчи одимлар.

Дарвоқе, «садоқат шеърияти» асосчиси адабий ме­
росига дойр тадқиқотларга «бир диссертация иши кў- 
ламида нуқта кўйилиши керак»лиги ҳақидаги баъзи 
мутахассисларнинг фикри, чамаси юз йиллардан бери

қинд ва европалик олимларнинг олиб бораётган изла- 
нишлари силсиласига соя солиш билан баробар бўлур- 
ди. Айниқса ҳозир -  тарих ва маърифий қадриятлар- 
га реал муносабат тикланаётган бир даврда, бҳактий 
каби ўрта аср ҳинд адабиётининг прогрессив гоялари- 
га истиқлол мафкураси нуқтаи назаридан муносабат 
билдирилиши, унинг фалсафий асоси билан тасаввуф 
таълимотининг ҳамоҳанг жиҳатларини қиёсий тақлил 
қилиниши, бу бирор тадқиқот ишининг қайтарилиши 
ёки унга тақлид қилиниши дегани эмас! Ва ўйлаймиз- 
ки, келгусида ижодкорнинг кўп тилли адабий мероси­
ни ўрганиб фанга татбиқ этилиши, шубҳасиз, ўзбек ва 
ҳинд халқлари адабий ҳам кор лиги тарихида янги бир 
саҳифа бўлиб ўрин олиши мумкин.

. Сурдас
Гахминан XV асрнинг сўнги чораги-XVI асрнинг 

иккинчи ярмида яшаб ўз ҳаётини шеъриятда тангри 
Кришна тараннумига бағишлаган Сурдас, ижодий ма- 
ҳорат борасида мажозан ҳинд поэзиясининг қуёши 
саналади. Ёшлигидан кўзи ожиз шоир тақдир тақозоси 
билан устоз Валлабҳанчарияни учратгач, ўзи туғилган 
Деҳлий музофотидаги қишлоғини тарк этиб, узок йил- 
лар Ҳиндистон бўйлаб кезган ва шундан сўнг Гобар- 
дҳан қишлоғида умргузаронлик қилган.

Сурдас «ниргун бҳактий шоири» сифатида балоғат 
ёшидан то умрининг охиригача ёзган ўз ашъорини Шри 
Кришнанинг бахтиёр ва шўх-шодон болалиги, вояга 
етгандан кейинги илоҳий файз-таровати, унинг ҳаёти- 
даги мушкилотлари ва қаҳрамонликлари мадҳига ба- 
ғишлаган. Ш оир ижодининг ҳалқ ичида шуқрат топи­
шига сабаб, унинг оддий авом турмуш тарзи -  аламу 
изтироблари, орзу ва ниятларини яхши тушунганлиги 
ҳамда ўзининг ҳам қалбан унинг барча кечинмаларини 
шахсан англаганлиги бўлган.

Асарларида гўдак Кришна образининг ишонарли 
чиққанлиги, унинг ҳиндупарастлар тасаввуридаги бар­
ча болаларга хос одат ва хусусиятларга мансублигида 
ифодаланиши билан характерли. Яъни, унинг онаси 
гапига қулоқ солмай, тергашларини писанд қилмай 
жовратиши, иста га ни да қаймоқ ўғирлаши, ўсиб улғая 
борганда эса илоҳий мўъжизаларга қодир ва барча душ- 
манлар ёвузлиги устидан нозирлиги ва бошқалар.

Ш оир ижодининг гуллай бошлаган палласида «Сур- 
сагя/7-Тароналар денгизи» номли достонини қаламдан 
чиқарган. Адибнинг «юз минг байтдан тузилган достон- 
даги қўшиқ, тарона, лирик шеърлар, ривоятлар каби 
турли жанрлар ҳамда диний-фалсафий талқиндаги мис- 
раларида Кришна фазилатига хос бетакрор хусусият- 
лар куйланган»( 104 556). Унинг«винае» туркумидаги шеър- 
ларига басталаган рагалари феномен сифатида тан олин­
ган ва Ҳиндистон мусиқа санъатини ривожлантиришга 
катта хисса қўшган.

Рага деганда, одатда ҳиндистонликлар Тансенни 
эслайдилар. Чунки раганинг мусиқий жанр сифатида 
шаклланиши ва равнақ топишида Акбар саройининг 
кўрки ва сурури бўлган бу бастакор, ўзининг ҳинд 
мумтоз мусиқаси соҳасида абадиятга дахлдор хизмати 
билан ном чиқарган эди.

Ш ундай маълумотлар ҳам борки, «Тансен кўр шоир 
билан учрашиб, сўнг унинг қўшиқларини Акбар саро- 
йида куйлаган». Ва ўз замонасининг икки буюк ижод- 
кори мулоқоти, ўйлаймизки, ҳинд мусиқасида янги та­
рона ва қўшиқлар яратилишига илҳом берган бўлиши 
керак.

М аълумки, ижодда дунё миқёсидаги машҳур зот- 
ларнинг бир-бирлари билан тасодифий ёки такдиран 
учрашувлари доимо ўзаро илҳом булоғи кўзларини 
очганлиги ҳеч кимга сир эмас. Бинобарин, Сурдас ва- 
фоти арафасида унинг қузурига келган шоир Тулсидас

буюк ижодкор билан илк мулоқотидан кейин ўз  иқти- 
дорининг янги-янгидан қирраларини кашф этган экан
(104: 536 ).

Тулсидас
М ашҳур ҳинд достони «Рамаяна» Тулсидас ижо­

дининг асосий илҳомбахш мавзуи бўлган. Ш оир уз 
шеъриятида тангри Вишну рамзидаги Ромнинг илоҳий 
фазилатлари ва адолат йўлидаги жасоратлари мадҳи 
орқали ўз халқини эзгу мақсадлар билан яшаб озод- 
ликка интилишга таргиб қилган. Унинг талқинида агар 
Раван образи дунёвий ёвуз кунларнинг рамзи бўлса, 
Ром тимсоли чин инсоний фазилат ҳисобланган пок- 
лик, халоллик, куч-қудрат ва абадий адолат каби ба- 
шарий қадриятларнинг илоҳий инкишофи.

Тулсидас уз каламида шеъриятига кўчирган оддий 
хал к машаққатлари ва орзу-истаклари руҳиятини ота- 
онадан етим қолган уз болалик йилларидаги дарвиш 
браҳманлар багрида ўтган ҳаётидан яхши биларди. 
Унинг Ҳиндистон гўша-гўшаларида Рамаяна қаҳра- 
монлари шаънига айтган қўшиқлари оддий авом дарду 
машаккатларига да воде к туюларди. Ижодкор асарла- 
ридаги яна бир халқка яқинлик омили, унинг мисра- 
ларида ўз аксини топган мақол ва маталлар, ҳикматли 
сўзлар ва ривоятлар истифодаси эди:

Тулси дейди: молу мулкнинг икки йўли бор, 
Яъни, унинг келиши ҳам кетиши ҳам бор.
Тар у келса бил, одам ни доим зўр қилур,
Тар кетса у, билки бахтнинг кўзин кўр қилур.

Ш оир шеъриятида баъзан санскрит бадиияти қонун- 
қоидалари анъанасидан фарқли бўлган ўзга жанрларда 
шеър битиш услубини қўллаган ҳоллари кам эмас. У 
“Рамаяна”сини санскрит ўрнида авадҳи ва браж тилла- 
ри ҳамда турли жанрларни навбат билан истефода этиш 
орқали уни янада ҳалқ тилига ва тилидан дилига я кин-

лаштирган. Тулси фалсафий дунёсининг ўзига хослиги 
шундаки, унинг эътимодича, «фақат биргина илоҳий 
субстанция -  «браҳма» мавжуд, ко л ган барча борлиқ 
унинг акси ва «майа»дир. Демак, бор реаллик дунёси 
браҳманинг акси ва шунингдек майя экан, бундан чиқ- 
ди, дунёнинг маъноси ҳам: яхшилик ва ёмонлик, бахт 
ва бадбахтлик, қувонч ва шодлик, гам ва изтироблар 
бўлиб, аслида улар хам бари иллюзия! Қолаверса, адиб 
Тангрини таниш борасида ҳам браҳманлик билими би- 
лангина мақсадга эришишни рад этиб, бу туйгунинг та­
бака тизимидан қатъи назар барчага бараварлигини 
ТаЪКИДЛаЙДИ(104:68,696)

Ром юраги бамисоли гўё тутқун фил,
Бу дунёнинг зийнатлари унга кишан бил. 
Агар озод бўлса эди, жон деб қочарди,
Ўз ўрмони кенглигига қалбин очарди.

Хуллас, шоир поэтик дунёсига қилинган мухтасар 
«кириш»дан сўнг, рус хиндшуноси Ю .В.Цветковнинг 
Тулси ижодиёти хақидаги хулосасини келтирсак, у -  
шундай:

Тулсидаснинг «Кичик Рамаяна» номи билан маш­
хур «Рамачаритаманаса - Ром жасоратининг денгизи» 
поэмаси чиндан хам хинд ижтимоий ҳаёти, адабиёти, 
санъати, фалсафаси ва умуман маданиятида улуг воқеа 
эди. Зеро, ушбу шоҳ асар Ҳиндисток қалбининг инъ- 
икоси сифатида унинг таъб-табиати, турмуш тарзи, 
расм-русумлари билан йўғрилган битмас-тугалмас ма­
даний бойликларини равон ва ҳаққоний ифодалаган- 
лиги хамда алоҳида бадиий, ижтимоий ва фалсафий 
қийматга эгалиги билан ноёб(102 8бб.)

Тулсидас ижодининг бобурийлар даврига тааллуқ- 
ли тарафи шунда эдики, айтишларича, унинг поэзияси 
шон-шухрати Акбаргача етиб келган ва у лутфан тахт

соқиби томонидан сарой шоирлари қаторига таклиф 
этилганида, шоир шоҳона марҳаматни қабул қилмаган.

Мирабай
Хиндистонлик аёл ижодкорлар ичида М ирабайнинг 

шеъриятдаги Яратганга нисбатан фидойилик ва мақсад 
манзили ғоясидаги собитқадамлик, негадир мантиқан 
мусулмон дунёсининг машҳур вакиласи Робияни эсла- 
тади. Ш оира наслан юқори табақали оилада таваллуд 
топиб аввалбошда турмуш қуриб, бола-чақали бўлган. 
Лекин унинг қалб қўридан алангаланган илоҳий ишқ 
туйгуси туфайли шоира уй-жой ва оиласидан воз ке- 
чиб, ўз қолган умрини Кришнани бадииятда улуғлаш 
хизматига нисор этишга ахд қилади.

М енга энди на отаю она, на ака керак, 
Насл-насаб ғурурини энди билмайди юрак.

У шеърларида чексиз садоқат билан ўз Тангрига гўё 
нафақат руҳий, балки жисмоний рафиқадек мурожаат 
қилиб, унинг мархаматига нойилликни орзу қилади. 
Ва у бу ҳолатда ишқ-муҳаббат оламига хос барча уми- 
ду изтиробли кечинмаларни ўз дилидан ўтказади.

Ёшлигидан Кришнанинг қадди-қомати, рўйи-рухсо- 
ри хушрўйлиги ва унинг айниқса, най чалганида қиз- 
ларнинг унга ошиқу беқарор бўлишлари ривоятлардан 
маълум. Аммо улардан фарқли ўлароқ, Мирабайнинг севги 
туйғулари зохирий жихатдан гўё жисмоний маъно касб 
этса-да, аммо ботинда ўзининг илохий покликка муно- 
сиблиги билан айри. Бинобарин, шоиранинг ту ну кун 
маъшуқасининг кўнглини овлашгача тайёрлиги ҳам 
фақат маънавий маънода:

Мен севгилим ҳуснидан хайратланаман,
Қани тезроқ тун тушса, ёнига борсам.

Ва доим тонгга қадар багри да бўлиб,
Ш у кўйимда туну кун кўнглини олсам.

Ш у куй га тушган маъшуқа учун ҳижрон дамлари, 
бамисоли ҳатто чидам тушунчасидан ташқари бўлган 
энг огир ва чексиз чўзилувчи ойю кунлардан узун. Бу 
шундай дамларки, ҳатто баҳор фаслида қушлар сайра- 
ганда ҳам, ёмғир ва баҳор фаслида табиат гўзалликка 
чулганганда ҳам буларнинг ҳаммасида шоира маъюс- 
ликдан бўлак бирор ўзга туйғуни ҳис этмайди.

Анбаҳ дарахти шохида булбул куйлади, 
Унинг қўшигига аниқ бахти мужассам. 
Фақатгина мен учундир бу нохуш палла,
Гўё ўлимга гам-ғусса ичгандек қасам.

М исралардаги гамгин ёки аламангез ҳолатлар маж- 
муи боис, Мирабай поэтикаси ёруг, нурафшон табиат 
манзаралари рухида хам маъюс жилоланади, зеро, ишқ 
нури -  азият чекувчи тийра қалб озуқаси. Ёки ушбу 
ҳолатни шоира тили да ифодалаганда: «Фақат Унинг 
чеҳраси нури менга ҳаётбахш куч беради»(104 б1б.).

Ҳиндистон форсийзабон адабиёти
Форс-тожик адабиётининг Ҳинд ярим ороли сарха- 

дига етгунича босиб ўтган даврий йўллари илм-фанда 
кўп ва хўб ўрганилган. Бу хусусдаги тадқиқотларда 
назарий жихатдан ҳатто шундай хулоса билдирган олим- 
лар хам борки, улар форсийзабон бадииятининг ўзга 
ўлкаларга кириб келиши ва ўзлашуви воқелигини гўё 
«ушбу сўз санъати ватанининг ортидаги бир қисми» 
сифатида таърифлайдилар. Аммо бундай муносабат- 
нинг истиснолари ҳам бўлган, башарти ҳиндистонлик 
шоирлар асарларининг савияси форс классик намуналари 
сатҳига кўтарилиш насиб этган бўлса, масалан, худди

Амир Хусрав Деҳлавий, Мирзо Бедил ёки Масъуд Сал­
мон каби.

Лекин афсуски, ҳинд форсийзабон адабиётига нис­
батан билдирилган «провинциал» руҳиятидаги баҳо- 
лар қаршисида, бу воқеликка ундан-да нисбийроқ на- 
зарда қарашлар ҳам бўлган. Яъни, «Ҳиндистондаги 
улкан форсийзабон адабиёт нафақат махсус тадқиқот 
учун номуносиб мавзу саналган, балки унинг ориги­
нал эмаслигидан ташқари, эстетик қиймати йўқлиги 
ҳам таъкидланган. Балки шунинг учун яқин-яқинлар- 
гача форс-тожик адабиёти тарихининг камровли жилд- 
жилд куллиётларида ҳинд форсийзабон бадииятига 
жой ажратилмаган бўлса керак»( 18:96.).

«Янги форсийзабон адабиёт» тадқиқотига нисбатан 
муқаддам илмий муносабат қандайин бўлмасин, маз- 
кур бадииятнинг асл гоявий ва эстетик қийматини унинг 
ибтидосидаёқ қадрига етувчи мухлислари бўлган ва 
улар ўз изланишлари билан Ҳиндистон форсийзабон 
адабиёти тадқиқотини долзарб мавзу даражасига олиб 
чиқишда фидойилик кўрсатганлар.

Фанда форс тилининг Ҳиндистонга кириб келиши 
тарихи орийлар миграциясидан кейинги даврлар би­
лан боғлиқликда тахмин қилинади. Тадкиқотчилар- 
нинг аксарияти орийларнинг асл ватанини Қора ден- 
гиздан шимолга томон чўзилган чўллик ерлар, деб ҳи- 
соблайдилар. Ҳинд-европа жамияти милоддан аввалги 
учинчи мингйилликда таназзулга учраб, ўша пайтлар- 
дан бошлаб ҳинд-европа қабилалари Болқон, Кичик ва 
Урта Осиёга тарқалиб, шундан кейин Ҳинд ярим оро- 
лига юриш қилганлар. Чунки «Хараппа ва М оҳенжо- 
Даро устки қатламлари ҳамда жанубий Белужистон- 
нинг қадимги қалъаларидан топилган қолдиқлар ҳам 
шимоли-ғарбий Ҳиндистонга ажнабий қабилаларнинг 
ғарбдан келганлигини кўрсатади»(21:б51б.)

Ш унга кўра, «Ҳинд-европа тилларида сўзловчи орий­
лар бу ўлкада милоддан аввалги иккинчи мингйиллик­
да қарор топганлар. Бу даврда ерлик қабилалар ярим 
оролнинг марказий ва шимоли-гарбий худудларига тар- 
қалган бўлиб, тибет-бирман қабилалари эса, шимоли- 
шаркда яшаган. Ҳиндистонда ҳам худди ҳамма ерлар- 
да бўлганидек, қадим вақтлардан ирқлар ва халқлар- 
нинг ўзаро ассимиляция жараёни бўлиб ўтган». Демак, 
ҳинд ва эронийлардан ташкил топган «ҳинд-эроний 
этник жамоаси» ҳам шу даврга тааллуқли бўлиши ке­
рак. Буни улар тилларининг ўзаро яқинлиги, қуёш ва 
Ахд муқаддаслиги рамзи Митра худоси ёхуд хос ма- 
росимларда сармаст этувчи «сома-хаома» ичимлиги- 
нинг истеъмол қилиниши ҳам далиллайди.

Ҳинд-эронийлар орасида кенг тарқалган «орий» ата- 
маси, ўша давр қабилалари иттифоқида раҳбарлик ла- 
возимини эгаллаган олий насабли кишиларга тааллуқ- 
ли бўлганлигига ишора қилади. Мантиқан, бу «табақа- 
ланиш»дан шундай маъно чиқадики, орий атамаси жа- 
миятда дастлаб ирқий эмас, балки этник ва ижтимоий 
М аЪ Н О  К З С б  ЭТГаН»(39:349-350б).

Айрим замонавий тадқиқотларда орийлар ва эро- 
нийларнинг муайян даврларда бир хил илоҳларга си- 
ғинганлиги, диний манбалари ва маросимларининг ҳам 
ўзаро ўхшаш бўлганлиги кўрсатилган. Ва бундай 
омилга асос сифатида Ригведанинг Авесто матнига яқин 
эканлиги таъкидланган. Ҳаттоки, тил ва эътиқоддаги 
муштаракликдан келиб чиқиб, баъзи нашрларда қа- 
чонлардир ҳар икки халқ қабилаларининг бир ерда 
яшаганликларига ишора қилинган.

Ҳа, ведизм ва эронликлар диний эътиқодида ўхшаш 
тасаввур ва унсурлар бўлган, масалан, жаннат, дўзах, 
олов культи ва қурбонликлар жараёнининг моҳияти 
борасида. Ш унингдек, яна диний дуолар атамалари ҳам- 
да илоҳлар ва мифологик персонажлар номида ҳам:

«Мантра-Л /azz/zra», Daeva», «Асура-ЛЛмгя»,
«Митра-Л/fYm», «Индра-/и</г«», « Я м а-Yima», «Ви- 
вас ват -  Vivah vat»(2T. 12 1,181 б ).

М ухтасар равишда эътиборга ҳавола қилинган орий­
лар тарихи таҳлилидан мақсад, «ҳинд-эроний этник 
жамоа»га хос айрим ибтидоий диний тушунча ва ата- 
малардаги муштарак жиҳатларни алоқида урғулаш 
эди. Фақат бу дегани эмаски, Ҳиндистонда форсийза­
бон адабиётнинг тарқалиши ва ҳатто унинг «ҳинд фор­
сийзабон адабиёти» деган махсус атамага муяссар бўл- 
ганлиги қадим ўтмишнинг таъсиридан! Йўқ, албатта, 
аммо качонлардир бўлсин, миллий менталитетларда 
мавжуд бўлган муштарак диний унсурларнинг ҳатто 
замонлар ўтиши билан ҳам барибир ўчиб кетмаслиги, 
бу -  генетика қонуни! Пировардида муқаддам оташ- 
парастлик эътиқодидаги халқларнинг исломни қабул 
қилгандан кейин ҳам сақланиб қолган олов билан бог- 
лик русумлари ўша генетик қонуннинг жонли далили 
дейилса, хато бўлмас!

М абодо юқорида эслаб ўтилган «ҳинд-эроний жа­
моаси» менталитети тарихи «муқаддима»сига эътироз- 
лар бўлса, уларнинг келгусидаги илмий исбот-далили, 
наинки қадимги икки халқлар этник жамоаси, балки 
ҳинд форсийзабон адабиёти тарихи учун ҳам янги ун­
сурларнинг юзага чиқишига сабаб бўлиши мумкин!

Собиқ шўро адабиётшунослигида форс тили ва ба­
дииятининг Ҳиндистондаги тарихи ва тақдири М ах­
муд Ғазнавийнинг босқинчилик руҳидаги «ҳинд юриш- 
лари» билан боғлиқ ҳолда эътироф этилган. Ва шу вақт- 
да яратилган Маҳмудни ислом таргиботчиси ва сар- 
кардаси сифатида, унинг ҳатто Искандар Зулқарнайн 
забт этолмаган юртни ўз тасарруфига олиши таъриф- 
ланган шеърий қасида ва достонлар Ҳиндистонда фор- 
сий сўз санъати ўзлашувига замин яратиб берган. Дар- 
воке, М ахмуд Ғазнавийнинг 1001-1027 йиллар мобай-

нидаги ўн етти маротаба Ҳиндистонга қилган ҳужуми 
туфайли ғазнавийларнинг Панжобдаги 175 йиллик ҳукм- 
ронлик даври гарчи ҳинд тарихи саҳифаларида фақат 
салбий маънода баён этилса-да, лекин улар орасида 
султоннинг баъзи ижобий рухда ўтказган тадбирлари 
эътирофи ҳам учрайди. Масалан, «Махмуд Ғазнавий 
адабиётни ўзининг ички ва ташқи сиёсатининг бир қис- 
ми деб билган. У ўз юришлари сиёсатини шарафлаган 
шоирларни рагбатлантирган. Ижодкорлар Маҳмуднинг 
«Ислом дини учун олиб борган муқаддас кураш»ига 
бағишлаган ўз қасидаларини ниҳоятда юксак бадиий 
савияда ёзганлар»(18 i6-i7).

Ёки, «Деҳли султонлиги» ҳудудига кирган вилоят- 
ларда ғазнавийлар ҳукмронлик йилларидз бошланган 
мусулмонлар миграцияси янада кучайган. М арказ ва 
вилоятларда давлат тили мақомидаги форсий, маъму- 
рий маҳкамалар қатори маданий ҳаётда ҳам ўз тў- 
лақонли ифода ва истифодасига ўтган. М аҳаллий ада- 
бий муҳитга мослашган форсийзабон шоирлар шеъри- 
ятида ҳинд табиати жозибалари ва қисман бадиияти 
мавзулари билан бирга унга аста-секин ерлик тиллар- 
даги сўзлар ўзлашган. Ш ундай жараёнлар оқибатида 
«форсийзабон адабиёт» шаклан ва мазмунан ўзида 
мумтоз сўз санъати руҳиятини касб эта борган. Ва XVI 
асрнинг иккинчи чораги бошидан Ҳиндистонда бобу- 
рийлар давлатига асос солиниши туфайли сарой ҳамда 
янги миграция ижод аҳлининг асарлари билан форсий­
забон адабиёт гоявий ва маърифий жихатдан янада та- 
комиллашган ва бойиган. Сўнг, бора-бора ҳинд ерига 
ташрифидан муқаддам ўз классик тамойиллари асосида 
фаол ривожланган форсий шеърият, зуллисонайн ва ҳат- 
то уч-тўрт -  туркий, араб ва браж тилларда ижод этув­
чи шоирлар шарофати билан байналмилал руҳиятли 
адабиёт сифатида ўзининг янги поғонасига кўтарил- 
ган.

Эрон ва Марказий Осиёдан Ҳиндистонга келган пеш- 
қадам шоирлар ичида Ғазалий, Машҳадий ва Нажмид- 
дин М уқаммад Абул Қосим Коҳийлар бобурийлар дав­
ри форсийзабон адабиётининг йирик қаламкашлари 
эди. Агар Ғазалий ўзининг суфиёна рухдаги газал ва 
қасидалари билан ном чиқарган бўлса, асл и самар- 
қандлик бўлган Кохий уз даври ёш шоирларига устоз- 
лик қилган. Бот-бот унинг форсий ашъорида хинд суз- 
ларининг учраши шоирнинг махаллий тилларни яхши 
билганлиги сабабидан эди. Шу йўла ривожлана борган 
«хинд форсийзабон адабиёти»да бирин-сирин мумтоз 
шеърият мақомига сазовор ижод аҳли намояндалари 
юзага чиқа бошлади.

Файзий
Ака-ука Алломийларнинг Файзий тахаллуси билан 

шеър ёзувчи кичиги ўзининг юксак савиядаги асар­
лари билан Акбар томонидан юқори унвонларга сазо­
вор бўлиб, шунингдек, ижтимоий ва аниқ фанлар бў- 
йича билимдон бўлганлиги сабабли у давлат ишларига 
ҳам жалб қилинган. Ҳолбуки, Файзий фалсафа, тиб- 
биёт, математика ва астрология соҳаларида кучли би- 
лим эгаси булса-да, аммо у кўпроқ сарой доирасида 
таржима ва давлат ишлари билан шугулланган. Сарой- 
да Акбар ташкил қилган «Ибодатхона»даги диний му- 
бохасаларда қатнашиб, ўзининг инсонлар ўртасидаги 
ўзаро диний ва ижтимоий тенглик, инсон зотига меҳр- 
мухаббат борасидаги дунёқарашлари хусусида нафа- 
қат сўзлаган, балки ўз шахсий фикр ва хулосаларини 
очиқ-ойдин шеърга солиб барала куйлаган:

Каъбаю бутхона хеч ўзаро фарқ қилмайди, 
Мусулмону хинди деб ном қўйган асл и одам.

Файзий ўз фаолияти ва диний жабхадаги тенглик 
таргиботи билан хинд ва мусулмонларни бирлашти- 
ришга интилувчи Акбар ички сиёсатининг маънавий

таянчи эди(|8:114б). Зотан, шоир инсон зотига берилган 
бемисл куч-қудрат ва деярли чексиз имкониятларни 
диний мутассиблик ёки рақобат туйғулари зиддиятида 
барбод қилишга эмас, аксинча, уларни эзгу ният ва яра- 
тувчилик соҳаларида синаб куришга берилганлигига 
хулуси дилдан ишонган. Йўқса, унинг мисраларида 
тараннум этилган Тангрига бўлган садоқату эзгу ният- 
лар, миллий ёки диний-маънавий тафовутлар устунлик 
қилган ерда, билингки, ўз моҳиятини йўқотарди:

Унинг йўлида йўлдошим -  муҳаббатимдир,
Лек эътиқодда мен -  браҳман ё оташпараст!

«Нал ва Даман» достони ғоясида акс этишича, Ҳин- 
дистон энг нафис инсоний туйгу — севги-муҳаббат ота- 
шида ёнувчи диллар маскани. Демак, кимки садоқат- 
ла ўз ёрининг васлин деса, унга ишқ майини ўзга ер- 
лардан излашга ҳожат йўқ, чунки у -  «Ҳинд»да! Ва 
«Ҳинд» қуёши эса, мисли севги-муҳаббат оташи(18:119б)

Ҳиндда муҳаббат оташи ёнар аёвсиз,
Балки худди шу боисдан ўтли қуёши.
Ишқ майини ўзга ердан излама асло,
Ҳинддан топар гар кўзида бўлса ишқ ёши.

Бедил
Асл насаби барлослардан бўлган Бедил 1644 йили 

Ҳиндистоннинг Азимобод шаҳрида туғилган. У бола- 
лигидан жуда қобилиятли бўлиб, «ўн ёшида араб тили 
грамматикаси китоби «Қофия»ни ёд олиб, йигирма 
ёшидан шеър ёзиб жуда эрта машҳур бўлган».

Унинг илм-билимга интилиши ва қизиқиши шу да- 
ражада кучли бўлганки, кейинчалик ўзининг шеърла­
рида мадрасалардаги реал ҳаёт ва амалиётдан ажрал-

ган -  схоластик таълим тизими ва услубидан норози- 
лигини очиқ баён этган:

j j  j j j j  ^  ^  j j  X» 
lLluiI 4j 1̂5оА

Мулла ёпгач беҳаёлик эшигин мутлоқ, 
Ш ундан бугун беақллик, аҳмоқлик вақти31

Ёки:
J  ja сЬ j l  ^ j j

lAjJ

Фақат дил амр қилганин қаламга олдим,
Ва неки қўлга тушса шуни ўқидим.

Бедил ижоди мағзини ташкил қилган фалсафий дун- 
ёқарашлар ибтидоси унинг ҳинд тили ва диний-фал- 
сафий таълимотларини яхши билган устози шайх Ка- 
мол таъсиридан эди. Чунки шайх билан бўлган муло- 
қот ва суҳбатлар натижаси ўлароқ Абдуқодир жуда эр­
та ведаларнинг тафсирий манбалари ҳисобланган упа- 
нишадларни ўқиб, ўрганиб, улар бўйича баҳслашув да­
ражасига етган.

Аввал Ш оҳ Жаҳон, ундан кейин Аврангзеб ҳукм- 
ронлиги остида яшаб ижод этган шоир ўз ҳаёт йўлида 
турли даврларни бошидан кечирди. Яъни, дарвеш- 
ликда дарба-дар кезишдан то ота касб бўлган ҳарбий 
хизматни ўташгача. Бедил Ҳиндистоннинг узоқ ва 
яқин ўнлаб вилоятларини кезган ва у ерларда яшаган 
оддий авом туриш-турмушидан бохабар бўлган. Бал­
ки шу боис шоир нуфузли зотлар хизматию ҳимма- 
тидан воз кечиб, уларга атаб таърифу таҳсин мазму- 
нидаги шеърлар ёзишдан бош тортган. Унинг учун 
озодлик ва хурфикрлилик, кўнгил майли билан илм

3|Барча байтлар Бедилнинг «Куллиёт» асаридан олинган.

олиб ижод қилиш ҳар қандай ўзга манфаатлар ва им- 
кониятлардан устунроқ бўлган.

Тахминан ярим асрга тенг ижодда ўтган йиллардаги 
Бедил яратган асарлари ичида энг йириги «Ирфон»да 
мутлақ руҳ, моддий ва руқий дунё, тафаккур ва таби­
ат мавзулари ўрин олган бўлиб, улар хусусидаги мав­
жуд талқинларга нисбатан муаллиф ўз фалсафий қа- 
рашлари ва хулосаларини билдирган. М асалан, ҳинд- 
ларнинг динидаги «са/1са/7а-қайта туғилиш қонуни» ёки 
тасаввуф таълимотидаги «таносуқ» ва мутакаллимлар- 
нинг инсон тақдирининг олдиндан белгиланиши ҳақи- 
даги тушунчаларни танқид қилган.

Ш унингдек, шоир суфиёна «ҳасти ва нисти», «фано 
ва бақо», «вужуд ва адам» атамалари мазмунини ўз та- 
факкури тақозоси таҳлилида талқин қилган(55 38б)

Бедил фалсафасидаги «вужуд ва адам»32га муносабат 
ҳақида сўз борар экан, унинг кенг маънодаги «вахда- 
тул вужуд ва вахдатул мавжуд» хусусидаги танлаган 
талқин йўлини ойдинлаштириш учун, бизнингча, оз- 
рок Ҳиндистондаги суфийлар сулуки тарихига юзла- 
нишга зарурат сезилади.

Бу жабҳада шуни қайд этиш лозимки, талай мута- 
саввиф олимлар ҳинд диний таълимотларини ўрганиш 
орқали тасаввуфнинг дунё динлари билан муайян ман- 
тиқий узвий жиҳатларини ҳам юзага чиқишига катта 
ҳисса қўшганлар. Бинобарин, ушбу мавзуни давом эт- 
тиришдан илгари мухтасар равишда Ҳиндистонда Ибн 
Арабийнинг «Ваҳдатул вужуд» назариясига тааллуқ- 
ли тарғибот ҳамда шунингдек, ислом дунёсидаги унга 
нисбатан баъзи танқидий муносабатларни аниклаб ол- 
сак.

Агар таъбир жоиз бўлса, «Бҳактий ҳаракати» нуқтаи 
назаридан Ҳиндистондаги «Уйғониш даври»да яшаган 
машқур суфийлар Масъуд Бэк, Саййид Али Ҳамадо-

32 Адам-йўклик маъносида '

ний, Сайид Ашраф Жаҳонгир Семноний, Сайид Али 
М ухсим Деҳлавийлар ўз жамоаларида Ибн Арабий та- 
факкури мухлиси ва таргиботчиси эдилар. Булар ора­
сида «Тож ул-ориф ин»  номига муяссар Ш айх Тожид- 
дин XVI асрда «Вахдатул вужуд» гоясининг тарқали- 
ши ва тадқиқи билан жиддий шугулланган. У ш унинг­
дек, бу мавзу юзасидан Акбаршоҳ ҳузуридаги суҳбат- 
ларда хам қатнашган. Шаттария сулукининг аъзоси Шайх 
Мухаммад Гҳавтх эса таълимотни чу кур узлаштириб, 
уни уз замонаси шарт-шароити ва талаблари негизида 
талқин қилган. (ОКавоҳири хамса)) асарида «Вахдатул 
вужуд»нинг «фано» ва «бақо» каби талай аспектлари мо- 
ҳияти хақида фикр юритган.

Абдулқодир Бадавонийнинг хабар беришича, Ш айх 
Чаян Лал Сохнин ва Абтарий Бадахшонийлар «Вах­
датул вужуд» талқинининг ўта содиқ тарафдорлари 
бўлганлар. Ш айх Азизуллох тавхид сирларини ўрга- 
ниб, «Ф усус ал-Ҳикам»г& ёзилган шархларни ўз шо- 
гирдларига ўқитган. Унинг «Рисолаи айният)) асари 
ҳам айнан Ибн Арабийнинг «Вахдатул вужуд» хуло- 
саси тафсилига багишланган».

Аёнки, Ибн Арабийнинг «бутун борлиқ бирлиги» 
билан боғлиқ гоя ва хулосалари тарқалибдики, улар­
ни қўллаб-қувватловчилар қаторида таълимотга танқи- 
дий рухда ёндашган зотлар ҳам кўп бўлган. Биз бу 
соҳада нуфузли манбалар замирида «Вахдатул вужуд» 
назариясига бўлган турли мавжуд муносабатларни 
ёритиб берган Шайх Мухаммад Содиқ Мухаммад Юсуф 
ҳазратларининг «Тасаввуф ҳақида тасаввур» номли асар- 
ларига юзландик:

«Аҳли тасаввуфда биринчи бўлиб вахдатул вужуд 
назариясига қарши чиққан киши Кубравия тариқати 
шайхларидан бири шайх Алоуддавла Семноний бўлди. 
У  киши ўзининг илмий баҳсларида соликнинг мақсади

вахдатул вужуд эмас, убудият -  бандалик қилиш эка- 
нини исботлади.

Кейинроқ имом Ш арафуддин Яқя ал-М унирий чи- 
қиб бу фикрни кенгайтирди. У  киши, “Вахдатул ву­
жуд” деб гумон қилинган нарса «Вожибул вужуд», 
яъни Аллохдан бошқа барча вужуднинг бутунлай йўқ 
бўлиб кетиши эмас, балки нарсаларнинг ҳақиқий мав- 
жуднинг олдида кўринмай қолишидир, деди”33.

Ҳиндистонда наинки «вожибул вужуд» ғоясини ёқ- 
ловчи, ҳатто уни «Веданта» фалсафасининг «Бунда 
фақат биргина Браҳма бор, ундан бўлак ҳеч зот йўқ» 
хулосасига қиёслаган суфийлар ҳам бўлган. Ёки шоир 
Мир Тақий М ирнинг урду тилидаги мисраларида баён 
қилинганидек:

ц Ь  AJLxjlS j j  Aj

US j b j f t t  »  уА  y A l j
Борлиқ -  бу таваҳҳумга бир корхонадир, 
«Эътибор»дан қолгани -  бари соядир(205 т ) .

Ш у, яъни ўрта аср Ҳиндистони тасаввуф и да жорий 
бўлган «вужуд ва мавжуд» нуқтаи назаридан, инсон 
учун ижтимоий ва аниқ фанларни ўрганишнинг зарур- 
лигини ўз ашъорида тарғиб этган Бедил «вахдат-ул 
мавжуд» ҳақиқатини ихтиёр этган. Зеро, унинг ишон- 
чида, «Ирфон»да ёзганидек: «Бирлик илдизи икки хил 
гул бермайди, худди Ҳақиқат икки қисмга бўлинма- 
ганидек»(55:44б).

Бедилда инсон ҳаётининг тугилишдан то қазога қа- 
дар бўлган асосий моҳияти, унинг эгаллаган билими- 
нинг ҳосиласи билан эзгуликка йўналган амали со- 
лиҳи, яъни «карам»идан иборат. Ажаб эмаски, шоир

33 Қаранг: Ш айх Мухаммад Содиқ Мухаммад Юсуф. Тасаввуф 
ҳақида тасаввур. Т.: Мовароуннахр, 2004.Б— 111-112.

262



тарғиб қилган «карам» ҳиндлар амалиёти инкишофи бўл- 
ган «карма» таълимоти турдоши бўлса! Чунончи, бу 
таълимот турмушнинг ҳар бир соҳасида ҳиндлар учун 
амал ўлчови. Шу боисдан бўлса керак, ҳиндлар ора­
сида «Карам  -  дҳарам», яъни «М еҳнат -  бу ибодат- 
дир» ибораси тез-тез тилга олиниб туради.

Назаримизда, бу ибора, Бедил мисолида гўё ҳин- 
дистонлик мусулмон ижодкорлари назарига ҳам туш- 
гандек, чунки айнан ё тасодифан хинд тилидаги «меҳ- 
нат ва амал» маъносини билдирувчи «карам» форсийда 
ҳам худди шу маънода келгани учунми, Мирзо Бедил 
ҳам «Карам нима?» саволига шундай жавоб қилган: 

«Саҳро ерларда дов-дарахт ўтқазиш, гариб фуқаро- 
ларга ёрдам бериш, кўзи кўр ногиронларга йўл кўрса- 
тиш» ва ҳоказо. Шоир бу ерда «карам» атамасини «му- 
такаллимлар»дан фарқли равишда эзгу ва яхши ишлар 
маъносида ишлатган(55 51б )

l Lu a *  u S

lLluj) ^ ASJ\ J j j j  ClmujI

Дейдиларки, ўлим -  бир эврилишдир,
Борлиқ далилидир асли «карам»нинг.

Умуман олганда, карма қамда Бедил байтидаги 
карам -  инсон амалиёти пок самарасининг муқаддас- 
лиги, киши ҳаётида меҳнат ва ибодатнинг ўзаро му- 
жассамлиги сабаби. Чунки фоний дунёда «меҳнат ма- 
қомидаги ибодат» инсон ва Илоҳ ўртасидаги вақтин- 
чалик масофани қисқартирувчи энг яқин ҳақиқат йўли.

Илм, Бедил наздида ўз амали билан фойдали ва ша- 
рафли омил. М абодо тўпланган билим амал билан қо- 
вушмаса, у бамисоли соя беришдан нарига ўтмас беҳо- 
сил дарахтдек ran. Ёки шоирнинг ўз ибораси билан 
айтганда: «Беамал илм, бори дил аст — Амалсиз илм 
дилга юкдир». Демак, доим амалиёти натижа берувчи

илм га интилиш керак, чунки ундан башариятга қола- 
диган фойда инсон номига муносиб абадийлик келти- 
риши билан азиз:

( J j  7» A j  j S I  J J  ■ - r A  A lii 

> \ 4j k̂Lull
j j j  l̂c. j  (jll ^aii

Jjjjjj i-Sj* jjI 1j

Агар нодон бўлса дон34, у пўст бўлибди,
Г ар пўстки илм олибди, у -  дон бўлибди.
Кимки агар илмданки ёқар экан шам,
Тоабад унга йўкдур на ўлим, на гам.

Зуллисонайн шоирлар
Хиндистонга Бобур билан ёки унинг даъватидан ке­

йин келган нуфузли зотлар, қавму қариндошлар, хеш- 
ақраболар ва илм ҳамда қалам аҳли орасида икки ва уч 
тилда ижод этувчи шоирлар бўлган. Ш унингдек, сарой 
ва бош қа давлат идоралари мулозимлари ичида ҳам 
етук зуллисонайн ижодкорлар фаолият кўрсатган.

Ана шу жараённинг рамзи сифатида, бобурийлар 
давлати ва маданий ҳаётида фаол иштирок этган Бай-1 
рамхон хони хонон шахсияти ва шеъриятини алоҳида 
таъкидлаш жоиз. Чунки «Байрамхоннинг форс тили-' 
даги ашъори ўз салмоги билан XVI аср адабиётида 
шубҳасиз мустаҳкам ўрин эгаллайди». Чунки унинг 
ўзига хос байрамона бадиияти, туркий ва форсий мум­
тоз ғазалиёт меросидан баҳра олган шоирнинг тажри- 
баси ҳамда шеърий санъатларни ўринли истифода этиш 
услуби билан характерли.

Байрамхон 
2>айрамхон тил ва жанр соҳасида гоятда кенг диа- 

позонли шоир эди. Покистонлик олим М ухаммад Ҳа-

34 Дон -  магз маъноси рамзида.

сан Сиддиқий хабар беришича, у форс, туркий тилла- 
ридан ташқари ҳиндийда ҳам қалам тебратган. Адиб, яна 
шунингдек, шеъриятда қатор мумтоз сўз санъаткор- 
лари асарларига ўзи «дахлия» деб атаган -  ички қўш- 
ма мисралар киритиш каби услубнинг ҳам устаси бўл- 
ГаН(160:116-1176).

Мавзу бўйича Р.Иномхожаев рисоласида келтирил- 
ган маълумотга биноан, «дахлия» услуби асосида у 
ёки бу шоир шеъри мазмунига ҳеч қандай таъсир кўр- 
сатилмаган ҳолда, унинг матни таркибига таҳрир си­
фатида айрим сўзлар киритилиш йўли билан байтлар 
маъносини тушунишни осонлаштирилган(Зб:ЮЗб.).Агар 
«дахлия»нинг лугавий маъносига келсак, форс тилида 
дахлдорлик, алоқадорлик ва киритиш тушунчасини бил­
дирувчи ушбу сўз ҳинд ва урду тиллари лексиконида 
хам кенг қўлланилади. Модомики шоир икки тилда 
ижод этган экан, у ҳолда покистонлик олимлар зикр 
қилган «дахлия»нинг қайси тилдаги асарларда истифо­
да этилганлиги ҳозирча номаълум. Шу сабабдан «дах­
лия» ва унинг вужудга келиш тарихи ҳақида аниқ ва 
муфассал бир фикр билдиришга ҳали эрта. Фақат мах­
сус ва кенг доирадаги изланишлар натижасигина Бай­
рамхоннинг зуллисонайн ижодий мероси ҳамда уларга 
дойр муаммоларни тўла-тўкис ҳал қилишга имкон бе- 
ради.

IjLe CjjLuui 
IjL. Cnbc aL5 i y  

jLuu td u U c . A ja s j  tA5Ui!

I jL a  U Jjlc . j  tOja j  A l u i j l j

Эй макони мисли каъба бу -  саодат биз учун, 
Рўйи рухсоридир қибла бу -  ибодат биз учун.
Бу не бахт, бизни барча раем и одат -  қусурдан, 
Халос этиш марҳаматинг бу — иноят биз учун.

t l u J  j l j b  j  j £ l  JO

j l ^ j l  J  Cx^il _^1-а-ы1

1—iujal Cbuil ( j I jA  j  (_>UAa. j j a .  

j \  i . a i I  j j j  i—i l ^ l a

Гар шаҳарда кўча, бозор ёқимли бўлса,
Ва дарахтлар яшнасаю анҳорлар тўлса,
Гар қаво ҳам бўлса латиф рўзи пайшамба,
Пири Ансор 35тавофидир вожиб шу дамда.

Форигий
ZZ/оир девонининг туркий ва форсий шеърлари ора­

сида ширу шакар услубида ёзилган бир неча ғазаллар 
учрайди. Гарчи улар етук маҳорат тушунчасига у қа- 
дар яқин бўлмаса ҳам, лекин муаллиф ўз ғазалларида 
оҳанг ва ритм яхлитлигини иккала тил учун луғавий 
мос қофия ҳамда радиф орқали сақлаб. қолишга му- 
ваффақ бўлган:

. Кўрубмен то руҳи гулфом фаррух, 
Бўлубтурмен асири дом фаррух.
Нисор эттим анга жону дилимни,
Сабо келтурди то пайғом фаррух.
Умидим буки то куйингда етсам,
Кўнгулда йиғладим эҳром фаррух.
Тани фарсуда аз cap то қадам сўхт,
Зи дасти ваъдаҳойи хом фаррух.
Агар чун Фориғий тавфиқ ёбам,
Манушам бодаро дар жом фаррух.

Ёки:
М унча жонимға қилмағин бедод,
Ш од кўнглумни ҳар замон ношод.

35 Бу рубоий Ҳумоюн билан бирга Эрон сафарига кетаётган Бай­
рамхон томонидан Хожа Абдуллох Ансорий зиёратига ишорат 
максадида Ҳиротда ёзилган.

Беҳад васлинг қошида, эй дилбар,
Ҳажр иликидин айлайин фарёд.
Дар роҳи ишқ, эй парий пайкар,
Хонумон рафт оқибат барбод,
Чун бад бинам суйи мулкати ишқ,
Ҳаст дар мулки ишқ ҳусун устод.
Гар етишсам висолинга қилайин,
Фориғий ҳажр илкидин фарёд.

Ш оирнинг ҳар иккала тилда баробар ёза олиш по­
бил иятига қараганда, унинг ҳозирча ягона девонидаги 
туркий ғазаллари, ўз она тилисидаги ижодий мероси­
дан фақат бир лавҳагина бўлиши керак.

Умуман, «икки тиллилик санъати шеъриятда фақат 
маҳорат мактабигина бўлиб қолмай, у халқлар ораси- 
даги қадимий дўстликнинг маданий-маънавий алоқа- 
ларини мустаҳкамлашда ҳам катта аҳамиятга эга бўл-
Д И » (  113:756).

Мирзо Комрон
Л дибнинг туркий ашъоридан фарқли ўлароқ, унинг 

турли жанрлардаги форсий қаламига мансуб шеър­
лари, адашмасак ҳали махсус тадқиқот доирасига ки- 
ритилмаган. Ушбу хулосадан фақат проф. С.Ҳасанов 
томонидан нашр этилган Комроннинг форсий ғазали- 
ёти тўплами истисно. Ш унинг учун биз мазкурда фа- 
кат шоирнинг Рампур шаҳри «Ризо» кутубхонасида сак- 
ланаётган 556-инв. рақамли девонидан форсийда ёзил­
ган фардларидан айрим намуналар келтирдик.

Девондаги форсий мисраларнинг ўкилиши умуман 
равон, башарти баъзи сўзлар имлосини инобатга ол- 
маганда. Ва матндаги хаттотликка хос камчиликлар- 
дан -  сўзларнинг ёзилишидаги ноаниқликдан шундай 
шубҳа ҳам пайдо бўлиши мумкинки, девон матни му­
аллиф дастхатидан кўчирилган ёки унинг кўзига мил

тортилгандан кейин тўғри хаттот томонидан қоғозга 
туширилган.

Бу ва бу каби саволларга фақат шоир форсий ижо- 
дини илмий-тадқиқий асосда ўрганиб чиқилганидан 
сўнг аниқ жавоб бериш мумкин. Ҳозирча, намуна си­
фатида келтирилган фардларнинг бадиий савиясига кел­
сак, улар гоҳо Комроннинг туркий ғазалларида учраб 
турадиган ҳали у даражада пишиқ бўлмаган мисрала- 
ри сирасига киради. Ваҳоланки, девонда шунингдек, 
оригинал истифода этилган муболагалар ҳам борки, 
улар гўё шоирнинг бадиий жихатдан етук туркий га- 
залларининг инъикосидек. Масалан, қуйида берилган 
форсий фардлардаги «булбулнинг шавкдан ноласи» 
ёки «гунча тахининг хунга тўлиши» каби нафис таш- 
биҳларга қиёсан «мардумнинг афгон чекиши» ва «дил 
қаъридан олов пуркалиши» сингари ўхшатишларни па- 
ралел кўйилиши рамзи, гўё руҳий вужуднинг жисмо­
ний мавжудликдан ўз устуворлигига шама қилаётган- 
дек...

j  j 3  d x u i j  j  i j&

j j  Ij  JjA. Jj

Сенинг дастингдан бу гул гирибони чок, 
Вали сенсиз гул эркан ўтда куйган хок.

j j L  АЗ JC. JJ j  Аайс. Aj Aj

U J J t  tJ  ̂ UJJ-3 j 1

Сени дея гунча тахи тўлди қонга,
Дил қаридан олов пуркар тирик жонга.

C u til eoUal 6 ( J j j j i

diuil ejUal CiA j  » 3 ^

Ногоҳ нигоҳ тушдию сабза юзига,
Шу чоқ бўлди йўлда хок боқмай ўзига.

j j  jVli jj  ( jj^  j l  J jIj

Булбул сенинг шавқинда боғдадир нолон, 
М ардуми ишқ бу богда чекади афғон.

fjjb jj jj^i jl La
?jjb iy=-lj3 jAJ J jl

Сенинг шавқинг ўтидин биз куйдик, кул бўлдик, 
Бутун жаҳон фироқидин ғамларга тўлдик.

Лавҳаларда келтирилган ҳинд форсийзабон адаби­
ёти намояндалари ижодий намуналари денгиздан бир 
томчи деса к, муболаға эмас. Ҳиндистонга уюштирил- 
ган илмий сафарларда қўлёзма фондларда сақланаёт- 
ган ва ҳамон ўз тадқиқотчиси қўлигача етиб бормаган 
манбалар сонию салмоғига қараганда ҳақиқатан қали 
уларга қўл тегмаган. Биргина Ҳайдарободдаги «Солор- 
жанг» кутубхонасида жамланган асарлар мажмуини 
рўйхатга олиш учун ҳафталар ҳам етмаса керак, чоги.

Биз бундай хулосага келишимизга Ҳиндистон туркий- 
забон адабиёти мавзуидаги изланишлар вақтида учрат- 
ган катало глар сабаб бўлди. Бордию, я на шу каталог- 
лар материалларига Рампурдаги «Ризо», Патнадаги 
«Худобахш», Калькуттадаги «Asiatic Society - Осиё жа­
мияти», «Деҳли миллий музей и» ва шахсий фондларга 
тегишли қўлёзма манбаларни қўшиб жамласак, улар­
нинг ададини тасаввур қилиш ҳам қийин.

Зуллисонайн шоирлар ҳақидаги маълумотлар сўн- 
гида яна бир бор шуни маълум қиламизки, бобурийлар 
даврида яшаган деярли барча назм ва наср қалам аҳли

нафақат туркий ва форсий, балки араб ҳамда маҳал- 
лий тилларда ҳам бемалол қалам сурганлар. Шу жум- 
ладан урдуда қам!

Урду адабиёти
«Хинд бадиияти боғи»ни араб, форс, туркий тил­

лари лексикаси кириб келиши билан вужудга келган 
урду тили адабиётисиз тасаввур қилиш уни ўзидаги 
энг ширин меваларининг биридан бебаҳра этиш би­
лан баробардир. Урду тили тарихини ўрганувчи тил- 
шунослар ўртасида унинг қачон ва қаердан келиб чиқ- 
қанлиги борасида ҳали ҳам айрим зиддиятлар мавжуд. 
Хусусан, Моҳан Лал Видяртҳи ёзишича, туркийнинг 
«ўрда» сўзидан ибтидо олган «урду тили», аслида гар- 
бий ҳинд диалекти бўлиб, унда дастлаб Деҳлий музо- 
фотларида сўзлашилган ва XVIII асрдан бошлаб бу тил 
тез орада шимолда тарқалган(17б:43(мз 1 б.).

Иккинчи бир таниқли ҳинд адабиётшуноси Сайид 
Эҳтишом Ҳусайн хулосасига кўра, ибтидоий урду пан- 
жобий тили таъсирида бўлиб, вақт ўтиши билан «кҳа- 
рий бол и» да кристаллашиб мустақил тил шаклига кир­
ган. «Бобурийлар саройи ва қўшинлари жойлашган ер­
ларда доим катта бозорлар бўлган. У ерларда кейин­
чалик «забан-и урду» ёки «забан-е урду-у муалла» ном- 
ланган омихта тилда сўзлашилган. Ф ақат XVIII асрдан 
«урду» сўзи тил номида ишлатилган. Ва худди ўша пайт- 
дан европалик ёзувчилар «хиндустани» атамасини ис­
тифода этганлар. Ҳолбуки, XII ва XIII асрларда мам- 
лакатда тарқалган суфийлар аҳоли билан фа кат форс 
ёки араб тилида эмас, балки турган гапки, улар билан 
маҳаллий тилларда муомала қилганлар. «Ш у ҳолда та- 
биийки, уларда бирор сунъий тилда мураккаб диний гоя- 
ларини тушунтиришнинг имкони бўлмай, ўзаро мулоқотда 
араб ёки форс сўзларидан фойдаланишга мажбур бўл-

ганлар». Ва бу сингари муомала ҳамда мулоқотларда 
урду тил сифатида шакллана борган.

Ҳинд тилшунослигида урдунинг тил сифатида жа- 
миятда ўз ўрнини эгаллаши ва унинг тарқалишида 
Амир Хусрав Деҳлавийнинг ҳам арзигулик хизматла- 
ри бўлганлиги билдирилган. Бунга ҳинд нашрида кел­
тирилган қуйидаги мисра гувоҳлик беради:

«Меи ҳинд туши куиншан, агар сиз ҳақиқатдан 
ҳам мендан бирор нарса сўрамоқчи бўлсангиз, у  ҳол- 
да менга «ҳиндавий»да мурожаат қилинг, унда мен 
сизга гаройиб нарсалар ҳақида маълумот бераман».

Урдунинг Ҳиндистонда ўзлашуви тарихига дойр ада- 
биётларда шундай бир қизиқ аҳвол кўзга ташланади: 
дастлаб нисбатан Ш имолда муомала омили сифатида 
шаклланган урду, Ш имолга Караганда Жанубий вило- 
ятлардаги жамиятда тезроқ истифодага кирган. Ва бун­
дай «гайриоддий» аҳвол сабаблари илмий нашрларда 
XIII асрда Аловуддин Хилжий, кейин XIV асрдан туг- 
лоқлар сулоласи давлатининг жанубий вилоятларгача 
кириб бориши, улардан кейин баҳмонийлар давлати­
нинг пайдо бўлиши билан боғлиқликда тадқиқ этил­
ган. Ҳиндистон жанубида урду тилидаги адабиётга би­
ринчи қадам қўйганлардан Хожа Банданвоза Гесудра- 
за, Абдулла Хусайн, Ш оҳ М иранжий, Қутуб-ш оҳ ва 
бош кал ар ном и маълум. Булар ичида XVI асрнинг сўн- 
ги чорагидаги урду адабиётининг илк йирик намоян- 
даларидан бири «Қутуб-шоҳнинг мазкур мисралари 
тилининг оддий ва гўзаллиги тилшуносларни бефарқ 
қолдирмаган». Афсуски, урду тили ва адабиётининг жа­
нубий вилоятлардаги тарихини тадқиқ этган Сайид Эҳ- 
тишом Ҳусайн китобининг русча нашрида урду даги 
шеърлар таржимада берилган. Ш ундай бўлса-да, биз 
Қутуб-шоҳ поэзияси парчасидан намуна сифатида бир- 
икки байтни ўзбек тил и га ўгирдик:

М аъшуқасиз ёқут май ҳам ҳеч қувонч бермас, 
М аъшуқасиз лаҳза борки, у -  ҳаёт эрмас.
Эй, Қутуб-шоҳ, на ҳожат насиҳатингдан,
Билки ошиқ дилга асло ақл кор қилмас.

Ш имолий Ҳиндистон шароитида урдунинг адабий 
тил мақомига эришиши тарихи юзасидан XX асрнинг 
иккинчи ярмидаги тадқиқотларда ҳам ҳали деярли аниқ 
илмий хулосалар мавжуд эмасди. Балки бу соҳада 
кейинги йилларда ҳинд филологияси муайян тадқи- 
қий муваффақиятларга эришгандир? Лекин қўл ости- 
миздаги адади чекланган адабиётлардаги маълумот­
лар мажмуи ҳали мавзу юзасидан тегишли аниқлик 
билан фикр билдиришга етарли эмас. Башарти утган 
асрнинг 70-йилларида проф. Масъуд Ҳасан Резвий уз 
мақоласида эълон қилган маълумот бўйича -  биринчи 
Ш имолий Ҳиндистонда «Файз» тахаллуси билан урду­
да уз шеърлар тўпламини тузган шоир Садриддин М у­
хаммад Э Д И ( 91:526 ).

Қошларинг мисли қилич,
Қора зулфинг бошга дор.
Кипригинг мисли ҳанжар,
Санчилгач кўзлар бедор.

Бобурийлар даврида ижод этган шоирлар орасида 
аввал айтиб ўтилганидек, Афзалий Аллаҳободий, Пан- 
дит Чандрабҳан, Нури Аъзам -  Нурий, Ҳазрат Камо- 
лиддин, М уҳаммад Ш айх Саъдий, Мухаммад Афзал 
каби урду навис калам кашлар ижодда камолот чўққиси- 
га эришганлар(53 395б.).

Ниҳоят, бобурийлар даври урду адабиёти лавҳасини 
бевосита Бобурнинг урду тили ва шеъриятига бўлган 
қизиқиши натижаси билан ту гати ш ниятидамиз. Не га­
ки, қарийб тўрт йил мобайнида айрим махаллий тил ва 
шевалардан бохабар бўлган Бобурнинг браж-туркий

ёки гоҳо урду-туркий ҳам деб юритиладиган ширу ша­
кар услубида ёзган фарди, салтанат даражасида эъти­
борга тушган урду тили ва адабиётининг келгуси рав- 
нақига бир рамзий ибтидо эди:

М енга на дур, на гавҳар ҳавас эмасдир,
Фақир аҳлиға нону сув бўлса басдир.

Ҳиидистон туркийзабон адабиёти
Д иёримизда истиқлол йиллари тарихимиз ва мил­

лий қадриятларимизни тиклаш билан бир қаторда шу­
нингдек, хорижий мамлакатлардаги илмий-ижодий ме- 
росимизни излаш ва туплаш бўйича хам талай хайрли 
ишлар амал га оширилди. Ш унинг учун, эндиликда. илм 
ва ижод аҳли олдидаги долзарб вазифа -  бу қўлга ки- 
ритилган маданий-маърифий бойлигимизни яқин ўт- 
миш, яъни шўролар маънавияти та л аб-та қозо л ар ида н 
фарқли ўлароқ, унинг ўз асл мағз-мантиғи асосида тад- 
қиқ ва таргиб қилишдан иборат.

Бундай мавзу «муқаддима»сининг иккинчи бир му- 
хим томони шундаки, узок муддатли сафарларда куза- 
тилгаи Деҳлий, Калькутта, Ҳайдаробод ва бош қа ўн- 
лаб қўлёзма фондларидаги туркий манбалар адади шу 
даражада салмоқлики, улар келгуси авлодлар илмий 
изланишлари учун хам шубхасиз бир хазина! Ва му- 
қаддам айрим лугатлардан ибтидо олган бу хазинанинг 
тарихи қуйидагича...

Алишер Навоий асос солган адабиётнинг Бобур қа- 
ламида хинд сарзаминигача етиб бориб, йиллар ўтиши 
билан унинг бадиияти даргохида ўз муносиб ўрнини 
эгаллаши дунё сўз санъати тарихида деярли кам уч-

райдиган воқеа. Бу воқеанинг юз бериши сабаблари ва 
ўз и га хос хусусиятлари негизини англаб етиш учун, 
дастлаб «Ҳиндистон туркий адабиёти» тадқиқи тарихи 
билан танишиш керак. Фақат шундан кейин, унинг го­
явий жихатдан Ўрта аср Ҳиндистони «Бҳактий ва та­
саввуф поэзияси» билан муштарак жиҳатлари ҳамда ўзи- 
га хос ишқий лирикаси ҳақида сўз юритиш мумкин.

Сир эмаски, ҳар бир тарихий даврда неки ижтимо- 
ий-сиёсий тузум бўлмасин, унда ҳамиша илгор адабий- 
гоявий ёки илмий-тадқиқий талқинлар тамойили ва 
маҳсулига терс келувчи тўсиқлар бўлганидек, уларнинг 
асл мазмуни ва мақсадининг қадрига етувчи зоти шариф- 
лар ҳам топилган. Ш у боис буюк аждодларимиз қа- 
димдан башариятнинг диний-фалсафий, адабий-тари- 
хий ва бошқа соҳаларига дойр манбаларни ўрганиб, улар 
ҳақидаги ўз фикр-мулоҳазаларини келгуси зурриёт- 
ларига етказишга ҳаракат қилганлар. Масалан, бу ху- 
сусда Беруний ва Бобурнинг наинки фақат ўз халқи, 
балки шунингдек ҳиндистонликларга ҳам қолдирган бе- 
баҳо асарлари шулар жумласидандир.

Айнан шу анъанага кўра, собиқ шўролар даврида 
ҳам миллий маънавият руҳи йўғрилган манбаларга нис­
батан зиддий бир муносабат мавжуд бўлган шароит- 
да, уларни сақлаб қолиш борасида изчил фаолият кўр- 
сатган илм-фан фидойилари бўлган. Айтайлик, шулар- 
дан бири -  мархум проф. Ҳ.Сулаймонов дунёдаги тур­
ли қўлёзма фондларидан ўнлаб ўзбек шоир ва носир- 
лари асарлари борлигини аниқлаб, улардан нусхалар 
кўчириб, нодир қўлёзма захираларимизни янги бадиият 
намуналари билан бойитиш каби ишга улкан ҳисса қўш- 
ган!

Ш ундан кейин Ҳиндистонга уюштирилган илмий 
сафарларда олимнинг издошлари проф. С.Ҳасанов, Ф. 
Сулаймонова ва монография муаллифи келтирган мате- 
риаллар, ниҳоят «Бобурийлар даври Ҳиндистон туркий

тили ва адабиёти» мавзуини илк бор яхлит илмий муо- 
малага киритишга имкон яратди. Лекин бевосита мав- 
зунинг таҳлили ва тадқиқига ўтишдан аввал, биз сўзни 
дастлаб мозийдан бошлашни маъқул кўрдик. Сабаби, 
фақат ҳинд адабий жараёнининг реал тарихи ва диний- 
фалсафий дунёқарашлари билан имкон даражада тани- 
шиб, муайян маълумотга эга бўлгандан сўнггина тур­
кий тили ва бадииятининг азим Ҳимолой тоги ортида 
қандай ўзлашганлиги ҳақида тўғри хулосага келиш мум­
кин. Акс ҳолда, ҳиндистонлик туркийгўй шоирлар- 
нинг ижоди, уларнинг гоялари ва шеърий санъатдаги 
маҳорати тўғрисида гапириш, назаримизда, мажозан, 
бамисоли юраги сугуриб олинган одам анатомияси ху­
сусида фикр юритиш билан баробардек!

Ш унинг учун, муқаддимани қадим ҳинд диний-фал­
сафий тафаккурини мусулмон дунёсида биринчи бў- 
либ санскрит тилидаги асл манбалардан ўқиб ўрганган 
ва уларни ўз таржимаси билан дунёга танитган буюк 
Берунийнинг Ҳиндистондаги ҳаёти ва илмий фаоли- 
ятининг мухтасар баёнидан бошлаймиз. Фақат шунда- 
гина аждодларимизнинг Ҳиндистон халқлари илм-фани,

маданияти ва хусусан, адабиё­
тига қўшган ҳиссалари ҳақида 
аниқ маълумотга эга бўламиз.

Абу Райҳон Беруний ўзи- 
нинг «Ҳиндистон» асари билан 
ҳозирга қадар қарийб минг йил­
лик тарихга эга ўзбек ҳиндшу- 
нослигининг тамал тошини қўй- 
ган олимдир. Унинг ҳинд фани 
ва маданияти юзасидан узоқ йил­
лар олиб борган изланишлари- 
нинг маҳсули бўлган машҳур 
«Ҳиндистон» асари ҳинд ақл- 

заковати дурдоналарини дунёга таргиб қилишда бе-

215



қиёс манба сифатида тан олинганлиги шубҳасиз ҳақи- 
қат. Яъни, ҳинд жамоатчилигининг таниқли вакили 
Ҳамид Ризо эътироф этганидек:

«Ўрта аср ва янги замон тадқиқотчиларидан бирор- 
таси ҳам ҳинд маданиятининг чигал масалаларини чу- 
кур илмий рухда тушунишда Берунийнинг эришган 
ютуқларини қўлга кирита олмаган. Муаллифнинг «Ҳин- 
диcтoн»иJ6 шу йўналишдаги тадқиқотлар тарихида клас­
сик намуна бўлиб қолиши билан бирга, ижодкор то- 
монидан ҳинд фани ва маданиятига қилинган катта тор­
тик ҳамдир».

Фикримизча, асрлар оша ҳамон ўз илмий аҳамия- 
тини йўқотмай келаётган мазкур тарихий манбага бе- 
рилган бу мухтасар, лекин мазмунан юксак баҳонинг 
икки жиҳати алохида кўзга ташланади: бири -  бу Бе­
рунийнинг «ҳинд маданиятига доир чигал масалалар» 
муаммосини идрок этишдаги даҳолиги бўлса, иккин- 
чиси, унинг «ҳинд фани ва маданиятига қилган тор- 
тиғи» орқали халқларимизнинг фан ва маданият соҳаси- 
га бўлган муштарак муносабатларини илмий равишда 
юзага чиқарганлиги.

Демак, Ҳиндистон туркийзабон адабиётини ўрга- 
нишда ҳам ҳинд ва туркий адабиётнинг баробар ман- 
фаатдор эканлигини назарда тутиб, мавзуни туркий ва 
ҳинд халқларининг умумадабий мероси нуқтаи наза- 
ридан тадқиқ этмоқ лозим. Ва қолаверса, ҳатто маълум 
даражада халқаро аҳамиятга эга бўлган бундай бай- 
налмилал рухдаги бадиий меросни ўрганиш, мустакил- 
лик даври адабиётшунослиги учун ҳам қарз, ҳам фарз.

Пировардида ватандош ижод ақлининг такдир тақо- 
зоси билан турли ажнабий юртларда яшаб илм-фан, 
адабиёт ва санъат соҳасида яратган асарларига нисба-

36 Асар Ҳиндистоннинг бир неча тилларига таржима килинган, 
шу жумладан юкорида намуна сифатида берилган урду тилига 
ҳам.

тан халқимиз эътиборининг ортиб бораётганлиги, улар- 
ни тарғибу ташвиқ қилиш кўламини қам кун сайин 
кенгайтиришни тақозо қилмокда. Ана шу жиҳатдан 
Ҳиндистон туркийгўй шоирлари асарларининг тасаввуф 
тафаккурига яқин бўлган «бҳактий» 1 диний-фалса- 
фий таълимоти адабиёти билан қиёсий ўрганилиши, на- 
фақат туркий ва ҳинд шеърияти сарҳадларини кенгай- 
тиради, балки шунингдек, улардаги мавжуд гоявий, 
ижтимоий хамда бадиий муштарак томонларни очиб бе- 
ришда ҳам катта аҳамият касб этади.

Ҳинд адабиёти, мўътабар манбаларда зикр этили- 
шича, азалдан ўзининг маҳаллий ва хорижий мухлис- 
лари қатори дунё адабиётшунос олимларининг ҳам 
диққат-эътиборини жалб қилиб келган. Лекин мазкур 
адабиёт босиб ўтган узоқ адабий-тарихий жараённинг 
яна шундай босқичлари ҳам борки, улар айрим объ­
ектив ва субъектив сабабларга кўра ўтган асрнинг сўнг- 
ги чорагига қадар фанда алоҳида тадқиқот доирасини 
ташкил этган эмасди.

Бу ҳол -  аввало, ўрта аср ҳинд бадииятида марка- 
зий мавзу ҳисобланган бҳактий таълимоти муҳитида 
вужудга келган Ҳиндистон туркийзабон адабиётига та- 
аллуқлидир. Ҳолбуки, Ҳиндистон туркийзабон адаби­
ётига қизиқиш қисман бўлса-да, ҳали унинг ибтидоси- 
даёқ бошланган бўлиб, бу илмий аҳамиятга молик ме- 
рос юзасидан ҳозиргача амалга оширилган ишларни қу- 
йидаги етти босқич силсиласида кузатиш мумкин:

1.XVI-XVIII асрларга оид тазкиралардаги Ҳиндис- 
тон туркийгўй шоирлари ҳақида берилган маълумот- 
лар ва уларнинг қаламига мансуб шеърий намуналар.

2.XX асрнинг биринчи чораги -  1910 йили инглиз 
шарқшуноси Денисон Росс томонидан Бобур ва Бай-

37 Қаранг: барча диний, фалсафий, ижтимоий ва адабий атамалар 
изоҳли талқини 467-486 бетларда берилган.

рамхон девонларининг чоп этилиши; 1917 йили Бобур 
девонини проф. А.Самойлович таҳририда икки тапкур 
нашрга тайёрланиши.

3.1940 йиллардан бошлаб собиқ иттифокда Ҳ и н д и о  
тон туркийзабон адабиётига доир айрим рисола ва ма- 
қолаларнинг эълон қилиниши.

4.1980 йиллардан то ҳозиргача Ҳиндистон туркий- 
гўй шоирлари адабий меросининг экспедиция материал- 
лари асосида таҳлил этилиши ва унинг қисман илмий 
муомалага киритилиши(71).

З.Ўтган даврнинг барча босқичларига тегишли форс, 
урду, ҳинд, турк, инглиз, рус, туркман ва узбек тили- 
даги манбаларда учрайдиган туркийзабон адабиёт ва 
унинг тарихига доир хабар ҳамда иловалар.

6.М устақиллик йилларида XV-XIX аср Ҳиндистон 
туркий тили, адабиёти ва Бобур ижодиёти юзасидан ёқ- 
ланган номзодлик ва докторл и к диссертация лари.

7.Бобур ва бобурийлар тарихи, ҳаёти ва ижодига оид 
илмий-оммабоп рисола ва бадиий асарлар.

Албатта, шундай катта бир давр қамровини уз ичи­
га олган маълумотлар мажмуига қарамай, қатор йирик 
ҳиндшунос олимларнинг ўз асарларида Ҳиндистон тур­
кийзабон адабиётининг тадқиқ этилмаганлиги тўғри- 
сидаги якдил эътирофлари, эҳтимол, ҳатто мавзуга ало- 
қадор мутахассислар учун ҳам бир оз ғайритабиий кў- 
ринар. М асалан, таниқли рус адабиётшуноси И.С.Ра- 
биновичнинг «Қирқ асрлик ҳинд адабиёти» номли очер- 
кида ушбу адабиётнинг ҳали мутлақо ўрганилмаганли- 
ги таъкидлаган Ёки, «Ҳозирги вақтда XVI асрнинг би­
ринчи ярмидаги Ҳиндистон туркийзабон адабиётини 
тўлиқ тасвирлаб беришнинг имкони йўқ, чунки, -  деб 
ёзган хинд форсийзабон шеърияти бўйича қатор мақо- 
ла ва рисолаларнинг муаллифи Г.Ю .Алиев, -  бу ада-

биёт вакилларидан бизгача фақат уларнинг номигина 
етиб келган, холос»(17 326).

Бу ерда олимнинг аксарият «туркийгўй шоирлар- 
нинг бизгача фақат номларигина етиб келган»лиги ха- 
қидаги хулосаси, яъни «номаълум асарлар» муаллиф- 
ларининг эътироф этилиши масаласи, сўзсиз, айрим 
аниқликлар киритишни талаб қилади. Ш ундай экан, 
ушбу аниқликни, мантиқан, хинд ерида туркийдан ол- 
дин ўзлашган форсийзабон адабиёти тарихидан изла- 
мок керак.

Сабаби, салкам ўн аср (X-XIX) мобайнида уз багри- 
да Амир Хусрав Дехлавий, Нажмиддин М ухаммад Ко­
хий, Файзий, Байрамхон ва Абдураҳим хони хононлар, 
Урфий Ш ерозий, Назирий, Толиб Амулий, Бедил ва 
Зебуннисо каби юзлаб бетакрор ижод аҳлини маҳорат 
мезонига етказган ҳинд форсий сўз санъати, маълум 
даражада, туркий шеъриятнинг маҳаллий адабий му- 
хитга кириб келишига хам шароит яратди, дейиш мум­
кин. Чунки, туркийгўй шоирларнинг аксарияти уз тил- 
лари қатори айни вақтда форсийда ҳам қалам сурган- 
лар. Шу сабабдан ҳам «икки тилли ижодкорларнинг 
номи» бизгача тазкиралар орқали етиб келган. Демак, 
форсий ва туркийзабон адабиётлар тарихидаги бундай 
анъанавий узвийлик Ҳиндистонда ҳам ўз ибтидоий та- 
биатига содиқ қолган. Ш унингдек, мазкур хар икки ба- 
дииятнинг хориждаги такдирида тарих ёки тасодиф 
боис яма шундай бир қавс ичидаги «ўзаро боғлиқлик» 
борки, бу қуйидаги омилларга асосланган:

а)юқорида айтганимиздек, аввалига Ғарб адабиёт- 
шунослари фикрича, «хинд форсийзабон шеърияти ўз 
аслига нисбатан оригинал эмас»лиги учун (Хусрав Дех­
лавий ижодидан мустасно!) махсус тадқиқ этишга ло- 
йиқ топилмаган»(189б >;

б)кейинчалик -  давр ўтиши билан ўз навбатида тур­
кий назм хам, «баъзи мутахассислар» томонидан фор-

сийзабон адабиётга қиёсан айни шу қисматга «маҳ- 
кум» этилган(79:72б ).

М уқаддам қайд килинган Ҳиндистон туркийзабон 
адабиётининг тадқиқоти билан боғлиқ масалалар, ни- 
ҳоят, ўтган асрнинг 70-80 йилларининг охирига келиб 
фанда актуаллик хусусиятини касб эта бошлади.

Бу жиҳатдан 1966 йили С.Азимжонованинг кириш 
сўзи билан «Бобурнинг хинд девони» матнининг эълон 
қилиниши, сўнгра Ҳ.Сулаймоновнинг ташаббуси би­
лан Ҳиндистонга уюштирилган экспедиция материал- 
лари юзасидан чоп этилган рисола ва мақолалар бу 
долзарб мавзунинг яхлит тадқиқоти учун дебоча бўлди 
десак, мутлақо янглишмаймиз. Ва сафар натижасида 
«Навоийга кадар XIV асрнинг охири -  XV асрнинг ўр- 
таларида уз адабиётида биринчи ўлароқ мукаммал де­
вон тузган шоир Ҳофиз Хоразмий» ҳамда дидактик 
достончилик жанрида ижод этган Саййид Қосимий 
сингари ижодкорларнинг қўлёзма асарларининг топили- 
ши «адабий туркий тилнинг жамият орасидаги фао- 
лияти ҳамда унинг кай даражада кенг тарқалганлигини 
реал баҳолаш имконини берди».

Агар шунга ўхшаш яқин ўтмишгача фан оламига 
номаълум айрим шоирларнинг ижод и, бордию «Бо­
бурийлар даврида Ҳиндистонга борган алломалар би­
лан бирга келтирилган қўлёзма китоблар» жумласига 
кирган такдирда хам, уларнинг нима сабабдан хинд 
диёрида беш асрдан зиёд безавол умр кўриб келаётган- 
лиги ҳақидаги ҳаққоний саволга эртами-кечми адаби- 
ётшунослигимиздан жавоб изланиши табиий эди. Би- 
нобарин, ҳиндистонлик туркий қалам соҳиблари ижо- 
дий меросининг мустақил мавзу мақомида юзага чиқари- 
лишидан мақсад, халқимизнинг хорижий мамлакатлар 
билан асрлар оша ўрнатган ва мустақкамлаб келаётган 
адабий алоқалари амалий натижаларининг набатдаги 
намунаси сифатида тарғиб килишдир.

Биз бу масала юзасидан тадқиқот олиб боришда асо- 
сий эътиборни мантиқий таянч сифатида Ҳиндистон 
омилига қаратдик. Чунки туркий назмнинг ҳинд ада­
биёти сирасига кириши масаласини ўша давр маҳал- 
лий диний-фалсафий таълимотлари асосидаги адабий 
жараёндан айри ҳолда тадқиқ этилиши, «янги туркий 
бадиият»га ўзлашиб улгурган ижодий муҳит ва гоявий 
муштаракликка соя солишга интилиш бўлурди. Шу- 
нинг учун туркий шеъриятнинг ҳинд адабиёти дарго- 
ҳига ташрифи борасидаги таҳлилимизда турли фалса­
фий таълимотлардан тортиб, то ижтимоий-маданий 
ҳаёт масалалари таҳлилига қадар кенг ўрин бердик. Ва 
фикримизча, мана шундай мантиққа етарли аҳамият 
берилган такдирдагина, ушбу тадқиқнинг мавжуд ил­
мий нашрларга нисбатан қамрови ва уз и га хос хусу- 
сияти нимада эканлигини ҳис қилиш мумкин!

Яна, XV-XIX аср Ҳиндистон туркийзабон адабиёти 
хусусидаги изланишларда, адабий алоқаларимиз тари­
хи ва унинг натижаларини аниқлаш ҳамда тиклаш ас- 
носида «ҳинд-мусулмон маданияти»даги анъанавий 
ҳинд, форс ва араб каби туркий унсурлар масаласини 
махсус ўрганишга ҳам алоҳида эътибор берилди. Бун­
да н мақсад, уз даври нуқтаи назарида байналмилал ха- 
рактердаги -  М ахатма Ганди таърифлаган «Икки дин -  
бир миллат »  маданий меросининг бобурийлар суло- 
ласи даврида қандай башарий маъно касб этганлигини 
илмий асосда теран англаб етиш.

Аслида, жамланган маънода, туркий тили қадим- 
дан ниҳоятда кенг тарқалган бўлиб, унинг тарихида 
турли сиёсий воқеа ёхуд иқтисодий ва маданий ало- 
қалар сабабли ўз ҳудуди сархадларидан ўтиб бошқа 
ў л ка ва ҳатто минтақаларда ўзлашиб қолган холлари 
кўп учрайди. Ш у сабабдан бундай ўзлашув жараё- 
нининг хинд ерида қандай кечганлигини кузатиш ва 
ундан тўғри хулоса чиқариш учун, назаримизда, тур-

кий тиллари жуғрофиясига қисқача экскурс қилиш ҳар 
тарафлама мақсадга мувофиқ кўринади.

М аълумки, Ўрта Осиё, Марказий Осиё, Олтой, Каш­
гар, Кавказ, Эрон, Афғонистон, Ҳиндистон, Сибирь ва 
Тян-Ш он жанубида яшовчи ҳозирги туркий халқлар- 
нинг аждодлари ёзув воситаси сифатида руний, қа- 
димги уйгур, хоразм, сугд, браҳмий, араб ва бошқа 
алфавитлардан фойдаланиб келганлар(99 5-бб.). Бу ерда 
яна шуни таъкидлаб ўтиш шартки, ўрхун-енисей ва ка­
дим ги уйгур ёзуви ўртасидаги ўзаро муносабат маса­
ласи катта аҳамиятга эга бўлса ҳам ҳамон муфассал 
ҳал этилмаган.

Рус туркшуноси И.Г.Кондратьев ҳар икки ёзув оби- 
даларининг грамматик тузилишини ўрганиб чиқиб, ўр- 
хун-енисей ва қадимги уйғур ёзувлари аслида бир тил- 
да бўлиб, ундан бир меча юз йиллар да во м и да фойда- 
ланилган, деган хулосага келган. Ш унингдек, ёзма ёд- 
горликлар хусусида гапирилганда, уларни «қадимги 
уйғур ёки эски ўзбек ёзуви» нуқтаи назаридан тушу- 
ниш ҳам буткул нотўгри. Чунки XI аср туркий тил- 
ларининг энг йирик билимдони М ахмуд Қошгарий маз­
кур ёзувни «туркий» деб, уни ўз асарининг ҳеч бир 
ерида «уйгур алифбоси» номи билан атамаган(9957-58б).

Бу омилнинг муҳимлиги яна шундаки, олим ўша 
вақтда туркий тиллари билан боглиқ барча масалалар 
юзасидан ўз фикрини рўй-рост билдиришга я го на ҳақ- 
ли мутахассис эди. Ва шубҳасиз, М ахмуд Қошгарий- 
нинг «Девони луготит турк» асари, фақат ўз вақти ти- 
лидаги сўзларни изоҳловчи луғат девонигина эмас, 
балки ўша даврда Ш имолий Ҳиндистон, М овароун- 
наҳр, Хоразм, Фаргона ва Бухорода яшаган уруглар, 
қабилалар, халқларнинг тиллари хамда хар хил адабий 
жараёнлардан намуналар берувчи асосий филологик 
манба саналади(1 ii:96).

М аҳмуд Қошғарийдан кейин XII асрда туркий ада­
бий тилини кенг ташвиқ қилиб, ундаги ўзига хос ба­
диий афзалликларни амалда исбот қила билган йирик 
фигуралардан бири Ахмад Яссавий эди. «Ҳазрат, - «Яс- 
савий ким эди» мақоласининг муаллифи Абдурахмон 
Саъдий таърифича, - ўз замонида форс тилига ахамият 
бериб, она тилларини сонга олмагучи эронийлашқон 
турк олимлари, эронийлар ва арабларга қаратиб шу ку- 
йидаги шеърларни ёзадир:

Хушламайдир олимлар сизнинг ойгон туркини, 
Орифлардин эшитсанг, очар кўнгул мулкини;
Оят, ҳадис маъноси турки бўлса мувофиқ, 
М аъносига етганлар ерга қўяр буркини»(3 бб).

Туркий тиллари учун X1-XIV асрлар жуда мурак- 
каб давр бўлиб, бу юз йилликлар давомида талай тур­
кий халқлар адабий тилининг шаклланиш жараёни юз 
берди. «Ушбу мавзу фанда кам ўрганилганлиги туфай- 
ли, -  деб ёзадилар «Рус туркшунослиги ва ўзбек тил- 
шунослиги» китобининг муаллифлари акад.Э.И.Фозилов 
ва Л.Г.Чичулиналар, - ўтган даврга мансуб «эски ўзбек 
тили»га нисбатан хар хил атама номлар кўллаб исти- 
фода этилди. Мисол учун, «Ўрта Осиё туркийси», «Чи- 
гатой туркийси» ёки «Туркий» ва ҳоказо(99 28б).

Рус туркшунослигида ўзбек адабий тили тарихини 
ўрганган тадқиқотчилардан бири проф.А.А.Самойло- 
вич концепциясига биноан, «Ўрта Осиё туркий тили -  
бу XV асрда қисман қадимий уйгур ва маълум даража­
да ўғиз-туркман унсурлари билан уйгур тили ўрнида 
шаклланган «Чигатой туркийси»(84 2б2б ) Олимнинг ил- 
мий-тадқиқий хулосалари марказида, бизнингча, асо- 
сан икки мухим фикр ётади:

а)агар улардан биринчиси, Алишер Навоийнинг «Чи­
гатой туркийси» аталмиш мусулмон даври классик

«Ўрта Осиё туркийси»нинг асосий бунёдкорларидан 
бири сифатида юксак баҳоланганлиги бўлса;

б)иккинчиси, бошқа туркий тиллар орасида «Чига­
той туркийси»га энг яқини узбек тили эканлигининг 
эътирофидир.

Акад. В.В. Решетов эса, «туркий»га нисбатан тўғри 
термин қўллаш -  муаммо ечимига янада аниқлик ки- 
ритиш мақсадида «Чигатой туркийси» ва «Эски ўзбек 
тили» атамалари масаласи юзасидан шундай фикрни 
ўртага ташлаган:

«Чигатой туркийси» терминини ҳатто шартли равиш­
да ҳам қўллаш мумкин эмас, акс ҳолда, бу замонавий 
ўзбекларни мўгуллардан келиб чиққан дейишга сабаб 
бўлади ёки «улар аслида мўғул аждодлари -  чиғатой- 
ликлар сифатида ҳозирги Ўзбекистонга келиб қолган, 
деган хулосага олиб келади. Масалага бундай ёндашув 
нотўғри бўлиб, бу фуқаролик тарихи гувоҳлигига ҳам 
З И Д  тушунчадир»(78:122-1426 ).

Сўнгги мингйиллик мобайнида хинд адабий мухи- 
тига кириб келган хорижий -  араб, форс, туркий ва 
инглиз тиллари ҳамда адабиёти, уз  даври шарт-шаро- 
итига кўра, айтиш мумкинки, маҳаллий муҳитда унди, 
ўсди ва унга ўзлашди.

Гарчи форсий, туркий ва инглиз адабиётлари уч хил 
давр, уч хил ижтимоий-сиёсий тузум, уч хил мадани- 
ятга мансуб бўлса-да, уларнинг ҳинд тупроғида қарор 
топиши ҳар уч адабиёт ватани бўлган мамлакатлар- 
нинг Ҳиндистон билан муайян даврларда олиб борган 
савдо-иқтисодий ва маданий алоқаларининг насиб эт­
ган такдирдагина юз берадиган мантиқий давоми -  
натижаси эди. Ҳолбуки, тарихан у ёки бу икки мам- 
лакат ўртасидаги ўтмиш муносабатларининг меваси 
доим ҳам муштарак фан, санъат ва адабиёт кўриниши- 
да намоён бўлавермаган.

Маълумки, ҳар бир адабиётнинг ўз ижод ақли бўлга- 
ни каби, унинг такдирида азалдан берилган ўз умри ва 
кисмати хам бўлади. Балки бир карашда, бундай дун- 
ёвий -  илмий тақлил масаласига гўё «такдири ило- 
хий»нинг дахли йўкдек кўриниши мумкин, бирок, одат- 
да худди ана шу омилни инобатга олмаслик кишини 
кўпинча хақиқатдан узоқлаштирувчи саволлар хуру- 
жига дучор қилади. Шунинг учун бу каби воқелик асос- 
ларини ўрганишда, эътиборни даставвал шарқона ада­
бий тафаккурнинг анъанавий жихатларига қаратилга- 
ни яхши.

Сирасини айтганда, мустақиллик давригача масала- 
нинг бу тарафига ноилож эътибор бермаслик оқибати- 
да «турфа адабий тафаккурдаги ягона гўзаллик», «яго- 
на адабий тафаккур қобиғидаги турфа гўзаллик»ка ай- 
ланиб колган эди. Шу ерда адабиётшунос олима А.Ка- 
линникованинг «Ҳиндистон инглиз тили адабиёти» мо- 
нографиясига мурожаат қилиб, фикримизга яна баъзи 
аниқликлар киритамиз.

Муаллиф хинд ва инглиз адабиётидаги ўзаро уйгун- 
лик «зарурияти» хусусида тўхталиб, шундай саволлар 
мажмуини ўртага ташлайди:

«У (хинд адабиёти -  Н.Н.)» қандай махаллий ада­
биёт бўлдики, чет тилида ёзилса? У қандай қилиб (шу 
ҳолда) кўп тилли (ҳинд) маҳаллий адабиётнинг бири 
бўлиб ҳисобланиши мумкин?» ва ҳоказо.

Олима ўз саволларига жавоб берар экан, у ҳиндлар 
юртидаги инглиз тили ва адабиёти моҳиятини, гўё мў- 
ғуллар тасарруфи туфайли Ҳиндистонда фуқаролик 
хуқуқига эга бўлиб, ҳинд халқининг ғурурига айлан- 
ган Амир Хусрав Деҳлавий, Файзий ва Бедилдек буюк 
шоирларни етиштирган форсийзабон адабиёти ролини 
ўзига олганлигида, деб билади(44 4 б ).

Ким билсин, балки ушбу мутахассис кўзи билан 
Караганда, форсийзабон ва инглиз адабиётининг Хин-

дистондаги «такдири» -  тутган ўрни ва моҳиятида шун­
дай ўхшашлик бордир? Ёки муаллифнинг уз асарида 
таърифлаганидек, «Ҳиндистонда янги адабиётнинг пай- 
до бўлиши мамлакатни забт этганларнинг забт этил- 
ганларга ўтказган маданиятининг таъсири оқибати» - 
дир? Аммо шуниси ҳам борки, тадқиқотчи, мавзу таҳ- 
лилига киришишдан илгари, Амир Хусрав Деҳла- 
вийдек сиймонинг қайси даврга тааллуқли эканлиги 
ҳамда М овароуннаҳр, Эрон ва Ҳиндистон халқлари- 
нинг ўзига хос шарқона тафаккури ва тарихий-адабий 
алоқалари каби эътиборга олиниши зарур бўлган му­
хим омилларни назардан қочирган кўринади.

Демак, адабий алоқалар ва улар туфайли вужудга 
келган янги адабиётнинг у ёки бу мамлакат мадани- 
ятида тутган ўрнига баҳо берилганда, диққатни фақат- 
гина унинг жуғрофий аҳамияти ёки ижтимоий-сиёсий 
моҳиятига эмас, балки аввал эътиборни бу жиҳатнинг 
тарихий асосига қаратиш зарур, акс холда, воқелик зан- 
жирининг бирорта халқаси узилиши билан тарихий 
узвийликка путур етиб, масала ўз маъносини йўқотади.

Энди «ўзга тил муҳитидаги муҳожир адабиёт қайси 
халққа мансуб деб саналиши ва қандай ўлчовлар би­
лан белгиланиши керак?» ёки, «муҳожир адабиёт қай 
даражада миллий ва қай даражада маҳаллий ҳисобла- 
нади?» каби тугилиши мумкин бўлган саволларга кел- 
сак, бизнинг тушунчамизда, уларга муносиб жавоб си­
фатида Ш арқ халқлари адабиёти тарихида тажриба- 
дан ўтган бир-икки мисолни келтиришнинг ўзи кифоя.

М асалан, деярли бир умр Багдодда яшаб ижод эт­
ган буюк Озарбайжон шоири Фузулий ёки айтайлик, 
Ҳирот музофотида таваллуд топиб, асосан Хуросон ҳу- 
дудида хаёт кечирган - ўзбек адабий тили ва мумтоз 
адабиётининг асосчиси Алишер Навоийнинг асарлари­
га «махаллий ёки мухожир» маъносида муносабатда 
бўлиш, бу сиймоларнинг инсоний эзгуликни илоҳий

эътиқод меърожига кўтарган руҳи покига мутлақо зид! 
Бинобарин, тадқиқотда зикр этилган туркийгўй шоир- 
лар орасидаги айрим таржимаи ҳоли аниқ бўлмаган 
ижодкорлар мероси ҳам, таъбир жоиз бўлса, асрлар оша 
ҳамон қинд қўлёзма китоблари жавонидан ўз ўрнини 
йўқотмаган “муҳожир адабиёт”нинг маҳаллий манбала- 
ридир!

Хуллас, туркийда битилган девонлар, баёзлар, тур- 
кий-форсий луғатлар ҳам ўзининг ғоявий-бадиий ва 
ижтимоий қиймати билан, худди ҳиндистонлик меъ- 
мор Аҳмад Лоҳурий, самарқандлик чизмакаш М ухам­
мад Ш ариф, бухоролик уста Ота М уҳаммадларнинг 
бевосита иштирокида бунёд этилган Тож-маҳал ёки Мо- 
вароуннаҳр, Эрон ва Хуросон қилқалам санъати соҳиб- 
ларининг ҳамкорликлари эвазига шуҳрати дунёга та- 
нилган «Ҳинд миниатюра мактаби» каби турли мил­
лат ва диний эътиқодга мансуб ижодкорлар яратган 
«қинд-мусулмон маданияти» мажмуига киради.

Акад. А.М ирзоев «Ш арқшуносларнинг XXVI халқа- 
ро конференцияси»да қилган маърузасида «тарих ва 
адабиёт тарихи»га доир илмий ишларда М овароунна- 
ҳр ва Ҳиндистон ўртасидаги адабий алоқаларга уму- 
ман ақамият берилмаётир» дея, ўтган асрнинг 60-йил- 
лари собиқ иттифокда адабий алоқаларни ўрганиш ма­
саласи қандай аҳволда эканлигини кўрсатиб берган эди 
(56:16).

Аммо анжумандан сўнг, нисбатан қисқа муддат ичи- 
да С.Азимжонова томонидан «Бобурнинг «Ҳинд дево­
ни» нннг муфассал тавсифи билан чоп этилиши «Ҳин- 
дистон ва М овароуннаҳрнинг адабий алоқалар тари­
хи» мавзуида чиндан хам катта воқеа бўлди. Олима 
Бобурнинг илмий, сиёсий, ижтимоий фаолиятига ба- 
ғишланган ўз изланишларида, марказлашган бобурий­
лар давлатининг барпо бўлиши Ўрта Осиё ва Ҳиндис- 
тон халқларининг маданиятининг ўзаро яқинлашувига 
олиб келганлигини ҳаққоний равишда исботлаб берди.

Ёки Алишер Навоийнинг «Мезон ул-авзон»  асаридан 
сўнг ўзбек арузи ҳақида ёзилган иккинчи йирик илмий 
рисола «М ухтасар» факсимилининг 1971 йили нашр 
қилиниши кейинчалик Бобурнинг «Аруз рисоласи»  
асари»ни ёзилишига сабаб бўлди; Абу Райҳон Беруний 
номли Ўзбекистон ФА Ш арқшунослик институти ил­
мий ходимлари нашрга тайёрлаган «Ўрта Осиё ва Ҳин- 
дистон халқлари маданий алоқалари тарихидан» туп- 
ламида Ҳиндистонда яшаган форсий ҳамда туркийгўй 
шоирлар ҳаёти ва ижоди ҳақида талай маълумотлар кел- 
тирилди.

Проф.И.Низомиддиновнинг «Маданий хамкорлиги- 
миз саҳифаларидан» номли рисоласи ўқувчиларни эл- 
ликдан ортиқ Ҳиндистонда ижод этган ўрта осиёлик 
хаттот, мусаввир ва шоирларнинг фаолияти билан та- 
ништирди. М уаррих ўзининг «XVI асрдан XX аср бош- 
ларигача бўлган даврда Ўрта Осиё ва Ҳиндистон ўртаси- 
даги маданий алоқалар» асарида «Н афоис ал-маосир» 
ҳамда «Тизкираи маж ма ал-хаввас» сингари қўлёзма 
манбалар асосида ҳиндистонлик туркийгўй қалам со- 
ҳиблари ижодига алоқадор баъзи қимматли фактларни 
келтирган(бб).

Р.Иномхожаевнинг «XVI аср Ҳиндистон адабий хд- 
ётида туркий-форсий икки тиллилик» монографияси- 
да ўн бешдан зиёд ҳиндистонлик туркийгўй шоирлар­
нинг адабий фаолияти XVI-XVII асрларнинг биринчи 
чорагигача бўлган деярли бир асрлик муддатни қамра- 
ганлиги баён килинган.

М уаллифнинг таъкидлашича, бу даврга тааллуқли 
М анзарий Самарқандий, Мир М ахмуд М аҳвий, Улфа- 
тий, Яздий, Тазарвий Абҳарий, Форигий, Ш ерозий, 
Фаҳмий Казвиний, Навидий, Сиякий каби шоирлар 
ижодий камолоти, муайян даражада Байрамхоннинг 
рагбати ва хомийлиги билан боглиқ Сўлган. Ушбу маъ­
лум от, Байрамхоннинг «васийлик-оталиқ» даврида са­

рой адабиёти ҳаётида катта эътиборга эга эканлиги ва 
унинг Ҳиндистон форсий-туркий шеърияти равнақига 
муҳим ҳисса қўшганлигидан хабар беради(3б:94б.)

Бу хулосага мутлақо қўшилган ҳолда, Ҳиндистон 
туркийгўй шоирларининг иккинчи забардаст вакили 
Байрамхоннинг фаолиятига баҳо беришда, бизнингча, 
озроқ мозийга қайтиб, сўзни XVI асрнинг 20-йилла- 
ридаги Бобур назарига тушиб улгурган ёш шоирнинг 
ижоди ибтидосидан бошлаган маъқул. Чунки Г.Ю.Алиев, 
узок йиллик ўз изланишлари натижасида, Хўжа Ни- 
зомиддин Аҳмад Ҳиротийнинг (1550-1594) «Табақо- 
m u Акбарий», Абдулқодир Бадавонийнинг(1541-1615) 
«М ушпахаб апг-Таворих» асарларидаги Байрамхон шеъ- 
риятига берилган юқори баҳони шоир ижодининг бош- 
лангич, яъни ҳозирча номаълум бўлган бўсағаларига 
тегишли, деб тахмин қилади. Ва унинг ёзишича, сарой 
муаррихи Абдулбоқи Ниқавандийнинг «М аосири Ра- 
ҳимий»  асаридаги шоирнинг форсий ва туркий девон- 
лари асосини ташкил этган тўрт минг мисра ҳақидаги 
маълумотини инобатга олганда хам, Байрамхоннинг 
ашъоридан бизгача ақалли ярмиси ҳам етиб келмаган 
(17:576).

Байрамхоннинг шахсияти, сиёсий ва ижодий фао­
лиятига нисбатан қизиқиш нафақат шарқ, балки ғарб 
мамлакатларида ҳам мавжуд бўлган. Адибнинг номи 
Европада дастлаб Иоханнес де Лита асарида ҳамда 
1877 йили «Ойини Акбарийънпнт инглиз тилидаги тар- 
жимаси учун ёзилган шархда қайд қилинган(1710б ).

Собиқ иттифокда эса Байрамхон асосан етук сиёсат- 
дон, машҳур саркарда ва зукко дипломат сифатида 
тилга олиниб, унинг сермазмун адабий меросига нис­
батан илмий муносабат, нари борса, айрим мақола ва 
нашрлар билан чегараланган эди. Ва фақат XX аср­
нинг 70-йилларида бу мавзуга дахлдор маълумотлар му- 
қаддам тўпланган материаллар замирида биринчи бор

илмий равишда Г.Ю .Алиевнинг асарларида яхлит му- 
жассам ланди.

Ш ундан сўнг, покистонлик олимлар Хусомиддин Ра- 
шидий, М ухаммад Собир таҳрири остида 1971 йили 
Байрамхон туркий-форсий девонининг навбатдаги наш- 
рининг амалга оширилиши ва шунингдек, Деҳлий мил­
лий музейи фондидан яна бир янги нусханинг топил- 
ганлиги шоир ижодига доир тасаввуримизни айрим 
қўшимча хабарлар билан бойитди.

Ҳиндистон туркийгўй шоирларининг иккинчи бў- 
ғинига мансуб Х^умоюн ва Комронларнинг форсий ка­
би туркийда хам нозик дид билан шеър ёзганликлари 
«М узаккари аҳбоб», «Мақолот аш-шуаро» ва «.Нафоис 
ал-маосир» тазкираларидаги намуналардан маълум 
эди(8б8б). Лекин кейинги -  проф. Ҳ.Сулаймоновнинг 
шогирдлари Ф.Сулаймонова, С.Ҳасановларнинг Ҳин- 
дистон сафари даврида Деҳлий, Калькутта, Патна, Рам- 
пур, Лакҳнау ҳамда Ҳайдаробод кутубхоналаридан 
келтирган ноёб топилмалари, ўнлаб янги фигуралар- 
нинг ижодий мероси ҳинд туркий шеъриятининг Бо- 
бурдан кейин ҳам ўз анъаналарига содиқ қолганлиги- 
ни кўрсатди.

Ю қорида зикр қилинган манбаларга қўшимча қилиб, 
монография муаллифи томонидан Ҳиндистонда йиғил- 
ган қўлёзмаларни бирга жамлаганда, улар қуйидаги де­
вон, баёз ва луғатлардан иборат:

1.Бобур девонининг «Рампур нусхаси».
2.Бобур девонининг «Ҳайдаробод А нусхаси».
3.Бобур девонининг «Ҳайдаробод Б нусхаси».
4.Байрамхон девонининг Денисон Росс нашри.
5.Байрамхон девонининг Покистон нашри.
6.Байрамхон девонининг «Деҳли нусхаси».
7.Комрон девонининг «Рампур нусхаси».
8.Комрон девонининг «Ҳайдаробод нусхаси».

9.Комрон девонининг «Калькутта нусхаси».
10.«Девони Форигий» нусхаси.
11 .Ю суф Фарёбий девони нусхаси.
12.Дийда девони нусхаси.
13.Саминий-Фаҳм девони нусхаси.
14.«Девони ҳикмат» нусхаси.
15.«Девони Рашид» (LT-19).
16.Ш артли равишда «Баёз-А».
17.Ш артли равишда «Баёз-Б».
18.«Луготи туркий» (LT-3).
19.«Луготи туркий» (LT-5).
20.«Луготи туркий» (LT-8).
21.«Луготи туркий» (LT-12).
22.«Луготи туркий» (LT-21)
23.«Фарҳанги туркий» (1332).
24.«Фарқанги туркий».
25.«Туҳфаи Хусомий» (LT-5).
26.Каталог No 4473 (LT-23) ва ҳоказо.

Яна шуни хам айтиш керакки, Ҳиндистондан топил- 
ган қўлёзмалар рўйхати қўлимиздаги манбалар билан 
чекланмайди. Яъни, марҳум проф. А.Абдугафуровнинг 
Буюк Британиядаги «Индиан Оффис» фонди қўлёзма 
нусхалари таҳлилига бағишланган мақолалари ҳинд 
туркий манбалари хазинасини янада чукур ва изчил ўр- 
ганишга даъват қилади(П:11-22б) Қолаверса, ҳали келгу- 
сида тарихчи ва адабиётшуносларни хаттот, мусаввир 
ва машхур муаррих Мирзо Ҳайдар, ҳинд сарзаминида 
туркий тили адабиётининг ривожига муносиб ҳисса 
қўшган олим, шоир ва моҳир таржимон Али Бахт Аз- 
фарий хамда Ориф, Нурибек, Ханиф Афанди, Ваҳбий, 
Аминбек Ҳамдий, Баҳор, Ахё Афанди, Роҳиб Афанди, 
Ғолиб Афанди, Ротиб, Осим сингари туркийгўй шоир­
лар ижодини илмий тадқиқ этишдек масъулиятли иш- 
лар кутади.

Бҳакпшй ва Ҳиндистон туркийзабон 
адабиётида муштарак мавзулар

Одатда у ёки бу жонли тил мақомининг мустаҳкам- 
ланиши, биринчидан, унинг кишилар орасида муома- 
ла воситаси га айланиши билан белгиланса, иккинчи- 
дан, шу тилда ёзилиб, кейинчалик халқ мероси бўлиб 
қолган бадиий ёки илмий асарлар орқали тушунила- 
ди. Ва бу асарлар ўз ўрнида наинки бадиий ёки илмий 
манба, балки шунингдек, давр руҳи -  мафкураси, та- 
раққиёти ҳамда ижтимоий ва сиёсий ҳаётини акс эт- 
тирувчи тарихий хужжат сифатида ҳам хизмат қилади. 
Бинобарин, Ҳиндистон туркийзабон адабиётининг гоя- 
вий-бадиий таҳлилининг илмий моҳияти ҳам, мавзуни 
махаллий адабий муҳит ҳамда шу даврнинг илгор ижти­
моий фикр ва ғояларини келтириб чиқарган таълимот­
лари билан қанчалик узвийликда ёритилишига боғлиқ.

М асалан, ўрта аср Ҳиндистонининг энг прогрессив 
ва ҳатто халқ ҳаракати даражасига кутарила олган 
«бҳшшшм-садокат» диний-фалсафий таълимоти поэзи- 
ясида ҳинд-мусулмон масаласининг марказий ўрин- 
лардан бирини эгаллаши икки эътиқод ижодкорлар и 
фаолиятининг юксалишига ижобий таъсир кўрсатган. 
Ва бу таъсир натижасида бора-бора ҳар икки тараф фал­
сафий дунёқарашларида якдиллик кайфиятининг пай- 
до бўлиши кўпчилик мусулмон қаламкашларни ма­
халлий тилларни ўрганиш ва аста-секин шу тилларда 
ижод қилишига олиб келган. Ҳиндистон адабиёти та­
рихида бунга мисоллар куп ва улар биз қуйида таҳлил 
қилмоқчи бўлган адабий-тарихий жараён асосида на­
моён бўлади, деган умиддамиз.

Тарихий анъанага биноан, ҳинд олимлари ўз адаби- 
ётларини шартли ва ҳақли равишда тўрт даврга бўлиб 
ўрганадилар. Улардан биринчиси, «Виргҳаткал» -  
1005-1350 йилларни ўз ичига олган «Қаҳрамонлик ҳа- 
қидаги ривоятлар даври». Иккинчиси, «Бҳактикал» -

1350-1700 йиллари ва ундан кейин ҳам ўз таъсир кучи- 
ни йўқотмаган «Садоқат даври». Агар 1700-1900 йил- 
ларга мансуб учинчи «Ритикал» - «Урта аср ҳинд поэ- 
зияси даври» ва тўртинчи «Адҳуниккал» - «Ҳозирги 
давр» адабиётини қиёсий мазмунда ўзаро солиштириб 
қарасак, уларга нисбатан «Бҳактикал»нинг бадииятда 
гоявий умрбоқийлик жиҳатидан қарийб уч аср тушун- 
часини ўз ичига олганлигини кўрамиз. Сабаби, «Са- 
доқат даври» умумҳинд адабиётида деярли барча «ада­
бий давр»лар учун ибратли -  турли диний эътиқод- 
даги санъат ва адабиёт намояндаларини бир гоя атро- 
фида жипслаштириш ва уларда биродарлик туйгула- 
рини уйғотиш дек ўз эзгу нияти ва хизматлари билан 
асрлар оша Ҳиндистон халқлари ҳурматини қозониб 
келган.

Ўша давр ҳинд тили ва унинг шевалари масаласига 
келганда, шуни айтиб ўтиш зарурки, улар гарчи 1000 
йилгача шаклланган бўлсалар-да, аммо ҳаммаси ҳам 
ўз адабиётига эга эмас эди. Бундан фақат браж бҳаша, 
кҳарий-боли, мейт ҳш ш  ва ражастҳании мустасно бў- 
либ, «Бҳактикал даври шоирлари эса, ўз ижодлари учун 
араб, форс ва туркий тилларидан кириб келган сўзлар 
кўп учрайдиган бражбҳашани маъқул кўрдилар».

Бадиий адабиётнинг вазифаси, одатда жамиятга бадиий 
шаклда хизмат қилишдан иборат. Ш унинг учун ҳақи- 
қий шоир ва ёзувчининг асари гоявий, тарбиявий, маъ- 
рифий аҳамиятга эга бўлиши керак. Ю ксак гоя ва чу- 
қур мазмунни гўзал бадиий шаклда бера олган асар- 
ларгина жақон адабиёти хазинасидан ўзига муносиб 
ўрин эгаллайди»(77:3б ).

Худди шу маънода, илмий таҳлилнинг пировард на- 
тижалари бўйича «ўз юксак гояси, чуқур мазмуни ва 
гўзал бадиий шакли» билан абадиятга дахлдор Ҳин- 
дистон туркийзабон адабиёти, ҳеч шубҳасиз, туркий хам­
да ҳинд халқлари адабий ҳамкорлигининг амалий мах-

сулидир. Зеро, ҳинд, урду ва форсигўй шоирлар қатори 
туркигуй ижодкорлар ҳам Ўрта аср ҳинд адабий муҳи- 
тининг фалсафий асоси бўлган «Бҳактий ва Тасаввуф» 
мавзуида ўз дунёқарашлари билан фаол иштирок этди- 
лар.

Кабир -  файласуф ва «садоқат» куйчиси ҳақида ran 
борганида, бҳактий таълимоти тимсолида шоирнинг 
диний-фалсафий, маданий-маърифий дунёқарашларини 
тасаввуф гоялари билан муқояса килиниши Ҳ индистон 
туркийгўй шоирларининг ушбу адабиёт билан диний- 
дунёвий мавзулардаги ўзаро ўхшаш нуқталарини аниқ- 
лашда бевосита ёрдам беради. Чунки «Тасаввуф му­
сулмон тафаккурида, гуё ҳиндистонлик сват ант р -  
\у р  фикрли шоирлар озиқланган садоқат туйгулари 
каби инсонпарварлик гояларининг рамзий инъикоси бул- 
Г З Н »  (204:92-1006.).

Баъзи ҳинд кабиршунослари, шоирнинг ҳинд фалса- 
фасидаги Илоҳ ва инсоннинг руқий ришталари маса- 
лаларига нисбатан муносабатини фақат веданта, упа- 
нишад, гит а  ва йога диний таълимотлари асосида 
шаклланган, деб даъво қиладилар. М абодо Кабир шеъ­
рияти да ran  тасаввуф асосларига келиб тақалгудек бўл- 
са, унда олимлар ҳар икки фалсафадаги гох айрим, 
гохо айнан ўхшашликларни, ҳинд эътиқодининг ис- 
ломга Караганда кадимийлиги омилига суяниб, у ёки 
бу суфиёна тушунчани хиндуизмда илгаридан мавжуд 
эканлиги билан баҳсга бархам беришга уринадилар.

«Баъзилар, -  дея, масалан, юқорида айтилган фикрга 
ургу беради Говинд Тригунаят, -  кабирона «нур» сўзи 
ва ундаги мужассам маънони, яъни дунёнинг пайдо 
бўлиши ва унинг тараққиёти талқинини фақат суфий- 
лик таълимотига хос дея, шархлайдилар. Лекин шуни 
унутмаслик керакки, Кабир қайси мазхаб, миллат ёки 
табака вакилига мурожаат қилса, худди ўша вакил ти­
ли, эътиқоди ва дунёқарашидан келиб чиқиб байт ай-

тарди. Шу сабабдан ҳам шоир суфийларни упанишад 
хулосаларидан хабардор қилиш мақсадида, фикрини 
уларнинг ўз сўзлари орқали баён этган»

Гарчи олим ўз рисоласида Кабирнинг фалсафий му- 
шоҳадаларига тасаввуфнинг бедахл эканлиги ва уму- 
ман, шоирда суфийларга тақлид килиш фикри бўлма- 
ганлигини таъкидласа-да, аммо Илоҳга нисбатан «маъ- 
шуқанинг изҳори ишқ» ва унинг зохирий хамда боти- 
ний моҳияти хусусида фақат «аҳён-аҳёнда намоён бў- 
ладиган баъзи суфийлик руҳияти»нинг кузатилишини 
қайд қилади.

Бу мавзуга яна бошқа бир адабиётшунос Савитра 
Ш укла кенгроқ маънода ёндашиб, Кабирни XV аср 
ҳинд адабиётида янги овоз, янги назм асосчиси сифа­
тида улуглаб, у уз фикрини шундай хулосалайди:

«Ш оирнинг ҳинд ва ислом каби «икки мухолиф дин»- 
лардаги прогрессив дунёқарашларнинг талқинида шун­
дай янги бир йўналиш пайдо бўлдики, у ҳинд адабиё­
тида «сапт чат »  номи билан машхур бўлиб, ўз даври­
да ҳиндга ҳам мусулмонга ҳам маъқул тушган(19б:2б). 
Ва ушбу йўналишда дастлаб Кабирнинг ўзи илоҳий ва 
инсоний садоқатга боғлиқ фидоийликнинг энг ёрқин 
ва оммабоп шеърий намуналарини кашф этди. Ш у­
нинг учун ҳам шоир шеъриятида инсоннинг ўз Ярат- 
ганини таниши ва унинг жами марҳаматларига муно­
сиб равишда ҳаёт кечириши кераклиги каби устувор 
масалага қайта-қайта дуч келаверамиз. Бандасининг 
Тангрига нисбатан ўз садоқатини билдириш мезони бўл- 
ган ибодат ҳам, ҳамиша маънавий поклик ва илоҳий 
ишқ туйгуси билан йўгрилган ҳолда кечмоги лозим. 
Йўқса, Кабир эътимодича, «беишқ дунёга келмоқлик 
бекор!»:

Jihi ghat prit na prem ras puni rasna nahi Ram |
Те nar is sansar men upaji bhae bekam ||

|Дилда агар бўлмас экан ишқ оташи
Тангрига алҳол,

У ҳолда бил, эй «маъшуқа»,
бу дунёга келмоқлик бекор.|

Тасаввуфда «муҳаббат, қалбда кучли туғённинг кў- 
тарилиши, бетоқат ва безовта бўлиб барча гўзалликлар 
манбаи, қудрату нусрат, неъмату раҳмат эгаси Тангри 
томон талпинишдир»(47:31б). Бҳактий таълимотида бу жа­
раённинг қандай кечиши, Кабирнинг ушбу шеърида ку- 
йидагича ифода топган:

Hari mera piv bhai, Hari т е га  piv |
H ad bin rahi na sake mera jiv  ||
Hari mera piv meyn Hari ki bahuriya |
Pam bare meyn chutuk lahuriya ||

|Ҳарий менинг ёрим, дўстим,
Ҳарий ёримдир,

Ҳарийсиз яшамоқ менга -
жонсиз қолимдир.

Ҳарий менга Ёру ва мен
Унга маъшуқа,

Ромдир буюк, мен ношуднинг
ишқим -  боримдир.|

Ҳаёт Кабир учун Тангри таоло даргоҳидаги абади- 
ят қаршисида бир лаҳзалик ўткинчи дам. Шу лаҳза 
юракка солган асрий жудолик соғинчлари адибни «Асл 
макони» томон талпинтиради. Демак, у то тирик экан, 
нажот йўлига боқишдан, Нажоткори номини такрор- 
лашдан толмайди:

Ankhiyah to ’ jhani pari, panth nihari-nihari |
Jivhva to ’ chhala pare, nam pukari-pukari ||

|Йўлига зор бока-боқа кўзларда
нур қолмади,

Бу тил номин такрорлашдан
қабардию, толмади.)

Ш оирнинг имони комилки, Тангри ўз номини чин 
дилдан -  ҳам ақлан, ҳам руҳан ёдлаганга доим ёр! 
Агар инсон қалби Ўзида жо экан, у энди кимга ҳам саж- 
да қилсин?

M era man sumire Pam kun, mera man Ramhin
aahi|

Ab man Ramhin have rahya, sis navavon
kahi II

IРом номини ёдлай-ёдлай қалбдир вобаста Унга,
Агар қалбим Ромда бўлса, сажда қилайин кимга?|

Саволдан кўриниб турибдики, шоир фоний дунёнинг 
ўзидаёқ Ром га комил садоқат билдириб, руҳан «ўз мақ- 
с а д и -  «нирвана»га  етди, яъни «фано»га эришди. Л е­
кин у бу билан ўз мақомига нуқта қўймайди, балки 
«мокша» -  қайта туғилишдан абадул-абад озод бўл- 
ган руҳ янглиг «бақо»дан сўйлайди:

Tun-tun karta tun bhaya, mujh men rahi na hun |
Vari pheri bali gai, jit dekhon titt tun ||

|Сени фақат Сени дея мендан қолмади нишон, 
Энди қайта тугилмасмен, кўз олдимда Сен ҳар он.|

1 Кабир шеъриятида Яратганнинг гоҳ у ёки бу ҳиндуизм ва ис- 
ломдаги номлари билан истифода этилиши одатдаги ҳол. Зеро, 
айни ҳолатнинг ўзи, барча учун номи турли Илоҳнинг бирлигига 
бир даъват.

Худди шунингдек, «Одатда суфийлар учун ҳам фа- 
но мақоми сўнгги нуқта эмас, фанодан кейин унинг 
мантиқий давоми бақо (абадият) ҳам мавжуд. Одам 
ўзининг вақтинчалик ўткинчи «мен»ини йўқ бўлгани- 
ни сезгач, у абсолют денгизига шўнғийди. У билан гўё 
ўзини М утлақ борлиқ каби ҳис қилади. Бу боқийликни 
англаш, маълумки, тариқат йўлига кирган солик учун 
Э Н Г  О Л И Й  М аҚ О М Д И р » (2 4 :3 8 б ).

Шу боисдан Кабир ўзида неки бор бўлса -  жону 
тан, ақлу идрок, фаҳму фаросат ва барча бўлак гўзал 
фазилатларни «Сенинг ижодинг» дея, Илоҳга садоқат 
руҳидаги жўн, мўъжаз ва ҳаммабоп «калима»да ўзига 
хос -  кабирона имон келтиради:

[Mera tujh men kuchh nahin, jo ’ kuchh he tera 
Tera tujh ko’ sompta, kya lage mera ||

|Сенда мендан ҳеч вақо йўқ,
менда не борки Сендан, 

Омонатинг Сенга бергум,
не қолур унда «мен»дан?|

Кабирнинг бҳактий таълимотига хос суфиёна дунё- 
қарашларининг шеъриятда аксланиши, бир қараганда, 
гўё бадиий маҳоратдан узоқ ва гоҳо шунчаки қофия- 
ланган жумлалар мажмуидек кўриниши мумкин. Ас­
лида эса, ўқувчи шоир поэзияси қалбига қанчалик чу- 
қурроқ кириб борса, у шунчалик ўз илк таассуроти- 
дан узоқлашиб бораётганлигини сезади. Кабир поэти- 
касининг ноёблиги ҳам шундаки, у ўзи танлаган мав­
зуни олдин шаклан ва мазмунан ниҳоятда содда кўри- 
нишда ўртага ташлайди. Ва фақат кейинчалик -  «ни­
шон аниқ мўлжалга олингач», турли бадиий ва фалса­
фий ташбихлар воситаси да мавзунинг асл моҳиятиии 
очиб беради.

Бу маънода, «anuta»  - инсон руҳининг «Браҳма»га 
қайта қўшилиши масаласи, ижодкор ашъорига мансуб 
халқчил бадииятга энг яхши мисол. Ш оир хинд эъти- 
қодидаги «Илоҳ ва инсон» бирлиги тасаввурини гох 
табиат, гох жамият ва гоҳида руҳиятнинг мусаллам ко­
ну нлари асосида бадиий ифодалайди. М асалан, у бир 
«сакҳий»снд.а Браҳмани об-ҳаётга ва одамни эса ундан 
хос ил бўлган музга қиёслаб, шундай дейди:

Kabir panin hi te hem bhaya, hem havey gaya bilaij 
Je kuchh tha so’i bhaya, ab kuchh kahya na jai||

|Сув эди у муз бўлди, муз эригач су в бўлди, 
Таърифга ҳеч ҳожат йўқ, недан бўлса шу бўлди.|

Яна:
Heyrat-heyrat he sakhi, rahya Kabir hirai |
Bund samannin samand men, so’ kat heri jai||

|Ё ажабо, ғойиб бўлди Кабир кўздан,
Топиларми, ҳеч бир томчи сув денгиздан!)

Ёки:
Neynan antar aavtun, jyun ho’un neyn jhepeun|
Nan ho’un dekho’un aur kun, nantujh dekhan deun||

Гар бўлсанг жо кўзларимга Сени
юмиб олай албат, 

Ўзгасига хеч кўз очмай, қолай
Сен-ла мен тоабад!|

Биз «Бҳактий саҳитя -  садоқат адабиёти» борасида­
ги таҳлилларимизда «.Браҳма ва а т м а ш т г  ўзаро 
риштаси муносабатларига катта аҳамият беришимиз- 
га сабаб, ҳинд адабиётида ушбу «Илоҳ ва инсон» мав-

зуига ўз ижодида мурожаат қилмаган адиб топилмаса 
керак. М азкур маҳаллий адабий муҳит учун умумий 
бўлган анъанадан мусулмон шоирлари қам истисно 
эмасди. Улар сафида муқаддам номи зикр қилинган 
«Раҳим» таҳаллусли шоир -  Абдураҳим хони хонон- 
нинг «<)о^а»лари, ҳинд адабиётидаги Биҳарий сингари 
мумтоз шоирлар шеъриятига нисбатан муқобиллик да­
ражасига кўтарила олганлиги билан манзур эди.

Ш оирнинг «доҳа» жанридаги байтлари ҳали-ҳали 
ҳинд поэзияси мухлислари қалбини ўзига ром қилиб 
келади. Раҳимнинг бобурийлар даври Ҳиндистон ада­
биётида бҳактий ва тасаввуф гояларини таргиб этишда 
ўз ўрни, ўз муносиб ҳиссаси бор. У шеърларида фоний 
ва боқий дунё ўртасида гумроҳликдан сарсон банда- 
ларни энг тўғри -  ҳақ йўлини излашга чорлаб, уларни 
«Парматма ва апима -  Илоҳ ва инсон» орасидаги ха­
ёт номли ганимат масофани пок йўл билан босиб ўтиш- 
га ундайди. Ва фақат шунда шоир ташбиҳида «М еҳр 
денгизи янглиг Тангри» қалб аталмиш бир томчи сув- 
да мужассам бўлиши мумкин:

Bindu men sindhu saman, ko’achraj kaso’n kahenj 
Heranhar hiran, Rahiman aapuni aapmen||
IКимга айтай, бу не ажаб,

бир томчида Денгиз бўлса жо,
Ва Раҳимнинг излагани бўлса қалб-ла

бир бутун танҳо.Ц 
Бҳактий таълимотидаги бундай руҳий камолотга 

эришиш воқеасининг рамзий шакллари ва унинг асо­
сидаги мазмун тасаввуф фалсафасида хам учрайди. 
«Зероким, солик ўзи билан Илоҳ орасидаги масофани 
қисқартира бориб, тўлалигича у М утлақиятга қўши- 
либ, у билан қоришиб, эриб кетади. Суфийлар буни қат- 
ранинг денгизга қўшилиши ёхуд қизитилган темир- 
нинг олов билан бир хил туе олиши мисолида тушун- 
тирганлар. Дарҳақиқат, қатра денгиздан нишона, бу де- 
гани, денгиз моҳияти қатрада ифодаланган. Ш у син-

гари и неон руҳида хам Илох сифатлари мужассам. Би­
рок моддийлик уни Илохдан ажратиб туради...

Аммо рух моддийликдан покланса, мусаффо шабнам- 
дай бўлиб яна Денгизга -  ўз аслига бориб қўшилиши 
мумкин»(48 366 ).

Абдурахим хони хонон дохалари ҳинд адабиётида 
Кабир меросидан бахраманд бўлган юзлаб ижодкор- 
лар асарлари рўйхатидан фақат биргина мисол, холос. 
Агар ушбу рўйхатни бир оз мозийга қайтиб кўздан ке- 
чиргудек бўлсак, Гуру Нанак, Даду, Малук, Ж агживан, 
Ш ивнараян, Даряхан, Мира, Дханидас, Гарибдас, Ке- 
шавадас, Тулсидас, Чаравандас, Сундардас сингари 
яна қанчадан қанча ўз даврида Ҳиндистон халқларини 
«садоқат» нури билан мунаввар қилган шоирлар ўтган- 
лигининг шоҳиди бўламиз.

Кабирнинг ўтмиш ва ўзига замондош бўлган файла- 
суф шоирлардан фарқли равишда яратган кашфиёти 
шу бўлдики, у «Браҳма»ни инсон онгидаги абадий ос- 
монийликдан, ерликларни эса лоқайд кузатувчанлик- 
дан халос этиш йўлларини излади. Ва мазкур изла- 
нишда хиндупарастлик ва мусулмончиликка сунъий 
сингдирилган хурофот исканжаси кучидан инсон ақл- 
идрокини баланд қўйди. Доим билимга чанқоқ инсон- 
нинг ақлий имкониятларига зид бўлган гайритабиий 
тасаввурлар, фойдасидан зиёни кўп турли ирим-си- 
римларни «Бҳактий м арг - садоқат йўли» билан бата- 
мом кишилар онгидан ситиб чиқаришга харакат қил- 
ди. Бу «йўл»нинг хақиқати, шоир фикрида, бир одам- 
нинг ўзида мавжуд икки ўзаро қарама-қарши куч, яъни 
онг ва гумрохликнинг тўқнашувида кўзга ташланади. 
Шу боис ижодкор инсон ҳаётида учрайдиган барча му- 
раккаб муаммоларни фақат ва фақат ақл-идрокга суяниб 
ҳал қилишга чақирди, акс ҳолда унинг наздида -  

Manni mahatam prem ras, garva tan gun neh |
Ye sabhin ah lagya, jabhin kahya kuchh deh||

|Тарк этади садоқату rypyp ақлу онг,
Тасодифан ҳатто инсон чекканда фигон.|

Кабирнинг баёнига кўра, инсон негадир ўзи яша- 
ётган муҳит ва атрофдаги мавжудотни, қаттоки, ўзи- 
ни ҳам иккинчи даражали нарса деб тушунади. Ҳол- 
буки, «ҳар бир ҳинд ўз эсини таниганидан бери си- 
гиниб келган Илоҳнинг ажралмас бир қисми бўла ту- 
риб, яна ўша ўзида мавжуд Олий руҳни ҳис этиш ва 
садоқат билдириш учун У ни «мандир  - ибодатхона- 
дан излаши шартми»? деган савол, шоир шеърларида 
бот-бот турли бадиий восита ва ифодаларда ўртага таш­
ланади:

Base apandi pand men, tagati lashey na ko’i |
Kahe Kabira sant ho’, ban achambha m o'hi||

|Ю рак -  бу Браҳманинг десам асл макони,
Эътибор ҳам қилмаслар, таажжубим бор жони.|

Яратганнинг инсон қалбида мавжудлиги ва У  ни 
излаган кимса, аввало, ўз юрагига боқиши ва албатта 
истаганини топиши ҳақидаги гоя тасаввуф шоирлари 
ижодида ҳам кенг тарқалиб, кўп мушоҳада қилинган 
мавзу эди. Чунки «Мусулмон шаркида исломнинг ор- 
тодоксал жиҳатларига нисбатан норозилик ифодаси 
сифатида пайдо бўлган тасаввуфнинг пантеистик (ву- 
жудия) таълимоти объектив борлиқни илоҳийлаштир- 
ган. М одомики бутун борлиқ абсолют ҳақиқат -  Худо 
(Ал-ҳақ)нинг инъикосидан иборат бўлиб, инсонда ило- 
ҳият зарраси бор экан, демак у шарафли ва қурмату 
муҳаббатга л о й и қ » ( 1 13916).

Бу борада мутасаввиф қалам аҳли ҳатто бҳактий по- 
эзияси намояндаларидан ҳам аниқроқ фикр билдирган-

лар. Ш улардан бири шоир Ж алолиддин Румийнинг 
ушбу мисралари:

«Онҳо, ки талабгори худоед, худоед!
Бирун зи шумонест шумоед, шумоед!
Чизе, накардед гум, аз бахри чуед,
В-андор талаби гумшуда аз бахри чароед!

«Аё сиз жон чекиб, қар лаҳза изларсиз илоҳийни,
Ани излашга хожат йўқ, илоҳий- сиз, илоҳий -  сиз».

Румий шеърида илгари сурилган ғояни проф. Н.Ко- 
милов «Кимки ўзини таниса, Раббини танийди» деган 
Ҳадиси шариф мазмуни талқинида тахлил қилган. Ман- 
тиқан, Румий фалсафасига яқин Кабир сакҳийларида 
баён этилган фикрни Е.П.Челышев ўзининг «Ҳинд ада- 
биёти» асарида бундай изоҳлаб берган:

«Худо инсон юрагида бўлса, демак инсонга хизмат 
қилиш, Худога ибодат қилиш билан баробар демак- 
Д И р » (  104:476).

Бундан чикди, ғоянинг ҳар икки ифодасида ҳам шу- 
ниси равшанки, инсон юраги ҳинд учун хам, мусулмон 
учун ҳам илоҳий ошён!

Кабирнинг «ҳинд-мусулмон муаммоси»га багиш- 
ланган аламангез сатрларида ўз ақл-заковати билан 
мўъжизалар яратишга қодир хазрати инсоннинг баъзи 
бир масалаларда мантиқка қарши йўл тутиши шоирга 
асло тинчлик бермаганлигини кўрамиз:

«Нега энди Яратганнинг бирлигига имон келтириб, 
Унинг ризолигини топиш учун ҳинд ўз  ҳоличаю, му­
сулмон ўз холича йўл изларкин? Ва излаганда хам, не­
га энди уларнинг хар бири фақат ўзи танлаган йўлни- 
гина хақ эканлигига даъво қиларкин?»:

Bhai re! Dui jagdis kahan te aaya,
kah, kavne bharmaya |

Allah, Ram, Karima keso,
Hari, Hazrat nam dharaya||

Эй, биродар! Икки Худо келди қайдан?
Сўзла-чи, ким адаштирди тўгри йўлдан?
Аллоҳ ва Ром, Карим, Ҳарий ва Ҳазрат деб, 
Кимлар сенга уқтирдилар тутиб қўлдан?|

Тангри таоло турли номлар билан аталса ҳам ягона 
бўлгани каби, инсонлар ҳам аслида бир бўлиб, улар­
нинг фақат тили, миллати, диний эътиқоди, ранг-рўйи 
ва урф-одатларигина бир-биридан фарқ қилади. «Пиро- 
вардида барча бир Кулолнинг маҳсулот и, низо ва 
адоват эса фикр чиркиилиги» дея, Кабир ўз ватан- 
дошларини орага фитна уруғини сочувчи жаҳолат бан- 
далари огушидан халос этишга ахд қилиб, уларни ик­
ки дунё саодатини ўзида мужассам этган «садоқат эъти- 
қоди»га чорлайди:

Dukhiya muva dakh ko’un, sukhiya sukh ko’un jhuri|
Sada apandi Ram ke, jini sukh-dukh melhe duri||

|Ғамнок ғамдадир адо, бахтсиз бахт
излаб гадо,

Тангри-ла шод бандага на ғам,
на бахтда маъно.|

Агар айни шу фикр юзасидан тасаввуф адабиётига 
мурожаат этсак, «Мусулмон мистикларининг дунёқа- 
рашларидаги бой диний тажрибанинг бетакрорлиги 
уларнинг барча диний эътиқодлар асосининг ягона экан- 
лигини англаб етганликлари билан белгиланади. Ал- 
Ҳаллож:

Барча динлар ҳақида чуқур тафаккур-ла
шуни билдимки -  

Улар бари бир илдиздан чиққан дарахт
Ш О Х Л З рИ  ЭКаН»(75:29б ).

Умуман, диний адоватлар масаласида Кабир изти- 
робларининг чек-чегараси йўқ. Зотан, дунёдан неча- 
неча ўз эътиқодида мустаҳкам ҳинд ва мусулмонлар 
ўтди. Улар орасида кимлардандир яхши ном қолди, 
кимлардандир ўчмас шуҳрату шон қолди, аммо афсус- 
ки, яна шунинг баробарида кимлардандир келажак ав- 
лодларга дашном келтирувчи диний адоват хам қол- 
ди. Лекин Кабир учун яхши ном ва шон-шуҳратнинг 
афзали ва умри боқийси «Садоқат йўли»да қозонил- 
гани. Бу -  ҳамиша ҳамма учун очиқ Ҳақ йўли!

Hindu muye Ram kahi, musulman Khudai |
Kahe Kabir so' jivta, duh meyn kade na jai||

|Ўтди ҳ и н д у-Р ом , мусулмон
Худо дея дунёдан,

Лек Кабир дер: боқий ул -
умидвор Ҳақ таолодан.|

Ҳаёт мазмуни тарозусида инсон қудрати ва унинг 
тимсоли бўлган амалиёти, одатда онг ва шу неъмат ту- 
файли тўпланган илм-билим асосида амалга оширил- 
ган ишлари билан ўлчанади. Зеро, «Аввалу ма ҳолақа  
-ллоҳу-л-ақла  - Аллоҳ яратган илк нарса онгдир». Би- 
нобарин, «Ислом инсонни ижтимоий фаолликка, маъ- 
рифатли бўлишга даъват қилади»(П5). Исломий дунё- 
қарашдаги бу даъват бҳактий фалсафасидаги «онг ва 
фаолият» мавзуи учун хам умумийдир. Ш унинг учун 
хам бундай маънавий ҳамжиҳатлик бҳактий поэзияси 
ва Ҳиндистон туркийгўй шоирлари ижодида айнан ўз 
аксини топган.

Инсон киройи дунёга келибди, у ҳаёти давомида 
ўзидан кейин шундай бир арзигулик иш қолдирсинки, 
токи уни бошқалар тоабад эслаб юрсинлар. Кабир тал-

қинида инсоннинг онгли фаолияти ва унинг натижа- 
си, бандасининг Яратганга билдирган садоқати сарҳи- 
собидир. Пировардида, хиндуизмнинг «Карма» фалса- 
фий таълимоти қонуни бўйича, инсоннинг онгли ҳа- 
лол меҳнати ибодат мақомида қабул қилинади. Ва уш ­
бу таълимот тамойилининг «Нақш бандия» тариқати- 
даги «Даст ба кору дил ба Ёр» шиорига муайян дара- 
жада мое келиши, ҳар икки диний-фалсафий мантиқ- 
қа биноан инсоннинг фаолияти диний ва дунёвий иш- 
ларга ажралмайди, балки улар ўзаро бир-бирида му­
жассам, деган хулосага олиб келади.

Аммо таассуфки, хаётда бундай «бирлик» доим хам 
хаммага насиб қилавермайди. Балки шунинг учундир, 
Кабир қатор сакхийларида Илохга на меҳнатдаю на 
ибодатда ўз садоқатини кўрсатолмай умрини беҳуда 
бой берганлигидан -  Бхакт бандасининг «К арам -  
Д ҳарам », яъни «М ехнат -  бу эътиқод!» фарзига амал 
қилмаганлигидан афсус чекади:

Kabir kaha kiya ham aai kari, kaha kahenge jai |
It ke bhae na ut ke, chale mul gnvai||

I He каромат кўрсатдик биз келиб дунёга,
Ва не-нелар деймиз бориб охир Худога.|

Агар комил инсон фаолиятининг диний ва дунёвий 
ишларга бўлинмаслиги шарт бўлса, бу борада Бобур- 
нинг надоматли мисралари руҳаи Кабир сакхийла- 
ридан хеч қолишмайди:

Бесабрмену бесару сомондурмен,
Бир гамзададурмену паришондурмен,
На диннинг ишин қилдиму на дунёнинг,
Ё раб, нетай ўз ишимга хайрондурмен.

Ш оирнинг «ўз ишидан хайронлиги»га Караганда, 
бхактийдаги «инсон эътиқоди ва фаолияти» ҳақидаги

адабий-фалсафий тафаккур, демак, Ҳиндистон туркий- 
гўй шоирлари учун ёт ёки янги тушунча бўлмаган.

Бҳактийнинг айрим ортодоксал характердаги диний 
ақидаларга зид гоялари Байрамхон шеъриятида хам 
учраб туради. Шоир ижодида бундай кайфиятнинг 
кўзга ташланиш ҳоллари кўпроқ адиб умрининг сўнг- 
ги йилларидаги воқеалар билан богликдек кўринади. 
Яъни, Байрамхон давлат манфаатлари йўлидаги бур- 
чини адо этиш да сарой аҳлидан ўз хизматини дарит 
тутмади. Аммо у, бир диндаги мазҳаблараро мавжуд 
сунъий ихтилофлардан шахсий манфаатлар йўлида 
фойдаланилиши «замена қонунлари»га бетона эмас- 
лигини кеч фаҳмлаб етди. Байрам диний эътиқод асо­
сида одамларни бир-биридан ажратиш ва камситиш- 
ларга қарши зимдан норозилик руҳидаги бир рубоийси- 
да «дин тамию куфр ҳужуми» олдида ўзининг «ло- 
қайд» кайфиятини яширмади:

На дин там идин дам и паришондурмен,
На куфр ҳужумидин харосондурмен,
Бутхонаю маежид мента яксон кўринур,
Гўёки на кофир ва на мусулмондурмен.

Мирзо Комрон хам инсоннинг диний ва дунёвий фа- 
олиятини уларнинг «алоҳида»лигида эмас, аксинча, 
бирликдаги йўналишида кўради. Шоир тушунчасида, 
фақат маълум мақсадцаги йўналиш ва интилишгина 
инсонни кўзлаган манзилига етказиши мумкин, чунки 
ҳаёт мазмуни доим инсон фаолиятининг аник натижа- 
ларида:

Ё бўлса муяссар кишига илм ила ҳол,
Ё топса киши салтанат авжида камол,
Ё ошифтае бўлса кўруб ҳусну жамол,
Ё бўлса тамом ўзлугидин форитбол.

Илм-маърифат доимо Бани одам ҳаёти йўлини ёри- 
тувчи машъал бўлиб келган ва шундай қолажак. Ин­
сон зоти борки, ана шу машъалнинг сержило нури ҳик- 
матидан баҳра олиши ёки ҳеч бўлмаса, унинг зиёсига 
интилиши зарурлиги дунёдаги жами диний манбалар- 
да зикр этилган.

Хусусан, Ҳадиси шарифда билимга лоқайдлик ин­
соннинг ҳалокатидан далолат эканлиги уқтирилиб, шун­
дай марқамат қилинган:

«Аввало оли.ч бўл! Лоақал таълим олувчи ёки тинг- 
ловчи, илму уламоларпи севгучи бўлгин. Аммо бешин- 
чи одам бўлмагил, ҳалок булурсен»(гл9б ).

«Г ита»да эса одам боласи дунёни и дрок этиш учун 
яратилганлиги ургуланган(2б:ЮЗб.) Шундай экан, бу мав­
зу юзасидан ҳиндистонлик олим Баракҳнатҳ Бал о ри- 
соласида ёзилган бир ривоятни эслаб ўтиш ўринли- 
дир:

«Бир киши туи қоронгусида хуж раси эш игипи  
очиб ичкарига қадам қуйибдию, қарш исида қулча бу- 
ли б  ётган илонга кузи т уш иб иогаҳоп бақириб юбо- 
рибди. Унинг ваҳи.насига атрофдаги қўни-қуш нилар  
тўпланишибди. Ҳуж ра эгаси йигилганларга воқеани  
сўзлаб берибди. Ш у вақт қулида фонус кўт ариб тур- 
гаи бир киши илонни уз  кузи билан кўриш га аҳд қи- 
либ ичкарига киргач, фонус нурида паанги қараса, у  
илои эмас, ерда ўроглик ётган арқон экан».

Қиссадан ҳисса шуки, ривоятдаги «илон»нинг од- 
дий арқон эканлигини аниқлаб берган фонус нури ин­
сон билимининг фақат рамзий кўриниши. Ҳақиқатда 
эса, асосий ran фонус нури билангина мушкулни осон 
этиш мумкинлигини и дрок этган инсон ақл-заковати 
нури ҳақида бораяпти. Бу жиҳатдан ҳаёт муаммола- 
рига онгли равишда муносабатда бўлиш бҳактий поэ-

зияси каби Ҳиндистон туркийзабон адабиётида қам 
муҳим ўрин эгаллайди ва бунга ҳар иккала адабиётда 
ҳам мисоллар кўп.

Айтайлик, Кабир тасаввурида, теварак атрофда со- 
дир бўлаётган воқеаларни ақалли мулоҳаза қилишга 
уриниб кўрмайдиган «кўзи очиқ» лоқайдларнинг ожиз 
жонворлардан асло фарқи йўқ:

Ўлган бузоқ терисига тиқилса сомон,
Ожиз сигир «болам» дея бир бор ялайди.
Бу «қоронгу дунё»да-чи, билимсиз инсон,
Худди шундай ҳар нарсани «мол» деб санайди.

Демак, қоронгуда фонус нури қанчалик зарур бўл- 
са, ҳаётда ҳам, Комрон айтганидек, фақат «ҳуш кўзи» 
очилган кишиларгина маърифат сабоқларидан бахра­
манд бўладилар:

Ҳуш кўзин очса киши, ҳар варақ, 
Маърифати дафтаридин бир сабақ.

Башарти киши маърифат зиёсидан баҳраманд бў- 
лиш орзусида экан, у умрбод тиним билмас «толиби 
илм» бўлишликка «мақкум». Ва бу хақиқат, Бобур сўз- 
ларида шундай асосланган:

Ким, ёр анга илм толиби, илм керак,
Ўргангали илм толиби илм керак.
Мен толиби илму толиби илме йўқ,
Мен бормен илм толиби, илм керак.

Хуллас, Бҳактий ва туркий қаламкашларининг пур- 
мазмун сатрларидан кишини зулмат, жаҳолат ва ло- 
қайдлик қаъридан рўшноликка олиб чиқувчи ягона 
ш амчироқ -  бу илм ва билим нури маёги эканлигини 
англаш қийин эмас.

Кабир айнан шу буюк неъмат нури шарофати би­
лан идрок этилиши мумкин бўлган Яратган юракда 
қолиб, турли маъбуд-маъбудаларга сажда қилиб умр 
ўтказган гумроҳлар тақвосини зукко инсон шаънига 
номуносиб билган:

Pahn kun ka pujie, je  janan na dei jav  |
Andha nar aasamushi, yo’hin khovey aav||

|Умр бўйи сукут сурган тош маъбудага,
Бош урдилар вақт сарфлаб кўп беҳудага.|

Адиб шунингдек, Карма таълимотига биноан, ин­
сон ўлганидан кейин ўз ўтмиш ҳаётидаги эътиқоди, 
фаолияти ва табақаси талабларига қанчалик мувофиқ 
яшаганлигига қараб юқори ёки паст табақада дунёга 
қайта келиши тўғрисидаги ақидаларни инкор этиб, 
мазкур тушунчанинг умуман жамиятдаги устуворли- 
гига қарши чиқади:

M anisha janam  durlabh he, deh na baram bar |
Tarvar theyn phal jhari parya, bahuri na lagey dar||

|Пишиб тушган мева шохга қайта уланмас,
Ж онсиз бадан ҳаргиз яна жонга тан бўлмас.

Ҳиндуизмдаги «қайта туғилиш» масаласига мусул- 
сулмон шоирлари ҳам муносабат билдирганлар. Бун­
га энг жонли далил «Раҳим»нинг доҳаларидир:

Samey pay phal ho’t he, samey pay Jhari ja t  |
Sadaa rahey nahin ek si, ka Rahim pachhitat||

|Мева пишар ўз фаслида, вақти келиб тўкилар,
Бебақолик ҳукмин билмай нодон Раҳим ачинар.|

Ҳақиқий тақво, Кабир тушунчасида, пок эътиқод ва 
халол аъмол билан Илоҳга кўрсатиладиган садоқат. 
Акс ҳолда, у содир бўлган гуноҳнинг мағфират тала- 
бидаги иқроридан бўлак нарса эмас. Ш оирнинг имони 
комилки, бандасининг Яратганга ўзини яқин тутиш 
саодати ёки узоқлашиш аломати, ҳар икки ҳолати ҳам 
унинг ўз қўлида:

Hati badhi kahin na dekhie,
Brahma rahiya bharmuuri |

Jini jannyan tini nikati he,
duuri kaheyn te duuri ||

(Яратган ўз бандасидан на узокдур на яқин,
У узоқдан кўп узок, аммо яқинларга яқин.|

Ш оир ижодидаги гоявий йўналишнинг яна бир аҳа- 
миятга молик хусусияти шуки, унинг ҳатто соф маъ- 
нодаги диний мавзуларга бағишланган мисраларида 
ҳам ўз даврининг ижтимоий руҳига нисбатан танқи- 
дий муносабат ётади. Бундай диний-ижтимоий «жўро- 
возлию жа сабаб, Кабир мавжуд иллатларнинг фақат 
имон-эътиқод суст ва мутаассиблик кучайган ерда ил- 
диз отишига ишониб, қолган ҳамма муаммоларни ҳам 
шу қусурнинг сочилган уруги қисоблайди. Ж амият қа- 
ётининг қон-қонига, жон-жонига сингиб кетган бун­
дай чигалликлар, ижодкор хаёлини бир дам тар к этмай, 
савол устига савол туғдиради. У бу саволларга жавоб 
излаб, ниҳоят, ҳақиқатни «ҳаёт дарахтининг ўзи шохи- 
дан то баргигача гам-ғуссага тўйинган» эканлигида кў- 
ради:

Jadi ka mai janm iyan, kahun na paya sukh | 
Dali-dali meyn phiro’un, pato’unpato’un dukh|
(Бу дунёга келибманки бахт изладим -

ҳаёт деган дарахт шохидан, 
Ш охдан излаб тополмайин баргин кўрсам,

экан хазон гамнинг оҳидан.|

XVI асрнинг биринчи ярмида бобурийлар салтана- 
тининг барпо бўлиши боис Ҳиндистоннинг ижтимо- 
моий-сиёсий ва маданий ҳаётида сезиларли ўзгариш- 
лар юз бергани билан, ўтмишнинг бешафқат қонун- 
лари ўз кучида қолаверди. Замонага хос диний-ижти- 
моий мураккабликларнинг туркийгўй шоирлар томони- 
дан автобиографик лавҳалар шаклида қаламга олини- 
ши ўз даври руҳига гувоҳлик берувчи ҳаққоний ва 
ишонарли баён вазифасини ўташи мумкин. Фикри- 
мизча, бу хусусда аввало Бобурнинг ўзига -  ҳаёти ва 
ижоди якунларига мурожаат қилиш маъқул кўринади. 
У иафақат маърифатпарвар шоир, балки «Бобурнома»- 
даги ижтимоий, жугрофий ва табиий фанларга дойр 
маълумотлардан, шубҳасиз, ўз замонасининг етук оли- 
ми эди. Аммо шунда ҳам Бобур сўзларича, меқнату 
машаққат ва ғурбатга солган фалак шафқатсизликлари 
гўё азалдан унинг пешонасига битилгандек:

Неча бу фалак солгуси ғурбатқа мени,
Ҳар лаҳза тугангусиз машаққатқа мени,
Не чора қилай, нетайки, Тенгри гўё,
Меҳнатни манга яратти, меҳнатқа мени.

Агар мисралардан қуйилиб келган саволдаги ала- 
мангез таассуф ва шикоят охангларига Бобурнинг дун­
ёни фалсафий идрок этиши нуқтаи назаридан карасак, 
улар мутлақо шоир ночорлигининг белгиси эмас, бал­
ки унинг адолатсизликни пеша қилган давр риёкор- 
лигидан тортган азобларининг инкишофи, холос. Ва ал­
батта, шоир ўз изтиробларида ёлгиз эмасди...

Ю суф Фарёбий даврнинг адолатсизликка асослан­
ган мафкурасига нисбатан ўз муносабатини ошкора 
назмга солган туркийгўй ижодкорларнинг бири. У кўз 
ўнгида содир бўлаётган бедодликлар сабабини, бир ёқ- 
да тоат-ибодату, бир ёкда қон тўкиш билан овора ҳукм-

рон доираларда илдиз отган риёкорликдан излайди. 
Фарёбий ғазалиётининг яна бир муҳим томони, у анъ- 
анавий пардапўш ташбиҳ ва иборалардан қочиб, за- 
мондошлари ҳақида тўгридан тўғри кўнглида борини 
қоғозга туширишдан тап тортмайди. Ва айнан шу хис- 
лат шарофати билан шоир мисраларидан унинг қагь- 
ият ва шижоатга йўғрилган оташ нафаси сезилиб ту­
ради:

Саййид яна қилди тағофул шоҳимиз, сайёдимиз,
Тўкди қонлар жавр ила султонимиз, бедодимиз.
Каъбада бутлар сужудин бизга таълим айлади,
Қибламиз ул раҳнамомиз пиримиз, устозимиз.
Икки олам халқ(и) ичра бизни расво айлади,
Кўнглимиз бадхоҳимиз, озурдамиз, ношодимиз.

Ш оир зоти борки, дунёнинг ишлари -  ташвишла- 
ларидан холи яшай олмайди. Гарчи шундай бўлса ҳам, 
шеъриятда уларга ким кескин, ким фақат ички изти- 
роб-ла муносабат билдиради. Яъни, қаламкашнинг ди- 
ли изтиробда ўртаниб ўз ўтида куйса ҳамки, унинг туғ- 
ёнлари доим ҳам тилига чиқавермайди. Бу жиҳатдан 
Фаҳм кечинмалари, Юсуф Фарёбийдан фарқли ўлароқ, 
ички бир норозиликнинг акс-садосидек эшитилади:

Ҳаргиз олам суйида дилгузореким Фаҳм,
Изтироб этсанг ўлур ажзойи дунё изтироб...

Тарихдан маълумки, Темурийлар ўртасидаги тож- 
тахт учун кураш ва бу йўлдаги рақиб ҳамда мухолиф- 
ларни аёвсиз жазолаш одати озми-кўпми Бобур зур- 
риётларига ҳам ўтган эди. Сарой муҳитида тобора авж 
олган фисқу-фужур, макр-ҳийла, фириб ва ҳасадгўй- 
лик каби мансаб-мартаба можаролари, бора-бора Ҳин- 
дистон туркийгўй шоирлари ижодида норозилик ру- 
ҳидаги мотивлар кўринишида пайдо бўлди. Бу ҳол,

айниқса, ёшлигидан сарой хизматида умри ўтган Бай­
рамхон ва Комроннинг аянчли такдирида рамзий маъно 
касб этади.

Билишимизча, қуйидаги рубоий, тождорлар хизма­
тида зое кетган умри эвазига отилган таъна тошлари- 
дан дили жароҳатланган Байрамнинг бевафоликка жа- 
вобан Акбаршоҳга қарата айтган сўзларидек туюлади: 

Аввал мени хизматинга маҳрам қилдинг, 
Базминг аро ҳамзабону ҳамдам қилдинг, 
Охирина илтифотни кам қилдинг,
Расвойи тамоми аҳли олам қилдинг.

«М узаккири а.\боб» муаллифи Ҳасанхожа Нисорий- 
нинг ёзишича, Бобурнинг тўрт ўғли -  Ҳумоюн, Ком­
рон, Аскарий, Ҳиндол ҳаммаси адабиётдан хабардор 
бўлиб, бу соҳада ўз қаламларини ҳам синаб кўрган экан- 
ларо 16:654-656).

Улар ичида «шеъриятда Низомий ва Навоийга етиш 
орзусида ижод этган» Мирзо Комрон отаси Бобур ва 
Ҳумоюн даврида турли вилоятларда ҳокимлик қилган. 
Лекин унинг сиёсий масалаларда мустақил фикр юрит- 
маслиги ҳамда шахсий манфаати йўлида хиёнатгача 
бориши охири ўз бошига етган -  акаси Ҳумоюн то- 
монидан кўзига мил тортилган.

Ш ундан сўнг Комрон, ўз шафқатсиз даври тақозо- 
ларининг қурбони сифатида ожизликдаги сўнгги қуро­
ли -  қаламини «даврон бедодликлари» ни фош этишга 
қаратган:

Ваҳки, даврон яна бедодин бунёд этти,
Бу ҳазин жонима кўргилки не бедод этти. 
Хонумонимни бузуб, нақди ҳаётимни олиб, 
Ҳосили умри гаронмояни барбод этти.

М азкур шеърий парчалар асосида туркийгўй шо­
ирлар яшаган давр хусусиятлари ҳақида гапирганда, 
ушбу муҳит мафкуравий йўналишини белгиловчи асос

-  дин омилини асло назардан қочирмаслик керак. Бу 
ш унинг учун ҳам муҳимки, туркийгўй ижод аҳлининг 
«ҳатто соф маънодаги» ишқий мавзуларга бағишлан- 
ган ашъорида ҳам, диний-ижтимоий иллатларга нис­
батан танқидий муносабат билдириш ҳоллари учрай- 
ди. Масалан Бобур, салтанатда ўз фаолиятига кўра сиё- 
сат ва давлат арбоби. Лекин шеъриятда, у инсоннинг 
энг пок ва нодир туйғуси бўлган севги-муҳаббатига ғов 
солувчи хурофий уйдирмалар ҳамда унинг кашшоф- 
ларига қарши ўз сўзини очиқ айтишга журъат қилган. 
Ижодкор тавқи-лаънатлардан ҳайиқмай-нетмай, шах­
сий тафаккур тажрибасидан ўтказган айрим замона ру- 
ҳига зид, тождорга эса «номуносиб» фикр-мулоҳаза- 
ларини тўгридан тўғри шеърга солган:

Агар муслиҳмен, ар муфсид,
ва гар ошиқмен, ар обид,

Не ишинг бор сенинг зоҳид,
менингки не ихтиёрим бор.

Ёки:

Ш айх шеърим манъ этар етмай балогат лутфига, 
Найлагай, ё раб киши, бу пийри ноболиг била.

Бундай давр руҳига «гайр» кайфиятнинг шеърий 
ифодасини куйидаги ҳақиқат замирида туш унмоқ ло- 
зим: «...киши ўзининг маънавий томонини ривожлан- 
тирган сари у Мутлақ борлиққа яқинлаша боради»(7718б.). 
Зотан, пок севги Бобурнинг шахсияти, бундан чикди, 
унинг шеърияти учун ҳам маънавиятнинг энг такомил 
улуши. Шу важдан, у ошиқ сифатида «ўз ихтиёри»- 
нинг «муслиҳ ва муфсид» каби ижобий ва салбий то- 
монлари бўлса ҳамки, аммо унинг хулус жиҳатлари 
билан зоҳиднинг эътиқодию, «пийри ноболиг»нинг таъ- 
қиқларидан устун эканлигига қатьиян ишонади. Шо-

ирда ўзининг ҳақлигига ишонч эҳтироси шунчалик 
кучлики, у ҳатто зоҳиду шайхга мурожаат этиб, улар­
нинг қиёсий образида замонасининг мутаассибларига 
«бу жамоатга қотилмас» эканликларини айтишгача бо- 
ради. Негаки, ишқ ва зухд, ошиқу шайх Бобур тасав­
вурида ўт билан сувдек бир-бирига қовушмайдиган бе­
тона икки унсур -  икки дунё:

Қотилма ишқ эли холин чу билмассен манга,
эй шайх.

Не билгайсенки, ҳаргиз бу жамоатға
қотилмайсен.

Иккинчи бир байтда, шоир юқоридаги шайх ва зо- 
ҳидга бўлган муносабати сабабини очиб беришда шун­
дай бир муқояса услубини қўллайди: у севикли ёри- 
нинг зоқид ахтарган ҳури парийдан қанчалар аълоли- 
гини кўрсатиш учун, ҳажр ўтидаги ош иқнинг висол 
орзусига зоҳиднинг дўзах ҳақидаги қутқусини қарши 
қўяркан, адиб гўё «икки ўт оралиғи»дан сўзлаётган- 
дек, улар тафти тафовутини шундай таърифлайди:

Зоҳидо, дўзах ўтиндин мени не кўркутасен,
Ҳажр ўти қошинда кўрмасмен ани учқунча.

Ва ниқоят, ишқ-муҳаббатдаги поклик қудратига бўл- 
ган ишонч ва садоқатни диний эътиқод мақомига кў- 
тарган Бобур, меҳробдаги ёри «қошин нақшин тасав- 
вури»га жо саждагохдан севги вафосига содиқ экан­
лигини баён қилади:

Ибодат вақти бўлса ҳар неча меҳроб
ўтрумда,

Қошин нақшин тасаввур қилмагунча
ерга бош чолмом.

Дийданинг айни шу рухда битилган «бас манга» ра- 
дифли газалида, «тоқи абру»ни саждагох билган ошиқ- 
нинг ақлу диндан айрилиб «жони -  охирати» куйса 
хамки, хар икки оламда ёр жафосини чекишга тай- 
ёрлиги мадх этилади. Энди шоир учун фоний ва боқий 
дунёнинг вафосию жафоси, рохатию азоби «дилбари жа- 
фожў» илкида -  истагида:

Саждагоҳим қибладек ул токи абру
бас манга,

Дилрабойим, жонбарим, чашму сухангу
бас манга.

Ақлу диним олди, жоним куйди,
эмди нетай,

Икки оламда ўшал дилбари жафожў
бас манга.

Ҳиндистон туркийгўй шоирларининг «кош ва мех- 
роб» мажози хусусидаги қиёсий талқини ифодаси 
Форигий каламида бевосита ботиний -  шоир қалбига 
муҳрланган саждагоҳ. У қанчалик ёр висолига тал- 
пиниб бетоқат бўлса, шунчалик «меҳробга мақкум»:

То бўлди қошинг кўнгулга меҳроб,
Йўқтур манга сабру тоқату тоб...

Комрон ижодида севги мавзуидаги «зидцият» тенден- 
циясининг баъзи бетакрор томонлари шундаки, уларда 
ўзаро анъанавий қарама-қарши образлар тўқнашуви 
ўрнида гоҳо якдиллик ҳолати ҳукм суради. Ш оир бир 
газалда Бобурдан фарқли ўлароқ, «ишқ элига қотил- 
мас» шайх ва ошиқ ўртасида ҳам «якдиллик» бўлиши 
мумкин дея, ўз фикрини, барчани бирдек баробар лар- 
зага солувчи муҳаббат оҳанрабоси, яъни магнитизми 
кучи орқали жуда оригинал тарзда исботлайди. Адиб 
мўъжизавий бу воқеани -  маъшуқа ҳуснининг жози-

баси ўзининг бор латофати билан намоён бўлганида 
«ошиқу шайх ақл ила дин хирмонига ўт қўйишга ба­
робар тайёр» эканлигини тарсо қизнинг белини чул- 
ғаган кокилларининг унсиз бир ҳаракати -  силкиниши 
рамзида ифода қилади:

Ўт қўяр ақл ила дин хирманиға шайх ила шоб,
Чун тараб бел га берур туррасин ул тарсо қиз.

Комрон газалларидаги «ўхшамиш ва ўхшатилмиш» 
воситаларидаги ташқи зиддият улардаги севги ва эъти- 
қод муштараклигини ардоқлашга зинҳор хал ал бермай- 
ди. Аксинча, Комрон газалида насроний қизнинг лирик 
қаҳрамон сифатида танланиши ҳамда шайхнинг ўз эъти- 
қодига хилоф ички кечинмаларини бир планга олиб 
чиқилиши туркийгўй шоирлар ижодидаги севги куч­
ку драти мадхиясига хос ил гор гояларни янада мазму- 
нан кенгайтиради.

Ҳолбуки, шайх ва насроний қиз муҳаббати мавзуи, 
маълумки, ҳиндистонлик туркийгўй шоирларнинг каш­
фиёти эмас, балки Алишер Навоийнинг «Лисонут тайр» 
достонидаги шайх Санъоннинг византиялик қизга бўл- 
ган севгиси рамзининг анънавий давоми. Яна ушбу 
анъана ўзининг шу жиҳати билан аҳамиятга моликки, 
у ҳиндистонлик туркийгўй шоирларнинг ўзбек мумтоз 
адабиётидан нафақат назарий, балки амалда ҳам бо- 
хабар эканликларини кўрсатади. Кези ке л ганда, шу 
ерда бир масалани алохида ургу билан таъкидлаб ўтиш 
жоиз кўринади. Асарда зикр қилинган рубоий ва га- 
заллардаги ҳукмдорлар катори диний пешво ва раҳна- 
моларнинг танқид ости га олиниши, бу -  туркийгўй 
шоирларнинг дину диёнатга бўлган ишонч-эътиқод- 
ларини белгиловчи кўрсаткич эмас, албатта. Чунки, 
Ҳиндистон туркийзабон адабиётини мавжуд диний-иж­
тимоий тузумда ислом тамойилларидан ажралган ҳол-

да тасаввур қилишнинг ўзи мантиққа зид ва қолаверса, 
ҳатто энг тор маънодаги даҳрийлик туйгулари ҳам маз­
кур шоирлар учун буткул ёт тушунча. Лекин «фоний 
ва боқий» дунё тўғрисидаги мушоҳада ва мунозара 
эркинлиги асосан дин арбоблари измида бўлган бир 
даврда, инсоннинг яшаши ва лаззатланиши учун яра- 
тилган реал дунё -  ҳаётнинг гўзаллиги ва севги-му- 
ҳаббат мавзуини шеърият орқали жаҳолат, ғафлат ва 
зоҳидликка муқобил кўйилиши, XVI-XVIII аср Ҳин- 
дистон туркийгўй шоирларининг илгор фикрлари да- 
лили.

Диний ва дунёвий севги садоқати, қар икки маъно- 
да ҳам инсоний фазилатларнинг меърожий кўрки. Би­
рок бу фазилат, аввало, Илоҳга ёки инсонга талпинган 
қалбнинг ўз муқаддас туйгуларига муносиб хулқ-атво- 
ри, ахлоқ-одоби билан гўзал. Ш у нуқтаи назардан бҳак- 
тий ва туркийгўй шоирларнинг ахлоқий мавзуга бот- 
бот мурожаат қилишлари беҳуда эмас.

Кабирнинг ушбу мавзуга багишланган таъсирчан ва 
ихчам шаклдаги айтган шеърий панду насиҳатлари, 
эндиликда, халқ афоризмига айланиб кетганлиги би­
лан таҳсинга лойиқ. Адиб ижодида бу масалага катта 
ўрин берилганлигининг сабаби, ахлоқ ва одоб, унинг 
назарида баркамолликни қалбига жо қилган инсон учун 
энг муносиб маънавий «тахаллус»дир.

Табиатда ҳар бир гулнинг ўзига хос бетакрор ҳиди, 
ранги ва гўзаллиги бўлгани билан, лекин болари улар­
нинг орасидан ўзига кераклигини топа билади. Кабир 
ҳам гоҳо киши кўзига ҳаммаси ҳам яхши кўринавера- 
диган хислатларни ўзлаштиришда боларига тахассуб 
қилишни маслаҳат беради:

Kabir ao’gunan nan gahey,
gunn hi ko’un le bini |

Ghat-ghat mahu ke madhup
jyun par aatma le chinhi||

IКерак хислат тўплагину қолганини олмагин,
Ва уларни саралашда боларидан қолмагин.|

Яна бошқа бир ерда адиб ақлан ва жисмонан етук 
инсон танасини ям-яшил гўзалликка бурканган ўрмон- 
га қиёс қилса, унинг беадаб қилмишларини шу гўзал- 
ликнинг таг-томирига болта урувчи кушандаси деб би­
лади:

Yahu tan to’un sab ban bhaya, karnam bhae kuhari 
Aap-aap kun kati heyn, kahe Kabir bichari||

|Ям-яшил ўрмон десак rap инсон жон-тани,
Гоҳ қилмиши гўё болта -  ўткирдир дами.|

Яхши хулқ-атворнинг ғоят муҳим хусусиятларидан 
бири -  бу ўзаро муомалада шоҳга ҳам, гадога ҳам ба­
робар муносабатда бўлиш. Ш унинг учун Кабир наза­
рида, олдин назар-писанд қилинмаган «кўлмак сувни», 
куни келиб муқаддас Ганг дарёсига кўшилганидан 
сўнг кўзга суртилиши мунофиқликдир:

Kabir khai ko’t ki, panni pive na ko’i |
Jai mile jab  gang mee, tab sab gango’dik hoi||
|Кўлмак ёмғир сувини ичмайдилар нопок деб.
Л ек у Гангга қўшилгач, билурлар оби пок деб.|

Ш оир ўз фикрини давом эттириб, одамларни қайта- 
қайта сергаклик ва ҳушёрликка чақирар экан, у ҳаёт- 
нинг «қайтар дунё» асосига қурилганлигини ва шу қо- 
нуният туфайли инсон ўз турмушида бошқаларга нис­
батан «муросаи мадора»ни дастуруламал қилмоқлиги 
кераклигини уқтиради. У айрим кишилардаги манман- 
лик, кибр-ҳаво ва калондимоглик сингари «бошқалар-

дан афзаллик» оқибатларининг ахир бир кун келиб ўзла- 
рига «сийлов» бўлажаги ҳақида қайғуриб дейди:

Kabir ghas na nindie, jo  paun tali hoi |
Uri pare jab  aankhi mee, khara duhela hoi||

|Хасни xac дема ҳеч оёқ остида ётса,
Ажаб эмас тўфонда кўзга ханжардек ботса.|

Бҳактий адабиётида Кабир бошлаб берган дидак­
тик мавзулардаги анъаналар мусулмон қалам соҳиб- 
ларини бефарқ қолдирмай, балки уларни ҳам илҳом- 
лантирди. Айни Кабир тили бражбҳашада бобурийлар 
даври ҳинд адиблари сафида мусулмон шоирлари ҳам 
баракали ижод қилди. Хусусан, бизга юқоридан таниш -  
Акбар кўлида вояга етган Абдурақим хони хононнинг 
дўҳалари, фикримиз учун ортиқча исбот талаб қилмай- 
диган мисол

Rahiman jivha bavri, kahigi sarag patal |
Aapu to ’ kahi bhitar rahi, juti khat kapal|| 
[Суяксиз тил нслар демас,

жаннат ва дўзах бир қадам,
Тил танглайга тегмас экан,

бошиигда кулфат, минг алам.|

Бу жабаҳада Раҳим, одатан жузъий ҳисобланган қа- 
ётий «икир-чикирлар»дан «муаммолар» келтириб чи- 
қариш йўли билан дидактик мавзу имкон доирасини 
ажойиб ва ишонарли мисолларда кенгайтиришга эришган. 
Мисол учун, шоир бир дўҳада огиздан чиққан ҳар бир 
сўздаги самимийлик ва унинг акси -  тилёғламаликни 
бир-биридан ажрата билиш учун, мажозан, муомала- 
мизнинг қарз ва фарз каломи бўлган «салом-алик» мо- 
ҳиятини шеърга солади. Ва бу орқали эътиборни са­
лом берувчи ва алик олувчининг ўз тилагига амалда 
қанчалик содиқ эканлигига қаратиб, диққатни эса ки-

шининг ботини ва зоҳири қай даражада мутаносиблиги- 
гажалб қилади:

Sab ko’u sabso’n karen, Ram juhar salam |
Hit anhit tab janiye, ja  din atke kam ||

|Салом-алик бобида изоқори дил мукаммал,
Иш тушганда билинар кимда сўз, кимда амал.|

Адиб иккинчи бир дўҳада, инсонга ризқ-насиба қи- 
либ яратилган моддий неъматларни фақат «эҳтиёж муҳ- 
тожлиги» учунгина сарфлашга даъват қилади. Бундай 
Караганда, муаллифнинг ҳикматида хос даъватга ҳеч 
ўрин йўқдек...

Аммо шоир дўҳаларида ўша «ҳаммага аён ҳақиқат» 
қатида яширинган мазмунни гўё икки мисра орасида 
ёзилмай қолган учинчи мисрага ишора услубида бери- 
лиши, кишини ўйлантирмай қўймайди:

Taruvar phal nahin khat heyn,
sarvar piyanhin na pan |

Kahi Rahim parkaj hit,
sanpati sanchhin sujan ||

Дарахт емас ўз мевасин, дарё ичмас ўз сувин,
Доно давлат сарфлайди эҳтиёж -  муҳтож учун.|

Инсоният асрлар мобайнида ўз турмуш тажрибала- 
ри асосида ҳаётнинг шундай ҳақиқатларини кашф эт- 
ганки, уларнинг ақалли фараз тариқасида ҳам аксини 
исботлаш мумкин эмас. Масалан, одамзод бошидаги 
кулфатларнинг аксарияти «нафс балоси» етаклаган бо- 
ши берк «кўнгил кўчаси»дан бошланиб, охири ки- 
шининг суқлик балосига гирифтор бўлиши билан тугал-

ланади. Раҳимнинг эътирофича, «ризқни излаган жон- 
зот борки, уз насибасини топади», бирок балои нафс 
бандаси учун насиба илинжи ўз маъносини йўқотади:

Dhani Pahim jai pank ko’, laghu jiya piyat aghai|
Udghi braai ko’n he, jagat piyaso’ jai ||

|Ризқ деган жон борки кўлмак сувда ҳам
у зор бўлмас,

Л ек «балойи нафс» -  чанқоққа денгиз суви
кор қилмас.

Азалдан шарқ халқлари орасида эзгу ният ёки ҳазил- 
мутойиба йўлидаги «ёлгон» асло гуноҳ ҳисобланма- 
ган. Ж умладан, қуйидаги мисраларда Раҳим назарда 
тутган «ёлгон» ҳам гуноҳ эмас, балки ижодкорнинг 
юморга мойил табиатига хос кайфиятининг бир ифо­
даси:

Rahiman jo ’ rahibo’ chahey, kahe vo’hi ke dav |
Jo’ basar ko’ nisi kahey, to ’ kachpachi dikhav ||

He деса Хожанг дегил «хўп»,
кеча-кундуз «йўқ» дема,

Тун деса кунни агар осмонда юлдуз
йўқ дема.|

Қўлдаги беш бармоқнинг ҳар бири ўз жойида фой- 
дали бўлгани каби, жамиятда ҳам ҳар бир инсон ўз ўр- 
нида нималарга қодир эканлиги билан қадрланади. Шун­
дай экан, шоир хаётда хар бир нарсани «катта-кичик- 
лиги»га эмас, балки унинг зарурият тақозосига кўра 
нима иш бера олишига қараб баҳолашни уқтиради:

Rahiman dekhi baren ko’, laghu na dijie dari |
Jahan kam aave sui, kaha karey tarvari||

Каттани катта дебон кечма Рахим кичикдан,
Игна қилган ишни асло кутмагин сен қиличдан.|

Бҳактий поэзияси шоирларининг ҳар бир давр маъ- 
навияти учун зарур бўлган бундай долзарб -  дидак­
тик мавзуга «ружу қилишлари» ва улар ижодининг 
хал к афоризм и руҳиятига яқинлиги, деярли барча ада- 
биётлар учун хос жиҳатдир. Негаки, халқларнинг аср­
лар синовидан ўтган пурҳикмат сўзлари доим калам 
аҳли ди ққат-эътиборини ўз ҳаётий ақидасига жалб қи- 
либ келган.

М ана шу жиҳатдан хал к орасида тилдан ўтиб дил га 
сингган Кабир сакҳийлари, ҳинд адабий муҳитидаги 
туркийгўй қаламкашлар ижодига ҳам муайян таъсир 
кўрсатгандек... Бу масалада биз билган Бобурнинг куйи­
даги урду-туркий фарди, хулосамизга мутлақо шубҳа 
қолдирмаса керак:

M ujko’ na hua kuchh havasi mangu m o’ti |
Faqr ahlig’a has bo’Isa poni va roti||

|М енга на дур, на гавҳар ҳавас эмасдир,
Факир аҳлига нону сув бўлса басдир.)

Яна шуниси таажжубки, ушбу фардда «фақр аҳли» 
ва моддий бойликка ҳирс қўйган «нафс бандалари» 
ўртасидаги тафовутни тасвирлашда Бобур қўллаган 
содда ва ибратомуз бадиий воситалар, ўз вақтида Ка­
бир сакҳийлари ва кейинчалик Раҳим дўҳаларининг 
оммалашувида ҳам сарчашма хизматини ўтаган.

Халқда шундай бир нақл бор: «Бола — одоб и билан 
аз из». Лекин бу «азизлиюжа бир умр -  балогат ёшидан 
то кексаликкача гард теккизмай, уни бегубор сақлай 
билиш ва «хар соригаки бориб, яхши от ч и кариб» бо- 
бурона «Аҳсанта!»га сазовор бўлиш ғоятда мушку л, 
машаққатли ва албатта шарафли ҳамдир:

Х улқунгни рост қилгил хар соригаки борсанг, 
Аҳсанта дер бори эл, гар яхши от чиқарсанг.

Ёки:

Бори эл га яхшилиғ килгилки, мундин яхши йўқ 
Ким, дегайлар даҳр аро қолди фалондин яхшилик.

Мисралардан кўриниб турибдики, шоир борки, кўнг- 
лида орзу-армонсиз яшай олмас, у Бобур каби шоҳми 
ё ғариб бўлсин, хеч ваю қалб амри туфайли ёзишдан 
тинмас, тўхтамас экан. Демак, шоирнинг яхшилик би­
лан ном чиқаришига ундовчи даъватини хам, унинг 
«Бори элга яхшилик қил»ишдек ҳануз ушалмаган ор- 
зусининг садоси кабилида кабул қилинмоги лозим.

Инсоннинг ботини ва зоҳирида ўзини мувозанатда 
тута билиши, бошқаларга нисбатан адолатли ва мехр- 
шафқатли бўлиши, унинг хушфеъллиги ва одамийли- 
гининг белгиси. Лекин Комрон учун бу фазилатлар 
ҳали комилликнинг тугал нуқтаси эмас, чунки унинг 
мантиқий давоми «барча халойиқ била бир тану бир 
жон бўлиш»га интилишдек чин инсоний бахтда -  бу­
юк мақсадда:

Якталабу якдилу якхўй бўл,
Барча халойиқ била якрўй бўл.

Бадииятда кўпинча инсон қилмишларининг оқибат 
натижаси оқу қора, яхшию ёмон ёки ёруғлик ё қорон- 
гуликка қиёсланади. Бундай «ўхшамиш» ёки «ўхша- 
тилмиш»ларнинг бирини иккинчисидан ажратувчи ақл- 
заковат кучи доимо одамнинг руҳий олами билан бир- 
ликда ҳаракатланади. Шу боисдан дастлаб инсоннинг 
инсонлиги унинг руҳий оламида мужассамланади. Де­
мак, «Борлиқтомонидан инсон учун белгиланган вази- 
фа, унинг маънавий томони билан боглиқ. Навоийнинг 
фикрига кўра, -  деб ёзади акад. А.Рустамов, -  бу ва-

зифа М утлақ борлиқнинг сифотини акс эттиришдан ибо- 
рат».

Бу дегани, маънавият ва аъмол бирлиги йўқ ёки йў- 
қолган ерда инсон ўз Яратгучисидан узоқлашиб гуноҳ- 
га йўл қўяди. Кабир қам айни шу маънода ҳаётни ул- 
кан бир кема шаклида тасаввур қилиб, ундаги сайёх -  
сузувчиларни икки гуруҳга ажратади. Булардан бири 
руҳан пок, тўғри сўз, одобли ва ҳалол меҳнатни эъти- 
қод билган инсони шарифлар, иккинчиси, бунинг акси 
-  хиёнат ва қабоҳатни пеша қилган гуноҳкори азим- 
лар. Сертўлқин умр денгизида фақат бўйнида гуноҳ 
тоши бўлмаган одамларгина суза олади, гуноҳкорлар- 
нинг сўнгги манзили -  бу денгизнинг туби:

Kabir nav jarjari, kure khe va nahar |
Halke-halke tiri gaye, bure tini sir bhar||

|Ҳаёт -  кема, эшкакчиси кучсиз, бемадор, 
Бегуноҳлар юксиз сузар, чўкар гунохкор.|

Хуллас, бҳактий ва туркийзабон адабиётида Бобур ба- 
шорат қилганидек, яхшилик изсиз, ёмонлик эса жазо- 
сиз қолмаслиги зўр ишонч ва эътиқод руҳи билан баён 
қилинган.

Ҳар кимки, вафо қилса, вафо топқусидур,
Ҳар кимки, жафо қилса, жафо топқусидур, 
Яхши киши кўрмагай ёмонлиғ ҳаргиз,
Ҳар кимки, ёмон бўлса, жазо топқусидур.

Хулоса қилиб айтганда, Ҳиндистон туркийзабон ада­
биётида диний эътиқод ва насл-насабдан катьи назар, 
табиатан севиш ва севилиш ҳуқуқига эга инсон омили 
ва унинг юксак туйгулари мадҳи, кўп жиҳатдан бҳак- 
тий поэзияси гоялари ва унинг марказий хулосалари 
билан уйгунлашиб кетади. Яъни, бҳактий адабиёти ва 
туркийгўй шоирлар назмида мадҳ этилган инсоний 
пок севги аслида илоҳий ишқ сарчашмасидан ибтидо 
олганлиги билан муҳим ва муштарак. Шу нуқтаи на-

зардан Яратганнинг ер юзидаги халифаси ўзининг ко- 
мил фазилатлари билан илоҳийликка дахлдор. Яъни, 
агар комил инсоний фазилатларнинг бирламчи сифати 
севги туйгуси бўлса, шу севгига садоқатнинг инсонга 
муяссарлиги унинг илохийлигидир. Ва инсонга Тангри 
таоло томонидан берилган бу бемисл неъмат шукро- 
насининг шеъриятда ифодаланиши, ҳинд ва туркий 
халқлари бадииятининг хазрат Алишер Навоий сўзи 
билан таърифлаганда, «назмнинг буюк пояси»га қўй- 
ган қутлуғ қадамидир:

Ҳар киши қилмоқ истаса маълум,
Бири мансур эрур, бири манзум.
Насру назми ангаки мудракдур,
Назмнинг пояси буюкракдур.

“Сабъаи сайёр ”

Ҳиндисточ туркийгўй шоирларининг 
пшқий лирикаси ва бадиияти

Алишер Навоий ҳазратлари таърифидаги «андин 
мушкулроқ санъат бўлмас»ликка бевосита дахлдор ба- 
диият илми моҳиятини «Бадойиъу-с-сапойиъ» асари- 
нинг муаллифи Атауллоҳ Хусайний шундай баён қил- 
ган:

«Билингки, лифзий гўзалликларнинг асоси улдур- 
ким, алфозни маъпога тобиъ қилгайлар, умуман бар- 
ча гўзалликларпинг асоси улдурким, нутқ ул тарзда 
адо этилгайким, маъиони аиглашга, ачипг латофа- 
ти, таркиби ва соглолиигига ҳеч бир хал ал епша- 
гаи. Асос ул эмаским алфозга хусну зийпат бермак- 
ка сайъ қилгайлару, маъпога халал етур ҳолдип кўз 
юмгайлар ёхуд аксиича, холис маъно баёп этиб, хус­
ну адо тариқига йулламагайлар»(5 35б ).

Бу жиҳатдан мумтоз туркий адабиёти анъаналарида 
шакллангаи бадиият Ҳиндистонда Бобур, Байрамхон, 
Ҳумоюн, Комрон, Фориғий, Юсуф Фарёбий, Сами- 
ний-Фаҳм, Дийда ва Ж оҳила каби шоир ва шоиралар 
талқинида янги бўёқларда жилоланиб, ўзидан туркий 
ва ҳинд халқлари сўз санъати хазинасига улкан бир ме- 
рос қолдирди. Ва ўйлаймизки, ушбу мерос бунёдкор- 
ларига хос маҳорат мавзуининг алоҳида илмий тахли- 
лигина, унинг ранго-ранглик мажмуига асосланган бади­
иятининг яхлит адабий мақомга эга эканлигини исбот- 
лаб бериши мумкин. Шу боис юқорида номлари зикр 
этилган туркийгўй шоирлар ашъори қуйидаги тартиб 
ва таркибда таҳлил қилинди:

Бобур -  ҳинд туркийзабон 
адабиётининг асосчиси

Заҳириддин М ухаммад Бобур уз адабий фаолиятида 
шундай бир беназир ижод услубини ихтиро этдики, 
унинг оқибатида шакл ва мазмундаги эркин мутаносиб- 
лик, шоир қаламига хос лирик кайфиятни шеъриятда ма- 
ҳорат мезони даражасига кўтарди. Яъни, ижодкор орзу 
ва армон, қувонч ва қайғу, ҳижрону висол онлари каби 
севги лаззатларию, унинг битмас-туганмас изтиробла- 
ри сингари руҳий дунёнинг нозик ва рўёли ҳис-туйгу- 
ларини, баъзи урф бўлган хос истифодалардан фарқли 
ўлароқ, турфа «алфоз ва маъно»даги ташбиҳларда тал- 
ҚИН килди.

Бобурнинг ишқ-муҳаббат мавзуи бадиий баёнида, 
ҳатто энг зарур ўринларда ҳам пардали сўз ўйинларию 
лирик чекинишларга нисбатан унинг кўнгли кўпроқ 
эркка, юраги эса илхом саркашлиги измига мойил. Наф- 
силамр, ишқий лириканинг асл бобурона табиий ^ з а л -  
лиги ҳам худди мана шу жихатда ўзининг бор хусну 
таровати билан намоён бўлади.

«Ш оирнинг маҳорати, хусусан, унинг тасаввур ва 
хаёл оламининг бой ёки қашшоклигини кўрсатувчи 
бадиий воситалардан бири «ухшатиш»дир»(77б5б). Бо­
бур шеъриятида ташбиҳ фазоси баъзан шу қадар чек- 
сизки, гўё у бахтиёрликда осмону фалакни қамрагу- 
дек, улугворликда унинг маҳобатига бас келгудек, из- 
тиробда эса, бу кенглик ва юксакликни кўз ёшию кўн- 
гил фигони билан чулгагудек...

Сел эм ас дур ер юзин тутган,
кўзумнинг ёшидур,

Раъд эмасдур кўкка чирмашқан,
кўнгул афгонидур.

Ҳолбуки, газалнинг кейинги мисраларида шоир но- 
гаҳон бояги чексизликни бир нуқтага жойлайди -  узи- 
нинг бир зарра бўла туриб хуршид саргардони эканли- 
гидан сўзлайди:

Ложарам бўлғай паришону ҳавойи
мен киби,

Зарра янглиг кимки, бир хуршид
саргардонидур.

Агар юқорида зикр этилган фикрларга янада кенгроқ 
маъно бериб изоҳланса, Бобур шеъриятида ташбиҳ 
объектларининг хилма-хиллиги ва акс эттириладиган 
мазмун-манзили «чегараси»нинг узи чексиз бир бепо- 
ёнликдир. Унда адиб гоҳ руҳий олам фазосини табиат- 
нинг уфқ чексизликларига олиб тушса, гоҳо табиат- 
нинг бор гузалликларини руҳий олам инкишофида 
кўради. Ёки, гоҳ у шеърлари довруғининг Ироқу Форсгача 
етиб боришига ум ид боғласа, гоҳо у ни албатта Ҳо- 
физдек буюк суз санъаткорининг хифз этгусию, Сал- 
моннинг мусаллам туткуси -  ёд олишига ишонади: 

Ироку Форса гар етса сенинг бу шеъринг,
эй Бобур,

Они ҳифз эткуси Ҳофиз, мусаллам
тутқуси Салмон.

Баъзан, шоирнинг маъшуқа жамолини тасвирлаш- 
даги ўхшатишлари шунчалик изчиллашиб борадики, 
оқибатда мавжуд чиройнинг ҳар бир деталига алоҳида 
нисбат берилиб, сўнг тавсиф яхлитлигига эришилади:

Тиш инг дур, лабинг маржой, хадинг гул,
хатинг райҳон, 

Ю зунг хур, сочинг анбар, сўзунг мул,
менгинг мейнон.

Ёки:
Хати бинафша, хади лола, зулфи райҳондур, 
Баҳори хуснда юзи ажаб гулистондур.

Ё бўлмаса, у ишқнинг «донолиғ» билан ҳеч қачон «рост 
келмас»лиги орқали, «донолиғ»нинг англаши ожиз бўл- 
ган ишқ улуглигини телбаликка ёхуд телба улугликни 
ишққа ўхшатар экан, бундай хаёлот тасарруфига хос 
аёну ниҳон ташбиҳ қутбларини фақат Бобур қалбиги- 
на ўзига сигдира олиши мумкин:

Бобури бедилни ишқи телбараста, не ажаб,
Чунки ҳаргиз рост келмас ишқ донолиғ била.

«М аъшуқа тасвирининг кенг ишлатиладиган яна бир 
шакли мадҳ ва васф» бўлиб, уни амалга ошириш икки -  
бевосита ва билвосита йўл билан олиб борилади»(П2:119б).

Бири, яъни бевосита ишқ изҳори гарчи дастлаб ҳажр 
ва ситам шикояти оҳанглари тарзида эшитилса хам, 
лекин бу ҳолат кейин ёрнинг жозибали рухсори таъси- 
ридаги ошиқнинг жўшқин ва тугёнли кечинмаларида 
мисрадан мисрага ўтгани сари ойдинлашади:

Ж онима ўт солди ул рухсорайи зебо яна, 
Кўнглума ул зулф бўлди мояйи савдо яна.

Кўрсатиб рухсору зулфин ул парий пайкар манга, 
Жону кўнглумни килибдур волаву шайдо яна.

Иккинчиси, яъни билвосита ишқ изҳори дафъатан ёр­
нинг ҳусну латофатидан лол қолган ошиқнинг хаёлий 
аммо умидли кечинмаларида аксланиб, сўнг шикоят 
мотивлари сифатида садоланади:

Қошингға кўп бора олмом, нетай ораликда,
Ёшим тишинг дуридин айру баҳри уммондур.

Ниҳоят, ошиқ-шоир, «изҳори ишқ» онига муяссар 
бўлгач, энди ўз маҳбубаси «ҳарне қилса» ҳамки, «амри 
вожиб севги султони» синовларига дош беришга маж- 
бурлиги ҳақида сўйлайди:

Жафову жавр агар қилса, Бобуро нетайин,
Не ихтиёр манга, ҳарне қилса султондур.

Одатан шеъриятда ҳижрон фироқи шикоят мотиви- 
нинг дебочаси бўлиб, унинг келиб чиқиш сабаблари 
лирик қаҳрамоннинг нидою нолаларидан равшанлаша- 
ди. Лекин Бобур ижодида бу дарду алам манбаи туфай- 
ли тортилган азоб-уқубатлар, ўксик зорланишлар ёки 
агёрлар боис хўрланишлар баёни зинҳор шоирнинг но- 
чор-нотовонлигидан эмас, балки унинг шахсиятидаги 
руҳий изтиробларнинг нақадар кучлилигидан. Акс ҳол- 
да, бу масалага ўзгача ёндашув қалам соҳибининг ўзи 
қолиб сўзи мушоҳадасига берилиш билан баробар ran 
бўлурди. Чунончи, шоирнинг қалами қанчалар ўткир 
ва нуктадон бўлмасин, у ижодкорнинг тугма табиатига 
нофармон бўла олмайди.

Бобурнинг ҳаётдаги каби шеъриятда ҳам доим ўзли- 
гига хос -  ижобийми ё салбий хусусиятларига содиқ 
қолганлиги унинг ижодига мансуб дил ва тил бирли- 
гининг гултожидир. Зеро, шоир «қаҳрамони»даги энг

яхши фазилатлар фақат ўз ибрати билан эмас, балки ун­
даги оддий инсонларга ўхшаш қатор қусур ва камчи- 
ликлар эътирофи билан ишонарли:

Маету бехудлуқ била умрунгни ўткардинг, дар и г, 
Эй кўнгул, мундан бери бўл бир нима ҳушёрроқ.

Тўғри, баъзан адиб ёр ҳижронию диёр согинчи, дил- 
дорнинг бераҳмлигию «чарх кажрафторининг кажрав- 
лиги» сабабли тушкунлик руҳига «шикор бўлиб», тақ- 
дири азал битикларидан умидсизланади хам. Бундай ҳо- 
латларда шоҳ ва шоир эътиборини гоҳ илҳом эҳтироси 
ўз огушига тортса, гоҳ ички кечинмалар туғёни уни ўт- 
ли изтиробга солади:

Қайси бир озорин айтай жонима агёрнинг,
Қайси бир огритғанин кўнглумни дей дилдорнинг. 
Қайси бир бераҳмлиғини толиъи гумроҳнинг,
Қайси бир кажравлиғини чархи кажрафторнинг. 
Ғурбат ичра, эй кўнгул, элдин вафо истарни қўй,
Чун вафосин кўрмадинг ҳаргиз диёру ёрнинг.
Аммо шунда ҳам севги аҳдига вафо борасида ошиқ- 

Бобур сабр-қаноатли ва шижоатли. У ёрининг бешаф- 
қатлиги, беқарорлиги, рақибларга эса сертакаллуфли- 
гидан ранжу алам чекса ҳамки, юрак амридан чеки- 
ниш нималигини билмайди -  у муҳаббатда собитқа- 
дам, фидокор. Ва унга ёрсиз ўтмоқ «юз минг душман»- 
га бас келишдан ҳам мушкулроқ. Шоир жаҳоннинг не- 
ки жабру жафоси бўлса бардош бериши мумкин, «Ва­
ле беёр бўлмоқ» унинг учун тирикликда риҳлатда яша- 
моқ-ла мушкул:

Манга осондурур бўлса агар юз минг
туман душман,

Вале бўлмоқ жаҳонда, эй кўнгул,
беёр мушкулдур.

Ҳали бу пав фидойилик Бобур калами учун севги са- 
доқатининг хулосаси эмас, унинг назарида севгучи 
дил хаёли ҳамиша маъшуқанинг фикри-зикрида бўл- 
моги лозим, йўқса севгисиз-севгилисиз ўтган умр бе- 
худа ва бехосил:

Не фикреким санинг фикринг эмас
ул фикр эрур ботил,

Не умреким ўтар сенсиз эрур
ул умр бехосил.

Ишқ-муҳаббатда фақатгина Бобур мантиғига кўра, 
ёрнинг «ой юзи йўкда», висол дея, ошиқ керак бўлса 
ҳатто бутун борликдан воз кечишга хам тайёр туриши 
керак:

Ой юзунг йўкда қаро кун бўлсун,
Еру кўк остину устун бўлсун.

Ўз ўрнида махбуба бундай ошиқона фидойилик ва 
тантиликка жавобан гўё касд қилгандек, атайин «ҳаё 
пардаси» ортидан ўз шайдоси аҳволига бефарқ қарай- 
ди -  кузатади. Унинг ялиниб-ёлбориши ва фигонли 
нолаларига қулоқ солмай, ошикдан ҳаттоки оддий бир 
инсоний илтифотни хам дариг тутади:

Ғаминг йўқ жон агар берсам гамингда,
Ўзунгни мунча бепарво қилибсен.

Наинки дариг тутади, балки у ўзгаларга «меҳр ила» 
ошигини ер билан яксон этмагунча жавру жафосини 
қоим тутмокдан хам тоймайди:

Нега еткургайсен эл бошини кўкка меҳр ила,
Нега мени жаврдин ер билан яксон қилгайсен.

Бобур баъзан ёрнинг жафоси ҳаддан ошиб, та вс и ф- 
га ожиз таҳқирона муносабатлари ўз поёнига етганда, 
у энди газалхон эътиборини ўзига қаратади, чунки бу 
дунёда паймонаси тулган ошиқ қалбидан бўлак ёр жа­
фоси асоратларини аниқ акс эттирувчи кўзгунинг ўзи 
йўқ:

Қилмади Фарҳоду Мажнун ўзни расво мен киби
Ким, бу навъ иш иш эмасдур ҳеч оқил қилгудек.
Ул парий ишқида Бобур жон бериб, эй, ахди ишқ,
Ишқ атворини ишқ аҳлиға мушкул қилгудек.

Шу синоатлардан кейин ҳам ситамкорнинг бепар- 
волик ва бетакаллуфликлари авжга миниб, қанчалик у 
ишқий туйгуларни манкуф урмасин, барибир, хўрлан- 
ган маъшуқ яна ўша-ўша ўз аҳдида барқарор. Негаки, 
қачонлардир дилда умид чироғини ёқиб кетган «ёр сў- 
зи» шунчалар ҳаётбахшки, у билан ошиқ бир умрлик 
кўнгил мулкига айланган ҳижрон дами ва ситам га- 
мидан ўз хотирини шод -  ёрини ёд этади:

Ишқ ишини боштин яна бунёд этайин,
Ишқинг гами бирла хотирим шод этайин, 
Дебсенки унутма мени ҳижрон аро, вой,
Сени унутуб не кишини ёд этайин.

Шоир ишқнинг гам и билан «хотирини шод этга- 
ни» каби, у гоҳо ранжида кўнглини боданушлик би­
лан овутган чоглари ҳақида ҳам ёзади. Маълумки, «май 
билан боғлиқ хусусият ва кечинмалар тасвири араб, 
форс ва ўзбек классик лирикасининг энг қадимий ва 
доимий томонларидан бири...

Фақат ҳар бир шоир шеърида май образи, унинг 
дунёқараши ва поэтик маҳорати тақозосига кўра, ўзига 
хос талқинга эга бўлади...»(П2:140б). Шу нуқтаи назар-

дан Бобур талқинидаги «ишқ гами билан хотирни ва 
май билан кўнгулни шод этиш»даги нисбий зиддият 
борасида фикр юритилганда, шоирда майнинг мажо- 
зий истифодаси унинг моддий хақиқатидан минг чан- 
дон устун ва таъсирчан эканлигини инобатга олмоқ ке­
рак. Агар лирик қаҳрамоннинг «нушанушлиги» -  
майга ўчлиги уни бир ҳолатда васл доги дилига солган 
бесабрлик оқибатида «не майки қон ичмак» ка олиб кел- 
са -

Базм аро, эй дўстлар, не майки, қон ичмакдурур,
Соқийи гар бўлмаса ул шўхи базморо киби.

Ёки аксинча, агар баҳор фаслининг майга нисбат ҳа- 
воси уни сармаст ва бахтиёр қилса -

Баҳор фаслидуру май ҳавоси бошимда,
Аёқ тут менга соқийки, хуш хавойедур.

Иккинчи бир холатда, майдаги моддий маъно обдан 
реалликка богланиб, унинг инсонга салбий таъсир кўр- 
сатувчи жами жиҳатлари танқидий мулоҳаза натижа- 
си билан якунланади:

Эшитса киши бу шўру шеван, не дегай?
Доим бу тариқ ичгуни кўрган не дегай?

Бобур ўз ижодида шоир ва бадиашунос олим си­
фатида сўз санъатларининг турли туркумларига муро- 
жаат қилган. Шулардан бири - «бир ёки бир неча сўз- 
ни катта асарларнинг бирор парчасида ва кичик асар- 
ларнинг барча байт ёки мисраларида қайтариб, ўқув- 
чига шу сўз орқали ифодаланаётган маънонинг муҳим- 
лигини англатувчи ва баён килинаётган фикрнинг ки­

ши хотирида мустаҳкам ўрин олишини таъминловчи» 
iLimujoM  санъатидир(77 48б ):

Ишқингда кўнгул харобдур, мен не қилай?
Ҳажрингда кўзум пуробдур, мен не килай?
Жисмим аро печу тобдур, мен не қилай?
Жонимда кўп изтиробдур, мен не қилай?

Ва гоҳо шоир ўз шеърларида ҳатто бир йўла икки хил- 
даги санъатдан фойдаланганлигини хам учратамиз. 
М асалан, куйидаги мисраларда «суз тартибига асос­
ланган бирикма ёки ran тес кар и тартибда қайтарила- 
диган» акс ҳамда «сўз такроридан иборат, яъни бир суз- 
нинг узи байтнинг икки ер ида бериладиган» тасдир санъ- 
аТЛЗрИНИ ҚўШИб ҚўЛЛЗГаН (77 47,516 ):

Балодур манга ҳажринг, даводур манга васлинг,
Итобинг манга офат, ҳадисинг манга дармон.
Дармон манга ҳадисинг, офат манга итобинг,
Васлинг манга даводур, ҳажринг манга балодур.

М аз кур санъатлар қатори шеърият мавзуи руҳига 
монанд муболага топа билиш, аввало мазмуннинг му- 
каммаллиги, шоирнинг иқтидори ва тажрибасига бог- 
лик. Иўқса, энг оригинал муболага хам фикрларни асос- 
сиз тўзғитишдек ran.

Бобур ижодида муболага зарурият истифодаси эмас, 
мазмуннинг ажралмас бир қисми бўлиб, у ўзи ғазалга 
мисралар таркибида кириб келади. Бунда шоир табиат 
гўзаллигини рақобатда «хижил қилган» малак тасви- 
рини чизганда ёки муҳаббат дунёсининг афсонавий 
қаҳрамонларига нисбатан ўзини севгида устун қўйган 
холларида, байтларда мазмун доирасидан ташқари бўрт- 
тиришларга мутлақо ҳожат колмайди. Ва натижада, мис-

раларнинг ўзи мазмун тақозоси билан «муболағала- 
ниб», газал ё рубоийда уз поёнига етади.

Муболага Бобур шеъриятида газалнинг муайян нуқ- 
таларинигина кучайтиришга эмас, шунингдек, унинг 
равон ўқилиши, ёқимли жаранги сингари муҳим ком- 
понентларнинг яхлитлашувига ҳам хизмат қилади:

Гул юзидин мунфаъил, сарв қадидин хижил,
Ранг олур муттасил лолаву гул рўйидин.

Қолаверса, шоир шеъриятида ёр ва табиат гўзаллиги 
ўртасидаги нисбий «рақобат» мутлақо бир-бирини ин- 
кор этмайди, қайтага ўзаро бири иккинчисини тўлди- 
риб келади. Айтайлик, агар куйидаги рубоийда Бобур 
севгилиси образида мавжуд фусункор жозибанинг ки- 
шилар руҳига қай тарзда таъсир кўрсатишини баён қил- 
са -

Кўзунг бари согларни мает этгусидур,
Ғамзанг бари мастларни паст этгусидур,
Кўп зоҳиду порсони Бобур янглиг,

Лаълинг хаваси бодапараст этгусидур.
Бош ка бир рубоийда айнан шу услубни ўзга бадиий 
воситалар ёрдамида табиат мавзуига -  қўйнига кўчи- 
риб, уни баҳор фаслининг одам ни ўзига ром этувчи 
хусн-тароватига хос манзара чизгиларида тасвирлай- 
ди:

Хотирни баҳор фас л ида гашт оладур,
Кўз нурини ранги лолаву дашт оладур,
Хуш улки талаларда юруб сайр этса,
Бу фаелда ким латифу дил каш таладур.

Бобур поэзиясида хат-нома мавзуининг қайта-қайта 
қаламга олиниши хар қалай мактубнинг бевосита уз 
вазифасидан кўра кўпроқ шоирнинг кўнгил истаклари 
-  армон қолган орзу-умидларининг рўёбга чиқишида

гўё «сирдош» воситачи ролини ўйнагандек кўринади. 
Яъни, икки ўртадаги хатлар олди-бердиси ошиқ учун 
энди хаёлий эмас, балки кўнгилга таскин берувчи ҳаё- 
тий воқелик -  кечаги орзу бўлиб туюлган бахт учқу- 
нидан нишона!

Бундай номалар ёрига зор маъшуқ учун ҳижронда 
дилга мадор, сабр-тоқатда тасалли бўлса, ундаги дил- 
дор сўзлари васл онларига қадар тийра кўнгил учун 
умид шамчироғи! Бобур хат битар экан, у гўё ўз нома- 
ларини «ёри интизор» томонидан кўзга суртиб ўқили- 
шини ҳис қилганидек, уни «кўз қорачиғи сиёҳи» билан 
ёзади:

Ул хатки, анда сени мен ёд этгаймен,
Кўз оқида кошки савод этгаймен, 
Киприклардин анга қалам рост қилиб,
Кўз қаросидин анга мидод этгаймен.

Гоҳо интиқлик билан кутилган пайғомнинг кели- 
шидан дарак бўлавермагач, ошиқ-шоир қачонлардир 
севгилисидан олган номадаги ҳар бир сатрнинг нақа- 
дар жонбахш эканлигини таърифлаб, унга шундай си- 
фатлар берадики, гўё:

Номангки, тириклигим нишони эрди,
Ҳар сатри ҳаёти жовидони эрди,
Ҳар лафзида ошкор юз ҳарфи вафо,
Ҳар ҳарфида юз меҳр ниҳоний эрди.

Суюкли ёр камоли Бобур тараннумида унинг зоҳи- 
рий ва ботиний гўзаллиги мутаносиблигининг инъико- 
сидир. Гарчи шоир гўзалликнинг рамзи сифатида кў- 
пинча ёрнинг ташқи қиёфасида мужассам жозибакор 
жиҳатларни тасвирласа-да, аммо улардаги «ҳусну ка- 
мол, қадду жамол» ва ҳоказо таърифларга берилган нис- 
батлар негизида маъшуқанинг қалб қўрида балоғатга

етган муҳаббат сеҳрининг жонли тимсоли -  камоли 
латофати ётади. Ва шоир Бобур наздида, бу латофатни 
фақат пок туйғуларга бўйсундирилган юрак билангина 
қис қилиш мумкин. Зеро, адиб ишқ-муҳаббатда васл- 
дек олий мукофотга кўнгилни пок асраб ўз сабридан 
топишга интилганлар сазовор бўлишига наинки ишо­
нади, ишонтиради ҳам:

Бу маҳвашларға кўнглунг бермағилким,
асрай олмаслар, 

Кўнглунгни асрағил, бўлғайки, бир дилдор
топқайсен.

Ўз иззат-ҳурматини билган киши одатда ор-номус- 
ли, шарм-ҳаёли, қушёр ва зийрак бўлади. Лекин шу- 
нинг баробарида, Бобур фикрича, севги туйғулари ва 
унинг изҳори учун ҳаддан зиёд истиҳола ва эҳтиёт- 
корлик мутлақо бедахл, башарти ошиқнинг мухаббат- 
да мақсади пок бўлса! Чунки ошиқ ахли учун ишқ ола- 
мида ҳадик ёки бадномликдан қўрқиб юрак амрига бўй- 
сунмасликнинг ўзи беномуслик. Шоир шу важдан хам 
навбатдаги мисраларда «модомики гул қўйида мақом 
топган экансан, уни ғанимат бил, мухаббат изҳоридан 
асло орланма, балки баралла куйла!» дея, ишқ изҳори- 
да пок юрак измига эрк беришни жоиз билади:

Тарки номус айлабон бадном бўлғил ишқ аро 
Ким сени ошиқ дегай номусу номинг борида. 
Бобур ул гул кўйида булбул киби топтинг мақом, 
Бир навойе рост қил мундоқ мақоминг борида.

Бобурнинг поэтик меросида бундай ўйноқи лирик 
шеърлар қатори хижронда «ёру диёр»ни бот-бот эслаш 
ва қўмсаш мотивлари ҳам муайян ўрин эгаллаган. Ам­
мо шоир аламангез мисраларида пешонасига сиғмаган

«ёру диёр»идан «айру тушган»лиги учун такдиридан 
шикоят эмас, ўзидан -  «Ҳинд сари ихтиёри билан кел- 
ган»лигидан надомат чекади.

Хуллас, бу улкан туркий сўз санъаткорининг ашъ­
ори, хусусан, рубоийлари руҳини қанчалик чуқур ҳис 
қилсак, шунчалик шоирнинг ижодий тамойилларини 
унинг шахсий ҳаёт йўли белгилаганлигига амин бўла 
борамиз. Ёки, академик А.П.Қаюмовнинг ниҳоятда мух- 
тасар -  биргина жумладан иборат таърифи билан айт­
ганда, «Бобур рубоийлари унинг ички кечинмаларини 
акс эттирувчи иллюстрациялардир».

Зотан, шох ва шоир омадли ва бахтсиз кунлари ха- 
қида ёзар экан, унинг қаламига «ҳаёт воқелигидан кў- 
ра чуқурроқ ҳаётий поэзия» ҳамроҳ бўлганлигини ҳис 
қиламиз(25:б71б ). Шу маънода Караганда, гўё Бобур ада- 
биётга эмас, балки адабиёт -  ўша «ҳаётий поэзия»нинг 
шифобахш туйгулари шоир қалбидаги жароҳатларга ру- 
ҳий малҳам бўлиб хизмат қилгандек...

Ва бу туйгулар кўмагида, унинг кўнглини чулғаган 
шодлик ва қайгу, умид ва тушкунлик, ишонч ва шуб- 
ҳа, вафо ва жафо, висол ва ҳижрон дамларию ҳаётига 
оид талай воқеа ва ҳодисалар силсиласи билан тани- 
шиш мумкин. Бундан чикди, ижодкор қаламига илҳом 
берган асосий омил -  бу ҳаётнинг ўзи, демакки, Бобур 
бадииятининг асосий моҳияти ҳам шоирнинг ҳаётий 
сўзи!

Айнан мана шу жиҳати билан жаҳон туркийзабон 
адабиётида ўчмас из қолдирган -  олти юздан зиёд га­
зал, рубоий, туюқ, қитьа, фард ва маснавий жанридаги 
Бобур асарлари, мана беш асрдан зиёд вақт ўтибдики, 
ҳамон шеърият мухлислари орасида севиб-ардоқлаб 
ўқиб келинади.

Сўнгги йилларда адиб меросининг қайта нашр кили- 
ниши ва унинг магзи моҳиятининг мустақиллик руҳида 
илмий-адабий шарҳланиши, ниҳоят, шоирнинг қалби -

қаламига жо имон-эътиқоди, мақсад ва маслагини яна­
да яқинроқ ҳис этиш имконини берди.

Ҳиндистондаги Бобур девони 
нусхаларининг илмий тавсифи

1.Ҳинд кўлёзма фондларидан топилган Бобур де- 
вонининг турли нусхалари орасида энг мўътабари 19- 
инв. рақамли «Рампур нусхаси»дир(1П). Бу нусха даст­
лаб инглиз шарқшуноси Денисон Pocc(i63) ва кейинча- 
лик проф. А.Самойлович томонидан нашр этилган бў- 
либ, сўнгги тадқиқотчи таҳлилига кўра, ҳар бетига 13 
мисрадан шеър жойлаштирилган 38 саҳифали девон -

а)Ҳазрат Хожа Убайдуллоҳ Ақрорнинг форс тили- 
даги «Волидия» рисоласининг «Чиғатой туркийси»га 
таржимаси;

б)кичик маснавийлар тўплами, тўлиқ бир ғазал, яна 
бир газал парчаси, туркий тилидаги 20та тўртлик, 5та 
форсий ва 5та туркий байт, 1та форсий ҳамда 1та «ур­
ду-тур кий» фард. Дарвоқе, агар ҳинд тадқиқотчилари 
фикрича, урду тилининг XVIII асрга келиб тўла-тўкис 
шаклланганлиги ҳамда бу даврга қадар кўпчилик му- 
сулмон шоирларининг браж тилида ижод қилганлик- 
ларини инобатга о л ганда, Бобурнинг «урду-туркий» 
фардини ҳам бражбҳашага алоқадор дейиш мумкин;

б)кичик маснавийлар тўплами, туркийда ёзилган 2та 
тўртлик, уч вазнли 1та форсий ва 1та туркий байтлар- 
дан таркиб топган<83 пб ).

Девон юзасидан ўтган асрнинг 90-йилларигача амал­
га оширилган нашр ва тадқиқотларда «Рампур нусха- 
си»нинг «Бобур дастхати»дан иборат эканлиги асосан 
уч омил негизида шарҳланган:

а)қўлёзма колофонидан олдин келувчи Бобур тили- 
дан ёзилган хотима:

«Ҳгтдустон жонибша азимат қилгали айтилзоп амъ- 
ор бу эрдиким таҳрир қилдгш ва кечкан вақойиъ улдур­
ким тақрир қилибтурмеп, нечукким бу авроқта мас- 
турдур... ажзода мазкур».

б)худди шу саҳифадаги Шоҳ Жаҳоннинг сўзлари:

«Бу туркий рубоий ва исми муборак Бобур подшоҳ 
гозий, аълоҳазрат, фирдавсмаконнинг дастхатлари- 
дир, буни Бобур подиюҳиинг ўгли Ҳумоюн подшоҳтшг 
ўгли, Акбар подшоҳнинг ўгли, Жаҳонгир подшоҳшшг 
ўгли Шоҳ Жаҳон кўздан кечирди».

в)қуйирокда Бобур кули билан ёзилган бир рубоий.

Аммо кейинги олиб борилган изланишлар «Рампур 
нусхаси»га оид текстологик хулосаларга қуйидаги ай- 
рим қўшимча маълумотлар киритиш имконини берди:

а)девон нусхасининг ҳажми 19 варақ (38бет) эмас, 1дан 
40-саҳифача рақамланган 20 варакдан иборат бўлиб, 
унинг 2а-12б варақларида «Рисолаи волидия» асари- 
нинг туркийдаги таржимаси жой олган. Кейинги 13а- 
206 варақларни туркий, форсий шеърлар ташкил қил- 
ган. Туркийда: 2та маснавий, 1та қитъа, 23 рубоий, 5та

с

фард, 1 байт. Форсийда: бта рубоий, 1та «урду-фор- 
сий» ва 1та «урду-туркий» фард;

б)7-саҳифа ҳошиясида «Қайси сўздурки эрур нобо- 
лиг» мисраси «Дема ҳар сўзки эрур нолойиқ» деб таҳ- 
рир қилинган;

в)14-саҳифа ҳошиясида «севунлуқ»ни «йўсунлуқ», 
15-саҳифада «элини» сўзини «аҳлини» ҳамда «бўлгай» - 
ни «тутгай» сўзи билан алмаштирилган. Бу таҳрирлар- 
дан ташқари, айрим саҳифаларда шунингдек, котиб 
ёки ўзга киши томонидан ёзилган ва вақт ўтиши билан 
хира тортган қуйидаги сўзлар бор: «зоҳир», «келтурур», 
«икки» «сен», «киши (ёки каси)», «қобил» ва ҳоказо.

г)қўлёзманинг биринчи саҳифасидаги турли давр- 
ларга алоқадор муҳр ва ёзувлар орасида баъзи ҳарфла- 
ри ўчиб хиралашган муҳим бир жумла кўзга ташлана- 
ди - Ба хатти фирдавс маконий... Аллоҳу сирраҳу-л- 
азиз... Муҳаммад Байрам... рабиъу-с-сошш 968

*л

Ушбу дан хулоса шуки, Байрамхон томонидан ёзил­
ган матн мазмуни ва ҳошиядаги таҳрирлар ҳақиқатдан 
ҳам девоннинг Бобур қаламига мансуб эканлигини яна 
бир бор тасдиқлайди. Қўлёзма зарҳал унвонлар билан 
нафис настаълиқда ёзилиб, сўнгги саҳифада унинг кў- 
чирилган йили қайд қилинган.

Девоннинг бошланиши •%!!?£?

2.Ҳиндистоннинг Ҳайдаробод шаҳридаги «С одер­
ж ат »  музейи кутубхонасидан топилган икки янги Бо­
бур девони қўлёзмасининг 4-инв. рақамли биринчи нус- 
хасини шартли равишда «A»(i28) ва 18-инв. рақамли ик­
кинчи нусхани «Б», деб белгиладик(129).

«А» нусхаси XVII асрга тааллукдор бўлиб, котиби 
ва кўчирилган йили номаълум. Унинг ҳажми тугаллан- 
май қолганлиги учун 25 варақ. Хати настаълиқ, фор- 
мати 1бх28см., муковаси кейинчалик янгиланган. Нус- 
ханинг мухим белгилари:

1-саҳифанинг юқорисида «Девони Бобур подшоҳ» 
ёзуви ва 1959 йилга тегишли муҳрлар бор. Матн икки 
устунда кетма-кет жойлаштирилиб, сўнгги саҳифа пер­
пендикуляр шаклда ёзилган.

Девоннинг таркибига 89та тугал ва 1та тугалланма- 
ган газал, 3 1та рубоий, 2та туюқ, Зта фард киритилган. 
Ушбу нусхада, шунингдек, шеърлар тартибининг бир- 
бирига монанд эмаслигини форс тилидаги мухтасар 
шарҳлар орқали кузатиш мумкин. Сақланиши яхши, 
котиби номаълум.

«Б» нусха 43 варакдан иборат бўлиб, унинг 1-27 ва- 
рагигача Бобурнинг 89та газал, 65та рубоий, 11та ту- 
юқ, 1та қитьа, 49та фард ва Юта маснавий жанридаги 
шеърлари киритилган. Қолган саҳифаларида Навоий- 
нинг «М уҳокаматул лугат айн»  асари ўрин олган. Қўл- 
ёзма нусханинг формати 14,5x27см., ҳар бир саҳифа- 
даги мисралар сони 20тадан. Шеърлар қора сиёҳ би­
лан чиройли настаълиқ хатида ёзилган.

Биринчи саҳифадаги 1958 ва 1959 саналар устига 
алоҳида-алоҳида муҳр босилган. Саҳифанинг юқори- 
дан чап бурчагига «Девони Бобур подш оҳ» ёзуви ҳам- 
да «урду-туркий» тилида фард битилган.

Девон нусхасининг «Мин мақолот и ҳазрат и аъ- 
ло»  сарлавҳасидан кейин шеърлар форс тилида шарҳ- 
ланиб боради. Қўлёзма колофонида куйидаги маълу­
мотлар аниқ укилади:

«Тенгри таоло фазлидин бу султоннинг китоби  -  

Бобур подшоҳнинг девони жумъа кундуз 15 тарих- 
нинг ражаб... фи сана 1188 ҳижрийда жаноб Али Ко- 
тибий заифнинг илкидан анжом кисвати келди ва ҳай- 
риятга томом бўлди. Тамма».

«Б» нусханинг яна шундай жиҳатлари ҳам борки, 
улар «Париж нусхаси»даги айрим нуксон ва камчи- 
ликларнинг баъзи ўринларда бартараф этилганлиги би­
лан эътиборга молик.

Мисол учун, «Париж нусхаси»нинг 7а саҳифасида- 
ги «кўнглуммизга» ҳамда «юзуий» сўзлари «Б» нусха­
да «кўнглумизга» ва «юзи» деб тузатилган ёки «Париж 
нусхаси»нинг 8а саҳифасида тушиб қолган «дур» қў- 
шимчаси сўнгги нусхада ўз ўрнини топган. Шунга қа- 
рамай, нусха кўчиришда котиб томонидан йўл қўйил- 
ган хатолар ҳамда «Париж нусхаси»га нисбатан айрим 
мисралари тушиб қолган шеърлар ҳам учрайди. Яна, 
бу нусханинг 1-13, 30 ва 46-48 саҳифаларида котиб ку­
ли билан матн ҳошиясига талай тузатишлар кирити- 
либ, турлича туркий, форсий сўзлар хам ёзилган.

Умуман, «Париж нусхаси» асос бўлган ҳар икки 
«Ҳаидаробод нусхалари» Бобур ижодий меросининг 
ўзидан кейинги даврларда тутган аҳамияти жиҳатидан 
яхлит истифода доираси учун қимматли манба экан­
лиги шубҳасиз. Шу аснода Ҳиндистон қўлёзма фонд- 
ларидаги манбалардан ташқари, дунёнинг бошқа -  
Эрон, Туркия(145) ва Франция китоб хазиналарида сақ- 
ланаётган Бобур девони нусхаларини келгусида бир 
ерга жамлаб, уларни махсус проф. Ҳ.Сулаймоновнинг

«қиёсий ўрганиш услуби» бўйича тадқиқ этилиши, ўй- 
лаймизки, мавзу юзасидан адабиётшунослик фани учун 
ҳали талай янги маълумотлар бериши мумкин.

Бундай хайрли ва масъулиятли ишда дунёнинг тур­
ли мамлакатларида чоп этилган каталог маълумотла- 
ри хам жуда катта аҳамиятга эга.

Бу омилнинг илмий моҳиятини англаш учун, бир­
гина Туркиядаги «Ислом тадқиқотлари институти»- 
нинг 1960 йилга тааллуқли каталог нашридан бир пар­
ча келтирамиз:

«Вақшшиъи бабурий 1524-25 де язилмиш шаҳане бир 
нусха. Башта Бабуруп туркче дивана ее дигер манзум 
есерлери, «Мизан ал-авзан»иним там бир нусхаси. Ди- 
ванин сияҳле язилан туркче, аслина camp араларинда 
кирмизи муреккепле ее даха инша бир язи ила фарсча 
тержумаси илава эдилмиш. Язманин ўртасинде «Бабур- 
наме» башлиёр, яне асл метн сияҳ ее при ҳарфлере, camp 
арасинда кирмизи муреккепле фарсча тержумеси ве- 
рилмиш. Язманин кенарларида мушкул келимелерин 
изаҳи япилмиш. Бабур эсерлеринин эн отантик нусхаси 
бу нусхадир, эйни заманда бу язма Бабурлулер серайин- 
дан калан бир хуснихат намунесидир».

Бобур девонининг «Рампур нусхаси»

Байрамхон хони хонон
1>ухоролик тазкиранавис Ҳасанхожа Нисорийнинг 

таърифича, «Шаккар сочувчи таъб тўтиси бор» Байрам­
хон хони хонон Ҳиндистонда Бобур иштирокидаги ада­
бий муҳитга мансуб туркийгўй шоирлардан биридир.

Юқорида бу калам соҳибининг ижодига берилган 
қиска, лекин юксак баҳонинг салмоғига етмоқ учун Фах- 
рий Харавий, Ниҳавандий ҳамда Мирза Ҳайдар каби 
муаллифларнинг асарларига мурожаат этилса бас.

Адибнинг саройдаги тутган мавқеи, ерлик шуарога 
нисбатан ҳомийлиги, шунингдек, ички ва ташқи ада­
бий ал о кал ар марказида туриб Эрон ва Мовароуннаҳр 
адабий жараёнидан ҳам хабардор бўлганлиги унга уз 
замонасининг пешқадам шоирлари куйлаган мавзулар- 
ни ўзига хос «байрамона» м ад\ этиш имконини берди.

Аслида бу ижодий анъана Ҳиндистон туркийгўй шо- 
ирларига Алишер Навоий давридан русум бўлган эди. 
«Навоийнинг «Ҳамсат-ул мутаҳаййирин»  асарида 
ёзилишича, унинг «кошки» радифли газали эл орасида 
шуҳрат тутган ва Жомий хам бу радифда Навоийга эр- 
гашиб шеър айтган»(100 97б ).

Демак, Абдураҳмон Жомий, Ҳусайн Бойқаро, Ба- 
дириддин Ҳилолий ва Бобурдек устоз шоирлар дав- 
расида машхур ва манзур бўлган Навоийнинг ушбу га­
зали Байрамхонни хам янги бир шеър ёзишга илҳом- 
лантириб, шу боис ҳинд ўлкасида ҳазрат Навоий руҳи 
поки шод этилган:

Ёр дарди жони беморимда булгай кошки,
Жисми озори тани зоримда булгай кошки.
Гул юзунг кўргунча ранж осибидин бетоб ранг, 
Юз тикан бу чашми хунборимда булгай кошки. 
Заҳматиким, андадур кош ул манга булгай насиб, 
Саххатеким, мендадур ёримда булгай кошки. 
Лаъли жон бахшини бир табхол мажрух этгуча. 
Юз жарохат жони афгоримда булгай кошки.

Анда бўлғон дард булгай менда лекин дарди ишк, 
Андаки ёри жафокоримда булгай кошки.
Байрам ул ойнинг ҳар озори ҳаётедур манга.
То тирикмен банди озоримда булгай кошки.

Ёки адибнинг куйидаги шеър и Лутфийнинг «хоҳ инон, 
хоҳ инонма» радифли газал и га ёзилган назира эканли­
ги га шубҳа қолдирмайди:

Эй бехабарим, хоҳ инон, хоҳ инонма,
Куйди жигарим хоҳ инон, хох инонма,
Г арчи гузаринг йўқ менга биллохки сендин, 
Йўқтур гузарим хох инон, хох инонма.

«Адиб форсийда хам ижод этган, -  дея ёзган эди 
Г.Ю.Алиев, -  лекин у ҳақида мустақил сўз санъаткори 
сифатида гапириш учун, унинг она тилидаги лирик тур­
кий девони кўпроқ ҳукуқ беради»(17 70б.). Олимнинг 
бундай хулосага келишига сабаб, шоирнинг лирик шеър­
лари ўзининг ёқимлилиги ва мусиқавийлиги билан га­
залхон га завқ-шавқ багишлаб, хал к ижодиёти рухида 
жаранглашидир.

Масалан, Байрамхоннинг халқ тилидаги эркалаш 
маъносини билдирувчи «ғинам» суффиксини ички қо- 
фиянинг «хиромон, хандон, нодон» сўзларига радиф 
ўрнида қўллаганлиги шеърни қўшиқ жанрига монанд 
услубда пайванд қилишнинг жонли тимсоли:

Эй чаман жон аро сарв хиромонгинам,
Умр гулистонида гунчаи хандонгинам.
Кўзга мени илмаган, бир назари(й) қилмаған, 
Кўнглум олиб билмаган, дилбари нодонгинам.

Ҳиндистон туркийгўй шоирларига буюк Навоий ва 
Бобур ижодидан мерос ўтган лирик шеърият компози- 
цияси қонун-қоидалари, айтиш мумкинки, Байрамхон 
ижодида хам айни риояда ўз қўлланув жиҳатларини

сақлаб қолган. Навоийнинг «ҳар бир шеър мазмунан  
ва шакл ап м у тан ос иб бўлиб, бошидап ox up ига қадар 
маппш қий изчилликка эга булгай яхлит  бир асар бу- 
лиш и лозиму>шг\\ ҳақидаги ажойиб мулоҳазаси рас- 
ман ғазаллар хусусида баён қилинган бўлса ҳам, мо- 
ҳият эътибори билан барча лирик жанрлар учун ҳам 
тааллуқлидир( 112:1446). Энди, ушбу қонуннинг амалиёти 
нуқтаи назаридан куйидаги бир газал таркибини таҳ- 
лил қилиб кўрайлик:

Йўқтурур оламаро ишқ аҳлидек бадном эл,
Ком топмай дўст бин халқ ичра душман ком эл.

М атлаъда аён бўлганидек, шоир газалнинг ил к мис- 
расиданоқ ишқ аҳлини «эл» радифи-ла бошқа элларга 
қиёслаб, унинг салбий хусусияти -  «бадном»лиги са- 
бабларини «ком топмай дўст бин халқ ичра душман» 
эканлиги орқали очиб беради. Аслида ҳар икки то- 
монга хос салбий ва ижобий тафовутлар мажозий бў- 
либ, улар қиёсан «ишқ аҳли эли»нинг қайси жиҳатдан 
«ўзга эл»лардан фарқли эканлигини ажратиш учун «ни- 
қоб» воситаси сифатида ишлатилган, холос.

Иккинчи байтда, адиб, олдин ишқ дея «бадном бўлган 
эл» номига энди чинакам доғ туширувчи «ошом эл»- 
дек «гоҳ гайр била бодай ишрат ичиб» бевафолик кў- 
часига юз тутганларга эътиборни қаратади. Кейин, боя­
ги «бадном эл» билан маънан тубанликка юз тутган 
«ошом эл» ўртасида қандай фарқлар мавжудлигини 
«майхўр эл»нинг феъл-атворидаги дам-бадам сифат ўз- 
гаришлари мисол ида кўрсатишга ўтади:

Гоҳ ёри гайр била бодай ишрат ичиб,
Дам-бадам хуноб ҳасрат айлагон ошом эл.

Учинчи байтда мазкур «эл»нинг маъшуқа беҳудлик- 
ларидан тортган азобию ўртанишлари ҳақида сўзла-

нади: «на базм айшида ҳаловат бор, на субҳ висол ида» 
-  яккаш гоҳ таъб хиралигу гоҳ хижрон зулмати, шу 
боис ишқ аҳли доимо «шом эл»:

Гоҳ базм айши даврон офатидин қўзғалиб,
Гоҳ субҳ васл и ҳижрон зулматидин шом эл.

Тўртинчи байтда «ишқ эли»нинг жами заҳматлари 
«қуюндек гам биёбони»нинг оний тасаввурида акс эт- 
тирилиб, унинг шу огир аҳволдаги умргузаронлиги -  
бир дам тиним ё қўним билмас турар турмушида лав- 
ҳаланади:

Гоҳ қуюндек гам биёбонида саргардон ўлуб, 
Топмаган бир дам карору кўрмагон ором эл.

Бешинчи байтда «жунун афротидан беҳуд» ошуфта- 
ҳол ишқ элининг пешонасига бу сир-синоатлар изти- 
тиробининг на ибтидосию на интиҳоси битилмаганли- 
гидан шикоят қилинади:

Гоҳ М ажнундек жунун афротидин беқуд бўлуб, 
Хотирига битмагон огоз ила анжом эл.

Навбатдаги уч байтда «ишқ эли» характерининг тур­
ли вазиятларда қандай зоҳир бўлиши тавсифланади. 
Яъни, бу эл -  гоҳ «касрат ваҳшати» ҳаддан ошганда 
на кофиру на мусулмонликда коим, гоҳ «вахдат бодаси- 
ни иродат жом ида тортиб», уни Жамшидга ўхшашлар- 
нинг минг туманига инъом қилишга қодир, гоҳ эса, «шавқ 
базм ида» самовий гумбазни қам жом этишга тайёр:

Г ох касрат ваҳшати афротидин девонавор.
Х алқ аро зоҳир қилиб, ҳам куфру ҳам ислом эл. 
Гох вахдат бодасин тортиб иродат жомидан.
Ю з туман Ж амшидга жом айлаган инъом эл.
Ишқ элидин мает ва бехудлук ажаб йўктурки бор, 
Ш авқ базм ида сипехр акдахин этган жом эл.

Ва сўнгги байт -  ғазал мақтаъсида, Байрамхон ўз 
лирик қаҳрамони номидан «ишқ эли»нинг изтиробли, 
лекин юксак ва ҳаётбахш туйғуларининг мудом сир 
бўлиб қолиши жоизлигини шундай изоҳлайди: «ишқ 
ўтида куйиб қурбон бўлиш» бахти нималигини «бўлак 
эллар»нинг ақли бовар қилмайди, чунки, бу ўтга тушиб 
куймаган борки, у -  хом эл!

Пухта бўл Байрам кишига ишқ ўти сўзин дема 
Ким, бу ўтға куйганингни бовар этмас хом эл.

Я на, бу «турли эллар» ичра ишқий синовларда тоб- 
ланган ош иқнинг руҳий кечинмалари замирида шун­
дай бир яширин синоатлар силсиласи мавжудки, улар 
ҳатто «бадном эл» суврати ва сийратига ошно бўлиб 
қолган ғазалхон учун ҳам сирлидек...

Бу ҳолат пок ишқий ҳиссиёт психологияси билан 
табиатан шундай богланганки, уни пайқамоқ учун, жу- 
да бўлмаса, Бобур таъбири билан айтганда, аввало, чи- 
накам «балоғат лутфи»га етмоқлик даркор. Фақат шун- 
дагина «бадном ишқ аҳли эли»нинг пок инсоний ry- 
рури ва шуурини англамоқ мумкин...

Аёнки, т азод санъати шоир томонидан махсус сев- 
ги-муҳаббат ва унга содиқ ошиқнинг пок, бебаҳо фа- 
зилатларини улуғлашда кўлланади. Бу санъат Байрам­
хон қаламида оддий истифодадан фарқли ўлароқ, яна- 
да кенгроқ фалсафий зиддият касб этади. Агар анъа- 
нага кўра, маъшуқани қаҳри ва меҳри туфайли «шоҳ»- 
га ва ошиқни эса ёр нигоҳи илинжидаги гадога қиёс 
қилинса, шоир баёнида, гоҳо подшоҳларнинг гадолар- 
дан ўз марҳаматларини дариғ тутмаслик одатлари ишқ 
гадосининг «сарвинози раҳмига» умид қилиши учун ман- 
тиқий асос бўлади.

Бордию, мабодо ошиқ-гадо қачонлардир «шоҳи хуб- 
бон» илтифотига сазовор бўлса, у гадо бўла туриб ўз

«истиғно»сини ҳатто подшоҳларга ҳам сотишга тайёр. 
Чунки ишқ гадолари учун ёр илтифоти ҳар қандай 
подшоҳнинг эҳтиёжсизлигидан аълодир. Шу тариқа 
шоир бир йўла «икки подшоҳлик» мисолида моддий 
эҳтиёжсизликдан ишқ илинжи «муҳтож»лигини устун 
қўйиб, улар орасидаги фаркдан контраст муносабатлар 
мажмуини вужудга келтиради:

Хуш улким сарвинозим раҳм қилғай бенаволарға,
Нечукким подшолар марҳамат айлар гадоларға.
Агар ул шоҳ хуббон лутф ила бўлса харидорим,
Гадойименки истиғно сотармен подшоларға.

«М ахсус газал жанрида қалам тебратган ижодкор- 
лар орасида май мавзуини четлаб ўтган бирорта шоир- 
ни топиш амри маҳол бўлса керак»(П2:140б.). Лекин Бай­
рамхон тематикасида май образи жуда мўъжаз бўлиб, 
унда на бода ва на унинг таъсири хусусиятлари тўғри- 
сида мушоҳада юритилади. Шоир учун май мавзуи се- 
вишганларнинг ўзаро муносабатида бор-йўғи бир воси- 
та.

Аммо бу восита адиб истифодасида шундай бир 
кенг диапазонда кўлланганки, унда то ёр илкидан май 
қуйилиб ошиқ лабига етгунича кузатиладиган рашк, 
изтироб, ишонч, умид сингари севги табиатининг куч- 
ли ва изчил ўзгарувчан психологик ҳолатларининг бу- 
тун бир жараёни тасвирланади:

Бодаким ичтим ул шўх ситамкор илкидин,
То ҳаётим бордурур кайфиятим бор илкидин. 
Илкима олиб аёқ бордим илкидин бир йўли, 
Ботроғ ич, деб чун ишорат қилди изқор илкидин. 
Ш иша янглиг қон тўкуб соғар киби қондур ичим, 
То бўлибтур шиша ва согар намудор илкидин. 
Кўрмайин илкига ҳар дам эл кўзи тушмакни деб, 
Бордурур қонлиг кўзум пайваста хунбор илкидин.

М аст лояъқил бўлур эрмиш тамом умрида, 
Бедиликим, жиръа нўш этса дилдор илкидин.
Воҳ, нечук мен умрлар маст ўтмайин эй, дўстлар 
Ким, ичибмен майлар ул шўх жафокор илкидин.

Байрамхоннинг туркий ашъори ўзининг шеърий санъ- 
атлардаги ифодаланиш имкониятлари билан гўзал. Ху- 
сусан, куйидаги байтлар таркибида фойдаланилган пшс- 
биг ва истиора санъатларини олиб кўрайлик. Уларда 
«меҳнати ҳижрон» ёки «нозик ниҳол» сўзлари бирик- 
масининг «тасбиг» тақозосига мувофиқ биринчи мис- 
ранинг охири ва иккинчи мисранинг бошида қайтари- 
лиши «фикрий аниқлик ва изчиллик»ни янада кучай- 
тирган:

Ёрсиз жонимни олган меҳнати ҳижрон эмиш, 
М еҳнат ҳижрон демангларким, балойи жон эмиш.

Ва:
Сарвики лутф боғида нозик ниҳоли бор,
Нозик ниҳолининг не бало эътидоли бор.

Иккинчи бир байтда шоир истиора санъати орқали 
«лаъл» сўзининг лабга нисбатан анъанавий қиёсида, 
унинг лаззат ва чирой каби ифодаларидаги «нисбат- 
лар рақобати»дан ғазалхонда завқ уйғотишга эришган: 

Ком лаълингдин висол айёмида душвор эди,
Иўқса жон бермак фироқинг шомида осон эмиш. 

Ёки:
Лаъли ўти гулгун сиришкимни қилур тез,
Зоҳир бўладур қатрае хун жигар андин.

Ш унингдек, Байрамхоннинг яна кўпгина ғазал, рубоий- 
ларида такрир, акс, лафздоиш ик  ва бошқа санъатлар

истифодаси мавжудки, улар адибга хос бадиий маҳо- 
ратнинг ажралмас қисми сифатида алоҳида сўз юри- 
тиш га лойиқ мавзудир.

Нозик дид ва камтарлик Байрамхоннинг шахсияти 
каби шеъриятининг ҳам характерли белгиси бўлиб, бу 
хусусият унинг муболагали мисраларига хам сингиб 
кетган. Бинобарин, шоир асарларида кўзланган мак- 
сад ни таъсирчан очиб беришда, мазмунда тугилган ич- 
ки муболагага Караганда, унинг ташқи -  ифода мубо- 
лағаси кўпинча иккинчи план га ўтади.

Жумладан, диний а кидал ар да башорат қилингани- 
дек, ўз нафаси билан мурдага жон киритишга қодир 
Исо алайҳиссалом -  М асиҳ ҳам, шоир куйлаган ёр 
лабларининг нозик адоси -  «бир нафаси» олдида жон 
таслим қилади. Шу иккала «нафас» мукобиласи ва унинг 
оқибати мисолидаёқ мазмундаги ички ҳамда ифодада- 
ги ташқи муболаға тафовути аниқ намоён бўлади:

Дамиким ноз ила икки лаби
васфин адо қилғай,

М асиҳо бўлса ҳам жон бергай
ул нозик адоларға.

Адиб ўзининг яна бир газалида, ёрнинг такаббурли- 
ги натижасида ночор ошиқ дуч келган муаммони «ин- 
корни инкор этиш» йўли билан ечишида муболага им- 
кониятларидан жуда ўринли фойдаланган. Яъни, «то 
тирик экан, умрбод маҳбуба назарига тушиш бахтидан 
бенасиблиги туфайли ишкда «маъдум» (номавжуд), 
«магмун» (гойиб) ва «мажҳул»ликка маҳкум ошиқ 
ёруг дунёдан ёри олдида кўз юмиш орқали назарига или- 
нишга ахд қилади:

Басе ғамлар кўруб жонлар чекиб
мажҳулмен Байрам,

М агар жон топшуруб ёр оллида
маълум бўлғаймен.

Ғазалнинг бу ердаги энг эътиборли жиҳати, бир мубо- 
лағанинг ўзида уч йўналишдаги маънонинг мужассам- 
лиги. Яъни:

а)агар уларнинг бири, лирик қаҳрамоннинг ўз жо- 
нига қасд қилиш даражасигача манкуф урган ёрнинг 
шафқатсизлиги ва такаббурлиги бўлса;

б)иккинчиси, ошиқнинг бежавоб севгиси учун жон- 
дан ҳам кечиб ўзини қурбои қилишга тайёрлиги бўлса;

г)учинчиси эса, баъзан пешонага сиғмас муҳаббат 
қисматидаги зиддиятлар тақозоси баёнидир.

Ш ундай қилиб, севги дарди ошиқни, ошиқ эса ҳа- 
ётни ва охир оқибатда ишқ уларнинг ҳар иккисини ҳам 
тар к этади.

Байрамхоннинг шоирона салоҳияти ва ашъори унинг 
ҳаётлик чоғидаёқ маҳаллий ва хорижий адиблар ора­
сида манзур ва машҳур бўлганлиги тўғрисида, юқори- 
да манбалардан стар л и мисоллар келтирилди. Агар 
шоир бадиияти кучининг бевосита жонли эътирофи 
масаласида гапирадиган бўлсак, бунга реал тарихий да- 
лиллардан бири шуки, Ҳумоюн Мирзо расмий да в лат 
сифорат ишларига дойр номаларда дўсти, сафдоши ва 
адабиёт соҳасида маслакдоши ижоди намуналаридан 
фойдаланишни ўзига муносиб билган.

М асалан, куйидаги тўртлик ҳозирда Истамбулдаги 
музейда сақланаётган 1548 йилга о ид Ҳумоюннинг Тур- 
кия султони Сулаймонга йўллаган мактуби муноса- 
бати билан битилган:

Сулаймон замон султон Сулаймон шоҳ дарёдил 
Ки меҳри кўрсатур юз рўшнолиг подшоларга, 
Илохи то диёр Румдин ному нишон бўлғай,
Ани фармон раво кил жумла фармон раволарга.

Байрамхон девон и 
нусхаларшшнг илмий тавсифи 

1.Ш оирнинг туркий девони нашри дастлаб 1910 йи- 
ли Денисон Росс томонидан амалга оширилган бўлиб, 
олим уни нашрга тайёрлашда асосан икки манбадан 
фойдаланган. Уларнинг бири, Байрамхон угли Абду- 
раҳим хони хонон учун махсус кўчирилган девон нус- 
хаси бўлса, иккинчиси, 1554 йилга о ид ҳинд адабиёт- 
шуноси такдим этган 100 саҳифали қўлёзма эди.

Девон нашри учун ёзилган қисқа кириш сўзидаги 
маълумотга биноан, тадқиқотчи ҳар иккала нусхани 
ўзаро қиёслаб текширганидан сўнг, уларни кўчирган 
котиблар туркий тилидан мутлақо бехабар бўлганлар, 
деган хулосага келган. Бундан ташқари, Г.Ю .Алиев- 
нинг ўз рисоласида Денисон Росс нашр қилган Бай­
рамхоннинг жами 1950 мисрадан иборат форсий ва тур- 
кий девони таркибидаги шеърларнинг тўлалигича шоир 
қаламига мансуб эмаслиги ҳақидаги огоҳлантириши- 
да ҳам жон бор.

Тадқиқотчи фикрича, Денисон Росс ўз нашрида текс­
тологи к ишлар бўйича муҳим манба бўлган Ниҳаван- 
дийнинг «М аосири Раҳимий» асаридаги Байрамхон 
шеърларидан фойдаланмагаьщ? 15-166 ). Лекин шунга қа- 
рамай, инглиз шарқшуносининг тақлилида девоннинг 
ил к бор Калькуттада чоп этилиши шоирнинг туркий 
адабий меросини аниқлаш ва жамлаш ишларига қў- 
шилган муҳим ҳиссадир.

Н.Ҳиндистон сафари даврида топилган 55.45.9 инв. 
рақамли Байрамхоннинг туркий-форсий девонининг 
яна бир нодир нусхаси «Деҳлий миллий қўлёзма фон- 
ди»да сақланади(130). Девоннинг биринчи саҳифасида, 
юқоридан горизонтал йўналишда пастга қараб тушган 
форс тилида уч байт ва ўртада хира тортган урду тили- 
даги ёзувлар бор. 1-57 гача рақамланган нусха фото- 
факсимилининг 7 ва 8-варақлари ўртасида бир варақ

унутиб қолдирилган. Шу боис биз уни шартли равиш- 
да «7х»варақ деб белгиладик.

Янги қўлёзма нусханинг умумий ҳажми 58 варақ- 
дан иборат. Унинг ҳар бир саҳифасига, la  саҳифаси- 
дан мустасно, настаълиқ хатида қиялаб бта ва икки че­
ти га 2тадан жами 10 мисра шеър сигдирилган. 32а са- 
ҳифанинг ҳошиясида котиб кули билан қўшимча тарз- 
да ёзилган куйидаги -

бир байтдан бўлак, кўлёзмада бошқа тузатишлар уч- 
рамайди. Девон нусхасининг 38а саҳифасидан 57-ва- 
рақнинг охиригача Байрамхоннинг форс тилидаги шеър- 
лари жой олган.

Бу нусхани девоннинг бошқа нусхалари билан қи- 
ёслаб ўрганиш вақтида шулар маълум бўлдики, айрим 
камчилик ва нуқсонлардан қатъи назар, Деҳлий нус­
хаси Денисон Росс ва покистонлик олимлар нашрига 
кирмаган қатор газал, рубоий ва қўшимча байтлари 
билан Байрамхон туркий шеъриятини тиклашда муай- 
ян аҳамиятга эга, хусусан:

Деҳлий нусхасини Покистон нашри билан таққос- 
лаш натижасида, унинг 6а ва 7а-б саҳифаларида -

матлаъдаги 20 мисралик ҳамда 32а-б саҳифаларида -

'>’'’̂ лЎ ьё= 4 }°'

матлаъдаги 12 мисралик 2та газал ва 17а, 35а, 38-саҳи- 
фаларда Зта янги рубоий бор лиги аникланди. Яна, Дех- 
лий нусхасида покистонлик олимлар нашридаги қатор 
газаллар таркибига кирмаган қуйидаги қўшимча байт­
лар мавжудлиги маълум бўлди. Яъни:

А. Дехлий нусхасининг 5а сахифасида Карачи 
нашрининг 5-газалидан тушиб қолган Зта янги байт -

Б.Дехлий нусхасининг 266 сахифасида Карачи наш­
рининг 9-газа л ида ги 6-мисрадан кейин тушиб колган 
1та янги байт -

В .Деҳлий нусхасининг 86 сахифасида Карачи нашри­
нинг 10-газалидаги 6-мисрадан кейин тушиб колган 
1та янги б а й т -

М исралар ўқилиши қийин бўлган да ража да 
ўчиб кетган!

Г. Дехлий нусхасининг 126 сахифасида Карачи 
нашрининг 16-газалидаги 12-мисрадан кейин тушиб 
колган 1та янги байт -

Д.Деҳлий нусхасининг 15а-б сахифасида Карачи наш­
рининг 21-газалидаги 4-мисрадан кейин тушиб қолган 
2та янги байт -

 i*

Е.Деҳлий нусхасининг 22а саҳифасида Карачи наш­
рининг 31-газалидаги 8-мисрадан кейин тушиб қолган 
1та янги байт -

Ё.Деҳлий нусхасининг 23а сахифасида Карачи наш­
рининг ЗЗ-газалидаги 2-мисрадан кейин тушиб колган 
2та янги байт -

Ж .Деҳлий нусхасининг 256 сахифасида Карачи наш­
рининг 39-газалидаги 6-мисрадан кейин тушиб қолган 
1та янги байт -

t  г  ‘

359



3.Дехлий нусхасининг 33а сахифасида Карачи наш­
рининг 38-газа л идаги 8-мисрадан кейин тушиб колган 
1та янги байт -

Агар Деҳлий нусхасидаги нуқсон ва камчиликлар- 
га тўхталсак, улар куйидагилардан иборат:

а)котибнинг туркий тилини билмаслиги туфайли қўл- 
ёзмада жанрлар ва қаторлар тартиби бузилган;

б)айрим газалларда ё радиф тушиб колган ёки у бут- 
кул бошқа сўзлар билан ўзгартирилган;

в)кўпчилик холларда гоҳ сўзлар хато ёзилган, гоҳ 
уларнинг ўрни алмашиб кетган.

Бундан ташкари, «қўлёзма ёдгорликлардан анъана 
холига кириб қолган одат -  кўпчилик сўзларнинг нуқта- 
сиз ёзилиши ёки нуқталарни чала қўйиб кетилиши» 
манбаларни аниқ ўқишда қийинчиликларга сабаб бў- 
лади.

Мисол учун, Карачи нашридаги 13-ғазалнинг «ан­
дин» қофияси Дехлий нусхасида тўлиқ ёзилмай, сўнг- 
ги мисрада «сандин» сўзи билан алмашиб кетган. Ёки, 
Дехлий нусхасида Карачи нашридаги 17-ғазалнинг қа- 
торлар тартиби бузилиб, «қилай» қофияси ўрнида «эта- 
мен» сўзи ишлатилган; Карачи нашридаги 26-газал- 
нинг 2,4,6,8-мисраларидаги «мен» сўзи янги нусхада 
умуман тушиб қолиб, фақат шу ғазалнинг 10,12,14-мис- 
раларига келиб тикланган. Шунингдек, Карачи нашрида­
ги Л-7 рақамли рубоийнинг 3-мисрасининг Деҳлий нус­
хасида хато тугалланиши, яъни «Бутхона ва масжид 
менга яксон кўрунур» ўрнига, «Бутхона ва масжид мен-

га яксондурмен» деб ёзилиши сабаб л и мазмунга путур 
етган. Қўлёзманинг сақланиши яхши, тарихи ва коти- 
би номаълум.

III.Байрамхон девонининг 1971 йили Карачида чоп 
этилган нусхаси шоирнинг туркий-форсий шеърлари 
тўпламини ўз ичига олган. Девоннинг кириш сўзида 
адибнинг ҳаёти ва ижоди ҳақидаги маълумотлардан 
ташқари, талай газаллар янги байт, уларнинг изоҳи ҳам- 
да туркий сўзларнинг лугавий маъноси билан тўлди- 
рилган. Нашрда шунингдек, 1924 йил 12 апрелда А.Чес- 
тер Бити номли шахснинг Британия музейига ҳадя 
қилган Or.9.337 инв. рақамли қўлёзмаси ҳамда шу му­
зей фондидаги 1829 йили кўчирилган Or.7510 инв. ра- 
қамли Байрамхон девонининг икки янги нусхаси ҳақи- 
да хабар қилинган. Лекин А.Честер Бити ва Сулаймон 
Ж оҳ кутубхонасига тегишли қўлёзма манбалар асо- 
сида нашр этилган Покистон нусхаси ҳам нуқсон ва кам- 
чиликлардан холи эмас.

Девоннинг бошланнши:
Ц*Ы jfii* iJjjjjS  <JUaa4 Ij

йЧ*

Охнри:
и )  J j i  j j i  j  u ii: j j j U
Uej кдйё IjJjl jja* Ai AJjI....

Девоннинг бошланнши:

Охири:

Байрамхон девонининг 
«Деҳдий нусхаси»

Мирзо Комрон
« Гу р кий да Навоийга етишни орзу қилган» Комрон 

Ҳиндистон туркийзабон шеърияти бўстонида уз гулу 
гулшани, богу бахорини барпо этган шоир. Унинг назо- 
кату нафосатга бой ишқий мавзудаги газалларидан до­
им майин лирик кайфият нафаси уфуриб ту ради:

Гулшанда саҳар вақти мен эрдиму жононим,
Г у л дек юзи шавқидан булбул киби афгоним.

Ижодкор газал матлаъсида васл онлари тавсифию, 
ёр жамоли тасвирини хушманзара табиатнинг мўъжи- 
закор багри га жо гўзалликка қиёслар экан, у кейинги 
мисраларда муроди ҳосил, бир-бирига пайваста дил- 
лар нашъаси мадхини аста-секин лирик қахрамонлар- 
нинг ички кечинмалари баёнига улайди. Тун бўйи ёри 
висолига туймаган ошиқ тонг отар чогида оламга мехр 
нурини сочмоқчи қуёшдан «ишқи сири»ни ошкор эт-

май, яна пича сабр қилишини илтижо қилади. Ахир 
«шамъи-шабистони меҳмон» ишқ ахлига «субҳ нафа- 
сию, меҳр тулуъ»си на даркор!

Эй субх, нафас урма даме, меҳр тулуъ этма 
Ким, бу кеча меҳмондур ул шамъи шабистоним.

Ушбу лавҳада, бир қараганда, ошиқ гуё тонг палла- 
сини интиқиб кутаётган бутун борлиқни унутаёзган- 
дек. Чунки ҳижрон туни васл чирогидан ёришгач, пок 
муҳаббат лаззатининг ажабтовур ҳис-туйғулари сеҳри- 
да ақл-ҳушидан бегона бўлган ошиқ учун бахт тонги 
ҳали тун пардаси остидаёк «мехр тулу этган» эди. Ва 
энди, не азобу уқубатлар бадалига уз бахти га эришган 
ишк фидойиси бу йўлда «сарфитнаи даврони» солган 
говларни назар-писанд қилмай, қон тўкилса хамки, ёри 
учун жонини нисор этиш га тайёр!

Ҳушу хирадим кетти билмамки манга нетти,
Гўё бошима етти сарфитнайи давроним.
Улким, қошима чиндур, торожгари диндур,
Қон тўкмаги ойиндур, b o x  онға фидо жоним.

Комрон газалнинг шу ерига ке л ганда ажойиб бир 
поэтик услубни кўллайди. Яъни, «сахар вақти кон тўк- 
маги ойдинлиги»ни ошиқ кўнглига солган ўйлар, ас- 
лида, дафъатан дилга хуруж қилган ҳижрон хадиги- 
нинг васвасаси эди. Шу боис газалда айрилиқ дами- 
дан ҳам огирроқ, «қон тўкмак»дан-да беаёв синов шар- 
ти фа кат газал мактаъсига келиб аён бўлади. Бино­
барин, Комрон туркийда Навоийга етсагина махбуби 
сухандонининг шеърига қулоқ солишига умид қили- 
ши мумкин.

Ҳолбуки, шоир амалда бунинг илож-имкони йўқли- 
гини яхши билади. Аммо у шунда ҳам ўз мурод-мақ- 
садидан воз кечмай, севган дилни сўнгги нафасгача

тар к этмас умид учқуни билан қолажагини биргина 
иборага энг кенг маънода мужассамлайди -  «не ажаб»!

Туркийда Навоийга етсам, не ажаб, гозий, 
Ш еъримға қулоқ солса махбуби сухандоним.

Ғазал сюжет талқинининг бойлиги ва композицион 
тузилишининг мураккаблиги билан анча «Ҳинд ус- 
луби»га якин, айниқса финал қисмида. Пировардида 
шоир танлаган мавзу мустақил равишда икки йўна- 
лишда ривожланиб, сўнг улар бир мақсад ипига бог- 
ланади. Бир ёқдан, мухаббатнинг мўъжизакор кучи 
ошиқ шоирни «туркийда Навоийга етишга» илҳомлан- 
тирса, бошқа ёкдан, Навоий зикри орқали маъшуқанинг 
туркий назмдаги идроки ва истеъдодига таҳсин ўқи- 
лади. Ғазал финалида эса, хар икки тарафнинг севгига 
муносабати юзасидан чиқариладиган хулосани газал- 
хоннинг ўзига ҳавола қилиниб, шу йўл билан ишқ ва 
шеъриятнинг муштараклиги улугланади.

Комрон поэтикасидаги бундай «мураккабликлар» 
беихтиёр ҳамон фанда турли нуқтаи назарларга сабаб 
бўлиб келаётган «Ҳинд услуби»га хос айрим хусуси- 
ятларни эслатади. Гарчи бу жабҳада Ғарб ва Ш арқ 
олимлари тадқиқот натижаларини тугал ҳамда якдил 
деб бўлмаса-да, улар масаланинг моҳиятини чуқурроқ 
тасаввур қилишда муайян ахамиятга эга.

М асалан, акад. Ян Рижко таърифида «бу услуб XV 
аср охирига бориб Ҳиндистонда кенг тарқалганлиги 
учун ҳам «Сабки ҳипдий» деган ном олган. Аслида 
шеъриятдаги бундай дабдаба ва хавойилик Ҳиротдан 
мерос қолган бўлиб, уни «Ҳинд услуби» оби-тобига 
етказган. Унда ёзилган шеърлар ўз мазмуни, сўз ўйини 
билан бамисоли айланмачикон йўл -  муаммонинг ўз- 
гинаси».

Эронлик олим Ризозода Ш афақ «Сабки ҳиндий»ни 
«чалкаш аллегорик сюжетли, керагидан ортик даража-
да тавиялаштирилган услуб», деб таърифлайди(7б:3б-
ш . у

Яна баъзи шундай фикрлар хам мавжудки, уларда 
таъкидланишича, «Ҳинд услуби»га Абдураҳмон Жо- 
мий томонидан Ҳусайн Бойқаро саройида асос соли- 
ниб, кейин у Ҳиндистонда бобурийлар даврига келиб 
ўз давомчиларини топган. Ё бўлмаса, акад. А.Мирзоев 
эътирофича, «Ҳинд услуби» тожик адабиёти оқимла- 
ридан бири сифатида ҳинд заминида шаклланган».

Ва ниҳоят, ушбу услуб устида махсус тадқиқот олиб 
борган З.Г.Ризаев хулосасига мувофиқ, «Ҳинд услуби» 
бевосита Навоий таъсири ва пантеистик тизими ту­
файли бунёд бўлган ва бу услуб Ҳиндистонда уз да- 
вомчилари томонидан XVI асрнинг иккинчи ярмида 
ўзининг сарбаланд нуқтасига кутарилган»(7б 44).

Агар баъзи олимларнинг «Ҳинд услуби» тўғрисида- 
ги танқидий фикр-мулоҳазаларига келсак, бизнингча, 
уларга муқобил йўсиндаги шундай бир мажозий савол 
билан мурожаат қилиш жоиз кўринади:

«Рассом санъати, унинг табиатдаги барча ранглар- 
ни кўра билганлиги учунгина эмас, балки уларнинг 
омихта холда қачон ва қандай жилоларда жилвалани- 
шини ил гай олганлиги ва уларга қоғоз ёки матода «жон 
ато этиб», томошабинлар кўзини қувонтирганлиги учун 
қадр л и эмасми?»

Айни шунингдек, «Ҳинд услуби» ижодкорлари асар- 
ларидаги инсон рухияти тасвирининг ранго-ранглиги ва 
унинг газалхон қалбини ром эта олишидаги махорати, 
сўзсиз, ҳеч бир қилкалам соҳиби санъатидан қолиш- 
майди. Комрон газалиёти хам бу жараёндан мустасно 
эмас. М асалан, шоир куйидаги газал ида ёр ҳуснини 
нафақат табиат гўзаллиги инъикосида, унинг жилва- 
сини хатто еру осмондаги энг майда зарралардан тор-

тиб, то оламни ёритгувчи қуёшга қадар бўлган ко и нот 
ва барча мавжудотда мужассам кўради:

Зиҳий ҳар заррадин ҳуснунг ҳувайдо, 
Ж амолинг офтоби оламоро.

Иккинчи байтда ги туну кун тутқич бермас рўё каби 
гоҳ аён, гоҳ пинҳон пайдо бўлиб ошиқ хаёлини банд 
этган маъшуқа тимсоли қамда кейинги байтлардаги 
унинг таърифи, назарий жиҳатдан, гарб фалсафасида 
«потенция» деб аталувчи «мумкин» -  мавжуднинг пай­
до бўлишидан олдиыги ҳолатига яқинлашади:

Агар зоҳир, агар ботинда сенсен,
Кўзу кўнглум аро пинҳону пайдо.

Зеро, «мумкинот зид ёки бир-биридан фарқ қилувчи 
вужудларнинг бирлик ҳолатидир. Уни -  мумкинотни 
ташкил қилган зид ёки фарқли вужудлар ажралса, ора- 
да пайдо бўлган фарк туфайли улар зуҳур қилади -  
кўринишга эга бўлади»(7712б ).

Дема к, Комрон тасаввурида ҳам ёрнинг рухсори 
«мумкинот» ҳолатидаги бир-бирига зид вужудлар янг­
лиг кўзнинг очиб юмилишидаги рўшнолик ва қорон- 
ғуликда зуҳур қилади:

Агар юмсам кўз ар ҳар сори очсам,
Сенинг ҳуснунгни айлармен тамошо.

Ва:
Гаҳи ошиқ, гаҳи маъшуқ этарсен,
Бўлуб ҳар сурат ичра ошкоро.

Ҳа, аввалига газалдаги чуқур ишқий-фалсафий руҳ, 
унинг мураккаб суфиёна ишқ маъносида тушунилиши 
мумкинлигини инкор этмайди ва бу ўз ўрнида, ижод- 
корнинг «Ҳинд услуби»да қандай маҳорат эгаси экан-

лигини кўрсатувчи омил ҳамдир. Лекин шу билан бир- 
га, ғазал ўз мактаъсига яқинлаша борган сари мубола­
гали нисбатлардан аста реалликка ўтиб, «Хирад мулки»- 
«ягмо қилиниши» муқаррарлиги билан тугалланади:

Эрур Лайло била Ш ирин баҳона,
Ж аҳонда сен солибсен шўру гавго.
Қилурмен навҳалар Мажнун гамидин, 
Қачонким хотиримга келса Лайло.
Етишти Комрон ул турки сармаст,
Хирад мулкин қилур ягмо ҳамоно.

Анъанавий талқинда ёр васлига ташна ошиқнинг 
ранжу аламлари, паришон дамлари ёки унинг дили- 
даги орзу-тилакларининг поймол этилиши, одатда маг- 
рур ё худбин маъшуқанинг ўз ёрини ҳижрон ўтига со- 
лувчи жабру ситамлари таърифида кўрсатилади. Бу 
«анъанавийлик» Комрон калам ида ўзгача ранг, ўзгача 
бир мазмун ихтиёр этадики, шоир бундек нохуш қис- 
матнинг конкрет сабабларини аввало ўз хулқ-атвори -  
«тарки одат амри маҳол» каби қилмишларидан деб би­
лади. Билганда ҳам ўзидаги бари камчилигу нуқсон- 
ларини авбошлиги туфайли «ниҳоят беадаб»лигидан 
кўради:

Огриса мен телбадин жононим эрмастур ажаб,
Ул басе нозук мизожу мен ниҳоят беадаб.

Чунки, адибнинг эътиқодича, севги-муҳаббат ўз поки- 
за табиати, бегубор ҳис-хаяжонлари билан ахлоқаи ҳа- 
лол ва маънавий баркамол кишиларга илтифотли. Унинг 
илтифоти шуки, истигно ва истеҳзолардан қагьи назар, 
истаса ўзининг бир жилвасида -  фавқулодда кўрсат- 
ган лутфу карами ила ҳатто энг гурурли шайдосини 
хам догда қолдириб, уни қул қилишга қодир. Ва бу

шундай «қуллиюжи, ошиқ унга ўз инон-ихтиёри билан 
сўнгги нафасигача маҳкум қолиб, наинки қул, балки 
«қулларининг қулларига банда» бўлишни ҳам ўзига 
бахт санайди:

Эй лутфунгдин сенинг шармандамен, 
Қулларингнинг қулларига бандамен.

Гоҳо Комрон тасвирида севикли ёрга берилган таш- 
биқларнинг муболага кучи шундай маҳобатли маъно- 
лар касб этадики, гўё улар еру кўкни қамраб олгудек -  
лол қолдиргудек:

Топти фалак гумбади сендин вужуд,
Қолди тавозуъ била айлаб сужут.

Ташбиҳ ва бошқа бадиий нутққа хос санъатларнинг 
деярли барча турларини ўзбек мумтоз адабиёти вакил- 
ларининг «муҳожир» ворислари ижодида намоён бў- 
лиши Ҳиндистон туркийзабон бадиияти га ҳам таал- 
луқли эди. Бунга жонли мисоллардан бири Комрон 
шеърияти бўлиб, унда ҳатто бевосита Навоийдан таз- 
мин  олинган ҳолларини ҳам гувоҳи бўламиз, масалан 
акс санъатида:

Висол муждасини еткуруб, карам айлаб, 
«Вафога ваъда қилиб, ваъдаға вафо қилсанг».

Ш унингдек, «газалда ran  шахсини ўзгартириш орқали 
ўқувчи диққатини турли томондан (мавзуга) жалб қи- 
лишга мўлжалланган илтифот», Комрон маснавий- 
ларида кўп учрайдиган санъатдир:

Хусравиким, Ҳиндта чекти алам,
М амлакатин айла манга якқалам.

Ёки:
М ендин агар туркийда бўлса наво,
Табли тиҳийдин чиқарурсен садо.

Яна:
Чунки Арасту анга арз этти панд,
Тушти Сикандарға бу сўзлар писанд.

Комрон ўз ашъорида ишқ-муҳаббат мавзуи таҳли- 
лига тўхталиб, унинг муҳим ва нозик жиҳатлари тўғ- 
рисида с уз юритаркан, аввало, уз -  аросат тузогига 
тушган қалби садосига қулоқ со л ад и. Сабаби, севгучи 
дил такдирида шундай бир қалтис лақза борки, у шоҳ- 
ми ё гадо барчага баробар беомон ёки меҳр-шафқатли, 
мурувватли. Ё у кишини умр бўйи айрилиқ дардига 
дучор қилади ёки уни тоабад ҳижрон азобидан хал ос 
этади. Мана шу лаҳзани ғоят масъул ҳис қилган шоир, 
бор ҳақиқатни ошиқнинг қалб жасоратига баъзан раҳ- 
на солувчи қатьиятсизлик сингари нуқсонлар орқали 
очиб беришга муваффақ бўлади:

Найлаб сенга дардимни аён қилғумдур,
Не тил била ҳолимни баён қилгумдур,
Не тоқати изҳору на ихфо, ўзни 
Бу тавр ила рас вой и жаҳон қилғумдур.

Ҳозирги замон атамаси билан айтганда, «қўшиқ жан- 
ри» шеърияти қадимдан туркий шоирлар ижоди га 
мансуб туркум бўлиб келган. Ш еърлар ҳар ҳолда мах- 
сусан қўшиқ учун ёзилмаса-да, лекин улар ўз ички 
оҳангининг қалбга урилиб бергувчи лирик садолари 
учун ҳам халқ ичида мусиқага солиб куйланган. Бино­
барин, «Лирика ўзининг характери, руҳи ва бадиий 
дунёси жиҳатидан халқ ижодига, қўшиқларига, мусиқа 
санъати га яқиндир. У и неон га хос эмоционал ҳолат-

369



ларнинг ҳиссий оламини ифодалашда катта устунлик- 
ларга э г а » (7 4 :3 5 б  ).

Ш еъриятнинг таркибий талабларига хос бу муси- 
қий зарурият ёки «Навоийнинг сўзлари мазмунига ку­
ра, «ҳар қандай лирик шеъриинг маълум бир оҳангга  
тушиши ва бунинг учун  ш оирнинг м усиқа санъа­
тидан хабардор бўлиши кераюушти мумтоз адабиёт 
бадиияти тақозоларидан қолган анъана эди»(П8:180б.). 
Ш унга ўхшаш Комроннинг қўшиқ талабларига монанд 
шеърларининг мусиқавийлиги, жўн бадиий ифодаси, 
мисраларда ги қуйма ички қофия ва радифлар жўро- 
возлигининг ўзи тингловчига бир оҳангдек эшитила- 
ди:

Эй туркий париваш яна девона бўлубмен,
Олам аро М ажнунсифат афсона бўлубмен,

Сунбул киби зулфунгни кўруб гул ю зунг узра, 
Воҳким мен(и) савдойи девона бўлубмен.

Ёки:
Олам элидин бир йўли бегона бўлубмен,
То итларинга ҳамдаму ҳамхона бўлубмен, 
Вайрона кўнгул ганжи жамолинга ватандур,
Бу важҳ била толиби вайрона бўлубмен.

Ва:
Ағёрга кўп вафо қилурсен,
Жонимга басе жафо қилурсен,
Ўқ эл сари бехато отарсен,
Чун бизга етар хато қилурсен.

Ш оир шеъриятидаги қўшиқ жанрига мойиллик ру- 
ҳиятини, маълум маънода, Бобур ижодига хос анъана- 
лар ва унинг халқ қўшиқларига бўлган муносабати- 
нинг давоми дейиш мумкин:

«А т рок орасида бир суруд борки,ч, «ўланг» дер- 
лар, аксар т ўйларга айтурлар. Бу вазн анга махсус-

дур. Лввал сурудга тақсим қилурда ҳар мисраьдан сўнг 
«ёр-ёр» лафзин келтирурлар».

Ш унга кура, Комроннинг туркий халқлар, хусусан 
ўзбеклар орасида «ёр-ёр» номи билан машқур ва кенг 
тарқалган қушиқ туркумига тақлид қилиб ёзган айрим 
фардлари, фикримизнинг амалий тақлилига ҳозирча бир 
дебочадир:

Лолайи ҳамро деган юзи эмиш ёр-ёр,
Наргиси шаҳло деган кўзи эмиш ёр-ёр.

Ҳиндистон туркийгуй шоирлари назмида учраб ту- 
радиган баъзи намуналардаги шакл, мазмун ҳамда мав­
зу ўхшашликларида, бир авлод ёки бир даврдан ик- 
кинчисига ўтиб келаётган рамзий мушоира руҳи бор- 
дек сезилади. Бу ҳолат айниқса Бобур, Байрамхон, Ком­
рон ижодидаги диний, дунёвий ва ишқий масалаларга 
бўлган реал муносабат ифодасида аниқ кўзга ташла- 
нади. Яъни, хусусан Бобурнинг Ҳақ таолога муножот 
мотивлари ўзининг мустақил онг ва тафаккур андоза- 
сига хос журъати билан характерли:

Ё қаҳру ғазаб бирла мени туфроқ қил,
Ё баҳри иноятингда мустағрақ қил.
Ё раб, сенгадур юзум қаро, хоҳ оқ қил,
Ҳар навъе сенинг ризонг эрур, андоқ қил.

Айни журъат Комроннинг лирик қаҳрамони рухия­
ти учун ҳам бегона эмас. Ошиқ ишқ сир-асрорининг 
калити такдир эканлигини унутмайди, аммо такдир 
олдида қўл қовуштириб ҳам ўтирмайди. У орзуси уша- 
лишига кўзи етмаган, чорасиз қолган чоғида ҳам умид- 
сизланмайди -  Тангридан нажот излайди. Зотан, ҳукм- 
дор каби ошиқ-шоир учун ҳам аросат номуносибдир ва 
унинг оқибати нималарга олиб келишини Комрон ўз 
ҳаёт тажрибасидан яхши биларди. Шу боис у Рабби-

дан «ўшал ой фурсатидин ё кам ёки унга ҳамдан қил» 
деб сўрайди -  ёлборади:

Ё рабки, ўшал ойни манга маҳрам қил,
Ё меҳрин анинг хаста кўнгулдин кам қил,
Ё мени анинг фурқатидин бегам қил,
Ё они манга ҳамнафасу ҳамдам қил.

Равшанки, шоирнинг шахсий ҳаётида юз берган фо- 
жиа қалби ва қаламини асоратсиз қолдирмади, албат- 
та. Лекин ожиз Комроннинг шеъриятидаги шижоати, 
умрининг сўнгги илҳом нафасигача сўз сеҳрига садо- 
қати, унинг бизгача етиб келган девони мисраларидан 
маълум.

Девоннинг пировард тадқиқи доирасида аниқлан- 
ган айрим заиф ёки хомаки байтлар мажмуига нисба­
тан, адибнинг пишиқ-пухта ишланган газал ва бошқа 
жанрлардаги шеърлари ададининг ортиб бориши унинг 
ижодида юз берган эволюцион жараённинг аниқ кўр- 
саткичидир.

М одомики ҳали истиқболда шоир меросига дойр 
мавжуд мавҳумликларга аниқлик киритишдек вазифа 
турар экан, ҳозирча биз Комрон сиймосида, бадиий 
маҳоратда қаламини қалбига бўйсундира олган, севги 
ва ҳаёт мадҳига умрининг сўнгги нафасигача фидойи 
қолган -  унинг ўз сўзи бўйича, «маҳбуби сухандони­
нинг шеърига қулоқ солиши учун» туркийда Навоий­
га етишга азму қарор қилган шоирни кўрамиз.

Комрон девони нусхаларининг 
илмий тавсифи

ГШ оир девонининг уч қўлёзма нусхаси орасида 1556 
йили кўчирилган 470-инв. рақамли «Худобахш »  ку- 
тубхонаси нусхаси ўзининг тарихий ахамияти билан 
алоҳида ажралиб туради(133). Қўлёзманинг дастлабки

ва охирги саҳифаларидаги Нуриддин Жаҳонгиршоҳ, 
Ш аҳобиддин Мухаммад Шоҳ Жаҳон, Муҳйиддин Му­
хаммад Оламгир, Ш оҳ Олам Баҳодиршоҳ ва бошқа 
қукмдорлар босган 23 муҳр, унинг турли даврларда бо­
бурийлар кутубхонасида китобат ва сўз санъатининг 
нодир намунаси сифатида сақланиб келинганлигидан 
хабар беради. Бунга қўлёзмадаги дастлабки саҳифанинг 
юқорисидаги Жаҳонгир томонидан ёзилган форс ти­
лидаги дастхат мисол бўла о л ад и:

«Маҳмуд Исҳоқ Шаҳобий қули билан кучирилган 
улугвор отамнинг амакиси бўлмиш Мирзо Комроннинг 
девонидаги ушбуни Нуриддин Муҳаммад Ж аҳонгир ў з  
салтанатининг 20-йилида, яъни 1035 ҳижрийда ёзди».

Бу нусха ўзидаги тарихий матн боис Комрон асарла- 
рини кенг кўламда тадқиқ этиш учун энг ишончли ва 
мўътабар манбадир. Нусханинг унвони ниҳоятда гўзал, 
хати чиройли настаълиқда ёзилган, ҳажми эса 36 ва- 
рақ. Ш еърлар икки устунда бир-биридан ажратиб ёзи- 
либ, ҳар бир саҳифага 11 ва 12 сатрдан жойлаштирил- 
ган. 2-саҳифанинг ҳошиясида «Seen this day Decem ­
ber 10th. 19 Georger T. Edward P. 23.12.21» («Ш у кун 
кўрилди: 10 декабр. Георгер Т. Эдвард П. 23.12.21) де­
ган инглиз тилидаги қайдлар бор. Ш унингдек, қўлёзма 
колофонининг юқорисида 1881 йилга о ид мухр ва фор- 
сийда тўрт байт битилган.

Девонга шоирнинг туркий тилидаги 47та газал, 2та 
маснавий, 1та таркиббанд, 28та рубоий, 1та тўртлик, 
Зта қитьа ва 21та фарди киритилган.

Д евоннинг бошланнши:

И.Айрим текстологик белгиларига кўра XVII аср- 
га мансуб 556-инв. рақамли Комрон девонининг ик­
кинчи нусхаси Рампур шаҳрининг «Ризо» кутубхона­
сида сақланади(132). Ушбу қўлёзманинг бобурийлар ки- 
тоб хазинасига тегишли эканлиги унинг охирги саҳи- 
фасидаги хира тортган беш муҳрдаги сўзлардан тах- 
мин қилинади. Девон нусхаси ҳажми 31 варақ. Унинг 
1-62 гача рақамланган ҳар бир саҳифасига майда нас- 
таълиқ ёзувида 15 мисрадан жойлаштирилган. 10,24,56 
ва 62-саҳифаларда «Ризо» кутубхонасининг мухри бо- 
силган. Нусханинг 21,24,5 l -саҳифаларда шеърларга су­
рат ишланиши лозимлиги ёзилган -

Қўлёзма котиби ва тарихи номаълум.

Ш .668-инв. рақамли учинчи нусха Калькутта шаҳ- 
ридаги «A siatic society-О си ё  жамияти» фондига қа- 
рашли. Девон йирик настаъликда кучирилган бўлиб, 
З^ининг сақланиши ва бошқа хусусиятлари билан тах- 
минан XIX асрга алоқадор. Унинг ҳажми 33 варақ, 
формати 20x32см. Саҳифалар ҳошиясидаги айрим ту­
затишлар мазмунан икки киши томонидан бажарил- 
ган кўринади: бири -  майда хушхатда баъзи сўзлар- 
нинг имло хатоларини тузатган, иккинчиси -  фикри- 
мизча, девонни ўрганиш вақтида шеърларни 1дан 42 
гача рақамлаб, ундаги сўзларга бошқа бир манба мат- 
нидан аниқлик киритиб -  таҳрир қилиб, инглиз ти­



л ида изоҳлар бериб борган, яъни 2-саҳифада «ҳеч ка- 
си», «барг»; 3-сақифада «беқароронро», «пеш»; 5-са- 
ҳифада «эшикиға»; б-саҳифада «тушуб», «болиқ»; 7-са- 
ҳифада «таманноси», «айрилиб»; 8-саҳифада «эмиш», 
«анинг»; 9-саҳифада «сабот», «мугбабача» ва ҳоказо.

Бироқ, номаълум сабабларга кўра 42-рақамли шеър- 
дан кейинги келган маснавий ва таркиббанд рақамлан- 
май қолган. Ш еърлар тартиби эса деярли «Худобахш» 
кутубхонаси нусхасидан фарқ қилмайди. Қулёзма му- 
қоваси замонавий бўлиб, унинг ўртасига чиройли йи­
рик ҳарфлар билан «Девони М ирзо Комрон», деб ёзил­
ган. Нусха пагинация қилинмаган, лекин сатрлар сони 
ҳар байтдан кейин рақамланиб, шеърларнинг ажратиб 
ёзилган ерлари чиройли гуллар билан безатиб борил- 
ган. Девон нусхаси котиби Фазлул Борий Лобарий.

Хуллас, Комрон девони қўлёзмасининг ҳар уччала 
нусхаси алоҳида-алоҳида таҳлил қилиб кўрилганда, 
уларнинг ҳар бири ўзига яраша муайян илмий қиймат- 
га эгалиги маълум бўлди:

а)агар «Худобахш»  кутубхонасига оид биринчи нус­
ха бобурийлар хонадони намояндаларининг мухрлари 
билан оригиналликка даъво қилса;

б)«Ризо»  кутубхонаси нусхасидаги қўшимча бир ру­
боий шоир шеъриятининг икки ва ундан ортиқ девон 
нусхаси доирасида чегараланган эмаслигини кўрсатиб 
турибди;

г)«Осиё жамияти» фондига қарашли учинчи нус- 
хадаги тузатишлар, ўтган уч аср оралигига мансуб яна 
бошқа манбалар бўлиши мумкин, деган тахминга олиб 
келади.

Бу тахмин эса Комрон ижодий меросини яна янги 
нусхалар билан бойитилишига умид боғлайди.

Комрон девонининг 
«Патна нусхаси»

Форигий
Лдабиётшунослик фани вужудга келибдики, бади- 

ият ва унинг жиҳатларига турли таърифлар берилса- 
да, улар муайян давр асарларининг ўзига хос хусуси- 
ятлари асосида шакллана бораверган. Ва вақт ўтиши, 
мавзуларнинг бойиши ва мураккаблашуви билан бади- 
иятга муносабат ҳам ўзгара бошлаган.

Шу жумладан, Ҳиндистон туркийзабон адабиётига 
хос бадиият тушунчаси Форигий, Ю суф Фарёбий, 
Фаҳм, Дийда ва Жоҳила қаламида баъзи шундай ори- 
гиналликка даъвогар хусусиятлар касб этганки, бу бо- 
рада улар ижодида эътиборга лойиқ мисоллар етарли- 
ча топилади.

Агар поэзияда бадиийликни шартли равишда га- 
залхон руҳиятини жунбишга келтириш деб билсак, бу 
ҳол Форигий шеърлари мутолаасида парадокса л ха- 
рактерда кечиши билан диққатни ўзига тортади. Ш о- 
ирнинг лирик қаҳрамони ёр жафосидан дард чекса-да, 
негадир, у фиғони фалакка кўтарилиб фарёд этиш ўр- 
нига, аксинча, ўзини азобга солган дардидан даво из- 
лайди. Гўё севиш-севилиш каби ишкдаги бахт мезони 
фақат висол онлари эмас, балки узлуксиз ҳижрон дам- 
лари синовига бардош-ла, доимий ёрга садоқатда бўлиш- 
дек:

Бовужуди дарди ишқинг найлайин
дармон нстай,

Чунки дардинг қар нафас, эй дўст,
дармондур яна.

Яна бир бошқа ғазалда «ёр зулфига гирифтор» ошиқ 
шундай бир ишқ масканини ихтиёр этадики, унга ҳатто 
«тутқунлик»да ҳам такдиридан мамнунлиги боис шук- 
роналар айтади. Зеро, ёр «ҳалқаи зулфи» исканжасида- 
гина унинг «дилу жони икки жаҳондин озода»:

Озода бўлубтур дилу жон икки жаҳондин,
То халқаи зулфунга гирифтор бўлубтур.

М ахсус бирор шоир девонини варақлаб, ундаги ҳам- 
ма шеърларни ўқиб чиқилгани билан, улар орасида 
фақат тақлиддан холи ва ўз табиий бадииятига эга асар- 
ларгина эътиборни ўзига тортиши мумкин, киройи га- 
залхон нуктадон бўлса!

Форигий девонида шундай характерли нуқталар- 
дан бири «йўқтурур» радифли ғазали бўлиб, ундаги 
равон оҳанг, мазмундан мақсадга ўтишдаги узвийлик 
ҳамда мақтаъда яширинган сирли хулоса кишини бе-

фарқ қўймайди. Шундай килиб, аввал, ғазалнинг одат- 
даги ёрга мурожаат мисралари асосида ушбу «севги 
достони»нинг муқаддимаси очилади:

Келки сендин ўзга ёру меҳрибоним йўқтурур, 
Ғамдин ўзга маҳрами рози ниҳоним йўқтурур.

Кейинги байтда шоир севгиси рад этилган ошиқ- 
нинг тушкунлик ва умидсизлик каби ҳолатлари эпизо- 
дини, гўё ўз макони -  гулшанидан маҳрум «андалиби 
хаста» қиёфасида чизади:

Ул гули раъно ғамида андалиби хастадек,
Гулшане йўқтурки фарёд фиғоним йўқтурур.

Одатда ғазалнинг финалига яқинлашган сари ошиқ- 
нинг ишқ дардида тўлғаниши, бевафонинг ҳасрату ала- 
мидан фарёд чекиши, ағёрларга кўрсатилган меҳр-му- 
рувватдан рашк ўтида куйиши каби кечинмалар авжга 
минса, Фориғийнинг лирик қаҳрамонида эса, аксинча, 
гўё унинг орзу-умидлари чўғи аста сўниб кулга айла- 
наётгандек ... Ва у -  ошиқ, фақат муқаддас сирлар си- 
ри «Лавҳи мақфуз» ичра ному нишони йўқ»лигидан 
зорланади, холос. Балки шунинг учундир, уни шу куй- 
га солган маъшуқа образи ҳам мақтаъда ниҳон қолади:

Ишқ куйида болаву меқнату ғамдин яна, 
Мушфиқи ёру рафиқим меҳрибоним йўқтурур. 
Фориғий гар бўлди беному нишон айб этмангиз, 
Лавҳи маҳфуз ичра ҳам ному нишоним йўқтурур.

Бу ерда, бизнингча, газалнинг композицион тузили- 
шига асос қилиб олинган севишганлар дил розининг 
«Лавҳи маҳфуз» даражасида улуғланиши, аслида, ишқ- 
муҳаббат сир-асрори мавжудлигининг мангуликка дахл- 
дорлигига бир ишора!

Инсонга берилган барча неъматлар гули -  қаёт- 
нинг гулшани бўлган севги-мухаббатни наинки куй- 
лаш, улуглаш, балки кези келганда уни илоҳийлашти- 
риш Ҳиндистон туркийгўй шоирларига хос одат. Агар 
шеъриятда Бобурнинг «ибодат вақтидаги ёр хаёли ва 
тасаввури» сингари ўхшатишлари Ҳиндистон туркий­
забон адабиётида бу покиза туйгунинг имон-эътиқод 
меърожи даражасига кўтарилишига сабаб бўлган бўлса, 
бу тасодиф эмас, балки анъана!

Мисол учун, Форигий биргина «муҳаддис» сўзини 
радифга олиш билан, шеърга унинг замиридаги пок- 
ликка ундовчи муқаддаслик руҳини сингдириб, гўё 
«Ҳадис» айтувчи мақомидаги маъшуқа образи орқали 
ошиққа севгидан сабоқ берилаётганлигини баён қила- 
ди:

Юз шукрки бўлди менга дилдор муҳаддис, 
Қилди караму лутф як бор муҳаддис.
Ғаме ҳарф не мен ғамзадайе бесарупоға,
Таълим қилурди қилур изҳор мухаддис,
Ғам йўқтурур агар бўлса (...) бесарупога,
Ғам куйида ҳар вақтки ғамхўр муҳаддис.
Чун ишқ ҳадисини баён айласа ногоқ,
Айлар манга гам ҳарфини такрор муҳаддис.
Чун Форигий гамзада ҳаргиз ўқугум йўқ,
Мен телбага бўлмаса дилдор муҳаддис.

М анбалардан маълумки, агар Форигий номи «Бобур- 
нома»нинг икки ерида қайд қилинган бўлса, бошқа 
бир манбада худди шу тахаллусли шоир Абдурақим 
хони хононнинг шогирди эканлиги зикр этилган. Ле- 
кин «Ҳиндистонда топилган Форигий девонидаги шеър- 
ларнинг бирорта байти ҳам XVI асрга оид тазкира- 
ларда намуна сифатида ҳатго зикр этилмаган»(3б б5б).

Бири иккинчисини инкор этувчи эътирофу эътироз 
оралигидаги бундай маълумотлар бизни яна бир карра

шоир ижодига синчковлик билан назар солишга ундаб, 
фикримизча, шундай бир муҳим деталнинг юзага чиқи- 
шига сабаб бўлди. Яъни, шоир «ҳануз» радифли шеъ- 
рида «Тор сипоқ қажр қилиб умрин хароб» этганли- 
гидан афсусланади -

Тор сипоҳ ҳажр қилди номаи умрум хароб,
Ул хароб обод ҳажринг ичра вайрондур хануз.

Ёки, муаллифнинг йигитлар мадҳига бағишланган ға- 
зали ҳам айни сарбозларга сардор «сипоҳ саноси» эмас- 
микин?

Азалдин ўлди кўнгул мубтало йигитларга 
Ки, тоабад қилайин жон фидо йигитларга. 
Қилибсен аҳли жаҳондин арзун, мени бегона, 
Онинг учунки бўлгай ошно йигитларга.
Ж аҳонда токи тирикмен мудоми шавқ билан, 
Кўнгул дуо қилур (хар) он сано йигитларга. 
Ж афони қилмади кам нечаким вафо қилдим, 
Вафо не фойда бу бевафо йигитларга.
Ниёз аҳлидин, эй Форигий, агар эрсанг,
Фано бўлуб тила Ҳақдин бақо йигитларга.

Қисқаси, юқорида келтирилган мисралардан кўри- 
ниб турибдики, қўлимиздаги девон муаллифининг шах- 
сияти ва даври тўғрисида аниқ бир хулосага келиш- 
нинг ҳозирча имкони йўқ. Ва қолаверса, Ҳиндистон 
қўлёзма фондларидан топилаётган манбалар янгидан 
янги шундай бир муаммоларни кўндаланг қўймоқдаки, 
уларни фақат келгусида махсус изланишлар орқали ҳал 
қилиш мумкин. Лекин Форигий хусусида яна шуни 
айтиш керакки, унинг девони саҳифаларининг Декан ми­
ниатюра мактаби услубига хос тасвирлар билан беза- 
затилганлиги ва бу услубнинг Акбар даврига тааллуқ-

ли эканлигидан, ҳар калай шоирнинг Абдураҳим хони 
хонон замондоши ёки шогирди бўлганлиги ҳақиқатга 
яқинроқ.

Форигий девон ининг 
илмий тавсифи

X V II  асрга мансуб Форигий девони қўлёзмаси хат- 
тотлик, мусаввирлик ва наққошлик санъатининг бар- 
камол намунасидир(137). Матннинг дастлабки б мисра- 
лик икки саҳифаси нақш ва зарҳал унвонлар билан бе- 
затилган. Ш еърлар икки устунда ёзилиб, уларнинг ўз- 
аро ажратилган жойларига Декан миниатюра мактаби- 
га хос услубда хилма-хил кушлар, табиат манзаралари 
ҳамда эркак ва аёл расмлари чизилган.

Нусханинг чиройли настаълиқ хатидан котибнинг 
маҳорати сезилиб ту рад и. «Солорж анг» кутубхонаси- 
да сақланаётган мазкур 1098-инв. рақамли девоннинг 
41 варакдан иборат саҳифалари 1-Збгача пагинация қи- 
линган. Тўпламга киритилган газалларнинг 15таси тур- 
кийда ва яна 2 таси ширу шакар услубида ёзилган.

Биринчи саҳифанинг чап тарафидан юқорида «Дево­
ни Форигий» хати ва 145 рақами битилган. Қўлёзма- 
нинг пагинацияси бўйича 2а саҳифанинг юқорисида 
«солаҳий варақ» хати ва 3039 раками кўзга ташланади. 
Форсий шеърлардан фарқли ўлароқ, туркий ғазаллар 
махсус белги орқали ҳошияда кўрсатилган.

Қўлёзмада тарихий аҳамиятга молик бир муҳр бор, 
унинг котиби ва тарихи номаълум, сақланиши яхши.

Девоннинг бошланиши:

О х и р И :.

Форигий девон ининг 
«Ҳайдаробод нусхаси»

Дийда
Хиндистон туркийзабон адабиёти чинакам байнал- 

милал суз санъатидир. Унда узбек, туркман, озарбай- 
жон, турк ва бошқа миллат шоирлари «ҳинд-мусулмон 
маданияти»дек муаззам бир даргоҳга туркий сўзи ва 
бадииятини олиб кириб, халқларимизнинг асрий ада- 
бий алоқаларини амалий жиҳатдан янада мустаҳкам- 
ладилар.

М азкур ўлкада яратилган араб алифбосидаги тур­
кий шеърият имло ва иншосининг ўхшашлиги шаро- 
фатиданми, бу тилдаги асарларни ўқиш, ўрганиш бах- 
ти туркийзабон халқларнинг барча миллатларига ба­
робар муяссар. Лекин шуниси ҳам ҳақиқатки, ҳиндис-

тонлик туркийгўй шоирлар орасида айримларининг ка­
лами ниҳоятда ўзбек тилига яқин ё турдош.

Дийданинг мўъжазгина девонидан жой олган ғазал 
ва рубоийларнинг дастлабки кўзга ташланувчи энг хос 
томони, аввало, ундаги воқелик баёнининг халқчил ва са- 
мимийлиги. У ўз ҳиссиёти, мақсад ва маслакларини 
иложи борича оддий тилда ифодалайди ва худди шу 
услуби билан ўқувчи юрагига энг яқин йўл топади. A m ­

m o  шунингдек, шоирнинг сиртидан жўн бўлиб кўри- 
нувчи шеърий лавҳаларида муайян поэтик мураккаб- 
ликлар қам йўқ эмас. Мисол учун, қуйидаги тўртлик- 
ни таҳлилга олиб кўрсак:

Кўзумга кўринди то жамолунг,
Гулзори жаҳон кулиб очилди.
Ой, кун била нур юлдузини,
Бошимга нисор деб сочилди.

Ш еърда дастлаб ёр жамолининг кўзга кўринганли- 
ги айтилса-да, лекин бевосита унинг тасвири чизил- 
май, балки жаҳон гулзорининг кулиб очилишию, «ой, 
кун била нур»нинг сочилиши рамзида «гулзори жа- 
ҳон» бўлмиш маъшуқа ҳусни ойга, оташин севгиси 
кунга ва меҳр-муҳаббати «нисор деб сочилган» нурга 
нисбат берилади. Бу мухтасар таҳлилдан равшанки, 
«кўзга кўринган жамол»га қиёслаш учун объектлар- 
нинг ҳар бири ўз ҳолига алоҳида бадиий восита ифо- 
даси сифатида, албатта, янгилик эмас. Лекин уларнинг 
«ёр жамоли кўриниши» лаҳзасига бир бутун яхлит му- 
таносибликда ўзаро ўхшатилиши, шеърнинг ҳажмидан 
қатъи назар, оддий ташбиҳ чизгилари мажмуида ҳам 
анчагина катта полотно тасвирини кўз олдига келтира- 
ди.

«Ўзбек ғазалиётининг замин илдизларидан бири, бу 
халқнинг бой оғзаки ижодидир»(пз:28б). Бу маънода сю-

жет, бадиий восита, радифу қофияларнинг халқчилли- 
ги ҳинд туркий шеърияти учун ҳам бегона эмас. Ма- 
салан, Дийданинг севги-муҳаббат мотивида ёзган га- 
заллари, одатда эртакка ўхшаш тарзда бошланиб, сўнг 
улардаги воқеанинг кўзланган манзилга қараб изчилла- 
ша бориши аста-секин мисраларни хам динамик равиш­
да ҳаракатга келтиради.

Дейлик, шоирнинг ўз ёрини излаб йўлга чиққан 
ошиқ ҳи коя с и га багишланган «билан» радифли газа- 
ли дастлаб халқ достонларининг муқаддима қисми ру- 
ҳида бошланиб, фақат шундан кейингина асосий мақсад- 
га кўчади:

Тамошога чиқтим чу богим билан,
Равон бўлдим охир оёгим билан.
Адамнинг қоронгу уйинда кириб,
Ю зунгни кўрармен чирогим билан.

Ш еърнинг яна бир оригинал томони шундаки, агар 
достонлардаги қахрамонлар йўл-йўлакай ўз рўпарала- 
ридан чиққан рақибларига карши курашиб олға интил- 
салар, Дийда қаламида ошиқ ўз йўлида учраган гов- 
лардан севгисининг сезги кучи билан ўтиб боради:

Чу топдим ўзимни етиштим сенга,
Бу манзилга еттим сўрогим билан.
Гулистон ҳуснунг ичида кетиб,
Топармен исингни димогим билан.
Кўзумға кўринди юзунг беҳижоб,
Сўзунгни эшиттим қулогим билан.

Ва фақат мақтаъга келгач, ошиқ-шоир ўз севгиси 
дея чеккан азобларининг ўша достонлардаги қаҳрамон- 
лар қисматидан ҳам аянчлироқ эканлигининг исбот- 
далили сифатида, «Чу богдан то догигача» босиб ўт- 
ган йўлини қон йиғлаган лола кўз ёши-ла бўяйди:

Сен, эй Дийда, ҳайрон рухсори бул 
Ки, қон йиғлади лола доғим билан.

Агар ушбу талқиндаги шеър якунини сюжет зами­
ридаги яширин изтироблар ларзаси деб қаралса, Дийда 
ашъорида яна шундай газа л намуналари хам борки, 
уларнинг ил к мисралариёқ мақтаъ мазмун билан йуг- 
рилган. Яъни, шоир кал б и га айрилиқ солган ўт даст­
лаб жисму жонга, кейин «ақлу дину дил тамоме хону- 
мон»га ва бора-бора кўкка етгач «осмону жаҳонга» 
тушиб, сўнг уни бутун Ҳиндистон билан туташиб кет- 
ганлигининг гувоҳи бўламиз:

Бир парийнинг фурқатидин жисму
жонга тушти ўт,

Ақлу дину дил тамоме хонумонга
тушти ўт.

Йироқ оҳим шуъласидур кўкка
етган ҳажридин,

Бу шафақ йўқтурки бордур
осмонга тушти ўт. 

Ишқидинким ҳажридин куйдум,
туташтум, эй улус, 

Онча ўртандумки охир бу
жаҳонга тушти ўт.

Ишқ йўлида матоим сабр эди
жам айлаган, 

Оқибат оҳим ўтидин гоҳ о л га
тушти ўт.

Дийда ул бир лола юзлуг моҳи
пайкар фурқати,

Онча куйдурди сени, Ҳиндустонга
тушти ўт.

Ғазал ниҳоясида кўрганимиздек, «осмону жаҳонга» 
ўт кетганидан кейингина Ҳиндистон тилга олинган.

Ҳолбуки, бутун кои ноту мавжудотни аланга уз  дом ига 
олганидан сўнг Ҳиндистоннинг зикр этилиши, яъни 
суюкли ёр макон топган маскан олдида қолган ҳамма 
ерга ўт кетишининг иккинчи планга утиши, аслини ол- 
ганда, мантикдан эмас.

Аммо муаллиф бу билан, агар бир ёкдан, фироқ ва 
рашк ўтининг зўрлигини «осмону жаҳон»дан ҳам ошиқ 
учун муҳим бўлган Ҳиндистонга ўт кетганлиги орқали 
тасвирласа, иккинчи ёкдан, маъшуқанинг бутун бир 
мамлакат аҳлини ўз ҳуснига маҳлиё этганлигини кўр- 
сатишда ҳам фойдаланган. Ушбу хусусда илтизо.н 
санъатининг муваффаққиятли қўлланганлиги ғазал маз- 
мунини янада кенг ёритган.

Ҳиндистон туркийгўй шоирлари асарларида, «Ҳинд 
услуби» таъсириданми, муболага имкони ва турлари- 
дан тўла фойдаланишнинг анъанавий тус олганлиги- 
ни алоҳида таъкидлаш жоиз. Вахоланки, «муболаға- 
нинг хар қандайи ҳам солим завқ нуқтаи назаридан маъ- 
қул бўлавермайди».

Мисол учун, унинг «гулув» деб аталувчи ақлга сиг- 
майдиган тури кишига завқ бағишламайди. Лекин «бўрт- 
тириш, -  акад. А.Рустамовнинг Навоий газалидан олин­
ган қуйидаги бир байт мисолида таърифлаганидек -

Фурқати заъфида қон ёш ичра ётмиш пайкарим,
Гулузоримдек қизил атласин ўлмиш бистарим.

воқеий бўлмаса ҳам мантиқан тўгри» бўлиши мумкин 
(77:636 ). Ж умладан, Дийданинг «бас манга» радифли га- 
залида хам шундай бир муболага ишлатилган:

Сели ашким шўрини эшитди солди бир назар, 
Йиғламоқнинг давлатидин Дийда ушбу бас манга.

Ш оир байтнинг биринчи мисрасидаёқ кичик бир 
детал имкониятидан жуда моҳирона фойдаланган: у ёри 
назарига «ашк сели»дан эмас, балки фақат «ашк сели» - 
нинг суронли «шўри» -  овози эшитилгандан сўнг сазо- 
вор бўлганлигини кўрсатишга, яъни «бўрттириш» би­
лан қайсар маҳбубанинг қаҳри нақадар қаттиқ эканли- 
гига ўқувчида тўла ишонч ҳосил қилишга эришган. 
Бундай воқеий эмас, мантиқий муболағалар Дийда 
шеъриятида мубҳам фикр ёки мавҳум хаёлотдан холи 
бўлиб, конкрет, бироқ бўрттирилган ҳақиқатга асос- 
ланганлиги билан қимматлидир. Ш оир поэзиясининг 
ҳатто муболағада ўз тамойилига содиқлиги -  самими- 
ятининг кучи ҳам ана шунда!

Дийданинг ишқий-лирик шеърлари аксариятини илк 
учрашув ёки ахд-паймондан кўнгилда армон қолган 
севги туйғулари ташкил қилади. Уларда висол дамига 
интиқ ошиқнинг арзу ноласидан кўра афсус ва надо- 
мат оҳанглари кўпроқ эшитилади. Баъзан эса, унинг 
ғамнок хотиралари, кўнглига тинчлик бермас ёр си- 
фатларини хаёлан қайтадан жонлантиради. Ва фақат 
«аҳён-аҳёнда, ушалмас орзулар гадосининг нидоси 
ижобат бўлиб», у ўз садоқати ва вафодорлиги учун тақ- 
дирланиб, ғазал кўтаринки -  оптимистик рухда поё- 
нига етади:

Матлаъ:
Ҳолимни сўрма соқиё тўлдир аёғни,
М ен кимга кўрсатай юрагимдаги доғни.

Мақтаъ:
Ҳуснунг назора қилгали жоним сенга фидо, 
Ёндирди Дийда ўз юрагидин чирогни.

Матлаъ:
Оё ҳушимни олиб кетган нигорим бу кеча, 
Қолмади кўнглума ҳар сабру қарорим бу кеча. 

Мақтаъ:

Бош қўяй, шукр қилай, Дийда қурбони 
Ж илвалар қилди келиб шаҳсувормм бу кеча.

Инсондаги ишқ-муҳаббат кечиималари аниқ бирор 
таърифга сиғмаганидек, уларнинг баёну тавсифини хам 
шеъриятда муайян қонун-қоидаларга бўйсундириб бўл- 
майди. Ижодкор хаёлини банд этган нозик ва нодир 
севги ҳис-ҳаяжонларини ифодаловчи «бадиий тасвир- 
лаш воситалари фақат шоирнинг воқеликни канчалик 
образли идрок эта билиши билан белгиланади». Чунон- 
чи, дейлик, агар бирор калам соҳиби маъшуқанинг ла- 
тофатини унинг рўйи рухсорига йўйиб, қадди-қоматию 
бўй-бастини сарв ё шамшодга ёхуд шарму қаё ҳамда 
иффат-ибосини пок, бегубор шабнам сафосига чогиш- 
тирса, бошқаси шу услуб аксини қўллаб, дилдорнинг 
бемисл ҳусну таровати тимсолида ундаги ноёб боти- 
ний фазилатларга ташбих беради.

Дийда эса, кўксига ҳижрон ўтини солиб кетган ёри- 
нинг ички дунёси ва ташқи қиёфаси кўркамлигини, 
биз юқорида кўриб ўтгаи ҳар иккала услубдан фарқли 
ўлароқ, қалбида висол чогларидан қолган хотиралар 
ёди роҳати ва изтироблари баёнида тасвирлайди:

Ёр кетти то кўзумдин, ох жоним қани?
Қолди ҳоли муждаким, оҳу худо, жоним қани? 
Қомати рухсоридек дунёда бўлмас хар киши, 
Бетакаллуф роет-рў, сарви хиромоним қани?

Ҳажринг тийғу балодур ёра қилди бағримни, 
Дардики ўлди нетай, жонима дармоним кани?

Пировардида туркий назмда ўз мавзу ва маҳоратига 
эга шоирнинг дастлабки топилган шеърлар тўплами 
ҳинд қўлёзма хазиналарида бундан кейинги олиб бо- 
рилажак изланиш ва тадқиқотларга муқаддима бўлади,

388



деган умиддамиз. Мазкур хулосага келишимизга асо­
сий сабаб, Дийданинг ижоди қўлимиздаги девон нус­
хаси билан чегараланмаган.

Дийда девонининг 
илмий тавсифи

151-инв. рақамли Рампур шаҳри кутубхонасида сақ- 
ланаётган кулёзма Дийда тахаллусида ижод этган шо­
ир девони нусхаси(135)

У нинг ҳажми мўъжаз -  ҳаммаси бўлиб 8 варакдан 
иборат. Формати 1бх28см. Ш еърлар кора сиёхда ёзил­
ган, хати эса чиройли. 8та газал, бта рубоий ва 5та фард- 
ни ўз ичига олган девон унвонининг ўнг тарафидаги 2 
рақамига Караганда, ушбу нусхада Дийданинг туркий 
шеърлари тартиб жиҳатдан ё унинг форсий шеърла- 
ридан кейин келган ёки тўплам турли муаллифлар 
асарлари мажмуининг бир қисмини ташкил этган.

Қўлёзманинг биринчи саҳифаси юқорисида (.Дево­
ни Д ийда»  ҳамда қавснинг ичи ва ташқарисида «Яа- 
воб Акбархон Д иллий»  ёзуви ўқилади.

Фикримизча, ушбу қайд ё «Дийда» тахаллусли шо­
ирнинг асл номи, ёхуд Дехлий шаҳрида истиқомат қил- 
ган девон қўлёзмаси эгасининг исми. Нусханинг сақ- 
ланиши яхши, котиби номаълум.

Девоннинг бошланиши:



Д евоннинг охирги саҳифасн баъзи ерларини дог  
босган ва қисман йиртилиб кетган.

/>ошқа туркий халқлар қатори турк ижодкорлари 
ҳам «ҳинд-мусулмон маданияти» тараққиётига ўз асар­
лари билан салмоқли ҳисса қўшганлар. Ж оҳила «Де- 
вони ҳикмат ш нш т  ҳинд китоб жавонидан топили- 
ши умумий туркий бадиият учун янгилик қисобланса- 
да, аммо бу «янгилик» ўз даври маҳаллий адабий му- 
ҳити учун одатдаги бир ҳол.

Девон муаллифи ҳақида ҳозирча фақат шуни ай­
тиш мумкинки, шоира шубҳасиз ўз ижод услубида тил 
имкониятларидан тўла фойдаланиш тажрибасига эга 
ва танлаган мавзуига руҳан вобаста қалам соҳибаси- 
дир. Ж оқила тилидаги араб ва форс сўзларининг ус-

Дийда девонининг 
«Рампур нусхаси»

Жоҳила

монли турк адабий тили талаффузи тақозосига ўта мос- 
лашганлиги боис, шеърлар матни маъносини ўзлаш- 
тиришда айрим кийинчиликларга дуч келинди. Шу са- 
бабдан, куйида фақат икки газал мазмунига муштарак 
бадиийликнинг баъзи характерли жиҳатларига тўхта- 
либ ўтишни маъқул кўрдик.

«Хок жавҳари ўлди айни заҳаб» деб бошланувчи ға- 
залда шоира «лирик қаҳрамон»идаги комил фазилат- 
ларни таърифлар экан, у дастлаб диккатни маънавий 
гўзаллик -  покликнинг рамзий мўъжизаларига жалб 
этишга интилади:

Хок жавҳарки ўлди айни заҳаб,
Суйи софий назарда нетаки жамъ.

|Хок жавҳари бўлди айни олтин,
Сафо суви назарда гўё кўз ёши.|

Сирридур шак лаъл раммоний,
Ўлмиш анда кому латофат жамъ.

ЦСиридир шак, анори лаъли,
Унда бўлмиш тобе латофат жами.|

Об и дафъ эда чун касофатни,
Айру гундин залломий айлар камъ.

|Оби даф этади чун касофатни,
Кейинги кун даф этади зулматни.|

Васф зоти ул жавҳари пок,
Лайну пуршуъла нетаки шамъ.

|Ул жавҳари покнинг васф зоти,
Майин пуршуъладур бамисоли шам.|

Шу ила равшанки гўрмиш гўзлар,
Не хуш авсофини эшитмиш самъ.

|Шу билан кўзлар кўради равшан,
Не хуш, васфларин эшитмиш само.)

Сиғмас афоқа нури этса тулуъ,
Не тулу эрса пур тундин ламъ.

IТулуъ этса нури сиғмас оламга,
Не бал кишки, у тун да ҳам порлайди|

Ж оҳила жиҳад эт уни кустарма,
Дукса толибланувин гўздан ламъ.

|Жоҳила жиҳод эт, уни курсатма,
Тўкса хамки ҳатто кўзларидан ёш.|

Ёки, иккинчи -  «Иттиҳод этди чун жамолу жалол» 
мисраси билан бошланувчи газалда шоира сирли «маҳ- 
буб»нинг ички дунёси камолотига монанд ташқи қи- 
ёфаси ва унинг кўрсатишга қодир кароматларини тас­
вирлайди. Фақат газалнинг мақтаъсига келиб, хаёлий 
«қаҳрамон»га «жавон» сифатлари берилганидан кейин­
гина шеър сюжети ҳаётий воқелик сифатида англана- 
ди.

Ш арк газалиётидаги бу каби «хаёлий ва ҳаётий бог- 
ланишлар» сир-асрори Ғарб тадқиқотчилари томони- 
дан турлича йўналишларда изоҳлаб келинади. Хусу- 
сан, «муаммо»нинг қуйидаги талқини масалага бир- 
мунча аниқлик киритиши мумкин:

«М усулмон шеъриятини ўрганувчи адабиётшунос- 
ликда суфий ва дунёвий асарларнинг бирини иккинчи- 
сидан ажратиш борасида ҳамон бирорта муайян асос

ишлаб чиқилгани йўқ. Бундай асосни яратишнинг муш- 
куллигига сабаб, байтлардаги анъанавий ички ва таш ­
ки икки маънолиликни диний ва дунёвий мотивлар дои- 
расида юзага келтиришга имкон берилишидир»(35:337б ) 

Яъни:
Иттиход этди чун жамолу жалол,
Гилди бир хўбрў узорин арз.

|Чунончи, бирлашиб хусну буюклик,
Қилди бир хўбрўй узорин баён.|

Юнуб оби хаёт-ла рухи,
Этди афоқи нур байзо арз.

|Рухи покланиб оби ҳаёт-ла,
Оламда ер юзин нур-ла порлатди.)

Улди гундузгача чунки хусни физун,
Ани дундан сокинмоқ ўлди қарз.

|Чунки хусни орта борди то кундузгача, 
Тундан уни асрамоқлик бўлди қарз.|

Ж оҳила ул жавонни кустарма,
Чашми агёра жиҳод эт, айла арз.

(Жоҳила ул жавонни курсатма,
Ағёр кўзидин асраб, айла арз.|

Илк таржима жараёнида шуниси аён бўлдики, шои­
ра тилининг нихоятда бойлиги ва фикрларининг гох яши­
рин, гох ошкор ифодаланиши кишида «ҳикмат» усти- 
да фалсафий мушоҳада килиб кўришга мойиллик уйго- 
тади. «М ахбуб» образига мансуб кўшоқ фазилатлар 
бири иккинчисини инкор этмаса-да, аммо уларнинг ўз-

аро ботиндан зоҳирга ўтиб турувчи илоҳий ва инсо- 
ний «мумкинот» сифатларининг намойиши анча му- 
аммоли таърифланган.

Шу зайлда Жоҳила шеърияти учун шаклан ўхшаш, 
бироқ мазмунан турли маънодаги дамъ, ж амъ, ка.иъ, 
шамъ, самъ, ламъ  сингари сўзларнинг қофияланиб бир 
хилда қайтарилиши, гўё сатрларга сингдирилган «маҳ- 
фуз ҳикмат»лар хосияти таъкидланаётгандек таассу- 
рот қолдиради.

Ижодкорнинг аксарият шеърларидаги тажнис санъ­
атининг истифодаси, гўё сюжет қаҳрамонининг ғазал- 
хон учун сўнгги мисрагача мавҳум қолаверишига мўл- 
жаллангандек...

Хуллас, Ж оҳила ашъоридан ҳосил қилинган илк 
маълумот ва унинг бадиияти хусусидаги баъзи мушо- 
ҳадалар девондаги ғазаллар ҳақидаги дастлабки муло- 
ҳазалар. Бизнинг шоира тўгрисида тўлароқ маълумот- 
га эга бўлиш мақсадида Жоҳила номи зикр этилиши 
мумкин бўлган усмонли турк тили адабиётига доир 
Туркияда чоп этилган айрим нуфузли манбаларни ку- 
затишимиз ҳам тегишли натижа бермади(1б5).

Демак, Ж оҳила адабий мероси намуналари юзаси- 
дан билдирилган дастлабки фикр-мулоҳазаларни ке- 
лажакда бу иқтидорли шоира асарлари юзасидан олиб 
бориладиган тадқиқотлар учун информацион харак- 
тердаги маълумот доирасида тушунмоқ керак.

Жоҳила девонининг 
илмий тавсифи

Дулимиздаги «Девони ҳикмат» асл манбадан ксе- 
ронусха услубида кўчирилган бўлиб, унинг ҳажми 16 
варақ, формати 14x5,21см.(131). Ш еърлар икки устунда 
чиройли насх хатида ёзилган, ҳар бир саҳифада 23 та- 
дан мисра бор. Муқоваси замонавий, қогози саргиш. 
XVIII асрга оид ушбу қўлёзманинг охирги варақлари

йиртилган бўлса ҳам, қолган қисмининг сақланиши 
яхши. 1-саҳифадаги кириш сўзининг тепасига муҳр бо- 
силган, яъни -

Девоннинг бошланиши: '

Охири: *f''— r

Ж оҳила девонининг 
нусхаси

Юсуф Фарёбий
Хиндистонда топилган девон ва баёз муаллифлари 

орасида баъзи шундайлари ҳам борки, уларнинг ҳаёти 
ёки ижоди ту гул, ҳатто яшаб ўтган даврига оид маълу- 
мотларга қам эга эмасмиз. Албатта, ўрганилаётган мав- 
зунинг эндигина -  тадқиқот ибтидосига нисбатан қисқа 
бир вақт ичида яхлит илмий муомалага киритилганли-

гини эътиборга олганда, бундай муаммоларга дуч кели- 
нишининг табиий жиҳатлари ҳам бор.

Ш унинг учун, то ҳали «номаълум» ижодкорларнинг 
таржимаи ҳоли ва ижоди бўйича тегишли маълумот­
лар кулга киритилмагунча, улар тўгрисида озми-купми 
хабар бера олиши мумкин бўлган я гона ишонарли 
манба -  бу қаламкашларнинг бизга мерос қолган кул­
ёзма асарлари га йугрилган уларнинг дунёқарашлари. 
Зеро, ижодкор қалбининг пинҳон кечинмалари ва унинг 
реал ҳаётга бўлган муносабати, санъатпинг барча тур- 
лари сингари поэзияда ҳам, аввало, шоирнинг ту гм а 
характери ва қобилияти негизида юзага чиқади.

Бу жиҳатдан Юсуф Фарёбий шеърияти руҳида шо­
ирнинг сийрати ўзининг шижоати, қатъияти ва собит- 
қадам эканлиги билан ажралиб ту рад и. Унга гўё мунг, 
ўкинч ва ўтинч ҳамда оҳу нолалар бегонадек...

Гоҳ у дилозорга кўнглидаги борини яширмай-нет- 
май тўкиб солади, гоҳида эса муболагага берилиб, зо­
лим ёрнинг ғамзаси ҳаттоки «Тенгри таолонинг жаҳо- 
нини бузган»лигига тенглаштиради. Шу руҳиятда, гў- 
ёки шоир томонидан бевафо ёр таърифида бирор исти- 
ҳолага борилиши севги поклигига ва шеър гоясига пу- 
тур етказиш билан баробардек:

Ғаминг хужуми ёр ошиёнини бузди,
М атой меҳри қоматинг дўконини бузди,
Бу турк золим мает кушанда гамзаси,
Кўрунгки, Тенгри таолонинг жаҳонини бузди.

Поэзияда шоир ва шеър ўртасидаги мантиқий бир- 
лик жуда муҳим аҳамият касб этувчи самимият мезони. 
Ижоду ижодкор ўртасидаги мана шундай уйгунликги- 
на, адибнинг шеъриятида мужассам шахсияти хусуси- 
ятларидан далолат бериши мумкин.

Бу маънода Юсуф Фарёбий Ҳиндистондаги туркий- 
гўй қаламкашлар салафининг шубҳасиз энг характер- 
лиси. Унинг газалларида кескин ва баъзан аламзада 
ички бир дарднинг қалқиб туришидан, бунга шоирнинг 
шахсий ҳаёти билан боғлиқ муайян сабаблар бордек 
ту юл ад и. Балки шунданми, у бот-бот «узи каби» му- 
ҳаббатдан панд еганлар қисматига ачиниб, ошикни «но- 
занинзодалар»нинг асл юзига парда тортган ишвасию 
нозу карашмаларига учмай, бардош синови сонияла- 
рида хам йигитлик гурури поклигига содиқ қолишга 
рагбатлантиради:

Нозанинзодаларнинг ишвасига алданма,
Сўзлари, ваъдалари ворича ёлондур дейдилар.

Аммо шоирнинг бу кайфияти унинг кўнгил қуши 
эркига раҳна солмайди -  ўткинчи. Ахир ким ҳам, май- 
ли, қачонлардир бўлсин, севги бахтидан баҳраманд он- 
ларининг изсиз йўқолишини истарди, ахир у ўтган бах- 
тиёр лаҳзалардан жуда бўлмаса сабоқ хотиралари қол- 
ган-ку!

Шу боис, Фарёбий қуйидаги мисраларда ишқ аҳ- 
лига гўё ўз муҳаббати дилига муҳрлаган афсуснок са- 
боқларидан сўзлайди: «М аъшуқанинг накди жаҳонга 
тенг дардию, жонбахш ҳасратлари эвазига неки кўлинг- 
дан келса ҳеч қийишмай унга марҳаматлар қил, бун­
дай илтифотлар кўрсатишга берилган имкон учун ёр- 
дан я на миннатдор ҳам бўл, зеро, -  дея уқтиради у, -  
ишқда сарҳисобли савдодан топилган фойда борки, ко­
ни зиёндир!» Ва ушбу истакда севги фидоийларини 
мангу вафодорликка чорловчи сатрлар, айни замонда, 
Фарёбий ички дунёсининг ноёб фазилати -  кечирим- 
лилиги, тантилигидир:

Дардин ол, дардин анинг накди жаҳондур
дейдилар,

Ж он вериб ҳасратин ол, ҳасрати жондур
дейдилар.

Ҳарна воринг верибон йўқлиғи ол,
миннат тут,

Ишқ савдоларининг суди зиёндур
дейдилар.

Ҳолбуки, ёр ўша-ўша «бемори» дардига бепарво, са- 
доқатига бевафо, у наинки хастадил ҳолидан хабар ол- 
майди, боз устига, ақалли кўнгил учун қиё ҳам боқ- 
майди. Аммо шунда ҳам маъшуқ ўз қисматидан ши- 
коят ёки жоиз ерда ҳам кина-кудурат қилишдан узоқ. 
У фақатгина гўё ўз-ўзи билан дардлашган кишидек, чу- 
қур таассуфлар билан озурда кўнглига умид учқун- 
ларидан тасаллий излашга тутинади:

Озурдаларнинг хотирини сўрмага келмас, 
Наргизлари беморларни кўрмага келмас, 
Ж онима қилиб қасд учди хаёлинг,
Оре киши баҳр ичида ўлтурмага келмас...

Ю суф Фарёбийнинг тили ва каталогда қайд қилин- 
ган қўшимча «қорабоғий» тахаллусига қараганда -  
агар у ҳақиқатдан ҳам шоирга тегишли бўлса, адиб озар- 
байжон миллатига мансубга ўхшайди.

Лекин изланишлар юзасидан билдирилган айрим 
тақризларда «адиб Ҳиротнинг шимоли ғарбида жой- 
лашган Қорабог қишлогида тугилиб, Фарёбда яшаган»- 
деган тахминлар бор.

Ш еърияти руҳидан бевосита сарой муҳитига таал- 
лукдор ижодкорнинг хаёти ва адабий фаолияти билан 
боглиқ мазкур хулосалар, ҳозирча, бор-йўги тахмин, 
ҳужжат эмас! Бизнинг назаримизда, «ҳинд-мусулмон 
маданияти» даври адабиёти ва санъати ўз тамойилла- 
рига кўра, бу буюк маданий-маърифий жараёнда иш- 
тирок этган ижод ахлининг қаерда киндик қони тўкил- 
ганлиги билан эмас, балки тақдир тақозоси билан маз-

кур маънавий уммонга бир жилға сифатида келиб қў- 
шилиши оқибатида унинг қандай асарлар яратганлиги 
билан эътиборли.

Ш ундай экан, Юсуф Фарёбийнинг асосий қисми 
форсий газаллардан иборат девонидан жой олган она 
тилисидаги ашъори, шубҳасиз, янги туркий калам на- 
мунаси бўлиб, унинг рухи, гояси ва мазмунига монанд 
ўзига хос бадиий унсурлари шоирнинг хал и бизга но­
маълум адабий мероси мавжудлигига ишора.

«Солоржанг» музейи кутубхонасида 1083.10-инв. ра­
ками остида сақланаётган Юсуф Фарёбий девони 282 
варақли ўндан ортиқ ижодкорлар тўплами орасидан жой 
олган(138).

Формати 11,6x19,8см., хати йирик, сақланиши ўрта- 
ча. Форсий ва туркий шеърлар матни аралаш тарзда 
икки устун қилиб ёзилган.

Девондаги туркий шеърлар форсийдан фаркли ўла- 
роқ, сурхда «туркий» сўзи билан белгиланиб қўйил- 
ган ва бундан форс тилидаги шеърлар тепасига пала- 
партиш ёзилган «туркий» сўзи мустасно. Девонда тур­
кий шеърлар жами бўлиб бта. Улардан 4таси газал ва 
иккитаси рубоий жанрига тегишли.

Нусханинг 3-саҳифасида «Солоржанг» музейи ку- 
тубхонасининг мухри босилган, охирги саҳифаларда- 
ги думалоқ шаклли иккинчи мухр эса, қўлёзма эгаси- 
ники бўлиши керак.

Нусхадаги маълумотга кўра, тўплам 1640 йили кўчи- 
рилган, котиби номаълум.

Юсуф Фарёбий девонинг 
илмий тавсифи

Д евоннинг бошланиши:

О хири:

Ю суф Фарёбий девонининг 
«Ҳайдаробод нусхаси»

Саминий- Фаҳм
Яавбатдаги форсий ва туркийгўй шоирлар ижодига 

мансуб баёзнинг иккинчи қисмидан жой олган Фаҳм 
тахаллусли адибнинг девони Ҳиндистон туркийгўй ада­
биёти бўйича кейинги аниқланган манбалар рўйхатига 
киради. Бу калам соҳибининг беихтиёр дилни ром этув­
чи газал ва рубоийлари, аслида доимо шоир зоти га 
ҳамроз сирли олам руҳий изтиробларининг бадиий ин- 
кишофи -  дарди, ҳасрати.

Чунки «лириканинг асл вазифаси кишиларнинг ай- 
рим хос изтиробларини ҳаётнинг конкрет тасаввурига 
айлантиришдир»(9545б). Бинобарин, шоир Фаҳм ўзи- 
нинг ушбу байтида ишқий изтиробларини «шам ва 
парвона» образлари қиёсида анча оригинал услубда -  
анъанавий муқобила ҳолатидан фарқли равишда шеър- 
га солиб, газалга сир л и бир руҳ бахш этган:

Руҳи уш ш оқ қилмади парвона осо изтироб,
Ўлди гўё шуълаи шамъ тажалло изтироб.
Кунда бийик дўзах, тавоф эли харим дилларим, 
Ўлмасунми синаи ушшоқ шайдо изтироб.

М аълумки, ҳаётнинг барча жабҳаларидаги каби ишқ- 
муҳаббатда ҳам эзгуликнинг «кушандаси» -  бевафо- 
ликнинг аччиқ ҳақиқати. Поэтик жараёнда мазкур му- 
саллам «қонун»нинг кучга кириши эса, бу лирик қаҳ- 
рамоннинг синовларда тобланиб, азобларга дош бе- 
риш даври десак, хато бўлмас. Аммо шунингдек, гоҳо 
шеъриятда ошиқни обдон тахқирлаб, уни манкуф урган 
маҳбубанинг ҳусни тароватида шу топгача маълум 
бўлмаган шундай бир беназир қирралар кўзга ташла- 
ниб қоладики, натижада жабру ситамлар ногоҳон уну- 
тилиб, кишининг севги сехрига тан бериб таслим бул- 
май иложи қолмайди.

М асалан, Фаҳм севикли ёр ғазабига дучор ош иқ ти- 
лидан «уз нозик мижозига» мурожаат эта туриб, кўк- 
сини нишонга олган маъшуқасининг жабри ханжари- 
дан ҳам кучлироқ ҳуснининг ажабтовур бир жилваси- 
га, яъни жафокорнинг илкидаги жом да акс этган лаъли 
лабларининг «ахгари» -  оташига кўзи тушиб, газабнок 
ва тоқати ток юрагини яна ёр хаёли чулгайди:

Ханжар урма сийнама, эй дилбари
нозик мижоз, 

Ўлмасун зийнат табиат ханжари
нозик мижоз.

Акси лаълинг жомида бир акс этмишки,
гарчиким,

Ойла керак улфат ўлмак ахгари
нозик мижоз.

Назаримизда, тасвирланган лавҳадаги яна бир му- 
ҳим детал шуки, шоир томонидан берилган «нозик ми­
жоз» образида, ундаги мажозий ханжар янглиг бева- 
вафолик жафосидан дафъатан ҳусн жозибасининг ус- 
тун келиши, айни маҳалда, ўзининг худди шу жиҳати 
билан зарбага нишон йигит кўксини -  кўнглини ҳи- 
моя қилишга ҳам бакор келади!

Таассуфки, баёздаги маълумот тақчиллигидан шоир 
Фаҳмнинг ҳаёти ва ижодига тааллуқли кўпгина савол- 
лар очиқ қолмокда. Ёки бир сўз билан айтганда, ҳо- 
зирча Фаҳм, тўпламдаги фан учун номаълум ўнлаб 
ҳиндистонлик форсий ва туркий шеърият намояндала- 
рининг бири, холос.

Лекин имонимиз комилки, келгусида баёзнинг мах- 
сус ва муфассал ўрганилиши, нафақат Фаҳмнинг ада- 
бий мероси, балки унинг қаторида Ҳиндистонда яшаб 
ижод этган М овароуннаҳр, Хуросон, Туркия ва Кав- 
казлик туркий халқлар адабиётининг янгидан янги ва- 
киллари ҳамда уларнинг асарларини кашф этилиши 
учун яна бир имкон демакдир.

Саминий девоншшнг 
илмий тавсифи

/7атна шаҳридаги «Худобахш» кутубхонаси ката- 
логида 6445-инв. рақам остида икки қисмдан иборат 
девон қўлёзмаси кайд қилинган(13б). Гарчи қўлёзма- 
нинг биринчи саҳифасида «Девони Саминий» деб ёзил- 
ган бўлса-да, аммо унинг иккинчи қисмидаги девон 
шеърлари «Саминий» эмас, Фаҳм тахаллусли билан бе­
рилган.

Девонга киритилган ғазал, фард, рубоий, муаммо ва 
бошқа жанрдаги шеърлар балки икки тахаллусда ёзган 
бир шоир ижодига мансуб асарлардир? Тўпламнинг 
у мумий ҳажми 46 варақ, формата 16x21см.

М уқова замонавий, ёзуви хушхат. Туркий ва форс 
тилидаги шеърлар аралаш ҳолда қиялаб ҳошияларга 
чиқариб ёзилган, сарлавҳалар сурхда битилган.

Девоннинг биринчи кисми Фузулий, Сафий Кули- 
хон Девона, Султон Махмуд, Бақо, Ҳаёт ва Жамолий 
каби шоирларнинг ижод намуналаридаи таркиб топ­
тан. Баёз кўлёзмасининг котиби ва тарихи номаълум.

«... подш оҳнинг ёқимтой зотида энг олий сифит- 
лар муж ассам эди. Ш ирин нутқида «сўзнинг яхш и- 
си -  қисқаси ва далиллисидир» мазмунига қура оз 
сўз билан кўп фикрни баён қиларди»(\\ьмь.).

Ким билсин, бу хислатнинг нафақат шоир қаёти, 
балки унинг ижодида ҳам муҳрланганлиги, балки юқо- 
рида зикр этилган падари бузруквори Бобур насиҳати 
туфайлидир. Чунки, Ҳасанхожа Нисорийнинг тазкира- 
сида Ҳумоюннинг «ширин нутқи»даги ургу берилган 
«сўзнинг яхшиси -  қисқаси» хусусидаги фикри, айтай- 
тайлик, маълум маънода шоирнинг адабий-тарихий ман- 
балар орқали бизга ёдгор қолган олти мисра -  бир

Девоннинг бошланиши:

Охири:

Ҳумоюн

матлаъ ва бир туртликдан иборат «туркий шеърияти»- 
га ҳам тегишлидир десак, балки хато бўлмас?

Аммо ҳозир биз учун энг муҳими, ижодкорнинг тур­
кий назмидаги маҳоратидан дарак берувчи мисралари 
мазмунидир. Дарвоқе, ҳар кандай тоза уруғ ҳосили- 
нинг сифати ва кафолати, аввало, унинг озиқаси ва пар- 
варишига боғлиқ. Агар шоирона истеъдодни ҳам ана 
шу қонуниятга мувофиқ таҳлил қилсак, Ҳумоюннинг 
ижодий тақдирини Тангри ҳар икки ёқлама ярлақа- 
ганлигининг шоҳиди бўламиз, яъни тугма қобилият ва 
ота ўгитлари тимсолида. Фикрнинг исбот-далили учун 
«бу туркий мат лаъ ҳам  подш оҳиинг олий мақоло- 
тидапдир:

М енки булбулдек гуледин куймишам
оҳанг ила,

Ул солибтур жонима рухсорае
Г у л р З Н Г  И Л а » (  116:576 ).

Ғазал матлаъсидан шунга ишонч ҳосил килиш мум- 
кинки, шоир бор-йўғи бир байтнинг ўзида наср йўли 
билан ҳатто бир неча сатрга сигдириш мушкул бўлган 
кичик, лекин тугал маъноли «ҳикоя» баёнини жойлаш- 
га муваффақ бўлган.

Ўқувчи дастлабки мисрадан «Гул ишқида оҳанг 
ила» фарёд чекаётган булбулнинг ўз оташнок ноласи 
ўтида куйганлигини англайди. Бироқ адиб кейинги 
мисрада лирик қаҳрамон «жонига ўт солган» гул рух- 
сорнинг ҳатто оловга бас келувчи -  муқобил рангидан 
сўйларкан, кишининг кўз ўнгида, муайян бир воқеа иб- 
тидосидан то унинг интиҳосига қадар бўлган, яъни гул 
рангининг «аланга»га айланганлиги тасвиридаги ту- 
галлик ҳолати жонланади.

Содиқ Китобдор ўзининг «М аж ма ул-ҳаввас»  таз- 
кирас ида Ҳумоюннинг қуйидаги байтлари ўз даврида

ниҳоятда кенг тарқалиб машҳур бўлганлигини хабар қил- 
ган:

Ғариблиг ғамидин меҳнату малолим бор,
Бу гамдин ўлмакка етдум гариб ҳолим бор, 
Висоли давлатидин айрилубмен маҳзун, 
Тирикмен ва бу тирикликдин инфиолим бор.

Тазкира муаллифи маълумотидан шундай бир са- 
вол пайдо бўладики, «бу тўрт мисра шеър нима сабаб- 
дан ёки қай жиқати билан ўз даврида шуҳрат қозон- 
ган?». М антиқан, бу саволга шундай жавоб бериш мум- 
киидек...

Агар ушбу тўртлик мазмунининг обдон тагига етиб, 
сўиг унинг ёзилишига туртки бўлиши мумкин бўлган 
сабабларини тарихий нуқтаи назардан фараз қилиб 
кўрсак, мазкур рубоий шоир-ҳукмдорнинг қувғинлик 
йиллари ғарибликда тортган азоб-укубатларининг по­
этик акс-садоси эканлигига шубқа қолмайди. Қолавер- 
са, ушбу сатрлардан ҳазрат Навоий ва Бобурнинг «ға- 
риблик ғурбати» ва «ёру диёр» мавзуига бағишлангаи 
рубоийларига яқин ҳамоҳанглик эшитилади.

Тўғри, ҳали Ҳумоюннинг туркий ашъори бадиияти 
юзасидан тўлақонли фикр юритишга етарли манбалар 
йўқ. Аммо шоирнинг юқоридаги рубоий финали учун 
танлаган ўринли бир ифода услуби -  «ўлмакка етган 
ғариблик ҳолидан инфиоли борлиги», яъни шу аҳвол- 
даги «тирикликдан ҳижолат тортаётганлиги» каби ин- 
кор этиб бўлмас бадиий ифода истифодасининг ўзи, адиб- 
нинг туркийда тузган девони борлигига умид бағиш- 
лайди.

Ва яна ушбу умид хусусида мутлақо муболағасиз 
такрор ва такрор шуни айтиш керакки, ҳинд қўлёзма 
ганжиналари туркий тилидаги манбалар борасида ҳа- 
ли бамисоли кўзи очилмаган булоқ. Зотан, Ҳиндистон- 
да бобурийлар давлатининг барпо бўлишидан муқад-

дам даврларга мансуб туркий қўлёзма асарлар рўйха- 
тининг йилдан йилга кенгайиб, унинг ҳатто XIX аср- 
нинг бошларигача етиб келганлигининг энг ишончли 
омили, фанимизда борган сари илмий асосда тавсиф- 
ланган янги хинд манбалари ададининг ортиб бораёт- 
ганлигидир. Бу хулосанинг жонли мисоли сифатида, 
наинки девон ёки баёзлар, балки улар қаторида ҳинд 
сарзаминида туркий тилини ўрганиш мақсадида тузил- 
ган туркий-форсий ва форсий-туркий лугатлар қўлёз- 
ма мажмуини хам зикр қилиш мумкин.

Утган асрнинг сўнгги чорагида Ҳиндистонда 
топилган туркий кулёзма манбалар

/а р ч и  «Урта асрларга мансуб кўплаб туркий ёзма 
обидалар турли аспектларда систематик равишда ўрга- 
нилган» бўлса ҳам, лекин вақт ўтиши билан курраи 
заминнинг туркий ҳалқлар яшаган турли гўшаларидан 
топилаётган хилма-хил мавзудаги қўлёзмалар кўлами, 
уларга нисбатан янада тадқиқот ишларини кенгайтирили- 
шини талаб қилмокда»(2о зб).

Ш у жумладан, ҳинд китоб хазиналаридан келтирил- 
ган девон, баёз, луғат ва бошқа тарихий-адабий манба- 
ларнинг имкон қадар тавсифланиши келгуси тадқи- 
қотларнинг изчиллашувига замин яратади. Аммо бево- 
сита бу қўлёзмалар устида ишлашга киришишдан ав- 
вал, қуйидаги «ижобий ва салбий жихатлар»ни ино- 
батга олмоқ лозим:

а)ҳинд туркий кулёзмаларииинг аксарияпшни тил 
билмагап копшблар кучиргаиликлари учун шеърларда 
баъзи сўзларпииг нотўгри ёзилиши ёки вазипииг бу- 
зилиш и ва ш унингдек имло, иншо ҳам да бошқа ха- 
т оликларга ҳам йўл куйилганлигини унутмаслик ке­
рак.

б)а.\1м о бу «кам чилик»ларнинг м авзу т адқиқоти  
учун  яна шундай бир «иж обий» хусусият лари ҳам

борки, удар ҳит то «қимматли омил» сифатида ало- 
ҳида аҳамиятга эга. Яъни, мат ндаги хат о ва нуқ- 
соилар, истифода этилган кулёзма манбаларни Х у­
росон ёки М овароуннахрда эмас, балки айнан Ҳин- 
дист онда куч up и б китобат қилинганлигини тасдиқ- 
лайди. Ва биз назарда тутган кулёзмаларнинг аи­
рам  намуналари куйидагилардан иборат:

1.LT-3 инв. рақамли «Солорж анг» кутубхонасига 
мансуб «Луготи туркий»да, асосан туркий сўзлар- 
нинг форс тилидаги таржимаси берилган.

Қулёзманинг ҳажми 243 варақ, формати 17,8х 11см., 
матни 13,4x5,6см., хати чиройли натаълиқ. Матн ранг- 
ли чизиқлар билан ҳошияланган. Айрим саҳифаларда 
су в доглари учрайди. Лугатнинг кўчирилган йили ва 
котиби ҳақида маълумотлар йўқ(140).

Л у гатн и н г  бош ланиш и: U  U  VI)

2.LT-5 инв. ракам л и «Туҳфаи Хусом»  ном л и лугат 
хам туркий сўзларни форс тилидаги маъносига қиёс- 
лаб шеърий услубда тузилган. Асар муаллифи Шаҳи- 
дий бўлиб, «Солорж анг» музейи кутубхонаси катало­
ги да ги қайд бўйича, лугат М авлоно Румий хотирасига 
багишлаган(149)

Қўлёзма қажми 23 варақ, формати 19x14,4см., мат­
ни 14,6x7,4см. Матн чиройли насхда ёзилиб, сурх чи- 
зиқлар билан ҳошияланган. Айрим саҳифаларда су в 
доглари ва тешилган ерлар учрайди. Лекин шунга қа- 
рамай, лугатнинг сақланиши нисбатан яхши, аммо 
унинг кўчирилган йили ва котиби ҳақида маълумот­
лар Йўқ(.

Л у гатн и н г бош ланиш и:

3.LT-8 инв. рақамли (Л угот и туркий» ҳам «Со- 
лорж апг»  музейи кутубхонасида сақланади. Луғат тур­
кий сўзларнинг форс тилидаги маъносига қиёслаб шеъ­
рий услубда тузилган. Унинг ҳажми 9 варақ, хати 
настаълиқ. Сарлавҳалар сурхда ёзилган. Қўлёзманинг 
баъзи саҳифаларида сув доглари бор, сақланиши ях­
ши, котиби номаълум(141).

Л у гатн и н г бош ланиш и: J *  fU U ^31 dln

4.LT-21 инв. рақамли (Луготи туркий» Синд ҳукм- 
дори Исо Тархоннинг сарой шоири томонидан туркий 
сўзларнинг форс тилидаги маъносига киёслаб шеърий 
услубда тузилган. Муаллиф уз  лугати устида беш йил­
га яқин ишлаб, ниҳоят 1563 йили тугаллаган ва уни Мир­
за М уқаммад Боки Тархон (1567-1585) номига багиш- 
лаган.

Кичик ҳажмдаги 13 варакдан иборат асарни 24та 
қитьа жанридаги шеърлар ташкил қилади. Формати 
20,2x11см. Матн шикаста ва настаълиқ хатида кўчи- 
рилган. Саҳифаларда сув доглари бор. Ҳиндистонлик 
мутахассисларнинг фикрича, қўлёзма нусхаси жуда 
хам нодир хисобланади(14з>

Л у гатн и н г бош ланиш и: о*' J b l  0 '>  Л  J

5.((Шарқ қулёт аларипи ўрганиш  институти»- 
даги 1332-инв. рақамли туркий-форсий лугат -  «Фар- 
ҳанги туркий» М уҳаммад Такий ибн М аъсумбек ибн 
Қавомиддин томонидан тузилиб, 1137 йили оққа кўчи- 
рилган. Ҳажми 1184 бет, формати 23x18,5см. М уқова- 
си замонавий, хати бадхат.

М азкур лугат қўлёзмасини кўринишидан муаллиф- 
нинг ўзи оққа кўчирганга ўхшайди(!50)

Л у гатн и н г б о ш л ан и ш и :... y jU

6 .«Бомбей ш арқш унослик и н с т и т у т а » сақла- 
ланаётган R  11-27 инв. рақамли туркий-форсий лугат 
-  «Фарҳанги туркий» XVIII асрнинг охири ва XIX 
асрнинг биринчи чорагида Ҳиндистонда яшаб ижод 
этган Темурийлар хо надо ни га мансуб Мирзо Али Бахт 
Азфарий томонидан тузилган.

Қўлёзманинг ҳажми 284 варақ, формати 16x23, 4см.,
КО ТИ би И 60 Д  Р И З О  А Л И (1 51).

Л угатнинг бошланиши: Cilll ^ JJal dj*ji

7.LT-26 инв. рақамлн «Куллиёти Фузулий» тупла- 
ми, «Солорж анг» музей и кутубхонаси маълумоти бў- 
йича шоир М ухаммад Сулаймоннинг туркий тилида­
ги асарлари мажмуи. Қулёзманинг ҳажми 163 варақ, 
формати 24,4x14,4см.

Саҳифалардаги қайдлар орасида 1556-1562 йил са- 
налари учрайди. Ш унингдек 10, 123 ва 148 саҳифалар- 
даги чиройли унвонлар алоҳида зарҳал нақшлар ора- 
сига битилган. Котиб М уҳаммад Ҳусайн томонидан 
чиройли настаъликда кўчирилган бу нусха таркиббанд, 
рубоий, маснавий сингари лирик жанр, мактуб ҳамда 
рисолалардан таркиб топган.

Қўлёзма сув доглари ва бошқа жиҳатлардан анча 
зарар кўрган, сақланиши ўртача (144).

8.LT-19 инв. ракам л и «Солорж анг» музейи кутуб­
хонасида сақланаётган «Девони Рашид» турк тил ида 
ижод этган М ухаммад Рашид Афанди асаридир. Ғазал, 
қитъа, мухаммас жанридаги шеърлар ва рисолалардан 
таркиб топган қўлёзма гўзал унвонлар билан бсзатил- 
ган. Хати насталиқ, формати 20x11,9см, матни 15,2x7см.

Дсвондаги уч мухрнинг бирида «Тавфиқ», иккин- 
чисида «Сайид Ш аҳобиддин» ва учинчисида «1807  
йилдаги Иброҳим dacmxamu» деган сана ва сўзларни 
ўқиш мумкин. Котиб ҳақида маълумот йўқ(139).

9.LT-12 инв. рақамли «Луготи туркий»нинг муал­
лифи Фаделлах Хон бўлиб, у туркий сўзлар маъносини 
форс тил ида шеърий талқин қилган. Ҳажми 95 варақли 
лугат қўлёзмаси уч боб га бўлинган, формати 20x10,8см. 
Нусха 1748 йили Ҳайдаробод шаҳрида яшаган Ш аҳо- 
биддин исмли кимса қўлёзмасидан чиройли настаълиқ 
хатида кўчирилган. Котиби номаълум, сақлаииши ўр- 
тача(142).

10.Форсий ва туркий тилидаги шеърлардан тузил­
ган 1 6 - I I H B .  рақамли «Баёз» қўлёзмаси Патна шаҳри- 
нинг «Худобахш» кутубхонасида сақланади. Матн оқ 
калин шалдироқ қогозга настал и к хатида ёзилган. Фор­
мати 14,5x24см., тарихи номаълум. Сақланиши ва ай­
рим бошқа белгиларига кўра қўлёзма XIX асрга ало- 
кадор(125).

11 .Деҳли шаҳридаги «Ш арқ кўлёзмаларш ш  тад- 
қиқ қилиш института» фондидан топилган 1332 
инв. рақамли «Баёз» ҳам қатор туркийгўй шоирлар 
ижод намуналаридан иборат. Унинг ҳажми 551 варақ, 
формати 19,5х29см., муқоваси замонавий, матни чи­
ройли насхда кўчирилган. «Баёз» Насимий шеъри би­
лан бошланиб, шоир Фа води й шеъри билан якунлана- 
ди. Улар орасида Султон Вайроний, Руҳий Багдодий, 
Дарвеш Ю нус, Исмоил Ҳаққий, Тожуддин Вали, Ах­
мад Султон Нусуҳий, Шайх Ўглон, Ҳиммат, Мусо 
Султон, Сайид Низомзода, Зотий, Садоий, Хаттий Сул­
тон, Ҳақий, Ҳофиз, Идий каби шоирларнипг асарлари 
бор.

Қўлёзманинг охири йиртилиб кетганлиги учун, унинг 
тарихи ва котиб и га дойр маълумотларни аниқлаш- 
нинг имкони бўлмади(12б).

12.Ҳайдарободдаги «Солорж анг» музейи фонди- 
нинг 4473-каталогидан Алишер Навоий девонининг 
икки нусхаси борлиги аниқланди:

Биринчи LT-19 инв. рақамли нусханинг ҳажми 263 
варақ, формати 23x14,6см., матни 17,4x1 Осм., хати нас- 
таълиқ, котиби Тоҳир Мухаммад. Ш унингдек, қўлёз- 
малар дафтарида котиб ном идан сўнг қавс ичида «Лбу 
М уҳаммад Кобулнй -  1022(1619)» деб ёзиб кўйилган. 
Унвонлар чиройли, саҳифалардаги матнлар рангли хо- 
шиялар билан ажратилган. Қўлёзмада сув доглари уч- 
райди(153).

Иккинчи LT-23 инв. рақамли нусханинг хажми 210 
варақ бўлиб, формати 24,4x16см., матни 18x11см. Сахи- 
фалар рангли бўёқларда ҳошияланган, хати чиройли 
настаълиқ. Бу нусхада хам сув доглари бўлса-да, лекин 
нисбатан сақланиши яхши, котиби ва кўчирилган йили 
номаълум(154>.

Ҳиндистонда топилган туркий қўлёзма манбалар 
орасида Навоий девони нусхаларининг мавжудлиги, 
муайян даражада рамзий маъно хам касб этади. Зеро, 
тадқиқотда алоҳида ургу билан кайд этилганидек, ҳин- 
дистонлик туркийгўй шоирлар адабий меросининг бе- 
восита ёки билвосита ўзбек мумтоз адабиётининг асос- 
чиси асарлари билан боғлиқлиги, унинг вақт ва масофа 
оралигидан қатьи назар ўз сарчашмаси билан ижодий 
ришталарини сақлаб қолганлигини кўрсатади.

Ю қорида тавсифланган девон ва баёз қўлёзмалари 
қаторида илмий муомалага киритилган янги туркий- 
форсий ва форсий-туркий лугатларнинг энг муҳим то- 
мони шундаки, улар ўзининг илмий-маърифий ва ада­
бий ахамиятидан ташқари, Ҳиндистонда туркий тили 
ва адабиётига нисбатан қизиқиш, бобурийлар салтана- 
ти бунёд бўлишидан ил гари пайдо бўлганлиги ҳақида- 
ги дастлабки тахминларнинг асосли эканлигини яна бир 
бор исботлади.

Туркий-форсий лугат намунаси

Байрамхон, Комрои, Форигий ваД ийда  
газалиётидан кушимча намуналар

Қуйида такдим этилган шеърлар «Қўлёзма манба­
лар тавсифи»да алоҳида қайд қилинган имло ва иншо 
хатолар хусусидаги жиҳатларни назарда тутган ҳолда 
ўқилмоғи керак. Чунки илова этилган намуналар ҳеч 
бир таҳрир ёки тузатишсиз -  ҳиндистонлик котиблар 
томонидан кўчирилган асл матнида ўқувчига ҳавола қи- 
линди:

Не деб, эй нозанин, мендин малолинг билмасмен, 
Недин, ё Раб, етибтур кўнглунга озор билмасмен. 
М алолинг зоҳиру билмай сабаб жон етги оғзимга, 
Нечук жон элтайин гар қилмасанг изҳор билмасмен. 
Кириб душман сўзига дўст билмай сен мени лекин, 
Худо ҳозирдурур мен санидин ўзга ёр билмасмен.

He қилдим, не хато воқеъ бўлубтур, не сўз дебмен 
Ки, сўз қотмас манга ул лаъли шакарбор билмасмен.

Ҳавас қилдим они туш кўрмак аммо тушда кўргаймен, 
Чу қаргиз тушда ҳам бахтим кузин бедор билмасмен. 
Не тонг, гар гайр била ҳамдам ўлса ул гули раъно, 
Ж аҳон боги аро гул бир гули бехор билмасмен.
Бу қатла бир парининг ишқидин кўп зорсен Байрам, 
Сени ҳаргиз биров ишқингда мундоқ зор билмасмен. 

* * * * * * *

Эй бехабарим, хоҳ инон, хоҳ инонма,
Куйди жигарим хоҳ инон, хоҳ инонма.
Гарчи гузаринг йўқ манга биллоҳки сендин, 
Йўқтур гузарим хоҳ инон, хоҳ инонма.
Сен бўлғали манзурима ва меҳрга ҳаргиз,
Тушмас назарим хох инон, хоҳ инонма.
Сендин хабарим бўлғали ҳаққоки ўзимдин,
Йўқтур хабарим хоҳ инон, хоҳ инонма.
Йўқ сенча киши севгулук эл ичраки йўқтур,
Сендек севарим хоҳ инон, хоҳ инонма.
Байрам киби яксон кечадур зулфу юзунгдин,
Ш ому саҳарим хоҳ инон, хоҳ инонма.

* * * * * * *

Ёрсиз жонимни олгон меҳнати ҳижрон эмиш, 
М еҳнати хижрон демангларким, балойи жон эмиш. 
Ханжаринг шавқи юзунг меҳри ва лаълинг ҳажридин, 
Кўкрагим чоку юрак юзпора бағрим қон эмиш.
Ком лаълингдин висол айёмида душ вор эди,
Йўқса жон бермак фироқинг шомида осон эмиш.

Не балодурким халосим йўқ замони ҳажридин, 
Қисматим гўё азалдин меҳнати ҳижрон эмиш. 
Бесару сомон тибоъ(н) Байрам(ни), эй, носиҳ анга, 
Панд бермак ким га парвойи сору сомон эмиш.

* * * * * * *

Сарв(и)ки лутф боғида нозик ниҳоли бор,
Нозик ниҳолининг не балои эътидоли бор. 
Қадди била белини тахайюл қилур кўзунг, 
Нозик хаёли бор ва не нозик хаёли бор. 

Гулнингки юз тажалли бор ҳусн боғида,
Уд гул ни кўргали юздин инфиоли бор.
Дедимки, бизга боқмогининг эҳтимоли бор, 
Боқиб табассум айладиким, эҳтимоли бор. 
Байрамки хурдабинлиг оро мушикоф эрур,
Огзи била тили, сўзида қилу коли бор.

* * * * * * *

Яна кўзи ғамидин нотовондурур кўнгул,
Рафику ҳамдам оҳу афгондурур кўнгул.
Агарчи жазм эмас, ваъдаға вафо килур,
Ваъдага вафо қилурдин хушондурур кўнгул.
Наво чу топмади ушшоқ ичра мажнунга,
Ж унун маком ида ҳам достондурур кўнгул.
Илон киби чақиб ипдек хамиша тилларидин, 
Рақиб девсифатдин газондурур кўнгул.
Тараҳҳум айлаки, Байрамдек элсифат кўпдин, 
Сени тилаб неча бехонумондур кўнгул.

* * * * * * *

Кел, эй, қонлиг ашкимни бир зор йиглай,
Қилай васлини ёду бисёр йиглай,
Чекиб нола андоқки абру баҳорий,
Фигонлар қилиб холима зор йиглай.
Чаманда каён сарви нозийки кўрсам,
Соғиниб ўшал қадду рафтор йиглай.
Қотиқ дардима Комрон чора топай,
Бўлуб чорасиз эмди ночор йиглай.

* * * * * * *

Эйки, толиъ қилди чехранг офтобий хоравий, 
Тегра ботти оразинг оллида гулбарги тарий.

Гул юзунг нам бўлмасун ҳаргиз ажал боронидин, 
Эсмасун сарви равонингга фанонинг сарсарий. 
Нилуфардин шох гулда кўрмадук ул лутфким, 
Қоматингдин зоҳир этмиш хилъати нилуфарий. 
Куфр элининг мақсади, дин ақлининг мақсудисен, 
Толиби васлинг эрур изидий, хам озарий. 
Комрон гар бистари роҳат санга уқтур, не бок, 
Бас эмасму гулхан ичра бистарий хокистарий. 

* * * * * * *

Ишқ аро девона бўлсам, не ажаб,
Ақлдин бегона бўлсам, не ажаб.
Холи(й) ўлмиш хилватим ағёрдин,
Ёр ила ҳамхона бўлсам не ажаб.
Ёрутур кулбамни ул шамъи жамол,
Бошиға парвона бўлсам, не ажаб.
Зоҳир ўлди куй ида расволиғим,
Ш аҳр аро афсона бўлсам, не ажаб.
Ул паривашқа бўлубмен, ошно,
Комрон, девона бўлсам, не ажаб.

* * * * * * *

Ҳижрондин баски кўнгул зор бўлубтур,
Дарду гам андуҳ билан ёр бўлубтур.
Озода бўлубтур дину жон икки жаҳондин,
То ҳалқаи зулфунга гирифтор бўлубтур.
Ю з хайфки аввал Хисрави хубон, манга охир, 
Сангиндилу пурхаму ситамкор бўлубтур.
Фарёдки ул Хисрави хубон элидин,
Ҳажринг гамидин хаставу бемор бўлубтур.
Ғам куййда то Форигий гамзада тушти,
Ғам ҳам нафсу мунис гамхор бўлубтур.

* * * * * * *

М унча жонимга қилмагин бедод,
Ш од кўнглумни хар замон ношод.

415



Беҳад васлинг қошида, эй дилбар,
Ҳажр илгидин айлайин фарёд.
Дар роҳи ишқ, эй парий пайкар,
Хонумон рафт оқибат барбод.
Чун бад бинам суйи мулкати ишқ,
Ҳаст дар мулки ишқ ҳусн устод.
Гар етишсам висолинга қилайин, 
Фориғий ҳажр илгидин фарёд.

* * * * * * *

Ҳижрон гамига токи кўнгул бўлди ҳам огуш, 
Ғамдин яна қилди бори оламни фаромуш. 
Лаълинг гами қон айлади бечора кўнгулни, 
Ул қон бори алқисса кўзумдин урадур хуш. 
Жон баркафу дил ним нафас, бодаи ҳамроро, 
Рафтам басар куйи ту девонаву мадхуш.
Хуш бош дило бо аламу меҳнати ҳижрон, 
Чун ҳавасхон ҳар нафасе беҳуда махруш. 
Беқуда бувад меҳнату гам хўрдани олам,
Чун Форигий ғамзада бо айшу тараб куш. 

* * * * * * *

То бўлди қошинг кўнгулга меҳроб, 
Йўқтур манга сабру тоқату тоб,
То сочини тобини кўрубмен,
Бўлдум ман дили ш и каста бетоб.
Чин айтгин кўргул бу жаҳонда,
То қўймасалар отингни қаллоб.
Бешак бори элга фош айлар,
Ҳар сўзниким эшитса аҳбоб.
Юз шукрки Фориғий бўлубтур,
Хоки роҳи Қутбиддин ақтоб.

* * * * * * *

Фироқ дарди мени зору нота вон қилди,
Ғариби мискину овораи жаҳон қилди.

Дедим кўнгулгаки ошиқға хонумон бўлмас, 
Кўргул равон эшитиб тарки хонумон қилди. 
И роқтуш ти чу ул гулузордин кўнглум,
Чу андалиб хаста нолау фигон қилди.
Фироқ куйида беному бенишон бўлдум, 
Кўнгулни новаки ҳижронга то нишон қилди. 
Нетай, не чора қилай, Фориғийки ул бемеҳр, 
Мени муқайяду бу тийра хокдон қилди. 

* * * * * * *

Ўтти кеча зулмате бўлди гуҳарбор субҳ, 
Машъалаи шавқдек бўлди намудор субҳ. 
Субҳ қаронгусини ҳар кишиким айлади, 
Қилди анинг юзига юзидин изҳор субҳ.
Ҳар кишиким уйқусин қилди ўзига ҳаром, 
Чок уруб пардадин бўлди намудор субҳ. 
Гарчи буд нурбахш, субҳи саодат вале,
Нест чу ман Фориғий ошиқи дийдор субҳ. 

* * * * * * *

Ҳолимни сўрма соқию тўлдир аёғни,
Мен кимга кўрсатай юрагимдаги доғни. 
Мени кўзумға сени жамолунг керакдурур, 
Сен бўлмасанг нетай гулу гулзору боғни.

Ёримдин айру ҳажр оро тушти нетай Худой, 
Сен манга қил карам била ёвуқ эроғни. 
Девонавор водийи ҳижронда бош уруб, 
Борай қаён, сўрай яна кимдин сўроғни. 
Ҳуснунг назора қилғали жоним санга фидо, 
Ёндирди Дийда ўз юрагидин чироғни. 

* * * * * * *

Ёр кетти то кўзумдин, оҳ, жононим қани?
Қолди холи мунда жим, оҳе Худо, жоним қани?

Қомати рухсоридек дунёда бўлмас бир киши,
Бе такаллуф, рострў сарви хиромоним қани?

Ҳажринг тийги балодур ёра қилди бағруни,
Дардцин ўлдум нетай, жонимға дармоним қани? 
Фурқатидин куйдуруб зулматқа қўйди жонини,
Қай сари борай Худоё меҳри раҳшоним қани? 
Қай(га) борай то эшитсам ўқумоқ овозини,
Кимга айтай ҳолимни тифлу бўстоним қани?
То жамоли кўздин ўтти йиғламоқдур қисматим,
Боғу гулзорим на бўлди, руҳу райҳоним қани?
Оҳ, фарёдимни кимга айтайин мен нотавон, 
Подшоҳим қайда борди, шоҳу султоним қани?
Дев ҳижрони қаро босди, қаён борай, нетай,
Тахту тожлиқ, меҳтари олам Сулаймоним қани?
Кун бўлур шундек қоронғу, кеча-кундуз ҳажридин 
М улклиқ сардор лойиқ, мири хоқоним қани?
Ишқ аввал dxypy ҳам зоҳиру ботиндурур,
Дийда ҳайрондур «манинг оғозу анжомим қани?» 

* * * * * *

Туркий адабиётнинг 
«ҳинд саҳифаси» тарихига хулоса

Хиндистонда туб маҳаллий тиллардан ташқари фор­
сий, туркий ва ҳатто вақт ўтиши билан инглиз тили ада- 
биётида янги «ҳинд саҳифаси»нинг очилишида шун­
дай бир тарихий, маънавий ва маърифий асослар мав- 
жуд эдики, уларнинг мухтасар тафсилоти қуйидагича: 

Биринчидан, ҳинд диний-фалсафий манбалари маъ- 
лумотига Караганда, барча қадимги диний қадриятлар- 
га тегишли обидалар санскритда бўлиб, кейинчалик 
Сидхартҳ М аҳатма Будданинг: «Таълимотимни ҳам- 
м а ў з  тилида ўргапсии!»  деган кўрсатмаси, «муқад- 
дас санскрит тилини инкор этмаган ҳолда, талай бошқа 
оғзаки тилларнинг адабиётга кириб келишига ғоятда 
ижобий таъсир кўрсатган»(9119б.).

Ўз замонасида санскритдан кейин маҳаллий тиллар- 
га нисбатан бўлган бундай бағрикенг муносабат Ҳин-

дистонда яна ўнлаб тиллар адабиётининг пайдо бўлиши- 
га энг олий минбар -  диний маънавият меърожидан 
берилган имкон эди.

Иккинчидан, тарих ёхуд тақдир тақозоси билан Ҳин- 
дистондаги сиёсий, ижтимоий ва иқтисодий ўзгариш- 
лар оқибатида бу ўлкада мавжуд «тиллар оиласи» эр- 
кинлигидан форсий каби туркий тили ва адабиёти хам 
бенасиб қолмади. Сўнги бобда келтирилган XIV-XV 
асрларга дойр туркий-форсий лугатларнинг нима са- 
бабдан махсус тузилганлигининг классик тимсолини, 
XV асрнинг иккинчи чорагида Ҳиндистонга сафар қил- 
ган рус сайёхи Афанасий Никитин эсдаликларидаги 
туркий матнлар мисолида ҳам кўриш мумкин.

Ҳиндистонда сайёҳнинг қадами етган жойлар хари- 
таси Комбейдан то Вижаянагаргача бўлган Ҳинд ярим 
ороли марказининг катта бир қисмини ташкил этган. 
Ажабланарлиси шундаки, мусофир уч йил ичида бошига 
неки ташвиш ва қийинчиликлар тушган бўлса, уларни 
ҳал қилишда бирон маҳаллий таниш-билиш ёки ман- 
сабдор билан ҳиндий ё форсийда эмас, у ўз эсдаликла- 
рида келтирган матн парчаларига Караганда, яккаш тур­
кийда тиллашган:

«...а промежу если вър танъгрыдан истрмень, ол сак- 
ласын: Олло худо, олло акъ, олло ты, олло каримилло, 
танъгресень, худосеньсень».

«Бесерменин же Меликъ, тот мя много понуди в веъру 
бесерменьскую стати. Аз же ему рекох: «Господине! Ты 
намаз каларъсень, мен да намаз киларъмиз, мен да 3 ка- 
лармен; а сень инчай». «Олло первордигер, олло канъкар, 
бизим баши мунда насинь больмышти»(1913,1бб).

Учинчидан, ҳинд адабиётининг моҳияти ва салоба- 
ти, аввало, «тиллар мозийгоҳи» бўлган диёрнинг узок 
асрлар давомида мисқоллаб йигиб, кўз қорачиғидек 
асраган адабий тафаккур намуналарининг юксак гоя- 
сию, етук бадиий савияси билан ўлчанади. Зеро, «Дун-

ёда Ҳиндистондек мифологияга бой ва шу кадар улар­
ни тўлиқ ҳолда ўзида сақлаб келган мамлакат йўқ» де­
ган И.С.Рабиновичнинг таърифида ҳам, аввало халқ- 
нинг чинакам маънавий бойлиги бўлиб қолган ушбу ха- 
зинанинг тарихий, адабий ва эстетик қиймати кўзда ту- 
тилади.

Инсониятнинг асрий орзу-умидлари билан сугорил- 
ган юксак дидли бадиий асарларгина халқ орасида та- 
баррук умр кўриш ҳуқуқига эга. Модомики шундай экан, 
туркий адабиётнинг Ҳиндистонда ўзлашуви ҳамда тур- 
кийгўй шоирлар қўлёзма асарларини бизнинг кунлар- 
гача сақланганлиги сабабларини, биринчи навбатда, 
уларнинг рационал магзи ва бадииятидан изламоқ ке­
рак.

Т ўртинчидан , Ҳиндистонда бобурийлар давлатининг 
ташкил топиши билан М овароуннаҳр -Ҳиндистон халқ- 
ларининг савдо-иқтисодий, дипломатик ва сиёсий му- 
носабатлари каби маданий алоқалари ҳам ривожланди. 
Бу давр ҳинд бадиияти мулкида туркийзабон адабиёти­
нинг бунёд этилиши, шаклланиши ва ривожланиши 
узоқ ўтмишдан мавжуд адабий алоқаларимизнинг ама- 
лий тантанаси эди. Қолаверса, туркий шеъриятнинг 
Ҳиндистон адабиётида ўз муайян мавқеига эга бўли- 
ши, Ж авоҳирлал Неҳру эътироф этганидек, -  «Буюк мў- 
ғулларнинг инглизлардан фарқли равишда, ҳинд хал- 
қининг азалдан ўзида бор бўлган бирлиги куч-қудра- 
тини тиклаш ва уларни жипслаштиришга қўшган ҳис- 
салари» туфайли омма ичида орттирган обрў-эътибо- 
рига ҳам боғлиқ эди.

Б сш инчидан , бобурийлар сулоласи йирик вакилла- 
рининг маҳаллий ва хорижий ижодкорларга кўрсат- 
ган илтифоти ва ҳомийликлари салтанатда «ҳинд-му- 
сулмон маданияти»даги ўзаро муштарак жиҳатларнинг 
жадаллашувини таъминлади. Афтидан, бу жараёнда 
бобурийлар давлатидаги маданий муҳит ва ижод учун

мавжуд имтиёзлар, кўплаб мовароуннаҳлик шоир, фо- 
зил, муаррих, мусаввир, хаттот ва бошқа соха санъат- 
корларининг Ҳиндистонга кел и ш ида етакчи роль ўйна- 
ди. Яна, мамлакатда хинд ва мусулмонларнинг ўзаро 
бирлашувига даъват этувчи бҳактий ва тасаввуф гоя- 
ларининг жамиятдаги устуворлиги ички сиёсатнинг ғоя- 
вий жиҳатдан мустаҳкамланиши ва маърифатнинг рав- 
нақ топишида хал қилувчи омиллардан бири вазифа­
си ни ўтади.

О лти н чи д ан , «Деҳли ва Аградан унча узоқ бўлма- 
ган М атҳурий-Вриндаван сингари XV асрдан бошлаб 
Ҳиндистоннинг маданий жиҳатдан гуллаб-яшнаган но- 
ҳияси «Бҳактий ҳаракати» ўчоғига айланган эди(ЮЗ:б5б.). 
Бинобарин, «Ш имолий Ҳиндистонда ўзининг сарба- 
ланд нуктасига кўтарилган бу ҳаракатнинг жамият 
идеологиясидаги ёшини яшаб бўлган консерватив анъ- 
а нал ар ни синдириб ташлаётганлиги», туркийзабон назм- 
даги илғор фикрларнинг хинд адабиётидаги гуманис- 
тик тенденциялар билан пайвандлашувида қўл келди. 
Ана шу боисдан XVI-XVIII асрларда Ҳиндистон тур­
кийзабон шеърияти маҳаллий мумтоз адабиёт билан уй- 
гунликда ривож топди.

«М амлакат халқлари ўртасида бундай адабий алоқа- 
нинг вужудга келиши мавжуд миллий хусусиятларнинг 
йўқолиб кетишига олиб келгани йўқ, аксинча, улар­
нинг ҳар бирига ижобий таъсир кўрсатиб, ўзаро бади- 
ий-гоявий ютуқлар алмашувини таъминлаши билан бир- 
га, демократик йўналишлар, оқимлар ҳамда янги жанр- 
лар хам бунёд этди»(79 5-бб)

Е тги  ичида н, туркий адабиёт янги «адабий жамоа»- 
нинг илхомбахш хавосию ижодий иклимини қанчалик 
ўзлаштирмасин, унинг «ишқий лирикаси ва бадиия­
ти» таҳлилида кўриб ўтганимиздек, ўз махорат макта- 
би анъаналарини йўқотмаган ҳолда ривожланди. Чу- 
нончи, «миллий адабиётнинг алохида асарлари ва дунё

адабиёти сингари умумийлик ўртасида шундай катта 
ва кичик таркиблар тизими борки, улар дунё бадиий 
маданиятининг ривожланишида погона, бирикма ёхуд 
богловчи сифатида гоҳ якка, гоҳ умумийликда намоён 
бўлади. Ва бу узвийлик тадқиқ этилмас экан, илмда 
типология ҳам бўлиши мумкин эмас»(88бб). Айни шу 
маънода узбек, туркман, озарбайжон, турк ва ўзга тур­
кийзабон шоирларнинг ижоди, ҳар қайсиси алоҳида ўз 
миллий статусини сақлаган ҳолда умумтуркий ва ҳинд 
адабиёти равнақи учун хизмат қилади.

Демак, Бобур, Байрамхон, Ҳумоюн, Комрон, Ф ори­
гий, Дийда, Ж охила, Ю суф Фарёбий, Фаҳм, Абдура- 
ҳим хони хонон ҳамда Азфарийлар ижодий меросининг 
яхлит илмий асосда тадқиқ этилиши, мазкур шоирлар 
салафининг ҳинд ва туркий халқлар адабиёти тарихи- 
да янги бир боб сифатида ўз ҳуқуқий ўрнини эгалла- 
шига у мид багишлайди.

М амлакатимизда ижтимоий фанлар учун ҳозирги 
кун, бирор мафкуранинг назорати ёки тазйиқи эмас, бал­
ки илмий тадқиқот натижаларини реал тарихий ҳақи- 
қатига қараб белгилайдиган давр. Ш у боисдан ҳам 
Ҳиндистон туркийзабон адабиётига тегишли жиддий 
бир муаммога муносабат билдириб ўтиш жоиз кўрина- 
ди. Яъни, туркий поэзиянинг Ҳиндистон бадииятида тут­
ган ўрнини, баъзи адабиётшунослар, ё масалага етарли 
эътибор бермаганликлари ёхуд Ғарб туркшунослари- 
нинг айрим хулосаларига асосланганликлари учунми, 
унинг «ҳинд адабиётига ўз таъсирини ўтказа олганми 
ёки йўқ» деган қарич билан ўлчайдилар.

М исол учун, таниқли ҳиндшунос И.С.Рабинович, 
«форс-тожик шеъриятига нисбатан туркий халқлар ба­
диий ижодиёти, ҳар икки маданият намояндалари ўр- 
тасида узвий алоқалар мавжуд бўлганлигига қарамай, 
Ҳиндистон адабиётига ўз таъсирини кўрсата олмаган», 
деб ёзган. Кейинчалик, олим бу фикр билан ҳам хано-

атланмай, ҳатто ҳинд ва урду тилларидаги туркий суз- 
ларни хам бевосита эмас, билвосита форсий адабиёт ор- 
қали кириб келганлигини таъкидлаган. Ҳолбуки, тўрт 
даврдан иборат хинд адабиётининг, аввал зикр қилга- 
нимиздек, улкан улуши бўлган бхактий адабиётида так­
рор ва такрор тилга -  қаламга олинган калом туркий- 
нинг ўзи ва сўзи!

Энди, ушбуда келтирилган Ҳиндистондаги туркий 
тили ва адабиётининг такдири ҳақидаги «иқтибос ху- 
лосаси»дан ортиқча ҳайратланиб ўтирмай, яхшиси акад. 
Е.Э.Бертельснинг туркий халқлар адабиёти юзасидан 
Ғарбда берилган айрим юзаки баҳолар хусусидаги тан- 
қидий мулохазаларига мурожаат этиш билан масалага 
аниклик киритсак:

«Баъзи бир гарблик туркшунослар ислом доираси- 
га кирувчи туркий халқлар адабиётини қандайдир но- 
расоликдан иборат, деган хулосага келишган. Уни фор­
сий муаллифларнинг мумтоз асарларига қилинган тақ- 
лид йўригида таърифлаш орқали оригиналликка бўл- 
ган ҳақ-ҳуқуқидан махрум этишга уриниб, шу йўл би­
лан сезиларли даражада мазкур адабиёт тадқиқоти йў- 
лини тўсиб қўйилган. Ҳеч замонда шундай нуқтаи на­
зар ни тўғри деб бўлармиди?

Бир жихатдан -  бу барчага маълум бўлган «тушун- 
мовчилик»лар натижаси эди, чунки, шарқшунослар 
Ш арқ адабиётига ёндаша туриб, адабий асарларга Ғарб- 
да бериладиган баҳо ўлчовларини қўллардилар. Яна 
шарқшуносларнинг хатоси шу эдики, улар туркий ада- 
биётни ўрганиш жараёнида мутлақо ўзлари англаб ет- 
маган ҳолда юқоридаги ёндашувга амал қилиш билан 
жуда катта методологик хатога йўл қўйганлар»(24 377б).

Е.Э.Бертельс томонидан таҳлил этилган «гарбона му­
носабат» наинки фақат адабиёт, таассуфлар бўлсинки, 
ҳали-ҳамон бобурийлар даври маданиятига ҳам қўлла- 
ниб келинади. Ҳагго шундай маънодаги айрим «ил-

мий хулосалар» ҳам борки, уларга биноан, гўё XVI-XVIH 
асрларга мансуб «ҳинд-мусулмон маданияти»да Турон 
илм-фани ва санъатидан асар ҳам йўкдек!

Лекин ҳозир -  Тангри таолонинг улуғ марҳамати 
ва қолаверса, не-не буюк аждодларимизнинг орзу уми- 
дию, тоабад бу диёрга содиқ фарзандларнинг азму қа- 
рори билан қад кўтарган ҳур Ўзбекистонда, бошқа иж­
тимоий фанлардаги туб ўзгаришлар катори «туркий 
адабиётга тегишли гарбона «норасоликлар»га ҳам барҳам 
бериб, унинг бор бўй-басти билан башарий маънавий 
мавқеини жумлаи жаҳонга кўз-кўз қилиш вақти келди, 
деб ўйлаймиз.

Яна, бобурийлар даври адабиёти -  майли у ҳинд, 
форсий ёки туркий бўлсин, шубҳасиз, «қинд-мусулмон 
маданияти»нинг асосий таянч нуқталаридан бири. Л е­
кин, моҳиятан, мазкур маданиятнинг яна шундай омил- 
лари -  таянч нуқталари ҳам борки, уларнинг баёнисиз 
ўтган даврлар санъати тасаввури кемтик бўлиб қолган 
бўлурди. Шу сабабдан биз ҳинд адабий жараёнининг 
мантиқий давоми бўлган бобурийлар мусиқа санъати ва 
миниатюра мактаби тўғрисида ҳам қисқача маълумот 
бериб ўтишни фарз, деб билдик.

Бобурийлар даври «ҳинд - мусулмон 
м уащ а санъати»

А/усиқа ҳиндлар учун азалдан диний эътиқоднинг 
ажралмас қисми бўлиб келган. Аммо бу омил бир та- 
рафдан, ҳиндлар тушунчасида бандасини Тангри то- 
мон олиб борувчи «илоҳий йўл» сифатида муқаддас 
бўлса, иккинчи тарафдан, мусулмонлар учун диний 
эътиқод нуқтаи назаридан ўта нозик ёндашувни талаб 
қилган. Ш ундай икки шаклан турли муносабатларга 
қарамай, «муқаддас ва нозик» жиҳатларнинг умумий 
нуқталари ҳам бор эди.

Улар шуки, инсон яратилишидан ёруғ дунёга диний 
туйгу билан келар экан, демак, мантиқан, унга берил­
ган барча қолган неъматлар ҳам илоҳий бўлгани учун 
фақат эзгуликка хизмат қилиши керак. Ҳолбуки, гўё ақл- 
нинг яхшилик ва ёмонлик ёки ўғрилик ва тўгриликка 
ишлатилиши мумкин бўлганидек, қолган марҳаматлар- 
нинг фойда ёхуд зарари ҳам уларнинг қандай мақсадда 
истифода этилишига қараб натижаланади.

Биз ҳам қуйида худди шу хулосага биноан, мухта­
сар равишда ҳинд-мусулмон мусиқий санъати тарихи 
ва унинг турли эътиқодга мансуб фуқаролар жамиятида 
тутган ўрни билан танишиб чиқамиз.

Мантиқан, ушбу мавзуга тўгри ва асосли ёндашув- 
да хиндуизм тарихи жуда муҳим роль ўйнайди. Чунки 
ҳинд илмий манбаларида маҳаллий мусиқа тарихи иб- 
тидоси бевосита диний эътиқоддан бошланганлиги 
қайд қилинган. «Сарасвати» -  фан ва санъат маъбу- 
дасининг «вина» сози билан бирга тасвирланиши ёки 
қатор ривоятларда рагаларнинг Ш ива  ва П арватий  
илоҳлари номи билан боғлиқлиги ҳам шу сабабдан. 
Буларга қўшимча қилиб яна шуни айтиш мумкинки, 
ҳинд ибодатхоналаридаги мусиқа таҳсилига хос «устоз 
ва шогирд» тизими Махабхарата хамда Рамаяна каби 
эпосларда хам учрайди* 178:56.).

Яна, муқаддам ўрганилган нашр ва хабарлардан маъ­
лум бўлишича, ҳинд мусиқашунослигида дин ва муси- 
қанинг бирлиги хусусига жиддий ахамият берилиши -  
бу аввал ҳар икки объектнинг хиндларга хос «садҳна» 
тушунчасида мужассамлиги. Мусиқашунос олим Сва- 
ми Пражнанананда тафсилича, «садхнадаги маънавий 
такомиллик сарчашмаси бўлмиш эзгулик, жумбиш, 
хушнудлик ва хаёлот сингари талай инсоний руҳий экс- 
прессиялар Веда матнида тасдиқланган факт». Б и н о ­
б а р и н , н а и н к и  ф а қ а т  ҳ и н д , б а л к и  д у н ё н н н г  ба р ч а  
й и р и к  к и т о б и й  д и н л а р и д а  и л оҳи й  к а л о м н и  м аъ -

л у м  о ҳ а и гд а , я ъ и и  қ и р о а т  би л ан  ў қ и л и ш и н и н г  ў зи , 
ҳ а р  б и р  эъ ти қ о д л и  к и ш и га  м у си қ а н и н г  бегона эмас- 
л н ги д а н  д а л о л а т , д ей и ш  м ум к и н .

Сўз ва оқанг мутаносиблиги деганда, одатда қўшиқ 
жанри тушунилади. Аммо ҳинд мусиқасида бу ту­
шу нча озроқ ўзгача ташбихда талқин қилинади: сан­
скрит тилида «вад» - бу сўзламоқ ва шундан келиб чиқ- 
қан «вадя» - сўзловчи яъни, соз; «вадана» эса сўзлат- 
моқ, демаки, созни чалмоқ. Аслида одамзоднинг маъ- 
лум бир оҳангда сўзлагани ва танасининг эса «вина» 
чолгу асбобига ўхшагани учун, инсоннинг ўзи ҳам 
ҳиндларда мусиқа ҳамда сознинг шаклий рамзи ҳисоб- 
ланади.

«Сангит макаранда» манбаида ёзилганки, муси- 
қий товуш одатда беш турдаги восита орқали юзага 
чиқади: «накҳ»- чертиш, «ваю»- пуфлаш, «чарм» - те- 
ри, «лоҳа» - темир ва ниҳоят табиий жаранг(192 1-2б.). 
Ш унинг учун созлар ҳам ўз тури асосида тўртга бў- 
линади: «тати вадя» - торли асбоблар, «суш ира ва- 
дия» - ҳаволи асбоблар, «аванаддҳа вадя» - зарбли ас­
боблар, «гҳама вадя» - қўнғироқ ва бошқалар.

«Самаведа»даги тароналар таркибан етти товуш- 
дан иборат бўлиб, уларнинг ижроси ҳам диний маро- 
симлар руҳига мансуб тарзда олиб борилган. Таро­
налар одатан бир авлоддан иккинчисига оғзаки йўл 
билан ўтиб келган. Баъзи ҳинд манбалари бўйича, ол- 
дин веда оҳанглари замирида дунёвий мумтоз мусиқа 
яратилиб, ундан сўнг эса, шу аснода замонавий асар- 
лар ёзишга ўтилган. Ведалар тизимидаги иккинчи қисм- 
нинг махсус мусиқий оҳангларга бағишланиши, ҳинд 
сарзамида нишонланадиган барча диний ва миллий 
байрамларнинг куй ва қўшиқлар жўрлигида ўтказиш 
анънасига диний эътиқод томонидан расман кенг йўл 
очиб берган.

Балки шу сабабдан бўлса керак, Ш арқ ва Ғарб муси- 
қаларининг шаклланиши ҳамда тараққиёти тўғрисида 
сўз юритилганда, ҳиндистонлик мусиқашунослар бир 
жиҳатни алоҳида урғулайдилар. У ҳам бўлса, «ҳинд 
мусиқасининг ўз ибтидосидан ҳозиргача босиб ўтган 
йўлида, Европадан фарқли равишда, ҳеч вақт ўз даври- 
дан орқада қолмаган»лиги(1б1:1-8б ).

Ушбу қиёсий таҳлилдан шундай савол туғиладики, 
«Ҳар икки ўз йўналиши, тарихи ва руҳий-фалсафий асо- 
сига эга мусиқаларнинг «замон ва макон» каби тушун- 
чалар ўртасидаги фарқланишининг таъкидидан кўзлан- 
ган мақсад нима?» Саволнинг жавоби илмий манба- 
ларда қуйидагича:

«Ҳиндистон доим -  Ш арқ ёки Ғарбдан бўлсин, хо- 
рижий савдогарлар учун дунёнинг энг катта бозорла- 
ридан бири бўлган. Ва савдо-сотиқ ишлари жараёни- 
да гоҳ ўзаро ва гоҳо бир тарафлама маданий-маъри- 
фий рухдаги ҳамкорлик ҳамда ўзлаштиришлар юз бе- 
риб, бунда мусиқа ҳам қатнашган».

М асалан, Свами Пражнанананда қаламига мансуб 
рисолада ҳинд дини, фалсафаси, маданиятининг дун- 
ёда кенг тарқалишига асосан чет элликларнинг бево- 
сита иштироки натижаси, деб қаралади. Италия, Ме­
сопотамия, Оссурия, Хитой, Корея, Япония ва бошқа 
давлатлар савдогарлари шулар жумласига киради. Му- 
аллиф юнонлар масаласига тўхталиб, уларнинг ҳинд 
цивилизацияси унсурларини ўзлаштириб, сўнг ўзла- 
рида жорий этганликларини Ғарб тадқиқотчилари Дэ 
Лэси 0 ’Лэари, Аллиян Денийоу ва Жон Малнколн асар- 
ларидан олинган иқтибослар билан асослайди:

«Элладанинг то нал тизими Ҳиндистон ёхуд Хитой- 
дан ўтган. Ю нонлардаги чолгу созларининг асоси 
Ҳиндистон ҳамда Осиёнинг бошқа ўлкаларидан ўзлаш- 
ган. Одатда юнон созандалари чаладиган мусиқа шак- 
лан миллий бўлса-да, унинг асли ҳинд мусиқасидан

олинган ёки жуда бўлмаса, шу негизда ўзига хослик 
касб этган».

Ёки Свами Абҳедананданинг айтишича: «Ҳиндлар 
аввал уз миллий мусиқасини Веданинг тароналарида 
ривожлантирган. Самаведа туфайли етти товуш сил- 
силаси ва уч актава Ҳиндистонда юнонлардан илгари 
маълум бўлган. Оҳангнинг ёзма услуби соҳасида ҳам 
юнонлар ҳиндлардан ўрганганлар. Ва ниҳоят, шунга 
ўхшаш яна қатор омиллар мулоҳазасидан келиб чиқ- 
қан ҳолда ҳинд мусиқашунослари қуйидаги умумий 
хулосага келганлар:

«Дунёдаги аксарият ўз цивилизациясига эга бўлган 
мамлакатлар мусиқа соҳасидаги ривожланишда бирин- 
чи турткини ҳар қалай ҳиндлардан олган бўлишлари 
керак. Демак, ҳинд мусиқаси фақат Ҳиндистон ярим 
оролидагина эмас, ҳатто Хитой, Корея ва Япониядек 
Ш арқий Осиё мамлакатлари орқали Эрон ва араб дун- 
ёсидан Ю нонгача етиб борган».

Албатта, эьтиборга ҳавола этилаётган маълумот ва 
хабарлар ҳамда баҳоли қудрат қилинаётган айрим таҳ- 
лиллар бу масаладаги мутахассис хулосаси ёки «сўнг- 
ги сўз» каби тушунчалардан узоқ. М азкурдан асосий 
мақсад, фақат Ҳиндистон олимларининг ўз маданий 
қадриятларининг ажралмас бир қисми бўлган миллий 
мусиқанинг тараққиёти ва оламшумуллигига нисбатан 
қандай муносабатда эканлигини аниқлаш ва билдириш.

Ҳинд мумтоз мусиқасининг ўз ҳудудидаги шакл­
ланиши ва равнақи икки жуғрофий йўналишга эга: би­
ри шимолий -  «Ҳиидустаний» бўлса, иккинчиси, жа- 
нубий «Карнатак». Ваҳоланки, ҳар икки йўналиш- 
нинг илдизи бир бўлиб, уларнинг таркибий асослари 
«рага» ва «тала»д,ан иборат(1б1:2б ).

Бундан чикди, таркибан ҳинд мумтоз мусиқасининг 
асосларини тушуниш ва унга хос хусусиятларни илғай 
билиш учун аввал «рага ва тала» атамаларининг луга-

вий мазмуни ва мусиқий моҳияти билан танишиб чи- 
қиш керак.

Р ага  (par) -  бу сўзнинг хинд тилидаги лугавий маъ- 
носи бир неча: ранг, овоз, кўшиқ, истак, севги, эҳти- 
рос, интилиш, дард, изтироб ва ҳоказо. Раганинг санаб 
ўтилган маънолари ичида мусиқадаги истифодаси фа- 
кат оҳанг бўлса хам, лекин қайсидир жихатдан унинг 
қолган талқинлари ҳам оҳангга ёки ундан туғиладиган 
туйгуларга турдош ботиний кечинмалардек туюлади.

Т ал а  (тал) -  бу сўзнинг ҳинд тилидаги лугавий 
маъноси: кафт, қарсак, усул ва гоҳо мажозан булок. Та­
ла -  мусиқада усуллар мажмуини бирор циклга мо- 
нанд тартибда таъминловчи омил.

Агар рага ва талани бевосита хинд мусикашуносли- 
ги талқинида таърифласак: «Рага -  бу шундай оханг- 
лар композициясики, у мусиқий товушлар билан зий- 
натланиб, ўзининг доимий харакатдаги таъсир кучи 
билан тингловчи юрагида ранго-ранг кайфият касб 
этувчи мустақил асар. Тала эса -  бу усуллар цикли- 
нинг муайян шакллар ва қочиримлар орқали ифода- 
ланиши. Ҳар бир тала ўз услуб хисобига эга бўлиб, 
уни «тҳека»  дейилади».

Аслида рага муайян анъанавий конунлар асосида 
бошқариладиган оханглар тизими бўлса-да, у созанда 
ё хонандага импровизация учун жуда катта имкони- 
ятлар эшигини хам очиб беради. Ва ундаги импрови­
зация ўз янги унсурлари билан доим асар рухи ва тинг- 
ловчиси кайфиятига янги талқин багишлайди.

Одатда инсон тилининг чиқиши арафасидаги турли 
оханглар мажмуи айрим хинд манбаларида ўзаро муо- 
маланинг илк воситаси хисобланиб, фақат шундан ке- 
йингина тилимизнинг шакллана бошлаганлиги эслати- 
лади.

Чунончи, тилдаки алифбо, интонация, морфология, 
синтаксис ва диалектлар бор экан, демак, ҳиндлар учун

мусиқада ҳам ўзига хос аналогик таркиб ва тартиб мав- 
жудлиги ортиқча исбот талаб қилмайдиган қонун.

Бордию, таркиб борасида янада чуқурроқ тахлил кил- 
сак, ҳар бир тил адабиётидаги сингари мусиқанинг 
қам ўз жанрлари бор. Яъни, бадииятда роман, достон, 
қисса, ҳикоя ва бошқа жанрлар бўлганидек, «ҳинд му- 
сиқасининг ҳам «дхурапад», «палларий», «тҳумрий», 
«жавилий» аталмиш шимолий ҳамда «крити», «вар- 
нам», «падам» каби жанубий шўъбалари бор.

Яна, рагалар номининг жуғрофий маъно касб эти- 
ши ҳам муҳим маълумотларни ўз ичига қамрайди. 
Уларнинг муайян кисми, масалан, худди Бенгал, Гужа- 
ротий, Карната каби бирор вилоят ёки шаҳар шара- 
фига аталганидек, айримлари хорижий -  арабча ном- 
лар билан ҳам номланган: Хиж аж  ёки Яман  рага- 
ЛЗрИ( 161:2-86).

Ш арқ мусиқаси ижрочилигида, шу жумладан ҳинд- 
ларда ҳам қисман боя сўз очилган импровизация агар 
ҳал қилувчи бўлмаса, кам деганда, жуда муҳим роль 
ўйнайди. Яъни, санъаткорнинг йиллар мобайнида ав­
лоддан авлодга ўтиб келаётган тажрибанинг миридан 
сиригача эгаллаши билан унинг янги жилоларда зий- 
натлаши асарни янада бойитади ва унга янги қирралар 
багишлайди. Бунинг энг синашта самараси ёки айтай- 
лик, импровизациянинг мусиқага ижобий ёки салбий 
таъсир кўрсатишининг жонли ифодаси -  бу Ҳиндис- 
тонда раганинг мазмуни ва муқаддам ижроси билан 
таниш мухлиснинг холисона баҳоси билан белгилани- 
ши.

Айни воқеликни аниқроқ ва яқинрокдан ҳис этиш 
учун, ўз миллий мақомимиз тарихига акад. Ю нус Ра- 
жабийнинг «М усиқий меросимизга бир назар» асари- 
даги талқинга назар ташлайлик:

«М ақомлар ривожланиш жараёнида шаклан ва маз- 
мунан ўзгариб борган. Давр ўтиши билан қанча-қанча

бастакорлар, хонанда ва созандаларнинг жон куйди- 
риб изланишлари, сайқал беришлари натижаси да мақом 
йўллари мукаммаллашиб, яхлитлашиб келди. Авлоддан 
авлодга, устоздан шогирдга опаки ўтиб, бизга етиб кел­
ган мақомларнинг шаклланиши ва тараққиётига ҳар 
бир авлод, ҳар бир созанда, хонанда ва бастакор ўз ҳис- 
сасини қўшган.

Маком санъатининг муҳим хусусиятларидан бири 
шундаки, унинг анъанавий конун-қоидалари сақланиб 
қолган. Шу сабабга кўра мақомларни ижро этишда та- 
содифийликка ўрин йўқ».

Ҳиндистонда маълум рага турларининг ижро кили- 
ниши куннинг муайян вақтларига бўлинади. Улар ўз 
ижро соатларидан бўлак вақтда на чалинмайди ва на 
куйланмайди. Бундай схематик ижро маҳаллий шарт- 
шароитга қараб саккиз соатга мўлжалланган. Агар баъ­
зи рагалар кун чиқиши билан чалина ё куйлана бош- 
ланса, бошқалари эса, фақат кун ботганидан кейинги- 
на тингланади -  кеч соат олтидан сўнг. Чунки шом 
палласидаги мусиқий садо тақво ва муроқаба -  меди­
тация учун энг кулай дам.

Энди рага ва фасллар масаласига келсак, ҳар бир 
фасл рагаси мавжуд табиий муҳит билан ҳамоқанг. 
Яъни, оҳанглар бамисоли теварак-атрофда ҳукм сура- 
ётган у ёки бу фаслнинг мусиқий инъикоси. Айтай- 
лик, «Дипак» -  лугавий маънода чироқ бўлиб, у шунинг- 
дек, ёзнинг ҳам рамзи. «Мегҳа» -  лугавий маънода бу­
дут бўлиб, у шунингдек кузнинг тимсоли. Вақт, фасл 
каби шартли шароитларда ижро этиладиган рагалар- 
дан ташқари, яна фақат истисно тарзида исталган пайт- 
да эшитиладиган рагалар ҳам бор. М асалан, «Манд», 
«Синдҳура», «Дҳани»  ва бошқалар.

Рагаларнинг даврий ва мавсумий характери шунча- 
ки шартли ёки мажозий эмаслиги ривоятлар замирида 
ҳам шарҳланади. Ш улардан энг ибратлиси Акбарнинг

машҳур сарой созандаси, хонандаси ва бастакори Тан- 
сен билан бўлган ҳайратомуз воқеа.

«Эмишки, Тансеннинг подш оҳ назарига тушиб, 
пиҳоятда обрў-эътибор пютчии сарой м улол ш ла-  
рида кучли ҳасад уйгопшбди. Ш упда улар  сачъат - 
корни ж азолаш  мақсадида атайип Акбар хузурида  
у  н da it бемаврид «Дипак рагаси»ни иэкро эт иб бе- 
риш пи сўрабдилар. Аъёчлар истагига қушилгап хукм- 
дорпииг райига қарши чиқолмай Тансен зўр-базўр  
созни кўлига олишга маж бур бўлибди. У  Д ипакии  
бошлаш и билан бирин-кетин пилик чироқлар ў з-  
ўзидап ў т  олиб ёпа бошлабди. Рага оҳангш ш нг бо­
тиний пшфтию чироқлар шўъласининг кучайиши  
Тансеннинг баданини оташ дек қиздириб юборибди. 
Ҳат т оки, ҳоф из ўзини ўрт адаги фаввора сувига 
ташлаганда ҳам вуж удидаги «ўт» чўги пасаймабди.

Ш унда унинг яқин бир дўсти, знди наж отни  
Тансен фақат ж уфти ҳалоли муҳаббатидан то ни­
ши мумкинлигига имони комил бўлиб, ю гура са- 
ройдан уларнинг уйига етиб келиб, уй  бекасига зри- 
нинг аҳволи аянчли зканини етказибди. Зийрак аёл 
севикли ёрини ўлим  чангалидан кутқариш  учун  бор 
эҳтироси билан «Малҳар» рагасини куйлаш и билан, 
севги ва иж ро маҳорати туфайли Тансен танаси  
совиб, ўзига келибди».

Ас ли да бундай бевақт Дипак рагаси ижросининг 
ривоятга айланиши бесабаб эмасди, чунки мукаддам 
подшоҳ буйруги билан шу рагани бевақт куйлаган Го- 
пал Наял мусиқий садо остида куйиб ҳаётдан кўз юм- 
ган экан.

Мисол келтирилган ривоятлар қанчалик ҳақиқатга 
яқин ёки ундан узок бўлмасин, бу ерда асосий ran 
биринчидан, Веда билан нозил бўлган мусиқий оҳан- 
рабонинг илоҳий куч га эгалигига ишора бўлса, ик-

кинчидан, унинг ҳиндлар маънавиятидаги муқаддас- 
лиги.

Айтиш керакки, айрим рагаларда хорижий мусиқа- 
ларнинг таъсири хам сезилиб ту ради. Ш улардан бири, 
кечки мусиқий дастурларда ижро этиладиган «Яман» 
ёки «Иман» рагаси. Раганинг арабча номидан таш- 
қари, яна баъзи муаммоли томонлари ҳам бор. Бир 
тоифа манбаларда «Рага я м ан »ш  Амир Хусрав Деҳ- 
лавий яратганлиги қайд қилинса, иккинчисида, унинг 
мусулмонлар тасарруфидан олдинги рагалар сирасидан 
эканлиги кўрсатилган. Дарвоқе, тарихий манбаларда 
хиндистонлик калам соҳибларининг мумтоз мусиқа 
ҳамда чолгу созлар тараққиётига қўшган ҳиссалари 
хусусида турли маълумотларнинг учраб туриши одат- 
даги хол.

Хуллас калом, бобурийлар салтанатида олиб борил­
ган ички сиёсатнинг маданиятга нисбатан ҳомийлик 
руҳи, юқорида таъкидланганидек, ижодкорларни умум- 
инсоний манфаатларга хизмат қилишга қодир асар- 
ларни яратиш ва уларни оммалаштиришга илҳомлан- 
тирган. Ва натижада, ҳинд ҳамда мусулмон санъат- 
корлари ўзаро ҳамкорликда маҳаллий мумтоз муси- 
қанинг янги-янги саҳифаларини кашф этдилар. Хусу- 
сан, уз замонасининг бетакрор бастакори, хонанда ва 
созандаси Тансеннинг номи, хал и кўзи тириклигидаёқ 
рага жанрининг таргиботи ва унинг кейинги ривожига 
қўшган хиссаси билан абадулабад ҳинд мумтоз муси- 
қаси тарихи зарварагига ёзилган.

Аслида унинг ҳақиқий исми Ром Тану бўлиб, у ис- 
ломни кабул килгач, Али Хон деган ном олган.

Доктор М анжусри Човдхри хоним таърифича, «юз- 
лаб йиллар мобайнида хануз мусиқа санъатида тенги 
топилмаган Тансен атрофида албатта унинг маҳорати- 
дан баҳраманд ўнлаб хинд ва мусулмон ҳамкасабалари 
ва шогидлари бўлган. Мохир ҳофизлардан Баба Рам-

433



дас, Субхон Хон, Миян Чанд, Баз Баҳодир, Довуд Дҳа- 
рий, созандалардан эса Бир Мандал Хон, Ш иҳаб Хон, 
Устод Ю суф Ҳиротий, Мир Сайиид Али М ашҳадий, 
Мир Абдулла, Рой Дас Калават, Бобо Ҳарийдаслар са­
рой саҳнасининг курки ҳисобланган».

Акбар бошлаб берган мусиқа соҳасидаги ҳомийлик 
ва анъаналар унинг зурриёдлари Ж аҳонгир ва Ш оҳ 
Жаҳон ҳукмронлиги даврида ҳам давом этди. Ушбу жа- 
раённи ҳинд олимлари сўзлари билан ифодаласак:

«Буюк мугуллар даврида -  Акбар, Ж аҳонгир ва 
Шоҳ Ж аҳон ҳукмронлигида мусиқа санъати ўзининг 
меърожига кўтарилди. Зеро, улар инглизлардан фарқ- 
ли ўлароқ, Ҳиндистонни ўз ватанлари деб билганлар. 
Бобурийлар ҳинд диёрини фақат у ерда яшаганлари 
ёки ҳукмронлик қилганлари учун эмас, балки унинг 
юксак маданият ва маърифат даргоҳи бўлгани учун ҳам 
севганлар ва ўрганганлар».

Қадим ҳинд мусиқий чолгу созлари мусулмон со­
зандалари қўлида ҳам шакл ва сифат маъносида маъ­
лум ўзгаришларга юз тутди. Икки орада ҳатто шундай 
созлар ҳам кашф этилдики, уларда ҳинд мумтоз му- 
сиқаси янада мазмунан бойиди. Яъни, масалан, ҳинд 
мутахассисларининг аксарияти «сурсингар», «сурба- 
ҳар», «centop», «шампура» ва «рабаб» сингари соз- 
ларни мусулмон у стал ар и туб ерлик чолғулар асосида 
яратган ёки ислоҳ орқали уларнинг чолгу имконият- 
ларини оширган, деган хулосадалар. Шу боис хинд

о
миллий чолгулари ҳақида умумий та- 
саввур ҳосил қилиш учун, қуйида баъ­
зи чолгу созларининг тарихи ва хусуси- 
ятлари ҳақида мухтасар маълумот келти- 
рамиз:

«Ш аҳпайи» 
ZZ/аҳнайи -  ҳинд мусиқасида «сур- 

най»нинг синоними. Хос ёгочдан яса-

л ад и га н айни сознинг турли ўлчовлардаги тури Эрон- 
да ҳам учрайди. Гарчи шахнайи номи эронча бўлгани 
билан, бу асбоб Ҳиндистонда ҳам ўз узоқ тарихига эга.

Веда адабиётида қатор пуфлаб чалинадиган созлар 
ҳақида маълумотлар берилган. Ва уларнинг таърифи 
кўп жиҳатда шаҳнайни эслатади. Демак, ҳозирги шаҳ- 
найига ўхшаш асбоблар ўтмишда ҳиндларда ҳам бўл- 
ган. Баъзи мусиқашунослар тахмин қилишича, «Мусул­
монлар Ҳиндистонга келганларида ўз миллий чолгу 
асбобларига ўхшаш созларни кўриб, уларни ҳам ўз- 
ларидагига қиёсан атай бошлаганлар. Ш унинг учун 
маҳаллий чолгуларни ҳукмдорлар қандай номлаган бўл- 
салар, оддий халқ хам шундай қабул қилган».

Лекин яна шундай фикрлар ҳам борки, «шаҳнайи 
аслида эронча сурнай бўлиб, у мусулмонлар билан бу 
ерга келган. Эронда «сурнай», арабда эса «мизмар» 
деб аталган асбоблар ўз мамлакатларида тўй ва бошқа 
шодиёналарда чалинган». Айни маънода бу анъана Ҳин- 
дистонга хам тегишли.

Ойипи Акбарии  асари муаллифи Акбар саройида- 
ги «наққорахона»да чалинадиган мусиқий созларнинг 
тўлиқ тавсифини берган, шу жумладан шаҳнайининг 
ҳам. Нанд Л ал ва Таълим Хусайн исмли хинд ва му­
сулмон устал ар шаҳнайини такомиллаштириш устида 

ишлаб, бу созни ҳинд мумтоз му- 
сиқаси ансамбли таркибига кири- 
тиш учун кўп меҳнат сарфлаган- 
лар.

«Сетор»
Дастлаб ўз номи билан «уч 

тор»дан иборат бўлган сетор, Ҳин- 
дистон мусиқа санъатида доим 
етакчи чолгу бўлиб келган. Унинг 
ҳозирги овози ва имкониятлари

кўп йиллик маҳаллий уста ва созандаларнинг меҳнати 
маҳсулидир. Сеторнинг келиб чиқиши баъзи манбаларда 
Амир Хисрав Деҳлавий номи билан боғланади ва кўп- 
чилик буни ҳақиқат сифатида қўллаб-қувватлайди ҳам. 
Ваҳоланки, бу хулосадан фарқли ўлароқ, «шоир ўз 
ижодида сетор сўзини соз маъносида ишлатмаган» де­
ган фикрлар ҳам йўқ эмас.

Проф. Лал Мисра фаразича, «Мусулмонлар «Ҳинд»га 
келганларида, «.Тритаптри вина»нн кўргач, улар 
«три» сўзини талаффуз қилолмай, чолғуга эронча ном 
берганлар , яъни «се тар» ва шундан сўнг у сетор бў- 
либ кетган бўлиши керак».

Муҳаммад Карам Имомнинг «М адан ул-мусиқий»  
асарида XVIII асрнинг жуда кўп таниқли сеторчилари 
номи келтирилган: Масит Хон, Раҳим Сен, Навоб Ху­
сайн, Ғулом Раза, Ғулом Муҳаммад ва бошқалар.

Сеторнинг ижрочилик нуқтаи назаридан кенг им­
кониятлари, ғарб созандаларини ҳам кўпдан қизиқти- 
риб келади.

«Рубаб»
Рўбоб Ҳиндистон классик мусиқасига XIV ва XV аср- 

ларда кириб келган. У ниҳоят XVI 
асрда кенг тарқалиб, то XVIII аср- 
гача унга «Рудра вина» каби маш- 
ҳур торли чолгу сифатида қарал- 
ган.

С.Бриҳаспати маълумотида, Xy- 
моюн саройида Туфон номли маш- 
хур рубобчи ўтганлиги зикр этил- 
ган. Акбарнинг сарой мусиқачи- 
лари ичида эса Қосим Кўҳабар ном­
ли рубобчи ўз маҳорати билан ном 
чиқарган.

Шунингдек, тарихий манбалар­
да Жаҳонгир давридаги сарой му-

сиқачилари орасида ҳам таниқли рубобчилар номини 
учратиш мумкин. Рубобнинг Ҳиндистондаги тарихида 
турли талқинлар учрайди. Баъзилар уни мусулмонлар 
билан Ҳиндистонга келганлигини таъкидласа, бошқа- 
лар эса рубобни «Читра вина» ёки шунга ўхшаш 
ҳинд тор ли асбоблари асосида ясалган, деб ўйлайди- 
лар.

Умуман, мусулмон мамлакатлари тарихида бирин- 
чи бор рубобнинг номи Форобийнинг «Китоб ул-м у- 
сиқии» асарида берилган. Олимнинг ёзишича, «Рубоб 
Хуросон танбурига ўхшайди. Аммо араб ва эроний ру- 
боблар ҳам Ҳиндистоннинг сарангисига жуда яқин. 
Ундаги торлар ичакдан йигирилади». Гарчи рубоб Амир 
Хусрав, Абулфайз ва Фақируллоҳ асарларида қайд этил- 
са-да, бирок унинг мукаммал тавсифи берилмаган.

«Тампура»
Ганпура, айрим биз кўриб ўтган 

чолғулардан фарқли ўлароқ, у бир 
вақтнинг ўзида Ҳиндистоннинг ши­
молий ҳамда жанубий вилоятлари 
мусиқий созидир. Бу сознинг мум­
тоз мусиқада ўзининг хос фони би­
лан моҳияти катта. Яхши созлан- 
ган танпура барча етти товуш ими- 
тациясини бера олади. Аммо Тан­
пура соз сифатида бирор оҳангни 

мустақил чалишда иштирок этмай, ансамблда фақат со- 
зандалар дастасига жўр бўлади.

Тампура илоҳий соз сифатида, «Риши тампура- 
си»  мақомида Маҳабҳарата эпосида ҳам келтирилган. 
Дарвоқе, «тамбур» номи, милоддан аввалги биринчи 
мингйилликларда қадим Миср, Юнон каби цивили­
зация ўчоқларининг чолгу созлари рўйхатига кирганлиги

маълум. Ўрта Осиёда танбурнинг кенг тарқалиши, тад- 
қиқотлардаги хулосага кўра, X асрга тўғри келади.

Тампуранинг ҳинд еридаги тарихи ўзининг турфа 
маълумотлари билан жуда хилма-хил. Баъзи нашрда 
чолгунинг Ҳиндистонда пайдо бўлишини XI аср бо- 
шидан, яъни Махмуд Ғазнавийнинг Ҳиндистонга юри- 
ши вақтидан тахмин қилинса, яна бошқа бир манбада, 
унинг форс ёки араблардан ҳиндларга ўтганлиги хабар 
қилинган. Мавжуд хулосалар орасида тампурага ўхшаш 
чолгу ҳиндларда азалдан бўлганлиги зикри хам истис­
но этилмайди.

Тампурага тегишли турли хабар ва хулосаларда ажо- 
йиб бир диққатни ўзига жалб этувчи «жавобсиз савол» 
бор. Яъни, унинг араблар, эронийлар томонидан Ҳин- 
дистонга олиб келинганида мустақил куй чалишга мўл- 
жалланганлиги айтилган бўлса-да, аммо хинд ерида бу 
чолгунинг қандай аккомпаниатор созга айланиб қол- 
ганлиги хақидаги саволнинг ҳануз фанда жавоби йўқ.

Талаффуз жихатдан нега аслида «танбур» сўзи хинд- 
ларда «тампура» бўлиб кетганлигининг асосий сабаби, 
«тамбур» ё «тамура» сўзининг талаффузи хинд тилига у 
қадар мос тушмаслигидан кўрилади.

пеция шаклда бўлиб, у икки ёгоч чўп билан чалинади.
Агар сантурга шаклан бўлмаса ҳам, аммо мазмунан 

ўхшашликларни ўтмиш созларидан изласак, хали веда

«Сан тур»
Ушбу соз аввал Кашмир- 

даги суфиёна мусиқанинг чол- 
гуси сифатида истифода этил- 
ган. Ҳолбуки, унинг прото- 
типи қадим замонлардан X- 
итой, Венгрия, Греция хамда 
Эронда бўлганлиги янгилик 
эмас. Ҳиндистон сантури тра-

даврида ёки қадим Юнонистонда мазкур чолгунинг 
ибтидоий турлари бўлганлигига дуч келамиз.

Шунингдек, айтайлик, ригведада эслатилган кама- 
лак шаклидаги куп торли соз ҳамда юнонлар арфаси 
ёки эрамиздан аввалги иккинчи асрда Бқуж ва Санчи- 
даги топилган илк буддизм давридаги камалак шаклли 
чолгулар овоз жиҳатдан бир-бирига анча ўхшаш бўл- 
ган. Мажозан «суфиёна қалам» -  чўп билан чалина­
диган сантур торлари сони ЮОта бўлиб, улар жами 25та 
харакка тортилади.

ҳозирги шаклини олгунича, коса шаклидаги гардишга 
тери қопланган ногора сифатида мусулмонларнинг 
ҳарбий юришларида ишлатилган. Қолаверса, ногорани 
фақат шу шаклда отда ва туяда олиб юриш кулай 
бўлган бўлиши керак. Ҳолбуки, коса шаклидаги «дун- 
дубҳи», «бҳери» ва «нисан» номли ногоралар Ҳиндис- 
тонда мусулмонлар юришидан мукаддам хам истифо­
да этилган. Лекин шуниси қам борки, «XV асргача 
бирор тарихий манбада «табл» сўзи учрамайди».

Агар табланинг ҳинд мусиқасидаги тарихини мух­
тасар таърифласак, Ҳиндистоннинг шимолий вилоят- 
ларида бу ногора тури ўрта асрларнинг иккинчи ярми- 
дан хинд мусиқасига фаол ўзлашган. Табланинг ча- 
лиш услубидаги янги имкониятларни очишда деҳлий- 
лик Сидҳар Хон, Л ала Бҳаван Дасларнинг хизматлари 
катта. Шу тариқа XVII асрда табла ҳинд чолгу асбоб­
лари қаторидан мустаҳкам ўрин эгаллаб, унинг «гҳа-

«Табла»
«Габла» ногорасининг номи 

аслида арабча «табл» сўзидан 
келиб чиққан. Баъзилар бу номни 
лотинчадаги «пшбула» сўзидан 
олинган, деб ҳисоблайдилар.

Табла ибтидодан то ўзининг

/7Ш1»-«хонаки» каби хос ижро услублари Лакхнау, 
Фарруҳобод, Банорас ва Панжобда кенг кулоч ёйган.

Мисол тарзида келтирилган «Ҳинд-мусулмон мада- 
нияти»нинг мусиқий кисмига дойр лавҳаларнинг та­
рихий аҳамиятидан ташқари яна бир энг қимматли 
хусусияти шундаки, биз ҳинд мусикашунослиги ман- 
баларидан турли диний эътиқод ва қадрият вакилла- 
рини соз ва овоз оҳанрабоси ўзаро яқинлаштирганли- 
гининг гувоҳи бўлдик.

Дарҳақиқат, Ҳиндистондаги мавжуд жами чолгу ва 
қўшиқ турларига маҳаллий созанда ва хонандалар, уз 
насл-насаби ёки диний эътиқодларидан қатъи назар, 
ягона миллий санъатнинг илоҳий воситаси сифатида 
қарайдилар. Шунингдек, «Мусиқа, -  инсон қалбиии ни- 
ҳоятда нозик идрок этувчи шайхлар таъбирида, - ки- 
шини «ҳол» мартабасига яқинлаштирувчи манбадир».

Муҳими, бу манба неъмати, хазрат Жалолиддин Ру­
мий мадх этганидек, барча миллат ва диний эътиқод 
вакилларига баробар улашилган:

Ҳамоҳангдир ишқ тилига рубобнинг тили,
Шу боис бир: турку араб, юноннинг дили.

Бобурийлар миниатюра 
мактаби

«Дил калам санъати»нинг бобурийлар даврига хос 
хусусиятларидан бири -  бу жамоа шаклидаги миниа­
тюра асарларидан иборат бўлган. Мазкур услуб, узи- 
нинг тасвирий қийматидан ташқари яна тарихий, иж- 
тимоий ва миниатюрадаги марказий фигура -  под- 
шоҳнинг атрофидаги персонажларнинг жамиятда тут- 
ган ўрни ва мавқе-мартабаси ҳакида ҳам муҳим маъ­

лумотлар бериши мумкин. Қо- 
лаверса, саройдаги мулоқот- 
лар, йиғинлар ва байрамлар му- 
носабати билан ўтказиладиган 
маросимлар тасвири ўз даври­
даги подшолик фаолиятига до­
йр анъаналарнинг ёрқин ифо­
даси ҳамдир. Ана шу нуқтаи 
назардан қилқалам соҳиблари 
чизган миниатюралар ҳатто та­
рихий хужжатлар сирасига ҳам 
киради.

Масалан, айтайлик, ҳинд рассоми Маноҳарнинг <.{Жа- 
ҳонгир саройда бургути билан» номланган миниатю- 
расида Жаҳонгир ёнида ўтирган киши қиёфасининг 
подшоҳга ўхшашлигидан унинг шаҳзода эканлигини 
тушуниш мумкин. Бундан-да муҳимроқ яна иккинчи 
бир маълумот шуки, мукаддам чизилган суратга нис­
батан Хусравнинг ўз отасига қарши чиққанидан кейинги 
чизилган миниатюрада унинг тасвирининг йўқлиги, са­
ройда юз берган вокеа-ҳодисаларга гувоқлик берувчи 
қимматли факт.

Бобурийлар саройларидаги рассомларнинг маҳорат 
ва техник имкониятлари мавзуида шуни алоҳида таъ- 
кидлаш лозимки, улар мутахассисларнинг таҳлилича,

ўз  миниатюраларида муқаддам декорация ва китобат 
санъатида қўлланган унсурлардан томошабин эътибо- 
рини жалб қилишда жуда ўринли фойдалана билган­
лар. Шунингдек, дастлабки қарашда гўё бир-бирига 
ўхшаш фигуралар тасвирида хушёрроқ кўз учун ўзига 
хос бир сарбйдаги муҳит кўзга ташланади. Яъни, под- 
шо атрофидаги мансабдор ва мутасаддиларнинг эгик 
боши ва тахтга яқин ёки ундан нари ўтирган жойидан 
уларнинг қай даражада подшоҳга яқинлиги ҳамда 
шунингдек, Акбар давридан давлат ишларига жалб қи- 
линган маҳаллий ҳинд аристократиясининг саройдаги 
мавқеи сезилади(8б 237.244б).

Замона зайли билан тасвирий санъат услубларига 
муайян ўзгаришлар кириб келди ва илгари гуруҳ шак- 
лида чизилган миниатюралар анъанаси портретлар хи­
собига бойитилди. «Албатта, аввалги услуб талабла- 
рига қараганда портретлар яратишнинг нисбатан осон 
ва қулайлиги бўлса-да, лекин бу жанр рассомдан объ- 
ектга янгича ёндашишни талаб этарди. Бинобарин, энди 
рассом наинки образнинг яқиндан туриб ташқи -  про­
фил ёки юзнинг тўртдан уч қисми ифодасини, балки 
унинг юз-кўз тузилиши орқали характери -  ички дун- 
ёсини ҳам юзага чиқаришга масъул эди. Бу услуб са- 
бабли кейинчалик ташқи қиёфа ва ички дунё мушта- 
раклиги гуруҳли миниатюраларда ҳам ўз аксини топ- 
ди».

Мавзу бошида сўзни миниатюраларнинг тарихий 
ҳужжат мақомидаги аҳамиятидан бошлаган эдик. Шу 
жиҳатдан Т.В. Грекнинг мақоласида, бобурийлар ми­
ниатюра санъатининг Аврангзеб даврига дойр талай эъти- 
борга лойиқ жиҳатлари билан танишиш мумкин.

Масалан, муаллифнинг қуйидаги қиёсий баёни, ўй- 
лаймизки, ижодкор рассомнинг Аврангзеб шахсияти 
ва унинг тахтни эгаллаши арафасидаги воқеалардан 
хабардор эканлигининг ўзига хос бир тарихий далили.

Шоҳ тахтининг ёнида ўтирган Аврангзебнинг ай- 
нан ўзига ўхшашлиги фақат унинг юз-кўзида эмас, 
балки шунингдек, миниатюрада акс этган сарой аҳли 
орасидаги шаҳзоданинг тарафдорлари қиёфалари тас­
вирида ҳам рамзий ифода топган, яъни:

«Шоҳ Жаҳондан ўнг томонда Доро Шукуҳ, ҳақо- 
ратлаган вазир -  Саъдулла Хон, унинг ортида Доронинг 
қатл этилишини талаб қилган Шоиста Хон, пастрокда 
эса подшоҳ хофизини ёқтирмайдиган Қосим Хон жой- 
лашган ва ниҳоят, тахтнинг чап тарафида Аврангзеб­
нинг тахтга чиқишига муҳим ҳисса қўшган маҳаража 
Жасвантҳ Сингҳ тасвири» ва ҳоказо.

Бир асар асосида мухтасар таҳлил қилинган воқе- 
лик тасвири -  бу бобурийлар миниатюра мактаби ху­
сусиятларидан айрим мисолгина холос.

Ҳозирда устоз мўйқалам соҳиблари чизган миниатю­
ралар дунёнинг турли гўшаларидаги давлат ва шахсий 
фондларда бўлганлиги учун, биз куйида айрим қўлёз- 
малардаги миниатюраларни зикр этиш билан чеклана- 
миз:

1.Британия музейида сақланаётган Фирдавсий «Шоҳ- 
нома»сининг тўққиз миниатюра билан безатилган қўл- 
ё З М З С И  Н у С Х З С И ( 182:936 ).

2.Абдураҳмон Жомийнинг «Туҳфат ал-ахрор» ва 
Шарафуддин Али Яздийнинг “Зафарнома” қўлёзма- 
сига чизилган миниатюра нусхалари мажмуи.

3.Х^моюн Мирзонинг хотини Ҳамидабегимга қарашли 
Султон Ҳусайн Бойқаронинг «М аж лисуш-шуаро» аса- 
рига Бухоро мактабига хос услубда Мир Али ишлаган 
элликта миниатюра.

Мусаввирлар мазкур асарларни яратишда аввалига 
Беҳзод ва унинг шогирдлари Оқо Мирак, Султон Му­
хаммад, Мирза Али, Қосим Али, Музаффар Али ми- 
ниатюраларидан нусхалар кўчириб кўпайтирганлар. Сўнг- 
ра, асл нусхадан кўчирилган энг муваффақиятли наму-

налар бўлгуси тасвирий санъат фидойиларининг сабоқ 
олишлари учун Давлат галереяларида сақланган.

Шундай қилиб, «XVI аср­
нинг иккинчи чорагида таш- 
кил топган бобурийлар му- 
саввирлик санъати янги бир 
мактабга асос бўлибгина кол- 
май, у шунингдек, кейин­
чалик Ҳирот, Бухоро, Табриз 
ҳамда рожпутанлик энг ях­
ши қинд мўйқалам соҳибла- 
ри ижодида ривожланган» 
(66:346.).

Агар миниатюра мактаби 
ривожидаги бобурийлар су- 
лоласи хукмдорларининг бе­
восита кўрсатган хизмати ва 

ҳомийлиги хусусига тўхталсак, Акбар ва унинг зур- 
риётлари мўйқалам санъати фидойиларидан ўз мар- 
ҳаматларини дариғ тутмаган эканликларини шоҳиди 
бўламиз. Ш ахсан Акбар ташаббуси билан сарой му- 
саввирлари департаментида Мир Сайид Али ва Хўжа 
Абдусамад бошчилигида юзга яқин моқир мусаввир­
лар тарафидан «Бобурнома», «Чингизнома», «Калила 
ва Димна», «М аҳабҳарата», «Рамаяна», «Темурно­
ма»  асарларига расмлар ишланиб, иллюстрацияларнинг 
кўпчилиги матога ҳам туширилган(32:39,305б).

Жаҳонгир салтанатида эса, мусаввирлик маданий 
тараққиётнинг рамзи даражасига кўтарилган санъат ту­
ри эди, десак янглишмаймиз. Гўзалликнинг бу соҳаси 
такомиллашуви, албатта биринчи навбатда ҳукмдор- 
нинг қилқалам сеҳрига шахсий муносабати ва рагбати 
билан боғлиқ бўлган. Шу сабабдан сарой рассомлари 
Фаррух Бек, Оқо Райза, Устод Мансур, Мухаммад 
Нодир ва Мухаммад Му род Самарқандийларга за-

444



мондош ҳинд рассомлари Бишон Жа, Кешава Ма- 
ноҳар ва Махдавийлар ҳам бобурийлар тасвирий санъ­
атининг пешқадам вакиллари бўлиб е т и ш и б  чикди(53 421, 
4136).

Подшоҳ буларнинг ижодига фақатгина «ҳомий хукм- 
дор» эмас, мутахассис сифатида ҳам қизиқиб раҳнамо- 
лик қилган. «Бордию, -  деган экан Жаҳонгир, -  мусав­
вирлар бирор киши су рат ин и навбат  билан қисм- 
ларга бўлиб т асвирлаб берсалар, мен унинг қай бир 
қисми қайси санъаткорнинг мўйқаламига мансуб  
эканлигини айт иб беришим мумкин». Шу бир жум- 
ланинг ўзидан салтанат соҳибининг мўйқалам сир-ас- 
рорларини қанчалик яхши билганлиги сезилиб туриб- 
Д И .

Мисол тариқасида биз юқорида келтирган Бобурий­
лар миниатюра мактабига дойр айрим лавҳалар хин­
дистонлик мусаввирлар ижодий фаолиятининг бир на- 
мунаси, холос. Ҳолбуки, ушбу соҳанинг ибтидосидан 
то унинг етук ва ўзига хос бир йўналиш мактаби мав- 
қеига эришгунича, бунда мовароуннаҳрлик ижод аҳли- 
нинг хиссаси катта бўлиб, улардан баъзиларининг но­
ми ҳатто илмий муомалага хам киритилган:

1 .«Дарвеш Мухаммад. У, 
Алишер Навоийнинг «Мажо- 
лисун нафоис» асарида ёзи- 
лишича, Бехзод устахонаси- 
да ишлаган. Рассом темурий- 
лар ҳукмронлиги инқирозга 
учрагач, Ҳиндистонга -  Ху- 
моюн хузурига келган ва «Ус­
тод Фақир» номи билан та- 
нилган.

2.Мир Сайиид Али — «Жу- 
доий» жуда мохир мусаввир 
сифатида, Хумоюн қайта тахт­
ни эгаллаганидан кейин, унинг

таклифига кўра Ҳиндистонга келган ижодкорлар ора­
сида бўлган. У шахсан Акбарнинг фармонига кўра, ка­
гор тарихий ва адабий асарларни миниатюралар билан 
безатиш ишларида қатнашган.

3.Мухаммад Нодир Самарқандийнинг қачон ва ни­
ма сабабдан Ҳиндистонга келганлиги номаълум. У Му­
хаммад Мурод билан ҳамкорликда буюк Беҳзод бош­
лаб берган инсон юзи қиёфасини чизиш -  портрет- 
чилик санъатини ҳинд заминида тараққий эттиришда 
салмоқли ҳисса қўшган.

4 .0қо Мирзо Бухоро услубида ижод этган мусаввир- 
лардан эди. Лекин у Ҳиндистонга келганида анчагина 
кексайиб қолганлиги боис, асосан шогирдлар етиш- 
тириш билан шуғулланган. Жаҳонгир ўз мемуарларида 
ижодкорнинг қобилиятига юқори баҳо берган. Унинг 
ўғли Абулҳасан эса, «Нодирул-замон» унвони билан тақ- 
дирлаган.

З.Фарруҳбек Ҳиндистонга 1585 йили келган. У бир 
йил ўтар-ўтмас «Бобур саройи» деб номланган асарини 
Акбарга ҳадя этади. Олимларнинг тахминига кўра, му­
саввир бу асар устида Кобул вилоятининг ҳокими -  
Акбарнинг ўгай укаси Муҳаммад Ҳаким хизматида бўл- 
ган вақтида иш бошлаб, унинг вафотида сўнг Ҳин- 
дистонга келиб тамомлаган. Миниатюрада Бобурнинг 
сарой аҳли аъёнлари қуршовида давлат ишлари юза- 
сидан машварат пайти тасвирланган».

Хуллас, юқоридаги маълумотларни тўплаган ва мух­
тасар таҳлил қилган проф. И.Ғ.Низомиддинов фикрича, 
«Бобурийлар даври миниатюра санъати Ҳирот, Бухоро 
ва Самарканд мусаввирлик мактабларининг йирик на- 
мояндалари ва моҳир ҳинд рассомлари ижодий ҳамкор- 
лигида юз йил давомида ўсган ҳамда ривожланган. Бу 
мактабда темурийлар миниатюра санъатига хос дунё- 
вийлик хусусияти, айниқса Рожпутан санъатидаги халк- 
чиллик анъаналари билан узвий боглиқ ҳолда сайкал-

ланган. Натижада Ҳиндистонда барпо бўлган янги ми­
ниатюра мактаби дунё халқлари маданий хазинасини 
шоҳона ва реалистик асарлар билан бойитган»(б113б.).

Ўйлаймизки, бобурийлар миниатюра мактаби мавзуи­
да гапирганда, унинг шаклан ва мазмунан ажралмас кисми 
бўлган ҳуснихат ҳақида хам бир оз сўз юритиш жоиз. 
Зеро, мусаввирлик каби ўтган асрлар мобайнида кито­
бат ва хаттотлик санъатлари хам сарой кутубхонала- 
рида сақланган бухоролик, ҳиротлик, табризлик устоз- 
ларнинг асарлари таъсирида ўзига хос мактаб сифати­
да шаклланган. Ва бу жараённи, кайсидир маънода Шарқ 
мусаввирлигининг ибтидоси бўлган десак, шояд хато 
бўлмас.

«Хушнавислик ўрта асрларда бадиий ёзув санъти си­
фатида жуда юқори қадрланиб, унга маънавий мада- 
ниятнинг ўчоғи дея қаралган. Хуснихат саводнинг асо­
си, инсон салохияти кўрки ҳисобланиб, унинг қадр- 
қиммати тўгри ва чиройли ёза олиш билими билан ба- 
холанган. Ш унинг учун саводли кишилар ўз фарзанд- 
ларининг ёшлигидан ушбу илмни пухта эгаллашига 
катта аҳамият берганлар(50 4 5 б ).

Ҳиндистондаги Шох Жаҳон даври каллиграфияси- 
да “классик олтилик услуби”ни суриб чиқара бошла­
ган настаълиқ шунчалик урф бўлган эдики, хатто под- 
шохнинг ўзи хам хушнависликда бетакрор намуналар 
кўрсатган.

Хуллас, агар қорида зикр қилинган мисоллар асоси­
да бобурийларнинг адабиёт ва санъатдаги бевосита иш­
тироки ва хомийлиги сабабларига тарихан ёндашсак, 
биз унда икки омил устуворлигига дуч келамиз: улар­
нинг бири, Бобур зурриётларига хос ижодий иқтидор- 
нинг наслий ибтидоси бўлса, иккинчиси, улардаги бу 
хусусиятнинг бевосита ё билвосита «хинд-мусулмон ма- 
данияти»га боғлиқлиги.

Б о б ур и й л а р  меъморчилиги 
Б т  бобурийларнинг давлатчилик фаолия­

тига багишланган фаслда сулола вакиллари- 
нинг Бобурдан тортиб то Аврангзеб даврига 
қадар салтанатда қад кўтарган иморат ва ин- 
шоотлар ҳақида мухтасар маълумотлар бериб 
утган эдик. Ва ушбу борадаги баёнимиз у ёки 
бу меъморчилик намуналарининг фақат қис- 
қача тарихи ва қайди билан чекланганди. Ҳол- 
буки, «ҳинд-мусулмон меъморчилиги» мавзуи 
узок тарихга эга бўлиб, унинг фандаги муҳим 
ўрни эса, ўзининг алоҳида илмий-назарий тал- 
қинларига эга. Масалага шу нуқтаи назардан 
ёндашганда бобурийлар даври меъморчилиги- 
нинг ўзига хос хусусиятлари ҳақида гапириш 
учун, бу жабҳада ҳам олдин сўзни қадимги 
ҳинд меъморчилик обидаларининг тарихи ва 
анъаналаридан бошлаш керак бўлади. Чунки 
бевосита шу соҳа тадқиқотчилари хулосалари 
бўйича, вақт ўтиши билан ҳар икки, яъни ҳинд 
ва мусулмон меъморчилиги ўзаро таъсир нати- 
жасида шундай муштарак жиҳатлар ҳосил кил- 
ганки, унинг асосида курилган иморатлар янги 
бир услубни кашф этган. Шунинг учун «хинд- 
мусулмон меъморчилиги» тарихи тахдилини 
ўз мутахассисларига ҳавола қилиб, мазкурда 
фақат бобурийлар хукмронлиги йиллари барпо 
этилган ноёб меъморий тимсоллар тасвири би­
лан кифояландик.

Лаҳор форти.

Бобурийлар даврида «Пешпюқ» номи билан маш хур бўлган бу 
иморат Комрон ва Ҳиндол назоратида ну рил ган.

Кобулдаги Бобур барпо этган бог.

Деҳлии. Арабсарой дарвозаси.

Л  I1, 1 i 1' ’ '- Г

Ҳаво-маҳал

Ҳумоюн мақбараси.

Лаълбагаер. Келла.

Агра. Итимод ул-Даула.

Фатеҳпур сикрийдаги жомеъ масжиди 
«Баланд дарвоза»си

Деҳлий жомеъ масжиди.

Аградаги «Буюк Акбар қалъаси».

Фатеҳпур сикрийдаги « Девони хос»,

Тож-маҳал



Агра. Жаҳонгир-маҳал

Қизил форт

Бобурийлар сулоласи вакилларининг 
хукмронлик да ври

Қуйида қайд этилган бобурийлар сулоласи 
вакиллари рўйхатида берилган саналар билан 
айрим хорижий нашрлардаги маълумотлар ўр- 
тасида баъзи фарқланишлар кузатилиши мум- 
кин. Ҳолбуки, саналардаги бундай фарқлар 
ҳиид, урду, форс ва инглиз тилларидаги манба- 
ларда ҳам учраб туриши истисно эмас.

Заҳирнддин М ухаммад Бобур (1526-1530) 
Насриддин М ухаммад Ҳумоюн (1530-1540,1555-1556) 
Ж алолиддин М ухаммад Акбар (1556-1605) 
Нуриддин Ж аҳонгир (1605-1627)
Ш аҳобиддин Ш оҳ Ж аҳон (1627-1658)
М уҳйиддин Аврангзеб Оламгир (1658-1707) 
А ъзамш оҳ (1707)
Ш оҳ Олам Баҳодирш оҳ (1707-1712)
Азим уп -Ш аъ н  (1712)
М уъизиддин Ж аҳондор (1712-1713) .
Ф арруҳ Сияр (1713-1719)
Ш амсиддин Рафиъ ул Даражот (1719)
Рафиъ уд-Давла Ш оҳ Жаҳон II (1719)
Нику Сияр ((1719)
Насириддин М ухаммад (1719-1748)
Аҳмадш оҳ Баҳодир (1748-1754)
Азизиддин Оламгир II (1754-1760)
Ш оҳЖ аҳон III (1760)
Ж алолиддии Али Ж авҳар Ш оҳ Олам II (1760-1788) 
Бидор Бахт (1788)
Ш оҳ Олам II (1788-1806)
М уъиниддин Акбар (1086-1837)
Снрожиддин Баҳодирш оҳ II (1837-1858)

Бобурийлар тарихига дойр 
кўлёзма асарлар:

1 .«Тузуки бобурий» -  бобурийлар сулоласининг би- 
ринчи тарихий манбаини Акбарнинг топшириғи би­
лан Абдураҳим хони хонон форс тилига ағдарган.

2.«Ҳумоюннома» -  Акбар илтимосига кўра, Бобур 
ва Ҳумоюннинг ҳаёти ҳамда фаолияти ҳақида Гулба- 
данбегим томонидан ёзилган асар. Муаллифнинг бу 
хотиралар мажмуи келгусида бобурийлар тарихига до­
йр асарларнинг ёзилишига хизмат қилган.

Ъ.«Тарихи Ҳумоюн» -  1898 йили «Journal o f the 
Asiatic Society» журналида мухтасар таржимаси эълон 
қилинган бу манбанинг кейинчалик қўлёзма нусхаси то- 
пилмаган.

АлТарихи Шер Шоҳий» -  Акбар топшириғи би­
лан аввал Шер Шоҳнинг офтобачиси Жавҳар хотира- 
лари, кейин эса юқори мартабали мансабдор Аббос эс- 
даликлар асосида қаламга олинган.

5.«Акбариома» -  Акбар топшириғи билан Абул 
Фазл томонидан ёзилган бўлиб, унда Акбар хукмдор- 
лиги даври воқеалари «Ҳумоюннома» ва «Тазкират ул- 
воқиот»дан фарқли ў л арок, хронологик тарзда баён қи- 
линган.

6.«Ойини Акбарий» -  мазмунан «Акбарнома»нинг 
мантиқий давоми бўлиб, унинг муаллифи Абул Фазл 
тарихий жарёнлар баёнида наинки фақат ижтимоий- 
сиёсий воқеалар, балки мамлакат, урф-одатлар ва диний 
эътиқодлар хусусида хам маълумот берган.

1 .«Табақоти Акбарий» -  муаллифи Бахши Низо- 
миддин бўлган бу асарда Ҳиндистондаги мусулмон- 
лар, жумладан бобурийларнинг тарихи ва шунингдек, 
Акбар даврига тааллуқли воқеалар хронологияси му- 
фассал ёритилган.

%.«Мунтахаб ут-таворих» -  Ҳиндистон тарихида- 
ги Акбарнинг фаолияти ва унинг салтанат тараққиёти-

да ўйнаган роли хусусида. Асар муаллифи Абдулкодир 
Бадавоний ўз асарида муқаддас зотлар, илм-фан ва 
адабиёт намояндалари тўғрисида ҳам сўз юритган.

9.«Лодишоҳнома» -  Шоҳ Жаҳон ҳукмдорлиги- 
нинг ўн иккинчи йили, унинг ўн йиллик давлатчилик 
фаолиятига бағишланиб Абдул Ҳамид Лоқурий томо­
нидан ёзилган.

\0 .«Оламгирнома» -  сарой муаррихи Муҳаммад 
Козмийнинг қаламига мансуб бўлиб, асар Аврангзеб- 
нинг ўн йиллик давлатчилик фаолиятига бағишланган.

1 \ .«Тарихи Доудий» -  Жаҳонгир даврида ёзилган. 
Муаллифи ҳозирча номаълум. Манбада «лўдийлар» ва 
«сурлар» ҳукмронлиги даврининг мухтасар тарихи бе­
рилган. Қўлёзма «Royal Asiatic Society o f Bengal» қўл- 
ёзмалар фондида сақланади.

\2  .«Тар их и Фаришта» -  Акбар замондоши Му­
хаммад Қосим Фаришта асари гарчи терма -  турли 
манбалар асосида яратилган бўлса-да, аммо ундаги Бо­
бур ва Ҳумоюн тарихига тегишли маълумотлар жуда 
қимматли.

\3.«Тарихи М уҳаммад» -  Ориф Қандахорий кала- 
мига мансуб бўлиб, унда Ҳумоюн давридан то Акбар­
нинг тугилиши ва унинг фаолияти йиллари тарихи ёри­
тилган. Мазкур манбанинг бир қисми «State Librery of 
H.H. Navvab o f Rampur» қўлёзмалар фондида сақлана- 
ди.

\ 4.«Тарихи Алфий»  -  Мулла Ахмад асарни 1589 
йили ёзиб тугаллаган. Муаллиф мусулмон давлатлари 
тарихи қамровида Ҳиндистондаги бобурийлар салта- 
нати бўйича ҳам маълумотлар берган. Қўлёзма Калькут- 
тадаги «Royal Asiatic Society o f Bengal» қўлёзмалар 
фондида сақланади.

15.«Тарихи Ҳаққий» -  Лаҳор шаҳридаги «Punjab 
Library» фондидан топилган. Тўлиқ номи маълум бўл- 
маган муаллиф -  Абдулҳақ ўз асарида Ҳиндистондаги

мусулмон давлатлари тарихи асносида Акбар даври ва 
унинг шахсиятига бўлган ижобий муносабатини ало- 
ҳида таъкидлаган.

\в.«Тарихи хонадони темуриён» — Банкипур шаҳ- 
ридаги «Oriental Public Library» фондига тегишли. 
Иллюстрацияланган қўлёзма Акбарнинг 22 йил жараё- 
нида олиб борган давлатчилик фаолиятига багишлан- 
ган.

\1  .«Иқболпомаи Жаҳонгирий» -  икки жилдцан ибо- 
рат. Биринчи жилд Бобур, Ҳумоюн ва Акбар тарихи 
билан бир қаторда Жаҳонгир даври воқеаларини ҳам 
қамрайди. Иккинчи жилд фақат Жаҳонгир ҳақидаги 
баёндан иборат.

1 %.«Маосири Ж аҳонгирий» -  муаллиф Камгар Хон. 
Бу асар Жаҳонгир ҳақида маълум тушунчалардан фарқ- 
ли ўлароқ, айрим янги маълумотларни бериши мум- 
кин.

\9.«М аж мул муфассил» -  асарда бобурийларнинг 
марказдан ташқаридаги турли провинциал сулолалар 
ҳокимияти билан бўлган муносабатлари ва қатор му- 
қаддас зотлар қамда олимлар хусусида батафсил маъ- 
лумотлари берилган.

20.«Таворихи Ш оҳ Ж аҳон»  -  сарой воқеанависи 
Муҳаммад Содиқнинг ижод маҳсули. Мазкур асарнинг 
баъзи қисмларидан Хафи Хон ўзининг «Хафи Хон та­
рихи» асарида фойдаланган.

2\.«С убҳи Содиқ» -  бу манба дунё тарихи бўлиб, 
унинг 1704-1981 бетларида бобурийлар тарихига ҳам 
жой берилган. Муаллиф Муҳаммад Содиқ Шоҳ Жаҳон 
даврида Оллоҳободда яшаган.

22.«Осори Ш оҳ Ж аҳон»  -  Муҳаммад Содиқ то­
монидан араб ва форс манбалари маълумотлари асоси­
да тузилган мажмуа. Шоҳ Жаҳон замондоши бўлган 
муаллиф бобурийлар сулоласи тарихини унинг ибти- 
досидан бошлаган. У шунингдек, ўз баёнида Ҳумоюн-

нинг диний акобирлар ва олимларга нисбатан муноса- 
батига хам эътибор қилган.

23.«Куллиёти Қудси» -  Патна шаҳри қўлёзмалар 
фондига тааллуқли бу манбада, Шоҳ Жаҳоннинг биог- 
рафиясига боғлиқ маълумотлар шеърий услубда таъри- 
фу таҳсин қилинган.

24.«И нтихоби воқеоти Ш оҳ Ж аҳоп» -  махсус 
Шох Оламнинг топшириги билан Мухаммад Зоҳид то­
монидан» ёзилган Шоҳ Жаҳоннинг мухтасар тарихи.

25.«Авраигпома» -  шеърий услубда баён этилган 
бу мандаба суз, асосан, Жасван Сингхнинг Аврангзеб 
кўшинидан қочганлиги ва шу сабабдан подшохнинг 
хиндларга карши олиб борган кураши ҳақида боради.

26.«Хулосот  ут-т аворих»  асарида бобурийлар­
нинг Шоҳ Жахонгача бўлган тарихида шунингдек, Ав­
рангзеб салтанати иқтисоди ва олиму фозиллари хақи- 
да хам маълумотлар бор.

21 .«Тарихи М уҳаммад Ш оҳи Нодир-ул Замоний»  
-  1741-42 йилларда Хушҳол Чанд томонидан ёзилиб, 
унда Аврангзеб зурриётлари, Акбардан то Аврангзеб 
давригача бўлган юқори мансаб-мартабали давлат арбоб- 
лари ҳамда ўша давр илм ахли хақида маълумотлар мав- 
жуд.

2%.«Тарихи uupani мақол»  -  Лаҳор шаҳридаги қўл- 
ёзмалар фондига тегишли. Асарни асосан сикҳлар- 
нинг тарихи хамда Баходиршох даврига тааллуқли та­
рихий маълумотлар ташкил этган.

29 “Табасар-ул Н азорин” -  мазкур манбада муал­
лиф Саййид Мухаммад Билбромийнинг то Аврангзеб 
вафотигача ўз кўзи билан кўрган ва шоҳиди бўлган во­
ке ли кл ар ўрин олган.

30. «Тарихи Оламгирий» -  «Алигарх мусулмонлар 
университетшжинг қироатхонаси хазинасида сақлана- 
ётган Ахмад Кули Сафавийнинг асари ўзининг Авранг­
зеб даврига дойр нодир воқеликлари билан қимматли.

3\.« ln iikh ab-i Vuntkhib Kalam» -  Алигарҳ шаҳри 
фондидаги 1695-96 йилларига оид бўлган бу асарнинг 
нусхаси тўлиқ эмас. Ушбу манба мазмунан бобурий­
лар сулоласининг Шоҳ Жаҳон ҳукмронлиги йиллари- 
гача бўлган даврни ўз ичига олади.

32.«Оинаи Бахт» -  Бахтовар Хоннинг бобурийлар 
сулоласи даврида яшаган олимлар, шоиралар, табиб- 
лар ҳақида берган маълумотлари қаторида Декан, Гу- 
жарот, Бенгалия, Синд ҳамда Кашмир тарихи ҳам зикр 
этилган.

33.«М аосири Раҳи.ний» -  Мухаммад Абдул Боқий 
асари Абдурахим хони хонон ва Ҳиндистондаги хукм­
ронлик қилган шахслар хаёти тарихига багишлаган. 
Унда шунингдек, Абдурахим атрофидаги ижодкорлар 
салафи хам қайд этилган.

ЗАл<Маосир ул-умар»  -  1742-47 йиллар да во ми да 
бобурийлар салтанатида хизмат қилган мулозимлар- 
нинг биографик луготи.

35.«Tazkirut-ul-Umra» -  Кевал Ратх ўғли Радхури- 
натх 1194 хижрий йили яратган асар. Бу манба Акбар 
салтанатида жорий этилган солиқ тизими ва Жаҳонгир 
мансабдорлари хусусида.

36.«М арат  ул-ҳаят » -  1690-91 йили Шайх ибн 
Али Ахмадхон Сирҳиндийнинг Ҳиндистон шеърият 
аҳли хақидаги тазкирасида нафақат форсийзабон ада­
биёт, балки айрим сиёсий масалалар юзасидан хам фикр- 
лар билдирилган.

37.«R iqqa’at-i-Abul Fazl» -  Hyp Мухаммад тузган 
бу асар ўзининг Абул Фазл хаёти ва ижоди, унинг 
дўстлари ва замондошларига йўллаган хатлари тавси- 
фи каби маълумотлари билан нихоятда мухим тарихий 
манба.

3S.«Riqqa’at-i-Slwh Abbas» -  Эрон шоҳининг тур­
ли мамлакатлар тахт сохиблари, шунингдек, Шох Жа-

қон, Аврангзеб ҳамда Бижопур, Мултон, Қандахор 
хокимлари ва элчиларига ёзган хатларининг тўплами.

Ъ9.«Ипшои Браҳман» -  Лаҳорлик мунши Чандар 
Бҳан тўплаган ниҳоятда қимматли манба -  Ш оҳ Ж а- 
қоннинг номига битилган таърифу таҳсин руҳидаги хат- 
ларнинг йиғиндиси.

40.«Чар чаман» -  муаллифи Чандар Бҳан Браҳман 
бўлган бу хатлар тўплами таркибан тўрт қисмга бў- 
линади. Биринчиси, муаллифнинг Ш оҳ Ж аҳонга ёзган 
мактублари. Шу тўрт қисмнинг яна бир қисми ва му- 
ҳими, бобурийлар салтанатида хизмат қилган Байрам- 
хондан то Ратунаҳгача бўлган вазирлар тўғрисидаги 
маълумотлар.

41 .«Ҳолоти Аврангзеб» -  муаллиф Оқилхон Розий. 
Асар тахт учун кураш жараёнини ўзида яхши акс эттирган, 
шу боис Козимий «Оламгирнома»ни ёзишда ушбу ман- 
бадан фойдаланган.

А2л<,Маосири Оламгирии» -  Аврангзеб давлатчилик 
фаолиятининг ўнинчи йилидан то унинг вафотигача ўтган 
қирқ йиллик тарихи. Муаллиф Мухаммад Соқий Мустаъ- 
идхон.

43. «Рузномаи Мирза Муҳаммад» -  бу манба устида 
иш 1707 йили бошланган бўлиб, унинг тугалланган йили 
номаълум. Қўлёзма мазмуни таркибида Аврангзебнинг 
мухтасар тарихи ва мансабдорлар биографияси баён этил­
ган.

44.«Чаҳор гулшан» -  1759 йили ёзиб тугалланган бўлиб, 
унинг ҳозирча номаълум қисми сўнгида ҳинд ва мусулмон 
муқаддас зотлари ҳақида маълумотлар берилганлиги тах- 
мин қилинади.

А5.«Лигорномаи Мунши Маликзода» -  муаллиф шах- 
сий хатлар, давлат ҳужжатлари, салтанатдаги солиқ тизими 
ва фармонлар хақидаги маълумотлар тўпламини ўз ўғли 
Меҳраж билан жамлаган.

Бобурийлар даври диний, сиёсий, ҳарбий, 
иж пнтоий, маъмурий, маданий ва маиший  

атамалари изоҳи
А йнул-м улк -  давлат кўзи, подшоҳлик.
А ом ил -  паргана ҳокими бўлиб, у фавждорга буй- 

сунган, баъзи холларда эса паргана ҳокими этиб фавж- 
дор ҳам тайинланган(1б8 231-233).

А ргаж а-м укш и -  анбар, сандал, хушбўй, муаттар хид 
таратувчи гиёҳлар.

А лам  -  байроқ. Амир унвонига мансуб бўлган шахс- 
ларгина алам га эга бўлишлари мумкин эди(15б:79-80).

А мин -  давлатнинг ўлка вилоятларини тафтиш қи- 
лиш учун юбориладиган вакили; парганада солиқ йи- 
гувчи( 168:235-236).

А м ир -  салтанатда садр (садрул-садр)дан бўлак бар- 
ча мансаб ва лавозимларни харбий кишилар эгаллаган 
эдилар. Масалан, Акбаршох 1574 йили мазкур сохада, 
яъни мансабдорликка дойр тартиб тизимини эълон қилган 
ва унинг бу фармони бобурийлар салтанатининг еми- 
рилишига қадар ўз кучида қолган. Акбар жорий этган 
мазкур тизимга биноан кўшин ва давлат ишларидаги 
лавозимлар турли мартаба ва даражаларга бўлинган. 
Мансабдорлар погонаси йигирма зотлидан то қирқ 
минг зотлигача бориб, мансабдор қанча зотли бўлса 
(ҳолбуки, «М аъосири Оламгирий» асарида «зот» сўзи 
куп холларда тушириб колдирилган), у шунча сон 
суворийлар (отлиқ аскар) сақлаши, уларни қурол-яроқ 
билан таъминлаши ва жангга солиши шарт бўлган.

Аммо мансаб масаласининг шундай бир жихати хам 
бор эдики, улар доим хам ўз зоти даражасига мувофиқ 
келадиган суворийларни сақламасдилар. Ва давлат то­
монидан бериладиган маошни, аниқроғи маош эвазига 
бериладиган жогир ерларидан ундириладиган ер соли- 
ги (рента)нинг катта бир улушини уз шахсий манфа- 
атлари йўлида харж қилиб, суворийлар сонини имкон

даражасида камайтиришга интилардилар. Бора-бора 
бу ҳол расмий туе олгач, мансабдорлар зот (мартаба)га 
тайинланган вақтда, уларга канча суворий сақлашлари 
шартлиги алоҳида таъкидлаб кўрсатиладиган бўлган. 
Ҳолбуки, амалда яна шундай тажриба ҳам қўлланган- 
ки, уз вазифасини яхши бажарган мансабдорга муко- 
фот сифатида унинг зоти орттирилиб, яъни изофа -  
қўшимча берилиб, суворийси эса ўз ҳолича колдирил­
ган ёки зотнинг миқдори сақланган ҳолда суворийси 
камайтирилган.

Мисол учун, «Акбар тартиб тизимига кўра, уз сар- 
кардалиги остида 200дан 500 тагача суворий саклаган 
харбий феодал мансабдор, 500дан 2500гача амир, 3000 
ва ундан ортиқ суворийларга эгалар «Амири аъзам», 
деб аталган. 5000 дан ортиқ бўлган зот, асосан, шох 
оиласига мансуб бўлган шахсларгагина берилган».

А рзи м укаррам  -  мири тузукнинг бош котиби ва­
зифасини бажариб, асосан, марказий хокимиятга ке- 
либ тушган мактуб ва маълумотларни саралаш, улар- 
нинг мазмуни ҳақида тегишли жой ва шахсларга хабар 
Қ И Л И Ш  билан шугулланган( 189:31-376 ).

А спа -  мингта суворийси бор мансабдорнинг уч юз 
суворийси -  се аспа, икки юз суворийси -  ду аспа ва юз- 
таси як аспа бўлган. Яъни, се аспа аскар учта от, ду ас­
па аскар иккита от ва як аспа аскар битта от сақлаши ке- 
рак бўлган. Ш ундан келиб чикиб, як аспали суворий- 
га мансабдор беш ойлик маош, се ва ду аспали аскар- 
ларга бир йиллик маош тўлаган( 168:97-986.).

А сп ак  -  чодирнинг бир тури.
А хтабеги -  (отабеги) подшоҳликка қарашли отхо- 

налар у стида н назорат қилувчи. Ҳар бир отхонанинг 
ўз доруғаси ва мушрифи бўлиб, доруға умумий раҳ- 
барлик, мушрифи эса ҳисоб-китоб билан шугулланган. 
Отхона доругал и гига беш минг суворийлик мансабдор 
ёки аҳадийлардан белгиланган( 156 966 ).

Ашрафнй -  ўн олти рупия микдоридаги олтин танга
(ПО).

Аҳадийлар -  подшоҳнинг шахсий гвардияси бу- 
либ, уларнинг «мири бахши»га итоат этувчи уз бахши- 
лари хамда бўлинма бошлиқлари бўлган. Аҳадийларга 
бошқа аскарларга қараганда уч баробар кўп маош тў- 
ланган.

Аватара -  ҳиндуизмда Парвардигори оламнинг за- 
рурият тугилганида бирор инсон шакл-шамойилида 
«Арши аъло»дан дин ва адолатни тиклаш учун ерга -  
бандалари орасига тушиши ҳодисасидир. Шу боис ҳинд- 
лар, Ш ри-Кришнага Илоҳнинг муайян даврлардаги «ава­
тара» ходисаси рамзи сифатида сигинадилар.

Б
Брахман -  ҳинд жамиятида кишиларни касб-кор бў- 

йича табақаларга ажратувчи «Веда» талқинига биноан 
юқори табақа вакили.

Бҳагавад-гнта -м аш ҳур  «Маҳабҳарата» эпосининг 
муайян бир қисми бўлиб, унда дунёнинг ибтидосидан 
то қиёмат қоимгача бўлган даврлари тарихи акс этган. 
Бу жараён Ш ри-Кришнанинг садоқатли дўсти Аржун 
билан қилган суҳбати орқали баён қилинган.

Бҳактий -  бу сўз «садоқат» маъносини англатиши- 
дан ташқари адабий, диний-фалсафий атама ва тушун- 
чаларни ифодалашда ҳам кўлланади.

Бҳактий йога -  йоганинг бир тури бўлиб, бу йўна- 
лишнинг асл мақсади инсоннинг Тангрига бўлган сид- 
қидил садоқатининг амалий намойиши.

Бхакта -  Тангрининг содиқ хизматкори.
Браҳма -ҳиндуизм да Илоҳнинг яратганлари ичи- 

да «Аввали» ҳисобланиб, у ўз фаолиятига кўра кои- 
нотда ҳаёт шаклларини барпо этиши билан бирга, бар- 
ча ҳис-туйғулар мажмуини ҳам бошқаради.

Бижак -  бу жанрда ёзилган шеърлар Кабирнинг энг 
оммалашган асарлари туркумига кириб, уларни шоир

оғзидан шогирди Бҳаггожий ёзиб олган. Кейинчалик, 
Кабир шогирди бҳактий поэзиясида Бхагван Дас номи 
билан машҳур бўлган(29 5 0 б ) .

Бангари -  бронза (мис) ва темирдан ясалган ҳал- 
қачалар бўлиб, улар Абул Фазл Алломий асарида зикр 
қилинишича, фил тишларини мустаҳкалаш ва уларга 
кўрк бериш учун тақилган

Барот -  Ислом ақидасига кўра, «Аллоҳнинг қукми 
билан малоикаларнинг инсонларга умр ва ризқ ула- 
шувчи -  шаъбон ойининг ўн бешинчи куни».

Бахшийи аввал -  биринчи бахши.
Бахшийи дуввум -  иккинчи бахши.
Бахшийи севвум -  учинчи бахши.
Баюпори (баюбори) -  савдогар
Бқига -  олти квадрат ярд, яъни тахминан «газ» ўл- 

човига тенг экин майдони
Бирапон -  бетел дарахти баргига ўралган понни одат- 

да ҳиндлар асосан овқатдан кейин чайнайдилар.
Божира -  сули ёки жавдар.
Балобанд-салла.
Бонак -  тиги эгри ханжар
Бонис -  бамбукдан ясалган буюм
Бурхзот фалак -  гранит тошлар осмони, яъни тоғ- 

лар.
Бандук -  милтиқ.
Бунгоҳ -  вазир ва аъёнлар чодири. Бу сўз бирор 

асар матнида «қўшиннинг орқа томони» маъносида ҳам 
келиши мумкин.

В
Вайшия -  ибтидода хунарманд ва деҳқонлар таба- 

қаси бўлиб, ўрта асрлардан бошлаб бу табақага сав- 
догарлар ҳам қўшилган.

«Веданта-сутра» -  Вясадева қаламига мансуб бў- 
либ, «Упанишадлар»нинг асосий мазмунини ўзида акс 
эттирган а с а р -  ведаларнинг сўнгги адабиёти.

Вазир ёки девони кул -  молия девони вазири бу- 
либ, унга вилоятлардаги девонлар бўйсунганлар. На- 
зарий жиҳатдан «вазир девон вакилига тобе ҳисоблан- 
ган, аммо амалда эса у мустақил иш тутган ва бевоси- 
та шоҳга итоат этган».

Вазни шамсий -  бобурийлар салтанати соҳиблари 
ўзларининг туғилган кунларини ҳар йили икки маро- 
таба -  қуёш ва ой солномаларига мувофиқ нишонла- 
ганлар.

Вакил -  шоҳнинг биринчи ёрдамчиси, маслаҳат- 
чиси. Бу вакилга, покистонлик олим Иштиёқ Ҳусайн 
Қуреши таърифича мири мол, муҳрдор, борбеги, қўр- 
беги, мири тузук, мири манзил, хонсолар, мунши, қуш- 
беги ва ахтабегилар тобе бўлганлар.

Воқеанавис ёки воқенигор -  шох фармони, унинг 
қилган ишлари, тарихий ва кундалик вокеа хамда ха- 
барларни ёзиб борувчи. Воқеанавислар 14 кишидан ибо­
рат ўз ёрдамчилари билан девон (вазир)га итоат этган- 
лар( 168 77.806.).

г
Газ -  узунлик ўлчови. Бу ўлчов бир ярдга, яъни қирқ 

бир бармоқ узунлигига тенг бўлган(1б81676 )
Гахри -  24 минутдан иборат бўлган вақт тушунчаси.
Гаҳурнол -  тўпнинг бир тури.
Г и р е ҳ -5  см. чамасидаги узунлик.
Г и р и  -  22 минут 30 секунддан иборат вақт ўлчови( 1  Ю)
Гурзибардор -  хокимият рамзи бўлган асо

д
Дюраҳн -  дахлиз, уй олдидаги ичкарига кириш хо- 

наси(98).
Дхоби -  кир ювучи.
Дҳуп -  қимматбахо тошлар қадалиб ишланган тўг- 

ри тигли қилич бўлиб, бу қурол тури асосан Деканда 
ишланган.

Девони ом -  барча подшоҳликка оид ишлар амалга 
ошириладиган жой. Бу ерда подшоҳ тахтининг ўнг ва 
сўлида подшоҳзодаларга муайян ўриндиқ ажратил- 
ган, катта мансабли амалдорлар тахтга яқинлашиб, 
мамлакатдаги сиёсий ахвол ва молия ишлари юзаси­
дан ҳисобот берганлар. Мансабдорларни чекка ўлка ва 
вилоятларга ишга тайинлаш ёки чекка ўлкалардан кел- 
ган ҳокимларниннг ҳисоботини эшитиш хам шу ерда 
кечган.

Дардама -  ер атрофида айланадирган етти сайёра
Дамдама -  батарея, мудофаа девори ёки истеҳком- 

нинг тўплардан ўқ узиладиган ерщпо).
Девони буютот -  молия ишлари билан фуғул- 

ланувчи девон мутасаддиси. Девони буютот хизматчи- 
лари «мири сомон»га итоат этганлар ва мири сомон ўз 
навбатида девон иши юзасидан вазир олдида жавобгар 
бўлган. Субалардаги «девон-и буютот» ерлик хони со-
МОНГЗ бўЙСуНГаН(168 59Д426.)

Девони мазолам -  марказга келган шикоятлар 
ҳамда шоҳ фармонларини лозим бўлган жойларга ет- 
казиш билан шугулланган бу девон хизматчилари «де­
вони адолат»га бўйсунганлар. Ҳинд тадқиқотчиси Шри 
Шарма фикрича, девони мазолам асосан Аврангзеб 
даврида ташкил этилган бўлиб, унда шунингдек, халқ 
орасида рухонийлар таъсири кучайиб кетишининг ол- 
дини олиш мақсади хам кўзда тутилган эди.

Девони тан(ҳо) -  давлат ходимларига пул ёки му­
айян жогир қилиб берилган ердан олинадиган ер соли- 
гини хадя этиш орқали маош тўлаш билан шугулла- 
нувчи деВ О Н Л И К ( 168:756.)

Девони хос -  кўпроқ «гусулхона» номи билан маш- 
ҳур бўлган. Акбаршох даврида харам билан «девони 
ом» ўрталарида махсус хона, яъни девони хос бўлиб, 
бу хона шохнинг гусулхонасига туташиб кетган эди. 
Ш унга кўра, девони хос гусулхона деб юритилган. Сўнг-

ги даврларда гарчи девони хос учун алоҳида б и но қу- 
рилган ёки девони хос шоҳ ғусулхонасидан бошқа ер­
да жойлашган бўлса ҳамки, бу муассаса гусулхона но­
ми билан юритилаверган. Девони хосга фақат энг юқо- 
ри мансабдаги амалдорлар киритилган. Бу ерда турли 
махфий ишлар муҳокама қилинган, шунингдек шоҳ ўз 
дастхати билан битиладиган фармон ва мактублар 
ёзилган, ов қилинадиган жойни белгилаш ҳамда под- 
шоҳзодаларга тааллуқли масалалар ҳам шу ерда хал 
ҚИЛИНГЗН( 168:506.).

Девони холиса -  асосан холиса ерлари, яъни дав- 
латга қарашли ерлардан олинадиган ер солигини жам- 
гариш ва шунингдек, давлат даромади ва сарфига дойр 
масалалар билан шугулланувчи девонлик< 168 756 ).

Дом -  рупиянинг қирқдан бир миқдоридаги чақа пул.
Д ог -  суворийлар отига босиладиган подшоҳ муҳ-

ри.
Д оругир -  саройдаги кичик хизматчи ва шунингдек, 

жанг майдони маъносини хам англатади.
Дорус-салтанат -  подшохлик уйи, яъни, Лоҳур шах- 

рига берилган сифат.
Дорул-хилофат -  шаханшохлик уйи, яъни Агра шах- 

рига берилган сифат.
Доруга -  бошқарувчи, назоратчи ва рахбар маъно- 

ларида. Бобурийлар салтанатида хазина, пул-сикка зарб 
қилиш, фаррошхона, қўрхона, обдорхона ва шу каби 
ўттиз олтита корхона бўлиб, уларнинг бошлиқларини 
доруга, деб аталган(14:59-б0).

Ш унингдек, Абул Фазл Алломийнинг кўрсатиши- 
ча, доруга бешмингчи ва ундан ортиқ мансабдор бў- 
либ хам хисобланган.

Дугона -  икки ракъат намоз.
Дупта -  юзга тутиладиган парда. «Урду-рус луга- 

ти»даги талқинга кўра олтин суви югуртириб тўқилган 
мато.

«Ду аспа» ёки «се аспа» -  икки отли ёки уч отли 
маъносини билдиради. Бу атамалар адабиётларда яна 
қуйидаги маъноларда баён қилинади. Яъни, қоидага 
биноан, мансабдор -  жогирдорлар қарамоғидаги хар 
бир аскарнинг битта оти, қуроли ва кийимбоши бўли- 
ши керак бўлган. М ансабдорларнинг баъзиларига улар­
нинг даражаси -  зоти ва суворий -  отлиқ аскарларининг 
сонига караб «Ду аспа, се аспа» ибораси илова қилин- 
ган. Бу хилдаги мансабдорларга қарашли суворийларда 
ёки шу суворийларнинг ҳар бир кисмида қўшимча ик­
кита ёки учта от бўлган ва шу асосда уларга катта ма­
ош тўланган. Бошка бир адабиётда бу атама ҳақида 
ушбулар ёзилган:

«М ансабдор қарамогидаги отлар «се аспа, ду аспа 
ёки як аспа»ларга бўлинган. Жогирдорларга эса ер- 
нинг ўзи эмас, балки ундан олинадиган рента -  солик 
хадя этилган. Бунинг эвазига жогирдор муайян миқ- 
дорда қуролланган отлиқ, бўлинмалар ва артиллерия 
хамда юк ташувчи хайвонлар сақлаш, шунингдек кўп- 
рик қуриш, сугориш иншоотларини қуриш ва таъмир 
этиш мажбуриятини олган. Жогир ерлари тез-тез ал- 
маштириб хам турилган. Жогир ерларининг микдори 
хар хил бўлиб, хатто паргана (вилоят) хам жогир эти- 
лиши мумкин бўлган.

Ж
Ж узъя -  ҳинд ва бошка мусулмон бўлмаган халқ- 

лардан олинадиган жон солиги. Аврангзеб хукмрон- 
лиги даврида подишохликка жузъя солигидан туша- 
диган даромад -  1.54.72.600 рупияни ташкил этган..

Ж арибкаш  -  ер ўлчовчи.
Ж урмана -  жарима ва шунингдек, адабни бериб қў- 

йиш маъносида хам истифода қилиниши мумкин.
Ж амдҳар -  ханжарсимон қурол, унинг тиги йўгон 

ва тўгри бўлган. Бу курол тилладан ёки тилла суви

югуртирилган металдан ишланиб, у яна олмос, ёқут 
каби қимматбаҳо тошлар билан зийнатланган. Абул 
Файз Алломий берган маълумот бўйича, жамдҳар Ак­
бар замонида чорак рупиядан икки ярим муҳргача ва 
Аврангзеб даврида бир минг рупия қийматигача баҳо- 
ланган.

Ж и ғ а - саллага тақиладиган безак.
Ж огир -  бу сузнинг лугавий маъноси «жой ол»дир. 

Жогир бобурийлар салтанати даврида Ҳиндистонда 
кенг тарқалган феодал ер эгалигининг асосий шакли- 
дир. Ж огир ерлари шоҳ томонидан унинг саркардала- 
ри ва амалдорларига ҳарбий ва давлат ишларида кўрсат- 
ган хизматлари эвазига ҳадя асосида берилган.

з
Заминдор -  бу сузнинг лугавий маъноси «ер эгаси» 

бўлиб, у XVI-XVII асрларда Ҳиндистондаги йирик ер 
эгалигининг шаклларидан биридир. Заминдор ерлари 
асосан бобурийлар давлатига бўйсунувчи ҳинд рожа- 
ликлари ва бошқа маҳаллий элатларга қарашли бўл- 
ган.

Дарвоқе, жогир ерларидан фарқли ўлароқ, замин­
дор ерлари ворисий хисобланган ва бу ерлар, айниқса 
Рожпутан, Орисса ва Берар субаларидан катта фоизни 
ташкил қилган.

И
Ибтиёхона -  харидхона.
Иззат бисоти -  подшох саройи.
Ил ми маъқулот -  нотиқлик, ақл-заковатли бўлмоқ.

Й
Йога -  бу сўзнинг фалсафий маъноси Илох билан 

бевосита мулоқотда бўлиш демакдир. «Бҳагавад-гита»да

унинг қарийб ўн саккиз тури қайд қилинган: Бҳактий 
йога, Ража йога, Карма йога, Дқаяна йога, Ҳатҳа йога, 
Агни йога ва ҳоказо. Бундай турли йога йўналиш- 
ларининг айрим мантиқий хулосалари тасаввуф таъ- 
лимоти асосларида ҳам кузатилади. М асалан, «Нақш- 
бандия»да «Ража йога» ва «Карма йога»га хос айрим 
назарий хдмда амалий муштарак жиҳатлар мавжуд.

К
Карма — ҳиндуизм назариясига кўра, ҳар қандай 

моддий фаолиятда ўз таъсирига эга бўлган таълимот 
бўлиб, у инсоннинг хаёти давомидаги савобли ёки гу- 
ноҳли қилмишларига қараб унинг «номаи аъмол»ини 
белгилайди.

Кшатрий -  санскрит тилидаги «кшатра», яъни 
«ҳукмрон» сўзидан олинган бўлиб, у олий табақанинг 
иккинчи погонасига мансуб харбий саркарда ёки арис- 
тократлар табақаси вакили.

Кавкаба -  «Ойини Акбарий»да келтирилган расмга 
мувофиқ, хоналарнинг шипларига осиб қўйиладиган 
зеб-зийнаттури

Кажнол -  кичик тўп.
Карор -  Акбаршох хукмронлигининг ўн тўққи- 

зинчи йили барча холиса ерлари бир юз саксон икки 
бўлакка бўлинган. Ҳар бир бўлак ердан подшоҳликка 
йилига бир карор -  ўн миллион «дом» даромад келиши 
керак эди. Бу жойларга масъул этиб тайинланган амал- 
дор «карори» деб аталган(1б8 234)

Каттон -  каттон дарахти пўстлоғидан тўқилиб ти- 
килган кийим.

Катора -  жамдҳарга ўхшаш қурол бўлиб, унинг ти­
ги нисбатан ингичка, чўзиқ ва бир оз эгилган бўлган.

Коркун (битикчи) -  парганада хисоб-китоб билан 
Ш у г у Л Л З Н у В Ч И  ХИЗМаТЧИ(14:235)

Кука -  эмишган ака-укалар.

К у л а - т ў п  ўқи.
К ундалон  -  чодирнинг бир тури.
К уруҳ -  икки милга яқин масофа ўлчови.
К утвал  -  шаҳар ҳокими, миршаблар бошлиғи. Кут- 

вал солиқларни ўз вақтида йиғиш ва жарималарни ун- 
дириш ишларига ҳам аралашган. Вилоятларда кутвал- 
лар субадорларга бўйсунганлар.

Л
Л а к ҳ - ю з  минг.
Л ан гу р  -  фақиру бечораларга таом улашиладиган 

жой.
Л ари  -  марварид шодаси.

М
М адади м аош  -  шоҳ томонидан қилинадиган инъ- 

ом тури. Пул билан тўланадиган маош -  «вазифа» ва 
агар муайян ер инъом этилса уни «суюрғол» ҳам дейил- 
ган.

М ам олнкн  м ахруса -  шаҳаншоҳлик, салтанат.
М анзуйи -  гўшанишинлик, яъни узлатга чекиниш.
М ан ш ур  -  подшоҳлик фармони.
М атр у ка  -  вафот этган кишининг мол-мулки.
М изм ор -  най, сурнай.
М ири арз -  шоҳ номига ёзиладиган ариза-илтимос- 

лар.
М ирбахш и -  салтанатда вазирдан кейинги иккинчи 

юқори мансабли амалдор бўлиб, у асосан хоқоннинг 
ҳарбий ишлар бўйича маслаҳатчиси бўлган. Мирбахши 
мансабдорлар жогирдор-амалдорлар устидан назорат 
ўрнатган. Бошқача қилиб айтганда, мансабдорларга 
ажратилган маош ва унинг эвазига улар томонидан 
сақланадиган суворийлар сонининг мутаносиблиги ва 
умуман, мансабдорларнинг марказий давлат билан бўл- 
ган муносабатлари масаласи мирбахши воситачили-

гида ҳал қилинган. Мирбахши шунингдек, чекка ўлка 
ва вилоятлар билан ўз вакили -  вилоят бахшилари ор- 
қали иш олиб борган. Бундан ташқари, мирбахши 
марказда тўпхона, филхона ҳамда жанг кемалари де- 
партаментининг ҳам бошлиғи саналган. Унга шунинг­
дек, шоҳ гвардияси -  аҳадийлар бахшиси ҳамда по- 
дишоҳлик отхоналари ва бошқа муассасаларнинг бош- 
лиқлари итоат этганлар( 168:77-796).

М ири манзил -  саройнинг хўжалик таъминоти би­
лан шугулланувчи масъул ходим. Маълумки, салтанат 
соҳиблари ва уларнинг саройи бир йилда бир неча 
жойга кўчишлари мумкин бўлган. Ш унга кўра, «мири 
манзил» вазифаси анча мураккаб ва масъулиятли ҳи- 
соблангащ 168:536).

М ири мол -  шоҳнинг шахсий хазиначиси.
М ири оташ -  тўпхона қўмондони.
М ири осмон -  саройдаги эътиборли мансабдорлар­

нинг учинчиси ҳисобланиб, у давлат департаменти, қу- 
рилиш, йўллар, ободонгарчилик ва таъминотга масъул 
бўлган. Мири осмон шунингдек, шаҳзода ва мансаб­
дорларга ҳамда элчиларга туҳфа ва ҳадялар уюшти- 
риш, шоҳга қилинган ҳадяларни қабул қилиш ва улар- 
ни сақлаш ишларини назорат қилган. Мири осмоннинг 
ўлка-вилоятлардаги вакиллари «хони сомон» деб атал- 
ган( 168:75-776)

Мири тузук -  сарой расм-одатларини амалга оши- 
риш ҳамда ҳар хил қабулларни уюштириш билан шу- 
ғулланган.

М ино -  ёқутга ўхшаш қимматбаҳо тош.
М алойи марварид -  марваридлардан ясалган гул- 

чамбар(98)
М унши-котиб -  Деҳлий султонлиги каби бобу- 

рийлар давлатида ҳам махсус «девони иншо» жорий 
этилган. Элчилар орқали юбориладиган номалар, мак-

тублар, фармонлар ва бошқа ёзма ҳужжатлар мунши- 
лар ва уларнинг ёрдамчилари томонидан битилган.

М урчол -  қалъанинг атрофида қазилган чуқурлик- 
лар.

М улчор -  тўп ёки батареяни англатувчи тушунча 
бўлиши керак.

М уставфи -  молия ишларини тафтиш қилиш ҳуқу- 
қига эга амалдор(1б8 75б ).

М уттако -  таомланиш ёки суҳбат вақтида махсус 
ёнбошланадиган суянчиқ.

М устақирул-хилофат -  салтанатнинг собитқадам- 
лик билан карор топган жойи.

М уш риф -  девонлик ва корхоналарда ҳисоб-китоб 
билан шугулланувчи кичик лавозимли хизматчи.

М уҳр -  бир тула, яъни 2,5 мисқол огирлигидаги
олтин танга. Ёки ўнбеш рупия микдоридаги олтин танга 
(15:2326).

М уҳрдор -  шоҳ муҳрини сақловчи мулозим.
М уҳтасиб -  икки тоифадаги, яъни диний ва давлат 

муҳтасибларининг бири, шариат қонунларининг бузил- 
маслигини кузатиш, иккинчиси эса, бозордаги тошу 
тароз, нарх-наволарни назорат қилиш учун масъул ҳи- 
собланган.

М ушку в -  сарой, ҳарам.
М уқриб -  подшоҳга, саройга яқин киши.
М уҳмал -  туя устига хотин-қизлар учун махсус ўр- 

натиладиган ўриндиқ

Н
Нирвана -  «сўниш», яъни моддий мавжудликдан 

озод бўлиш маъносини билдиради.
Н аврўз -  Аврангзеб даврида унинг тахтга ўтирган 

кунидан бир хафта кейин -  шаввол ойининг биринчи 
куни нишонланганоз)

Наққора -  бу ноғора алоҳида эътиборли аъёнлар 
ва шаҳзодаларга ҳадя қилинган.

Мима остин -  шаклан мантия га ўхшаш тилладўз 
устки кийим.

о
Обдорхоиа доругалнги -  саройни су в ва бошқа 

ичимликлар билан таъминловчи бошқарма< 14 596 )
Офтоба -  сопол идиш.
Офтобгир -  соябон; тахтга ўрнатилган махсус соя- 

бонни «чҳатр» деб хам юритилган.

П
Патанжалий -  аслида ҳинд файласуфи бўлиб, унинг 

«Ж ўгасутра» деган асари кейинчалик муаллиф номи 
билан аталган(4018б ).

Пурана -  ўн саккиз қисмдан иборат бўлган «Ве- 
далар» тафсирига тегишли асар. Унинг биринчи олти 
қисми гумрохларга, иккинчи олти кием и ҳис-ҳаяжон 
бандаларига, учинчи олти қисми эса яхшиликни пеша 
билган ком ил фазилат аҳлига багишланган.

Пандит -  ҳинд теологларининг хос диний-илмий 
унвони.

Паргана ё к и  м аҳ о л  -  бир н еч а  қ и ш л о қ , я ъ н и  « д е ҳ » л а р - 

дан ташкил топган кичик маъмурий бўлинма( 14 2276 ).
Паҳар -  ҳиндларда кеча-кундуз вақти тўртга бўли- 

ниб, уларнинг ҳар бирини «паҳар» деб юритилган
Паҳунчи (паҳунжи) -  билак узукнинг бир тури.
Пешкаш -  солиқ, ўлпон. Ш унингдек, юқори ман- 

сабларга тайинланишда шоҳ ҳузурига кирганда унга 
бериладиган совга-саломлар.

Полики -  тахтиравон.
Пондон -  пон солинадиган темир идиш.
Пос -  уч соатни англатувчи вақт бирлиги.
Порастор -  канизак, хизматчи, чўри.
Пардала (пурдила) -  қилич осиб юриладиган 

қайиш.

p
Реҳкала -  кичик туп ёки туп лафети.
Рахдори -  савдо карвонларидан бир жойдан иккин­

чи жойга ўтишда уларнинг хавфсизликларини таъмин- 
лаш учун олинадиган бож турим68:1526.).

Рубъи маскун -  ер куррасининг туртдан бири де- 
макдир.

Рўзнома ёки вазифа -  кундалик харж пули(1б8:157б ).
Рупия -  пул бирлиги. Н. М ануччи асарида кўр- 

сатилишича, кумуш танга.

С
Санк.уя -  олти кўҳна ҳинд фалсафий тизимидан 

бирининг номи бўлиб, «Бҳагавад-гита»даги таърифга 
кўра, бу таълимотда Руҳ ва материя муносабатлари ма­
саласи таҳлил қилинади.

Свамий -  бу сўз ҳинд тилида қуйидаги маъно- 
ларда келади: хўжайин, оила боши, жуфти ҳалол, под- 
шоу ва ниҳоят, пир, устоз ёки муқаддас зотнинг номи 
олдида келадиган ўзига хос унвон.

Сантмат -  «Сант»-оқил ёки ориф, « м ат» -овоз ёки 
мулохаза маъноларини англатувчи бу ясама сўз, одат- 
да ҳинд мумтоз адабиётида руҳи кўпроқ эркка мойил 
шоирларга бериладиган сифат.

Сакҳин -  хинд шеъриятида икки мисрадан иборат 
фардга ўхшаш мустақил жанр.

Садр -  «диний ишлар департаментининг бошлиги, 
унга бош қози-қуззот, муфтий, бош мухтасиб, жузъя 
ишлари назоратчилари итоат этганлар. Аввал кўп ҳол- 
ларда садр ва қози-қуззот лавозими бир кишига бе- 
рилган, аммо Аврангзеб хукмронлиги даврида садр ва 
қози-қуззот лавозимларига алоҳида-алоҳида кишилар та- 
йинланган».

Сажжоданиш ин -  сажда, тоат-ибодат билан маш- 
гул киши.

Сазовал хўжалик назоратчиси.
Санги яшим -  яшим тоши.
Саркор -  маъмурий бўлинма ёки фавждор ёрдам- 

чиси. Саркор кўпинча субадор ишларига ёрдам берган, 
кутвол йўқ ерда унинг вазифасини хам бажарган. Шу­
нингдек, подшоҳзода ва шаҳзодалар саройидаги ишбо- 
ши хам саркор деб ата л га Н( 14:2276).

Сарпеч -  қимматбаҳо тошлар қадалиб ясалган сал- 
лага тақиладиган зеб-зийнат тури.

Сарпўш -  рўмол, бош кийим, юзга тутиладиган пар-
да.

С и п ар  -  қалқон, уни шунингдек, диҳал, кҳера ва 
пҳари ҳам деб аталган.

С ипоҳсолар  -  суба ҳокими.
С иҳра -  марварид тож, никоҳ тўйида куёв бошига 

кийдириладиган гулчамбар хам.
С о д и н - М акка ибодатхонасидаги соқчи
Сонак -  огирлик ўлчови.
Соҳиби т а б ъ - яъни шоир.
Суба -  ўлка-вилоят, «А вранпеб ҳукмронлиги 

даврида салтанат куйидаги 21 субага бўлинган: Кобул, 
Панжоб, Мултон, Дехлий, Агра, Оуд, Аллоҳобод, Би­
хар, Бенгал, Молва, Ажмир, Гужарот, Берар, Хандал, 
Аҳмаднагар, Орисса, Кашмир, Синд, Бидор, Голконда 
ва Бижопур. Бир қанча вақт Қанаохар хам салтанат 
таркибидаги алоҳида суба ҳисобланган ва суба ҳокими 
-  субадор, деб аталган».

С ам аран(сум ран) -  тасбиҳ.
С ухра -  подшолик эҳтиёжи учун аҳолидан олина­

диган юк ҳайвонлари.

Т
Табар -  жанг болтаси.
Тасҳиҳ -  мансабдорлар вақти-вақти билан ўз қа- 

рамогидаги суворийларни кўрикдан ўтказиб турган. Су-

ворийлар эса соғлом қамда от ва кийим-бош билан 
таъминланган бўлиши шарт ва уларнинг сонлари хам 
шартлашилган ҳисобда бўлиши керак эди. Айни мана 
шу иш назорати -  тасҳиҳ номи билан юритилган (168 786 ).

Тахтакулоҳ — ёгочдан ясалган кулоҳ (қалпоқ) бў- 
либ, унга қўнгироқча осилган. Бу кулоҳ «кулоҳи зан- 
гула» хам деб аталган ва уни масхаралаш учун гуноҳ- 
корлар бошига кийгазилган.

Т ахон  -  дона ёки газмол кесими.
Т ҳаиадор -  миршаблар бошлиги.
Тирандоз -  камончи.
Турра -  саллага қадаладиган зеб-зийнат.
T y rpo  -  «шаҳаншоҳ муҳри, имзо ва подшолик ҳуж- 

жатлари битиладиган махсус имло».
Таҳвилдор -  субаларда йигилган солиқ ва бошқа 

буюмларни сақловчи.
Таҳсилдор -  парганадаги солиқ йиғувчи.

У
Упаниш ад -  «Веда» тафсирига кирувчи юздан зиёд 

трактатлар мажмуи. Ўз навбатида ҳиндупарастлар- 
нинг муқаддас каломи «Веда» тўрт қисмдан иборат: 
«Ригведа», «Самаведа», «Яжурведа» ва «Атҳарваведа».

Угалдон -  туфлаш учун махсус идиш.
Умрои кибор -  мингдан ортиқ отлиқ ас карга эга 

мансабдорларга бериладиган унвощм тз).
Убраси -  марварид хамда турли қимматбоҳо тош- 

лардан ясалган маржой.
У рду (ўрда) -  харбий қароргох-
Улуш и хос -  подшоҳ дастурхонидаги нозу-неъмат- 

лар.
Ф

Ф авж  -  харбий қўшин.
Ф авждор -  марказий давлат номидан субаларда 

тартиб-интизомни жорий қилувчи адлия мансабдори.

У асосан итоатсиз феода л л ар га қарши курашиш ва 
халқ ғалаёнларини бостириш ишлари билан шугул- 
ланган. «Аврангзеб ҳукмронлиги даврида фавждорлик 
мансаби жогирдорларга берила бошлаган. Натижада 
аста-секин фавждор билан жогирдор сўзлари бир хил 
тушунчани англатадиган бўлиб қолган».

Фавжи баронгар -  қўшиннинг ўнг қанот қисми
Фавжи чандовул -  қўшиннинг орқа томонидаги 

ҳимоя қисми.
Фавжи гул -  қўшиннинг марказий, ўнг қанот ва 

чап қанот қисмларининг биргаликда ҳаракат қилиб, 
хужумга ўтиши(168:137б).

Ф аррош хона -  гилам ва бошқа ҳар хил полослар сақ- 
ланадиган жой.

Ф арқад -  «кичик айиқ» туркумидаги юлдузлар- 
нинг бири.

Ф атҳпич -  саллани ўраш услуби, шунингдек пичоқ 
турларидан бири.

Ф утадор -  паргана ҳазиначиси.
Фўта -  тилладўз матодан тикилган белбог.

X
Хийма -  шоҳона чодир.
Хилофат -  мусулмон дунёси подшоҳларининг баъ- 

зилари ўзларини М уҳаммад пайғамбарнинг ўринбоса- 
ри -  халаф, халиф ва подшоҳликларини эса хилофат 
деб атаганлар( 14 24).

Хилъат -  мукофот тарзида бериладиган фахрий тўн, 
чопон.

Хонсолор -  шоҳ таоми ва шоҳона дастурхон му- 
тасаддиси.

Хони хонон -  хонлар хони, яъни бир шахсга бери­
ладиган юқори унвон.

Хос -  бу сўз илова қилинган буюм ва лавозим фа- 
қат подшоҳгагина тегишли ҳисобланади. М асалан, жи- 
лови хос -  подшонинг хос жиловдор хизматчиси.

Ч
Чордонак -  Ҳиндистонга берилган нисбат. Зеро, бу 

ерда турт иқлим мавжуд: «Деканнинг жанубий ўлка- 
лари биринчи; Гужарот, Орисса ва бошқа ўлкаларда 
иккинчи; Синд, Мултон, Мекрон ва Ғазнайида учинчи 
ва ниҳоят Кашмирда тўртинчи иқлим».

Ч а р н  -  «жалола»нинг тўртдан бир микдоридаги 
олтин танга, жалола икки муҳрга тенг.

Ч аховани  -  қароргоҳ тутиш, тўхташ, жойлашиш.
Чаҳогил -  бурдуқ, меш(98).
Ч ахра -  ҳинд тадқиқотчиси Сри Рам Ш арманинг 

ёзишига кўра, «тасҳиҳ ва дог ишлари»нинг амалга оши- 
рилиши.

Ч ҳи л кад  -  милтиқнинг бир тури.
Чорқаб -  енг ва этагига марваридлар қадалиб гул 

ҳошиялар солинган тилладўз матодан тикилган ёка­
лик пешмат. Бу кийим эллик минг рупия ва ҳатто ун- 
дан ҳам қимматрок баҳоланган

Чортоқ - чодирнинг бир тури.
Чубдор -  ҳокимият рамзи бўлмиш подишоҳ асоси- 

ни кўтариб юрувчи..
Чуки -  подшоҳ олдида таъзим қилиш.

Ш
Ш удра -  жамиятда кишиларни касб-кор бўйича та- 

бақаларга ажратувчи «Веда» талқинига биноан, юқори 
табақаларга хизмат кўрсатувчи энг қуйи табақа ваки­
ли.

Ш амшир -  ёйсимон, эгри қилич.
Ш икори -  қамарга.
Ш утурнол -  туяда олиб юриладиган тўп ускунаси.

э
Эътикоф -  «дунёвий қою-ҳаваслардан воз кечиб, 

фақат тоат-ибодат билан машғул бўлишлик, уч кун да- 
вомида масжиддан чиқмай ибодатда бўлиш».

Ю
ГОтехдор -  посбон, қоровул.

Қ
Қалъадор -  қалъа, истеҳком бошлиги.
Қамарға — одатда «шоҳ ва шаҳзодаларнинг ов қи- 

лишлари учун ўрмон ёки чангалзорларнинг маълум бир 
қисми бир қанча минг аскарлар томонидан ўраб оли- 
ниб, шу ерга йиртқич ҳайвонлар хайдаб келтирилган. 
Сўнг шоҳ ва шаҳзодалар бир неча юз ва ҳатто минг- 
ларча суворийлар ҳимоясида ов қилганлар. Қамарға 
ови аскарларнинг тинчлик даврида ҳам доимо жанго­
вор ҳолатда туришларини таъминлаш учун тез-тез ўт- 
қазиб турилган

Қирот -  унциянинг 24дан бир бўлаги.
Қушбсги -  қарчигай, лочин ва шу каби ов қуш- 

ларини сақлаб ва уларга қараб турувчи кичик амалдор.
Қур -  «байроқлар, нақора, ҳар хил қуроллар каби 

жанг олдидан тайёрланадиган қурол-асбобларнинг у му­
мий номи».

Ғ
Гурба -  дарёдан ўтиш ва ўтказиб қўйиш учун оли­

надиган ҳақ.
Ғурра -  янги ойнинг биринчи куни

X
Ҳавдож -  фил устига ўрнатилган ўриндиқ -  хотин- 

қизларни олиб юриладиган замбил.

Ҳ аром  -  кириш ман этилган хона, ҳаромда подшоҳ- 
нинг хотинлари, онаси, опа-сингиллари, қизлари ва бош- 
қа яқин қариндош-уруғлари яшаган.

Ҳар -  гулчамбар ва шунингдек марваридлар шода­
си ҳам бўлиши мумкин.

Ҳиндистон тар их иг а дойр муҳим 
саналар ва воқеалар

М илоддап аввалги давр:
2900 — Хараппа маданияти.
1500 — Орийларнинг Ҳиндистонга миграцияси.38 
800 — Орийлар маданиятининг ёйилиши.
600 — М агадҳа давлатининг барпо бўлиши.
493 — М агадҳада Ажаташастранинг тахтга чиқиши.
486 — Сидҳартҳ Маҳатма Будданинг вафоти.
468 —Ж айнизм асосчиси М аҳавиранинг вафоти.
413 — Ш ишунага сулоласи қарор топиши.
362 — Нанда сулоласи қарор топиши.
327 —М акедониялик Александр Ҳиндистонда.
321 — Маурия сулоласи асосчиси Чандрагуптанинг 
тахтга чиқиши.
268-31 Ашоканинг хукмронлик даври.
250 — Буддавийларнинг Паталипутрадаги учинчи ан- 
жумани.
185 — М ауриянинг таназзулга учраши, Ш унганинг 
тахтга чиқиши.
180-65 Ҳинд-юнон подшоҳи Деметриус II нинг хукм­
ронлик даври.
155-30 Ш имоли-гарбий Ҳиндистонда ҳинд-юнон под- 
шоҳи М енандернинг хукмронлик даври.
128-10 Сатаваҳананинг кучайиш даври.
80 — Мауес — ғарбий Ҳиндистондаги Шака подшоҳи.

38 Бу вокеанинг илмий адабиётлардаги санасида фарклар мавжуд.

50(м.а.) -100(м.) — Жанубий Ҳиндистон билан Рим ўр- 
тасидаги савдо алоқалари.

М илодий давр:
50 —М уқаддас Томаснинг Ҳиндистонга миссияси.
78 —Кушон подшоҳи Канишканинг тахтга чиқиши.
150 —Ш ака подшоҳи Рудрадаман хукмронлиги.
86-114 Сатаваҳанада Гаутамипутранинг хукмронлиги 
даври.
114-21 Сатаваҳанада Вашиштҳипутранинг хукмрон­
лик даври.
319-20 Чандра Гупта I нинг тахтга чиқиши ва гупта- 
лар сулоласининг қарор топиши.
335 — Самудра Гуптанинг тахтга чиқиши.
375-415 Чандрагупта Гупта III нинг хукмронлик дав­
ри.
405-11 Хитойлик Фа-Хсиеннинг Ҳиндистонга ташри- 
фи.
476 —астроном Арябҳаттанинг тугилиши.
505 — астроном Вараҳамиранинг тугилиши.
500— Ш имоли-гарбий Ҳиндистонда хунлар хукмрон­
лиги.
606-47 — Канауж подшохи Ҳаршавардхана хукмрон­
лик даври.
630-44 — Хитойлик Хсуан Тцзанг Ҳиндистонда.
600-30 — М аҳендра Варма I устидан Паллава хукмрон- 
лигининг карор топиши.
608-42— Палакешин II устидан Чалукия хукмронли- 
гининг қарор топиши.
600 — Ҳаршани Палакешин II томонидан забт этилиши. 
712 — Араблар томонидан Синднинг забт этилиши.
736 —Дҳилика (Дехлийнинг дастлабки номи) шахрига 
асос солиниши.
740 —Чаллаку томонидан паллавларнинг забт этилиши.

750 —Ғарбий Ҳиндистонда Гопала томонидан Пала 
сулоласига асос солиниши.
800 —ҳинд файласуфи Ш анкарачаря таваллуди.
840 — Бҳожада пратиҳарларнинг қарор топиши. 
997-1030— М аҳмуд Ғазнавийнинг Ҳиндистонга қил- 
ган юришлари.
1030— Абу Райҳон Беруний Ҳиндистонда.
1950 — ҳинд файласуфи Раманужа таваллуди.
1077 —Чўлалик савдогарлар элчилигининг Хитойга 
ташрифи.
1192 — Притҳвираж Чоханнинг Тарайндаги жангда 
М ухаммад Гурий томонидан маглуб этилиши.
1206 —Қутбиддин Ойбек томонидан «куллар сулола­
си» га асос солиниши.
1211-27— Илтутмушнинг хукмронлик даври.
1288 — Марко Полонинг Ҳиндистонга ташрифи. 
1296-1316— Аловуддин Хилжийнинг хукмронлик дав­
ри.
1302-11 — М алик Кафурнинг жанубий Ҳиндистонга 
юришлари.
1325-51 — М ухаммад бин Туглоқнинг хукмронлик 
даври. Ибн Баттутанинг Ҳиндистонга ташрифи.
1336 — Вижаянагара подшохлигининг ташкил топиши. 
1345 Бахмонийлар подшохлигининг ташкил топиши. 
1357 Феруз Ш ох Туғлоқнинг тахтга чиқиши.
1241 -50 — Дехлийда Саййидларнинг хукмронлик даври. 
1411-41 — Ахмад Ш оҳнинг Гужаротдаги хукмронлик 
даври.
1421-31 — хитойлик Чэнг-хаунинг Бенгалияга ташриф- 
лари.
1451 — Баҳлул Лўдийнинг Деҳлий тахтига чиқиши. 
1440-1518 — Бҳактий харакати яловбардори Кабир- 
нинг хаёти ва ижоди даври..

1469-153* — Бҳактий ҳаракати лидер и Нанакнинг хаё­
ти даври.
1481 —М уҳаммад Гавахга қарши суиқасд.
1498 —португалларнинг Ҳиндистонга кириб келиши. 
1509-Р а н о  Санга Мевара хукмдори. 
1526-П анипатдаги биринчи Бобурнинг жанги(187).

Мустақиллик йилларида бобурийлар 
сулоласи тадқиқоти

«Л/устақиллигимизнинг дастлабки кунлариданоқ аж- 
додларимиз томонидан куп асрлар мобайнида яратиб 
келинган гоят улкан, бебаҳо маънавий ва маданий меросни 
тиклаш давлат сиёсати даражасига кўтарилган» (42:137б) бир 
даврда, бобурийлар сулоласи тарихини илмий жиҳатдаи 
ўрганиш ва таргиб қилиш, бу — шубхасиз давр талаби.

Айни талабнинг тақозоси сифатида мазкур моно- 
графияда баён этилган бобурийлар тарихи, ижтимоий- 
сиёсий ва маданий-маърифий хаёти воқеликларининг 
ҳар бир йўналиши бўйича мустақиллик йиллари жуда 
сермахсул илимий-тадқиқий ишлар амалга оширилди. 
Шу нуқтаи назардан, ўйлаймизки, ушбу соҳаларда му- 
кадцам чоп этилган қуйидаги рисола ва мақолалар «Бу- 
юк бобурийлар тарихи» мавзуида ёритилмай қолган ма- 
салаларга ойдинлик киритади, деб!

1.Ўзбекистон шарқшунослари.(тузувчи Абдусаматов М.) 
Библиографик очерк. Академик Н.Иброҳимов тахрири 
остида.

«Бобир лирикасининг асосий хусусиятлари ҳақида 
- Б .57; Бобур ва Андижон -Б .244; Бобур ва Комрон 
Мирзо девонлари -Б . 169-170; Бобур. "Мухтасар" -  
Б. 170; Бобур. "Бобурнома" -Б . 170; "Бобур изидан" -  
Б.243; Бобур. Лирика -Б . 170; "Бобур хаёти ва ижоди" 
-Б . 170; Бобур хаёти ва қадамжолари -Б .243 ; "Бобур", 
"Ҳумоюн ва Акбар" романлари - Б .83; Бобурийлар -  
Б. 169; Бобурийлар салтанати -Б.343;...»

2.Абдуғафуров А. Бобур девонининг Лондон нусха- 
си. «Ишонч». -1997. -22 апрель.

3.Азамат Зиё. «Тузуки Жаҳонгирий». Ўзбекистон ада- 
биёти ва санъати. Т.: -1994.-1 июль.

4.Бекжонов И. Нисорий ва М утрибий тазкиралари- 
да Бобур ва бобурийлар. Т:. 2008.

5.«Бобурнома»да давлатчилик ва ҳуқуқ масалалари 
Т:. «Ҳаёт ва қонун». 2001. -№1.

6.Бобур ва бобурийларнинг жаҳон маданияти тари- 
хида тутган ўрни. (Халқаро илмий анжуман материал- 
лари). Т.: «Фан». 2008.

7.Ж амолов С., Отажонов С. Заҳириддин М уҳаммад 
Бобур ижодини ўрганиш бўйича ўқув қўлланма. -Т.: 
«Уқитувчи». 1990.

8.3ахириддин М ухаммад Бабур. Избранная лирика 
Перевод С.Иванова. Т.: «Ш арк», 2007.

9.3аҳириддин Муҳаммад Бобур. «Китобу-л-ҳаж». 
(Нашрга тайёрловчи: С. Ҳасан; масъул муҳаррир: А.Рус- 
там).; Т.: «Халқ мероси нашриёти». 1993.

Ю .Заҳириддин М уҳаммад Бобур. «Китобу-с-салот». 
(Нашрга тайёрловчи: С. Ҳасан; масъул муҳаррир: А.Рус­
т а м ^ : .  «Халқ мероси нашриёти» 1993.

11 .Заҳириддин М ухаммад Бобурнинг «Бобурнома» 
асари бўйича қисқача изохли лугат (Тузувчилар: Ис- 
қоқов Ф, Назарова X, Исаков М). Андижон, Халқаро 
Бобур жамгармаси. 2004.

12.Иброҳимов А. «Бобурнома» ва «Девон». Мерос 
«Guliston» Т.: -2011. -№1.

13.Иброҳимов А. «Ҳинд сори юзландим» «Тафак- 
кур». Т.: 2005. -№1.

14.Иўлдошев Б. «Жаҳонгирнома» -  Ҳиндистон ўр- 
та асрлар тарихини ўрганишда муҳим манба. «Ш арқ 
машъали». №  1. 2010.

15.Караматова Д. Бобур ва Ҳинд маданияти. «Гулис­
ток» Т.: 1994. -№  1.

16.Комрон Мирзо. (Нашрга тайёрловчи С. Ҳасан). 
Халқаро Бобур жамғармаси.Т:. «Фан» 2004.

П .М адраимов А. «Бобирнома» миниатюралари. «Гу- 
листон». Т.: 1975. -№9.

18.Машрабов 3. Иккинчи сафар. Т:. «Халқ сўзи».
1993. -11 февраль.

19.Мирзо М уҳаммад Ҳайдар. «Тарихи Рашидий». 
Ўз.Р ФА Абу Райҳон Беруний номидаги Ш арқшунос- 
лик институти. -Т .: « zbekiston», 2011.

20.Низомиддинов Н. Бобурийлар даври Ҳиндистон 
туркий тили ва адабиёти. Т:. 2010.

21.Отажонов Н., Хошимова Д. «Бобурнома» -  шарк 
элчиси. (Масъул муҳаррир: Ҳ.Болтабоев, Ҳ.Қудратул- 
лаев). Тошкент вилояти Давлат педагогика ин-ти. -Т .: 
«M umtoz sz». -2010.

22.Ражабов Д. «Мубаййин» ва «Саботул-ожизийн» 
асарларининг қиёсий тахлили. «Ўзбек тили ва адабиё­
ти» Т.: Фан, 2004. -№3.

23.Сатимов Ғ. Акбаршох. «М улоқот». Т:.1997. -№4.
24.Сатимов Ғ. Бобурий маликалар: Гулбадан Бегим 

Т:. «Саодат». Т:.1997. -№5.
25.Сатимов Ғ. Бобурийлар салтанатида давлат бош- 

қаруви. Вилоятлар хокимияти. «Қонун ҳимоясида». - 
1998. -№ 3 .

26.Собирова 3. Ҳиндистондаги Бобур салтанатининг 
иқтисодий стратегияси. «Hamkor.uz». -2010. - №4.

27.Сулаймонова Ф. Бобур қўлёзмалари хорижий фонд- 
ларда (Илмий анжуман материаллари). Т:. 1994.

28.Султонов X. Сўнгги бобурийлар. «Ҳидоят». Т:. 2006. 
-№ 2 .

29.Султонов X. Бобур — йўлбарс изидан. (М азкур 
китобдан айрим парчалар). Т:. «Халқ сўзи». -1995.

30.Султонов X. Бобурийнома. М аърифий роман.
31.Султонов X. Комрон Мирзо. «Бобур Мирзо қис- 

саси» китобидан) «Ватан». -1994.

32.Султонов X. Бобурийлардан бири. «Тафаккур». 
1995.-№  2.

33.Файзиев Т. Заҳириддин Муҳаммад Бобур ва унинг 
авлодлари. Т.: «Ёзувчи». -1996.

34.Файзиев Т. Жаҳонгир шоҳ ва Нуржаҳонбегим. 
«M oziydan Sado» T 2001.  -№  1.

35.Қодиров. П. Амир Темур сиймоси Бобур Мирзо 
нигоҳида. «Халқ сўзи». -2003. -8 апр.

36.Қодиров П. Ю лдузли тунлар. Тарихий роман. -  
Т.: «Ўзбекистон», 1999.

37.Қодиров П. Ҳумоюн ва Акбар. Т:. «Ўзбекистон».
1994.

38.Қудратуллаев Ҳ. Бобир армони. (Масъул муҳар- 
рир Султонов X.) Т.: «Ш арк» 2005.

38.Қудратуллаев Ҳ. Бобур ва шарк тамаддуни: Биз 
киммиз? «Ўзбекистон адабиёти ва санъати». -2005 . -1  
июл.

39.Қудратуллаев Ҳ. Бобурнинг давлатчилик сиёса­
ти ва дипломатияси. (Масъул муҳаррир Султонов Х.).Т.: 
«Sharq», 2011.

40.Қудратуллаев Ҳ. Бобурнинг мамлакат бошқару- 
ви ва иқтисодиётига оид қарашлари «Ўзбекистон ово- 
з и » .-2011. -15 февраль.

41.Қаюмов А. Заҳириддин Мухаммад Бобур. Т:. «Фан». 
2008.

42.Ҳайдаров Р. Бобурнинг дипломатик маҳорати. 
«Ўзбекистон овози». Т.: -2005. 22 сент.

43.Ҳасанов С. Бобур ва унинг қўлёзма мероси. «Ўз- 
бек тили ва адабиёти». Т.: 2008. -№1.

44.Ҳасанхўжа Нисорий. «М узаккири аҳбоб».(Форс- 
чадан И.Бекжонов таржимаси) -Т .: -1993.

45.Ҳусанбоев О. «Бобурнома»да давлатчилик ва ҳу- 
қуқий масалалари. «Ҳаёт ва қонун».Т.: -2001. -№1. ва 
бошқалар.

Сўнги сўзўрнида
А ниқ эслайман, 1987 йили октябрь ойининг оёқлари- 

да акамиз -  тарих фанлари доктори, проф. И.Ғ.Низо- 
миддинов кўпдан ўйлаб юрган ишлари амалга ошди. 
Ниқоят, мен Ўзбекистон Фанлар Академияси Ҳамид 
Сулаймон номли Қўлёзмалар институтининг сиртқи ас- 
пиранти бўлдим. Қирқни қоралаб қўйганим учунми, эн- 
ди ўтган вақтни қувишга киришиб, ойлаб йигиб ўқиб- 
ўрганган манбаларни қоронгу тунгача саралаб, насиб 
қилса эртадан диссертациянинг «кириш» қисмини ёзиш- 
га киришаман, деган ният билан бошимни ёстиққа қў- 
йиб, кўзимни юмишимни биламан...

Ҳали юмуқ кўзим уйқуга кетмай, дафъатан руҳий 
вужудим танамдан чиқиб, тўғри Деқлидаги «Қизил 
қалъа» ҳовлисига бориб тушди. Атрофда ҳеч ким йўқ. 
Қалъанинг ичкариси тўрт томондан ҳовлига қаратиб 
солинган узун, лекин камбар айвонда сангимармардан 
ясалган қизгиш салобатли тахт ёнида турсам, тўғрим- 
даги ўймакор эшикдан энгашиб Заҳириддин М ухам­
мад Бобур чиқиб келдилар. Шу лаҳзада хаёлимдан у 
зоти шарифнинг бўй-бастлари мендан тиклиги, бош- 
ларидаги дол ўралган новвот ранг салланинг ўртасида 
қандайдир қимматбаҳо тош тепасидаги укпарнинг хил- 
пираб туриши, эгниларидаги икки елкасига кумуш ранг- 
ли ипакдан гул тикилган қора баҳмал абонинг нақадар 
ярашганлиги каби фикрлар ўтди...

Биз ўзаро оғиз очмай, гўё «илми ладун тили»да қис- 
қача ҳол-аҳвол сўрашган бўлдик-да, сўнг подшоҳ ҳаз- 
ратлари мени табассум билан ичкарига таклиф қилди- 
лар. У  зоти шарифнинг ортларидан ичкарига кириб қа- 
расам, тўрт тарафда бири-биридан гўзал икки қаватли 
пештоқли уйлар, пасти эса айлана айвон қилиб солин­
ган жуда сербар ҳовли. Бир нигоҳ ташлаш-ла сездим- 
ки, ушбу усти очиқ саройда жами бобурийлар суло­
ласи истиқомат қилсалар керак. Чунки барча бобурий-

зода оилалар -  келин-кеватлар ўз-ўзлари билан овора, 
ғужғон болалар эса гоҳ у ерда, бу ерда ўз ўйинлари би­
лан машгул...

Мени ажаблантирган нарса шу бўлдики, Хумоюн- 
нинг уйи остидаги айвон четида ўтирар эканман, рў- 
парамдан ўз ишлари билан у ёқ-бу ёққа ўтиб турган 
ақалли бирор аёл зоти мендан бегонасираб юз-кўзини 
беркитмасди, гўё мен ҳам шу хонадонларнинг бирига 
тааллуқли хизматчими ё мулозимдек. Энг қизиги, бу 
бўлаётган синоатлар тушимда юз бераётганлигини ях- 
ши билиб, англаб турардим. Шу зайилда хотирам панд 
бермаса, бобурийлар даргоҳида чамаси уч-тўрт соатча 
«меҳмон» бўлдим. Афсуски, ўтган муддат ичида ким- 
лар билан суҳбатлашганим хозир ёдимдан кўтарил- 
ган. Лекин бошқа бир жиҳат аниқ эсимда. У ерда ту- 
риб Тошкентда вақт саҳардан ўтиб тонг отиши олдида 
эканлиги боис «мехмон иззатини билиши жоиз» фик- 
рига бориб, бобурийлар сулоласи саройида ҳеч ким 
билан хайр-хўш қилмай, Тошкентда -  яна ўз она шаҳ- 
рим багрида уйғондим. Соатга қарасам, роппа-роса 
тонгги беш...

Ўрнимдан даст туриб хайрат ва хурсандчилигимни 
ичимга сиғдиролмасдим, тезда юз-қўлимни ювиб пок- 
ланиб, Бобур ва унинг зурриётлари хаққига тиловат 
билан дуо қилдим. Чамамда, мазкур кўрган гайриод- 
дий тушимдан ўз наздимда хулосам шу бўлдики, «XVI- 
XVIII аср Ҳиндистон туркийзабон шоирлари адабий 
мероси» мавзуидаги номзодлик диссертацияси тадқи- 
қоти олдидан ғойибона устознинг оқ фотиҳасини ол- 
дим, чоги...

Ана шунинг учун хам орадан ўтган йиллар мобай­
нида узок ўйланиб, ниҳоят, «Букж бобурийлар тарихи» 
мавзуини миллий тафаккур асосида баҳоли қудрат ях- 
лит илмий муомалага киритишни фарз, деб билдим. 
Қолаверса, бу -  албатта дастлабки қадам сифатида ха-

то ва камчиликлардан холи бўлмаган ишга мени масъ­
ул этган Ҳиндистон ва Покистондаги бардавом сафар- 
лар учун берилган илоҳий имкониятлар олдидаги ин- 
соний бурчим!

М ухтасар баён этилган мазкур бурч асосининг яна 
шундай бир нозик жиҳати ҳам борки, унга беписандлик, 
чин шогирдлик шаънига муносиб иш эмас. Ш у боис, 
бобурийлар тарихи тадқиқоти ибтидосидан танланган 
мавзуни қўллаб-қуватлаб, унинг юзасидан амалга оши- 
рилган дастлабки изланишлар натижаси юзасидан хулу- 
си дилдан ўз берган баҳосига то докторлик диссерта­
цияси қимоясига қадар амалда содиқ қолган Устоз -  
марҳум ҳиндистонлик профессор Қамар Раис руҳи по- 
кини куйидаги икки хусусда хотирлаб шод этишни ни­
ят қилдик. Бири, унинг номини асар такризчилари қато- 
рига киритиш, иккинчиси эса, ўз ўзбек шогирди ҳақида 
ёзиб қолдирган «тавсияси» асл матни ва таржимасини 
ўқувчилар эътиборига ҳавола қилиш билан!

INDIAN CULTURAL CENTRE, TASHKENT  
I.C.C.R 

EMBASSY OF INDIA
9.01.2001

To whom it may concern
M r.N.G. Nizamiddinov is known to me for more than 

30 years. Firstly I came to know him as my student and 
later as a dedicated scholar o f  Indian Studies. I believe he 
belongs to that category o f  Indologists o f  Uzbekistan who 
are pursuing Indian studies with extreme sense o f  sincerity 
and devotion. I had an opportunity to go through some o f 
his articles on the development o f  Bhakti cult o f  India and 
other subjects o f  medieval India.

I found that his articles are in addition to the current 
knowledge o f  the related subjects and he genuinely suc­
ceeded in exploring some new research material and new 
ideas. In his study o f  Indo-Turkic literature o f  the 15th to

19th centuries, he has rightly asserted that the Turkic lan­
guage and literature, which became popular in medieval 
India has highly influenced the development o f  Persian 
and Urdu literature during the Baburid dynasty known as 
M ughal period o f  Indian history.

Dr. N.G.Nizamiddinov has discovered many m anus­
cripts o f  Turkic poetry in India. So the suggestion o f  re­
searcher may be taken seriously that more elaborate study 
projects should be launched to study in detail the Indo- 
Turkic literature, found in Indian Libraries.

Dr. N.G.Nizamiddinov, by highlighting the interaction 
between India and Uzbekistan in the fields o f  cultural 
development in both countries, has rediscovered the close 
friendly ties between the two. These noble efforts are 
strengthening the spirit o f  cooperation and friendly rela­
tions, revived after the independence o f  Uzbekistan, bet­
ween the two countries.

Тош кентдаги Ҳиндистон маданнят маркази  
(I.C.C.R)

Ҳиндистон элчихонаси

Тегишли жойга тавсия
Мен жаноб Н.Ғ.Низомиддиновни қарийб 30 йилдан 

бери биламан. Дастлаб талаба, кейинчалик Ҳиндистон- 
ни ўрганишга умрини багишлаган тадқиқодчи сифати­
да. Имоним комилки, мазкур илмий ходим Ҳиндистон- 
ни тадқиқ этиш борасида садоқат билан фаолият кўр- 
сатётган ўзбекистонлик ҳиндшунослар сирасидан. Мен 
унинг «Бҳактий таълимоти» ва Ўрта аср Ҳиндистонига 
тааллуқли мавзуларда ёзган қатор мақолалари билан та- 
нишиб чиққанман. М уаллифнинг ушбу мақолалари мав­
жуд маълумотларга нисбатан нафақат қўшимча, балки

шунингдек, тадқиқот мавзуини янги манба ва илмий гоя- 
лар билан хам бойитган.

Тадқиқотчи ўзининг XV-XIX аср Ҳиндистон тур­
кийзабон адабиёти га багишланган диссертациясида Ўр- 
та асрларда Ҳиндистонда оммалашган туркий тили ва 
адабиётининг тарихимизда «Мўғуллар» деб аталган «Бо­
бурийлар сулоласи» даврида ҳатто форсий ва урду бади- 
иятига хам муайян даражада таъсир кўрсатганлигини 
ҳақли равишда баён қилган.

Доктор Н.Ғ.Низомиддинов, дархақиқат, Ҳиндистон 
туркий сўз санъати га дойр талай қўлёзма манбаларни 
юзага чиқаришга муваффақ бўлди. Бас шундай экан, 
тадқиқотчининг ҳинд хазиналаридан топилган асарлар 
асосида Ҳиндистон туркийзабон адабиётини илмий муо­
малага киритиш хусусидаги интилишлари, шубхасиз, 
жиддий ва чуқур изланишлардан далолат.

Доктор Н.Ғ. Низомиддинов Ҳиндистон ва Ўзбекис- 
тоннинг ўзаро маданий тараққиёти соҳасига бўлган ўз 
кучли қизиқиши билан, икки мамлакатнинг узвий дўс- 
тона ришталари қирраларини қайтадан кашф этди. Бун- 
дай эътиборга лойиқ саъй-ҳаракатлар халқларимиз ўр- 
тасидаги мавжуд ҳамкорлик руҳини, айниқса, Ўзбекис- 
тоннинг мустақиллигидан кейин янада жонлантирди.

Проф. Қамар Раис
Тошкентдаги Л ал Баҳодир 
Ш астри номли М аданият 

маркази директори 
9.01.2001

The History o f  the Great Baburids
(l&h-19,h centuries)

The present monography is a system atic and ge­
neralizing research on the history o f the Baburids Dy­
nasty, which has thus far mistakenly been named as 
«Great M ughals».

It is necessary to note that in the years o f Inde­
pendence, a number o f scientific investigations on a 
wide range o f publications, including Babur’s literary, 
religious and historical works, such as «Diwan», «M u- 
bayin», «Aruz Risalasi», «Risalai Validiya», «Babur- 
name», have been carried out and published in Uzbe­
kistan.

However, in spite o f the above-mentioned edi­
tions, different aspects o f the Baburids activities in the 
field o f  religious, socio-political, ideological and cul­
tural life o f India, as total history o f rulers on the basis 
of national mentality, have not been studied yet.

In the process o f  composing the history o f «The 
Great Baburids», we tried to give full attention to 
Indo-M uslim  relations’ reality from the view-point o f  
home policy specifications o f  the very dynasty. M ore­
over, while doing a comparative analysis o f the events 
taken place in the Em pire during the past centuries, we 
referred to the Indian scientific sources and materials 
kept in the manuscript funds, as well as numerous 
publications issued in Europe.

On the whole, the book consists o f the history o f  
ruling o f  Babur, Humayun, Akbar, Jahangir, Shah 
Jahan and Aurangzeb with a short description o f  other  
representatives o f the dynasty. Furtherm ore, a reader 
can obtain extensive information about the Indo- 
M uslim culture, literature, music, m iniature and archi­
tecture in the centuries o f  the Baburids rule.

